
དགོས་སའི་ཡི་གེའམ་ཚིག་ཅིག་གི་མདུན་དུ་བཀོད་ཡོད་ལ། དེའི་རྗེས་སུ་མཆན་གྲངས་ཀྱི་ཨང་

ཡིག་བཀོད་ཡོད་པས་མཆན་གྲངས་དེ་དང་མཐུན་པའི་མཐའི་མཆན་ཡིག་ཏུ་གསལ་བཤད་ཅིག་

བྱས་ཡོད་པ་ཡིན། ཡང་བརྡ་སྤྲོད་ཀྱི་བཞེད་ལུགས་མི་འདྲ་བ་སོགས་ཀྱི་དབང་གིས་ཐ་སྙད་དང་

ཕྲད་སྦྱོར་སྟངས་སོགས་མི་འདྲ་བ་ཡང་ཡང་བྱུང་ན་མཆན་གྱིས་གསལ་བཤད་ཐེངས་གཅིག་བྱས་

པས་ཆོག་པར་བྱས་ཏེ་རྗེས་མ་རྣམས་ལ་མདུན་དུ་རྟགས་ “ འདི་བཀོད་པ་ཙམ་ལས་རེ་རེ་བཞིན་

མཆན་བྲིས་མེད།

མཐའ་མཆན་ཀློག་སྐབས་དེབ་དེ་དཔེ་བསྡུར་བྱས་ཡོད་ཚེ་དེའི་མ་ཕྱིར་བཟུང་བའི་པར་གཞི་

ལ་མ་ཕྱི་ཞེས་དང་། པར་གཞི་གཞན་དག་ལ་སྡེ་དགེ་པར་མ་དང་། བཀྲ་ཤིས་ལྷུན་པོ། ཞོལ། སྐུ་

འབུམ། བླ་བྲང་པར་མ་རྣམས། སྡེ། བཀྲ། ཞོལ། སྐུ། བླ། སོགས་ཀྱིས་མཚོན་པར་བྱས་ཡོད། མཐའ་

མཆན་གྱི་ཁྲོད་དུ་རྟགས་ཅན་ *བསྒྲུབས   ལྟ་བུ་བྱུང་ན་མ་ཕྱིའི་ཡིག་ནོར་ཞིག་ཞུ་སྒྲིག་པས་

བསྒྲུབས་སུ་བསྒྱུར་བའི་དོན་དུ་གོ་དགོས་ལ། ཡང་རྟགས་ * འདིས་ཞུ་སྒྲིག་པའི་གསལ་བཤད་ཀྱི་

ཚིག་མཚོན་པའི་སྐབས་ཀྱང་ཡོད། ཡང་རྟགས་ཅན་ -བསྒྲུབས   ལྟ་བུ་བྱུང་ཚེ་བསྒྲུབས་ཆད་པ་

དང་། +བསྒྲུབས  ལྟ་བུ་བྱུང་ན་བསྒྲུབས་ལྷག་མ་བྱུང་བའི་དོན་དུ་གོ་དགོས། 

དཔེར་ན། མཐའ་མཆན་དུ།  མ་ཕྱི། ༩༨ན༥ན།  བསྒབ    *བསྒྲུབས    སྐུ། ༡༠༣ན༦ན།   

བླ།  ༡༡༠བ༣ན།  བསྒྲུབས    ཞེས་པ་ལྟ་བུ་བྱུང་ཚེ་དེ་དག་གི་དོན་ནི། མ་ཕྱིའི་ཤོག་གྲངས་

༩༨མདུན་ངོས། ཡིག་ཕྲེང་༥པ་ན། བསྒབ་ཅེས་བྲིས་ཡོད་པ་མཚོན་ཞིང་།  *བསྒྲུབས  ནི་མ་ཕྱིའི་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཡིག་ནོར་བསྒབ་དེ་ཉིད་ཞུ་སྒྲིག་པས་བསྒྲུབས་སུ་བཅོས་ཡོད་པ་མཚོན་བྱེད་དུ་གོ་དགོས། 

མ་ཕྱིའི་པར་རྩ་དེབ་གཟུགས་ཡིན་ཚེ་མཐའ་མཆན་དུ།  མ་ཕྱི། ༩༨ཕྲེང༥ན།  བསྒབ    

*བསྒྲུབས    སྐུ། ༡༠༣ན༦ན།   བླ།  ༡༡༠བ༣ན།  བསྒྲུབས    ཞེས་པ་ལྟ་བུ་བྱུང་ཚེ་དེ་དག་གི་

དོན་ནི། མ་ཕྱིའི་དེབ་གཟུགས་ཀྱི་ཤོག་གྲངས་༩༨ཀྱི་ཡིག་ཕྲེང་༥པ་ན། བསྒབ་ཅེས་བྲིས་ཡོད་པ་

མཚོན་ཞིང་།  *བསྒྲུབས  ནི་མ་ཕྱིའི་ཡིག་ནོར་བསྒབ་དེ་ཉིད་ཞུ་སྒྲིག་པས་བསྒྲུབས་སུ་བཅོས་

ཡོད་པ་མཚོན་བྱེད་དུ་གོ་དགོས།

ཡང་གཞུང་དེའི་ཐད་ཀྱི་སྐུ་འབུམ་པར་མའི་ལྡེབ་གྲངས་༡༠༣མདུན་ངོས། ཡིག་ཕྲེང་༦པ་ན། 

བླ་བྲང་པར་མའི་ལྡེབ་གྲངས་༡༡༠རྒྱབ་ངོས། ཡིག་ཕྲེང་༣པ་ན། བསྒྲུབས་ཞེས་བཀོད་འདུག་ཅེས་

གོ་དགོས་པ་ལྟ་བུ་ཡིན། 

ཞུ་སྒྲིག་པའི་ཤེས་ཚད་དང་དོ་སྣང་གིས་མ་འདང་བར་འཕྲུལ་དེབ་ཏུ་ནོར་འཁྲུལ་ཤོར་བ་

སོགས་གཟིགས་ཚེ་ཀུན་ཕན་གྱི་ལས་གཞི་འདིར་རྒྱབ་སྐྱོར་དང་ལམ་སྟོན་གྱི་ཆེད་དུ་མཁྱེན་ལྡན་

རྣམས་ནས་འདི་གའི་རྩོམ་སྒྲིག་ཁང་དུ་ཁ་གསལ་གྱི་ངོ་སྤྲོད་དང་ལམ་སྟོན་གནང་བའི་རེ་བསྐུལ་ཞུ་

རྒྱུ་དང་། འདི་ནས་ཀྱང་གང་མགྱོགས་ངང་པར་གཞིར་བསྐྱར་ཞིབ་དང་ལེགས་སྒྲིག་ཞུས་ཏེ་སྤུས་

ཀ་ཇེ་ལེགས་སུ་གཏོང་ངེས་ཡིན། 

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་ནས།

ཕྱི་ལོ་༢༠༢༠ཟླ་༠༧ཚེས་༡༥ལ།

༄༅། །པདྨ་དབང་ཆེན་ཡང་གསང་ཁྲོས་པའི་ལས་བྱང་སྙིང་པོ་

བཅུད་བསྡུས་ཞེས་བྱ་བ་བཞུགས་སོ། ། 

རིགས་ཀུན་ཁྱབ་བདག་ཆོས་དབྱིངས་རང་གྲོལ་གྱི། །ཞབས་སེན་ཟླ་ཚེས་

གཙུག་ཏོར་རྩེར་བཀོད་ནས། །པདྨ་ཐོད་ཕྲེང་གདམས་པའི་ཉིང་ཁུ་མཆོག །ཡང་

གསང་ཁྲོས་པའི་འཕྲིན་ལས་རྒྱུན་འཁྱེར་འདྲི། །

ཁ༽ བརྒྱུད་འདེབས་ནི། །དཀོན་མཆོག་གསུམ་དངོས་རིག་འཛིན་འདུས་པའི་

གཙོ། །ཞི་ཁྲོ་རབ་འབྱམས་རྒྱལ་བའི་དཀྱིལ་འཁོར་བདག །གསང་ཆེན་བཟང་པོའི་

འཕྲིན་ལས་བསྟན་པའི་དཔལ། །དྲིན་ཅན་རྩ་བའི་བླ་མ་ལ་གསོལ་བ་འདེབས། །ཆོས་

དབྱིངས་འོད་གསལ་བདེ་ལྡན་ཞིང་ཁམས་སུ། །རབ་འབྱམས་རྒྱལ་བའི་ཆོས་སྐུའི་

སྣང་བརྙན་ནི། །དམར་གསལ་མཚན་དཔེའི་གཟི་འབར་འོད་དཔག་མེད། །ཆོས་སྐུ་

སྣང་བ་མཐའ་ཡས་ལ་གསོལ་བ་འདེབས། །འོག་མིན་བདེ་ཆེན་དག་པའི་ཞིང་ཁམས་

སུ། །བདེ་སྟོང་གཉིས་མེད་ཁྲག་འཐུང་ཁྲོ་བོའི་གར། །ཡང་གསང་ཁྲོས་པའི་དཔལ་

ཆེན་དཀྱིལ་འཁོར་པ། །ལོངས་སྐུ་པདྨ་དབང་ཆེན་ལ་གསོལ་བ་འདེབས། །ནུབ་

ཕྱོགས་"ཨོ1་རྒྱན་རྔ་ཡབ་དཔལ་རིའི་རྩེར། །དུས་གསུམ་རྒྱལ་བ་ཀུན་འདུས་རིག་

འཛིན་ཆེ། །སྲིན་པོའི་ཁ་གནོན་སྐྱེ་རྒུ་ཡོངས་ཀྱི་གཉེན། །སྤྲུལ་སྐུ་པདྨ་འབྱུང་གནས་

1  མ་ཕྱི། ༡༣༨ཕྲེང་༤ན།  ཨུ    * ཨོ



  2  

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལ་གསོལ་བ་འདེབས། །ནགས་རྒྱལ་ལྷ་ཆུ་མཚན་ལྡན་"སྒྲུབ1་གནས་སུ། །པདྨས་

རྗེས་བཟུང་རབ་དགའི་ས་ལ་གནས། །གངས་ཅན་ཁྲོད་འདིར་གྲུབ་ཐོབ་འདར་ཆར་

ཞེས། །ཡོངས་སུ་གྲགས་པ་དེ་ཉིད་ལ་གསོལ་བ་འདེབས། །དཔལ་ལྡན་བོ་དོང་མཁས་

པའི་ཆོས་གྲྭ་རུ། །ཐོས་བསམ་སྒོམ་པས་རང་རྒྱུད་ལེགས་སྦྱངས་ནས། །འཆད་རྩོད་

རྩོམ་པས་རྒྱལ་བའི་བསྟན་པ་སྤེལ། །ཆོས་རྒྱལ་བརྩོན་འགྲུས་རྡོ་རྗེ་ལ་གསོལ་བ་

འདེབས། །བྱང་ཕྱོགས་ཉན་པོའི་དབེན་གནས་དམ་པ་རུ། །ཟབ་དང་རྒྱ་ཆེའི་གདམས་

པའི་མཛོད་བཟུང་ནས། །སྐལ་ལྡན་གདུལ་བྱ་སྐྱོང་བའི་མཁས་གྲུབ་ཆེ། །ཉན་ཆེན་

བསོད་ནམས་བརྟན་པ་ལ་གསོལ་བ་འདེབས། །བྲག་རམ་དཔལ་གྱི་གཙུག་ལག་ཁང་

ཆེན་དུ། །རིག་གནས་རྒྱ་མཚོའི་མཐར་སོན་མཁས་པའི་མཆོག །གཅིག་ཏུ་སྒྲུབ་པ་

ལྷུར་ལེན་གྲུབ་པའི་དབང༌། །མཁན་ཆེན་ཆོས་རྒྱལ་དཔལ་བཟང་ལ་གསོལ་བ་

འདེབས། །གཙང་སྟོད་མུས་སྲས་དཔལ་གྱི་དགོན་པ་རུ། །གསང་ཆེན་བསྟན་པའི་

མངའ་བདག་རྡོ་རྗེ་འཛིན། །ཁྱད་པར་ལམ་འདིའི་རྩ་ལག་ཆག་སྟོན་རྗེ། །ཀུན་མཁྱེན་

དཔལ་ལྡན་"སེངྒེ2་ལ་གསོལ་བ་འདེབས། །རྣམ་པར་གྲོལ་བའི་གནས་ཀྱི་ཡང་རྩེ་

རུ། །ཀུན་མཁྱེན་ཆེན་པོའི་སྲས་ཀྱི་ཐུ་བོ་པ། །སྙན་བརྒྱུད་བསྟན་པ་འཛིན་པའི་དཔལ་

ཡོན་ཅན། །ཆོས་རྗེ་རིན་ཆེན་བཀྲ་ཤིས་ལ་གསོལ་བ་འདེབས། །གར་བཞུགས་ཆོས་

དབྱིངས་དག་པའི་ཞིང་ཁམས་སུ། །བདེ་སྟོང་གཉིས་མེད་ཡེ་ཤེས་རོལ་པ་

ལས། །ཉམས་དང་རྟོགས་པའི་རྦ་རླབས་སྟོང་གཡོ་བ། །རྟོགས་ལྡན་ཡོན་ཏན་མགོན་

པོ་ལ་གསོལ་བ་འདེབས། །རྒྱལ་པོའི་ཁབ་ཀྱི་སྒོ་མང་གཙུག་ལག་ཏུ། །ཟབ་དོན་སྨྲ་

1  མ་ཕྱི། ༡༣༨ཕྲེང་༦ན།  བསྒྲུབ    * སྒྲུབ

2  མ་ཕྱི། ༡༣༨ཕྲེང་༡༥ན།  སེང་གེ    * སེངྒེ

ཡང་གསང་ཁྲོས་པའི་ལས་བྱང་སྙིང་པོ་བཅུད།

བའི་གཙུག་རྒྱན་མཆོག་གྱུར་པ། །མཁྱེན་བརྩེ་ནུས་པས་འགྲོ་བ་འདྲེན་པའི་

དཔལ། །བླ་ཆེན་ཆོས་དཔལ་བཟང་པོ་ལ་གསོལ་བ་འདེབས། །དཔལ་ལྡན་ས་སྐྱ་

གྲངས་ཆེན་བླ་བྲང་དུ། །གསང་སྔགས་རྒྱ་མཚོའི་ཚོགས་ལ་དབང་འབྱོར་

ཞིང༌། །གསུང་ངག་བསྟན་པའི་སྒྲོན་མེ་མུས་སྲད་པ། །བྱམས་པ་རྡོ་རྗེ་རྒྱལ་མཚན་ལ་

གསོལ་བ་འདེབས། །སྙེ་ཐང་བདེ་མཆོག་དཔལ་གྱི་ཡང་དབེན་དུ། །གསང་ཆེན་

གདམས་པས་སྐལ་ལྡན་རྗེས་སུ་འཛིན། །མཐུ་སྟོབས་ནུས་པས་ནག་ཕྱོགས་ཕྱེ་མར་

འཐག །མུས་ཆེན་རྣམ་རྒྱལ་བཟང་པོ་ལ་གསོལ་བ་འདེབས། །དམ་པས་བྱིན་བརླབས་

ནགས་ཕུག་དགོན་པ་རུ། །ཀུན་བཟང་དགོངས་པའི་གནས་ལུགས་མངོན་དུ་

གྱུར། །དྲག་སྔགས་གྲུབ་པའི་སྙན་གྲགས་ཕྱོགས་ཀུན་ཁྱབ། །འཁྲུལ་ཞིག་རཏྣ་བྷ་དྲ་ལ་

གསོལ་བ་འདེབས། །མང་འཁར་ཆ་ལུང་རྡོ་རྗེའི་བྲག་རྫོང་དུ། །བློ་གསལ་བུང་བ་འདུ་

བའི་པདྨོའི་ཚལ། །རྒྱུད་སྡེ་རྒྱ་མཚོའི་བཅུད་ཕྱུང་གདམས་པའི་གཏེར། །དྲིན་ཅན་

མཚར་བ་སྨྱོན་པ་ལ་གསོལ་བ་འདེབས། །གཙང་སྟོད་ཞྭ་ལུ་དཔལ་གྱི་ཆོས་གྲྭ་

ཆེར། །གསང་སྔགས་བསྟན་པ་ཕྱོགས་བཅུར་སྤེལ་མཛད་ཅིང༌། །མཚར་ཆེན་ཆོས་

རྗེའི་ཐུགས་བཅུད་བདུད་རྩིའི་རྒྱུན། །འཛིན་མཁས་མཁྱེན་བརྩེའི་དབང་ཕྱུག་ལ་

གསོལ་བ་འདེབས། །གསུང་ངག་སློབ་བཤད་ཆོས་འཁོར་ཡང་རྩེ་རུ། །"ཁ་འུ1་པར་

གྲགས་འཁྲུལ་མེད་བསྟན་པའི་རྒྱུན། །རྣམ་པར་རྒྱས་མཛད་མཐུ་སྟོབས་ནུས་པའི་

བདག །མཁས་གྲུབ་བསོད་ནམས་ཆོས་འཕེལ་ལ་གསོལ་བ་འདེབས། །རྗེ་བཙུན་གོང་

མའི་ཕྱོགས་མེད་གདན་ས་རུ། །སྙན་བརྒྱུད་གདམས་པ་མཆོག་གི་བདུད་རྩི་

1  མ་ཕྱི། ༡༣༩ཕྲེང་༨ན།  ཁའུ    * ཁ་འུ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཡིས། །སྐལ་བཟང་འཆི་མེད་དགའ་སྟོན་སྤེལ་མཛད་པའི། །སྔགས་འཆང་དབང་ཕྱུག་

རབ་བརྟན་ལ་གསོལ་བ་འདེབས། །ཕུན་ཚོགས་སློབ་བཤད་ཆོས་ཀྱི་སྡེ་ཆེན་

པོར། །གསང་ཆེན་ཐེག་མཆོག་ཡིད་བཞིན་ནོར་བུ་ལས། །ལེགས་བཤད་འདོད་རྒུའི་

ཆར་ཆེན་འབེབས་མཁས་པའི། །མགོན་པོ་བསོད་ནམས་མཆོག་ལྡན་ལ་གསོལ་བ་

འདེབས། །བདེ་བའི་རྡོ་རྗེའི་མི་འགྱུར་ཕོ་བྲང་ཆེར། །ཟབ་རྒྱས་ཆོས་ཚུལ་བྱེ་བའི་སྒོ་

ཕྱེ་ནས། །སྐལ་ལྡན་གདུལ་བྱ་སྨིན་ཅིང་གྲོལ་མཛད་པའི། །འཇམ་དབྱངས་ཀུན་དགའི་

མཚན་ཅན་ལ་གསོལ་བ་འདེབས། །དགའ་ལྡན་གྲུ་འཛིན་གཉིས་པའི་ཕོ་བྲང་

ཆེར། །རང་རང་གདུལ་བྱའི་བློ་དང་ལེགས་འཚམ་པར། །མདོ་སྔགས་བཤད་སྒྲུབ་

ཆོས་ཚུལ་འདོམས་མཛད་པའི། །ངག་དབང་བློ་བཟང་རྒྱ་མཚོ་ལ་གསོལ་བ་

འདེབས། །"ཁ་སྐོང་ནི།1 བོད་ཡུལ་གནས་ཀྱི་ཡང་རྩེར་ཕ་བོང་ཁ། །ངག་དབང་མགོན་

པོའི་གསང་གཏེར་ཐུགས་ཀྱི་བཅུད། །རྣམ་པར་རྒྱས་མཛད་རིས་མེད་བསྟན་པའི་

དཔལ། །རྡོར་འཛིན་འཇམ་དབྱངས་གྲགས་པ་ལ་གསོལ་བ་འདེབས། །མཁས་མང་

བྱེ་བའི་ལེགས་བཤད་ཆོས་གྲྭ་རུ། །དབང་ཆེན་བཤེས་གཉེན་ཟོལ་གྱིས་ཉེར་ལྷག་

པའི། །ཡིད་བསྲུབ་དངོས་སུ་གཞོམ་པའི་བརྟུལ་བཞུགས་ཅན། །སྔགས་འཆང་བློ་

བཟང་ནོར་བུ་ལ་གསོལ་བ་འདེབས། །བཀྲ་ཤིས་ཐེག་ཆེན་གྲུབ་པའི་གནས་མཆོག་

ཏུ། །རྩ་གསུམ་ལྷ་ཡི་བྱིན་རླབས་ལེགས་སྨིན་པའི། །བསྐལ་ལྡན་ཟབ་ལམ་མཆོག་ལ་

འཁྲིད་མཁས་པའི ། །སྐྱབས་མཆོག་ངག་དབང་དོན་གྲུབ་ལ་གསོལ་བ་

འདེབས། །མཁར་རྡོ་ཡང་དབེན་གཞལ་མེད་སྒོམ་གྲྭ་རུ། །མཚན་ལྡན་ཡོངས་འཛིན་

1  ཁ་སྐོང་སུ་བཅུག་པ་དེ་དག་སེར་བྱེས་པར་མ་གཞིར་བཟུང་ནས་བཅུག་པ་ཡིན།

ཡང་གསང་ཁྲོས་པའི་ལས་བྱང་སྙིང་པོ་བཅུད།

དུ་མའི་གདམས་པ་ལ། །ཉམས་དང་རྟོགས་པའི་གདེངས་ཚད་མཐར་སོན་པ། །སྔགས་

པཎ་དབང་དྲག་རོལ་པ་ལ་གསོལ་བ་འདེབས། །གཞན་ཡང་།  ཀ་དག་ཆོས་སྐུ་ལྷུན་གྲུབ་

པདྨ་དབང་། །རང་རྩལ་འགག་མེད་སློབ་དཔོན་པདྨ་འབྱུང་། །ཁྲི་སྲོང་རྣམ་རོལ་

༸རྒྱལ་མཆོག་ལྔ་པ་ཆེ། །རྡོ་རྗེ་ཐོགས་མེད་རྩལ་འཆང་ལ་གསོལ་བ་འདེབས། །ཟབ་

གཏེར་བརྒྱུད་འཛིན་གཏེར་བདག་གླིང་པ་དང་། །ངག་དབང་ཀླུ་སྒྲུབ་འགྱུར་མེད་

མཆོག་གྲུབ་ཞབས། །རང་བྱུང་རྡོ་རྗེ་ཕན་བདེ་རྒྱ་མཚོའི་དཔལ། །མི་འགྱུར་ནམ་

མཁའི་རྡོ་རྗེ་ལ་གསོལ་བ་འདེབས། །གླིང་སྤྲུལ་དཔལ་ལྡན་ཐུབ་བསྟན་རྒྱལ་མཚན་

དང་། །བདེ་བ་མཆོག་བརྙེས་རིག་པའི་རྡོ་རྗེ་ཞབས། །མཁས་གྲུབ་བདེ་ཆེན་མཉམ་

ཉིད་རྡོ་རྗེའི་དཔལ། །བྲག་རི་ཐུགས་མཆོག་གསང་རྩལ་ལ་གསོལ་བ་འདེབས། །གྲུབ་

དབང་སྟག་ཕུ་པདྨ་བཛྲ་ཞབས། །གུང་སྤྲུལ་ཀུན་བཟང་རྡོ་རྗེ་རིག་འཛིན་རྩལ། །བཀའ་

དྲིན་མཉམ་མེད་ཡོངས་འཛིན་རྡོ་རྗེ་འཆང་། །རིག་འཛིན་རོལ་པ་རྩལ་ཆེན་ལ་གསོལ་

བ་འདེབས། །སྟོང་ཉིད་སྙིང་རྗེ་ཟུང་དུ་འཇུག་པའི་ལམ། །ཆེས་ཆེར་གསལ་མཛད་

གངས་ཅན་བསྟན་འགྲོའི་མགོན། །ཕྱག་ན་པདྨོ་བསྟན་འཛིན་རྒྱ་མཚོ་ལ། །གསོལ་བ་

འདེབས་སོ་བཞེད་དོན་ལྷུན་འགྲུབ་ཤོག །བླ་མ་པདྨ་དབང་ཆེན་ལྷ་ཚོགས་

ཀྱིས། །བདག་སོགས་འདི་ཕྱི་བར་དོའི་དུས་ཀུན་ཏུ། །བརྩེ་བ་ཆེན་པོས་འབྲལ་མེད་

རྗེས་བཟུང་ལ། །དངོས་གྲུབ་མཆོག་གི་དཔལ་གྱིས་སྐྱོང་བ་མཛོད། །

ཉེ་བརྒྱུད་གསོལ་འདེབས་འདི་བཞིན་༸གོང་ས་སྐུ་ཕྲེང་བཅུ་བཞི་པ་མཆོག་ནས་༢༠༠༤ལོར་ལྗགས་རྩོམ་

མཛད་པའོ། །དེ་ལྟར་རྒྱལ་བ་དགོངས་པའི་བརྒྱུད་པ་དང༌། །རིག་འཛིན་རིག་པ་བརྡ་ཡི་

བརྒྱུད་པ་དང༌། །གང་ཟག་སྙན་ཁུང་བརྒྱུད་པའི་བླ་མ་སྟེ། །དུས་གསུམ་རིག་འཛིན་བླ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མ་ལ་གསོལ་བ་འདེབས། །བདག་ནི་དེང་ནས་ཚེ་རབས་ཐམས་ཅད་དུ། །མཚན་ལྡན་

བླ་མ་དམ་པས་རྗེས་བཟུང་ཞིང༌། །ཡང་གསང་ཁྲོས་པའི་རྣལ་འབྱོར་བསྒོམས་པའི་

མཐུས། །ཁྲག་འཐུང་རྒྱལ་པོ་མྱུར་དུ་འགྲུབ་པར་ཤོག །སྒྲུབ་ཆེན་བཀའ་བརྒྱད་སྙིང་

པོ་པདྨ་དབང༌། །གསང་ལས་ཡང་གསང་ཁྲོས་པ་ཉིང་ཁུའི་རྒྱུད། །འཕགས་ཡུལ་གྲུབ་

དབང་པད་མ་འབྱུང་གནས་དང་། །སྐད་གཉིས་སྨྲ་བའི ་དབང་པོ ་བཻ ་རོའི ་

ཞབས། །གངས་ཅན་གྲུབ་མཆོག་དཔལ་ལྡན་འདར་ཆར་གྱི། །ཐུགས་ཀྱི་ཉིང་ཁུ་ཞལ་

གྱི་གདམས་པ་འདི། །དགོངས་པ་ཇི་བཞིན་འཁྲུལ་མེད་ལེགས་རྟོགས་ཏེ། །རྩེ་གཅིག་

བརྩོན་པས་ཉམས་སུ་ལེན་པར་ཤོག །རྣམ་དག་དབང་བཞིས་བདག་རྒྱུད་ལེགས་

སྨིན་ཅིང༌། །རིམ་གཉིས་ཟབ་མོའི་རྟོགས་པ་ལྡན་བྱས་ནས། །གནས་སྐབས་ལས་

བཞིའི་འཕྲིན་ལས་ཀུན་གྲུབ་སྟེ། །ཀུན་བཟང་དགོངས་པ་མངོན་དུ་འགྱུར་བར་

ཤོག །ལྟེ་བའི་དབུས་གནས་མཆོག་གི་འོད་དམར་གྱིས། །རྟེན་དང་བརྟེན་པའི་དཀྱིལ་

འཁོར་མ་ལུས་པ། །མུན་ཁུང་སྒྲོན་མེ་བཏེག་པ་ཇི་བཞིན་དུ། །གསལ་དྭངས་སྣང་བའི་

བསྐྱེད་རིམ་རྟོགས་པར་ཤོག །དེ་ལྟར་སྣང་བའི་བསྐྱེད་རིམ་ཐམས་ཅད་ཀུན། །ལེགས་

པར་བརྟགས་ཚེ་སྐྱེ་འགག་གནས་གསུམ་དང༌། །གདོད་ནས་བྲལ་བའི་སེམས་ཉིད་

རིག་པའི་རྩལ། །སྟོང་ཉིད་རྫོགས་པའི་རིམ་པ་རྟོགས་པར་ཤོག །དེ་ནས་ཆུ་ཟླ་བར་

སྣང་འཇའ་ཚོན་ལྟར། །སྣང་ཞིང་བརྟགས་ན་བདེན་པར་མ་གྲུབ་ཅིང༌། །མེད་ཅིང་སྣང་

བ་མི་འགག་གདོད་མའི་གཤིས། །ཟུང་འཇུག་ངང་ནས་སྐུ་གཉིས་མངོན་འགྱུར་

ཤོག །དྲེགས་པའི་རྒྱལ་པོ་གིང་ཆེན་སྡེ་ལྔ་དང༌། །གཟའ་གདོང་དྲག་པོ་གནོད་སྦྱིན་

ལྕམ་དྲལ་སོགས། །ཇི་ལྟར་བསྒོས་པའི་བཀའ་ལས་མི་འདའ་བར། །གསང་ཆེན་

ཡང་གསང་ཁྲོས་པའི་ལས་བྱང་སྙིང་པོ་བཅུད།

བསྟན་བ་བསྲུང་བའི་མཐུ་ལྡན་ཤོག །མཁའ་ལ་རིག་འཛིན་བརྒྱུད་པའི་ཆར་སྤྲིན་

གཏིབས། །བར་ལ་རྣལ་འབྱོར་གསང་སྔགས་འབྲུག་སྟོང་སྒྲོག །མཆོག་དང་ཐུན་མོང་

དངོས་གྲུབ་ཆར་ཆེན་གྱིས། །སྒྲུབ་མཆོག་ཕུན་ཚོགས་འབྲས་བུ་འགྲུབ་པར་ཤོག །

སྐྱབས་སུ་འགྲོ་ནི། བདག་དང་མཁའ་མཉམ་སེམས་ཅན་མ་ལུས་པ། །ཁྱབ་བདག་

ཀུན་བཟང་གོ་འཕང་མ་ཐོབ་བར། །དཀོན་མཆོག་འདུས་པའི་བདག་ཉིད་རྩ་བ་

གསུམ། །དཀྱིལ་འཁོར་ལྷ་ཚོགས་རྣམས་ལ་སྐྱབས་སུ་མཆི། །

སེམས་བསྐྱེད་ནི། མཐའ་མེད་མར་གྱུར་དྲིན་ཅན་འགྲོ་བ་ཀུན། །བླ་མེད་སངས་

རྒྱས་ས་ལ་འགོད་པའི་ཆེད། །དབང་ཆེན་ཡང་གསང་ཁྲོས་པ་བསྒྲུབ་པའི་ཐབས། །ཟབ་

མོའི་འཕྲིན་ལས་ཉམས་སུ་བླང་བར་བྱ། །

ཚོགས་ཞིང་ནི། རང་གི་མདུན་དུ་པད་ཉི་རུ་ཏྲའི་སྟེང༌། །ཁྲག་འཐུང་ལྷ་ཚོགས་

རིགས་ཀྱི་བདག་པོ་རུ། །རྩ་བ་བརྒྱུད་པའི་བླ་མ་ཀུན་བཞུགས་པ། །མཁའ་ལ་དབང་

པོའི་གཞུ་ལྟར་བཀྲ་བར་གྱུར། །

རྡོ་རྗེ་སློབ་དཔོན་སངས་རྒྱས་དཔལ། །དུས་གསུམ་བཞུགས་ལ་ཕྱག་འཚལ་

ལོ། །མཆོག་གསུམ་རྟེན་པའི་ཞིང་གྱུར་བ། །གཉིས་མེད་ཡིད་ཀྱིས་སྐྱབས་སུ་

མཆི། །དངོས་འབྱོར་ཡིད་ཀྱིས་རྣམ་སྤྲུལ་པའི། །དག་པའི་མཆོད་པ་བཞེས་སུ་

གསོལ། །དངོས་གྲུབ་ཆུ་བོ་གཅོད་པའི་བགེགས། །ཉེས་བྱས་མ་ལུས་བཤགས་པར་

བགྱི། །ཕྱོགས་བཅུ་འཁོར་གསུམ་དག་པའི་ཆོས། །མ་ཆགས་སྤྱོད་ལ་རྗེས་ཡི་

རང་། །དག་པའི་མཐའ་བཞི་དྲི་མ་མེད། །རྫོགས་པའི་བྱང་ཆུབ་སེམས་བསྐྱེད་

དེ། །བདེ་གཤེགས་བྱང་ཆུབ་སེམས་དཔའ་ལ། །དགོས་པ་གསུམ་ཕྱིར་ལུས་འབུལ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལོ། །ཚེ་རབས་བགྲང་ཡས་དགེ་བ་རྣམས། །བསྡུས་ཏེ་བྱང་ཆུབ་ཆེན་པོ་བསྔོ། །འགལ་

རྐྱེན་བགེགས་བསྐྲད་བསྲུང་འཁོར་བསྒོམ་པ་ནི། རང་ཉིད་སྐད་ཅིག་གིས་རྟ་མགོ་ལྗང་གུ་རྟ་སྐད་

འཚེར་བ། ཐུགས་ལས་ཁྲོ་བོའི་ཚོགས་འཕྲོ་བར་མོས་ལ། 

མཚམས་གཅོད་ནི། "ༀ1་སྭ་བྷ་ཝ་ཤུདྡྷ་སརྦ་དྷརྨཱཿ སྭ་བྷཱ་ཝ་ཤུདྡྷོຌཧཾ། པཾ་པདྨ་

མཎྜལ། ཨ་ཙནྜ་མཎྜལ། མ་སུརྱ་མཎྜལ། རུ་ཏྲ་བཾ། ཧྲཱིཿ སྥ་ར་ཎ་ཕཊ། སཾ་ཧ་ར་ཎ་ཧཱུཾ། 

བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། བགེགས་གཏོར་ནི། རཾ་ཡཾ་ཁཾ་ༀ་ཨཱཿ ཧཱུཾ། ལན་

གསུམ་གྱིས་བྱིན་གྱིས་རླབས་ལ། ༀ་ཨ་ཀཱ་རོ་མུ་ཁཾ་སརྦ་དྷརྨ་ནཱཾ་ཨཱ་དྱ་ནུཏྤནྣ་ཏྭ་ཏ་ༀ་ཨཱཿ ཧཱུཾ་

ཕཊ་སྭཱཧཱ། ལན་གསུམ་གྱིས་བསྔོས་ནས། 

ཧྲཱིཿ དཔལ་ཆེན་མི་བཟད་དཀྱིལ་འཁོར་ནས། །འབར་བའི་ཁྲོ་བོ་མེ་དཔུང་

འབར། །གདུག་པའི་མཚོན་ཆ་སྣ་ཚོགས་བསྣམས། །བགེགས་དང་ལོག་འདྲེན་རྡུལ་

དུ་རློག །ༀ་སུམྦྷ་ནི་སུམྦྷ་ནི་ཧཱུཾ། གྲི་ཧ་ན་གྲི་ཧ་ན་ཧཱུཾ། གྲི་ཧ་ནཱ་པ་ཡ་གྲི་ཧ་ནཱ་པ་ཡ་ཧཱུཾ། 

ཨཱ་ན་ཡ་ཧོ་བྷ་ག་ཝ་ན། བིདྱཱ་རཱ་ཛ་ཧཱུཾ་ཕཊ། ཧཱུཾ་བཞིའི་སྔགས་བརྗོད། 

སྲུང་འཁོར་ནི། ཧྲཱིཿ སྟེང་འོག་ཕྱོགས་མཚམས་མ་ལུས་ཁྲོ་བོ་དང༌། །རྡོ་རྗེའི་ར་བ་

བསྐལ་བའི་མེ་འབར་བས། །བར་མཚམས་མེད་བར་གཏམས་པའི་གུར་ཁང་

གི། །སྲུང་བའི་འཁོར་ལོའི་མཚམས་ལས་མ་འདའ་ཞིག །ༀ་རཾ་ཀྲོདྷ་རཀྵ་བཛྲ་ཛྭ་ལ་

རཾ་ཏིཀྵ་ཎ་བི་ཤྭ་ཛྭ་ལ་རཾ་ཕཊ་རཾ་རཾ། 

བཤགས་པ་ནི། རང་ཉིད་ལྷར་གསལ་ཐུགས་ཀའི་ས་བོན་ལས། །འོད་འཕྲོས་

ཁྲག་འཐུང་ལྷ་དགུའི་དཀྱིལ་འཁོར་ལ། །བླ་མ་སངས་རྒྱས་བྱང་ཆུབ་སེམས་དཔའ་

1  མ་ཕྱི། ༡༨༢ཕྲེང་༡༣ན།  ཨཱ�    * འདི་ལྟ་བུ་མང་པོ་ཞིག་ལ་བྲིས་འདུག་པས་བཅོས་པ་ལས་མཆན་རྟགས་དང་འོག་མཆན་དུ་བཀོད་མེད།

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཡིས། །བསྐོར་བ་མདུན་དུ་བཛྲ་ས་མཱ་ཛཿ ཧཱུཾ། བདག་གིས་དང་པོར་བྱང་ཆུབ་

སེམས་བསྐྱེད་ནས། །གྲུབ་པའི་རིག་འཛིན་དབང་ཕྱུག་གོ་འཕང་དུ། །ཡི་དམ་ལྷ་དང་

རྡོ་རྗེ་སློབ་དཔོན་ལ། །འདའ་བར་མི་བྱ་བསྲུང་བར་དམ་བཅས་ཏེ། །ལས་ངན་དབང་

གྱུར་སྐྱེ ་བོ ་བདག་འདྲ་བ། །འདོད ་ཆགས་ཞེ ་སྡང་གཏི ་མུག་དབང་དུ་

གྱུར། །འཐོལ་ཞིང་བཤགས་སོ་ཚངས་པའི་དངོས་གྲུབ་སྩོལ། །

ༀ་པདྨ་ཤྲཱི་ཧེ་རུ་ཀ་ས་མ་ཡ། མ་ནུ་པཱ་ལ་ཡ། པདྨ་ཤྲཱི་ཧེ་རུ་ཀ་ཏཱེ་ནོ་པ་ཏིཥྛ།  

དྲི་ཌྷོ་མེ་བྷཱ་ཝ། སུ་ཏོ་ཤྱོ་མེ་བྷཱ་ཝ། ཨ་ནུ་རཀྟོ་མེ་བྷཱ་ཝ། སུ་པོ་ཥྱོ་མེ་བྷ་ཝ། སརྦ་སིདྡྷི་

མྨེ་པྲ་ཡ་ཙྪ། སརྦ་ཀརྨཱ་སུ་ཙ་མེ། ཙིཏྟཱཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝ་ན་པདྨ་

ཤྲཱི་ཧེ་རུ་ཀ་མ་མེ་མུཉྩ་པདྨ་ཤྲཱི་ཧེ་རུ་ཀ་བྷཱ་ཝ། མཧཱ་ས་མ་ཡ་སཏྭ་ཨཱཿ ཧཱུཾ། 

བྱིན་འབེབ་ནི། ཨ་ལ་ལ་ཧོ། བྷ་ག་ཝན་ས་མ་ཡ་ཧོ། ས་མ་ཡ་སྟྭཾ། འཕགས་མཆོག་

ཐུགས་རྗེའི་དུས་ལ་བབ། །ཁྱད་པར་སྟོན་པའི་དུས་ལ་བབ། །མཐུ་རྩལ་དབྱུང་བའི་

དུས་ལ་བབ། །དངོས་གྲུབ་སྩོལ་བའི་དུས་ལ་བབ། །དགྲ་བགེགས་སྒྲོལ་བའི་དུས་ལ་

བབ། །ཉམས་ཆགས་སྐོང་བའི་དུས་ལ་བབ། །མཐུ་ཆེན་མཐུ་སྩོལ་བཅོམ་ལྡན་

འདས། །དབང་ཆེན་དབང་བསྐུར་བཅོམ་ལྡན་འདས། །བྱིན་ཆེན་ཕོབ་ཅིག་བཅོམ་ལྡན་

འདས། །དངོས་གྲུབ་མཆོག་སྩོལ་བཅོམ་ལྡན་འདས། །བཅོམ་ལྡན་འདས་ཀྱིས་བདག་

རྣམས་ལ། །ལས་ཀྱི་འབྲས་བུ་མཆིས་པར་མཛོད། །ༀ་བཛྲ་ཨཾ་ཀུ་ཤ་ཛཿ 

མཆོད་རྫས་བྱིན་བརླབ་ནི། རཾ་ཡཾ་ཁཾ། ཨ་དྷུ་པུ་ཨ་ག་ན་ཤཿ ས་མ་ཡ་སྟྭཾཿ  སྥ་ར་ཎ་

ཕཊ། སཾ་ཧ་ར་ཎ་ཧཱུཾ། ༀ་ཨ་ཧ་ར་ཨ་ཧ་ར་ཧཱུཾ། ༀ་བཛྲ་དྷུ་པེ་ཧཱུཾ། ༀ་བཛྲ་པུཥྤེ་ཧཱུཾ། ༀ་

བཛྲ་ཨ་ལོ་ཀ་ཻཧཱུཾ། ༀ་བཛྲ་གནྡྷེ་ཧཱུཾ། ༀ་བཛྲ་ན་ཻཝི་དྱ་ཧཱུཾ། ༀ་བཛྲ་ཤཔྟ་ཧཱུཾ། ༀ་ཨཱཿ ཧཱུཾ། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཧཱ་པཉྩ་ཨ་མྲ�་ཏ་ཧཱུཾ་ཧྲཱིཿ ཋཿ  ༀ་བ་ལ�་ཏ་མཧཱ་བ་ལ�་ཏ་ཏེ་ཛྭ་བ་ལ�་ཏ་བ་ལ་བ་ཏེ་གུ་ཧྱ་

ས་མ་ཡ་ཧཱུཾ་ཧྲཱིཿ ༀ་ཨཱཿ ཧཱུཾ། མཧཱ་རཀྟ་ཛྭ་ལ་མཎྜ་ལ་ཧཱུཾ། 

ཏིང་འཛིན་རྣམ་གསུམ་རྟེན་བརྟེན་པ་བསྐྱེད་པ་ནི། ཧཱུཾ། ཆོས་ཉིད་ནམ་མཁའི་ཀློང་ཡངས་

ནས། །ཆོས་རྣམས་སྣ་ཚོགས་རང་ཤར་བ། །རང་བཞིན་མེད་དེ་ཆུ་ཟླ་འདྲ། །ཐུགས་

རྗེ་ཆེན་པོས་ཀུན་ལ་ཁྱབ། །སྙིང་པོ་ཡེ་ཤེས་ཧཱུཾ་གི་དབྱིབས། །ས་བོན་སྔགས་རྣམས་

ཡོངས་སུ་གྱུར་པ་ལས། །འབྱུང་ལྔ་རི་རབ་གཞལ་ཡས་ལྷུན་གྱིས་གྲུབ། །ཨེ་ལས་

ནམ་མཁའ་སྔོ་སྐྱ་གྲུ་གསུམ་སྟེང༌། །ཡཾ་ལས་རླུང་དཀྱིལ་ཟླ་གམ་དུད་ཁ་གཡོ། །རཾ་

ལས་མེ་དཀྱིལ་དམར་པོ་ཟུར་གསུམ་འབར། །ཁཾ་ལས་ཁྲག་མཚོ་དམར་ནག་ཟླུམ་པོ་

འཁྲུག །སུཾ་ལས་ས་དཀྱིལ་སེར་པོ་གྲུ་བཞི་བརྟན། །ཀ໊་ལས་ཀེང་རུས་རི་རབ་གྲུ་བཞི་

དཀར། །བྷྲུཾ་ལས་ཐོད་པ་རིན་ཆེན་གཞལ་ཡས་ཁང༌། །དབུས་སུ་གྲུ་གསུམ་དམར་

ནག་དཀྱིལ་འཁོར་ལ། །ཟླ་གམ་དམར་པོ་ཐོད་པའི་ར་བ་ཅན། །ཕྱི་རོལ་འཁོར་ལོ་

རྩིབས་བཞི་ཕྱོགས་ཀྱི་མདོག །མགོ་བོ་རློན་པའི་ཕྲེང་བས་ཟླུམ་པོར་བསྐོར། །དེའི་

ཕྱིར་གྲུ་བཞི་སྒོ་བཞི་གཞལ་ཡས་ཁང༌། །ཕྱོགས་སྐྱོང་བཅུ་ཡིས་རྩིག་པའི་རྨང་གཞི་

བྱས། །ནང་ནི་བནྡྷ་སྐམ་རློན་རྙིད་པ་ཡིས། །རྩིག་པ་གནམ་ལྕགས་འབར་བའི་གཟེར་

གྱིས་བཏབ། །ཕྱི་ནི་སྣ་ཚོགས་རིན་ཆེན་ལས་གྲུབ་པའི། །དམར་དཀར་སེར་ལྗང་ནག་

པོའི་རྩིག་པ་ཅན། །བར་དུ་ལྷ་ཆེན་བརྒྱད་ཀྱི་རྩིག་པས་གཏམས། །རྩིག་སྟེང་རིན་ཆེན་

རུས་པའི་ཕ་གུ་ལ། །རྒྱུ་མ་རློན་པའི་དྲ་བ་དྲ་ཕྱེད་འཕྱང༌། །དེའི་སྟེང་རིན་ཆེན་རུས་པ་

སྤེལ་མ་ཡིས། །མདའ་ཡབ་པུ་ཤུ་རྩིག་པའི་རྩ་བ་ན། །འདོད་སྣམ་དམར་པོ་མཆོད་

པའི་ལྷ་མོས་གང༌། །རྒྱལ་ཆེན་བཞི་དང་ཐོད་པ་སྐམ་པོ་ལས། །གྲུབ་པའི་ཀ་བ་བརྒྱད་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཀྱིས་ལེགས་བཏེག་པའི། །ཐོད་པ་རློན་པའི་ཀ་གཞུ་རབ་ཏུ་བརྗིད། །ཀླུ་ཆེན་བརྒྱད་

ཀྱི་གདུང་མས་ཕྱོགས་མཚམས་བྲེས། །དེ་ལ་མཛེས་པའི་མེ་ཏོག་རྒྱན་དུ་སྤུད། །གཟའ་

ཆེན་བརྒྱད་ཀྱི་བད་ཕུར་བཏང་བ་ལ། །རྒྱུ་སྐར་ཉི་ཤ་རྩ་བརྒྱད་"དྲལ1་ཕྱམ་

བྱས། །བདུད་རྩི་ལྔ་ལས་གྲུབ་པའི་ཞལ་བ་ཅན། །དབུས་ཀྱི་ལྟེ་བ་ཕྱུར་བུར་མཐོ་བའི་

རྩེར། །པདྨས་བཏེག་པའི་ཙིཏྟའི་ཏོག་གིས་"བརྒྱན2། །སྒོ་བཞི་ཀ་བ་བཞི་བཞིས་

བཏེག་པ་ཡི། །རྟ་བབས་བང་རིམ་བཞི་དང་ལྡན་པའི་སྟེང༌། །པདྨ་ཆོས་འཁོར་བཅུ་

གསུམ་གདུགས་རི་དྭགས། །མགོ་སྙིང་ཏོག་མཛེས་ཞིང་ཆེན་རྒྱལ་མཚན་དང༌། །ལག་

པའི་འཕན་དང་སྐྲ་ཡི་རྔ་ཡབ་ཅན། །དབང་པོའི་མེ་ཏོག་སྤེལ་བའི་ཕྲེང་བ་གཡོ། །མདོར་

ན་རྔམས་བརྗིད་མཛེས་པའི་རྒྱན་གྱིས་སྤུད། །ཕྱི་རོལ་པད་ར་དུར་ཁྲོད་ཆེན་པོ་

བརྒྱད། །རྡོ་རྗེའི་ར་བ་བསྐལ་བའི་མེ་དཔུང་འབར། །དབུས་ཀྱི་གྲུ་གསུམ་དམར་ནག་

དཀྱིལ་འཁོར་སྟེང༌། །པཾ་ལས་སྣ་ཚོགས་པདྨ་མཛེས་པའི་གདན། །ཨ་ལས་ཟླ་བའི་

དཀྱིལ་འཁོར་ཉ་གང་བ། །མ་ལས་ཉི་མའི་དཀྱིལ་འཁོར་འོད་ཟེར་འབར། །བཾ་ལས་རུ་

ཏྲ་ཕོ་མོ་བསྣོལ་བ་ཡི། །གན་རྐྱལ་ཁ་སྦུབ་བརྩེགས་པའི་གདན་སྟེང་དུ། །

རབ་འབར་རྒྱུ་ཏིང་ཧཱུཾ་ཡིག་བབས་པ་ལས། །ཧྲཱིཿ ཡིག་དམར་ནག་བཾ་ཡིག་སྔོན་

པོར་གྱུར། །དེ་ལས་འོད་འཕྲོས་འཕགས་ཚོགས་མཆོད་པས་མཉེས། །སེམས་ཅན་

རྣམས་ཀྱི་སྡིག་སྒྲིབ་མ་ལུས་སྦྱངས། །སླར་ཡང་འདུས་ཤིང་བརྟན་པར་བྱས་པ་

ལས། །རང་ཉིད་རྟ་མགྲིན་པདྨ་དབང་ཆེན་སྐུ། །ཞལ་གསུམ་གཡས་དཀར་གཡོན་ལྗང་

དབུས་དམར་ནག །སྤྱི་བོའི་གཙུག་ཏུ་རྟ་མགོ་ལྗང་གུའི་ཞལ། །རྔོག་མ་དམར་པོ་ཕྲུཾ་ཕྲུཾ་

1  མ་ཕྱི། ༡༨༤ཕྲེང་༧ན།  གྲལ    * དྲལ

2  མ་ཕྱི། ༡༨༤ཕྲེང་༨ན།  རྒྱན    * བརྒྱན

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སེར་པོ་དང༌། །ཞུར་དཀར་རྟ་སྐད་སྒྲ་དབྱངས་ཕྱོགས་བཅུར་འཚེར། །ཞལ་རྣམས་ཀུན་

ལ་སྤྱན་གསུམ་དམར་ཞིང་ཟླུམ། །སྨིན་མ་སྨ་ར་སེར་པོ་གློག་ལྟར་འཁྱུག །དབུ་སྐྲ་རལ་

པ་ཁམ་ནག་གྱེན་དུ་བརྫེས། །ཕྱག་དྲུག་གཡས་ཀྱི་དང་པོ་པདྨ་བསྣམས། །གཡོན་གྱི་

དང་པོ་ཁྲག་གང་ཀ་པཱ་ལ། །བཟུང་སྟེ་བདེ་ཆེན་ཡུམ་གྱི་མགུལ་ནས་འཁྱུད། །ལྷག་མ་

གཡས་གཉིས་ལྕགས་ཀྱུ་བེ་ཅོན་དང༌། །གཡོན་གཉིས་ཞགས་པ་རལ་གྲི་མེ་འབར་

འཛིན། །སྐུ་སྟོད་ཞིང་ལྤགས་གླང་ཆེན་ཀོ་རློན་གསོལ། །སྐུ་སྨད་སྟག་གི་པགས་པའི་

ཤམ་ཐབས་ཀླུབས། །ཐོད་སྐམ་དབུ་རྒྱན་རིན་ཆེན་རྩེ་ཕྲན་ཅན། །མགོ་བོ་སྐམ་རློན་

རྙིད་པ་ལྔ་བཅུ་ཡི། །ཚར་གསུམ་ཕྲེང་བའི་དོ་ཤལ་སྐུ་ལ་གསོལ། །རུས་པ་རིན་ཆེན་

སྦྲུལ་རིགས་བཞི་ཡིས་བརྒྱན། །ཞག་གི་སོར་རིས་རཀྟའི་ཐིག་ལེ་དང༌། །ཐལ་ཆེན་

ཚོམ་བུ་སྐུ་ཡི་གནས་སུ་བྱུགས། །ཁམས་གསུམ་རྣམ་པར་རྒྱལ་བའི་ཁྱུང་གཤོག་

ཅན། །གར་དགུའི་ཉམས་ལྡན་ཞབས་བཞི་བརྐྱང་བསྐུམ་བཞུགས། །གཙོ་བོའི་གཡོན་

ནས་སྐུ་ལ་འཁྲིལ་ཚུལ་ཅན། །གསང་ཡུམ་པདྨ་གར་གྱི་དབང་ཕྱུག་ནི། །སྐུ་མདོག་

མཐིང་ནག་ཞལ་གཅིག་ཕྱག་གཉིས་མ། །སྤྱན་གསུམ་གདངས་མིག་ཞལ་བགྲད་མཆེ་

བ་གཙིགས། །དབུ་སྐྲ་རལ་པ་ནག་པོ་མུན་ལྟར་གཏིབས། །ཕྱག་གཡས་ཙིཏྟ་ཐོགས་

ནས་ཡབ་ལ་འཁྱུད། །གཡོན་པ་དུང་ཆེན་ཁྲག་གིས་གང་བའི་མཚོ། །དཔལ་ཆེན་གཙོ་

བོའི་ཞལ་དུ་འདེབས་ཚུལ་མཛད། །ཡབ་ཡུམ་གཉིས་ཀྱི་སྤྱི་བོར་ཟླ་བ་དང༌། །མགྲིན་

པར་པདྨ་ཐུགས་ཀར་ཉི་མའི་སྟེང༌། །ༀ་དཀར་ཨཱཿ དམར་ཧཱུཾ་སྔོན་ཡི་གེ་ཡིས། །མཚན་

པས་སྐུ་གསུང་ཐུགས་རྣམས་བྱིན་གྱིས་བརླབས། །དབུ་ལ་ཐོད་པའི་ཁང་བུ་ལྔས་

བརྒྱན་པའི། །སྤྱི་གཙུག་ཧཱུཾ་སྔོན་མཚོག་མར་ༀ་དཀར་པོ། །རྣ་ལྟག་གཡས་སུ་སྭཱ་སེར་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ལྟག་པ་ན། །"ཨཾ1་དམར་རྣ་ལྟག་གཡོན་ན་ཧཾ་ལྗང་གུ། །དེ་རྣམས་སྐད་ཅིག་ཡོངས་སུ་

གྱུར་པ་ལས། །རྡོ་རྗེ་ཁྲག་འཐུང་སྔོན་པོ་རྡོར་དྲིལ་འཛིན། །སངས་རྒྱས་ཁྲག་འཐུང་

དཀར་པོ་འཁོར་དྲིལ་འཛིན། །རིན་ཆེན་ཁྲག་འཐུང་སེར་པོ་རིན་ཆེན་དྲིལ། །པདྨ་ཁྲག་

འཐུང་དམར་པོ་པད་དྲིལ་འཛིན། །ལས་ཀྱི་ཁྲག་འཐུང་ལྗང་གུ་རལ་གྲི་དྲིལ། །རྒྱན་དང་

ཆ་ལུགས་གཙོ་བོ་དག་དང་མཐུན། །ཁྲག་འཐུང་རིགས་ལྔ་དབུ་ཡི་རྒྱན་དུ་

རྫོགས། །ཡབ་ཀྱི་གསང་གནས་ཡི་གེ་ཧཱུཾ་ཡིག་ནི། །ཡོངས་གྱུར་རྡོ་རྗེ་རྩེ་ལྔའི་རྣམ་པ་

ཅན། །ཡུམ་གྱི་གསང་གནས་པཾ་ལས་པད་འདབ་བརྒྱད། །སྙོམས་པར་ཞུགས་པའི་

བདེ་བ་ཆེན་པོའི་སྒྲས། །སངས་རྒྱས་སྲས་དང་བཅས་པ་སྤྱན་དྲངས་ནས། །ཡབ་ཀྱི་

ཞལ་ཞུགས་ཐུགས་ཀར་འོད་དུ་ཞུ། །རྡོ་རྗེའི་ལམ་ནས་ཡུམ་གྱི་མཁར་བབས་

པའི། །ཐིག་ལེ་ཡིག་འབྲུ་བརྒྱད་ཀྱི་ངོ་བོར་གྱུར། ། 

སྔགས་དེ་དག་གསུང་རྒྱུན་དུ། ཧཱུཾ་ཧཱུཾ་ཧཱུཾ་ཧཱུཾ། ཛཿ ཧཱུཾ་བཾ་ཧོཿ  ཤར་གྱི་རྩིབས་སྟེང་དེ་ཝ་

བཾ་ཡོངས་གྱུར། །དྲི་ཟ་དཀར་པོ་ཕོ་མོ་བསྣོལ་གདན་ལ། །ༀ་ལས་རྡོ་རྗེ་དབང་ཆེན་སྐུ་

མདོག་དཀར། །ཞལ་གཅིག་ཕྱག་གཉིས་གཡས་པ་རྡོ་རྗེ་དང༌། །གཡོན་པ་དབྱུག་ཐོ་

བསྣམས་ཤིང་འགྱིང་པའི་ཚུལ། །ལྷོ་ཡི་རྩིབས་སྟེང་ཡ་མ་བཾ་ཡོངས་གྱུར། །གྲུལ་བུམ་

སྔོན་པོ་ཕོ་མོ་བསྣོལ་གདན་ལ། །སྭཱ་ལས་རིན་ཆེན་དབང་ཆེན་སྐུ་མདོག་སྔོ། །ཞལ་

གཅིག་ཕྱག་གཉིས་གཡས་པ་རིན་ཆེན་དང༌། །གཡོན་པ་ལྕགས་ཀྱུ་འགུག་པའི་ཚུལ་

གྱིས་འཛིན། །ནུབ་ཀྱི་རྩིབས་སྟེང་ན་ག་བཾ་ཡོངས་གྱུར། །ཀླུ་རྒྱལ་དམར་པོ་ཕོ་མོ་

བསྣོལ་གདན་ལ། །ཨཾ་ལས་པདྨ་དབང་ཆེན་སྐུ་མདོག་དམར། །ཞལ་གཅིག་ཕྱག་

1  མ་ཕྱི། ༡༨༥ཕྲེང་༡༢ན།  ༀ    * ཨ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གཉིས་གཡས་པ་པདྨ་དང༌། །གཡོན་པ་ཞགས་པ་འཆིང་པའི་ཚུལ་གྱིས་འཛིན། །བྱང་

ཕྱོགས་རྩིབས་སྟེང་ཡཀྵ་བཾ་ཡོངས་གྱུར། །གནོད་སྦྱིན་ལྗང་གུ་ཕོ་མོ་བསྣོལ་གདན་

ལ། །ཧ་ལས་ལས་རབ་དབང་ཆེན་ལྗང་དམར་མདོག །ཞལ་གཅིག་ཕྱག་གཉིས་

གཡས་པ་རལ་གྲི་དང༌། །གཡོན་པ་རྩེ་གསུམ་བསྣུན་པའི་ཚུལ་གྱིས་འཛིན། །ཀུན་

ཀྱང་སྤྱན་གསུམ་ཞལ་བགྲད་མཆེ་བ་གཙིགས། །དབུ་སྐྲ་ཁམ་ནག་གྱེན་བརྫེས་སྦྲུལ་

གྱིས་བཅིངས། །དུར་ཁྲོད་ཆས་རྣམས་མ་ལུས་སྐུ་ལ་བརྒྱན། །མེ་དཔུང་ཀློང་ན་གར་

སྟབས་ཚུལ་གྱིས་བཞུགས། །སྒོ་བཞིར་ཨ་དང་ཙནྜ་བཾ་ཡོངས་གྱུར། །ཟླ་བའི་དཀྱིལ་

འཁོར་རེ་རེའི་གདན་སྟེང་དུ། །ཛ་ཡོངས་གྱུར་སྒོ་མ་ལྕགས་ཀྱུ་མ། །དཀར་མོ་ཁྲག་

རལ་ལྕགས་ཀྱུ་གློ་སྙིང་འཛིན། །ཧཱུཾ་ཡིག་ཡོངས་གྱུར་སྒོ་མ་ཞགས་པ་མ། །སེར་མོ་

གཡུ་རལ་ཞགས་པ་གློ་སྙིང་འཛིན། །བཾ་ཡིག་ཡོངས་གྱུར་སྒོ་མ་ལྕགས་སྒྲོག་

མ། །དམར་མོ་ཐིང་རལ་ལྕགས་སྒྲོག་གློ་སྙིང་འཛིན། །ཧོ་ཡིག་ཡོངས་གྱུར་སྒོ་མ་དྲིལ་

བུ་མ། །ལྗང་གུ་གསེར་རལ་དྲིལ་བུ་གློ་སྙིང་འཛིན། །ཀུན་ཀྱང་ཞལ་གཅིག་ཕྱག་དང་

ཞབས་གཉིས་པ། །དུར་ཁྲོད་ཆས་བརྒྱན་མེ་དཔུང་ཀློང་ན་བཞུགས། །

སྙན་གསན་ནི། ༀ་ས་མཱ་ཛཿ  སྤྱན་འདྲེན་ནི། ཧྲཱིཿ ཆོས་ཀྱི་དབྱིངས་ནས་སྐུར་བཞེངས་

པ། །དབང་ཆེན་ཁྲོས་པའི་རྒྱལ་པོ་བཞེངས། །ལྷ་ཚོགས་འཁོར་དང་བཅས་པ་

རྣམས། །གནས་འདིར་སྤྱན་འདྲེན་བཞུགས་སུ་གསོལ། །ཨེ་ཧྱ་ཧི་བྷ་ག་ཝན་མཧཱ་ཀ་

རུ་ཎི་ཀ་ཏྲི་ཤྱ་ཧོཿ ས་མ་ཡ་ཛཿ ས་མ་ཡ་སྟྭཾ། བཞུགས་སུ་གསོལ་བ་ནི། ཛཿ ཧཱུཾ་བཾ་ཧོཿ ས་མ་

ཡ་སྟྭཾ། ཕྱག་འཚལ་བ་ནི། ཨ་ཏི་པུ་ཧོཿ པྲ་ཏི་ཛ་ཧོཿ 

མཆོད་པ་འབུལ་བ་ནི། ༀ་སརྦ་ཏ་ཐཱ་ག་ཏ་མཧཱ་པདྨ་ཤྭ་རི་ས་པ་རི་ཝཱ་ར་ཨ຋ཾ་ནས་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཤཔྟ་བར་པྲ་ཏཱིཙྪ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཨཱཿ ཧཱུཾ། དེ་གཞིན་དུ་རཱུ་པ་ནས་སྤརྴའི་

མཐར་དྷརྨ་དྷཱ་ཏུའི་བར་བརྗོད། 

ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཀཱ་ཡ་སིདྡྷི་ༀ། ཝ་ཀ་སིདྡྷི་ཨཱཿ ཙིཏྟ་སིདྡྷི་

ཧཱུཾ། མཧཱ་མཾ་ས་ཁཱ་ཧི། མཧཱ་རཀྟ་ཁཱ་ཧི། མཧཱ་ཀ໊་ནི་རི་ཏི་ཁཱ་ཧི། མཧཱ་བ་སུ་ཏ་ཁཱ་ཧི། མཧཱ་

གོ་རོ་ཙ་ན་ཁཱ་ཧི། མཧཱ་རཀྟ་ཁཱ་རཾ་ཁཱ་ཧི། པདྨ་སུ་ཁ་བོ་དྷི་ཙིཏྟ་སྭཱཧཱ། མཧཱ་མཾ་ས། མཧཱ་

རཀྟ། མཧཱ་ཀ໊་ནི་རི་ཏི། མཧཱ་པཉྩ་ཨ་མྲ�་ཏ་ཁ་རཾ་ཁཱ་ཧི། འོད་གསལ་དབྱིངས་ལས་མ་

གཡོས་ཀྱང༌། །ཟུང་འཇུག་བདེ་ཆེན་རྣམ་སྤྲུལ་པ། །སྣ་ཚོགས་སྤྲུལ་པའི་སྐུར་སྟོན་

པ། །རྟ་མཆོག་"དཔལ1་ལ་ཕྱག་འཚལ་བསྟོད། །

ཧཱུཾ། བདག་ཉིད་ཁྲོ་རྒྱལ་རྟ་མཆོག་དཔལ། །ཐུགས་ཀར་པདྨ་འདབ་བརྒྱད་

ཀྱི། །གེ་སར་ལ་ནི་སྙིང་པོ་ཧྲཱིཿ འདབ་མ་བརྒྱད་ལ་སྔགས་ཀྱིས་བསྐོར། །འོད་འཕྲོས་

བདེ་གཤེགས་རྣམས་ལ་ཐིམ། །ཕྱི་ནང་གསང་བའི་མཆོད་པ་འབུལ། །སྐུ་གསུང་

ཐུགས་ཀྱི་དངོས་གྲུབ་བསྡུ། །སེམས་ཅན་སྒོ་གསུམ་དྲི་མ་སྦྱོང། །རྣལ་འབྱོར་ལུས་

ངག་ཡིད་ལ་བསྡུ། །

ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་ངྷ་ཤྭ་རི་ཧཱུཾ་ཕཊ། ༀ་

བཛྲ་ཤྭ་ར་ཀྲོ་ངྷ་ཧཱུཾ་ཕཊ། ༀ་རཏྣ་ཤྭ་ར་ཀྲོ་ངྷ་ཧཱུཾ་ཕཊ། ༀ་པདྨ་ཤྭ་ར་ཀྲོ་ངྷ་ཧཱུཾ་ཕཊ། ༀ་

ཀརྨ་ཤྭ་ར་ཀྲོ་ངྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾ། ༀ་བཛྲ་སྥོ་ཊ་བཾ། 

ༀ་བཛྲ་གཎྜེ་ཧོཿ 

ཁ༽ འཛབ་ཀྱི་བསྟོད་པ་བྱ་ནི། ཧཱུཾ། པདྨ་རིགས་ཀྱི་ཁྲོ་རྒྱལ་མཆོག །དཔལ་ཆེན་པདྨ་

1  མ་ཕྱི། ༡༨༦ཕྲེང་༢༡ན།  ཚོགས    * དཔལ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཧེ་རུ་ཀ །མི་བཟད་ཁྲོ་རྒྱལ་རྟ་མཆོག་དཔལ། །དབང་དྲག་སྟོབས་ཆེན་རྔམས་ཆེན་

གཏུམ། །སྐུ་མདོག་དམར་ནག་བརྗིད་ཅིང་འགྱིང་། །དབུ་གསུམ་རྣམ་ཐར་གསུམ་ཡང་

སྟོན། །ཕྱག་དྲུག་རྒྱུད་དྲུག་རྩད་ནས་གཅོད། །ཞབས་བཞི་འཁོར་བའི་ཆོས་བཞི་

སྒྲོལ། །དུར་ཁྲོད་ཆས་བརྒྱད་སྐུ་ལ་རྫོགས། །རྟ་མགོ་ལྗང་གུ་རྟ་སྐད་འཚེར། །མེ་དཔུང་

འབར་བའི་དབུས་ན་བཞུགས། །བརྔམས་པའི་ང་རོ་འབྲུག་སྟོང་སྒྲོག །དྲེགས་པ་ཕོ་མོ་

དབང་དུ་སྡུད། །དབང་ཆེན་སྐུ་ལ་ཕྱག་འཚལ་བསྟོད། །

ཧཱུཾ། ཁྲོ་རྒྱལ་བརྔམས་པ་རྟ་མཆོག་དཔལ། །དཔལ་གྱི་སྐུ་གསུང་ཐུགས་

མཆོག་ལས། །མཆོག་གི་དངོས་གྲུབ་ཡེ་ཤེས་དབྱིག །དུས་འདིར་རྣལ་འབྱོར་བདག་

ལ་སྩོལ། །ༀ་པདྨཱནྟ་ཀྲ�་པདྨ་ཤྭ་རི་མཧཱ་ཀྲོ་ངྷ་ཧ་ཡ་གྲཱི་ཝ་མ་མ་ཏྲག་མོ་དུན་"ཏ�1་ཧྲ�་ཧྲ�་

ཧཱུཾ་ཛཿ ༀ་པདྨ་ཀྲོ་ངྷ་ཀཱ་ཡ་ཝཱ་ཀ་ཙིཏྟ་སིདྡྷི་ཨ་ལ་ལ་ཧོཿ 

བཀའ་སྲུང་མཆོད་པ་ནི། རང་གི་ཐུགས་ཀ་ནས་འོད་ཟེར་ལྕགས་ཀྱུ་ལྟ་བུ་མང་པོ་

འཕྲོས་པས་པདྨ་དབང་གི་ཞིང་ཁམས་ནས་སྲོག་བདག་འོད་ཀྱི་རྒྱལ་པོ། རྒྱལ་ཡུལ་

ནམ་མཁའ་ཆད་ཆོད་ནས་ཚངས་པ་དུང་གི་ཐོར་ཚུགས་ཅན། ནུབ་ཕྱོགས་ཕ་ཝཾ་ལོང་

བུའི་མཁར་ནང་ནས་དམ་ཅན་རྡོ་རྗེ་ལེགས་པ། བདུད་ཡུལ་ཁ་རག་སྒོ་དགུ་ནས་

བདུད་པོ་རི་ནག་སྤུངས་པ། བཙན་ཡུལ་ཟངས་ཐང་དམར་པོ་ནས་བཙན་རྒོད་ཡམ་

ཤུད་དམར་པོ་འཁོར་དང་བཅས་པ་སྐད་ཅིག་ཡུད་ཙམ་ལ་ཨེ་ཧྱ་ཧི།  བཛྲ་ས་མ་ཛཿ 

པདྨ་ཀ་མ་ལཱ་ཡ་སྟྭཾ། རྡོ་རྗེ་ཐལ་མོ་ཁ་ཕྱེ་བའི་མཐར་སེ་གོལ་གཏོག་ཅིང༌། ༀ་རཱ་ཛ་སྲོག་ལ་ཧྲཱིཿ ཨ་

ཤུག་མེ་ཏྲི་སྲོག་ལ་ཛཿ ཙ་པ་ལ་ཨ་ཤུག་མེ། ཏྲི་ལི་ཛཾ། བཛྲ་ས་དྷཱུ་ཧྲཱིཿ དུན་དུན་ཤུ་ལ་

1  མ་ཕྱི། ༡༨༧ཕྲེང་༨ན།  ཏི    * ཏ�

ཡང་གསང་ཁྲོས་པའི་ལས་བྱང་སྙིང་པོ་བཅུད།

གྲཱི་ཝ་ཨི་དཾ་བ་ལ�་ཏ་ཁ་ཁ་ཁཱ་ཧི་ཁཱ་ཧི།  ཧཱུཾ། དབང་དྲག་དཀྱིལ་འཁོར་སྤྱི་ཡི་བཀའ་སྡོད་

ནི། །སྲོག་ལ་དབང་སྒྱུར་གིང་ཆེན་ལྔ་རྣམས་ཀྱང༌། །ལས་སུ་སངས་རྒྱས་བསྟན་པ་

བསྲུང་བྱེད་ཅིང༌། །ཟས་སུ་དགྲ་བོའི་ཤ་ཁྲག་ཚོགས་རྣམས་ཟ། །དམ་ཉམས་དགྲ་

བགེགས་རྩད་ནས་གཅོད་མཛད་པའི། །དྲེགས་པ་མཐུ་རྩལ་ཅན་ལ་ཕྱག་འཚལ་

བསྟོད། །ཕྱི་ནང་གསང་བའི་མཆོད་པ་འདི་བཞེས་ལ། །རྨད་བྱུང་རོལ་བའི་དངོས་གྲུབ་

སྩལ་དུ་གསོལ། །

མཆོད་གཏོར་གོང་བཞིན་བྱིན་རླབས། རང་གི་ཐུགས་ཀའི་ས་བོན་གྱི་འོད་ཟེར་གྱིས་ལྷོ་

ནུབ་མཚམས་ཀྱི་སྲིན་ཡུལ་ལངྐ་པུ་རིའི་གྲོང་ཁྱེར་ནས་དྲེགས་པ་གཟའ་གདོང་ལྕམ་

དྲལ་ལྷ་སྲིན་སྡེ་བརྒྱད་ཀྱི་འཁོར་དང་བཅས་པ་ༀ་ཨེ་ཧྱ་ཧི་བཛྲས་མ་ཡ་ཛཿ པདྨ་ཀ་

མ་ལ་ཡ་སྟྭཾ། ༀ་ར་ཧུ་ལ་མ་ར་ཙ་ཤ་ཡ་ཨི་དཾ་བ་ལ�་ཏ་ཁཱ་ཧི་ཁཱ་ཧི། ཧཱུཾཿ ཕྱོགས་བཞི་

བར་སྣང་ནམ་མཁའི་ཀློང་ཡངས་ནས། །དམ་ཅན་བཀའ་སྡོད་གཟའ་གདོང་ལྕམ་དྲལ་

"ཡང1༌། །ལས་སུ་སངས་རྒྱས་བསྟན་པ་བསྲུང་མཛད་ཅིང༌། །ཟས་སུ་དགྲ་བོའི་ལོ་

ཐོག་ནར་མར་གསོལ། །དགྲ་བགེགས་ཡུལ་ཁམས་ཐལ་བར་རློག་བྱེད་པའི། །གཟའ་

གདོང་དྲེགས་པ་ཅན་ལ་ཕྱག་འཚལ་བསྟོད། །ཕྱི་ནང་གསང་པའི་མཆོད་པ་འདི་

བཞེས་ལ། །རྨད་བྱུང་རོལ་པའི་དངོས་གྲུབ་སྩལ་དུ་གསོལ། །

ཁ༽ མཆོད་གཏོར་གོང་བཞིན་བྱིན་རླབས།  རང་གི་ཐུགས་ཀའི་ཧྲཱིཿ ལས་འོད་ཟེར་

འཕྲོས་པས་བྱང་ཤར་མ་རུ་རྩེའི་དུར་ཁྲོད་བྲག་དམར་པོ་མཆོད་ལྡིང་གི་ཕོ་བྲང་ནས་

གནོད་སྦྱིན་དྲེགས་པ་ལྕམ་སྲིང་འཁོར་དང་བཅས་པ་སྐད་ཅིག་གིས་སྤྱན་དྲངས། ༀ་

1  མ་ཕྱི། ༡༨༨ཕྲེང་༡ན།  ཀྱང    * ཡང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རཀྨོ་པྲ་ཎ་ཨཏྨ་ས་པ་རི་ཝཱ་ར་ཨ་ཀརྵ་ཡ་ཛཿ ཛཿ ཧཱུཾ་བཾ་ཧོཿ དམ་ཚིག་པ་དང་གཉིས་སུ་

མེད་པར་གྱུར། པདྨ་ཀ་མ་ལཱ་ཡེ་སྟྭཾ། ཆོས་སྐྱོང་ལྕམ་སྲིང་འཁོར་དང་བཅས་པའི་

ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་པོ་འོད་ཀྱི་སྦུ་གུ་ཅན་དུ་གྱུར་པས་

གཏོར་མའི་བཅུད་ཐམས་ཅད་དྲངས་ཏེ་གསོལ་བར་བསམས་ལ། ༀ་རཀྨོ་པྲ་ཎ་ཨཏྨ་ས་

པ་རི་ཝཱ་ར་སརྦ་བིགྷྣན་ཤ་ཏྲུཾ་ཨི་དཾ་བ་ལ�་ཏ་ཁ་ཁ་ཁཱ་ཧི་ཁཱ་ཧི། ཞེས་ལན་བདུན་གྱིས་གཏོར་མ་

འབུལ། སླར་ཡང་ཉེར་སྤྱོད་དང་ནང་མཆོད་ཕུལ་ནས། 

ཀྱཻ། རྒྱ་གར་ཡུལ་གྱི་དགྲ་ལྷ། མ་རུ་རྩེའི་གནས་སྲུང༌། ལི་ཡུལ་ཆོས་ཀྱི་སྲུང་

མ། མཧཱ་དེ་ཝའི་བཀའ་ཉན། གཤིན་རྗེ་གཤེད་ཀྱི་བཀའ་སྡོད། ཡབ་གནོད་སྦྱིན་ཟངས་

ཀྱི་རལ་པ་ཅན་དང༌། ཡུམ་སྲིན་མོ་ཁྲག་གི་རལ་པ་ཅན་གྱི་སྲས་གནོད་སྦྱིན་ཆེན་པོ་

ཟངས་ཀྱི་བེག་ཙེ་ཅན། སྲིང་མོ་སྲིད་པའི་ལྷ་མོ་གདོང་དམར་མ། འཁོར་སྲོག་གཅོད་

བཤན་པའི་ཚོགས་དང་བཅས་པ་ཁྱེད་རྣམས་ཀྱིས་ཤ་ཁྲག་དམར་གྱི་གཏོར་མ་འདི་

བཞེས་ལ། སངས་རྒྱས་ཀྱི་བསྟན་པ་སྲུངས། དཀོན་མཆོག་གི་དབུ་འཕང་བསྟོད། བླ་

མའི་སྐུ་ཚེ་བསྲིངས། དགེ་འདུན་གྱི་སྡེ་སྐྱོངས། ཁྱད་པར་རྣལ་འབྱོར་པ་བདག་གི་

སངས་རྒྱས་མ་ཐོབ་བར་དུ་འགལ་རྐྱེན་ཐམས་ཅད་སོལ། མཐུན་རྐྱེན་ཐམས་ཅད་

བསྒྲུབས། གནོད་བྱེད་དགྲ་བགེགས་ཐམས་ཅཅད་དྲག་པོའི་ཆད་པས་སྐད་ཅིག་ཉིད་

ལ་ཐལ་བའི་རྡུལ་ཕྲན་བཞིན་དུ་བརླག་པར་མཛོད་ཅིག །གཤེགས་གཏོར་དམིགས་བསལ་མེད་

འདིར་བཞག །

ཀྱཻ། དབང་ལྡན་མ་རུ་རྩེ་ཡི་དུར་ཁྲོད་ནས། །མཆོང་དམར་བྲག་ལ་བརྟེན་པའི་

གནས་བཅས་པ། །སྒྲོལ་གྱིང་ཆེན་པོ་སྲོག་བདག་དམར་པོ་དང༌། །སྲོག་བདུད་ཆེན་

ཡང་གསང་ཁྲོས་པའི་ལས་བྱང་སྙིང་པོ་བཅུད།

མོ་བསེ་ཡི་ལན་ཕྲན་ཅན། །ལྕམ་སྲིང་ཁྱེད་ཀྱི་བཀའ་ལས་མི་འདའ་པའི། །ལས་མཁན་

སྲོག་བདག་དམར་པོ་འཁོར་དང་བཅས། །སྒྲོལ་བྱེད་བཤན་པ་གྲི་ཐོགས་བརྒྱད་པོ་

དང༌། །རོ་བཤན་ཉི་ཤུ་རྩ་གཅིག་འཁོར་དང་བཅས། །བདུད་དང་གནོད་སྦྱིན་སྲིན་པོ་

སུམ་སྟོང་དང༌། །བཙན་དམར་སྟོང་གི་དམག་ཚོགས་འཁོར་དང་བཅས། །མ་མོ་

འབུམ་དང་ཐེའུ་རང་སྟོང་ལ་སོགས། །སྟོན་པའི་བཀའ་བཞིན་སྒྲུབ་པའི་སྲུང་མའི་

ཚོགས། །འདིར་གཤེགས་རྒྱན་གྱི་གཏོར་མ་འདི་བཞེས་ཤིག །དགྲ་ཤ་ཁྲག་གི་

མཆོད་གཏོར་འདི་བཞེས་ཤིག །གཙང་མ་ཕུད་ཀྱི་གསེར་སྐྱེམས་འདི་བཞེས་

ཤིག །རབ་དམར་ཁྲག་འཆང་མཆོད་ཡོན་འདི་བཞེས་ཤིག །སྔར་བཅོལ་ལེགས་པའི་

གཏང་རག་གཉེན་པོ་འབུལ། །ད་བཅོལ་ལེགས་པའི་གསོལ་འདེབས་རྟེན་དུ་

འབུལ། །རྒྱལ་བའི་བསྟན་དང་བསྟན་འཛིན་གཅེས་པར་སྐྱོངས། །རྣལ་འབྱོར་བདག་

གི་གནས་ལུས་ལོངས་སྤྱོད་རྣམས། །འཁོར་དང་ཡོ་བྱད་གཞོན་པ་ལ་སོགས་

པ། །བཅོལ་ལོ་གཏད་དོ་སྲུང་མ་མཐུ་རྩལ་ཅན། །ཉིན་གསུམ་བྱ་ར་རྒྱང་ནས་མ་

གཡེལ་ཅིག །མཚན་གསུམ་མེལ་ཚེ་དྲུང་ནས་མ་གཡེལ་ཅིག །རྟག་ཏུ་སྒྲུབ་པོའི་སྡོང་

གྲོགས་མ་གཡེལ་ཅིག །བླ་མས་བཅོལ་པའི་འཕྲིན་ལས་སྒྲུབ་པར་མཛོད། །སྡང་བའི་

དགྲ་ལ་མངོན་པའི་རྟགས་སྟོན་ལ། །རྣལ་འབྱོར་བདག་གི་མགོན་སྐྱབས་དཔུང་གཉེན་

མཛོད། །བླ་མའི་སྐུ་དགྲ་བསྟན་པའི་སྤྱི་དགྲ་དང༌། །རྣལ་འབྱོར་སྒོས་དགྲ་སེམས་ཅན་

ཡོངས་ལ་འཚེ། །མ་ཉེས་ལོག་པར་ལྟ་བའི་དགྲ་དང་བགེགས། །དཔལ་མགོན་ཁྱོད་

ཀྱིས་སྒྲོལ་ལ་བསྟན་པ་སྲུངས། །

གཏེར་སྲུང་མཆོད་གཏོར་སྔར་ལྟར་བྱིན་རླབས། ཧྲཱིཿ སློབ་དཔོན་པདྨ་ལོ་ཆེན་བཻ་རོ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཡིས། །དབང་ཆེན་ཡང་གསང་ཁྲོས་པའི་ཟབ་གཏར་གྱི། །སྲུང་མར་མཇའ་གསོལ་

དམ་ཅན་མཐུ་རྩལ་ཅན། །དུར་བདུད་ནག་པོ་བྲག་བཙན་ཐོག་རྒོད་རྩལ། །ཀླུ་ལྕམ་བྲ་

མ་རོལ་མོ་ཤེལ་གིང་སོགས། །དབང་ཆེན་བཀའ་ཡི་ཕོ་ཉ་འཁོར་དང་བཅས། །རང་

རང་སོ་སོའི་གནས་མཆོག་དམ་པ་ནས། །ཐོགས་མེད་རྫུ་འཕྲུལ་ཤུགས་ཀྱིས་གནས་

འདིར་སྤྱོན། །རྩ་བརྒྱད་སྟོང་སྦྱར་བདུད་རྩིའི་བཏུང་བ་དང་། །དམར་ཆེན་རཀྟ་རྒྱ་

མཚོ་ལྟ་བུར་འཁྱིལ། །ལྷུན་པོ་ལྟར་སྤུངས་རོ་བརྒྱའི་བ་ལ�་སོགས། །སོ་སོ་མཐུན་པའི་

རྫས་ལ་དགྱེས་པར་རོལ། །ༀ་ཨ་ཀཱ་རོ་མུ་ཁཾ་སརྦ་དྷརྨ་ནཱཾ་ཨཱ་དྱ་ནུཏྤནྣ་ཏྭ་ཏ་ༀ་ཨཱཿ 

ཧཱུཾ་ཕཊ་སྭཱཧཱ། ལན་གསུམ་གྱིས་བསྔོས་ལ། ཧེ་རུ་ཀ་དཔལ་པད་འབྱུང་བ་ཻརོ་སོགས། །རིགས་

འཛིན་བརྒྱུད་པའི་གཡར་དམ་མ་གཡེལ་བར། །ཚུལ་བཞིན་སྒྲུབ་པའི་རྣལ་འབྱོར་

བདག་ཅག་གི །འཕྲིན་ལས་རྣམ་བཞི་གང་བཅོལ་ཐོག་མེད་སྒྲུབས། །ཟབ་མོའི་ཚུལ་

འདི་འཆད་ཉན་བསྒོམ་སྒྲུབ་ལ། །ཕྲག་དོག་ཀོ་ལོང་རུ་ང་མ་མཛད་པར། །འགལ་རྐྱེན་

བཟློག་ཅིང་མཐུན་རྐྱེན་སྒྲུབ་པ་དང་། །སངས་རྒྱས་བསྟན་པ་རྒྱས་པའི་འཕྲིན་ལས་

མཛོད། །ཞེས་འཕྲིན་ལས་བཅོལ། གཞན་ཡང་བསྟན་མ་སྐུ་ལྔ་སོགས་ཀྱི་འཕྲིན་བཅོལ། གཞི་བདག་གཏོར་མ་

སོགས་བཏང་། ཚོགས་མཆོད་འབུལ་ཚེ་འདི་མཚམས་སུ་ཚོགས་ཀྱི་ཡོ་བྱད་རྣམས་ལ་སྨན་རཀ་སྦྲན་ཏེ་བྱིན་གྱིས་

བརླབ་པ་ནི། ༀ་རཾ་ཀྲོ་དྷ་རཀྵ་བཛྲ་ཛྭ་ལ་རཾ་ཏིཀྵ་ན་བི་ཤྭ་ཛྭ་ལ་རཾ་ཕཊ་རཾ་རཾ། རཾ་ཡཾ་ཁཾ། 

ༀ་སྭ་བྷཱ་ཝ་ཤུདྡྷ་སརྦ་དྷརྨ་སྭ་བྷ་ཝ་ཤུདྡྷོຌཧཾ་བྷྲུཾ། ༀ་ཨཱཿ ཧཱུཾ། ༀ་མཧཱ་རཏྣ་ཀ་ཡ་བི་

ཤུདྡྷེ་ཧཱུཾ། མཆོད་པའི་ཡུལ་རྣམས་སྤྱན་འདྲེན་པ་ནི། ཧཱུཾ། རང་བཞིན་རྣམ་དག་དབྱིངས་ཉིད་

ལས། །སྤྲུལ་པའི་ཁྲོ་བོ་མི་བཟད་པ། །པདྨ་དབང་ཆེན་དཀྱིལ་འཁོར་ལྷ། །ལོངས་སྤྱོད་

ཚོགས་ལ་གཤེགས་སུ་གསོལ། །ༀ་ཨེ་ཧྱེ་ཧི་བྷ་ག་ཝན་མཧཱ་ཀ་རུ་ཎི་ཀ་མཧཱ་པདྨ་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཤྭ་རི་ས་པ་རི་ཝཱ་ར་བཛྲ་ས་མ་ཡ་ཛཿ པདྨ་ཀ་མ་ལ་ཡེ་སྟྭཾ། 

ཚོགས་ཀྱི་འཁོར་ལོ་སྤྱིར་འབུལ་བ། ཧཱུཾ། བླ་མེད་མཆོག་གི་མཆོད་པ་དམ་པ་འདི། །ཡེ་

ཤེས་ལྔ་ཡི་འོད་ཟེར་རྣམ་པར་འཕྲོ། །འདོད་པའི་ཡོན་ཏན་ལྔ་ཡིས་རབ་བརྒྱན་

ཏེ། །དམ་ཚིག་བཞིན་དུ་ཅི་བདེར་བཞེས་སུ་གསོལ། །མཧཱ་པདྨ་ཤྭ་རི་ས་པ་རི་ཝཱ་ར་

ཨ຋ཾ། དྷཱུ་པེ། པུཥྤེ། ཨ་ལོ་ཀེ། གནྡྷེ། ནཻ་ཝི་དྱེ། ཤཔྟ་པྲ་ཏཱིཙྪ་ཡེ་སྭཱཧཱ། 

ཧཱུཾ། གཟུགས་སྒྲ་དྲི་རོ་རེག་བྱ་ཆོས། །པདྨ་དབང་ཆེན་དཀྱིལ་འཁོར་

ལ། །མཆོད་པ་འབུལ་ལོ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །

བྱེ་བྲག་ཐོག་མར་བསྟོད་དེ་འབུལ། ཧྲཱིཿ སྒེག་པ་དཔའ་བ་འཇིགས་སུ་རུང་བ་

དང༌། །དགོད་དང་གཤེད་དང་འཇིགས་པར་བྱེད་པ་དང༌། །སྙིང་རྗེ་རྔམས་དང་ཞི་བ་

ལ་སོགས་པ། །སྐུ་ཡི་དངོས་པོ་ཤིན་ཏུ་སྒྱུར་བ་ནི། །གར་བཅས་སྒྲུབ་པོ་རྣལ་འབྱོར་

པ། །གར་གྱི་དབང་ཕྱུག་གཙོ་བོ་ཆེ། །ཟླ་བ་ལ་སོགས་སྙིང་པོ་ཅན། །མཾ་ས་ལ་སོགས་

རོ་མཆོག་བསིལ། །མེ་ཏོག་ལ་སོགས་ཙནྡན་དྲི། །བཟང་རྒུ་འབུལ་ལོ་བཞེས་སུ་

གསོལ། །མི་མོ་རྣམས་ཀྱི་རེག་བྱ་མཆོག །བྱིན་གྱིས་རློབས་ཤིག་རྣལ་འབྱོར་

པ། །སྒྲུབ་པའི་རྫས་འདི་ཐམས་ཅད་ལ། །ཧཱུཾ་དང་ཕཊ་ཀྱིས་ལྡན་པ་མཛོད། །མཧཱ་པདྨ་

ཤྭ་རི་ས་པ་རི་ཝཱ་ར་ག་ན་ཙཀྲ་པཱུ་ཛ་ཁ་རཾ་ཁཱ་ཧི། 

ཧཱུཾ། བླ་མ་དཀྱིལ་འཁོར་ལྷ་ཚོགས་དགོངས་སུ་གསོལ། །བདག་ཅག་མ་རིག་

ལུས་དང་ངག་སེམས་ཀྱིས། །བག་མེད་ཚུལ་གྱིས་དམ་ལས་འགལ་གྱུར་ཏེ། །པདྨ་

དབང་ཆེན་དཀྱིལ་འཁོར་ལྷ་ཚོགས་ཀྱི། །ཐུགས་དང་འགལ་བའི་ལས་རྣམས་ཅི་

བགྱིས་པ། །ཐུགས་རྗེ་ཆེ་མངའ་ཁྱེད་ལ་གཟོད་པ་གསོལ། །གཟོད་པ་གསོལ་ཏེ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཚངས་པ་སྩལ་དུ་གསོལ། །ཚངས་པ་འཕྲུལ་གྱི་དངོས་གྲུབ་སྩལ་དུ་གསོལ། །ༀ་པདྨ་

ཤྲཱི་ཧེ་རུ་ཀ་ས་མ་ཡ།  མ་ནུ་པཱ་ལ་ཡ། པདྨ་ཤྲཱི་ཧེ་རུ་ཀ་ཏྭེ་ནོ་པ་ཏིཥྛ། ཌི་ཌྷོ་མེ་བྷ་ཝ། 

སུ་ཏོ་ཥྱོ་མེ་བྷ་ཝ། ཨ་ནུ་རཀྟོ་མེ་བྷ་ཝ། སུ་པོ་ཥྱོ་མེ་བྷ་ཝ། སརྦ་སིདྡྷི་མེ་པྲ་ཡཙྪ། སརྦ་

ཀརྨ་སུ་ཙ་མེ། ཙིཏྟཾ་ཤྲཱི་ཡཾ། ཀུ་རུ་ཧཱུཾ། ཧ་ཧ་ཧ་ཧ་ཧོ། བྷ་ག་ཝན། པདྨ་ཤྲཱི་ཧེ་རུ་ཀ་མ་

མེ་མུཉྩ། པདྨ་ཤྲཱི་ཧེ་རུ་ཀོ་བྷ་ཝ། མཧཱ་ས་མ་ཡ་ས་ཏྭ་ཨ་ཧཱུཾཿ 

ཁ༽ ཧཱུཾ། བྱིན་རླབས་ཐུགས་རྗེའི་གཏེར་མཛོད་བླ་མ་དང༌། །དངོས་གྲུབ་ཆར་

འབེབས་ཡི་དམ་བཀའ་བརྒྱད་ལྷ། །དགྲ་བགེགས་སྒྲོལ་མཛད་བཀའ་སྡོད་སྲུང་མའི་

ཚོགས། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། །དབང་ཆེན་

དཀྱིལ་འཁོར་ཁྲག་འཐུང་ལྷ་དགུའི་ཚོགས། །གིང་ལྔ་གཟའ་གདོང་བེག་ཙེ་ལྕམ་སྲིང་

སོགས། །དམ་པའི་ཆོས་སྐྱོང་གཏེར་གྱི་སྲུང་མའི་ཚོགས། །གསེར་སྐྱེམས་འདི་

བཞེས་བཅོལ་བའི་འཕྲིན་ལས་མཛོད། །གཞན་ཡང་བསྟན་སྲུང་དམ་ཅན་རྒྱ་མཚོའི་

ཚོགས། །ཡུལ་ལྷ་གཞི་བདག་ས་ཡི་ལྷ་མོ་དང༌། །ལོ་ཟླ་ཞག་དུས་གཟའ་དང་ཚེས་ཀྱི་

ལྷ། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། །ཅེས་གསེར་སྐྱེམས་རྒྱས་

བསྡུས་ཅི་རིགས་བཏང་། ཐ་མ་བསྒྲལལ་ཏེ་བསྟབ་པ་ནི། ཚོགས་ཟན་བཅད་པ་ཧཱུཾ་གིས་མཆོད་ལྷ་བསྡུས་ཏེ་མདུན་དུ་

བཤམས་ལ་རཀྟ་སྦྲན། ཨེ་རྣི་ཏྲི་ཛཿ ཨེ་ལས་འབྲུབ་ཁུང་ཡངས་ཤིང་རྒྱ་ཆེ་བའི་ནང་དུ་རྣི་དང་

ཏྲི་ལས་དགྲ་བགེགས་རྣམས་ལུས་སྔོ་ཞིང་བམ་ལ་རིད་པ་མྱ་ངན་གྱི་འདུག་སྟངས་

ཅན་དུ་གསལ་བར་གྱུར། ཞེས་འབྲུབ་ཁུང་དགའ་བགེགས་དང་བཅས་པ་བསྐྱེད། རང་གི་ཐུགས་ཀ་ནས་སྤྲུལ་

པའི་ཕོ་ན་མང་པོ་སྤྲོས་ཏེ་དམིགས་བྱ་རྣམས་རང་དབང་མེད་པར་བཀུག་ཏེ་འབྲུབ་ཁུང་དུ་བཅུག་པར་དམིགས་ལ། ཧཱུཾ་

མཛད་ཀྱི་ཕྱག་རྒྱས། ན་མོ་རྗེ་བཙུན་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་

ཡང་གསང་ཁྲོས་པའི་ལས་བྱང་སྙིང་པོ་བཅུད།

པ་རྣམས་དང༌།  ཡི་དམ་རྒྱལ་བ་ཞི་ཁྲོ། བཀའ་སྲུང་དམ་ཅན་རྒྱ་མཚོའི་ཚོགས་ཀྱི་

བདེན་པའི་མཐུ་ལ་བརྟེན་ནས། བསྟན་པ་དང་འགྲོ་བ་ལ་བསམ་ངན་སྦྱོར་རྩུབ་འཆང་

བའི་དགྲ་བགེགས་ཐམས་ཅད་སྐད་ཅིག་ལ་འདིར་ཁུག་ཅིག །ཅེས་བདེན་པ་བརྡར། རྩ་སྔགས་

དང་། སྒོ་བ་བཞིའི་སྔགས་རྒྱས་བཀུག་བསྟིམ། བཛྲ་པྲ་བཻ་ཤ་ཡ་ཕཊ་ཀྱིས་ལྷ་དབྱེ། ཨ་བཻ་ཤ་ཡ་ཨས་

གཤེད་དུ་ཕབ་པར་བསམས། 

ཧཱུཾ། ཆོས་ཀྱི་དབྱིངས་ནས་རང་བྱུང་གྲུབ་པའི་ལྷ། །ཁྲོ་བོ་རོལ་པའི་དུར་ཁྲོད་

ཆེན་པོ་ནས། །ཤིན་ཏུ་མི་བཟད་རབ་འཇིགས་སྐུར་སྟོན་པ། །དབང་ཆེན་ལྷ་ཚོགས་

དྲག་པོས་འཕྲིན་ལས་མཛོད། །ཅེས་བསྐུལ། ཕུར་བུ་ལག་གཉིས་ཐལ་མོ་སྦྱར་བའི་བར་ཐོགས་ཏེ། ཧཱུཾ། 

ང་ནི་རྟ་མགྲིན་པདྨ་དབང་། །སྲས་བཅས་སྤྲུལ་པ་བྱེ་བ་འབུམ། །བཀའ་སྡོད་རབ་

འཇིག་ཕོ་ཉར་བཅས། །དབང་ཆེན་ལྷ་ཚོགས་དུས་ལ་བབ། །ཅེས་ཆེ་བ་བསྐྱེད། ཕུར་པ་གནས་

གསུམ་དུ་བཏབ། སྤྲུལ་པའི་ཁྲོ་བོ་འབར་བ་ཡིས། །ཞིང་བཅུ་མ་ལུས་ཐམས་ཅད་

དང་། །འཁོར་བ་ཉོན་མོངས་རྒྱ་དྲལ་ནས། །དུག་ལྔ་དབྱིངས་སུ་བསྒྲལ་བར་བྱའོ། །ཨ་

མུ་ཀ་ཡ་མ་ར་ཡ་ཕཊ། ཞེས་རལ་གྲིས་བསྒྲལ་ཏེ་བསྟན་པ་ནི། ཧཱུཾ། ཞིང་གྱུར་ཐམས་ཅད་རང་

བཞིན་བསྒྲལ། །ཤ་ཁྲག་སྲོག་དབུགས་མཆོད་པ་འདི། །པདྨ་དབང་ཆེན་དཀྱིལ་འཁོར་

ལ། །མཆོད་པ་འབུལ་ལོ་བཞེས་སུ་གསོལ། །མཧཱ་པཉྩ་ཨ་མྲ�་ཏ་ཁཱ་ཧི། མཧཱ་བ་ལ�་ཏ་

ཁཱ་ཧི། མཧཱ་རཀྟ་ཁཱ་ཧི།  མཧཱ་ཙིཏྟ་ཁཱ་ཧི། མཧཱ་མཾ་ས་ཁཱ་ཧི། མཧཱ་བ་སུ་ཏ་ཁཱ་ཧི། མཧཱ་

ཀ໊་ནི་རི་ཏི་ཁཱ་ཧི། མཧཱ་གོ་རོ་ཙ་ན་ཁཱ་ཧི།

དེ་ནས་ཡི་དམ་ཆོས་སྲུང་བསྐང་བ་ནི། ཧྲཱིཿ བཛྲ་ཀྲོ་དྷས་བསངས་སྭ་བྷ་ཝས་སྦྱངས། བྷྲུཾ་ལས་

གནས་ཁང་མཚན་ཉིད་ཐམས་ཅད་ཡོངས་སུ་རྫོགས་པའི་ནང་དུ་ཨཱ་ལས་ཡེ་ཤེས་ཀྱི་



  24  

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཀ་པཱ་ལ་ཡངས་ཤིང་རྒྱ་ཆེ་བའི་ནང་དུ་ཆུ་གཉིས་ཉེར་སྤྱོད་འདོད་ཡོན་སྲོག་ཆགས་གོ་

མཚོན་སོགས་ཕྱི་ནང་གསང་བའི་སྤྱན་གཟིགས་བསམ་གྱིས་མི་ཁྱབ་པ་རྩ་བ་གསུམ་

གྱི་ལྷ་ཚོགས་སྤྱི་དང༌། ཁྱད་པར་དབང་ཆེན་ཁྲག་འཐུང་ཡང་གསང་ཁྲོས་པ་ལྷ་དགུའི་

དཀྱིལ་འཁོར་གྱི་ལྷ་ཚོགས་དང་བཀའ་སྡོད་གིང་ལྔ་གཟའ་གདོང༌། ཆོས་སྐྱོང་བེག་ཙེ་

ལྕམ་སྲིང་ལ་སོགས་པ་སྲུང་མ་དམ་ཅན་རྒྱ་མཚོའི་ཚོགས་རྣམས་ཀྱི་ཐུགས་དམ་མ་

ལུས་པ་སྐོང་བར་ནུས་པའི་བྱེད་ལས་ཁྱད་པར་ཅན་དང་ལྡན་པར་གྱུར། ༀ་སརྦ་བིད། 

པཱུ་ར་པཱུ་ར། སུ་ར་སུ་ར། ཨཱ་ཝརྟ་ཡ། ཨཱ་ཝརྟ་ཡ་ཧོ། བཛྲ་སྥ་ར་ཎ་ཁཾ་སྭཱཧཱ། ཞེས་ནམ་

མཁའ་མཛོད་ཀྱི་སྔགས་དང་ཕྱག་རྒྱས་བྱིན་གྱི་རླབས། 

ཧྲཱིཿ ཆོས་སྐུ་སྐྱེ་བ་མེད་པའི་ངང་ཉིད་ནས། །ལོངས་སྐུ་ཁྲོ་རྒྱལ་རྟ་མཆོག་དབང་

གི་ལྷ། །སྤྲུལ་སྐུ་སྣ་ཚོགས་གར་གྱིས་འགྲོ་རྣམས་འདུལ། །རྩ་གསུམ་དཀྱིལ་འཁོར་ལྷ་

ཡི་ཚོགས་རྣམས་ལ། །དགྱེས་པ་བསྐྱེད་ནུས་ཕྱི་ནང་གསང་བ་ཡི། །རྨད་བྱུང་ཀུན་ཏུ་

བཟང་པོའི་མཆོད་པའི་སྤྲིན། །དངོས་བཤམས་ཡིད་སྤྲུལ་ས་དང་བར་སྣང་ཁྱོན། །མ་

ལུས་བཀང་སྟེ་འབུལ་གྱི་བཞེས་སུ་གསོལ། །རྩ་བརྒྱད་སྟོང་སྦྱར་བདུད་རྩི་ཨ་མྲ�་

ཏ། །ཁྲག་སྣའི་རྦ་ཀློང་འཁྲུག་པ་རཀྟའི་མཚོ། །ཤ་ལྔ་བདུད་རྩི་ལྔ་སྦྱར་གཏོར་མ་

དང༌། །བཟའ་བཅའ་བཏུང་བ་ཚོགས་ཀྱི་འཁོར་ལོ་དང༌། །རྨད་བྱུང་གསེར་སྐྱེམས་ཛ་

གད་སྨན་གྱི་ཕུད། །མཉམ་སྦྱོར་བདེ་བ་ཆེན་པོའི་མཆོད་པ་རྣམས། །རྩ་གསུམ་དཀྱིལ་

འཁོར་དགྱེས་པ་བསྐྱེད་ཕྱིར་བཤམས། །དམར་ཆེན་ཁྲག་གི་ཨ຋ཾ་རྦ་ཀློང་

འཁྲུག །དབང་པོ་སྣ་ལྔའི་མེ་ཏོག་ཕང་ཕུང་གཡོ། །ཤ་ཆེན་གུ་གུལ་སྤོས་དཀར་དུད་

སྤྲིན་འཁྲིགས། །ཚིལ་ཆེན་མར་མེ་ཉི་ཟླའི་འོད་ལྟར་གསལ། །ཁྲག་ཞག་སྨན་གྱི་དྲི་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཆབ་ཆུ་རྒྱུན་བསྒྲེངས། །ཤ་རུས་རོ་བརྒྱའི་བཅུད་ལྡན་ཞལ་ཟས་དང༌། །རྐང་གླིང་ཐོད་

རྔ་སིལ་སྙན་དུང་ཆེན་སོགས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་

བཤམས། །རྟ་མཆོག་རླུང་གི་"ཤུགས1་ཅན་གློག་ལྟར་འཁྱུག །འབྲོང་གཡག་རྡོ་རྗེའི་

རྭ་ཆེན་མཁའ་ལ་གདེང༌། །འཇམ་པའི་སྤུ་ལྡན་"རྭ2་བཞི་འཁྱིལ་བའི་ལུག །འོ་མའི་

རྒྱུན་འཛིན་འདོད་པ་འཇོ་བའི་བ། །མཛེས་པའི་སྤུ་ལྡན་བསེ་ཡི་"རྭ3་སྐྱེས་དང༌། །བྱ་

རོག་སྲིན་བྱ་འུག་པ་མཁའ་ལ་ལྡིང༌། །ཁྱི་ནག་ལྕེ་སྤྱང་དོམ་དྲེད་སྟག་གཟིག་

རྣམས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་བཤམས། །རྟག་གཏོར་རྒྱུན་

གཏོར་དུས་ཀྱི་གཏོར་མ་དང༌། །ཉི་ཟླ་རི་རབ་གླིང་བཞི་"བསྐང4་རྟེན་མདོས། །དར་

དཀར་ཟ་འོག་རལ་གུ་སག་ལྷམ་དང༌། །བསེ་ལྕགས་ལས་གྲུབ་ཁྲབ་རྨོག་ལྕགས་

གཞིབས་འབག །ཞོལ་བཏགས་རྔ་རིས་འཇའ་ཚོན་ལྟ་བུར་བཀྲ། །མདའ་མདུང་རལ་

གྲི་དགྲ་སྟ་ཁྲམ་ཤིང་ཞགས། །ཕུར་བ་རྡོ་རྗེ་ཆུ་སྲིན་རྒྱལ་མཚན་ཅན། །རྩ་གསུམ་ལྷ་

ཚོགས་དགྱེས་པ་བསྐྱེད་ཕྱིར་བཤམས། །ཟོར་བ་ནད་རྐྱལ་བེ་ཅོན་ཞིང་དབྱུག་

དང་། །མི་གླང་སྟག་དང་སེངྒེའི་པགས་པའི་ཚོགས། །མགོ་རློན་དོ་ཤལ་རིན་ཆེན་

རུས་པའི་རྒྱན། །རྒྱལ་མཚན་འཕན་གདུགས་བླ་བྲེ་ལྡ་ལྡི་བྲེས། །སྲོག་འཁོར་ཕ་ཝང་

ལོང་བུ་སྙུག་རྒོད་སོགས། །དྲེགས་པ་རང་བཞིན་འདུ་བ་གསང་བའི་རྫས། །ཕྱི་ནང་

གསང་རྟེན་མ་ཚང་མེད་པ་རྣམས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་

1  མ་ཕྱི། ༡༦༣ཕྲེང་༡༩ན།  ཐུགས    * ཤུགས

2  མ་ཕྱི། ༡༦༣ཕྲེང་༢༠ན།  ར    * རྭ

3  མ་ཕྱི། ༡༦༣ཕྲེང་༢༡ན།  ར    * རྭ

4  མ་ཕྱི། ༡༦༤ཕྲེང་༢ན།  བཀང    * བསྐང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཤམས། །དེ་ལྟར་ལེགས་བཤམས་མཐུན་པའི་"བསྐང1་རྫས་ཀྱིས། །རྒྱལ་བ་

དགོངས་པའི་བརྒྱུད་པའི་ཐུགས་དམ་བསྐང༌། །རིག་འཛིན་བརྡ་ཡི་བརྒྱུད་པའི་

ཐུགས་དམ་བསྐང༌། །གང་ཟག་སྙན་ཁུང་བརྒྱུད་པའི་ཐུགས་དམ་བསྐང༌། །ལས་

"འཕྲོ2་གཏེར་གྱི་བརྒྱུད་པའི་ཐུགས་དམ་བསྐང༌། །སྨོན་ལམ་གཏད་རྒྱ་བརྒྱུད་པའི་

ཐུགས་དམ་བསྐང༌། །བཀའ་བབས་ལུང་བསྟན་བརྒྱུད་པའི་ཐུགས་དམ་བསྐང༌། །བྱིན་

རླབས་དབང་བསྐུར་བརྒྱུད་པའི་ཐུགས་དམ་བསྐང༌། །ཞི་བ་བཞི་བཅུ་རྩ་གཉིས་

ཐུགས་དམ་བསྐང༌། །ཁྲག་འཐུང་ལྔ་བཅུ་རྩ་བརྒྱད་ཐུགས་དམ་བསྐང༌། །སྒྲུབ་ཆེན་

བཀའ་བརྒྱད་ལྷ་ཚོགས་ཐུགས་དམ་བསྐང༌། །ཁྱད་པར་པདྨ་དབང་ཆེན་ཐུགས་དམ་

བསྐང༌། །ཡུམ་ཆེན་གར་གྱི་དབང་ཕྱུག་ཐུགས་དམ་བསྐང༌། །དབང་ཆེན་རིགས་

བཞིའི་ལྷ་ཡི་ཐུགས་དམ་བསྐང༌། །སྒོ་སྲུང་ཁྲོ་མོ་བཞི་ཡི་ཐུགས་དམ་བསྐང༌། །སྲོག་

བདག་འོད་ཀྱི་རྒྱལ་པོའི་ཐུགས་དམ་བསྐང༌། །ཚངས་པ་དུང་གི་ཅོད་པཎ་ཐུགས་དམ་

བསྐང༌། །དམ་ཅན་རྡོ་རྗེ་ལེགས་པའི་ཐུགས་དམ་བསྐང༌། །བདུད་པོ་རི་ནག་སྤུངས་

བའི་ཐུགས་དམ་བསྐང༌། །སྲོག་བདག་ཡམ་ཤུད་དམར་པོའི ་ཐུགས་དམ་

བསྐང༌། །གཟའ་རྒོད་རཱ་ཧུ་ལ་ཡི་ཐུགས་དམ་བསྐང༌། །བཀའ་ཉན་གདོང་མོ་བཞི་

ཐུགས་དམ་བསྐང༌། །ཆོས་སྐྱོང་བེག་ཙེ་ལྕམ་སྲིང་ཐུགས་དམ་བསྐང༌། །ལས་མཁན་

སྲོག་བདག་དམར་པོའི་ཐུགས་དམ་བསྐང༌། །གྲི་ཐོགས་བཤན་པའི་ཚོགས་ཀྱི་ཐུགས་

དམ་བསྐང༌། །འཁོར་ཚོགས་དམ་ཅན་རྒྱ་མཚོའི་ཐུགས་དམ་བསྐང༌། །ཐུགས་དམ་

གཉན་པོ་དབྱིངས་སུ་སྐོང་གྱུར་ནས། །བདག་སོགས་རྒྱུ་སྦྱོར་སྦྱིན་པའི་བདག་བོ་

1  མ་ཕྱི། ༡༦༤ཕྲེང་༩ན།  བཀང    * བསྐང

2  མ་ཕྱི། ༡༦༤ཕྲེང་༡༢ན།  འགྲོ    * འཕྲོ

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཡི། །འགལ་རྐྱེན་ཟློག་ལ་དངོས་གྲུབ་སྩལ་དུ་གསོལ། །

དབང་བསྐུར་སྨོན་ལམ་གདབ་པ་སོགས་ནི། ཧོཿ བདག་ཅག་རྡོ་རྗེ་སློབ་དཔོན་མཆེད་དང་

ལྕམ་དྲལ་རྣམས་ཀྱིས་མཧཱ་མཾ་ས་གསོལ་བ་ལ་བརྟེན་ནས་རྡོ་རྗེ་སེམས་དཔའི་སྐུ་ཚེ་

དང་ལང་ཚོ་ལ་མངའ་བརྙེས་པར་གྱུར་ཅིག །ཛ་གད་དཔའ་བོ་གསོལ་བ་ལ་བརྟེན་

ནས་འགྲོ་བ་མང་པོ་དབང་དུ་འདུས་པར་གྱུར་ཅིག །ཞལ་ཟས་ཀྱི་བྱེ་བྲག་མང་པོ་

གསོལ་བ་ལ་བརྟེན་ནས་དཔལ་ཆེན་པོ་པདྨ་དབང་ཆེན་གྱི་རྫུ་འཕྲུལ་བསམ་གྱིས་མི་

ཁྱབ་པ་ལ་མངའ་བརྙེས་པར་གྱུར་ཅིག །ཚོགས་ལ་རོལ་ཞིང་། 

དེ་ནས་གཙང་ལྷག་དང་། དམེ་ལྷག་ཕྱག་ལེན་བཞིན་བསྡུས་ལ་སོ་སོར་བཤམས། གཙང་ལྷག་ལ་སྨན་རག་

བྲན། འབྲུ་གསུམ་གྱིས་བྱིན་རླབས་ལ། ཡར་གནས་མཆོད་པ་ནི། ཧྲཱིཿ དམར་ནག་གྲུ་གསུམ་དབང་གི་

དཀྱིལ་འཁོར་ནས། །བཅོམ་ལྡན་དཔལ་ཆེན་ཁྲག་འཐུང་ལྷ་ཚོགས་ལ། །འཁོར་དུ་

དྲེགས་པའི་ཚོགས་རྣམས་འབུམ་གྱིས་བསྐོར། །དབང་ཆེན་རྔམས་པའི་གནས་ནས་

སྐུ་བཞེངས་ཏེ། །དམ་རྫས་རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་གི་

དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་

འབྱོར་བཅོལ་བའི་འཕྲིན་ལས་བསྒྲུབ་པར་མཛོད། །ཅེས་འབུལ། 

མར་གནས་བསྐྱང་བ་ནི། དམེ་ལྷག་ལ་དམིགས་གནད་དང་ལྡན་པའི་ཁ་ཕྲུ་གདབ་ཅིང་། བྱིན་བརླབས་

ལ། དཔལ་ཆེན་པོའི་ཕམ་བབས་ལ་དབང་བའི་ལྷ་ཚོགས་རྣམས་ཨེ་ཧྱེ་ཧི་ཛཿ ཛཿ ཞེས་

ལྷག་མགྲོན་སྤྱན་དྲངས། ཧཱུཾ། དང་པོ་ཕུད་ཀྱིས་མི་མཆོད་དུ། །བཅོམ་ལྡན་དཔའ་ཆེན་ཕུད་ཀྱི་

བདག །བར་དུ་ཚོགས་ལ་མི་རོལ་དུ། །མ་དང་སྲིན་མོ་ཚོགས་ལ་དགྱེས། །ཐ་མ་ལྷག་

མ་མི་བྱ་རུ། །དབང་ཆེན་བྲན་གཡོག་ལྷག་མ་དབང༌། །ལྷག་མར་ཁ་ཆུས་མི་བྲན་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དུ། །རྗེ་དང་འབངས་གཉིས་ཁྱད་པར་ཆེ། །རྣམ་གསུམ་གཅིག་ཏུ་མི་བསྲེ་རུ། །ཆོས་

ཀྱི་དབྱིངས་ལ་བཟང་ངན་མེད། །མཆོད་ནས་ལས་རྣམས་མི་འཆོལ་དུ། །ཆོས་འཁོར་

བསྟན་པ་བཤིག་པ་བྱུང་། །ཞེས་ལྷག་མ་གཉིས་བསྲེས་ལ། ཧྲཱིཿ  དམར་ནག་གྲུ་གསུམ་དཀྱིལ་

འཁོར་ནས། །བཅོམ་ལྡན་དབང་ཆེན་ལྷ་ཚོགས་ལ། །ཁྱུང་ཆེན་རིགས་ལྔ་གཟའ་གདོང་

དང་། །མ་མོ་བདུད་བཙན་རྒྱལ་པོ་སོགས། །ལྷ་སྲིན་སྡེ་བརྒྱད་དམག་ཚོགས་

ཀྱིས། །ཡོངས་བསྐོར་གཏོར་མ་ལེན་མཛད་རྣམས། །རྒྱན་གྱི་གཏོར་མ་འདི་འབུལ་

གྱི། །བཅོལ་བའི་འཕྲིན་ལས་བསྒྲུབ་པར་མཛོད། །ༀ་ག་རུ་ཌ་ར་ཧུ་ལ་བཛྲ་རཀྵ་མ་

ར་ཙ་ཤ་དྷ་ཡ། མ་མ་རཀྨོ་མཧཱ་ཀ་ལི་ར་ཛ་སྲོག་ལ་ཧྲཱིཿ ཨ་ཤུག་མེ་ཏྲི་སྲོག་ལ་ཛཿ ཙ་

པ་ལ་ཨ་ཤུག་ཙ་ཏྲི་ལི་ཛ། བཛྲ་ས་དྷུ་ཏྲི། ཧྲཱིཿ དུན་དུན་ཤུ་ལ་གྲཱི་ཝ་དྷ་ཡ། ཨི་དཾ་བ་ལ�་

གྲིཧྣ་ཁ་ཁ་ཁཱ་ཧི་ཁཱ་ཧི། པཱུ་ཛ་ཧོཿ རཀྟ་བྷི་པ་ཏོཿ ས་མ་ཡ་སྭཱཧཱ། ཞེས་ལྷག་མ་ཕྱི་རོལ་དུ་དོར་

བའམ་བསྙེན་སྒྲུབ་སོགས་ལ་ཚོགས་ཐོག་མཐའ་བར་གསུམ་དུ་གཏོང་ན་ཕྱག་ལེན་ལྟར་གཙོ་བོར་བཟུང་། 

ཆད་མཐོ་བྱ་བའི་རིམ་པ་ནི། ཧྲཱིཿ སྔོན་ཚེ་རྔམས་པ་འབར་བའི་གནས་མཆོག་

ཏུ། །བཅོམ་ལྡན་པདྨ་ཁྲག་འཐུང་ཧེ་རུ་ཀས། །ཁྱད་པར་བསྟན་པ་ཞེས་བྱའི་ཏིང་འཛིན་

གྱིས། །དྲེགས་པ་དབང་དུ་བསྡུས་ནས་རྒྱུད་གསུངས་ཚེ། །བཀའ་སྡོད་སྲུང་མར་

བཅས་པའི་ཚོགས་རྣམས་ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་

བླངས་དམ་བཅས་ཇི་བཞིན་དེང་གི་དུས། །གཏོར་མ་འདི་ལོངས་བཅོལ་བའི་འཕྲིན་

ལས་མཛོད། །བར་དུ་སློབ་དཔོན་པདྨ་འབྱུང་གནས་དང༌། །གཏེར་སྟོན་རྣམ་གསུམ་

གྲུབ་ཐོབ་མདར་ཆར་གྱིས། །ཁྲག་འཐུང་ལྷ་དགུའི་དཀྱིལ་འཁོར་ཞལ་ཕྱེ་ནས། །སྔོན་

གྱི་དམ་ཚིག་གཉན་པོ་བསྒྲགས་པའི་ཚེ། །བཀའ་སྡོད་སྲུང་མར་བཅས་པའི་ཚོགས་

ཡང་གསང་ཁྲོས་པའི་ལས་བྱང་སྙིང་པོ་བཅུད།

རྣམས་ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་བླངས་དམ་བཅས་ཇི་

བཞིན་དེང་གི་དུས། །གཏོར་མ་འདི་ལོངས་བཅོལ་བའི་འཕྲིནལས་མཛོད། །ད་ལྟ་བཀྲ་

ཤིས་བྱིན་ཆགས་གནས་མཆོག་འདིར། །རྡོ་རྗེ་སློབ་དཔོན་མཆེད་དང་ལྕམ་དྲལ་

གྱིས། །བསྙེན་སྒྲུབ་ལས་སྦྱོར་མཆོད་བསྟོད་བསྐང་བ་སོགས། །རིག་འཛིན་བརྒྱུད་

པའི་སྲོལ་བཞིན་བགྱིས་ལགས་ན། །བཀའ་སྡོད་སྲུང་མར་བཅས་པའི་ཚོགས་རྣམས་

ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་བླངས་དམ་བཅས་ཇི་བཞིན་

དེང་གི་དུས། །གཏོར་མ་འདི་ལོངས་བཅོལ་བའི་འཕྲིནལས་མཛོད། །གཏོར་མ་སྒོས་སུ་ཡོད་

ན་བཤལ་ཆུས་བྲན། མེད་ན་ཆད་མདོའི་གཏོར་སྣོད་བཤལ་བའི་ཆུ་ལ་འབྲུ་ཚོམ་དང་སྨན་བླུག 

ཁ༽ ཟློག་པ་ནི། སྤྲུལ་པ་ཡང་སྤྲུལ་འཁོར་དང་བཅས་རྣམས་ཀྱིས། །བ་ལིང་ཤ་

ཁྲག་གཏོར་མ་འདི་བཞེས་ལ། །ཆགས་ཆེ་ཉམས་ང་བཟློག་པའི་ལས་མཛོད་

ཅིག །བྱད་ཁ་ཕུར་ཁ་བཟློག་པའི་ལས་མཛོད་ཅིག །རྨི་ལྟས་མཚན་ངན་བཟློག་པའི་

ལས་མཛོད་ཅིག །གནོད་བྱེད་དགྲ་བགེགས་བཟློག་པའི་ལས་མཛོད་ཅིག །ལོ་སྐག་

ཟླ་སྐག་བཟློག་པའི་ལས་མཛོད་ཅིག །ཞག་སྐག་ཟ་སྐག་བཟློག་པའི་ལས་མཛོད་

ཅིག །མི་ནད་ཕྱུག་ནད་བཟློག་པའི་ལས་མཛོད་ཅིག །བགེགས་རིགས་སྟོང་ཕྲག་

བརྒྱད་ཅུ་རྩ་བཞི་བཟློག །ནད་སྣ་བརྒྱད་ཅུ་རྩ་བཞིའི་སྤྲིན་འཐིབ་བཟློག །གློ་བུར་

བརྒྱད་ཅུ་རྩ་བཞིའི་རླུང་གཡོས་བཟློག །ཡེ་འགྲོགས་སུམ་བརྒྱ་དྲུག་ཅུ་རྩ་བཞི་

བཟློག །རྐྱེན་ངན་ཉི་ཁྲི་ཆིག་སྟོང་ཐོག་འབྲུག་ཟློག །བསོད་ཐབས་བརྒྱད་ཅུ་རྩ་བཞིའི་

གློག་འཁྱུག་ཟློག །དུས་མིན་འཆི་བ་བཅོ་བརྒྱད་ཐོག་སེར་ཟློག །ངན་དགུ་སྡིག་བཅུ་

ཐར་བཅད་ཐམས་ཅད་ཟློག །ཕོ་བདུད་དལ་ཁ་ཐམས་ཅད་གཡས་སུ་སྒྱུར། །མོ་བདུད་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དལ་ཁ་ཐམས་ཅད་གཡོན་དུ་སྒྱུར། །སྤྱི་བདུད་དལ་ཁ་ཐམས་ཅད་ཁ་ལ་སྒྱུར། །བཟློག་

སྒྱུར་མ་ལུས་སྡང་བའི་དགྲ་ལ་བྷྱོ༔ ཟློག་སྒྱུར་མ་ལུས་གནོད་པའི་བགེགས་ལ་བྷྱོ༔ 

ཟློག་སྒྱུར་བཅོལ་བའི་འཕྲིན་ལས་འགྲུབ་པ་མཛོད། །སརྦ་པཱ་པཾ་སརྦ་དུ་ཏྲཾ་མ་ར་ཡ་

ཟློག་ཟློག །བྷྱོཿ གནོད་བྱེད་རྦད་ཟོར་སརྦ་ཨ་པ་ན་ཡ་ཟློག་བཟློག །

ཏྲཾ་རཏྣ་ཏྲཻ་ལོཀྱ་ཕཊ།ཅེས་དང་འབྲུ་གསུམ་གྱིས་བྱིན་གྱིས་བརླབས། ཕྱི་རོལ་བསྟན་མ་སྐྱོང་བ་ནི། 

ཧོཿ ནག་མོ་བཞིན་མི་སྡུག་གི་བུ་མོ་བདུད་མོ་ཆེན་མོ་བཞི་དང༌། དམར་མོ་ཁྲོ་གཉེར་

ཅན་གྱི་བུ་མོ་གནོད་སྦྱིན་མོ་ཆེན་མོ་བཞི་དང༌། དཀར་བཟང་བཞིན་ལེགས་ཀྱི་བུ་མོ་

སྨན་བཙུན་ཆེན་མོ་བཞི་སྟེ། བོད་ཁམས་སྐྱོང་བའི་བསྟན་མ་བཅུ་གཉིས་འཁོར་ཞིང་

གི་རྡུལ་སྙེད་དང་བཅས་པ། དཔལ་ཆེན་པོའི་ཕམ་བབས་དང་སྒྲུབ་པ་པོའི་སྟོངས་

གྲོགས་ལ་འདིར་གཤེགས་ཤིག །ཛཿ ཧཱུཾ་བཾ་ཧོཿ ཨེ་ཨ་ར་ལི་ཧྲ�་ཧྲ�་ཛཿ མུ་དྲ་ས་མ་ཡ་

ཧཱུཾ། མུ་དྲ་ས་མ་ཡ་ཕཊཿ 

བྷྱོ། རྟེན་འབྲེལ་བཅུ་གཉིས་མ་མོ་བསྟན་མའི་ཚོགས། །ནག་མོ་དམར་མོ་

དཀར་མོ་འབུམ་ཕྲག་རྣམས། །གཏོར་མ་འདི་ལོངས་རྣལ་འབྱོར་བདག་ཅག་གི །ཇི་

ལྟར་བཅོལ་བའི་ལས་ལ་འབྲས་བུ་སྩོལ། །མ་མ། མེ་མེ། ལ་ལ། ལེ་ལེ། ཏ་ཏ། ཏེ་ཏེ། 

རྡོ་རྗེ་སྲིང་འགྲོ་མ་ཧཱུཾ་བྷྱོ་ཧཱུཾ། མཧཱ་པཉྩ་ཁཱ་ཧི། མཧཱ་རཀྟ་ཁཱ་ཧི། མཧཱ་བ་ལ�་ཏ་ཁཱ་ཧི། 

གཏོར་གཞོང་སྟེང་དུ་བྲོ་བརྡུང་པ་ནི། ཨེ་རཾ། ཕཊ་རཾ། ཛྭ་ལ་རཾ། ཎི་ཛཿ ཏྲི་ཛཿ པྲ་བེ་ཤ་ཡ་

ཕཊ།  ཨ་བེ་ཤ་ཡ་ཨཱཿ ཧྲཱིཿ  དཔལ་ཆེན་ཐུགས་ཀྱི་དཀྱིལ་འཁོར་ནས། །མ་རིག་ཤ་

ཡི་ཕུང་པོ་ལ། །ཀུན་མཁྱེན་གསལ་བའི་བྲོ་བརྡུང་པས། །གཏི་མུག་མུན་པའི་ཚོགས་

ཆེན་བཅོམ། །ༀ་སུམྦྷ་ནི་སུམྦྷ་ནི་ཧཱུཾ། གྲཱིཧྣ་གྲཱིཧྣ་ཧཱུཾ། གྲཱིཧྣ་པ་ཡ་གྲཱིཧྣ་པ་ཡ་ཧཱུཾ། ཨ་ན་

ཡང་གསང་ཁྲོས་པའི་ལས་བྱང་སྙིང་པོ་བཅུད།

ཡ་ཧོ། བྷ་ག་ཝན། བེདྱ་རཱ་ཛ་ཧཱུཾ་ཕཊཿ 

དེ་ནས་གཏང་རག་གི་མཆོད་གཏོར། རཾ་ཡཾ་ཁཾ། ༀ་ཨཱཿ ཧཱུཾ། ༀ་སརྦ་ཏ་ཐཱ་ག་ཏ་མཧཱ་པདྨ་

ཤྭ་རི་ས་པ་རི་ཝ་ར་ཨ຋ཾ་ནས་ཤཔྟའི་བར་དང་། གོང་གི་སྔགས་མཐར། མཧཱ་པཉྩ་ཨ་མྲ�་ཏ་ཁཱ་ཧི། 

མཧཱ་རཀྟ་ཁཱ་ཧི། མཧཱ་བ་ལ�་ཏ་ཁཱ་ཧི། ཅེས་མཆོད།

ཧྲཱིཿ སྣང་མཐའི་མགོན་པོ་ཐུགས་ཀྱི་ཀློང་ཡངས་ལས། །མི་མིན་འབྱུང་པོའི་ཆོ་

འཕྲུལ་གཞོམ་པའི་ཕྱིར། །གར་དགུའི་ཉམས་ལྡན་ཁྲོ་རྒྱལ་སྐུར་སྟོན་པ། །རྟ་མགྲིན་ལྷ་

ཚོགས་འཁོར་དང་བཅས་ལ་བསྟོད། །ལྷ་ཡི་ལྷ་མཆོག་པདྨ་དབང་གི་ལྷ། །དུས་རྣམས་

རྟག་ཏུ་ཁྲོ་རྒྱལ་ཁྱེད་སྒྲུབ་ཏེ། །སྲོག་གི་ཕྱིར་ཡང་ཡི་དམ་མི་སྤོང་ན། །ཡེ་ཤེས་ཐུགས་

རྗེའི་སྤྱན་གྱིས་གཟིགས་སུ་གསོལ། །ཁྲོ་རྒྱལ་འཁོར་བཅས་ཁྱེད་ཀྱི་གཟི་བརྗིད་

ཀྱིས། །བར་གཅོད་བགེགས་ཀྱི་ཚོགས་རྣམས་བསལ་ནས་ཀྱང་། །བྱམས་པའི་ཞལ་

བཟང་མངོན་སུམ་སྟོན་པ་དང་། །སྒྲུབ་པའི་འབྲས་བུ་དུས་འདིར་སྩལ་དུ་གསོལ། །ཞེས་

སོགས་འདོད་དོན་ལ་གསོལ་བ་གདབ། 

ནོངས་པ་བཟོད་པར་གསོལ་བ་ནི། པདྨ་ཧེ་རུ་ཀའི་ཡི་གེ་བརྒྱ་པ་བརྗོད།  བླ་མ་དཀྱིལ་འཁོར་

ལྷ་ཚོགས་དགོངས་སུ་གསོལ། །བདག་ཅག་མ་རིག་ལུས་དང་ངག་སེམས་

ཀྱིས། །བག་མེད་ཚུལ་གྱིས་དམ་ལས་འགལ་གྱུར་ཏེ། །པདྨ་དབང་ཆེན་དཀྱིལ་འཁོར་

ལྷ་ཚོགས་ཀྱི། །ཐུགས་དང་འགལ་བའི་ལས་རྣམས་ཅི་བགྱིས་པ། །ཐུགས་རྗེ་ཆེ་

མངའ་ཁྱེད་ལ་བཟོད་པ་གསོལ། །གཟོད་པ་གསོལ་ལོ ་ཚངས་པ་སྩལ་དུ་

གསོལ། །ཚངས་པ་འཕྲུལ་གྱི་དངོས་གྲུབ་སྩལ་དུ་གསོལ། །

ཁ༽ བང་རིམ་ཕྱག་སྲོལ་བཞིན། རྟག་དང་ཆད་པའི་མཐའ་གསལ་བ། ༀ་མཧཱ་ཤཱུ་ནྱ་ཏཱ་ཛྙཱ་ན་བཛྲ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སྭ་བྷཱ་ཝ་ཨཏྨ་ཀོ྅ཧཾ།  སླར་ཡང་ཆུ་ལས་ཆུ་བུར་རྡོལ་བ་ལྟར། །རང་ཉིད་ཡང་གསང་

ཁྲོས་པར་གསལ་བ་ཡི། །སྐུ་ལས་ཡེ་ཤེས་མེ་དཔུང་རབ་འབར་བས། །འཇིགས་མེད་

སྲུང་བའི་གོ་ཆ་བཙན་པོར་གྱུར། །བྱ་ཆུང་གི་ཕྱག་རྒྱ་དང་བཅས་ཏེ། ཧ་ཡ་གྲཱི་ཝ་ཧྲཱིཿ གབ། པདྨོ་

དྷ་ར་ཧྲཱིཿ གབ། པདྨ་དྷ་ར་ཧྲཱིཿ གབ། ཙན་དྷ་རཀྵ་ཧྲཱིཿ གབ། རུ་ལུ་རུ་ལུ་ཧཱུཾ་བྷྱོ་ཧཱུཾཿ ཞེས་

གཅོད་པའི་སྒོ་ནས་ཕྱག་རྒྱ་གནས་ལྔར་གཏུགས། ཉེར་བསྡུ་ནི། སྣོད་བཅུད་གཞལ་ཡས་དེ་ཡང་འཁོར་

ལ་ཐིམ། །འཁོར་རྣམས་གཙོ་བོ་ཡུམ་ཡང་ཡབ་ལ་ཐིམ། །དབང་ཆེན་སྐུ་ཡང་འཇའ་

ཚོན་ལྟར་ཡལ་ནས། །ཀ་དག་གདོད་མའི་ཀློང་དུ་བཛྲ་མུཿ ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་

ཧུ་ལུ་ཧུ་ཧཱུཾ་ཕཊ། 

སྨོན་ལམ་ནི། དགེ་བ་འདི་ཡིས་འགྲོ་ཀུན་སེམས་ཅན་རྣམས། །པདྨ་རྒྱལ་པོའི་གོ་

འཕང་མཆོག་ཐོབ་ནས། །མ་རིག་ལྡོངས་པའི་སྐྱེས་ཚོགས་ཐམས་ཅད་ལ། །རོལ་བའི་

རྟ་སྐད་ཕྱོགས་བཅུར་སྒྲོག་པར་ཤོག །

ཁ༽ གྲྭ་ཚང་གི་གསུང་རྒྱུན། ཤིས་བརྗོད་ནི། རྨད་བྱུང་ཐུགས་རྗེ་ཆེན་པོའི་རླབས་ཀྱི་

འཕྲེང༌། །ནམ་ཡང་ཡོལ་བ་མེད་པའི་ཆུ་གཏེར་ལས། །བྱིན་རླབས་དགོས་འདོད་

འབྱུང་བའི་ནོར་བུའི་གཏེར། །སྦྱིན་མཛད་རྩ་བརྒྱུད་བླ་མའི་བཀྲ་ཤིས་ཤོག །སྐུ་

གསུང་ཐུགས་ཡོན་འཕྲིན་ལས་ཟ་མ་ཏོག །དངོས་གྲུབ་འཆི་མེད་བདུད་རྩིས་ལེགས་

གཏམས་ནས། །མཆོག་ཐུན་དོན་ཀུན་འགྲུབ་པ་རྡོ་རྗེའི་སྲོག །སྒྲུབ་མཛད་རྟ་མགྲིན་ལྷ་

ཚོགས་བཀྲ་ཤིས་ཤོག །བར་གཅོད་དགྲ་དང་བགེགས་ཀྱི་བྲག་གི་རི། །མཐུ་སྟོབས་

རྡོ་རྗེའི་ཐོག་གིས་ཕྱེར་འཐག་པའི། །གིང་ལྔ་གཟའ་གདོང་བེག་ཙེ་ལྕམ་སྲིང་

སོགས། །བསྟན་སྲུང་དམ་ཅན་རྒྱ་མཚོའི་བཀྲ་ཤིས་ཤོག །གྲྭ་ཚང་གི་གསུང་རྒྱུན། གངས་

ཡང་གསང་ཁྲོས་པའི་ལས་བྱང་སྙིང་པོ་བཅུད།

རིའི་ར་བས་བསྐོར་བའི་ཞིང་ཁམས་སུ། །ཕན་དང་བདེ་བ་མ་ལུས་འབྱུང་བའི་

གནས། །སྤྱན་རས་གཟིགས་དབང་བསྟན་འཛིན་རྒྱ་མཚོ་ཡི། །ཞབས་པད་སྲིད་མཐའི་

བར་དུ་བརྟན་གྱུར་ཅིག །ཁྱད་པར་མཁས་མང་བརྒྱ་ཕྲག་འདུས་པའི་གནས། །བྱེས་

པ་གྲྭ་ཚང་དཔོན་སློབ་འཁོར་བཅས་ཀྱི། །སྡང་དགྲ་བསམ་སྦྱོར་ངན་པ་ཞི་བ་

དང་། །འཆད་རྩོད་རྩོམ་ལ་ནམ་ཡང་དབྱེར་མེད་ཤོག །དགེ་བ་འདི་ཡིས་འགྲོ་ཀུན་

སེམས་ཅན་རྣམས། །པདྨ་རྒྱལ་པོའི་གོ་འཕང་མཆོག་ཐོབ་ནས། །མ་རིག་ལྡོངས་པའི་

སྐྱེས་ཚོགས་ཐམས་ཅད་ལ། །རོལ་བའི་རྟ་སྐད་ཕྱོགས་བཅུར་སྒྲོག་པར་ཤོག ། ཅེས་

དབང་ཆེན་ཡང་གསང་ཁྲོས་པའི་ལས་བྱང་སྙིང་པོ་བཅུད་བསྡས་འདི་ནི་མཆོད་དཔོན་ངག་དབང་ཤེས་རབ་ཀྱི་ཉམས་

ལེན་དུ་དགོས་ཚུལ་ལྟར་ཟ་ཧོར་སྔགས་བན་གྱིས་སྦྱར་བའི་ཡི་གེ་པ་ནི་རིག་བྱེད་སྨྲ་བ་པ་བསམ་མཐོང་པ་ཕུན་ཚོགས་

དབང་པོའ།ོ །    ། །སརྦ་མངྒ་ལཾ། །

 ༄༅། །དཔལ་རྟ་མགྲིན་ཡང་གསང་ཁྲོས་པའི་ཉམས་ལེན་ཟབ་

གནད་སྨོན་ལམ་གྱི་རིམ་པ་བཞུགས་སོ།། 

ན་མོ་གུ་རུ་མཉྫུ་གྷོ་ཥ་ཡ། །བློ་བཟང་ཆོས་དབྱིངས་ནམ་མཁའ་ཡངས་པ་

ལ། །ཡེ་ཤེས་འོད་བརྒྱ་བགྱེད་པའི་རྟ་བདུན་དབང༌། །རྒྱལ་བསྟན་རབ་ཏུ་རྒྱས་མཛད་

སྙིགས་མའི་མགོན། །རྗེ་བཙུན་བླ་མའི་ཞབས་ལ་གསོལ་བ་འདེབས། །འོད་གསལ་

བདེ་བ་ཆེན་པོའི་རང་བཞིན་ལས། །རྟེན་དང་བརྟེན་པའི་དཀྱིལ་འཁོར་ཁྱད་པར་

ཅན། །དབང་ཆེན་ཁྲག་འཐུང་རྒྱལ་པོའི་ལྷ་ཚོགས་རྣམས། །རབ་འབྱམས་རྒྱལ་བའི་

ངོ་བོར་ཡིད་ཆེས་ནས། །ལྷན་སྐྱེས་དགའ་བའི་རོལ་པ་ལས་བྱུང་བའི། །ཕྱི་ནང་གསང་

བ་དོན་གྱིས་མཆོད་པ་དང༌། །ཡེ་ཤེས་གླུ་ཡིས་བསྟོད་ཅིང་བསྐུལ་བ་དང༌། །སྒོམ་དང་

འཛབ་བཟླས་སོགས་ལ་འདིར་འབད་པས། །བདག་གིས་དུས་གསུམ་བསགས་པའི་

བསོད་ནམས་ཀྱིས། །དངོས་གྲུབ་རྩ་བ་དཔལ་ལྡན་བླ་མ་ནི། །དབང་ཆེན་ཐུགས་ཀྱི་

སྤྲུལ་པར་མཐོང་གྱུར་ཏེ། །སྒོ་གསུམ་སྒྲུབ་པ་མཆོག་གིས་མཉེས་བྱེད་ཤོག །རྙེད་

དཀའ་དོན་ཆེའི་དལ་འབྱོར་ཐོབ་དུས་འདིར། །དོན་མེད་གཡེང་བའི་དབང་དུ་མ་སོང་

བར། །ཉན་རང་ཐེག་པའི་ལམ་དང་ཐུན་མོང་བ། །སྐྱེས་བུ་ཆུང་འབྲིང་བསམ་པ་

འབྱོངས་པར་ཤོག །དེ་ཚེ་མཁའ་མཉམ་སེམས་ཅན་མ་ལུས་པ། །སྡུག་བསྔལ་གསུམ་

གྱིས་མནར་བར་མ་བཟོད་ནས། །བྱམས་དང་སྙིང་རྗེ་ཆེན་པོས་ཀུན་བསླངས་

ནས། །བླ་མེད་བྱང་ཆུབ་མཆོག་ཏུ་སེམས་བསྐྱེད་ཤོག །གྲངས་མེད་གསུམ་དུ་ཚོགས་

གསང་ཁྲོས་པའི་ཉམས་ལེན་ཟབ་གནད་སྨོན་།

གཉིས་བསགས་རིང་ལ། །འགྲོ་རྣམས་སྡུག་བསྔལ་མནར་བར་མི་བཟོད་པར། །ཚེ་

འདི་ཉིད་ལ་སང་རྒྱས་ཐོབ་བྱའི་ཕྱིར། །བླ་མེད་རྡོ་རྗེའི་ཐེག་ལ་འཇུག་པར་ཤོག །སྤྲོས་

བཅས་བུམ་པའི་དབང་མཆོག་ཐོབ་པ་ཡིས། །ལུས་སྒྲིབ་སྦྱོང་ཞིང་སྤྲུལ་སྐུ་འགྲུབ་པར་

ཤོག །སྤྲོས་མེད་གསང་དབང་བདུད་རྩི་མྱང་བ་ཡིས། །ངག་སྒྲིབ་སྦྱོང་ཞིང་ལོངས་སྐུ་

འགྲུབ་པར་ཤོག །ཤིན་ཏུ་སྤྲོས་མེད་ཤེར་དབང་ཐོབ་པ་ཡིས། །ཡིད་སྒྲིབ་སྦྱོང་ཞིང་

ཆོས་སྐུ་འགྲུབ་པར་ཤོག །རབ་ཏུ་སྤྲོས་མེད་ཚིག་དབང་རིན་པོ་ཆེས། །ཤེས་སྒྲིབ་

སྦྱོང་ཞིང་བདེ་ཆེན་སྐུ་འགྲུབ་ཤོག །དེ་ཚེ་རྩ་གསུམ་ལྷ་ཚོགས་སྤྱན་སྔ་རུ། །བསྲུང་

བར་ཁས་བླངས་དམ་ཚིག་འབུམ་ཕྲག་རྣམས། །རྩ་བ་སྐུ་གསུང་ཐུགས་སུ་ལེགས་

བསྡུས་ནས། །སྲོག་དང་བསྡོས་དེ་ཚུལ་བཞིན་བསྲུང་བར་ཤོག །མ་དག་འཁྲུལ་བའི་

སྣང་ཞེན་ཀུན་སྤངས་ནས། །སྒོ་གསུམ་དག་པ་པདྨ་ཧེ་རུ་ཀའི། །ཏིང་འཛིན་བརྟན་

པོས་བགེགས་རྣམས་བཟློག་པ་དང༌། །ཁྱད་པར་ཁྲོ་བོ་བཅུ་ཡི་ཏིང་འཛིན་

གྱིས། །གདུག་པ་ཅན་རྣམས་མ་ལུས་ཚར་གཅོད་ཤོག །ཕྱི་ནང་གསང་བ་སྣོད་བཅུད་

སྤྲོས་པའི་ཚོགས། །མ་ལུས་འོད་གསལ་དབྱིངས་སུ་དག་པ་ལ། །དེ་ལྟར་མ་རྟོགས་

སེམས་ཅན་གདུལ་དོན་དུ། །གཟུགས་སྐུར་བཞེངས་ཕྱིར་རང་སེམས་ཧཱུཾ་ཡིག་

ཏུ། །རིམ་བཞིན་གསལ་བའི་དེ་བཞིན་ཉིད་དང་ནི། །ཀུན་སྣང་རྒྱུ་ཡི་ཏིང་འཛིན་རོལ་

པ་ལས། །འབྱུང་བའི་དཀྱིལ་འཁོར་ཀེང་རུས་ལྷུན་པོའི་སྟེང༌། །བྷྲུཾ་ལས་དབང་ཆེན་

གཞལ་ཡས་ཁང་གི་ནང༌། །སངས་རྒྱས་ཀུན་བདག་པདྨ་ཧེ་རུ་ཀ །ཞལ་ཕྱག་ཡོངས་

སུ་རྫོགས་པའི་སྐུར་བཞེངས་ཏེ། །འཆི་བ་ཆོས་སྐུ་བར་དོ་ལོངས་སྐུ་དང༌། །སྐྱེ་བ་སྤྲུལ་

སྐུའི་རྣལ་འབྱོར་མཐར་ཕྱིན་ཤོག །སྐུ་གསུམ་གོ་འཕང་མྱུར་དུ་ཐོབ་བྱའི་ཕྱིར། །རང་



  36  

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སེམས་གར་དབང་ལྷ་མོར་རྩེ་གཅིག་ཏུ། །སྙོམས་པར་ཞུགས་པའི་དགའ་བཞིའི་ཏིང་

འཛིན་གྱིས། །སངས་རྒྱས་ཐམས་ཅད་བདེ་བས་མཉེས་བྱེད་ཤོག །རྒྱལ་རྣམས་བདེ་

བ་ཆེན་པོར་ཞུ་བ་ཡི། །བྱང་ཆུབ་སེམས་ཀྱི་ཐིག་ལེ་ལས་གྲུབ་བའི། །དབང་ཆེན་ཁྲག་

འཐུང་ལྷ་ཚོགས་ཐམས་ཅད་ཀྱི། །ཞི་རྒྱས་དབང་དང་མངོན་སྤྱོད་འཕྲིན་ལས་

ཀྱིས། །གདུལ་བྱ་སྨིན་བྱས་གདུག་པ་ཅན་བསྒྲལ་ཞིང༌། །ཀུན་ཀྱང་རྒྱལ་བའི་གོ་འཕང་

ལ་བཀོད་ནས། །འཁྲུལ་བཞི་མ་དག་སྣོད་བཅུད་སྦྱོང་བྱེད་པའི། །དཀྱིལ་འཁོར་རྒྱལ་

པོའི་མཛད་པ་མཐར་ཕྱིན་ཤོག །ཕྱི་ནང་ཉེར་སྤྱོད་འདོད་ཡོན་ལྷ་མོ་ལྔ། །བདུད་རྩི་སྨན་

ཕུད་དམར་ཆེན་རཀྟ་དང༌། །གསང་བ་སྦྱོར་སྒྲོལ་དམ་རྫས་གཏོར་མ་དང༌། །ཡེ་ཤེས་

གླུ་ཡི་མཆོད་པས་དགྱེས་བྱེད་ཤོག །རྟ་སྐད་ཐེངས་གཅིག་དགོངས་པ་ལ་གནས་

ནས། །ཚོམ་བུ་འབུམ་གྱི་རྣལ་འབྱོར་བསྟེན་པའི་ཚེ། །གྲགས་སྟོང་གསུང་གི་འཛབ་

བཟླས་ལ་འབད་པས། །ངག་གི་ནུས་པ་མཐའ་དག་རྫོགས་པར་ཤོག །ཕྱི་ནང་སྦྱིན་

སྲེག་ཁྱད་པར་ཕྱག་རྒྱ་གཉིས། །དངོས་གྲུབ་མྱུར་དུ་འགྲུབ་པའི་ཉེ་རྒྱུ་ཡིས། །རི་ལུ་

མིག་སྨན་བམ་ཆེན་དངོས་གྲུབ་སོགས། །རབ་འབྱམས་ལས་རྣམས་ཐོགས་མེད་

འགྲུབ་པར་ཤོག །ཟབ་ལམ་རིམ་ལྔ་ཡན་ལག་དྲུག་གི་ལམ། །རིག་འཛིན་རྣམ་བཞིའི་

རིམ་པས་བགྲོད་པའི་ཚེ། །བདེ་ཆེན་ཀུན་ཏུ་བཟང་པོའི་སྤྱོད་པ་ཡིས། །དབང་ཆེན་གོ་

འཕང་ཚེ་འདིར་མྱུར་ཐོག་ཤོག །དངོས་གྲུབ་མཆོག་དེ་ཚེ་འདིར་མ་ཐོབ་ན། །འཆི་ཚེ་

རྩ་བ་གསུམ་གྱི་ལྷ་ཚོགས་ཀྱིས། །དགྱེས་པའི་ཞལ་བསྟན་བུ་བུ་ཚུར་ཤོག་ཅེས། །ཡ་

མཚན་ལྟས་དང་བཅས་པས་བསུ་བར་ཤོག །འཆི་ཁ་བར་དོར་འོད་གསལ་མ་བུ་

འཕྲོད། །ཆོས་ཉིད་བར་དོར་ཡེ་ཤེས་དཀྱིལ་འཁོར་ལ། །རང་སྣང་ཡིད་ཆེས་བླ་མའི་

གསང་ཁྲོས་པའི་ཉམས་ལེན་ཟབ་གནད་སྨོན་།

གདམས་པ་ཡིས། །ལོངས་སྐུ་ཞི་ཁྲོའི་གོ་འཕང་ཐོབ་པར་ཤོག །གལ་ཏེ་སྲིད་པ་བར་

དོར་འཁྱམས་གྱུར་ན། །མངལ་སྒོ་དགག་དང་འདམ་པའི་རྣལ་འབྱོར་རམ། །སྣོད་

བཅུད་སྦྱོང་དང་འཕོ་བའི་གདམས་པ་ཡིས། །རྣམ་དག་མཁའ་སྤྱོད་གནས་སུ་བགྲོད་

པར་ཤོག །དབང་ཆེན་རིམ་གཉིས་རྣལ་འབྱོར་ཉམས་ལེན་གྱིས། །འགལ་རྐྱེན་ཀུན་

སེལ་མཐུན་རྐྱེན་བསྒྲུབ་པ་ལ། །གིང་ལྔ་གཟའ་གདོང་བེག་ཙེ ་ལྕམ་དྲལ་

སོགས། །བཀའ་སྲུང་རྣམས་ཀྱིས་གཡེལ་མེད་གྲོགས་བྱེད་ཤོག །

ཅེས་པདྨ་དབང་ཆེན་གྱི་རྒྱུད་ཀྱི་དགོངས་པ་བཞིན་དུ་དཔལ་རྟ་མགྲིན་གྱི་ལམ་ཉམས་ལེན་གྱི་རིམ་པའི་ཟབ་

གནད་ཐམས་ཅད་མ་ཚང་བ་མེད་པར་བསྡུས་ནས་སྨོན་ལམ་རིམ་པ་བྱ་ཚུལ་འདི་ཡང༌། མདོ་སྟོད་དགོན་སྡེའི་ས་ནས་

རབ་འབྱམས་སྨྲ་བ་རིན་ཆེན་འོད་ཟེར་གྱིས་བསྐུལ་ཏེ་པདྨ་དབང་ཆེན་གྱི་རྣལ་འབྱོར་པ་དཔལ་འབྱོར་ལྷུན་གྲུབ་ཀྱིས་

སེར་བྱེས་བླ་བྲང་དུ་སྦྱར་བ་འདིས་ཀྱང་བསྟན་པ་རིན་པོ་ཆེ་དར་ཞིང་རྒྱས་པར་གྱུར་ཅིག །

༄༅། །སྐུ་བཞིའི་བདག་ཉིད་མ་བཞུགས་སོ། ། 

སྐུ་བཞིའི་བདག་ཉིད་རྣམ་འདྲེན་ཟས་གཙང་སྲས། །གསུང་གི་རིག་འཛིན་

འཕགས་མཆོག་ཀླུ་སྒྲུབ་ཞབས། །གྲུབ་པའི་དབང་ཕྱུག་མཚོ་སྐྱེས་རྡོ་རྗེ་སོགས། །རྩ་

བརྒྱུད་བླ་མའི་ཚོགས་ཀྱིས་བྱིན་ཆེན་ཕོབས། །རྒྱལ་ཀུན་བརྩེ་ཆེན་ཕྱག་ན་པད་མོ་

ཡིས། །གངས་ལྗོངས་འདུལ་ཞིང་སྐྱོང་བའི་གཡར་དམ་བཞིན། །མི་མཐུན་གནོད་པ་མ་

ལུས་རབ་ཞི་ནས། །ཆོས་མཐུན་འབྱོར་བའི་བདེ་དགའ་རྒྱས་པར་མཛོད། །ཧྲཱིཿ ཡིག་

ལས་འཁྲུངས་པད་མ་དབང་གི་ལྷ། །བརྩེ་ཆེན་ཐུགས་རྗེའི་མཐུ་དཔུང་ཆེར་བསྐྱེད་

ལ། །བསྟན་འགྲོའི་གཤེད་གྱུར་མི་དང་འབྱུང་པོའི་ཚོགས། །དབང་དྲག་ལས་ཀྱིས་མྱུར་

དུ་གཞོམ་པར་མཛོད། །རིང་ནས་མ་རིག་ལས་ཉོན་དབང་གྱུར་པའི། །ཀླུ་གཉན་ས་

བདག་རྒྱལ་བཙན་བདུད་རིགས་ཀྱི། །གདུག་རྩུབ་བློ་ངན་མེ་ལྕེ་རང་སར་ཞི། །བྱམས་

དང་སྙིང་རྗེས་སེམས་རྒྱུད་བརླན་པར་མཛོད། །སྔོན་ཚེ་རྒྱལ་བློན་བྱང་སེམས་རིག་

འཛིན་གྱིས། །བོད་ཡུལ་བསྟན་པའི་མེ་རྩ་བཙུགས་པའི་ཚེ། །ཕྱག་ན་པད་མོ་ཞི་ཁྲོའི་

སྣང་བརྙན་གྱིས། །ས་ཕྱོགས་ཀུན་ཏུ་དགེ་ལེགས་སྤེལ་བར་མཛོད། །ད་དུང་བོད་

འབངས་སྐྱེ་བོའི་ཚོགས་རྣམས་ཀྱིས། །ཉིན་མཚན་བཟླས་བརྗོད་མཆོད་བསྟོད་བརྩོན་

བཞིན་དུ། །ཡིད་ཆེས་མོས་པས་གསོལ་བ་འདེབས་ལགས་ན། །བགེགས་ཚོགས་

ཟིལ་གནོན་འདོད་པའི་དངོས་གྲུབ་སྩོལ། །ལས་སྨོན་རྟེན་འབྲེལ་ལོག་པའི་དམ་སྲིའི་

རིགས། །བསྟན་དང་འགྲོ་ལ་འཚེ་བ་ལྷུར་ལེན་ཞིང༌། །གནོད་འཚེ་ཕུང་དཀྲོལ་ལ་གཞོལ་



  39  

སྐུ་བཞིའི་བདག་ཉ།

བསམ་སྦྱོར་ཀུན། །ཐུགས་རྗེའི་འཇུག་པས་མྱུར་དུ་འགག་པར་མཛོད། །གངས་ཅན་

ཞིང་དུ་ཆོས་ལྡན་རང་དབང་གི །བདེ་དགའ་དཔྱིད་ཀྱི་རྒྱལ་མོའི་ལང་ཚོ་དར། །མང་

བཀུར་ཆབ་སྲིད་རྩ་བ་རབ་བརྟན་ཅིང༌། །ཕུན་ཚོགས་ལུགས་ཟུང་མངའ་ཐང་འཕེལ་

བར་མཛོད། །འདུས་སྡེ་སྤྱི་དང་མཁས་སྙན་གླིང་ཆེན་པོའི། །དགེ་འདུན་ཐུགས་མཐུན་

བསླབ་ཁྲིམས་གཙང་བ་དང༌། །ཆོས་སྤྱོད་བཅུ་ཡི་བྱ་བ་གཡེལ་མེད་པར། །དབྱར་མཚོ་

ཇི་བཞིན་རྟག་ཏུ་འཕེལ་བར་མཛོད། །ལྷག་བསམ་དག་པས་ཚུལ་འདིར་བརྩོན་པ་

ན། །པདྨ་དབང་ཆེན་ཡང་གསང་ལྷ་ཚོགས་དང༌། །དྲེགས་པ་ལྕམ་སྲིང་ལ་སོགས་སྲུང་

མས་ཀྱང༌། །གཡེལ་བ་མེད་པར་རྟག་ཏུ་གྲོགས་མཛོད་ཅིག ། 

ཅེས་དམིགས་བསལ་བསྟན་སྲིད་དང་འབྲེལ་བའི་འཕྲིན་བསྐུལ་འདི་བཞིན། སེར་བྱེས་མཁས་སྙན་གྲྭ་ཚང་

གི་རྟ་མགྲིན་བསྐང་གསོ་བ་ཐུན་མོང་ནས་ཇི་ལྟར་བསྐུལ་བ་ལྟར་སྨོན་འདུན་མཚམས་སྦྱོར་དང་བཅས། ཤཱཀྱའི་དགེ་

སྦྱོང་ཏཱ་ལའི་བླ་མ་བསྟན་འཛིན་རྒྱ་མཚོས། རབ་བྱུང་བཅུ་བདུན་པའི་མེ་གླང་ཟླ་༡༠ ཚེས་༥ ཕྱི་ལོ་༡༩༩༧ ཟླ་༡༢ ཚེས་

༤ ལ་སྦྱར་བ་དགེའོ། །

༄༅། །པདྨ་ཡང་གསང་ཁྲོས་པའི་ལས་བྱང་གྱེར་སྒོམ་འཇིགས་

མེད་རྡོ་རྗེའི་སྒྲ་དབྱངས་ཞེས་བྱ་བ་བཞུགས་སོ། ། 

ན་མཿ ཤྲཱི་ཧ་ཡ་གྲཱི་ཝཱ་ཡ། དོན་དམ་ཆོས་དབྱིངས་ཟད་མི་ཤེས་པའི་དབང་གི་

རྒྱལ་པོའི་བང་མཛོད་ལས། །སྲིད་ཞིའི་ཕུན་ཚོགས་འདོད་རྒུའི་དཔལ་སྟེར་ཁྲོ་ཆགས་

བརྗིད་པའི་རྣམ་འགྱུར་ཅན། །དབང་དྲག་འཕྲིན་ལས་གར་གྱིས་རྣམ་རོལ་རྟ་མཆོག་

པདྨ་ཧེ་རུ་ཀ  །གང་གི་ཞབས་པད་གཙུག་ན་བསྟེན་ནོ་མཆོག་དང་ཐུན་མོང་དངོས་

གྲུབ་སྩོལ། །དུས་གསུམ་སངས་རྒྱས་ཀུན་འདུས་པདྨ་འབྱུང༌། །ཟབ་གཏེར་གདམས་

པའི་མཛོད་འཛིན་འདར་ཆར་ཞབས། །འཁྲུལ་མེད་བརྒྱུད་པའི་བཀའ་བབས་མུས་

སྲས་པ། །རྩ་བརྒྱུད་བླ་མའི་ཚོགས་རྣམས་ཕྱག་གི་ཡུལ། །དབང་ཆེན་ལྷ་ཡིས་རྗེས་

བཟུང་ཚར་པ་རྗེ། །འཇམ་མགོན་གྲུབ་པ་དཔལ་འབྱོར་ལྷུན་གྲུབ་ཞབས། །ཐེག་མཆོག་

བདུད་རྩིའི་དཔལ་སྟེར་ཨཱནནྟ། །དྲིན་ཅན་བླ་མ་གཙུག་གི་པད་མཚོར་བསྟེན། །ཡང་

ཟབ་རྒྱུད་སྡེའི་ཆུ་གཏེར་ལས་འོངས་པའི། །སྒྲུབ་ཆེན་བཀའ་བརྒྱད་ཉིན་མོར་བྱེད་པ་

ཡི། །ཆ་ཤས་དབང་ཆེན་ལྷ་ཡི་འོད་ཟེར་གྱིས། །ནག་ཕྱོགས་བདུད་སྡེའི་མུན་པ་ཕ་

མཐར་སྐྲོད། །དེ་ཕྱིར་རྟ་མཆོག་འཕྲིན་ལས་གྲངས་མེད་ལས། །ཟབ་ལས་ཆེས་ཟབ་

ཡང་གསང་ཁྲོས་པ་ཞེས། །བཀའ་གཏེར་ཟུང་དུ་འཇུག་པའི་འཕྲིན་ལས་ཀྱི། །གྱེར་

སྒོམ་འཇིགས་མེད་རྡོ་རྗེའི་དབྱངས་སུ་སྒྲོག །

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

"བརྒྱུད1་འདེབས་སྐྱབས་སེམས་ཚོགས་སྐྲོད་མཚམས། །བཤགས་བྱིན་མཆོད་ཀུན་སྦྱང་དང་སྤེལ། །ཕྱི་

མཆོད་སྨན་གཏོར་རཀྟ་བརླབ། །སྔོན་འགྲོའི་ཁྲིགས་ཏེ་བརྒྱུད་འདེབས་ནི། །དཀོན་མཆོག་གསུམ་དངོས་

རིག་འཛིན་འདུས་པའི་གཙོ། །ཞི་ཁྲོ་རབ་འབྱམས་རྒྱལ་བའི་དཀྱིལ་འཁོར་

བདག །གསང་ཆེན་བཟང་པོའི་འཕྲིན་ལས་བསྟན་པའི་དཔལ། །དྲིན་ཅན་རྩ་བའི་བླ་མ་

ལ་གསོལ་བ་འདེབས། །ཆོས་དབྱིངས་འོད་གསལ་བདེ་ལྡན་ཞིང་ཁམས་སུ། །རབ་

འབྱམས་རྒྱལ་བའི་ཆོས་སྐུའི་སྣང་བརྙན་ནི། །དམར་གསལ་མཚན་དཔེའི་གཟི་འབར་

འོད་དཔག་མེད། །ཆོས་སྐུ་སྣང་བ་མཐའ་ཡས་ལ་གསོལ་བ་འདེབས། །འོག་མིན་བདེ་

ཆེན་དག་པའི་ཞིང་ཁམས་སུ། །བདེ་སྟོང་གཉིས་མེད་ཁྲག་འཐུང་ཁྲོ་བོའི་གར། །ཡང་

གསང་ཁྲོས་པའི་དཔལ་ཆེན་དཀྱིལ་འཁོར་པ། །ལོངས་སྐུ་པདྨ་དབང་ཆེན་ལ་གསོལ་

བ་འདེབས། །ནུབ་ཕྱོགས་"ཨོ2་རྒྱན་རྔ་ཡབ་དཔལ་རིའི་རྩེར། །དུས་གསུམ་རྒྱལ་བ་

ཀུན་འདུས་རིག་འཛིན་ཆེ། །སྲིན་པོའི་ཁ་གནོན་སྐྱེ་རྒུ་ཡོངས་ཀྱི་གཉེན། །སྤྲུལ་སྐུ་

པདྨ་འབྱུང་གནས་ལ་གསོལ་བ་འདེབས། །ནགས་རྒྱལ་ལྷ་ཆུ་མཚན་ལྡན་"སྒྲུབ3་

གནས་སུ། །པདྨས་རྗེས་བཟུང་རབ་དགའི་ས་ལ་གནས། །གངས་ཅན་ཁྲོད་འདིར་གྲུབ་

ཐོབ་འདར་ཆར་ཞེས། །ཡོངས་སུ་གྲགས་པ་དེ་ཉིད་ལ་གསོལ་བ་འདེབས། །དཔལ་

ལྡན་བོ་དོང་མཁས་པའི་ཆོས་གྲྭ་རུ། །ཐོས་བསམ་སྒོམ་པས་རང་རྒྱུད་ལེགས་སྦྱངས་

ནས། །འཆད་རྩོད་རྩོམ་པས་རྒྱལ་བའི་བསྟན་པ་སྤེལ། །ཆོས་རྒྱལ་བརྩོན་འགྲུས་རྡོ་

རྗེ་ལ་གསོལ་བ་འདེབས། །བྱང་ཕྱོགས་ཉན་པོའི་དབེན་གནས་དམ་པ་རུ། །ཟབ་དང་

1  མ་ཕྱི། ༡༣༧ཕྲེང༡༥ན།   རྒྱུད    * བརྒྱུད

2  མ་ཕྱི། ༡༣༨ཕྲེང་༤ན།  ཨུ    * ཨོ

3  མ་ཕྱི། ༡༣༨ཕྲེང་༦ན།  བསྒྲུབ    * སྒྲུབ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྒྱ་ཆེའི་གདམས་པའི་མཛོད་བཟུང་ནས། །སྐལ་ལྡན་གདུལ་བྱ་སྐྱོང་བའི་མཁས་གྲུབ་

ཆེ། །ཉན་ཆེན་བསོད་ནམས་བརྟན་པ་ལ་གསོལ་བ་འདེབས། །བྲག་རམ་དཔལ་གྱི་

གཙུག་ལག་ཁང་ཆེན་དུ། །རིག་གནས་རྒྱ་མཚོའི་མཐར་སོན་མཁས་པའི་

མཆོག །གཅིག་ཏུ་སྒྲུབ་པ་ལྷུར་ལེན་གྲུབ་པའི་དབང༌། །མཁན་ཆེན་ཆོས་རྒྱལ་དཔལ་

བཟང་ལ་གསོལ་བ་འདེབས། །གཙང་སྟོད་མུས་སྲས་དཔལ་གྱི་དགོན་པ་རུ། །གསང་

ཆེན་བསྟན་པའི་མངའ་བདག་རྡོ་རྗེ་འཛིན། །ཁྱད་པར་ལམ་འདིའི་རྩ་ལག་ཆག་སྟོན་

རྗེ། །ཀུན་མཁྱེན་དཔལ་ལྡན་"སེངྒེ1་ལ་གསོལ་བ་འདེབས། །རྣམ་པར་གྲོལ་བའི་

གནས་ཀྱི་ཡང་རྩེ་རུ། །ཀུན་མཁྱེན་ཆེན་པོའི་སྲས་ཀྱི་ཐུ་བོ་པ། །སྙན་བརྒྱུད་བསྟན་པ་

འཛིན་པའི ་དཔལ་ཡོན་ཅན། །ཆོས་རྗེ ་རིན་ཆེན་བཀྲ་ཤིས་ལ་གསོལ་བ་

འདེབས། །གར་བཞུགས་ཆོས་དབྱིངས་དག་པའི་ཞིང་ཁམས་སུ། །བདེ་སྟོང་གཉིས་

མེད་ཡེ་ཤེས་རོལ་པ་ལས། །ཉམས་དང་རྟོགས་པའི་རྦ་རླབས་སྟོང་གཡོ་བ། །རྟོགས་

ལྡན་ཡོན་ཏན་མགོན་པོ་ལ་གསོལ་བ་འདེབས། །རྒྱལ་པོའི་ཁབ་ཀྱི་སྒོ་མང་གཙུག་

ལག་ཏུ། །ཟབ་དོན་སྨྲ་བའི་གཙུག་རྒྱན་མཆོག་གྱུར་པ། །མཁྱེན་བརྩེ་ནུས་པས་འགྲོ་

བ་འདྲེན་པའི་དཔལ། །བླ་ཆེན་ཆོས་དཔལ་བཟང་པོ་ལ་གསོལ་བ་འདེབས། །དཔལ་

ལྡན་ས་སྐྱ་གྲངས་ཆེན་བླ་བྲང་དུ། །གསང་སྔགས་རྒྱ་མཚོའི་ཚོགས་ལ་དབང་འབྱོར་

ཞིང༌། །གསུང་ངག་བསྟན་པའི་སྒྲོན་མེ་མུས་སྲད་པ། །བྱམས་པ་རྡོ་རྗེ་རྒྱལ་མཚན་ལ་

གསོལ་བ་འདེབས། །སྙེ་ཐང་བདེ་མཆོག་དཔལ་གྱི་ཡང་དབེན་དུ། །གསང་ཆེན་

གདམས་པས་སྐལ་ལྡན་རྗེས་སུ་འཛིན། །མཐུ་སྟོབས་ནུས་པས་ནག་ཕྱོགས་ཕྱེ་མར་

1  མ་ཕྱི། ༡༣༨ཕྲེང་༡༥ན།  སེང་གེ    * སེངྒེ



  43  

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

འཐག །མུས་ཆེན་རྣམ་རྒྱལ་བཟང་པོ་ལ་གསོལ་བ་འདེབས། །དམ་པས་བྱིན་བརླབས་

ནགས་ཕུག་དགོན་པ་རུ། །ཀུན་བཟང་དགོངས་པའི་གནས་ལུགས་མངོན་དུ་

གྱུར། །དྲག་སྔགས་གྲུབ་པའི་སྙན་གྲགས་ཕྱོགས་ཀུན་ཁྱབ། །འཁྲུལ་ཞིག་རཏྣ་བྷ་དྲ་ལ་

གསོལ་བ་འདེབས། །མང་འཁར་ཆ་ལུང་རྡོ་རྗེའི་བྲག་རྫོང་དུ། །བློ་གསལ་བུང་བ་འདུ་

བའི་པདྨོའི་ཚལ། །རྒྱུད་སྡེ་རྒྱ་མཚོའི་བཅུད་ཕྱུང་གདམས་པའི་གཏེར། །དྲིན་ཅན་

མཚར་བ་སྨྱོན་པ་ལ་གསོལ་བ་འདེབས། །གཙང་སྟོད་ཞྭ་ལུ་དཔལ་གྱི་ཆོས་གྲྭ་

ཆེར། །གསང་སྔགས་བསྟན་པ་ཕྱོགས་བཅུར་སྤེལ་མཛད་ཅིང༌། །མཚར་ཆེན་ཆོས་

རྗེའི་ཐུགས་བཅུད་བདུད་རྩིའི་རྒྱུན། །འཛིན་མཁས་མཁྱེན་བརྩེའི་དབང་ཕྱུག་ལ་

གསོལ་བ་འདེབས། །གསུང་ངག་སློབ་བཤད་ཆོས་འཁོར་ཡང་རྩེ་རུ། །"ཁ་འུ1་པར་

གྲགས་འཁྲུལ་མེད་བསྟན་པའི་རྒྱུན། །རྣམ་པར་རྒྱས་མཛད་མཐུ་སྟོབས་ནུས་པའི་

བདག །མཁས་གྲུབ་བསོད་ནམས་ཆོས་འཕེལ་ལ་གསོལ་བ་འདེབས། །རྗེ་བཙུན་གོང་

མའི་ཕྱོགས་མེད་གདན་ས་རུ། །སྙན་བརྒྱུད་གདམས་པ་མཆོག་གི་བདུད་རྩི་

ཡིས། །སྐལ་བཟང་འཆི་མེད་དགའ་སྟོན་སྤེལ་མཛད་པའི། །སྔགས་འཆང་དབང་ཕྱུག་

རབ་བརྟན་ལ་གསོལ་བ་འདེབས། །ཕུན་ཚོགས་སློབ་བཤད་ཆོས་ཀྱི་སྡེ་ཆེན་

པོར། །གསང་ཆེན་ཐེག་མཆོག་ཡིད་བཞིན་ནོར་བུ་ལས། །ལེགས་བཤད་འདོད་རྒུའི་

ཆར་ཆེན་འབེབས་མཁས་པའི། །མགོན་པོ་བསོད་ནམས་མཆོག་ལྡན་ལ་གསོལ་བ་

འདེབས། །བདེ་བའི་རྡོ་རྗེའི་མི་འགྱུར་ཕོ་བྲང་ཆེར། །ཟབ་རྒྱས་ཆོས་ཚུལ་བྱེ་བའི་སྒོ་

ཕྱེ་ནས། །སྐལ་ལྡན་གདུལ་བྱ་སྨིན་ཅིང་གྲོལ་མཛད་པའི། །འཇམ་དབྱངས་ཀུན་དགའི་

1  མ་ཕྱི། ༡༣༩ཕྲེང་༨ན།  ཁའུ    * ཁ་འུ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཚན་ཅན་ལ་གསོལ་བ་འདེབས། །དགའ་ལྡན་གྲུ་འཛིན་གཉིས་པའི་ཕོ་བྲང་

ཆེར། །རང་རང་གདུལ་བྱའི་བློ་དང་ལེགས་འཚམ་པར། །མདོ་སྔགས་བཤད་སྒྲུབ་

ཆོས་ཚུལ་འདོམས་མཛད་པའི། །ངག་དབང་བློ་བཟང་རྒྱ་མཚོ་ལ་གསོལ་བ་

འདེབས། །"ཁ་སྐོང་ནི།1 བོད་ཡུལ་གནས་ཀྱི་ཡང་རྩེར་ཕ་བོང་ཁ། །ངག་དབང་མགོན་

པོའི་གསང་གཏེར་ཐུགས་ཀྱི་བཅུད། །རྣམ་པར་རྒྱས་མཛད་རིས་མེད་བསྟན་པའི་

དཔལ། །རྡོར་འཛིན་འཇམ་དབྱངས་གྲགས་པ་ལ་གསོལ་བ་འདེབས། །མཁས་མང་

བྱེ་བའི་ལེགས་བཤད་ཆོས་གྲྭ་རུ། །དབང་ཆེན་བཤེས་གཉེན་ཟོལ་གྱིས་ཉེར་ལྷག་

པའི། །ཡིད་བསྲུབ་དངོས་སུ་གཞོམ་པའི་བརྟུལ་བཞུགས་ཅན། །སྔགས་འཆང་བློ་

བཟང་ནོར་བུ་ལ་གསོལ་བ་འདེབས། །བཀྲ་ཤིས་ཐེག་ཆེན་གྲུབ་པའི་གནས་མཆོག་

ཏུ། །རྩ་གསུམ་ལྷ་ཡི་བྱིན་རླབས་ལེགས་སྨིན་པའི། །བསྐལ་ལྡན་ཟབ་ལམ་མཆོག་ལ་

འཁྲིད་མཁས་པའི ། །སྐྱབས་མཆོག་ངག་དབང་དོན་གྲུབ་ལ་གསོལ་བ་

འདེབས། །མཁར་རྡོ་ཡང་དབེན་གཞལ་མེད་སྒོམ་གྲྭ་རུ། །མཚན་ལྡན་ཡོངས་འཛིན་

དུ་མའི་གདམས་པ་ལ། །ཉམས་དང་རྟོགས་པའི་གདེངས་ཚད་མཐར་སོན་པ། །སྔགས་

པཎ་དབང་དྲག་རོལ་པ་ལ་གསོལ་བ་འདེབས། །གཞན་ཡང་།  ཀ་དག་ཆོས་སྐུ་ལྷུན་གྲུབ་

པདྨ་དབང་། །རང་རྩལ་འགག་མེད་སློབ་དཔོན་པདྨ་འབྱུང་། །ཁྲི་སྲོང་རྣམ་རོལ་

༸རྒྱལ་མཆོག་ལྔ་པ་ཆེ། །རྡོ་རྗེ་ཐོགས་མེད་རྩལ་འཆང་ལ་གསོལ་བ་འདེབས། །ཟབ་

གཏེར་བརྒྱུད་འཛིན་གཏེར་བདག་གླིང་པ་དང་། །ངག་དབང་ཀླུ་སྒྲུབ་འགྱུར་མེད་

མཆོག་གྲུབ་ཞབས། །རང་བྱུང་རྡོ་རྗེ་ཕན་བདེ་རྒྱ་མཚོའི་དཔལ། །མི་འགྱུར་ནམ་

1  ཁ་སྐོང་སུ་བཅུག་པ་དེ་དག་སེར་བྱེས་པར་མ་གཞིར་བཟུང་ནས་བཀོད་པ་ཡིན།

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

མཁའི་རྡོ་རྗེ་ལ་གསོལ་བ་འདེབས། །གླིང་སྤྲུལ་དཔལ་ལྡན་ཐུབ་བསྟན་རྒྱལ་མཚན་

དང་། །བདེ་བ་མཆོག་བརྙེས་རིག་པའི་རྡོ་རྗེ་ཞབས། །མཁས་གྲུབ་བདེ་ཆེན་མཉམ་

ཉིད་རྡོ་རྗེའི་དཔལ། །བྲག་རི་ཐུགས་མཆོག་གསང་རྩལ་ལ་གསོལ་བ་འདེབས། །གྲུབ་

དབང་སྟག་ཕུ་པདྨ་བཛྲ་ཞབས། །གུང་སྤྲུལ་ཀུན་བཟང་རྡོ་རྗེ་རིག་འཛིན་རྩལ། །བཀའ་

དྲིན་མཉམ་མེད་ཡོངས་འཛིན་རྡོ་རྗེ་འཆང་། །རིག་འཛིན་རོལ་པ་རྩལ་ཆེན་ལ་གསོལ་

བ་འདེབས། །སྟོང་ཉིད་སྙིང་རྗེ་ཟུང་དུ་འཇུག་པའི་ལམ། །ཆེས་ཆེར་གསལ་མཛད་

གངས་ཅན་བསྟན་འགྲོའི་མགོན། །ཕྱག་ན་པདྨོ་བསྟན་འཛིན་རྒྱ་མཚོ་ལ། །གསོལ་བ་

འདེབས་སོ་བཞེད་དོན་ལྷུན་འགྲུབ་ཤོག །བླ་མ་པདྨ་དབང་ཆེན་ལྷ་ཚོགས་

ཀྱིས། །བདག་སོགས་འདི་ཕྱི་བར་དོའི་དུས་ཀུན་ཏུ། །བརྩེ་བ་ཆེན་པོས་འབྲལ་མེད་

རྗེས་བཟུང་ལ། །དངོས་གྲུབ་མཆོག་གི་དཔལ་གྱིས་སྐྱོང་བ་མཛོད། །ཉེ་བརྒྱུད་གསོལ་

འདེབས་འདི་བཞིན་༸གོང་ས་སྐུ་ཕྲེང་བཅུ་བཞི་པ་མཆོག་ནས་༢༠༠༤ལོར་ལྗགས་རྩོམ་མཛད་པའོ། །དེ་ལྟར་རྒྱལ་

བ་དགོངས་པའི་བརྒྱུད་པ་དང༌། །རིག་འཛིན་རིག་པ་བརྡ་ཡི་བརྒྱུད་པ་དང༌། །གང་

ཟག་སྙན་ཁུང་བརྒྱུད་པའི་བླ་མ་སྟེ། །དུས་གསུམ་རིག་འཛིན་བླ་མ་ལ་གསོལ་བ་

འདེབས། །བདག་ནི་དེང་ནས་ཚེ་རབས་ཐམས་ཅད་དུ། །མཚན་ལྡན་བླ་མ་དམ་པས་

རྗེས་བཟུང་ཞིང༌། །ཡང་གསང་ཁྲོས་པའི་རྣལ་འབྱོར་བསྒོམས་པའི་མཐུས། །ཁྲག་

འཐུང་རྒྱལ་པོ་མྱུར་དུ་འགྲུབ་པར་ཤོག །སྒྲུབ་ཆེན་བཀའ་བརྒྱད་སྙིང་པོ་པདྨ་

དབང༌། །གསང་ལས་ཡང་གསང་ཁྲོས་པ་ཉིང་ཁུའི་རྒྱུད། །འཕགས་ཡུལ་གྲུབ་དབང་

པད་མ་འབྱུང་གནས་དང་། །སྐད་གཉིས་སྨྲ་བའི་དབང་པོ་བ་ཻརོའི་ཞབས། །གངས་ཅན་

གྲུབ་མཆོག་དཔལ་ལྡན་འདར་ཆར་གྱི། །ཐུགས་ཀྱི་ཉིང་ཁུ་ཞལ་གྱི་གདམས་པ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འདི། །དགོངས་པ་ཇི་བཞིན་འཁྲུལ་མེད་ལེགས་རྟོགས་ཏེ། །རྩེ་གཅིག་བརྩོན་པས་

ཉམས་སུ་ལེན་པར་ཤོག །རྣམ་དག་དབང་བཞིས་བདག་རྒྱུད་ལེགས་སྨིན་

ཅིང༌། །རིམ་གཉིས་ཟབ་མོའི་རྟོགས་པ་ལྡན་བྱས་ནས། །གནས་སྐབས་ལས་བཞིའི་

འཕྲིན་ལས་ཀུན་གྲུབ་སྟེ། །ཀུན་བཟང་དགོངས་པ་མངོན་དུ་འགྱུར་བར་ཤོག །ལྟེ་བའི་

དབུས་གནས་མཆོག་གི་འོད་དམར་གྱིས། །རྟེན་དང་བརྟེན་པའི་དཀྱིལ་འཁོར་མ་

ལུས་པ། །མུན་ཁུང་སྒྲོན་མེ་བཏེག་པ་ཇི་བཞིན་དུ། །གསལ་དྭངས་སྣང་བའི་བསྐྱེད་

རིམ་རྟོགས་པར་ཤོག །དེ་ལྟར་སྣང་བའི་བསྐྱེད་རིམ་ཐམས་ཅད་ཀུན། །ལེགས་པར་

བརྟགས་ཚེ་སྐྱེ་འགག་གནས་གསུམ་དང༌། །གདོད་ནས་བྲལ་བའི་སེམས་ཉིད་རིག་

པའི་རྩལ། །སྟོང་ཉིད་རྫོགས་པའི་རིམ་པ་རྟོགས་པར་ཤོག །དེ་ནས་ཆུ་ཟླ་བར་སྣང་

འཇའ་ཚོན་ལྟར། །སྣང་ཞིང་བརྟགས་ན་བདེན་པར་མ་གྲུབ་ཅིང༌། །མེད་ཅིང་སྣང་བ་མི་

འགག་གདོད་མའི་གཤིས། །ཟུང་འཇུག་ངང་ནས་སྐུ་གཉིས་མངོན་འགྱུར་

ཤོག །དྲེགས་པའི་རྒྱལ་པོ་"གིང1་ཆེན་སྡེ་ལྔ་དང༌། །གཟའ་གདོང་དྲག་པོ་གནོད་སྦྱིན་

ལྕམ་དྲལ་སོགས། །ཇི་ལྟར་བསྒོས་པའི་བཀའ་ལས་མི་འདའ་བར། །གསང་ཆེན་

བསྟན་བ་བསྲུང་བའི་མཐུ་ལྡན་ཤོག །མཁའ་ལ་རིག་འཛིན་བརྒྱུད་པའི་ཆར་སྤྲིན་

གཏིབས། །བར་ལ་རྣལ་འབྱོར་གསང་སྔགས་འབྲུག་སྟོང་སྒྲོག །མཆོག་དང་ཐུན་མོང་

དངོས་གྲུབ་ཆར་ཆེན་གྱིས། །སྒྲུབ་མཆོག་ཕུན་ཚོགས་འབྲས་བུ་འགྲུབ་པར་ཤོག །

སྐྱབས་སུ་འགྲོ་བའི་རིམ་པ་ནི། བདག་དང་མཁའ་མཉམ་སེམས་ཅན་མ་ལུས་པ། །ཁྱབ་

བདག་ཀུན་བཟང་གོ་འཕང་མ་ཐོབ་བར། །དཀོན་མཆོག་འདུས་པའི་བདག་ཉིད་རྩ་བ་

1  མ་ཕྱི། ༡༤༠ཕྲེང་༡༡ན།  གྱིང    * གིང

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

གསུམ། །དཀྱིལ་འཁོར་ལྷ་ཚོགས་རྣམས་ལ་སྐྱབས་སུ་མཆི། །

གཞན་དོན་བྱང་ཆུབ་སེམས་བསྐྱེད་ནི། མཐའ་མེད་མར་གྱུར་དྲིན་ཅན་འགྲོ་བ་ཀུན། །བླ་

མེད་སངས་རྒྱས་ས་ལ་འགོད་པའི་ཆེད། །དབང་ཆེན་ཡང་གསང་ཁྲོས་པ་"བསྒྲུབ1་

པའི་ཐབས། །ཟབ་མོའི་འཕྲིན་ལས་ཉམས་སུ་བླང་བར་བྱ། །

ཚོགས་ཞིང་གསལ་གདབ་རྣམ་དག་བདུན། རང་གི་མདུན་དུ་པད་ཉི་རུ་"ཏྲའི2་སྟེང༌། །ཁྲག་

འཐུང་ལྷ་ཚོགས་རིགས་ཀྱི་བདག་པོ་རུ། །རྩ་བ་བརྒྱུད་པའི་བླ་མ་ཀུན་བཞུགས་

པ། །མཁའ་ལ་དབང་པོའི་གཞུ་ལྟར་བཀྲ་བར་གྱུར། །ལུས་ངག་ཡིད་གསུམ་གུས་པས་

ཕྱག་འཚལ་ཞིང༌། །ཕྱི་ནང་གསང་བའི་ཀུན་བཟང་མཆོད་སྤྲིན་དབུལ། །ཐོག་མེད་ནས་

བསགས་སྡིག་ལྟུང་མ་ལུས་བཤགས། །དུས་གསུམ་དགེ་བ་ཀུན་ལ་རྗེས་ཡི་

རང༌། །མགོན་རྣམས་ཟབ་རྒྱས་ཆོས་འཁོར་བསྐོར་བར་བསྐུལ། །བསྐལ་བར་མྱ་ངན་

མི་འདར་གསོལ་བ་འདེབས། །དགེ་ཚོགས་མ་ལུས་སངས་རྒྱས་ཐོབ་ཕྱིར་

བསྔོ། །མཆོག་དང་ཐུན་མོང་དངོས་གྲུབ་སྩལ་དུ་གསོལ། །

བར་གཅོད་བགེགས་དཔུང་ཕྱིར་སྤྲོད་པ། "ༀ3་སྭ་བྷ་ཝ་ཤུདྡྷ་སརྦ་དྷརྨཱཿ སྭ་བྷཱ་ཝ་

ཤུདྡྷོຌཧཾ། པཾ་པདྨ་མཎྜལ། ཨ་ཙནྜ་མཎྜལ། མ་སུ་རྱ་མཎྜལ། རུ་"ཏྲ4་བཾ། ཧྲཱིཿ སྥ་ར་ཎ་

ཕཊ། སཾ་ཧ་ར་ཎ་ཧཱུཾ། བཛྲ་ཀྲོ་དྷ་ཧ་ཡ་གྲི་ཝ་ཧུ་ལུ་ཧུ་ལུ་ཧཱུཾ་ཕཊ། ཧྲཱིཿ པད་ཉི་རུ་"ཏྲ5་

1  མ་ཕྱི། ༡༤༠ཕྲེང་༢༠ན།  བསྒྲུ    * བསྒྲུབ

2  མ་ཕྱི། ༡༤༠ཕྲེང་༡༡ན།  དྲའི    * ཏྲའི

3  མ་ཕྱི། ༡༤༡ཕྲེང་༦ན།  ཨཱ�    *  འདི་ལྟ་བུ་མང་པོ་ཞིག་ལ་བྲིས་འདུག་པས་སྤྱི་བཏང་ལ་འབྲི་སྲོལ་མེད་པ་བཞིན་བཅོས་ནའང་འོག་མཆན་

དུ་བཀོད་མེད།

4  མ་ཕྱི། ༡༤༡ཕྲེང་༧ན།  དྲ    * ཏྲ

5  མ་ཕྱི། ༡༤༡ཕྲེང་༧ན།  དྲ    * ཏྲ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བསྣོལ་བའི་གདན་སྟེང་དུ། །སྐད་ཅིག་བདག་ཉིད་དབང་ཆེན་དམར་ནག་མདོག །ཞལ་

གཅིག་ཕྱག་གཉིས་གཡས་པ་བེ་ཅོན་འཕྱར། །གཡོན་པ་སྡིགས་འཛུབ་རྩེ་ལ་མེ་

དཔུང་འབར། །སྐུ་ལ་དུར་ཁྲོད་ཆས་བརྒྱད་རབ་ཏུ་རྫོགས། །དབུ་གཙུག་རྟ་སྐད་སྲིད་

གསུམ་ཁྱབ་པར་འཚེར། །ཐུགས་ལས་སྤྲུལ་པའི་ཁྲོ་བོའི་ཚོགས་རྣམས་ཀྱིས། །སྟེང་

འོག་ཕྱོགས་མཚམས་མ་ལུས་གང་བར་གྱུར། ། 

ཧྲཱིཿ དཔལ་ཆེན་མི་བཟད་དཀྱིལ་འཁོར་ནས། །འབར་བའི་ཁྲོ་བོ་མེ་དཔུང་

འབར། །གདུག་པའི་མཚོན་ཆ་སྣ་ཚོགས་བསྣམས། །བགེགས་དང་ལོག་འདྲེན་རྡུལ་

དུ་རློག །དབང་ཆེན་མེ་དཔུང་དམར་ནག་འབར། །བསྐལ་བ་དུས་མཐའི་མེ་ལྟ་

བུ། །དབང་དྲག་མཚོན་ཆ་བྲག་ལྟར་གཏམས། །གང་ལ་"བབས1་ན་གཅོད་ཅིང་

སྒྲོལ། །དབང་ཆེན་ཁྲོ་བོ་མི་བཟད་རྔམས། །སྲིད་པའི་འཁོར་ལོ་ཡེ་ཤེས་

འཁྲིགས། །དབང་ཆེན་མཚམས་ལས་གང་འདའ་བ། །རྡུལ་ཕྲན་བཞིན་དུ་བརླག་པར་

བྱའོ། །ༀ་སུམྦྷ་ནི་སུམྦྷ་ནི་ཧཱུཾ། གྲི་ཧ་ན་གྲི་ཧ་ན་ཧཱུཾ། གྲི་ཧ་ནཱ་པ་ཡ་གྲི་ཧ་ནཱ་པ་ཡ་ཧཱུཾ། ཨཱ་

ན་ཡ་ཧོ་བྷ་ག་ཝ་ན། བིདྱཱ་རཱ་ཛ་ཧཱུཾ་ཕཊ། 

མཚམས་གཅོད་སྲུང་བའི་གུར་ཁང་ནི། ཧྲཱིཿ སྟེང་འོག་ཕྱོགས་མཚམས་མ་ལུས་ཁྲོ་བོ་

དང༌། །རྡོ་རྗེའི་རྭ་བ་བསྐལ་བའི་མེ་འབར་བས། །བར་མཚམས་མེད་བར་གཏམས་

པའི་གུར་ཁང་གི །སྲུང་བའི་འཁོར་ལོའི་མཚམས་ལས་མ་འདའ་ཞིག །ༀ་རཾ་ཀྲོདྷ་

རཀྵ་བཛྲ་ཛྭ་ལ་རཾ་"ཏིཀྵ2་ན་བི་ཤྭ་ཛྭ་ལ་རཾ་ཕཊ་རཾ་རཾ། 

སྡིག་སྒྲིབ་ཉེས་ལྟུང་བཤགས་པ་ནི། རང་ཉིད་ལྷར་གསལ་ཐུགས་ཀའི་ས་བོན་

1  མ་ཕྱི། ༡༤༡ཕྲེང་༡༤ན།  བབ    * བབས

2  མ་ཕྱི། ༡༤༡ཕྲེང་༢༠ན།  ཏཾ་ཀྵ    * ཏིཀྵ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ལས། །འོད་འཕྲོས་ཁྲག་འཐུང་ལྷ་དགུའི་དཀྱིལ་འཁོར་ལ། །བླ་མ་སངས་རྒྱས་བྱང་

ཆུབ་སེམས་དཔའ་ཡིས། །བསྐོར་བ་མདུན་དུ་བཛྲ་ས་མཱ་ཛཿ 

ཧཱུཾ། བདག་གིས་དང་པོར་བྱང་ཆུབ་སེམས་བསྐྱེད་ནས། །གྲུབ་པའི་རིག་

འཛིན་དབང་ཕྱུག་གོ་འཕང་དུ། །ཡི་དམ་ལྷ་དང་རྡོ་རྗེ་སློབ་དཔོན་ལ། །འདའ་བར་མི་

བྱ་བསྲུང་བར་དམ་བཅས་ཏེ། །ལས་ངན་དབང་གྱུར་སྐྱེ་བོ་བདག་འདྲ་བ། །འདོད་

ཆགས་ཞེ་སྡང་གཏི་མུག་དབང་དུ་གྱུར། །སྐུ་ཡི་དམ་ཚིག་ཉམས་པ་མཐོལ་ལོ་

བཤགས། །ཡི་དམ་ལྷ་ཡི་ཕྱག་རྒྱ་"མི1་གསལ་ཏེ། །སྔགས་དང་བཟླས་བརྗོད་བསྙེན་

པའི་གྲངས་ཀྱང་ཆག །བསྙེན་"སྒྲུབ2་བསྐང་ཕྱིར་དུས་ཀྱི་ཆོ་ག་ཆག །ཉ་ཤི་དུས་དྲུག་

མཆོད་པ་ལོ་ཟླ་འདས། །ཁས་བླངས་དམ་བཅས་བཞིན་དུ་མ་བགྱིས་ཏེ། །གསུང་གི་

དམ་ཚིག་ཉམས་པ་མཐོལ་ལོ་བཤགས། །སྙན་ཁུང་བརྒྱུད་ནས་ཐུགས་ཀྱི་དཀྱིལ་

འཁོར་དུ། །ལྟ་སྤྱོད་གསང་བའི་མན་ངག་གཉེར་གཏད་པ། །སྤྱོད་པ་གཡེལ་བས་མན་

ངག་གཉེར་མ་ཐུབ། །ཉམས་ཤིང་ཚོགས་ཆག་ཉམས་པའི་སྐྱོན་དང་འདྲེས། །ཐུགས་

ཀྱི་དམ་ཚིག་ཉམས་པ་མཐོལ་ལོ་བཤགས། །སྣང་གསལ་སྒྲོན་"མེ3་རྡོ་རྗེ་སློབ་དཔོན་

དང༌། །དམ་ཚིག་ཟུང་གིས་འབྲེལ་བའི་ཡུམ་རྣམས་ལ། །སྙིང་ནས་སྨོད་ཅིང་ཐུགས་

དང་འགལ་གྱུར་པ། །བཀའ་ཆད་གནས་སུ་གྱུར་པ་མཐོལ་ལོ་བཤགས། །དམ་ཚིག་

སྲུང་བས་འབྲེལ་བའི་མཆེད་ལྕམ་ལ། །སྐུ་བརྡུངས་འགྲན་སེམས་ཞེ་སྡང་བསྡིགས་ལ་

སོགས། །ངན་སོང་གསུམ་གྱི་སྡུག་བསྔལ་མི་བཟོད་པ། །ལྟུང་པའི་ལུ་གུ་རྒྱུད་དེ་རྒྱུན་

1  མ་ཕྱི། ༡༤༢ཕྲེང་༥ན།  མ    * མི

2  མ་ཕྱི། ༡༤༢ཕྲེང་༥ན།  བསྒྲུབ    * སྒྲུབ

3  མ་ཕྱི། ༡༤༢ཕྲེང་༡༠ན།  མ    * མེ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཐག་ཆོད། །དབྱིངས་ཉིད་ནམ་མཁའི་དབྱིངས་སུ་བཟོད་པར་གསོལ། །བཟོད་པར་

གསོལ་ལོ་ཚངས་པར་སྩལ་དུ་གསོལ། །

ༀ་པདྨ་ཤྲཱི་ཧེ་རུ་ཀ་ས་མ་ཡ། མ་ནུ་པཱ་ལ་ཡ། པདྨ་ཤྲཱི་ཧེ་རུ་ཀ་ཏཱེ་ནོ་པ་ཏིཥྛ།  

དྲི་ཌྷོ་མེ་བྷཱ་ཝ། སུ་ཏོ་ཤྱོ་མེ་བྷཱ་ཝ། ཨ་ནུ་རཀྟོ་མེ་བྷཱ་ཝ། སུ་པོ་ཥྱོ་མེ་བྷ་ཝ། སརྦ་སིདྡྷི་

མྨེ་པྲ་ཡ་ཙྪ། སརྦ་ཀརྨཱ་སུ་ཙ་མེ། ཙིཏྟཱཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝ་ན་པདྨ་

ཤྲཱི་ཧེ་རུ་ཀ་མ་མེ་མུཉྩ་པདྨ་ཤྲཱི་ཧེ་རུ་ཀ་བྷཱ་ཝ། མཧཱ་ས་མ་ཡ་སཏྭ་ཨཱཿ ཧཱུཾ། 

ཡེ་ཤེས་བྱིན་ཆེན་དབབ་པ་ནི། ཨ་ལ་ལ་ཧོ། བྷ་ག་ཝ་ན་ས་མ་ཡ་ཧོ། ས་མ་ཡ་སྟྭཾ། 

འཕགས་མཆོག་ཐུགས་རྗེའི་དུས་ལ་བབ། །ཁྱད་པར་སྟོན་པའི་དུས་ལ་བབ། །མཐུ་

རྩལ་དབྱུང་བའི་དུས་ལ་བབ། །དངོས་གྲུབ་སྩོལ་བའི་དུས་ལ་བབ། །དགྲ་བགེགས་

སྒྲོལ་བའི་དུས་ལ་བབ། །ཉམས་ཆགས་སྐོང་བའི་དུས་ལ་བབ། །མཐུ་ཆེན་མཐུ་སྩོལ་

བཅོམ་ལྡན་འདས། །དབང་ཆེན་དབང་བསྐུར་བཅོམ་ལྡན་འདས། །བྱིན་ཆེན་ཕོབ་ཅིག་

བཅོམ་ལྡན་འདས། །དངོས་གྲུབ་མཆོག་སྩོལ་བཅོམ་ལྡན་འདས། །བཅོམ་ལྡན་འདས་

ཀྱིས་བདག་རྣམས་ལ། །ལས་ཀྱི་འབྲས་བུ་མཆིས་པར་མཛོད། །ༀ་བཛྲ་ཨཾ་ཀུ་ཤ་ཛཿ 

མཆོད་ཀུན་སྦྱང་བའི་རིམ་པ་ནི། རང་ཉིད་ལྷ་གསལ་ཐུགས་ཀའི་ས་བོན་ལས། །སྤྲོས་

པའི་རཾ་ལས་ཡེ་ཤེས་མེ་དཔུང་འབར། །ཕྱི་ནང་གསང་བའི་མཆོད་ཚོགས་མ་ལུས་

པའི། །མ་དག་ཉེས་སྐྱོན་བསྲེགས་ཤིང་"སྦྱངས1་པར་གྱུར། །

མཆོད་ཀུན་སྤེལ་བའི་རིམ་པ་ནི། རང་གི་ཐུགས་ཀའི་ས་བོན་ལས་སྤྲོས་པའི། །ཨ་ཡིག་

འོད་ཟེར་འབར་བའི་ནུས་མཐུ་ཡིས། །ཆུང་དང་ཉུང་ངུའི་མཆོད་པའི་ཚོགས་རྣམས་

1  མ་ཕྱི། ༡༤༣ཕྲེང་༤ན།  བྱང    * སྦྱངས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཀྱང༌། །མང་པོར་སྤེལ་ཞིང་རྒྱ་ཆེར་རྒྱས་གྱུར་ཅིག །

ཕྱི་མཆོད་བྱིན་གྱིས་བརླབ་པ་ནི། རཾ་ཡཾ་ཁཾ་ལས་མེ་རླུང་ཆུ་གསུམ་བྱུང༌། །ཕྱི་ཡི་མཆོད་

པའི་དྲི་མ་བསྲེགས་གཏོར་བཀྲུས། ཨ་དྷུ་པུ་ཨ་ག་ན་ཤཿ ས་མ་ཡ་སྟྭཾཿ  སྥ་ར་ཎ་ཕཊ། 

སཾ་ཧ་ར་ཎ་ཧཱུཾ། ས་བོན་ལས་གྲུབ་མཆོད་པའི་ལྷ་མོ་ནི། །ཆུ་དང་ཉེར་སྤྱོད་རོལ་མོ་

ལེགས་ཐོགས་པ། །དམ་ཚིག་དབང་"གིས1་བྱོན་ཞིང་འོད་ཟེར་འཕྲོས། །འཕགས་པ་

མཆོད་ཅིང་སེམས་ཅན་དོན་ཀུན་བྱས། །སྲིད་ཞིའི་འདོད་པའི་ཡོན་ཏན་ཚོགས་ཀུན་

བསྡུས། །ཀུན་ཏུ་བཟང་པོའི་མཆོད་པའི་སྤྲིན་ཕུང་སྤྲོས། "ༀ་ཨཱ་ཧ་ར་ཨཱ་ཧ་ར་ཧཱུཾཿ ༀ་

བཛྲ་དྷུ་པེ་ཧཱུཾཿ ༀ་བཛྲ་པུཥྤེ་ཧཱུཾཿ ༀ་བཛྲ་ཨ་ལོ་ཀ་ཻཧཱུཾཿ ༀ་བཛྲ་གནྡྷེ་ཧཱུཾཿ ༀ་བཛྲ་ན་ཻཝི་

དྱ་ཧཱུཾཿ ༀ་བཛྲ་ཤཔྟ་ཧཱུཾཿ 

སྨན་ཕུད་བྱིན་གྱིས་བརླབ་པ་ནི། རཾ་ཡཾ་ཁཾ་གྱིས་བདུད་རྩི་སྨན་མཆོད་ཀྱི། །སྣོད་དང་

བཅས་པ་བསྲེགས་གཏོར་བཀྲུས་ཤིང་སྦྱངས། །བྷྲུཾ་བྷི་ཤ་བི་ཤུདྡྷེཿ "པདྨཿ 2སུ�ཿ རཏྣཿ 

ཙནྡྲཿ ཨེ་མཎྜ་ལ་བྷྲུཾ། འཁོར་ལོ་རྩིབས་བཞིའི་ལྟེ་བར་པདྨ་ནི། །འདབ་བརྒྱད་རྩིབས་

ཀྱི་ཤར་དུ་ཉི་མ་དང༌། །ལྷོ་རུ་རིན་ཆེན་ཟུར་བརྒྱད་ནུབ་ཟླ་བ། །བྱང་དུ་རྡོ་རྗེ་རྒྱ་གྲམ་

དག་གིས་མཚན། །དབུས་ནས་རིམ་བཞིན་གཡས་སྐོར་རཀྟ་དང༌། །དྲི་ཆུ་ཤ་ཆེན་དྲི་

ཆེན་ཀླད་པ་ལྔ། །ཨཾ་སྱཾ། ཧཱུཾ་མུཾཿ སྭ་མཾཿ ༀ་ལཾཿ ཧ་རཾ། སྥ་ར་ཎ་ཕཊཿ སཾ་ཧ་ར་ཎ་ཧཱུཾ། 

ས་བོན་བཅུ་ལས་འོད་འཕྲོས་དོན་གཉིས་བྱས། །ཚུར་འདུས་འོད་དུ་ཞུ་བ་ཡོངས་གྱུར་

ལས། །པདྨ་གཎྜཿ བཛྲ་གཎྜཿ རཏྣ་གཎྜཿ ཙཀྲ་གཎྜཿ  ཁངྒ་གཎྜཿ ས་མ་ཡ་སྟྭཾཿ སྥ་ར་ཎ་

ཕཊཿ སཾ་ཧ་ར་ཎ་ཧཱུཾ། དབུས་ནས་བརྩམས་ཏེ་རིམ་བཞིན་གཡས་སྐོར་དུ། །སྣང་མཐའ་

1  མ་ཕྱི། ༡༤༣ཕྲེང་༡༠ན།  གྱི    * གིས

2  མ་ཕྱི། ༡༤༣ཕྲེང་༡༤ན།  ས་མཿ    * པདྨཿ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དམར་པོ་གོས་དཀར་མོ་དང་"སྦྱོར1། །མི་བསྐྱོད་མཐིང་ག་དབྱིངས་ཕྱུག་མ་དང་

སྦྱོར། །རིན་འབྱུང་སེར་པོ་རིན་ཆེན་སྒྲོལ་མས་འཁྱུད། །རྣམ་སྣང་དཀར་པོ་སངས་

རྒྱས་སྤྱན་མས་འཁྱུད། །དོན་གྲུབ་ལྗང་གུ་དམ་ཚིག་སྒྲོལ་མས་འཁྱུད། །ཡབ་རྣམས་

གཡས་པ་རང་རྟགས་གཡོན་དྲིལ་བུ། །ཡུམ་རྣམས་གཡས་འཁྱུད་གཡོན་པ་དྲིལ་བུ་

འཛིན། །སྙོམས་པར་ཞུགས་པས་བྱང་སེམས་གསང་གནས་ཕབ། །འོད་འཕྲོས་དོན་

གཉིས་བྱས་ཤིང་འབྲུ་གསུམ་གྱིས། །འཇིག་རྟེན་འདས་དང་མ་འདས་སྣོད་བཅུད་

ཀྱི། །བདུད་རྩིའི་སྙིང་པོ་བསྡུས་ཏེ་ཡུམ་ལྔར་ཐིམ། །ཡུམ་ལྔ་འོད་ཞུ་བདུད་རྩིའི་རང་

བཞིན་གྱུར། །མུ་ཏིག་དཀར་པོ་དྲི་མ་མེད་ལྟ་བུའི། །སྟེང་དུ་ཟླ་བའི་གདན་ལ་"ༀ་

དཀར་པོ། །ཡེ་ཤེས་ལྔ་དང་ལྡན་པའི་མཚན་མ་ཅན། །མཧཱ་སུརྱ་མཎྜ་ལ་ཧཱུཾ་ཕཊཿ པཾ་

པདྨ་མཎྜ་ལ་ཨེ་ཨཾ། ས་མ་ཡ་ཧོ། ས་མ་ཡ་སྟྭཾཿ ཨ་ནུ་རཱ་ག་མིཿ ཨ་ནུ་རཱ་ག་ཡ་ཧོཿ ཛཿཧཱུཾ་

བཾ་ཧོཿ ༀ་ཨཿ མ་པཾཿ ཧྲཱིཿ སུརྱཿ ཙནྡྲཿ  པདྨ་དྷ་ར་ཧྲཱིཿ གཡོན་པའི་མཐེབ་སྲིན་བར་དུ་

ཨ་ཡིག་དང༌། །མ་ལས་ཉི་ཟླ་ཁ་སྦྱར་གུར་ཁང་དང༌། །བདུད་རྩིའི་སྟེང་དུ་པདྨ་འདབ་

བཞིའི་དབུས། །རྟ་མགྲིན་དམར་ནག་པདྨ་རྒྱ་གྲམ་འཛིན། །ཕྱོགས་བཞིར་གསང་ཡུམ་

མི་ཕམ་ཁྲོ་གཉེར་ཅན། །རལ་གཅིག་རོ་ལངས་དཀར་སེར་དམར་ལྗང་མདོག །ལྕགས་

ཀྱུ་ཞགས་པ་ལྕགས་སྒྲོག་དྲིལ་བུ་འཛིན། །བཞི་ཀའང་རྒྱབ་མདུན་ཟུར་ནས་ཡབ་དང་

སྦྱོར། །ༀ་སརྦ་པཉྩ་ཨ་མྲི་ཏ་ཧཱུཾ། རྟ་མགོའི་སྟེང་གི་ཧྲཱིཿ ལས་འོད་འཕྲོས་པས། །འོག་

མིན་གནས་ཀྱི་སངས་རྒྱས་ཡབ་ཡུམ་མཆོད། །མདུན་དུ་སྤྱན་དྲངས་སྙོམས་པར་

ཞུགས་པ་ཡི། །བྱང་སེམས་ཡབ་ཀྱི་ཞལ་ཞུགས་སྒལ་ཚིགས་བརྒྱུད། །ཡུམ་བཞིའི་

1  མ་ཕྱི། ༡༤༣ཕྲེང་༢༠ན།  སྤྱོད    * སྦྱོར

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

བྷ་གར་ཐིག་ལེ་དུས་གཅིག་བབས། །ཡབ་ཡུམ་ལྔ་པོ་བདུད་རྩིར་ཞུ་ནས་

འདྲེས། །བདག་གྲོགས་རྫས་ལ་གཏོར་པས་ཉེས་པ་ཀུན། །མ་ལུས་དག་པའི་བྱེད་

ལས་ལྡན་པར་གྱུར། །ༀ་སྭ་བྷཱ་ཝ་བི་ཤདྡྷེ་ཧཱུཾཿ དྷརྨ་ཨམྲ�་ཏེ་ཧཱུཾ། རཾ་ཀྲོ་དྷ་རཀྵ་བཛྲ་ཛྭ་

ལ་རཾ་ཕཊཿ རཾ་རཾཿ ༀ་ཨཱཿ ཧཱུཾ། 

གཏོར་མ་བྱིན་གྱིས་བརླབ་པ་ནི། རཾ ་ཡཾ ་ཁཾ ་གྱིས་གཏོར་མའི ་དངོས་འཛིན་

རྣམས། །བསྲེགས་གཏོར་བཀྲུས་ཏེ་རྣམ་པར་དག་པར་གྱུར།  བྷྲུཾ་པདྨ་བ་ལ�་ཏ་བི་ཤ་

ཙཀྲ་བྷྲུཾ། མཧཱ་སུ�་མཎྜ་ལ་ཧཱུཾཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ པཾ་པདྨ་མཎྜ་

ལ་ཨཱཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ ཨ་ཙནྡྲ་མཎྜ་ལ་"ༀཿ1 ས་མ་ཡ་སྟྭཾཿ  

སྥ་ར་ཎ་ཕཊཿ སཾ་ཧ་ར་ཎ་ཧཱུཾ། གཏོར་མ་གཞལ་ཡས་ཁང་དུ་གསལ་བ་ཡི། །ཉི་མའི་སྟེང་

དུ་ཧཱུཾ་ལས་འོད་འཕྲོས་པས། །དོན་གཉིས་བྱས་ཤིང་ཚུར་འདུས་ཡོངས་གྱུར་

ལས། །གཏོར་མའི་དངོས་པོ་ཆོས་ཉིད་ངང་དུ་སྦྱངས། །སླར་ཡང་གཏོར་མའི་སྟེང་དུ་

པདྨ་བརྒྱད། །དབུས་སུ་"ཨཱཿ2ཡིག་དམར་པོ་གསལ་ཞིང་"དྭངས3། །དེ་ལས་བྱུང་

བའི་འོད་ཟེར་འཕྲོ་འདུ་ཡིས། །བདུད་རྩི་ཡེ་ཤེས་ལྔ་ཡི་ངོ་བོར་འབར། །སླར་ཡང་

གཏོར་སྟེང་ཟླ་བའི་དཀྱིལ་འཁོར་དབུས། །ༀ་ཡིག་དཀར་པོ་འོད་ཟེར་འཕྲོ་འདུ་

ལས། །གཟུགས་སྒྲ་དྲི་རོ་རེག་བྱ་ཆོས་ལ་སོགས། །འདོད་ཡོན་མཆོད་པའི་སྤྲིན་ཕུང་

རྒྱས་གྱུར་ཅིག །ༀ་མཧཱ་བ་ལ�་ཏ་"པཱུ་ཛ་ཏེ་ཛྭ་4ཧཱུཾ། 

རཀྟ་བྱིན་གྱིས་བརླབ་པ་ནི། རཾ་ཡཾ་ཁཾ་གྱིས་རཀྟའི་དྲི་མ་ཀུན། །མ་ལུས་སྦྱངས་ཤིང་

1  མ་ཕྱི། ༡༤༤ཕྲེང་༡༩ན།  ཨཾ    * ༀཿ

2  མ་ཕྱི། ༡༤༥ཕྲེང་༡ན།  ཨ    * ཨཱཿ

3  མ་ཕྱི། ༡༤༥ཕྲེང་༢ན།  དངས    * དྭངས

4  མ་ཕྱི། ༡༤༥ཕྲེང་༥ན།  པུ་ཛ་ཏེ་ཛ་    * པཱུ་ཛ་ཏེ་ཛྭ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཡོངས་སུ་དག་པར་གྱུར། །བྷྲུཾ་བིན་དྷ་ཤ་ཀཿ མ་སུརྱ་མཎྜ་ལ། རཾ་ས་མ་ཡ་སྟྭཾཿ སྥ་ར་ཎ་

ཕཊཿ སཾ་ཧ་ར་ཎ་ཧཱུཾ། ནང་དམར་ཕྱི་དཀར་ཐོད་པའི་གཞལ་ཡས་སུ། །མ་ལས་ཉི་མའི་

དཀྱིལ་འཁོར་དམར་སེར་སྟེང༌། །ཐུགས་ཀའི་ཧྲཱིཿལས་འཕྲོས་པའི་རཾ་དམར་པོ། །འཕྲོ་

འདུ་འོད་ཞུ་ཡོངས་སུ་གྱུར་པ་ལས། །རཀྟའི་རྒྱ་མཚོས་སྟོང་གསུམ་ཁྱོན་ཀུན་

གང༌། །རླབས་འཁྲུག་ཞིང་འཕྱོ་ཚིལ་ཆེན་དར་ཆགས་པ། །ཕྱི་ལྟར་ཁྲག་མཚོ་ནང་ནི་

ཆོས་ཀྱི་དབྱིངས། །གསང་བ་ཡུམ་གྱི་པདྨ་རཀྟ་འཁྱིལ། །ༀ་མཧཱ་པདྨ་རཀྟ་ཧཱུཾ། 

ཏིང་འཛིན་རྣམ་གསུམ་རྟེན་བརྟེན་པ། །སྙན་གསན་སྤྱན་འདྲེན་བཞུགས་གསོལ་ཕྱག །ཉེར་སྤྱོད་འདོད་ཡོན་

སྨན་དངོས་གྲུབ། །གཏོར་མ་རཀྟ་སྦྱོར་སྒྲོལ་མཆོད། །ཀླུ་མཆོད་བསྟོད་པ་འཛབ་དེའི་བསྟོད། །དངོས་གྲུབ་བླང་བ་དངོས་

གཞིའི་ཁྲིགས། །དེ་ཏིང་ཀུན་ཏིང་རྒྱུ་ཏིང་གསུམ། ། ཧཱུཾ། ཆོས་ཉིད་ནམ་མཁའི་ཀློང་ཡངས་

ནས། །ཆོས་རྣམས་སྣ་ཚོགས་རང་ཤར་བ། །རང་བཞིན་མེད་དེ་ཆུ་ཟླ་འདྲ། །ཐུགས་

རྗེ་ཆེན་པོས་ཀུན་ལ་ཁྱབ། །སྙིང་པོ་ཡེ་ཤེས་ཧཱུཾ་གི་དབྱིབས། །ༀ་ཤཱུ་ནྱ་ཏ་ཛྙཱ་ན་ས་མ་

"ཏི1་ཧཱུཾ། ༀ་དྷརྨཿ དྷཱ་ཏུ་ས་མ་ཏི་ཧཱུཾ། ༀ་ཛྙཱ་ན་བཛྲ་ས་མ་ཏི་ཧཱུཾ། 

བརྟེན་བྱ་གཞལ་ཡས་ཁང་བསྐྱེད་པ། ཨེ་ཡཾ་རཾ་ཁཾ་སུཾ་ཀ໊་བྷྲུཾཿ ས་བོན་སྔགས་རྣམས་

ཡོངས་སུ་གྱུར་པ་ལས། །འབྱུང་ལྔ་རི་རབ་གཞལ་ཡས་ལྷུན་གྱིས་གྲུབ། །ཨེ་ཨ་ཀ་ཤ་

མཎྜ་ལ་ཧཱུཾ། ཨེ་ལས་ནམ་མཁའ་སྔོ་སྐྱ་གྲུ་གསུམ་སྟེང༌། །ཡཾ་བ་ཡ་བེ་མཎྜ་ལ་ཧཱུཾ། ཡཾ་

ལས་རླུང་དཀྱིལ་ཟླ་གམ་དུད་ཁ་གཡོ། །རཾ་ཛྭ་ལ་མཎྜ་ལ་ཧཱུཾ། རཾ་ལས་མེ་དཀྱིལ་དམར་

པོ་ཟུར་གསུམ་འབར། །ཁཾ་རཀྟ་ས་མུ་དྲ་མཎྜ་ལ་ཧཱུཾ། ཁཾ་ལས་ཁྲག་མཚོ་དམར་ནག་

ཟླུམ་པོ་འཁྲུག །སུཾ་བྲི་ཐི་ཝི་མཎྜ་ལ་ཧཱུཾ། སུཾ་ལས་ས་དཀྱིལ་སེར་པོ་གྲུ་བཞི་བརྟན། །ཀ໊་

1  མ་ཕྱི། ༡༤༥ཕྲེང་༡༥ན།  ཏ    * ཏི

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ནི་རི་ཏི་སུ་མེ་རུ་མཎྜ་ལ་ཧཱུཾ། ཀ໊་ལས་ཀེང་རུས་རི་རབ་གྲུ་བཞི་དཀར། །བྷྲུཾ་བི་ཤ་བི་

ཤུདྡྷེ་ཛྙ་ན་ཙཀྲ་མཎྜ་ལ་བྷྲུཾཿ  བྷྲུཾ་ལས་ཐོད་པ་རིན་ཆེན་གཞལ་ཡས་ཁང༌། །དབུས་སུ་

གྲུ་གསུམ་དམར་ནག་དཀྱིལ་འཁོར་ལ། །ཟླ་གམ་དམར་པོ་ཐོད་པའི་ར་བ་ཅན། །ཕྱི་

རོལ་འཁོར་ལོ་རྩིབས་བཞི་ཕྱོགས་ཀྱི་མདོག །མགོ་བོ་རློན་པའི་ཕྲེང་བས་ཟླུམ་པོར་

བསྐོར། །དེའི་ཕྱིར་གྲུ་བཞི་སྒོ་བཞི་གཞལ་ཡས་ཁང༌། །ཕྱོགས་སྐྱོང་བཅུ་ཡིས་རྩིག་

པའི་རྨང་གཞི་བྱས། །ནང་ནི་བན་དྷ་སྐམ་རློན་རྙིད་པ་ཡིས། །རྩིག་པ་གནམ་ལྕགས་

འབར་བའི་གཟེར་གྱིས་བཏབ། །ཕྱི་ནི་སྣ་ཚོགས་རིན་ཆེན་ལས་གྲུབ་པའི། །དམར་

དཀར་སེར་ལྗང་ནག་པོའི་རྩིག་པ་ཅན། །བར་དུ་ལྷ་ཆེན་བརྒྱད་ཀྱི་རྩིག་པས་

གཏམས། །རྩིག་སྟེང་རིན་ཆེན་རུས་པའི་ཕ་གུ་ལ། །རྒྱུ་མ་རློན་པའི་དྲ་བ་དྲ་ཕྱེད་

འཕྱང༌། །དེའི་སྟེང་རིན་ཆེན་རུས་པ་སྤེལ་མ་ཡིས། །མདའ་ཡབ་པུ་ཤུ་རྩིག་པའི་རྩ་བ་

ན། །འདོད་སྣམ་དམར་པོ་མཆོད་པའི་ལྷ་མོས་གང༌། །རྒྱལ་ཆེན་བཞི་དང་ཐོད་པ་སྐམ་

པོ་ལས། །གྲུབ་པའི་ཀ་བ་བརྒྱད་ཀྱིས་ལེགས་བཏེག་པའི། །ཐོད་པ་རློན་པའི་ཀ་གཞུ་

རབ་ཏུ་བརྗིད། །ཀླུ་ཆེན་བརྒྱད་ཀྱི་གདུང་མས་ཕྱོགས་མཚམས་བྲེས། །དེ་ལ་མཛེས་

པའི་མེ་ཏོག་རྒྱན་དུ་སྤུད། །གཟའ་ཆེན་བརྒྱད་ཀྱི་བད་ཕུར་བཏང་བ་ལ། །རྒྱུ་སྐར་ཉི་

ཤ་རྩ་བརྒྱད་དྲལ་ལྕམ་བྱས། །བདུད་རྩི་ལྔ་ལས་གྲུབ་པའི་ཞལ་བ་ཅན། །དབུས་ཀྱི་ལྟེ་

བ་ཕྱུར་བུར་མཐོ་བའི་རྩེར། །པདྨས་བཏེག་པའི་ཙིཏྟའི་ཏོག་གིས་བརྒྱན། །སྒོ་བཞིར་

ཀ་བ་བཞི་བཞིས་བཏེག་པ་ཡི། །རྟ་བབས་བང་རིམ་བཞི་དང་ལྡན་པའི་སྟེང༌། །པདྨ་

ཆོས་འཁོར་བཅུ་གསུམ་གདུགས་རི་"དྭགས1། །མགོ་སྙིང་ཏོག་མཛེས་ཞིང་ཆེན་

1  མ་ཕྱི། ༡༤༦ཕྲེང་༡༤ན།  དགས    * དྭགས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྒྱལ་མཚན་དང༌། །ལག་པའི་འཕན་དང་སྐྲ་ཡི་རྔ་ཡབ་ཅན། །དབང་པོའི་མེ་ཏོག་སྤེལ་

བའི་ཕྲེང་བ་གཡོ། །མདོར་ན་རྔམས་བརྗིད་མཛེས་པའི་རྒྱན་གྱིས་སྤུད། །ཕྱི་རོལ་པད་

ར་དུར་ཁྲོད་ཆེན་པོ་བརྒྱད། །རྡོ་རྗེའི་ར་བ་བསྐལ་བའི་མེ་དཔུང་འབར། །དབུས་ཀྱི་གྲུ་

གསུམ་དམར་ནག་དཀྱིལ་འཁོར་སྟེང༌། །པཾ་པདྨ་བཾཿ དེ་ལས་སྣ་ཚོགས་པདྨ་མཛེས་

པའི་གདན། །ཨ་ཙནྡྲ་བཾཿ དེ་ལས་ཟླ་བའི་དཀྱིལ་འཁོར་ཉ་གང་བ། །མ་སུ�་བཾཿ དེ་

ལས་ཉི་མའི་དཀྱིལ་འཁོར་འོད་ཟེར་འབར། །རུ་ཏྲ་བཾཿ དེ་ལས་རུ་ཏྲ་ཕོ་མོ་བསྣོལ་བ་

ཡི། །གན་རྐྱལ་ཁ་སྦུབ་"བརྩེགས1་པའི་གདན་སྟེང་དུ། །

བརྟེན་པ་ལྷ་ཚོགས་བསྐྱེད་པ་ནི།  ཧྲཱིཿ མཾ། སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ ཏིཥྛ་བཛྲཿ ༀ་

བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། གདན་སྟེང་རྒྱུ་ཏིང་ཧཱུཾ་ཡིག་བབས་པ་

ལས། །ཧྲཱིཿ ཡིག་དམར་ནག་མཾ་ཡིག་སྔོན་པོར་གྱུར། །དེ་ལས་འོད་འཕྲོས་འཕགས་

ཚོགས་མཆོད་པས་མཉེས། །སེམས་ཅན་རྣམས་ཀྱི་སྡིག་སྒྲིབ་མ་ལུས་སྦྱངས། །སླར་

ཡང་འདུས་ཤིང་བརྟན་པར་བྱས་པ་ལས། །རང་ཉིད་རྟ་མགྲིན་པདྨ་དབང་ཆེན་

སྐུ། །ཞལ་གསུམ་གཡས་དཀར་གཡོན་ལྗང་དབུས་དམར་ནག །སྤྱི་བོའི་གཙུག་ཏུ་རྟ་

མགོ་ལྗང་གུའི་ཞལ། །རྔོག་མ་དམར་པོ་ཕྲུཾ་ཕྲུཾ་སེར་པོ་དང༌། །ཞུར་དཀར་རྟ་སྐད་སྒྲ་

དབྱངས་ཕྱོགས་བཅུར་འཚེར། །ཞལ་རྣམས་ཀུན་ལ་སྤྱན་གསུམ་དམར་ཞིང་

ཟླུམ། །སྨིན་མ་སྨ་ར་སེར་པོ་གློག་ལྟར་འཁྱུག །དབུ་སྐྲ་རལ་པ་ཁམ་ནག་གྱེན་དུ་

བརྫེས། །ཕྱག་དྲུག་གཡས་ཀྱི་དང་པོ་པདྨ་བསྣམས། །གཡོན་གྱི་དང་པོ་ཁྲག་གང་ཀ་

པཱ་ལ། །བཟུང་སྟེ་བདེ་ཆེན་ཡུམ་གྱི་མགུལ་ནས་འཁྱུད། །ལྷག་མ་གཡས་གཉིས་

1  མ་ཕྱི། ༡༤༦ཕྲེང་༢༠ན།  བརྩིགས    * བརྩེགས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ལྕགས་ཀྱུ་བེ་ཅོན་དང༌། །གཡོན་གཉིས་ཞགས་པ་རལ་གྲི་མེ་འབར་འཛིན། །སྐུ་སྟོད་

ཞིང་ལྤགས་གླང་ཆེན་ཀོ་རློན་གསོལ། །སྐུ་སྨད་སྟག་གི་པགས་པའི་ཤམ་ཐབས་

"བཀླུབས1། །ཐོད་སྐམ་དབུ་རྒྱན་རིན་ཆེན་རྩེ་ཕྲན་ཅན། །མགོ་བོ་སྐམ་རློན་རྙིད་པ་ལྔ་

བཅུ་ཡི། །ཚར་གསུམ་ཕྲེང་བའི་དོ་ཤལ་སྐུ་ལ་གསོལ། །རུས་པ་རིན་ཆེན་སྦྲུལ་

རིགས་བཞི་ཡིས་བརྒྱན། །ཞག་གི་སོར་རིས་རཀྟའི་ཐིག་ལེ་དང༌། །ཐལ་ཆེན་ཚོམ་བུ་

སྐུ་ཡི་གནས་སུ་བྱུགས། །ཁམས་གསུམ་རྣམ་པར་རྒྱལ་བའི་ཁྱུང་གཤོག་ཅན། །གར་

དགུའི་ཉམས་ལྡན་ཞབས་བཞི་བརྐྱངས་བསྐུམས་བཞུགས། །ༀ་མཧཱ་ཀྲོ་དྷི་ཤྭ་རི་ཧཱུཾ་

ཕཊ། གཙོ་བོའི་གཡོན་ནས་སྐུ་ལ་འཁྲིལ་ཚུལ་ཅན། །གསང་ཡུམ་པདྨ་གར་གྱི་དབང་

ཕྱུག་ནི། །སྐུ་མདོག་མཐིང་ནག་ཞལ་གཅིག་ཕྱག་གཉིས་མ། །སྤྱན་གསུམ་གདངས་

མིག་ཞལ་བགྲད་མཆེ་བ་གཙིགས། །དབུ་སྐྲ་རལ་པ་ནག་པོ་མུན་ལྟར་གཏིབས། །ཕྱག་

གཡས་ཙིཏྟ་ཐོགས་ནས་ཡབ་ལ་འཁྱུད། །གཡོན་པ་དུང་ཆེན་ཁྲག་གིས་གང་བའི་

མཚོ། །དཔལ་ཆེན་གཙོ་བོའི་ཞལ་དུ་འདེབས་ཚུལ་མཛད། །ཡབ་ཡུམ་གཉིས་ཀྱི་སྤྱི་

བོར་ཟླ་བ་དང༌། །མགྲིན་པར་པདྨ་ཐུགས་ཀར་ཉི་མའི་སྟེང༌། །ༀ་དཀར་ཨཱཿདམར་ཧཱུཾ་

སྔོན་ཡི་གེ་ཡིས། །མཚན་པས་སྐུ་གསུང་ཐུགས་རྣམས་བྱིན་གྱིས་བརླབས། །དབུ་

ལ་ཐོད་པའི་ཁང་བུ་ལྔས་བརྒྱན་པའི། །སྤྱི་གཙུག་ཧཱུཾ་སྔོན་མཚོག་མར་ༀ་དཀར་

པོ། །རྣ་ལྟག་གཡས་སུ་སྭཱ་སེར་ལྟག་པ་ན། །ཨཾ་དམར་རྣ་ལྟག་གཡོན་ན་ཧཾ་ལྗང་གུ། །དེ་

རྣམས་སྐད་ཅིག་ཡོངས་སུ་གྱུར་པ་ལས། །ཧཱུཾ་བཛྲ་ཧེ་རུ་ཀ་ཨ་བྷི་ཥིཉྩ་ཧཱུཾ། རྡོ་རྗེ་ཁྲག་

འཐུང་སྔོན་པོ་རྡོར་དྲིལ་འཛིན། །ༀ་བུདྡྷ་ཧེ་རུ་ཀ་ཨ་བྷི་ཥིཉྩ་ཧཱུཾ། སངས་རྒྱས་ཁྲག་

1  མ་ཕྱི། ༡༤༧ཕྲེང་༡༨ན།  ཀླུབས    * བཀླུབས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འཐུང་དཀར་པོ་འཁོར་དྲིལ་འཛིན། །སྭཱ་རཏྣ་ཧེ་རུ་ཀ་ཨ་བྷི་ཥི་ཉྩ་ཧཱུཾ། རིན་ཆེན་ཁྲག་

འཐུང་སེར་པོ་རིན་ཆེན་དྲིལ། །ཨཾ་པདྨ་ཧེ་རུ་ཀ་ཨ་བྷི་ཥིཉྩ་ཧཱུཾ། །པདྨ་ཁྲག་འཐུང་

དམར་པོ་པད་དྲིལ་འཛིན། །ཧཾ་ཀརྨ་ཧེ་རུ་ཀ་ཨ་བྷི་ཥིཉྩ་ཧཱུཾ། །ལས་ཀྱི་ཁྲག་འཐུང་ལྗང་

གུ་རལ་གྲི་དྲིལ། །རྒྱན་དང་ཆ་ལུགས་གཙོ་བོ་དག་དང་མཐུན། །ཁྲག་འཐུང་རིགས་

ལྔ་དབུ་ཡི་རྒྱན་དུ་རྫོགས། །ཡབ་ཀྱི་གསང་གནས་ཡི་གེ་ཧཱུཾ་ཡིག་ནི། །ཡོངས་གྱུར་རྡོ་

རྗེ་རྩེ་ལྔའི་རྣམ་པ་ཅན། །ཡུམ་གྱི་གསང་གནས་པཾ་ལས་པད་འདབ་བརྒྱད། །སྙོམས་

པར་ཞུགས་པའི་བདེ་བ་ཆེན་པོའི་སྒྲས། །སངས་རྒྱས་སྲས་དང་བཅས་པ་སྤྱན་དྲངས་

ནས། །ཡབ་ཀྱི་ཞལ་ཞུགས་ཐུགས་ཀར་འོད་དུ་ཞུ། །རྡོ་རྗེའི་ལམ་ནས་ཡུམ་གྱི་མཁར་

བབས་པའི། །ཐིག་ལེ་ཡིག་འབྲུ་བརྒྱད་ཀྱི་ངོ་བོར་གྱུར། ། 

ཧཱུཾ་ཧཱུཾ་ཧཱུཾ་ཧཱུཾ། ཛཿ ཧཱུཾ་བཾ་ཧོཿ ཤར་གྱི་རྩིབས་སྟེང་དེ་ཝ་བཾ་ཡོངས་གྱུར། །དྲི་ཟ་

དཀར་པོ་ཕོ་མོ་བསྣོལ་གདན་ལ། །ༀ་བཛྲ་ཤྭ་རི་ཀྲོ་དྷ་ཧཱུཾ་ཕཊ། །དེ་ལས་རྡོ་རྗེ་དབང་

ཆེན་སྐུ་མདོག་དཀར། །ཞལ་གཅིག་ཕྱག་གཉིས་གཡས་པ་རྡོ་རྗེ་དང༌། །གཡོན་པ་

དབྱུག་ཐོ་བསྣམས་ཤིང་འགྱིང་པའི་ཚུལ། །ལྷོ་ཡི་རྩིབས་སྟེང་ཡ་མ་བཾ་ཡོངས་

གྱུར། །གྲུལ་བུམ་སྔོན་པོ་ཕོ་མོ་བསྣོལ་གདན་ལ། །ༀརཏྣ་ཤྭ་རི་ཀྲོ་དྷ་ཧཱུཾ་ཕཊ། །དེ་

ལས་རིན་ཆེན་དབང་ཆེན་སྐུ་མདོག་སྔོ། །ཞལ་གཅིག་ཕྱག་གཉིས་གཡས་པ་རིན་

ཆེན་དང༌། །གཡོན་པ་ལྕགས་ཀྱུ་འགུག་པའི་ཚུལ་གྱིས་འཛིན། །ནུབ་ཀྱི་རྩིབས་སྟེང་

ན་ག་བཾ་ཡོངས་གྱུར། །ཀླུ་རྒྱལ་དམར་པོ་ཕོ་མོ་བསྣོལ་གདན་ལ། །ༀ་པདྨ་ཤྭ་རི་ཀྲོ་དྷ་

ཧཱུཾ་ཕཊ། དེ་ལས་པདྨ་དབང་ཆེན་སྐུ་མདོག་དམར། །ཞལ་གཅིག་ཕྱག་གཉིས་གཡས་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

པ་པདྨ་དང༌། །གཡོན་པ་ཞགས་པ་"འཆིང1་པའི་ཚུལ་གྱིས་འཛིན། །བྱང་ཕྱོགས་

རྩིབས་སྟེང་ཡཀྵ་བཾ་ཡོངས་གྱུར། །གནོད་སྦྱིན་ལྗང་གུ་ཕོ་མོ་བསྣོལ་གདན་ལ། །ༀ་

ཀརྨ་ཤྭ་རི་ཀྲོ་དྷ་ཧཱུཾ་ཕཊ། །དེ་ལས་ལས་རབ་དབང་ཆེན་ལྗང་དམར་མདོག །ཞལ་

གཅིག་ཕྱག་གཉིས་གཡས་པ་རལ་གྲི་དང༌། །གཡོན་པ་རྩེ་གསུམ་བསྣུན་པའི་ཚུལ་

གྱིས་འཛིན། །ཀུན་ཀྱང་སྤྱན་གསུམ་ཞལ་བགྲད་མཆེ་བ་གཙིགས། །དབུ་སྐྲ་ཁམ་ནག་

གྱེན་བརྫེས་སྦྲུལ་གྱིས་བཅིངས། །དུར་ཁྲོད་ཆས་རྣམས་མ་ལུས་སྐུ་ལ་བརྒྱན། །མེ་

དཔུང་ཀློང་ན་གར་སྟབས་ཚུལ་གྱིས་བཞུགས། །སྒོ་བཞིར་ཨ་དང་ཙནྜ་བཾ་ཡོངས་

གྱུར། །ཟླ་བའི་དཀྱིལ་འཁོར་རེ་རེའི་གདན་སྟེང་དུ། །ༀ་བཛྲ་ཨཾ་ཀུ་ཤ་ཛཿ དེ་ཉིད་

ཡོངས་གྱུར་སྒོ་མ་ལྕགས་ཀྱུ་མ། །དཀར་མོ་ཁྲག་རལ་ལྕགས་ཀྱུ་གློ་སྙིང་འཛིན། །ༀ་

བཛྲ་པཱ་ཤ་ཧཱུཾ། དེ་ཉིད་ཡོངས་གྱུར་སྒོ་མ་ཞགས་པ་མ། །སེར་མོ་གཡུ་རལ་ཞགས་པ་

གློ་སྙིང་འཛིན། །ༀ་བཛྲ་སྥོ་ཊ་བཾ།  དེ་ཉིད་ཡོངས་གྱུར་སྒོ་མ་ལྕགས་སྒྲོག་མ། །དམར་

མོ་ཐིང་རལ་ལྕགས་སྒྲོག་གློ་སྙིང་འཛིན། །ༀ་བཛྲ་གནྜེ་ཧོཿ དེ་ཉིད་ཡོངས་གྱུར་སྒོ་མ་

དྲིལ་བུ་མ། །ལྗང་གུ་གསེར་རལ་དྲིལ་བུ་གློ་སྙིང་འཛིན། །ཀུན་ཀྱང་ཞལ་གཅིག་ཕྱག་

དང་ཞབས་གཉིས་པ། །དུར་ཁྲོད་ཆས་བརྒྱན་མེ་དཔུང་ཀློང་ན་བཞུགས། །

ཡེ་ཤེས་ལྷ་ལ་སྙན་གསན་དབབ། ཧྲཱིཿ ཡེ་ནས་ཀ་དག་ཆོས་ཀྱི་ཀློང་ཡངས་

ནས། །སངས་རྒྱས་སྐུ་ལྔའི་བདག་ཉིད་ལོངས་སྤྱོད་རྫོགས། །ཁྲག་འཐུང་དབང་ཆེན་

ལྷ་དགུའི་དཀྱིལ་འཁོར་པ། །སྣ་ཚོགས་སྤྲུལ་པའི་གར་གྱིས་དབྱིངས་ནས་

བཞེངས། །ༀ་བཛྲ་ས་མ་"ཡ2་ཧཱུཾ་ཛཿ 

1  མ་ཕྱི། ༡༤༨ཕྲེང་༡༦ན།  འཆང    * འཆིང

2  མ་ཕྱི། ༡༤༩ཕྲེང་༩ན།  ཡཱ    * ཡ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཡེ་ཤེས་ལྷ་ཚོགས་སྤྱན་འདྲེན་པ། ཧྲཱིཿ ཆོས་ཀྱི་དབྱིངས་ནས་སྐུར་བཞེངས་པ། །དབང་

ཆེན་ཁྲོས་པའི་རྒྱལ་པོ་བཞེངས། །དབུས་ཉིད་ཡེ་ཤེས་གཞལ་ཡས་ནས། །པདྨ་རྟ་

མཆོག་གཤེགས་སུ་གསོལ། །མཁའ་དབྱིངས་ཡུམ་གྱི་གཞལ་ཡས་ནས། །ཡུམ་ཆེན་

ཁྲོ་མོ་གཤེགས་སུ་གསོལ། །ཕྱོགས་བཞི་འཁོར་ལོའི་རྩིབས་སྟེང་ནས། །སྤྲུལ་པའི་ཁྲོ་

བོ་གཤེགས་སུ་གསོལ། །སྒོ་བཞི་གནས་ཀྱི་གཞལ་ཡས་ནས། །སྒོ་མ་བཞི་རྣམས་

གཤེགས་སུ་གསོལ། །དུར་ཁྲོད་ཆེན་པོའི་གནས་མཆོག་ནས། །དབང་ཆེན་བྲན་

གཡོག་གཤེགས་སུ་གསོལ། །ཨེ་ཧྱ་ཧི་བྷ་ག་ཝན་མཧཱ་ཀ་རུ་ཎི་ཀ་ཏྲི་ཤྱ་ཧོ། ས་མ་ཡ་

ཛཿ ས་མ་ཡ་སྟྭཾ། 

བརྟན་པར་བཞུགས་སུ་གསོལ་བ་ནི། ཧྲཱིཿ  དམ་ཚིག་དབང་གི་དཀྱིལ་འཁོར་འདིར། །ཡེ་

ཤེས་དབང་ཆེན་དཀྱིལ་འཁོར་མཆོག །ཕོ ་བྲང་དམ་ཚིག་དཀྱིལ་འཁོར་

འདིར། །དགྱེས་བཞིན་བརྟན་པར་བཞུགས་སུ་གསོལ། །ཛཿ ཧཱུཾ་བཾ་ཧོཿ ས་མ་ཡ་སྟྭཾ། 

སྒོ་གསུམ་གུས་པས་ཕྱག་བྱ་བ། ཧྲཱིཿ དཔལ་ཆེན་ཁྲོ་བོ་མི་བཟད་པ། །རྟ་མཆོག་དཔལ་

ལ་ཕྱག་འཚལ་ལོ། །ཁྲོ་མོ་ཡུམ་ལ་ཕྱག་འཚལ་ལོ། །སྤྲུལ་པའི་སྐུ་ལ་ཕྱག་འཚལ་

ལོ། །སྒོ་སྲུང་བཞི་ལ་ཕྱག་འཚལ་ལོ། །ཨ་ཏི་པུ་ཧོཿ པྲ་ཏི་ཛ་ཧོ། 

ཉེར་སྤྱོད་རོལ་མོ་འབུལ་བ་ནི། ཧྲཱིཿ བདུག་སྤོས་སྣང་གསལ་ཞུགས་ཏོག་སྒྲ། །ཞལ་

ཟས་དྲི་ཆབ་འདི་རྣམས་ཀྱང༌། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་

ལོ་བཞེས་སུ་གསོལ། །ༀ་སརྦ་ཏ་ཐཱ་ག་ཏ་མཧཱ་པདྨ་ཤྭ་རི་ས་པ་རི་ཝཱ་ར་ཨ຋ཾ་པྲ་ཏཱིཙྪ་

པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཨཱཿཧཱུཾ། དེ་གཞིན་དུ་ཨ຋ཾ་གྱི་གནས་སུ་བཛྲ་དྷུ་པེ། བཛྲ་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

པུཥྤེ། བཛྲ་ཨཱ་ལོ་"ཀཻ བཛྲ་གནྡྷེ།1 བཛྲ་ནཻ་ཝི་དྱ། བཛྲ་ཤཔྟ་ཧཱུཾ། 

འདོད་ཡོན་ལྔ་ཡི་མཆོད་པ་ནི། ཧཱུཾ། གཟུགས་ཀྱི་ལྷ་མོ་སྐུ་མདོག་དཀར། །ཕྱག་ན་

མཛེས་སྡུག་ལོངས་སྤྱོད་བསྣམས། །དབང་ཆེན་ལྷ་ཡི་སྤྱན་ལ་འབུལ། །གཟུགས་ཀྱི་

མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །སྒྲ་ཡི་ལྷ་མོ་སྐུ་མདོག་

སྔོ། །ཕྱག་ན་སྒྲ་སྙན་ལོངས་སྤྱོད་བསྣམས། །དབང་ཆེན་ལྷ་ཡི་སྙན་ལ་འབུལ། །སྒྲ་ཡི་

མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །དྲི་ཡི་ལྷ་མོ་སྐུ་མདོག་

སེར། །ཕྱག་ན་དྲི་ཡི་ལོངས་སྤྱོད་བསྣམས། །དབང་ཆེན་ལྷ་ཡི་ཤངས་ལ་འབུལ། །དྲི་

ཡི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །རོ་ཡི་ལྷ་མོ་སྐུ་

མདོག་དཀར། །ཕྱག་ན་རོ་ཡི་ལོངས་སྤྱོད་བསྣམས། །དབང་ཆེན་ལྷ་ཡི་ལྗགས་ལ་

འབུལ། །རོ་ཡི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །རེག་

བྱའི་ལྷ་མོ་སྐུ་མདོག་ལྗང༌། །ཕྱག་ན་རེག་བྱའི་ལོངས་སྤྱོད་བསྣམས། །དབང་ཆེན་ལྷ་

ཡི་སྐུ་ལ་འབུལ། །རེག་བྱའི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་

མཛོད། །ཆོས་ཀྱི་ལྷ་མོ་སྐུ་མདོག་དཀར། །ཕྱག་ན་ཆོས་ཀྱི་པོ་ཏི་བསྣམས། །དབང་

ཆེན་ལྷ་ཡི་ཐུགས་ལ་འབུལ། །ཆོས་ཀྱི་མཆོད་པ་བཞེས་སུ་གསོལ། །ཨ་ལ་ལ་ཏེ་

དགྱེས་པར་མཛོད། །

བདུད་རྩི་སྨན་མཆོད་འབུལ་བ་ནི།  རང་བྱུང་གདོད་ནས་རྣམ་པར་དག །རྩ་བརྒྱད་སྟོང་

ལས་སྦྱར་བའི་སྨན། །རིགས་ལྔ་དམ་ཚིག་ལྔ་ཡི་དངོས། །ཡེ་ཤེས་ལྔ་རྫོགས་སྒྲུབ་

བའི་རྫས། །རྒྱུད་དྲུག་སེམས་ཅན་ཀུན་སྒྲོལ་བའི། །དུག་ལྔ་སེལ་བའི་བདུད་རྩི་

1  མ་ཕྱི། ༡༥༠ཕྲེང་༢ན།  ཀྐེ བཛྲ་གན་དྷེ    * ཀཻ བཛྲ་གནྡྷེ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འདི། །ཇི་སྙེད་སངས་རྒྱས་ཐམས་ཅད་དང༌། །བྱང་ཆུབ་སེམས་དཔའི་ཚོགས་ཆེན་

ལ། །བདག་ཅག་དད་པས་འབུལ་ལགས་ཀྱི། །ཐུགས་རྗེས་དགོངས་ལ་བཞེས་སུ་

གསོལ། །བཞེས་ནས་བདག་ལ་དགྱེས་པར་མཛོད། །བླ་མེད་འཕྲུལ་གྱི་དངོས་གྲུབ་

སྩོལ། །"ༀ་1སརྦ་པཉྩ་ཨ་མྲ�་ཏ་ཁ་རཾ་"2ཁཱ་ཧི། སྔ་རབས་འདས་པའི་རྡོ་རྗེ་སློབ་དཔོན་

དང༌། །ད་ལྟ་བཞུགས་པའི་རྡོ་རྗེ་སློབ་དཔོན་དང༌། །སླད་ནས་འབྱོན་པའི་རྡོ་རྗེ་སློབ་

དཔོན་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་

དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རྒྱལ་བ་

དགོངས་པའི་བརྒྱུད་པའི་བླ་མ་དང༌། །རིག་འཛིན་རིག་པའི་བརྒྱུད་པའི་བླ་མ་

དང༌། །གང་ཟག་སྙན་ཁུང་བརྒྱུད་པའི་བླ་མ་ལ། །རྣམ་དག་དམ་རྫས་བདུད་རྩིའི་

མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཆོས་སྐུ་སྤྲོས་བྲལ་སྣང་བ་མཐའ་ཡས་དང༌། །ལོངས་

སྐུ་བདེ་ཆེན་ཁྲོ་རྒྱལ་རྟ་མགྲིན་དཔལ། །སྤྲུལ་པའི་སྐུ་མཆོག་པདྨ་འབྱུང་གནས་

ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་

དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ལོ་ཆེན་བཻ་རོ་མངའ་

བདག་ཁྲི་སྲོང་རྗེ། །གཏེར་སྟོན་གསུམ་ལས་སུམ་པ་དབང་ཕྱུག་དང༌། །འབྲེ་སྟོན་ཆེན་

པོ་ཤེས་རབ་བླ་མ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་

རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རྐྱང་

པོ་གྲགས་བྱང་རྣམ་གསུམ་ལས་འཕྲོ་ཅན། །འབྲུ་ཚང་གཉགས་སྟོན་ཆེན་པོ་གཟི་

1  མ་ཕྱི། ༡༥༠ཕྲེང་༡༤ན།  -ༀ་    ༀ་

2  མ་ཕྱི། ༡༥༠ཕྲེང་༡༤ན།  +ཁཱ་ཧི་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

བརྗིད་འབར། །རྟ་ནག་བླ་མ་རྒྱ་ཡི་མཚན་ཅན་ལ། །རྣམ་དག་དམ་རྫས་བདུད་རྩིའི་

མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རབ་དགའི་སར་གནས་གྲུབ་ཐོབ་འདར་ཆར་

དང༌། །ཆོས་ཀྱི་རྒྱལ་པོ་བོ་དོང་རིན་པོ་ཆེ། །མཁས་གྲུབ་ཆེན་པོ་བསོད་ནམས་བརྟན་

པ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་

ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། འགྲོ་བའི་མགོན་

པོ་ཆོས་རྒྱལ་དཔལ་བཟང་པོ། །ཀུན་མཁྱེན་ཆེན་པོ་དཔལ་ལྡན་སེངྒེ་དང༌། །མཚུངས་

མེད་ཆོས་རྗེ་རིན་ཆེན་བཀྲ་ཤིས་ལ། །རྣམ་དག་དམ་རྫས་བདུད་རྩིའི་མཉེས་མཆོད་

འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་

ཁ་རཾ་ཁཱ་ཧི། རྟོགས་ལྡན་ཆེན་པོ་ཡོན་ཏན་མགོན་པོ་དང༌། །འགྲོ་བའི་བླ་ཆེན་ཆོས་ཀྱི་

དཔལ་བཟང་པོ། །དཀོན་མཆོག་གསུམ་དངོས་རྡོ་རྗེ་རྒྱལ་མཚན་ལ། །རྣམ་དག་དམ་

རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་

གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། མཐུ་སྟོབས་དབང་ཕྱུག་རྣམ་རྒྱལ་

བཟང་པོ་དང༌། །འཁྲུལ་ཞིག་ཆེན་པོ་དཀོན་མཆོག་བཟང་པོ་དང༌། །རྡོ་རྗེ་འཆང་དངོས་

བློ་གསལ་རྒྱ་མཚོ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་

རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ལྷ་

རིགས་འ་ཞྭའི་སྔགས་འཆང་མཁྱེན་བརྩེའི་ཞབས། །སྔགས་འཆང་ཆེན་པོ་གཞོན་ནུ་

སྟོབས་ལྡན་དང༌། །རྫོགས་ཆེན་རྣལ་འབྱོར་བྱམས་པ་རྡོ་རྗེ་ལ། །རྣམ་དག་དམ་རྫས་

བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། སླར་ཡང་འཇམ་དབྱངས་མཁྱེན་བརྩེས་

རྗེས་བཟུང་བའི། །མཐུ་སྟོབས་དབང་ཕྱུག་བསོད་ནམས་ཆོས་འཕེལ་དང༌། །གྲུབ་པ་

མཆོག་བརྙེས་དབང་ཕྱུག་རབ་བརྟན་ལ། །རྣམ་དག་དམ་རྫས་བདུད་རྩིའི་མཉེས་

མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་

ཨ་མྲ�་ཏ་ཁ་རཾ་ཁཱ་ཧི། འཁོར་ལོའི་མགོན་པོ་བསོད་ནམས་མཆོག་ལྡན་ཞབས། །དཀྱིལ་

འཁོར་རྒྱ་མཚོའི་བྱེད་པོ་ཨཱ་"ནནྟ1། །ངག་གི་དབང་ཕྱུག་བློ་བཟང་རྒྱ་མཚོ་ལ། །རྣམ་

དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་

དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི།  ཁ༽ གསང་ཐིག་བཀའ་བབས་

གནས་བརྟན་འཇམ་དབྱངས་གྲགས། །དཔལ་གྱི་ལུང་སྩལ་བློ་བཟང་ནོར་བུའི་

ཞབས། །ཡོངས་འཛིན་ཆེན་པོ་ངག་དབང་དོན་འགྲུབ་ལ། །རྣམ་དག་དམ་རྫས་བདུད་

རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཡང་ཐིག་དོན་རྟོགས་གྲུབ་དབང་བསྟན་འཕེལ་

དཔལ། །དཀྱིལ་འཁོར་བདག་པོ་དབང་གྲགས་རོལ་པ་རྩལ། །རིགས་ཀུན་འདུས་པ་

དྲིན་ཅན་བླ་མ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་

རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་

ཧི། བཅོམ་ལྡན་རྟ་མཆོག་པདྨ་ཧེ་རུ་ཀ །ཡུམ་ཆེན་ཁྲོ་མོ་གར་གྱི་དབང་ཕྱུག་

མ། །རིགས་བཞིའི་ཁྲོ་བོ་སྒོ་མ་བཞི་རྣམས་ལ། །རྣམ་དག་དམ་རྫས་བདུད་རྩིའི་མཉེས་

མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་

1  མ་ཕྱི། ༡༥༢ཕྲེང་༤ན།  ནནྡ    * ནནྟ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཨ་མྲ�་ཏ་ཁ་རཾ་ཁཱ་ཧི།  གིང་ལྔ་གཟའ་གདོང་བེག་ཙེ་ལྕམ་སྲིང་དང༌། །གནས་གསུམ་

དཔའ་བོ་དཔའ་མོ་མཁའ་འགྲོའི་ཚོགས། །ཆོས་འཁོར་སྐྱོང་བའི་སྲུང་མ་ཐམས་ཅད་

ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་

དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི།  

སྨན་གྱི་དངོས་གྲུབ་བླང་པ་ནི། ཧཱུཾཿ ཡེ་ཤེས་ཁྲོ་རྒྱལ་དབང་ཆེན་གྱི། །སྐུ་གསུང་ཐུགས་

ཀྱི་དངོས་གྲུབ་མཆོག །རྣལ་འབྱོར་ལུས་ངག་ཡིད་ལ་ཐིམ། །གཉིས་མེད་གྱུར་ནས་

བརྟན་པ་ཆེ། །ཀཱ་ཡ་སིདྡྷི་ༀཿ ཝ་ཀ་སིདྡྷི་ཨཱཿ ཙིཏྟ་སིདྡྷི་ཧཱུཾ། 

བ་ལ�་གཏོར་མའི་མཆོད་པ་ནི། ཧཱུཾཿ ཁྱད་པར་འདོད་ཡོན་མཆོད་པའི་མཆོག །ཤ་ཁྲག་

ཀེང་རུས་གཏོར་མ་ཡིས། །ཁྲོ་རྒྱལ་དབང་ཆེན་ཐུགས་དམ་བསྐང༌། །མཧཱ་བ་ལ�་ཏ་ཁ་

རཾ་ཁཱ་ཧི། ཁྱད་པར་འདོད་ཡོན་མཆོད་པའི་མཆོག །ཤ་ཁྲག་ཀེང་རུས་གཏོར་མ་

ཡིས། །ཡུམ་ཆེན་ཁྲོ་མོའི་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་

འདོད་ཡོན་མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །ཁྲོ་མོ་བཞི་ཡི་

ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་མཆོད་པའི་

མཆོག །ཤ་ཁྲག་ཀེང་རུས་གཏོར་མ་ཡིས། །སྒོ་མ་བཞི་ཡི་ཐུགས་དམ་བསྐང༌། །མཧཱ་

བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་མཆོད་པའི་མཆོག །ཤ་ཁྲག་ཀེང་རུས་

གཏོར་མ་ཡིས། །"གིང1་ཆེན་ལྔ་ཡི་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། 

ཁྱད་པར་འདོད་ཡོན་མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །གཟའ་

གདོང་ལྕམ་དྲལ་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་

1  མ་ཕྱི། ༡༥༢ཕྲེང་༡༧ན།  གྱིང    * གིང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །བེ་གདོང་ལྕམ་དྲལ་ཐུགས་

དམ་བསྐང་། །མཧཱ་བ་ལ�་ཏ་ཁ་རཾ་ཁཱ་ཧི།

ཧཱུཾཿ ཤ་ཁྲག་རུས་པ་ནང་ཁྲོལ་མཁྲིས། །འདོད་ཆགས་ཞེ་སྡང་གཏི་མུག་

དང༌། །ང་རྒྱལ་ཕྲག་དོག་མཆོད་པ་འབུལ། །སྐུ་གསུང་ཐུགས་དང་ཡོན་ཏན་

དང༌། །འཕྲིན་ལས་དངོས་པོར་བཞེས་སུ་གསོལ། །མཧཱ་མཾ་ས་ཁཱ་ཧི། མཧཱ་རཀྟ་ཁཱ་ཧི། 

མཧཱ་ཀ໊་ནི་རི་ཏི་ཁཱ་ཧི། མཧཱ་བ་སུ་ཏ་ཁཱ་ཧི། མཧཱ་གོ་རོ་ཙ་ན་ཁཱ་ཧི།  

རཀྟའི་མཆོད་པ་འབུལ་བ་ནི། ཧཱུཾཿ སྣ་ཚོགས་ཁྲག་གི་མཚོ་འཁྱིལ་བའི། །རཀྟ་དམར་

ཆེན་མཆོད་པ་འདི། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་ལོ་བཞེས་

སུ་གསོལ། །མཧཱ་རཀྟ་ཁཱ་རཾ་ཁཱ་ཧི།  

བདེ་ཆེན་སྦྱོར་པའི་མཆོད་པ་ནི། ཧཱུཾ། གསང་བ་ཐབས་དང་ཤེས་རབ་ལས། །པདྨ་ནོར་

བུ་མཉམ་སྦྱར་ནས། །དགྱེས་པ་ཆེན་པོའི་བདེ་ཆེན་དང༌། །བྱང་ཆུབ་སེམས་ཀྱི་

མཆོད་པ་འདི། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་ལོ་བཞེས་སུ་

གསོལ། །པདྨ་སུ་"ཁ1་བོ་དྷི་ཙིཏྟ་སྭཱཧཱ། 

དགྲ་བགེགས་བསྒྲལ་བའི་མཆོད་པ་ནི། ཧཱུཾ། སྤྲུལ་པའི་ཁྲོ་བོ་འབར་བ་ཡིས། །ཞིང་བཅུ་མ་

ལུས་ཐམས་ཅད་དང༌། །འཁོར་བ་ཉོན་མོངས་རྒྱ་དྲལ་ནས། །དུག་ལྔ་དབྱིངས་སུ་

བསྒྲལ་བར་བྱའོ། །ཨ་མུ་ཀ་མ་ར་ཡ་ཕཊཿ ཧཱུཾ། ཞིང་གྱུར་ཐམས་ཅད་རང་བཞིན་

བསྒྲལ། །ཤ་ཁྲག་སྲོག་དབུགས་མཆོད་པ་འདི། །པདྨ་དབང་ཆེན་དཀྱིལ་འཁོར་

ལ། །མཆོད་པ་འབུལ་ལོ་བཞེས་སུ་གསོལ། །མཧཱ་མཾ་ས། མཧཱ་རཀྟ། མཧཱ་ཀ໊་ནི་རི་ཏི། 

1  མ་ཕྱི། ༡༥༣ཕྲེང་༥ན།  ཀ    * ཁ



  67  

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

མཧཱ་པཉྩ་ཨ་མྲ�་ཏ་ཁ་རཾ་ཁཱ་ཧི། 

ཡེ་ཤེས་གླུ་ཡི་མཆོད་པ་ནི། ཧྲཱིཿ  དམར་ནག་གྲུ་གསུམ་དབང་གི་དཀྱིལ་འཁོར་

ནས། །པདྨ་ཉི་ཟླ་བདུད་བསྣོལ་གདན་སྟེང་དུ། །རྣམ་ཤེས་གནས་གྱུར་པདྨ་ཧེ་རུ་"ཀ1 

།ཞེ་སྡང་རྣམ་དག་ཆོས་དབྱིངས་ཡེ་ཤེས་"ངང2༌། །རྒྱུད་དྲུག་ཉོན་མོངས་ཞེ་སྡང་

འཇོམས་མཛད་པ། །ཁྲོ་རྒྱལ་རྟ་མཆོག་དཔལ་ལ་ཕྱག་འཚལ་ལོ། །ཕྱི་ནང་གསང་བའི་

མཆོད་པ་འདི་བཞེས་ལ། །རྨད་བྱུང་རོལ་པའི་དངོས་གྲུབ་སྩལ་དུ་གསོལ། །དགའ་

བཞི་བདེ་བ་ཆེན་པོའི་དཀྱིལ་འཁོར་ནས། །དུས་གསུམ་སངས་རྒྱས་ཐམས་ཅད་

བསྐྱེད་པའི་ཡུམ། །བདེ་སྟོང་ཟུང་འཇུག་ཤེས་རབ་ཐབས་ལ་རོལ། །"དབྱིངས3་དང་

ཡེ་ཤེས་དབྱེར་མེད་ཁྲོ་མོའི་སྐུ། །རྒྱུད་དྲུག་ལས་དང་ཉོན་མོངས་འཇོམས་མཛད་

མ། །ཁྲོ་མོ་གར་དབང་ཡུམ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་

རོལ་བ་ལས། །ཤར་ཕྱོགས་འཁོར་ལོ་དྲི་ཟའི་གདན་སྟེང་ན། །གཟུགས་ཕུང་"གནས4་

གྱུར་རྡོ་རྗེ་དབང་ཆེན་སྐུ། །གཏི་མུག་"རྣམ5་དག་མེ་ལོང་ཡེ་ཤེས་ངང༌། །རྒྱུད་དྲུག་

ཉོན་མོངས་གཏི་མུག་འཇོམས་མཛད་པ། །རྡོ་རྗེ་དབང་ཆེན་སྐུ་ལ་ཕྱག་འཚལ་

ལོ། །ཡབ་ཡུམ་ཐབས་ཤེས་གཉིས་མེད་རོལ་བ་ལས། །ལྷོ་ཕྱོགས་འཁོར་ལོ་གྲུལ་

བུམ་གདན་སྟེང་ན། །ཚོར་ཕུང་གནས་གྱུར་རིན་ཆེན་དབང་ཆེན་སྐུ། །ང་རྒྱལ་རྣམ་

དག་མཉམ་ཉིད་ཡེ་ཤེས་ངང༌། །རྒྱུད་དྲུག་ཉོན་མོངས་ང་རྒྱལ་འཇོམས་མཛད་

1  མ་ཕྱི། ༡༥༣ཕྲེང་༡༡ན།  -ཀ    * ཀ

2  མ་ཕྱི། ༡༥༣ཕྲེང་༡༢ན།  དང    * ངང

3  མ་ཕྱི། ༡༥༣ཕྲེང་༡༥ན།  དབང    * དབྱིངས

4  མ་ཕྱི། ༡༥༣ཕྲེང་༡༨ན།  དབང    * གནས

5  མ་ཕྱི། ༡༥༣ཕྲེང་༡༨ན།  གནས    * རྣམ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པ། །རིན་ཆེན་དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་

རོལ་བ་ལས། །ནུབ་ཕྱོགས་འཁོར་ལོ་ཀླུ་དབང་གདན་སྟེང་དུ། །འདུ་ཤེས་གནས་གྱུར་

པདྨ་དབང་ཆེན་སྐུ། །འདོད་ཆགས་རྣམ་དག་ཀུན་རྟོགས་ཡེ་ཤེས་"ངང1༌། །རྒྱུད་དྲུག་

ཉོན་མོངས་འདོད་ཆགས་འཇོམས་མཛད་པ། །པདྨ་དབང་ཆེན་སྐུ་ལ་ཕྱག་འཚལ་

ལོ། །ཡབ་ཡུམ་ཐབས་ཤེས་གཉིས་མེད་རོལ་བ་ལས། །བྱང་ཕྱོགས་འཁོར་ལོ་གནོད་

སྦྱིན་གདན་སྟེང་དུ། །འདུ་བྱེད་གནས་གྱུར་ལས་རབ་དབང་ཆེན་སྐུ། །ཕྲག་དོག་རྣམ་

དག་བྱ་གྲུབ་ཡེ་ཤེས་"ངང2་། །རྒྱུད་དྲུག་ཉོན་མོངས་ཕྲག་དོག་འཇོམས་མཛད་

པ། །ལས་རབ་དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་

རོལ་བ་ལས། །ཤར་ཕྱོགས་སྒོ་ཁྱུད་ཟླ་བའི་གདན་སྟེང་དུ། །ས་ཁམས་རྣམ་དག་སྒོ་མ་

ལྕགས་ཀྱུ་མ། །བྱམས་པ་ཚད་མེད་ཞི་བའི་ལས་རྣམས་སྒྲུབ། །རྒྱུད་དྲུག་ལས་དང་

ཉོན་མོངས་ཞི་མཛད་མ། །རྡོ་རྗེ་ལྕགས་ཀྱུ་མ་ལ་ཕྱག་འཚལ་ལོ། །ཡབ་ཡུམ་ཐབས་

ཤེས་གཉིས་མེད་རོལ་བ་ལས། །ལྷོ་ཕྱོགས་སྒོ་ཁྱུད་ཟླ་བའི་གདན་སྟེང་དུ། །ཆུ་ཁམས་

རྣམ་དག་སྒོ་མ་ཞགས་པ་མ། །སྙིང་རྗེ་ཚད་མེད་རྒྱས་པའི་ལས་རྣམས་སྒྲུབ། །ཚེ་དང་

ཡེ་ཤེས་མ་ལུས་རྒྱས་མཛད་མ། །རྡོ་རྗེ་ཞགས་པ་མ་ལ་ཕྱག་འཚལ་ལོ། །ཡབ་ཡུམ་

ཐབས་ཤེས་གཉིས་མེད་སྦྱོར་བ་ལས། །ནུབ་ཕྱོགས་སྒོ་ཁྱུད་ཟླ་བའི་གདན་སྟེང་

དུ། །མེ་ཁམས་རྣམ་དག་སྒོ་མ་ལྕགས་སྒྲོག་མ། །དགའ་བ་ཚད་མེད་དབང་གི་ལས་

རྣམས་སྒྲུབ། །ཁམས་གསུམ་མ་ལུས་དབང་དུ་སྡུད་མཛད་མ། །རྡོ་རྗེ་ལྕགས་སྒྲོག་མ་

ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་སྦྱོར་བ་ལས། །བྱང་ཕྱོགས་

1  མ་ཕྱི། ༡༥༤ཕྲེང་༣ན།  དང    * ངང

2  མ་ཕྱི། ༡༥༤ཕྲེང་༦ན།  དང    * ངང

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

སྒོ་ཁྱུད་ཟླ་བའི་གདན་སྟེང་དུ། །རླུང་ཁམས་རྣམ་དག་སྒོ་མ་དྲིལ་བུ་མ། །བཏང་སྙོམས་

ཚད་མེད་དྲག་པོའི་ལས་རྣམས་སྒྲུབ། །དགྲ་བགེགས་མངོན་སྤྱོད་ལས་ཀྱིས་ཚར་

གཅོད་མ། །རྡོ་རྗེ་དྲིལ་བུ་མ་ལཕྱག་འཚལ་ལོ། །ཞིང་ཁམས་ཐམས་ཅད་དབང་དྲག་

དཀྱིལ་འཁོར་ནས། །ཕུང་པོ་ཁམས་དང་སྐྱེ་མཆེད་ཡེ་ཤེས་ལྷ། །སྐུ་ལྔ་ཡེ་ཤེས་ལྔ་ཡི་

རང་བཞིན་ཅན། །ཚད་མེད་བཞི་དང་འཕྲིན་ལས་རྣམ་བཞིར་ལྡན། །ཐུགས་རྗེ་ཁྲོས་

པའི་ཁྲོ་བཞད་བརྔམས་པའི་ཞལ། །ཡབ་ཡུམ་གཙོ་འཁོར་བཅུ་ལ་ཕྱག་ཕྱག་འཚལ་

ལོ། །དབང་དྲག་ཕྱི་ཡི་དཀྱིལ་འཁོར་བཀའ་སྲུང་ནི། །སྲོག་ལ་དབང་བསྒྱུར་"གིང1་

ཆེན་ལྔ་རྣམས་ཀྱང༌། །ལས་སུ་སངས་རྒྱས་བསྟན་པ་བསྲུང་མཛད་ཅིང༌། །ཟས་སུ་

དགྲ་བགེགས་ཤ་ཁྲག་ཚོགས་རྣམས་གསོལ། །དམ་ཉམས་དགྲ་བགེགས་ཐལ་བར་

རློག་མཛད་པའི། །དྲེགས་པ་མཐུ་རྩལ་ཅན་ལ་ཕྱག་འཚལ་ལོ། །ཕྱོགས་བཞི་བར་སྣང་

ནམ་མཁའི་དཀྱིལ་ཡངས་ནས། །དམ་ཅན་བཀའ་སྡོད་གཟའ་གདོང་ལྕམ་དྲལ་

ཡང༌། །ལས་སུ་སངས་རྒྱས་བསྟན་པ་བསྲུང་མཛད་ཅིང༌། །ཟས་སུ་དགྲ་བགེགས་ལོ་

ཐོག་ནར་མར་གསོལ། །དགྲ་བགེགས་ཡུལ་ཁམས་ཐལ་བར་རློག་མཛད་པའི། །གཟའ་

གདོང་དྲེགས་པ་ཅན་ལ་ཕྱག་འཚལ་ལོ། ། 

ཤར་དཀྱིལ་འཁོར་ལྷ་ཚོགས་ལ་བསྟོད་པ། འོད་གསལ་དབྱིངས་ལས་མ་གཡོས་ཀྱང༌། །ཟུང་

འཇུག་བདེ་ཆེན་རྣམ་སྤྲུལ་པ། །སྣ་ཚོགས་སྤྲུལ་པའི་སྐུར་སྟོན་པ། །རྟ་མཆོག་དཔལ་ལ་

ཕྱག་འཚལ་ལོ། །སྤྲོས་པ་ཀུན་ལས་རྣམ་གྲོལ་ཡང༌། །ཆགས་ཅན་ཆགས་པ་འདུལ་བའི་

ཕྱིར། །བུད་མེད་སྒྱུ་མའི་ཚུལ་འཛིན་པ། །ཁྲོ་མོ་ཡུམ་ལ་ཕྱག་འཚལ་ལོ། །ཟག་བཅས་

1  མ་ཕྱི། ༡༥༤ཕྲེང་༢༡ན།  གྱིང    * གིང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཕུང་པོ་གནས་གྱུར་པའི། །ཉོན་མོངས་རྣམ་དག་ཡེ་ཤེས་སྐུ། །འཕྲིན་ལས་རྣམ་བཞི་

ཡོངས་རྫོགས་མཛད། །ཁྲོ་རྒྱལ་བཞི་ལ་ཕྱག་འཚལ་ལོ། །རྟག་ཆད་བདག་མཚན་རྣམ་

དག་ཅིང༌། །བསྡུ་དངོས་ཚད་མེད་ངོ་བོ་ཉིད། །དགུག་གཞུག་བཅིང་དང་དབང་མཛད་

པའི། །སྒོ་མ་བཞི་ལ་ཕྱག་འཚལ་ལོ། །གདུག་པ་ཅན་རྣམས་འདུལ་བའི་ཕྱིར། །རབ་

ཁྲོས་བརྔམས་ཤིང་མི་བཟད་པ། །འབར་བའི་འཕྲེང་བ་རབ་འཁྲིགས་པའི། །བཀའ་སྡོད་

རྣམས་ལ་ཕྱག་འཚལ་ལོ། །རྟེན་འབྲེལ་བཅུ་གཉིས་རྣམ་དག་ཅིང༌། །བྱང་ཆུབ་ཕྱོགས་

ཆོས་རང་བཞིན་ཅན། །བདེ་ཆེན་སྙིང་པོ་ལེགས་རྫོགས་པའི། །གཞལ་མེད་ཁང་ལ་

ཕྱག་འཚལ་ལོ། །གཉིས་མེད་ཡེ་ཤེས་རྡོ་རྗེ་ཡི། །ས་གཞི་ར་བ་བླ་བྲེ་གུར། །ཡེ་ཤེས་མེ་

དཔུང་འབར་བ་ཅན། །སྲུང་བའི་འཁོར་ལོར་ཕྱག་འཚལ་ལོ། །ཁྱེད་ལ་བསྟོད་པའི་དགེ་

བ་དེས། །ལམ་གྱི་བར་ཆད་ལེགས་བསལ་ནས། །ཚེ་འདིར་ཚོགས་གཉིས་རབ་

རྫོགས་ཏེ། །སྐུ་བཞིའི་བདག་ཉིད་སངས་རྒྱས་ཤོག །

བསྙེན་པ་འཛབ་ཀྱི་རིམ་པ་ནི། ཧཱུཾ། བདག་ཉིད་ཁྲོ་རྒྱལ་རྟ་མཆོག་དཔལ། །ཐུགས་ཀར་

པདྨ་འདབ་བརྒྱད་ཀྱི། །གེ་སར་ལ་ནི་སྙིང་པོ་ཧྲཱིཿ །འདབ་མ་བརྒྱད་ལ་སྔགས་ཀྱིས་

བསྐོར། །འོད་འཕྲོས་བདེ་གཤེགས་རྣམས་ལ་ཐིམ། །ཕྱི་ནང་གསང་བའི་མཆོད་པ་

འབུལ། །སྐུ་གསུང་ཐུགས་ཀྱི་དངོས་གྲུབ་བསྡུ། །སེམས་ཅན་སྒོ་གསུམ་དྲི་མ་

སྦྱངས། །རྣལ་འབྱོར་ལུས་ངག་ཡིད་ལ་བསྡུ། །

ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་ངྷ་ཤྭ་རི་ཧཱུཾ་ཕཊ། ༀ་

བཛྲ་ཤྭ་ར་ཀྲོ་ངྷ་ཧཱུཾ་ཕཊ། ༀ་རཏྣ་ཤྭ་ར་ཀྲོ་ངྷ་ཧཱུཾ་ཕཊ། ༀ་པདྨ་ཤྭ་ར་ཀྲོ་ངྷ་ཧཱུཾ་ཕཊ། ༀ་

ཀརྨ་ཤྭ་ར་ཀྲོ་ངྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾ། ༀ་བཛྲ་སྥོ་ཊ་བཾ། 



  71  

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ༀ་བཛྲ་གྷཎྜེ་ཧོཿ 

འཛབ་ཀྱི་བསྟོད་པ་བྱ་ནི། ཧཱུཾ། པདྨ་རིགས་ཀྱི་ཁྲོ་རྒྱལ་མཆོག །དཔལ་ཆེན་པདྨ་ཧེ་

རུ་ཀ །མི་བཟད་ཁྲོ་རྒྱལ་རྟ་མཆོག་དཔལ། །དབང་དྲག་སྟོབས་ཆེན་བརྔམས་ཆེན་

གཏུམ། །སྐུ་མདོག་དམར་ནག་བརྗིད་ཅིང་འགྱིང་། །དབུ་གསུམ་རྣམ་ཐར་གསུམ་ཡང་

སྟོན། །ཕྱག་དྲུག་རྒྱུད་དྲུག་རྩད་ནས་གཅོད། །ཞབས་བཞི་འཁོར་བའི་ཆོས་བཞི་

སྒྲོལ། །དུར་ཁྲོད་ཆས་བརྒྱད་སྐུ་ལ་རྫོགས། །རྟ་མགོ་ལྗང་གུ་རྟ་སྐད་འཚེར། །མེ་དཔུང་

འབར་བའི་དབུས་ན་བཞུགས། །བརྔམས་པའི་ང་རོ་འབྲུག་སྟོང་སྒྲོག །དྲེགས་པ་ཕོ་མོ་

དབང་དུ་སྡུད། །དབང་ཆེན་སྐུ་ལ་ཕྱག་འཚལ་བསྟོད། །

དངོས་གྲུབ་བླང་པར་བྱ་བ་ནི། ཧཱུཾ། ཁྲོ་རྒྱལ་བརྔམས་པ་རྟ་མཆོག་དཔལ། །དཔལ་གྱི་

སྐུ་གསུང་ཐུགས་མཆོག་ལས། །མཆོག་གི་དངོས་གྲུབ་ཡེ་ཤེས་དབྱིག །དུས་འདིར་

རྣལ་འབྱོར་བདག་ལ་སྩོལ། །ༀ་པདྨ་ཏ་ཀྲིད་པདྨ་ཤྭ་རི་མཧཱ་ཀྲོ་ངྷ་ཧ་ཡ་གྲཱི་ཝ་མ་མ་

ཏྲག་མོ་དུན་ཏ�་ཧྲ�་ཧྲ�་ཧཱུཾ་ཛཿ ༀ་པདྨ་ཀྲོ་ངྷ་ཀཱ་ཡ་ཝཱ་ཀ་ཙིཏྟ་སིདྡྷི་ཨ་ལ་ལ་ཧོ། 

བཀའ་སྲུང་མཆོད་དང་"བསྐང1་བའི་རིམ། །ཚོགས་བརླབས་སྤྱན་དྲངས་སྤྱིར་འབུལ་བ། །བསྟོད་བཤགས་

བསྐྱེད་འགུགས་ཁྲོ་བོ་ཡུངས། །དབྱེ་ཕུར་གྲི་བཏབ་ཚོགས་དབང་བསྐུར། །ཡར་གནས་མཆོད་ལ་མར་གནས་གཏང༌། །སྒོ་

དབྱེ་གསེར་སྐྱེམས་ཟོར་འཕེན་པ། །ཆད་མཐོ་བསྟན་སྐྱོང་རྟ་བྲོ་བརྩད། །གསལ་གདབ་མཆོད་བསྟོད་ནོངས་པ་

གསོལ། །རྟག་ཆད་མཐའ་བསལ་སྨོན་ལམ་དང༌། །བཀྲིས་བྱ་བའི་རིམ་པ་རྣམས། །མཇུག་གི་སྡོམས་སུ་ཚུལ་འདི་

ལ། །སྦྱངས་པའི་དཔྱོད་ལྡན་ཚོགས་རྣམས་སྨྲ། །གིང་ལྔ་གཟའ་གདོང་མཆོད་པ་ནི། རཾ་ཡཾ་ཁཾ། བྷྲུཾ་ༀ་ཨཱཿཧཱུཾ། 

ༀ་མཧཱ་བ་ལ�་ཏ་པུ་ཛ་ཏེ་ཛྭ་ཧཱུཾཿ  ལན་གསུམ་གྱིས་གཏོར་མ་བྱིན་གྱིས་བརླབས། མདུན་གྱི་ནམ་

1  མ་ཕྱི། ༡༥༦ཕྲེང་༡༤ན།  བཀང    * བསྐང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཁར་དུར་ཁྲོད་རོལ་པའི་ས་གཞིར་"རཱ་ཙ་ཏྲི་ཧྲཱིཿ1ཤུ་རྣམས་ཡོངས་སུ་གྱུར་པ་ལས། 

དབུས་སུ་དབང་ཆེན་ཐུགས་ཀྱི་སྤྲུལ་པ་སྲོག་བདག་འོད་ཀྱི་རྒྱལ་པོ་འོད་ཀྱི་མི་བོ་ཆེ་

དཀར་པོ་ཞལ་གཅིག་ཕྱག་གཉིས་པ། གཡས་རལ་གྲི་དང་གཡོན་འོད་ཀྱི་ཞགས་པ་

ཐོགས་པ། སྐུ་ལ་སེང་གེའི་སློག་པ་གསོལ་ཞིང་དབུ་ལ་ཇིལ་དར་དཀར་པོ་བཅིངས་པ། 

ནམ་མཁའི་འཇའི་སྐེ་རགས་ཅན། ལྕགས་ཀྱི་སྡེར་མོ་རྣོན་པོས་དགྲ་སྙིང་འབྱིན་པ། 

འཇིགས་སུ་རུང་བའི་སེང་གེ་དཀར་པོ་"རྔམ2་སྒྲ་སྒྲོག་པ་ལ་ཆིབས་པ། ཤར་དུ་ཚངས་

པ་དུང་གི་ཐོར་ཚུགས་ཅན་སྐུ་མདོག་དཀར་པོ་ཞལ་གཅིག་ཕྱག་གཉིས་པ། ཕྱག་

གཡས་ཟངས་ཀྱི་གྲི་རིང་དང་། གཡོན་ཞགས་པ་དགྲ་ལ་འདེབས་པ། སྐུ་ལ་དར་དཀར་

གྱི་རལ་གུ་གསོལ་ཞིང་། དབུ་ལ་དུང་གི་ཅོད་པན་བཅིངས་པ། རྟ་དཀར་པོ་ངང་རིང་ལ་

ཆིབས་པ། ལྷོར་དམ་ཅན་རྡོ་རྗེ་ལེགས་པ་སྐུ་མདོག་སེར་པོ་ཞལ་གཅིག་ཕྱག་གཉིས་

པ། གཡས་གསེར་གྱི་རྡོ་རྗེ་དང༌། གཡོན་ཙིཏྟ་དམར་པོ་ཐོགས་པ་ཟ་འོག་སྔོ་ཁྲའི་བེར་

གསོལ་ཞིང་དབུ་ལ་བསེ་མེན་གྱི་འགྱིངས་ཐོད་བཅིངས་པ། རྟ་ཁམ་པ་ལག་དཀར་ལ་

ཆིབས་པ། ནུབ་ཏུ་བདུད་པོ་རི་ནག་"སྤུངས3་པ་སྐུ་མདོག་ནག་པོ་ཞལ་གཅིག་ཕྱག་

གཉིས་པ། ཕྱག་གཡས་བདུད་ཀྱི་ཁྲམ་ཤིང་དང༌། གཡོན་ཞགས་པ་ནག་པོ་འདེབས་པ། 

སྐུ་ལ་ལྕགས་ཀྱི་ཞུན་ཁྲབ་གསོལ་ཞིང༌། དབུ་ལ་བདུད་ཞྭ་ནག་པོ་གསོལ་བ། བདུད་རྟ་

ནག་པོ་ལ་ཞོན་པ། བྱང་དུ་སྲོག་བདག་ཡཾ་ཤུད་དམར་པོ་ཞལ་གཅིག་ཕྱག་གཉིས་པ། 

གཡས་ཟངས་ཀྱི་གྲི་རིང་དང༌། གཡོན་ཞགས་པ་དམར་པོ་དགྲ་ལ་འདེབས་པ། བསེ་

1  མ་ཕྱི། ༡༥༦ཕྲེང་༢༠ན།  ར་ཙ་ཏྲི་ཧྲི་    * རཱ་ཙ་ཏྲི་ཧྲཱིཿ

2  མ་ཕྱི། ༡༥༧ཕྲེང་༣ན།  རླབས    * རྔམ

3  མ་ཕྱི། ༡༥༧ཕྲེང་༩ན།  དཔུངས    * སྤུངས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཁྲབ་དང་བསེ་རྨོག་གསོལ་བ། བསེའི་ར་སྐྱེས་ཁམ་པ་ལ་ཆིབས་པ། ལྔ་ཀའང་བརྔམས་

ཤིང་ཁྲོས་ལ་དྲག་ཅིང་རྩུབ་པའི་རྣམ་པ་ཅན། སྤྲུལ་པ་ཡང་སྤྲུལ་ཉིང་སྤྲུལ་བསམ་གྱིས་

མི་ཁྱབ་པས་བསྐོར་བ། དེ་རྣམས་ཀྱི་སྤྱི་བོར་ༀ། མགྲིན་པར་ཨཱཿ ཐུགས་ཀར་ཧཱུཾ། རང་

གི་ཐུགས་ཀ་ནས་འོད་ཟེར་ལྕགས་ཀྱུ་ལྟ་བུ་མང་པོ་འཕྲོས་པས་པདྨ་དབང་གི་ཞིང་

ཁམས་ནས་སྲོག་བདག་འོད་ཀྱི་རྒྱལ་པོ། རྒྱལ་ཡུལ་ནམ་མཁའ་ཆད་ཆོད་ནས་ཚངས་

པ་དུང་གི་ཐོར་ཚུགས་ཅན། ནུབ་ཕྱོགས་ཕ་ཝཾ་ལོང་བུའི་མཁར་ནང་ནས་དམ་ཅན་རྡོ་རྗེ་

ལེགས་པ། བདུད་ཡུལ་ཁ་རག་སྒོ་དགུ་ནས་བདུད་པོ་རི་ནག་སྤུངས་པ། བཙན་ཡུལ་

ཟངས་ཐང་དམར་པོ་ནས་བཙན་རྒོད་ཡཾ་ཤུད་དམར་པོ་འཁོར་དང་བཅས་པ་སྐད་ཅིག་

ཡུད་ཙམ་ལ་ཨེ་ཧྱ་ཧི།  བཛྲ་ས་མ་ཛས་སྤྱན་དྲངས། ཛཿ ཧཱུཾ་བཾ་ཧོཿ ས། དམ་ཚིག་པ་དང་

གཉིས་སུ་མེད་པར་ཐིམ། རཱ་ཙ་ཏྲི་ཧྲཱིཿ ཤུ་ས་མ་ཡ་སྟྭཾ་ཞེས་པས་དམ་ལ་བཞག །རྡོ་རྗེ་ཐལ་མོ་ཁ་ཕྱེ་

བའི་མཐར་སེ་གོལ་གཏོག་ཅིང༌། ༀ་ཁ་ཁ་ཁཱ་ཧི་ཁཱ་ཧི། རཱ་ཛ་སྲོག་ལ་ཧྲཱིཿ ཨ་ཤུག་མེ་ཏྲི་སྲོག་ལ་

ཛཿ ཙ་པ་ལ་ཨ་ཤུགྨ། ཏྲི་ལི་ཛ། བཛྲ་ས་དྷཱུ་ཧྲཱིཿ དུན་དུན་ཤུ་ལ་གྲི་ཝ་ཨི་དཾ་བ་ལ�་གྷྲིཧྣ་ས་

མ་ཡ་རཀྵནྟུ། མ་མ་སརྦ་སིདྡྷི་མེ་པྲ་ཡཙྪནྟུ། ཡ་ཐཻ་པཾ། ཡ་ཐཻཥྚཾ། བྷུཉྩ་ཐ། ཛི་གྷ་ཐ། པི་པཱ་

ཐ། མཱ་ཏི་པྲ་མ་ཐ། མ་མ་སརྦ་ཀརྟ་ཡ་སད་སུ་ཁཾ་བི་ཤུདྡྷེ་ས་ཧཱ་ཡི་ཀ་བྷ་ཝནྟུ་ཧཱུཾ་ཧཱུཾ་ཕཊཿ 

ཅེས་ལན་གསུམ་དང༌། རཱ་ཙ་ཏྲི་"ཧྲཱིཿ1ཤུ་མཧཱ་པཉྩ་ཨ་མྲ�་ཏ་ཁཱ་ཧི་ཁཱ་ཧི།  མཧཱ་རཀྟ་ཁཱ་ཧི་ཁཱ་

ཧིས་སྨན་རཀ་ཕུལ། ཧཱུཾཿ དབང་དྲག་དཀྱིལ་འཁོར་སྤྱི་ཡི་བཀའ་སྡོད་ནི། །སྲོག་ལ་དབང་

བསྒྱུར་"གིང2་ཆེན་ལྔ་རྣམས་ཀྱང༌། །ལས་སུ་སངས་རྒྱས་བསྟན་པ་བསྲུང་མཛད་

ཅིང༌། །ཟས་སུ་དགྲ་བོའི་ཤ་ཁྲག་ཚོགས་རྣམས་ཟ། །དམ་ཉམས་དགྲ་བགེགས་རྩད་

1  མ་ཕྱི། ༡༥༨ཕྲེང་༤ན།  ཧྲི    * ཧྲཱིཿ

2  མ་ཕྱི། ༡༥༨ཕྲེང་༧ན།  གྱིང    * གིང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ནས་གཅོད་མཛད་པའི། །དྲེགས་པ་མཐུ་རྩལ་ཅན་ལ་ཕྱག་འཚལ་བསྟོད། །ཕྱི་ནང་

གསང་བའི་མཆོད་པ་འདི་བཞེས་ལ། །རྨད་བྱུང་རོལ་བའི་དངོས་གྲུབ་སྩལ་དུ་

གསོལ། །ཞེས་པས་བསྟོད་ཅིང་འཕྲིན་ལས་བཅོལ་ལོ། །

ར་ཧུ་ལའི་གཏོར་ཆོག་ནི། ཡང་སྔར་ལྟར་གཏོར་མ་བྱིན་གྱིས་བརླབས་ལ། རང་གི་མདུན་དུ་རྒྱ་

མཚོ་ཆེན་པོ་རྦ་ཀློང་འཁྲུག་པའི་དབུས་མེ་དཔུང་འབར་ཞིང་སྤྲིན་དང་རླུང་ནག་བུ་

ཡུག་འཚུབ་པ། ཐོག་དང་སེར་བ་དྲག་ཏུ་འབབ་ཅིང་འབྲུག་དང་གློག་དམར་འཁྱུག་

པའི་སྒྲ་སྒྲོག་པ། གནམ་ས་ཆ་ལང་སྡེབ་པ་ལྟ་བུའི་ཀློང་དཀྱིལ་དུ། ར་མ་ར་ཙ་ཤ་

རྣམས་ལས་འོད་འཕྲོས་ཡོངས་སུ་གྱུར་པ་ལས་ཁྲོ་རྒྱལ་པདྨ་ཧེ་རུ་ཀའི་ཐུགས་ཀྱི་

སྤྲུལ་པ་གཟའ་རྒོད་དྲག་པོ་ར་ཧུ་ལ་སྐུ་མདོག་དུད་ཁ་སྲིན་བོ་ཁྲོས་པ་ལྟ་བུའི་མགོ་དགུ་

པ། ཕྱག་གཡས་ཀྱི་ན་ཐང་གནམ་ལྕགས་ཀྱི་འཁོར་ལོ་ནམ་མཁར་ཕྱར་ནས་དགྲ་བོའི་

ཡུལ་དུ་འཕེན་པ། ཕྱག་གཡོན་ཆུ་སྲིན་གྱི་ཞགས་པས་དམ་ཉམས་འཆིང་ཞིང་ཟ་བ། 

ལུས་པོ་ཐམས་ཅད་མིག་གིས་གང་བ། ལྟེ་བ་མན་ཆད་དུག་སྦྲུལ་ནག་པོའི་གཟུགས་

ཀྱིས་རྒྱ་མཚོའི་གཏིང་ནས་དཀྲུག་པ། དེའི་ཤར་དུ་ཟོར་སྲིན་དཀར་མོ་སྟག་གི་གདོང་

ཅན། ལྷོར་བཾ་སྲིན་སེར་མོ་དྲེད་ཀྱི་གདོང་ཅན། ནུབ་ཏུ་ཀོང་སྲིན་དམར་མོ་བ་གླང་གི་

གདོང་ཅན། བྱང་དུ་འབྲོག་སྲིན་ལྗང་གུ་ཆུ་སྲིན་གྱི་གདོང་ཅན། བཞི་ཀའང་སྲིན་མོ་

ཁྲོས་པའི་རྣམ་པ་ཅན། གཡས་ཟོར་བ་དང་གཡོན་ནད་རྐྱལ་ཐོགས་པ། སྣང་སྲིད་ལྷ་

སྲིན་སྡེ་བརྒྱད་ཀྱི་འཁོར་གྱིས་བསྐོར་བ། སྐད་ཅིག་ཉིད་ལ་དགྲ་བོའི་ཡུལ་ཁམས་ཐལ་

བར་རློག་པར་བྱེད་པ། གཙོ་འཁོར་དེ་ཐམས་ཅད་ཀྱི་དཔྲལ་བར་ༀ། མགྲིན་པར་

ཨཱཿ ཐུགས་ཀར་ཧཱུཾ། རང་གི་ཐུགས་ཀའི་ས་བོན་གྱི་འོད་ཟེར་གྱིས་ལྷོ་ནུབ་མཚམས་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཀྱི་སྲིན་ཡུལ་ལངྐ་པུ་རིའི་གྲོང་ཁྱེར་ནས་དྲེགས་པ་གཟའ་གདོང་ལྕམ་དྲལ་ལྷ་སྲིན་སྡེ་

བརྒྱད་ཀྱི་འཁོར་དང་བཅས་པ་ༀ་ཨེ་ཧྱ་ཧི་བཛྲས་མ་ཡ་ཛཿ ས་སྤྱན་དྲངས། ཛཿ ཧཱུཾ་བཾ་ཧོཿ 

དམ་ཚིག་པ་དང་གཉིས་སུ་མེད་པར་ཐིམ། ར་ཧུ་ལ་ས་པ་རི་ཝཱ་ར་བཛྲ་ས་མ་ཡ་སྟྭཾ། 

ཞེས་པས་དམ་ལ་བཞག །ༀ་ཁ་ཁ་ཁཱ་ཧི་ཁཱ་ཧི། ར་ཧུ་ལ་མ་ར་ཙ་ཤ་ཡཿ ཨི་དཾ་བ་ལ�་ཏ་གྲི་ཧ་

ན་ས་མ་ཡ་"རཀྵནྟུ1། མ་མ་སརྦ་སདྡྷི་"མེ་པྲ་ཡཙྪནྟུ2། ཡ་ཐཻ་པཾ། ཡ་ཐཻཥྚཾ། བྷུཉྩ་ཐ། ཛི་

གྷ་ཐ། པི་པ་ཐ། མཱ་ཏི་པྲ་མ་ཐ། མ་མ་སརྦ་ཀརྠ་ཡ། སད་སུ་ཁཾ་བི་ཤདྡྷེ་ས་ཧ་ཡི་ཀ་བྷ་

ཝནྟུ་ཧཱུཾ་ཧཱུཾ་ཕཊཿ ལན་གསུམ་དང༌། ར་ཧུ་ལ་ས་པ་རི་ཝཱ་ར་མཧཱ་སརྦ་པཉྩ་ཨ་མྲི་ཏ་ཁ་ཧི། 

མཧཱ་རཀྟ་ཁ་ཧིས་སྨན་རག་ཕུལ། ཧཱུཾཿ ཕྱོགས་བཞི་བར་སྣང་ནམ་མཁའི་ཀློང་ཡངས་

ནས། །དམ་ཅན་བཀའ་སྡོད་གཟའ་གདོང་ལྕམ་དྲལ་ཡང༌། །ལས་སུ་སངས་རྒྱས་

བསྟན་པ་བསྲུང་མཛད་ཅིང༌། །ཟས་སུ་དགྲ་བོའི་ལོ་ཐོག་ནར་མར་གསོལ། །དགྲ་

བགེགས་ཡུལ་ཁམས་ཐལ་བར་རློག་བྱེད་པའི། །གཟའ་གདོང་དྲེགས་པ་ཅན་ལ་ཕྱག་

འཚལ་བསྟོད། །ཕྱི་ནང་གསང་པའི་མཆོད་པ་འདི་བཞེས་ལ། །རྨད་བྱུང་རོལ་པའི་

དངོས་གྲུབ་སྩལ་དུ་གསོལ། །ཅེས་པས་བསྟོད་ཅིང་འཕྲིན་ལས་བཅོལ། 

བེག་ཙེ་ལྕམ་སྲིང་གཏོར་ཆོག་ནི། རང་གི་མདུན་དུ་རྟ་ཁྲག་དང་མི་ཁྲག་གི་རྒྱ་མཚོ་

དམར་ལ་"དྭངས་པ། །རྦ་ཀློང3་གྲུ་གསུམ་བསྣོལ་མར་འཁྲུག་པའི་དབུས་སུ་ཟངས་ཀྱི་

རི་གྲུ་བཞི་པའི་སྟེང་དུ་རྟ་རོ་དང་མི་རོ་བརྩེགས་པའི་གདན་ལ་པྲཾ་དང་ཟངས་ཀྱི་རལ་

གྲི་ལས་སྐྱེས་པའི་གནོད་སྦྱིན་ཆེན་པོ་སྐུ་མདོག་དམར་པོ་ཞལ་གཅིག་ཕྱག་གཉིས་པ། 

1  མ་ཕྱི། ༡༥༩ཕྲེང་༦ན།  རཀྟ    * རཀྵནྟུ

2  མ་ཕྱི། ༡༥༩ཕྲེང་༦ན།  ཡ་ཙྪནྟ    * ཡཙྪནྟུ

3  མ་ཕྱི། ༡༥༩ཕྲེང་༡༣ན།  དངས་པ། །ཀློང    * དྭངས་པ། །རྦ་ཀློང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཕྱག་གཡས་འབར་བ་དང་བཅས་པའི་ཟངས་ཀྱི་རལ་གྲི་ནམ་མཁའ་ལ་འཕྱར་བས་

དམ་ཉམས་ཀྱི་སྲོག་རྩ་གཅོད་ཅིང༌། གཡོན་མདའ་གཞུ་དང་དགྲ་བགེགས་ཀྱི་གློ་སྙིང་

ཐུགས་ཀར་འཛིན་པའི་མཆན་ཁུང་གཡོན་དུ་བསེའི་རུ་མཚོན་དམར་པོ་བསྣམས་པ། 

ཞལ་རབ་ཏུ་གདངས་ཤིང་མཆེ་བ་རྣོ་ངར་གཙིགས་ནས་ལྗགས་རྣམ་པར་བསྐྱོད་པ། 

སྤྱན་གསུམ་དང་ལྡན་པའི་ཁྲོ་གཉེར་ཤིན་ཏུ་བསྡུས་པ། སྨིན་མ་དང་སྨ་ར་དུས་མཐའི་

མེ་ལྟར་རབ་ཏུ་འབར་ཞིང་དབུ་སྐྲ་ཁམ་སེར་ལྟག་པར་བཅིངས་པ། མི་མགོ་སྐམ་པོ་

ལྔའི་དབུ་རྒྱན་དང༌། ཁྲག་འཛག་པའི་མགོ་རློན་ལྔ་བཅུའི་དོ་ཤལ་ཅན། སྐུ་ལ་ཟངས་

ཀྱི་བེག་ཙེ་དང་དར་གྱི་རལ་གུ་དམར་པོས་བརྒྱན་ཅིང་ཞབས་ལ་སག་ལྷམ་དམར་

འབོབ་གསོལ་བ། སྒེག་པ་དཔལ་བ་མི་སྡུག་པའི་གཟུགས་ཅན། གཡས་"བསྐུམས1་

ཤིང་གཡོན་"བརྐྱངས2་པའི་སྟབས་ཀྱིས་ཡེ་ཤེས་ཀྱི་མེ་འབར་པའི་དབུས་ན་

བཞུགས་པ། དེའི་གཡོན་དུ་མཾ་ལས་སྲིད་པའི་ལྷ་མོ་གདོང་དམར་མ་སྐུ་མདོག་སྔོ་

ནག །གདོང་པ་བསེ། སོ་དུང༌། སྨིན་མ་གཡུ། མེའི་རལ་པ་ལ་མཆོང་དང་མུ་མེན་

གྱིས་བརྒྱན་ཅིང་གསེར་གྱི་རྣ་རྒྱན་འཕྱང་བ། གཅེར་མོ་སྤྱན་དང་ཞལ་བགྲད་པ། 

གཡས་ཟངས་ཀྱི་རལ་གྲི་དགྲ་ལ་འཕྱར་ཞིང་། གཡོན་ལྕགས་ཀྱི་ཕུར་བུ་བགེགས་ལ་

འདེབས་པ། དྲེད་མོ་མི་ཟན་ལ་ཞོན་པ།  གཙོ་བོའི་གཡས་སུ་པྲཾ་ལས་ལས་མཁན་

སྲོག་བདག་དམར་པོ་ཞལ་གཅིག་ཕྱག་གཉིས་པ། གཡས་མདུང་དམར་འཕྱར་ཞིང་

གཡོན་བཙན་གྱི་ཞགས་པ་དགྲ་ལ་འདེབས་པ། བསེ་ཁྲབ་དང་བསེ་རྨོག་གྱོན་ཞིང་ཅེ་

སྤྱང་ལ་ཞོན་པ། མཚན་མོ་རྒྱུ་ཞིང་དགྲ་བགེགས་ལ་འོ་དོད་འབོད་པ། གཙོ་འཁོར་

1  མ་ཕྱི། ༡༦༠ཕྲེང་༢ན།  བསྐུམ    * བསྐུམས

2  མ་ཕྱི། ༡༦༠ཕྲེང་༢ན།  བསྐྱང    * བསྐྱངས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

གསུམ་གྱི་ཤར་དུ་མི་དམར་ཕྲ་མ། ལྷོར་རི་ཙི་མི་དམར། ནུབ་ཏུ་ཀྲོ་ཏི་མི་དམར། བྱང་

དུ་སྲོག་བདག་ཀོ་ཤཾ། ཤར་ལྷོར་ཨཾ་ཀྲི་མི་དམར། ལྷོ་ནུབ་ཏུ་རོ་ཀྲི་མི་དམར། ནུབ་བྱང་

དུ་ཧ་ཤང་མི་དམར། བྱང་ཤར་དུ་སྲོག་བདག་ཐལ་བ་སྟེ་གྲི་ཐོགས་བརྒྱད་དང་བཤན་

པ་ཉི་ཤ་རྩ་གཅིག་པོ་ཐམས་ཅད་ཀྱང་སྐུ་མདོག་དམར་པོ། གཡས་ཟངས་ཀྱི་རལ་གྲི་

འཕྱར་ཞིང་གཡོན་ལ་ལ་རྒྱུ་མ་ལག་བསྡོག་བྱེད་པ། ལ་ལ་གློ་སྙིང་མཆིན་པ་འདྲད་པ། 

ལ་ལ་སྙིང་ཁྲག་ཀླད་པ་བལྡག་པ། ལ་ལ་ཤ་ཁྲག་སྦར་གྱིས་འདེབས་པ། ལ་ལ་རུས་པ་

རྐང་མར་འཆའ་བ། ལ་ལ་པགས་པ་དམར་བཤུས་བྱེད་པ། ལ་ལ་ནང་ཁྲོལ་སྒྱུ་མ་

འདྲེན་བ། ལ་ལ་ཤ་གདན་དམར་པོ་འདིངས་པ། ཐམས་ཅད་ཀྱང་དགྲ་བོའི་སྲོག་ལེན་

པ། མི་ལྤགས་ཀྱི་གཡང་གཞི་དང༌། བ་གླང་གི་ཀོ་བ་རློན་བ་གྱོན་པ། གཞན་ཡང་

བཙན་དམར་སྟོང༌། བདུད་དང་གནོད་སྦྱིན་སྲིན་པོ་སུམ་སྟོང༌། མ་མོ་འབུམ། ཐེའུ་རང་

སྟོང་ལ་སོགས་བ་དམ་ཅན་རྒྱ་མཚོའི་དམག་ཚོགས་དཔག་ཏུ་མེད་པས་བསྐོར་བའི་

གཙོ་འཁོར་ཐམས་ཅད་ཀྱི་སྤྱི་བོར་ༀ། མགྲིན་བར་ཨཱཿ ཐུགས་ཀར་ཧཱུཾ། རང་གི་

ཐུགས་ཀའི་ཧཱུཾ་ལས་འོད་ཟེར་འཕྲོས་པས་བྱང་ཤར་མ་རུ་རྩེའི་དུར་ཁྲོད་བྲག་དམར་

པོ་མཆོང་ལྡིང་གི་ཕོ་བྲང་ནས་གནོད་སྦྱིན་དྲེགས་པ་ལྕམ་སྲིང་འཁོར་དང་བཅས་པ་

སྐད་ཅིག་གིས་བཛྲ་ས་མ་ཛཿ 

ཀྱཻ། ཡུལ་ཅིག་མྱ་ངམ་འདས་པ་བདུན་གྱི་ཕ་རོལ་ན། །མདའ་ན་ཁྲག་མཚོ་ཕུ་

ན་ཟངས་བྲག་བརྩེགས། །མི་རོ་རྟ་རོ་མང་པོ་གཅལ་དུ་བཀྲམ། །མི་ཁྲག་རྟ་ཁྲག་དུ་མ་

མཚོ་ལྟར་འཁྱིལ། །ཁོར་ཡུག་ཟངས་རིའི་ཕྲེང་བས་ཀུན་ནས་བསྐོར། །བསེ་མཁར་

སྨུག་པོ་མཆོང་གི་བ་གམ་ཅན། །ཐོད་པ་བརྩེགས་པའི་གཞལ་ཡས་ཆེན་པོ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ནས། །ཆོས་སྐྱོང་དྲེགས་པ་ལྕམ་སྲིང་གཤེགས་སུ་གསོལ། །འཁོར་ཚོགས་བཤན་

པའི་ཚོགས་ཀྱང་གཤེགས་སུ་གསོལ། །ཞིང་བཅུའི་དམ་ཉམས་དགྲ་བོ་འདུལ་བ་

དང༌། །རྣལ་འབྱོར་བདག་གི་ལས་བཅོལ་སྒྲུབ་པའི་ཕྱིར། །ད་ལྟ་ཉིད་དུ་གནས་འདིར་

གཤེགས་སུ་གསོལ། །ད་ལྟ་ཉིད་དུ་གནས་འདིར་གཤེགས་ནས་ཀྱང༌། །རིངས་པའི་

ཚུལ་གྱིས་མཆོད་གཏོར་འདི་བཞེས་ལ། །ནག་པོའི་ཕྱོགས་དང་གང་ལ་དམིགས་པ་

ཡི། །གནོད་བྱེད་དགྲ་བགེགས་ཐལ་བའི་རྡུལ་དུ་རློགས། །རཀྨོ་པྲ་ཎ་ཨཏྨ་ས་པ་རི་ཝཱ་

ར་ཨཀརྵ་ཡ་ཛཿ ཛཿཧཱུཾ་བཾ་ཧོཿ དམ་ཚིག་པ་དང་གཉིས་སུ་མེད་པར་གྱུར། པདྨ་ཀ་མ་

ལ་ཡེ་སྟཾ། 

ཆོས་ཉིད་ཞི་བའི་ངང་ལས་མ་གཡོས་ཀྱང༌། །མ་རུང་འདུལ་ཕྱིར་དྲག་པོའི་

སྐུར་བསྟན་ནས། །མཐུ་སྟོབས་ཕུན་ཚོགས་བསྟན་པ་སྲུང་མཛད་པའི། །སྒྲོལ་གྱིང་

སྲོག་བདག་དམར་པོ་ལ་ཕྱག་འཚལ། །བཀའ་ཡི་འཁོར་གནས་ཡེ་ཤེས་སྲུང་མའི་

ཚོགས། །རྣལ་འབྱོར་འདོད་པའི་བདེ་སྟེར་གསང་བའི་ཡུམ། །ལས་བྱེད་བཤན་པ་

གཏུམ་པོ་སྡེ་ལྔ་དང༌། །མ་མོ་ཐེའུ་རང་ཚོགས་ལ་གུས་པས་འདུད། །ཅེས་ཕྱག་བྱ། 

ༀ་རཀྨོ་པྲ་ཎ་ཨཏྨ་ས་པ་རི་ཝཱ་ར་ཨ຋་ཾཔྲ་ཏི་ཙྪ་ཡེ་སྭཱཧཱ། དེ་བཞིན་དུ། ཤཔྟའི་བར་

སྦྱར་ལ་མཆོད་པ་འབུལ།  ༀ་ཨཱཿཧཱུཾ། བཏགས་ལ་ནང་མཆོད་འབུལ། ཆོས་སྐྱོང་དྲེགས་པ་ལྕམ་སྲིང་

འཁོར་དང་བཅས་པའི་ལྗགས་ཧཱུཾ་ལས་སྐྱེས་བའི་རྡོ་རྗེ་རྩེ་གཅིག་པ་དམར་པོ་འོད་ཀྱི་

སྦུ་གུ་ཅན་དུ་གྱུར་ནས་གཏོར་མའི་བཅུད་ཐམས་ཅད་དྲངས་ཏེ་གསོལ་བར་བསམ་ལ། 

ༀ་རཀྨོ་པྲ་ཎ་ཨཏྨ་ས་པ་རི་ཝཱ་ར་སརྦ་བིགྷ་ནན་ཤ་ཏྲུཾ་ཨི་དཾ་བ་ལ�་ཏ་ཁ་ཁ་ཁཱ་ཧིཁཱ་ཧི། 

ཞེས་ལན་བདུན་གྱིས་གཏོར་མ་ཕུལ། སླར་ཡང་མཆོད་པ་དང་ནང་མཆོད་ཕུལ་ནས། 

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཀྱཻ། རྒྱ་གར་ཡུལ་གྱི་དགྲ་ལྷ། མ་རུ་རྩེའི་གནས་སྲུང༌། ལི་ཡུལ་ཆོས་ཀྱི་སྲུང་

མ། མཧཱ་དེ་ཝའི་བཀའ་ཉན། གཤིན་རྗེ་གཤེད་ཀྱི་བཀའ་སྡོད། ཡབ་གནོད་སྦྱིན་ཟངས་

ཀྱི་རལ་པ་ཅན་དང༌། ཡུམ་སྲིན་མོ་ཁྲག་གི་རལ་པ་ཅན་གྱི་སྲས་གནོད་སྦྱིན་ཆེན་པོ་

ཟངས་ཀྱི་བེཀྩེ་ཅན། སྲིང་མོ་སྲིད་པའི་ལྷ་མོ་གདོང་དམར་མ། འཁོར་སྲོག་གཅོད་

བཤན་པའི་ཚོགས་དང་བཅས་པ་ཁྱེད་རྣམས་ཀྱིས་མཆོད་སྦྱིན་གྱི་གཏོར་མ་རྒྱ་ཆེན་

པོ་འདི་བཞེས་ལ་སངས་རྒྱས་ཀྱི་བསྟན་པ་སྲུངས། དཀོན་མཆོག་གི་དབུ་འཕང་

བསྟོད༌། དགེ་འདུན་གྱི་སྡེ་སྐྱོངས། རྣལ་འབྱོར་པ་བདག་ཅག་དཔོན་སློབ་ཡོན་མཆོད་

འཁོར་དང་བཅས་པའི་བར་ཆད་མི་མཐུན་པའི་ཕྱོགས་ཐམས་ཅད་ཞི་བ་དང༌། བསམ་

དོན་ཆོས་མཐུན་ཡིད་བཞིན་དུ་འགྲུབ་ཅིང་བྱང་ཆུབ་མ་ཐོབ་ཀྱི་བར་དུ་སྲུང་སྐྱོབ་སྦ་

བའི་འཕྲིན་ལས་སྡོང་གྲོགས་རྒྱ་ཆེན་པོ་མཛད་དུ་གསོལ། 

ཀྱཻ། དབང་ལྡན་མ་རུ་རྩེ་ཡི་དུར་ཁྲོད་ནས། །མཆོང་དམར་བྲག་ལ་བརྟེན་པའི་

གནས་བཅས་པ། །སྒྲོལ་གྱིང་ཆེན་པོ་སྲོག་བདག་དམར་པོ་དང༌། །སྲོག་བདུད་ཆེན་

མོ་བསེ་ཡི་ལན་ཕྲན་ཅན། །ལྕམ་སྲིང་ཁྱེད་ཀྱི་བཀའ་ལས་མི་འདའ་པའི། །ལས་མཁན་

སྲོག་བདག་དམར་པོ་འཁོར་དང་བཅས། །སྒྲོལ་བྱེད་བཤན་པ་གྲི་ཐོགས་བརྒྱད་པོ་

དང༌། །རོ་བཤན་ཉི་ཤུ་རྩ་གཅིག་འཁོར་དང་བཅས། །བདུད་དང་གནོད་སྦྱིན་སྲིན་པོ་

སུམ་སྟོང་དང༌། །བཙན་དམར་སྟོང་གི་དམག་ཚོགས་འཁོར་དང་བཅས། །མ་མོ་

འབུམ་དང་ཐེའུ་རང་སྟོང་ལ་སོགས། །སྟོན་པའི་བཀའ་བཞིན་སྒྲུབ་པའི་སྲུང་མའི་

ཚོགས། །འདིར་གཤེགས་རྒྱན་གྱི་གཏོར་མ་འདི་བཞེས་ཤིག །དགྲ་ཤ་ཁྲག་གི་

མཆོད་གཏོར་འདི་བཞེས་ཤིག །གཙང་མ་ཕུད་ཀྱི་གསེར་སྐྱེམས་འདི་བཞེས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཤིག །རབ་དམར་ཁྲག་འཆང་མཆོད་ཡོན་འདི་བཞེས་ཤིག །སྔར་བཅོལ་ལེགས་པའི་

གཏང་རག་གཉེན་པོ་འབུལ། །ད་བཅོལ་ལེགས་པའི་གསོལ་འདེབས་རྟེན་དུ་

འབུལ། །རྒྱལ་བའི་བསྟན་དང་བསྟན་འཛིན་གཅེས་པར་སྐྱོངས། །རྣལ་འབྱོར་བདག་

གི་གནས་ལུས་ལོངས་སྤྱོད་དང༌། །འཁོར་དང་ཡོ་བྱད་གཞོན་པ་ལ་སོགས་

པ། །བཅོལ་ལོ་གཏད་དོ་སྲུང་མ་མཐུ་རྩལ་ཅན། །ཉིན་གསུམ་བྱ་ར་རྒྱང་ནས་མ་

གཡེལ་ཅིག །མཚན་གསུམ་མེལ་ཚེ་དྲུང་ནས་མ་གཡེལ་ཅིག །རྟག་ཏུ་སྒྲུབ་པོའི་སྡོང་

གྲོགས་མ་གཡེལ་ཅིག །བླ་མས་བཅོལ་པའི་འཕྲིན་ལས་སྒྲུབ་པར་མཛོད། །སྡང་བའི་

དགྲ་ལ་མངོན་པའི་རྟགས་སྟོན་ལ། །རྣལ་འབྱོར་བདག་གི་མགོན་སྐྱབས་དཔུང་གཉེན་

མཛོད། །བླ་མའི་སྐུ་དགྲ་བསྟན་པའི་སྤྱི་དགྲ་དང༌། །རྣལ་འབྱོར་སྒོས་དགྲ་སེམས་ཅན་

ཡོངས་ལ་འཚེ། །མ་ཉེས་ལོག་པར་ལྟ་བའི་དགྲ་དང་བགེགས། །དཔལ་མགོན་ཁྱོད་

ཀྱིས་སྒྲོལ་ལ་བསྟན་པ་སྲུངས། །ཞེས་བརྗོད་ལ་སྟབ་བོ། །

ཡི་དམ་ཆོས་སྲུང་བསྐང་བ་ནི། ཧྲཱིཿ བཛྲ་ཀྲོ་དྷས་བསངས་སྭ་བྷ་ཝས་སྦྱངས། བྷྲུཾ་ལས་གནས་

ཁང་མཚན་ཉིད་ཐམས་ཅད་ཡོངས་སུ་རྫོགས་པའི་ནང་དུ་ཨཱ་ལས་ཡེ་ཤེས་ཀྱི་ཀ་པཱ་

ལ་ཡངས་ཤིང་རྒྱ་ཆེ་བའི་ནང་དུ་ཆུ་གཉིས་ཉེར་སྤྱོད་འདོད་ཡོན་སྲོག་ཆགས་གོ་

མཚོན་སོགས་ཕྱི་ནང་གསང་བའི་སྤྱན་གཟིགས་བསམ་གྱིས་མི་ཁྱབ་པ་རྩ་བ་གསུམ་

གྱི་ལྷ་ཚོགས་སྤྱི་དང༌། ཁྱད་པར་དབང་ཆེན་ཁྲག་འཐུང་ཡང་གསང་ཁྲོས་པ་ལྷ་དགུའི་

དཀྱིལ་འཁོར་གྱི་ལྷ་ཚོགས་དང་བཀའ་སྡོད་གིང་ལྔ་གཟའ་གདོང༌། ཆོས་སྐྱོང་བེག་ཙེ་

ལྕམ་སྲིང་ལ་སོགས་པ་སྲུང་མ་དམ་ཅན་རྒྱ་མཚོའི་ཚོགས་རྣམས་ཀྱི་ཐུགས་དམ་མ་

ལུས་པ་སྐོང་བར་ནུས་པའི་བྱེད་ལས་ཁྱད་པར་ཅན་དང་ལྡན་པར་གྱུར། ༀ་སརྦ་བིད། 

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

པཱུ་ར་པཱུ་ར། སུ་ར་སུ་ར། ཨཱ་ཝརྟ་ཡ། ཨཱ་ཝརྟ་ཡ་ཧོ། བཛྲ་སྥ་ར་ཎ་ཁཾ་སྭཱཧཱ། ཞེས་ནམ་

མཁའ་མཛོད་ཀྱི་སྔགས་དང་ཕྱག་རྒྱས་བྱིན་གྱི་རླབས། 

ཧྲཱིཿ ཆོས་སྐུ་སྐྱེ་བ་མེད་པའི་ངང་ཉིད་ནས། །ལོངས་སྐུ་ཁྲོ་རྒྱལ་རྟ་མཆོག་དབང་

གི་ལྷ། །སྤྲུལ་སྐུ་སྣ་ཚོགས་གར་གྱིས་འགྲོ་རྣམས་འདུལ། །རྩ་གསུམ་དཀྱིལ་འཁོར་ལྷ་

ཡི་ཚོགས་རྣམས་ལ། །དགྱེས་པ་བསྐྱེད་ནུས་ཕྱི་ནང་གསང་བ་ཡི། །རྨད་བྱུང་ཀུན་ཏུ་

བཟང་པོའི་མཆོད་པའི་སྤྲིན། །དངོས་བཤམས་ཡིད་སྤྲུལ་ས་དང་བར་སྣང་ཁྱོན། །མ་

ལུས་བཀང་སྟེ་འབུལ་གྱི་བཞེས་སུ་གསོལ། །རྩ་བརྒྱད་སྟོང་སྦྱར་བདུད་རྩི་ཨ་མྲ�་

ཏ། །ཁྲག་སྣའི་རྦ་ཀློང་འཁྲུག་པ་རཀྟའི་མཚོ། །ཤ་ལྔ་བདུད་རྩི་ལྔ་སྦྱར་གཏོར་མ་

དང༌། །བཟའ་བཅའ་བཏུང་བ་ཚོགས་ཀྱི་འཁོར་ལོ་དང༌། །རྨད་བྱུང་གསེར་སྐྱེམས་ཛ་

གད་སྨན་གྱི་ཕུད། །མཉམ་སྦྱོར་བདེ་བ་ཆེན་པོའི་མཆོད་པ་རྣམས། །རྩ་གསུམ་དཀྱིལ་

འཁོར་དགྱེས་པ་བསྐྱེད་ཕྱིར་བཤམས། །དམར་ཆེན་ཁྲག་གི་ཨ຋ཾ་རྦ་ཀློང་

འཁྲུག །དབང་པོ་སྣ་ལྔའི་མེ་ཏོག་ཕང་ཕུང་གཡོ། །ཤ་ཆེན་གུ་གུལ་སྤོས་དཀར་དུད་

སྤྲིན་འཁྲིགས། །ཚིལ་ཆེན་མར་མེ་ཉི་ཟླའི་འོད་ལྟར་གསལ། །ཁྲག་ཞག་སྨན་གྱི་དྲི་

ཆབ་ཆུ་རྒྱུན་བསྒྲེངས། །ཤ་རུས་རོ་བརྒྱའི་བཅུད་ལྡན་ཞལ་ཟས་དང༌། །རྐང་གླིང་ཐོད་

རྔ་སིལ་སྙན་དུང་ཆེན་སོགས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་

བཤམས། །རྟ་མཆོག་རླུང་གི་"ཤུགས1་ཅན་གློག་ལྟར་འཁྱུག །འབྲོང་གཡག་རྡོ་རྗེའི་

རྭ་ཆེན་མཁའ་ལ་གདེང༌། །འཇམ་པའི་སྤུ་ལྡན་"རྭ2་བཞི་འཁྱིལ་བའི་ལུག །འོ་མའི་

1  མ་ཕྱི། ༡༦༣ཕྲེང་༡༩ན།  ཐུགས    * ཤུགས

2  མ་ཕྱི། ༡༦༣ཕྲེང་༢༠ན།  ར    * རྭ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྒྱུན་འཛིན་འདོད་པ་འཇོ་བའི་བ། །མཛེས་པའི་སྤུ་ལྡན་བསེ་ཡི་"རྭ1་སྐྱེས་དང༌། །བྱ་

རོག་སྲིན་བྱ་འུག་པ་མཁའ་ལ་ལྡིང༌། །ཁྱི་ནག་ལྕེ་སྤྱང་དོམ་དྲེད་སྟག་གཟིག་

རྣམས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་བཤམས། །རྟག་གཏོར་རྒྱུན་

གཏོར་དུས་ཀྱི་གཏོར་མ་དང༌། །ཉི་ཟླ་རི་རབ་གླིང་བཞི་"བསྐང2་རྟེན་མདོས། །དར་

དཀར་ཟ་འོག་རལ་གུ་སག་ལྷམ་དང༌། །བསེ་ལྕགས་ལས་གྲུབ་ཁྲབ་རྨོག་ལྕགས་

གཞིབས་འབག །ཞོལ་བཏགས་རྔ་རིས་འཇའ་ཚོན་ལྟ་བུར་བཀྲ། །མདའ་མདུང་རལ་

གྲི་དགྲ་སྟ་ཁྲམ་ཤིང་ཞགས། །ཕུར་བ་རྡོ་རྗེ་ཆུ་སྲིན་རྒྱལ་མཚན་ཅན། །རྩ་གསུམ་ལྷ་

ཚོགས་དགྱེས་པ་བསྐྱེད་ཕྱིར་བཤམས། །ཟོར་བ་ནད་རྐྱལ་བེ་ཅོན་ཞིང་དབྱུག་

དང་། །མི་གླང་སྟག་དང་སེངྒེའི་པགས་པའི་ཚོགས། །མགོ་རློན་དོ་ཤལ་རིན་ཆེན་

རུས་པའི་རྒྱན། །རྒྱལ་མཚན་འཕན་གདུགས་བླ་བྲེ་ལྡ་ལྡི་བྲེས། །སྲོག་འཁོར་ཕ་ཝང་

ལོང་བུ་སྙུག་རྒོད་སོགས། །དྲེགས་པ་རང་བཞིན་འདུ་བ་གསང་བའི་རྫས། །ཕྱི་ནང་

གསང་རྟེན་མ་ཚང་མེད་པ་རྣམས། །རྩ་གསུམ་ལྷ་ཚོགས་དགྱེས་པ་བསྐྱེད་ཕྱིར་

བཤམས། །དེ་ལྟར་ལེགས་བཤམས་མཐུན་པའི་"བསྐང3་རྫས་ཀྱིས། །རྒྱལ་བ་

དགོངས་པའི་བརྒྱུད་པའི་ཐུགས་དམ་བསྐང༌། །རིག་འཛིན་བརྡ་ཡི་བརྒྱུད་པའི་

ཐུགས་དམ་བསྐང༌། །གང་ཟག་སྙན་ཁུང་བརྒྱུད་པའི་ཐུགས་དམ་བསྐང༌། །ལས་

"འཕྲོ4་གཏེར་གྱི་བརྒྱུད་པའི་ཐུགས་དམ་བསྐང༌། །སྨོན་ལམ་གཏད་རྒྱ་བརྒྱུད་པའི་

1  མ་ཕྱི། ༡༦༣ཕྲེང་༢༡ན།  ར    * རྭ

2  མ་ཕྱི། ༡༦༤ཕྲེང་༢ན།  བཀང    * བསྐང

3  མ་ཕྱི། ༡༦༤ཕྲེང་༩ན།  བཀང    * བསྐང

4  མ་ཕྱི། ༡༦༤ཕྲེང་༡༢ན།  འགྲོ    * འཕྲོ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཐུགས་དམ་བསྐང༌། །བཀའ་བབས་ལུང་བསྟན་བརྒྱུད་པའི་ཐུགས་དམ་བསྐང༌། །བྱིན་

རླབས་དབང་བསྐུར་བརྒྱུད་པའི་ཐུགས་དམ་བསྐང༌། །ཞི་བ་བཞི་བཅུ་རྩ་གཉིས་

ཐུགས་དམ་བསྐང༌། །ཁྲག་འཐུང་ལྔ་བཅུ་རྩ་བརྒྱད་ཐུགས་དམ་བསྐང༌། །སྒྲུབ་ཆེན་

བཀའ་བརྒྱད་ལྷ་ཚོགས་ཐུགས་དམ་བསྐང༌། །ཁྱད་པར་པདྨ་དབང་ཆེན་ཐུགས་དམ་

བསྐང༌། །ཡུམ་ཆེན་གར་གྱི་དབང་ཕྱུག་ཐུགས་དམ་བསྐང༌། །དབང་ཆེན་རིགས་

བཞིའི་ལྷ་ཡི་ཐུགས་དམ་བསྐང༌། །སྒོ་སྲུང་ཁྲོ་མོ་བཞི་ཡི་ཐུགས་དམ་བསྐང༌། །སྲོག་

བདག་འོད་ཀྱི་རྒྱལ་པོའི་ཐུགས་དམ་བསྐང༌། །ཚངས་པ་དུང་གི་ཅོད་པཎ་ཐུགས་དམ་

བསྐང༌། །དམ་ཅན་རྡོ་རྗེ་ལེགས་པའི་ཐུགས་དམ་བསྐང༌། །བདུད་པོ་རི་ནག་སྤུངས་

བའི་ཐུགས་དམ་བསྐང༌། །སྲོག་བདག་ཡམ་ཤུད་དམར་པོའི ་ཐུགས་དམ་

བསྐང༌། །གཟའ་རྒོད་རཱ་ཧུ་ལ་ཡི་ཐུགས་དམ་བསྐང༌། །བཀའ་ཉན་གདོང་མོ་བཞི་ཡི་

ཐུགས་དམ་བསྐང༌། །ཆོས་སྐྱོང་བེག་ཙེ་ལྕམ་སྲིང་ཐུགས་དམ་བསྐང༌། །ལས་མཁན་

སྲོག་བདག་དམར་པོའི་ཐུགས་དམ་བསྐང༌། །གྲི་ཐོགས་བཤན་པའི་ཚོགས་ཀྱི་ཐུགས་

དམ་བསྐང༌། །འཁོར་ཚོགས་དམ་ཅན་རྒྱ་མཚོའི་ཐུགས་དམ་བསྐང༌། །ཐུགས་དམ་

གཉན་པོ་དབྱིངས་སུ་སྐོང་གྱུར་ནས། །བདག་སོགས་རྒྱུ་སྦྱོར་སྦྱིན་པའི་བདག་བོ་

ཡི། །འགལ་རྐྱེན་ཟློག་ལ་དངོས་གྲུབ་སྩལ་དུ་གསོལ། །

ཚོགས་འཁོར་བྱིན་གྱིས་བརླབ་པ་ནི། ༀ་རཾ་ཀྲོ་ངྷ་"རཀྵ1་བཛྲ་ཛྭ་ལ་རཾ་"ཏིཀྵ2་ན་བི་ཤྭ་

ཛྭ་ལ་རཾ་ཕཊ་རཾ་རཾ། རཾ་ཡཾ་ཁཾ། ༀ་སྭ་བྷ་ཝ་ཤུདྡྷ་སརྦ་ངྷརྨ་སྭ་བྷཱ་ཝ་ཤུདྡྷོ྅ཧཾ། བྷྲུཾ། ༀ་

ཨཱཿཧཱུཾ། ༀ་མཧཱ་རཏྣ་ཀཱ་ཡ་བི་ཤུདྡྷེ་ཧཱུཾ། 

1  མ་ཕྱི། ༡༦༤ཕྲེང་༢༠ན།  རཀྟ    * རཀྵ

2  མ་ཕྱི། ༡༦༤ཕྲེང་༢༠ན།  ཏི་ག    * ཏིཀྵ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཆོད་པའི་ཡུལ་རྣམས་སྤྱན་དྲང་བ། ཧཱུཾ། རང་བཞིན་རྣམ་དག་དབྱིངས་ཉིད་ལས། །སྤྲུལ་

པའི་ཁྲོ་བོ་མི་བཟད་པ། །པདྨ་དབང་ཆེན་དཀྱིལ་འཁོར་ལྷ། །ལོངས་སྤྱོད་ཚོགས་ལ་

གཤེགས་སུ་གསོལ། །ༀ་ཨེ་ཧྱེ་ཧི་བྷ་ག་ཝན་མཧཱ་ཀ་རུ་ཎི་ཀ་མཧཱ་པདྨ་ཤྭ་"རི1་ས་

པ་རི་ཝཱ་ར་བཛྲ་ས་མ་ཡ་ཛཿ པདྨ་ཀ་མ་ལ་ཡེ་སྟྭཾ། 

ཚོགས་ཀྱི་འཁོར་ལོ་སྤྱིར་འབུལ་བ། ཧཱུཾ། བླ་མེད་མཆོག་གི་མཆོད་པ་དམ་པ་འདི། །ཡེ་

ཤེས་ལྔ་ཡི་འོད་ཟེར་རྣམ་པར་འཕྲོ། །འདོད་པའི་ཡོན་ཏན་ལྔ་ཡིས་རབ་བརྒྱན་

ཏེ། །དམ་ཚིག་བཞིན་དུ་ཅི་བདེར་བཞེས་སུ་གསོལ། །མཧཱ་པདྨ་ཤྭ་རི་ས་པ་རི་ཝཱ་ར་

ཨ຋ཾ། དྷཱུ་པཾ། པུཥྤཾ། དཱི་པཾ། གནྡྷེ། ནཻ་ཝི་དྱེ་པྲ་ཏཱིཙྪ་"ཡེ2་སྭཱཧཱ། 

ཧཱུཾ། འདི་ན་སྣ་ཚོགས་གཟུགས་མཆིས་ཏེ། །གཟུགས་ཀྱི་ལྷ་མོ་མེ་ལོང་

མ། །མེ་ལོང་ལས་ཀྱང་གཟུགས་རྣམས་འབྱུང༌། །མང་པོ་བསམ་གྱིས་མི་ཁྱབ་

པ། །ཕྱོགས་བཅུ་ནམ་མཁའི་ཁམས་བཀང་སྟེ། །དཀྱིལ་འཁོར་ལྷ་ཡི་སྤྱན་ལ་

འབུལ། །གཟུགས་ཀྱི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་

མཛོད། །འདི་ན་སྣ་ཚོགས་སྒྲ་མཆིས་ཏེ། །སྒྲ་ཡི་ལྷ་མོ་པི་ཝང་མ། །པི་ཝང་ལས་ཀྱང་

སྒྲ་རྣམས་འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་

བཀང་སྟེ། །དཀྱིལ་འཁོར་ལྷ་ཡི་སྙན་ལ་འབུལ། །སྒྲ་ཡི་མཆོད་པ་བཞེས་སུ་

གསོལ། །ཨ་ལ་ལ་ཏེ་དགྱེས་པར་མཛོད། །འདི་ན་སྣ་ཚོགས་དྲི་མཆིས་ཏེ། །དྲི་ཡི་ལྷ་

མོ་སྤོས་ཁང་མ། །སྤོས་ཁང་ལས་ཀྱང་དྲི་རྣམས་འབྱུང༌། །མང་པོ་བསམ་གྱིས་མི་ཁྱབ་

པ། །ཕྱོགས་བཅུ་ནམ་མཁའི་ཁམས་བཀང་སྟེ། །དཀྱིལ་འཁོར་ལྷ་ཡི་ཤངས་ལ་

1  མ་ཕྱི། ༡༦༥ཕྲེང་༣ན།  ར    * རི

2  མ་ཕྱི། ༡༦༥ཕྲེང་༦ན།  ཡ    * ཡེ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

འབུལ། །དྲི་ཡི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །འདི་ན་

སྣ་ཚོགས་རོ་མཆིས་ཏེ། །རོ་ཡི་ལྷ་མོ་ཞལ་ཟས་མ། །ཞལ་ཟས་ལས་ཀྱང་རོ་རྣམས་

འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་བཀང་

སྟེ། །དཀྱིལ་འཁོར་ལྷ་ཡི་ལྗགས་ལ་འབུལ། །རོ་ཡི་མཆོད་པ་བཞེས་སུ་གསོལ། །ཨ་

ལ་ལ་ཏེ་དགྱེས་པར་མཛོད། །འདི་ན་སྣ་ཚོགས་རེག་མཆིས་ཏེ། །རེག་བྱའི་ལྷ་མོ་ན་

བཟའ་མ། །ན་བཟའ་ལས་ཀྱང་རེག་རྣམས་འབྱུང༌། །མང་པོ་བསམ་གྱིས་མི་ཁྱབ་

པ། །ཕྱོགས་བཅུ་ནམ་མཁའི་ཁམས་བཀང་སྟེ། །དཀྱིལ་འཁོར་ལྷ་ཡི་སྐུ་ལ་

འབུལ། །རེག་བྱའི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །འདི་

ན་སྣ་ཚོགས་ཆོས་མཆིས་ཏེ། །ཆོས་ཀྱི་ལྷ་མོ་པོ་ཏི་མ། །པོ་ཏི་ལས་ཀྱང་ཆོས་རྣམས་

འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་བཀང་

སྟེ། །དཀྱིལ་འཁོར་ལྷ་ཡི་ཐུགས་ལ་འབུལ། །ཆོས་ཀྱི་མཆོད་པ་བཞེས་སུ་གསོལ། །ཨ་

ལ་ལ་ཏེ་དགྱེས་པར་མཛོད། །

བྱེ་བྲག་ཐོག་མར་བསྟོད་དེ་འབུལ། ཧྲཱིཿ སྒེག་པ་དཔའ་བ་འཇིགས་སུ་རུང་བ་

དང༌། །དགོད་དང་གཤེད་དང་འཇིགས་པར་བྱེད་པ་དང༌། །སྙིང་རྗེ་རྔམས་དང་ཞི་བ་

ལ་སོགས་པ། །སྐུ་ཡི་དངོས་པོ་ཤིན་ཏུ་སྒྱུར་བ་ནི། །གར་བཅས་སྒྲུབ་པོ་རྣལ་འབྱོར་

པ། །གར་གྱི་དབང་ཕྱུག་གཙོ་བོ་ཆེ། །ཟླ་བ་ལ་སོགས་སྙིང་པོ་ཅན། །མཾ་ས་ལ་སོགས་

རོ་མཆོག་བསིལ། །མེ་ཏོག་ལ་སོགས་ཙནྡན་དྲི། །བཟང་རྒུ་འབུལ་ལོ་བཞེས་སུ་

གསོལ། །མི་མོ་རྣམས་ཀྱི་རེག་བྱ་མཆོག །བྱིན་གྱིས་རློབས་ཤིག་རྣལ་འབྱོར་

པ། །སྒྲུབ་པའི་རྫས་འདི་ཐམས་ཅད་ལ། །ཧཱུཾ་དང་ཕཊ་ཀྱིས་ལྡན་པ་མཛོད། །མཧཱ་པདྨ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཤྭ་"རི་ས་པ་རི་ཝཱ་ར་ག་ཎ་ཙཀྲ་པཱུ་ཛ་ཁ་རཾ་ཁཱ་ཧི། 

བར་བ་བཤགས་ཏེ་འབུལ་བ་ནི། ཧཱུཾ། བླ་མ་དཀྱིལ་འཁོར་ལྷ་ཚོགས་དགོངས་སུ་

གསོལ། །བདག་ཅག་མ་རིག་ལུས་དང་ངག་སེམས་ཀྱིས། །བག་མེད་ཚུལ་གྱིས་དམ་

ལས་འགལ་གྱུར་ཏེ། །པདྨ་དབང་ཆེན་དཀྱིལ་འཁོར་ལྷ་ཚོགས་ཀྱི། །ཐུགས་དང་

འགལ་བའི་ལས་རྣམས་ཅི་བགྱིས་པ། །ཐུགས་རྗེ་ཆེ་མངའ་ཁྱེད་ལ་གཟོད་པ་

གསོལ། །གཟོད་པ་གསོལ་ཏེ་ཚངས་པ་སྩལ་དུ་གསོལ། །ཚངས་པ་འཕྲུལ་གྱི་དངོས་

གྲུབ་སྩལ་དུ་གསོལ། །ༀ་པདྨ་ཤྲཱི་ཧེ་རུ་ཀ་ས་མ་ཡ།  མ་ནུ་པཱ་ལ་ཡ། པདྨ་ཤྲཱི་ཧེ་རུ་

ཀ་ཏྭེ་ནོ་པ་ཏིཥྛ། ཌི་ཌྷོ་མེ་བྷ་ཝ། སུ་ཏོ་ཥྱོ་མེ་བྷ་ཝ། ཨ་ནུ་རཀྟོ་མེ་བྷ་ཝ། སུ་པོ་ཥྱོ་མེ་

བྷ་ཝ། སརྦ་སིདྡྷི་མེ་པྲ་ཡཙྪ། སརྦ་ཀརྨ་སུ་ཙ་མེ། ཙིཏྟཾ་ཤྲཱི་ཡཾ། ཀུ་རུ་ཧཱུཾ། ཧ་ཧ་ཧ་ཧ་

ཧོ། བྷ་ག་ཝན། པདྨ་ཤྲཱི་ཧེ་རུ་ཀ་མ་མེ་མུཉྩ། པདྨ་ཤྲཱི་ཧེ་རུ་ཀོ་བྷ་ཝ། མཧཱ་ས་མ་ཡ་ས་

ཏྭ་ཨ་ཧཱུཾཿ 

ཁ༽ ཧཱུཾ། བྱིན་རླབས་ཐུགས་རྗེའི་གཏེར་མཛོད་བླ་མ་དང༌། །དངོས་གྲུབ་ཆར་

འབེབས་ཡི་དམ་བཀའ་བརྒྱད་ལྷ། །དགྲ་བགེགས་སྒྲོལ་མཛད་བཀའ་སྡོད་སྲུང་མའི་

ཚོགས། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། །དབང་ཆེན་

དཀྱིལ་འཁོར་ཁྲག་འཐུང་ལྷ་དགུའི་ཚོགས། །གིང་ལྔ་གཟའ་གདོང་བེག་ཙེ་ལྕམ་སྲིང་

སོགས། །དམ་པའི་ཆོས་སྐྱོང་གཏེར་གྱི་སྲུང་མའི་ཚོགས། །གསེར་སྐྱེམས་འདི་

བཞེས་བཅོལ་བའི་འཕྲིན་ལས་མཛོད། །གཞན་ཡང་བསྟན་སྲུང་དམ་ཅན་རྒྱ་མཚོའི་

ཚོགས། །ཡུལ་ལྷ་གཞི་བདག་ས་ཡི་ལྷ་མོ་དང༌། །ལོ་ཟླ་ཞག་དུས་གཟའ་དང་ཚེས་ཀྱི་

ལྷ། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། ། 

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཁ༽ ཆོས་ཉིད་ཞི་བའི་ཚུལ་གྱིས་དོན་མཛད་པའི། །བཅོམ་ལྡན་ཞི་བའི་ལྷ་

ཚོགས་དབྱིངས་ནས་བཞེངས། །ཁྲོ་བོའི་ཚུལ་གྱིས་གདུག་པ་འདུལ་མཛད་

པའི། །འབར་བ་ཁྲོ་བོའི་ལྷ་ཚོགས་དབྱིངས་ནས་བཞེངས། །སྐྱེ་མེད་དམིགས་བྲལ་

ངང་ནས་སྐུ་བཞེངས་པ། །འཇམ་དཔལ་སྐུ་ཡི ་ལྷ་ཚོགས་དབྱིངས་ནས་

བཞེངས། །ཁམས་གསུམ་དབང་དུ་སྡུད་པའི་ལས་མཛད་པ། །པདྨ་གསུང་གི་ལྷ་

ཚོགས་དབྱིངས་ནས་བཞེངས། །དུས་གསུམ་བདེ་གཤེགས་ཀུན་གྱི་ཐུགས་ཀྱི་

ཐུགས། །ཡང་དག་ཐུགས་ཀྱི་ལྷ་ཚོགས་དབྱིངས་ནས་བཞེངས། །དུག་ལྔ་གཏན་

བཅོམ་ཡེ་ཤེས་སྦྱར་བ་ཡི། །བདུད་རྩི་ཡོན་ཏན་ལྷ་ཚོགས་དབྱིངས་ནས་

བཞེངས། །གདུག་པའི་དགྲ་བགེགས་མ་ལུས་ཚར་གཅོད་པའི། །ཕུར་པ་འཕྲིན་ལས་

ལྷ་ཚོགས་དབྱིངས་ནས་བཞེངས། །དུས་གསུམ་བདེ་གཤེགས་རྒྱལ་བ་འདུས་པ་

ཡི། །རིག་འཛིན་སློབ་དཔོན་ལྷ་ཚོགས་ལྷ་ཚོགས་དབྱིངས་ནས་བཞེངས། །ཐབས་

དང་ཤེས་རབ་གཉིས་མེད་རོལ་པ་ཡི། །མ་མོ་རྦོད་གཏོང་ལྷ་ཚོགས་དབྱིངས་ནས་

བཞེངས། །བསྟན་ལ་གནོད་པའི་དགྲ་བགེགས་ཚར་གཅོད་པའི། །དྲག་སྔགས་སྨོད་

པའི་ལྷ་ཚོགས་དབྱིངས་ནས་བཞེངས། །ལེགས་ཉེས་སྟངས་འཛིན་དམ་ཚིག་རྗེས་

གཅོད་པའི། །ལོ་ཀ་མཆོད་བསྟོད་ལྷ་ཚོགས་དབྱིངས་ནས་བཞེངས། །རྡོ་རྗེའི་གདུང་

གསོལ་རིགས་འཛིན་ཕོ་མོའི་ཚོགས། །མི་མངོན་དབྱིངས་ནས་བཞེངས་ལ་བྱིན་གྱི་

རློབས། །རྩི་ཤིང་ཐམས་ཅད་ཡེ་ནས་སྨན་དང་བཅུད། །སྣང་སྲིད་ཐམས་ཅད་ཡེ་ནས་

བྱང་ཆུབ་སེམས། །སྟོང་གསུམ་ཐམས་ཅད་ཡེ་ནས་གཞལ་ཡས་ཁང་། །རྒྱུད་དྲུག་

ཐམས་ཅད་ཡེ་ནས་རྒྱལ་བའི་སྐུ། །སྒྲ་དབྱངས་ཐམས་ཅད་དྲག་པའི་སྔགས་ཀྱི་



  88  

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཚིག །མ་སྲིང་ཆུང་མ་ཡེ་ནས་བྲན་དང་གཡོག །རྦད་ཅིང་མངགས་སོ་དམ་ཅན་

ཐུགས་དམ་ཅན། །དམ་རྫས་རྒྱན་གྱི་གཏོར་མ་འདི་བཞེས་ལ། །གང་ལྟར་བཅོལ་བའི་

འཕྲིན་ལས་གྲུབ་པར་མཛོད། །

གསར་སྒྲིགས། སྭ་བྷ་ཝས་སྦྱངས།  སྟོང་པའི་ངང་ལས་ཨེ་ལས་གནམ་ལྕགས་ལས་

གྲུབ་པའི་འབྲུབ་ཁུང་ནག་པོ་ཁ་དོག་ཅིང་མཐིལ་ཡངས་པ་ཁ་ཁྱེར་རིམ་པ་གསུམ་དང་

ལྡན་ཞིང༌། འོག་ཕྱོགས་འདོད་ཆགས་ཀྱི་ཁྲག་མཚོ་ཁོལ་བ། ཕྱི་ནས་གཏི་མུག་གི་

མུན་པ་འཐིབས་ཤིང༌། ནང་ཞེ་སྡང་གི་མེ་དཔུང་འཁྲུག་པ། ལྷ་སྲིན་སྡེ་བརྒྱད་ཀྱི་

བཤས་ར་འཇིགས་སུ་རུང་བའི་དབུས་སུ། ནྲི་དང་ཏྲི་ལས་གནོད་བྱེད་དགྲ་བགེགས་

དེ་ཉིད་ཉམས་ཐག་ཅིང་མྱ་ངན་གྱི་འདུག་སྟངས་ཅན་ཡན་ལག་ལྕགས་སྒྲོགས་གིས་

བསྡམས་པ་མངོན་སུམ་ལྟ་བུར་གསལ་བར་གྱུར། 

མཐར་འབུལ་ཆེད་དུ་བསྐྱེད་ཅིང་འགུག ཨེ་རཾ།  ཕཊ་རཾ། ཛྭ་ལ་རཾ། ཎི་ཛ། ཏྲི་ཛ། ན་མོ་

རྗེ་བཙུན་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་པ་རྣམས་ཀྱི་བཀའ་

བདེན་པ་དང༌།  སངས་རྒྱས་ཀྱི་བཀའ་བདེན་པ་དང༌།  ཆོས་ཀྱི་བཀའ་བདེན་པ་དང༌།  

དགེ་འདུན་གྱི་བཀའ་བདེན་པ་དང༌།  ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་

བཀའ་བདེན་པ་དང༌།  ཁྱད་པར་བཅོམ་ལྡན་འདས་པདྨ་དབང་ཆེན་ཁྲག་འཐུང་ལྷ་

དགུ་འཁོར་ཟ་བྱེད་བཀའ་ཉན་གྱི་ཚོགས་དང་བཅས་པ་རྣམས་ཀྱི་བཀའ་བདེན་པ་

དང༌།  ཆོས་དབྱིངས་རང་བཞིན་གྱིས་རྣམ་པར་དག་ཅིང་རྒྱུ་འབྲས་བསླུ་བ་མེད་པའི་

བདེན་པ་ཆེན་པོ་ལ་བརྟེན་ནས་སངས་རྒྱས་ཀྱི་བསྟན་པའི་སྤྱི་དགྲ། དཔལ་ལྡན་བླ་

མའི་སྐུ་དགྲ། སེམས་ཅན་ཡོངས་ལ་འཚེ་བར་བྱེད་པ། ཁྱད་པར་རྣལ་འབྱོར་བདག་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཅག་ཆོས་སྒྲུབ་པ་ལ་བར་དུ་གཅོད་པར་བྱེད་པའི་དགྲ་བགེགས་ཀྱི་རིགས་སུ་གྱུར་པ་

ཐམས་ཅད་རི་རབ་ཀྱི་ཁོང་གསེང༌། ནམ་མཁའི་མཐོངས། རྒྱ་མཚོའི་གཏིང༌། གླིང་

བཞི་གླིང་ཕྲན་གང་ན་འདུག་ཀྱང་རུང་སྟེ། སྐྱོབ་པར་བྱེད་པའི་ལྷ་དང་ཕྲོལ་ལ། ལིང་ག་

དང་། ཚོགས་ཐ་མ་འདི་ཉིད་ཀྱི་ནང་དུ་ཁུག་ཅིག །པྲ་བེ་ཤ་ཡ་ཕཊ། ཨ་བེ་ཤ་ཡ་ཨ། 

ཁྲོ་བོའི་ཕོ་ཉ་སྤྲོ་བ་ནི།  ཧཱུཾ་བྷྱོ། དམ་ཚིག་ཆེན་པོའི་དུས་ལ་བབ། །ང་དཔལ་ཁྲག་

འཐུང་ཧེ་རུ་ཀ །ཐུགས་རྗེ་ཐུགས་དམ་རྒྱུད་བསྐུལ་བ། །འཇིགས་རྟེན་ཐམས་ཅད་

བསྒྲལ་བའི་ཞིང༌། །འཇིག་རྟེན་ཐམས་ཅད་དུར་ཁྲོད་འབར། །བཟའ་རྒྱུ་ཐམས་ཅད་ཤ་

ཁྲག་ཚོགས། །གཟུགས་སྣང་ཐམས་ཅད་ཧེ་རུ་ཀ །མི་རྟོག་ཐུགས་ཀྱི་དཀྱིལ་འཁོར་

ནས། །བཅོམ་ལྡན་པདྨ་ཧེ་རུ་ཀ །ཐུགས་རྗེ་ཐུགས་དམ་རྒྱུད་བསྐུལ་བས། །ཡེ་ཤེས་

རོལ་ཅིང་གཤེགས་སུ་གསོལ། ། ཛཿ ཡབ་གཅིག་སྐུ་མདོག་དམར་པོ་ནི། །རིགས་

ལྔའི་སངས་རྒྱས་དབུ་ལ་རྫོགས། །ཕྱག་རྒྱ་ཐུགས་ཀྱི་དཀྱིལ་ནས་སྐྱོང་། །ལྕགས་གྲི་

ནག་པོ་ཕྱག་ན་བསྣམས། །སྒྲོལ་གྱིང་ཆེན་པོར་དམ་བཅས་པ། །ནག་པོ་འབུམ་གྱི་

བདག་པོ་སྟེ། །མཁའ་འགྲོ་འབུམ་གྱི་དབུས་ན་འགྱིང༌། །མི་རོ་འབུམ་གྱི་ཁྲི་སྟེང་ན། །རྟ་

རོ་འབུམ་ནི་གཅལ་དུ་བཀྲམ། །ཟས་སུ་དེ་ནི་ཤ་ཆེན་ཟ། །སྐོམ་དུ་དེ་ནི་རཀྟ་

འཐུང༌། །མཐའ་དག་བསྒྲལ་བའི་རྒྱུ་ཡིན་ཏེ། །འདི་ཡི་སྙིང་པོ་འབུམ་བཟླས་ན། །གཅིག་

ཏུ་དེ་ནི་དགྲ་ལ་འཇབས། །གཉིས་སུ་དེ་ནི་བགེགས་ལ་"འཇབས1། །སྐྱེས་བུ་ཆེན་

པོའི་འཕྲུལ་གྱི་སྲས། །གནོད་བགེགས་འདུལ་བའི་དུས་ལ་བབ། ། ཧཱུཾ། དམ་ཚིག་ཆེན་

པོའི་དུས་ལ་བབ། །སྤྲུལ་བ་ཆེན་པོའི་དུས་ལ་བབ། །ཕྱག་གཉན་ཆེན་པོའི་དུས་ལ་

1  མ་ཕྱི། ༡༦༧ཕྲེང་༨ན།  འཇབ    * འཇབས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བབ། །བྲན་དང་བཀའ་ཉན་ཕོ་ཉའི་ཚོགས། །ཁྱོད་ཀྱི་དམ་ཚིག་དུས་ལ་བབ། །མཐུ་

རྩལ་དབྱུང་བའི་དུས་ལ་བབ། །བྱང་ཆུབ་མཆོག་ཏུ་སེམས་བསྐྱེད་ནས། །དུས་གསུམ་

རྒྱལ་བའི་གདུང་"འཚོབ1་པ། །རིག་འཛིན་བདག་ཅག་རྣམས་ལ་ནི། །གནོད་ཅིང་

གདུག་པའི་དགྲ་དང་བགེགས། །བདུད་དང་བར་དུ་གཅོད་པ་དང༌། །དངོས་གྲུབ་

འཕྲོག་ཅིང་འཚེ་བ་རྣམས། །ཁྲོ་བོ་ཆེན་པོའི་བྱིན་རླབས་ཀྱིས། །ཡུད་ཙམ་གྱིས་ནི་

འདིར་ཁུག་ལ། །མངོན་སྤྱོད་ཚུལ་བཞིན་བསྒྲལ་བ་དང༌། །ལུས་ངག་རྡུལ་དུ་བརླག་

པར་མཛོད། །"ཟུངས2་ཤིག་སྡོམས་ཤིག་རྣམ་པར་ཆིངས། །རྟོགས་ཤིག་གྲོགས་དང་

བྲལ་བར་གྱིས། །ཕོབ་ཅིག་རྣམ་པར་གཟིར་བར་གྱིས། །འདི་ལ་བྱང་ཆུབ་སེམས་མེད་

ཀྱི། །གཞན་དུ་ནམ་ཡང་གཏང་མི་བྱ། །བྱང་ཆུབ་སེམས་སུ་གཏང་བར་བྱ། །ང་ཡི་

དབང་དུ་བསྡུས་ལ་ཤོག །

ཡུངས་ཀར་ཕོ་ཉ་སྤྲོ་བ་ནི། བྷྱོཿ གནོད་སྦྱིན་རྒྱལ་པོ་ཁྲོས་པའི་སྲས། །ཡུངས་ཀར་ཡེ་

ཤེས་སྤྲུལ་པའི་མདའ། །ཐུགས་རྗེའི་ཀློང་ནས་ཕར་འཕངས་པས། །དགྲ་བོའི་གཟུགས་

ཕུང་འབེན་ལ་རྒྱོབ། །དཀར་ནག་སྙིང་གི་དཀྱིལ་དུ་ཕྱུང༌། །ཤིག་ཤིག་དུམ་དུམ་ཉིལ་

ཉིལ་རྒྱོབ། །ཁྲོ་ཆུང་གཏམས་པའི་ཡུངས་ཀར་འདི། །ཡིད་ཀྱི་ཡེ་ཤེས་སྤྲུལ་པའི་

མདའ། །ཏིང་ངེ་འཛིན་གྱིས་བྱིན་གྱིས་བརླབས། །ཡེངས་པ་མེད་པར་འཕངས་པ་

ཡིས། །དགྲ་བོའི་ནང་ཁྲོལ་འབེན་ལ་རྒྱོབ། །དུམ་བུ་རུལ་རྦད་དུམ་བུ་ཉལ་རྦད། ཡན་

ལག་འཆིང་པའི་ཡུངས་ཀར་འདི། །ཕྱག་རྒྱ་རོལ་བའི་མདའ་རྒྱང་སྟེ། །འཕྲོ་འདུ་ཅིར་

ཡང་འགྱུར་བའི་མདའ། །དགྲ་བོའི་ཡན་ལག་འབེན་ལ་རྒྱོབ། །ཐུམ་ཐུམ་རིལ་རིལ། 

1  མ་ཕྱི། ༡༦༧ཕྲེང་༡༢ན།  གསོབ    * འཚོབ

2  མ་ཕྱི། ༡༦༧ཕྲེང་༡༥ན།  ཟུང    * ཟུངས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

དབང་པོ་ལེན་པའི་ཡུངས་ཀར་འདི། །རིག་པའི་རྒྱལ་པོའི་ཐུགས་ཀྱི་མདའ། །རིག་

པའི་དབྱིངས་ནས་འཕངས་པ་ཡིས། །དགྲ་བོའི་དབང་པོའི་མིག་ལ་རྒྱོབ། །ཐིབས་ཡ་

ཐིབས་ཡ། བྷྱོ་བྷྱོ། རྣམ་ཤེས་གཅོད་པའི་ཡུངས་ཀར་འདི། །སྔགས་ཀྱི་རྒྱལ་པོ་བྲམ་

ཟེའི་མདའ། །འགུགས་འདྲེན་ཕོ་ཉའི་མདའ་རྒྱང་སྟེ། །དགྲ་བོའི་རྣམ་ཤེས་འབེན་ལ་

རྒྱོབ། །ཧུ་ཡ་ཧུ་ཡ། ཧྲོག་ཧྲོག 

སྐྱོབ་བྱེད་ལྷ་དང་འཕྲལ་བ་ནི། མཧཱ་གུ་གུལ་པྲ་ཏ་ཡ་ཧཱུཾ་ཕཊ། བྷྱོཿ  གཉེན་པོ་ཀུན་སྒྲོལ་

དམ་ཚིག་ཅན། །འགོ་བའི་ལྷ་རྣམས་བསྒྲལ་བའི་ཕྱིར། །གུ་གུལ་སྦྱར་བའི་རྫས་

མཆོག་གིས། །སྲོག་ལྷ་གནམ་དུ་ཡལ་དུ་"ཆུགས1། །དགྲ་ལྷ་རྒྱ་མཚོའི་གཏིང་དུ་

སྐྱུར། །ཕོ་ལྷ་རྡོག་པའི་འོག་ཏུ་མནོན། །ཞང་ལྷ་རྒྱ་མཚོའི་འཁྲིས་ལ་སྐྱོལ། །ཕོ་ལྷ་སྲོག་

ལྷ་མྱུར་དུ་ཆོད། །གུ་གུལ་སྦྱར་བའི་རྫས་མཆོག་འདིས། །ལེ་དགུ་ལྷ་དང་ཕྲོལ་ལ་

ཤོག །འབོབ་དུད་ཕོ་ལྷའི་གཤེད་མ་གྱིས། །རྒྱ་ཚིལ་དགྲ་ལྷའི་གཤེད་མ་གྱིས། །ཡུངས་

ཀར་སྲོག་ལྷའི་གཤེད་མ་གྱིས། །ར་རུ་མོ་ལྷའི་གཤེད་མ་གྱིས། །ཞབས་མས་ཞང་ལྷའི་

གཤེད་མ་གྱིས། །གུ་གུལ་སྦྱར་བའི་རྫས་མཆོག་གིས། །དགྲ་བོའི་དམ་ཚིག་ཉམས་

སུ་"ཆུགས2། །

ཕུར་པ་བསྐྱེད་ཅིང་གདབ་པ་ནི། ༀ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཏྨ་ཀོཉཧཾཿ པཾ་པདྨ་

མཎྜ་ལཿ མ་སུ�་མཎྜ་ལཿ ཧྲཱིཿ སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ ༀ་པདྨ་ཀཱི་ལི་ཀཱི་ལ་ཡ་ཧཱུཾ་

ཕཊ། སྟོང་པའི་ངང་ལས་ཕུར་པ་སྐད་ཅིག་"གིས3། །དབང་ཆེན་ཁྲག་འཐུང་པདྨ་ཀཱི་

1  མ་ཕྱི། ༡༦༨ཕྲེང་༡༠ན།  ཆུག    * ཆུགས

2  མ་ཕྱི། ༡༦༨ཕྲེང་༡༤ན།  ཆུག    * ཆུགས

3  མ་ཕྱི། ༡༦༨ཕྲེང་༡༧ན།  གི    * གིས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལ་ཡ། །དམར་དཀར་ལྗང་པའི་ཞལ་གསུམ་ཕྱག་དྲུག་གི །དང་པོ་གཉིས་ཀྱིས་པདྨ་

བྷན་དྷ་བསྣམས། །བར་པ་གཉིས་ཀྱིས་ལྕགས་ཀྱུ་ཞགས་པ་འཛིན། །ཐ་མའི་ཕྱག་

གཉིས་རི་རབ་ཕུར་བུ་སྒྲིལ། །དུར་ཁྲོད་ཆས་བརྒྱན་སྐུ་སྟོད་ཁྲོ་བོའི་གཟུགས། །སྐུ་

སྨད་ཟུར་གསུམ་རྣོ་བའི་དཔལ་དང་ལྡན། །སྐུ་ལ་བསྐལ་བའི་མེ་དཔུང་རབ་ཏུ་

འབར། །ༀ་ཨཱཿ ཧཱུཾ་གི་ཡི་གེས་གནས་གསུམ་མཚན། །ཡེ་ཤེས་ཛཿ ཧཱུཾ་བཾ་ཧོཿ ས་

གཉིས་མེད་བསྟིམ། །ༀ་"ཏིཔྟ1་ཙཀྲ་ཧ་ན་ཧ་ན་ༀ་ཧྲཱིཿ ཕུར་པ་ཨ། ༀ་བཛྲ་ས་ཏྭ་ཧཱུཾཿ  

ༀ་སརྦ་ཏ་ཐཱ་ག་ཏ་ཀཱ་ཡ་ཝ་ཀ་ཙིཏྟ་ཏིཥྛ་བཛྲ། བདག་དང་ཕུར་བའི་གནས་གསུམ་ཡི་

གེ་ལས། །འོད་འཕྲོས་བདེ་གཤེགས་སྐུ་ཡི་བྱིན་རླབས་བསྡུས། །སྐུ་ཡི་སྒོ་ནས་

ཁམས་གསུམ་མ་ལུས་པ། །དུས་གཅིག་སྒྲོལ་བའི་ནུས་པར་ཐོབ་པར་གྱུར། །བདེ་

གཤེགས་གསུང་གི་བྱིན་རླབས་ཐམས་ཅད་བསྡུས། །གསུང་གི་སྒོ་ནས་ཁམས་

གསུམ་མ་ལུས་པ། །དུས་གཅིག་སྒྲོལ་བའི་ནུས་པ་ཐོབ་པར་གྱུར། །བདེ་གཤེགས་

ཐུགས་ཀྱི་བྱིན་རླབས་ཐམས་ཅད་བསྡུས། །ཐུགས་ཀྱི་སྒོ་ནས་ཁམས་གསུམ་མ་ལུས་

པ། །དུས་གཅིག་སྒྲོལ་བའི་ནུས་པ་ཐོབ་པར་གྱུར། །ༀ་པདྨ་ཀཱི་ལ་ཡ་པེ་ཏ་ལི་མཎྜ་

"ལ2་རཀྵ་ཧཱུཾ་ཕཊ། ༀ་པདྨ་ཀཱི་ལ་ཡ་མཧཱ་གུ་གུལ་པྲ་ཏ་ཡ་ཨ་ཏིཥྛ་ན་ཡ་ཧཱུཾ་ཕཊ། ༀ་

པདྨ་ཀཱི་ལ་ཡ་མཧཱ་རཀྟ་ཛྭ་ལ་ནི་ཧཱུཾ་ཕཊ། བཛྲ་ར་ཀྲི་ཏ། ༀ་ལཾ་ཧཱུཾ་ལཾ་སྟྭཾ་བྷ་ཡ་ནན།  མོ་

ཧ་གྷཱ་ཏ་ཡ་བྷ་ག་ཝན། "ཧྲཱིཿ ཥྚཱིཿ3ཝི་ཀྲི་ཏཱ་བཛྲ་ཧཱུཾ་ཀ་ར་ཧཱུཾ། བཛྲ་ཀཱི་ལི་ཀཱི་ལ་ཡ་ཛཿ ཧཱུཾ་

བཾ་ཧོཿ སརྦ་བིགྷ་ནན། བཛྲ་ཀཱི་ལི་ཀཱི་ལ་ཡ་ཧཱུཾ་ཕཊ། །ཕྱོགས་ལས་རྣམ་པར་རྒྱལ་བའི་

1  མ་ཕྱི། ༡༦༨ཕྲེང་༢༠ན།  ཏིབ་ཏ    * ཏིཔྟ

2  མ་ཕྱི། ༡༦༩ཕྲེང་༦ན།  ལ་ལ    * ལ

3  མ་ཕྱི། ༡༦༩ཕྲེང་༨ན།  ཧྲིཥྚི་    * ཧྲཱིཿཥྚིཿ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

མཐུ་དང་ལྡན། །ཕ་རོལ་"གནོན1་པའི་གཟི་བརྗིད་བཀྲག་མདངས་རྒྱས། །ཐུགས་རྗེ་

ཆེན་པོས་འགྲོ་ལ་རྗེས་ཆགས་གྱུར། །བདག་དང་དཀྱིལ་འཁོར་ཕུར་པའི་གནས་

གསུམ་ལས། །ཨཱཿ ཡིག་ཕྲ་མོ་གྲངས་མེད་འཕྲོས་པ་ཡིས། །དུས་གསུམ་སངས་རྒྱས་

ཐམས་ཅད་སྤྱན་དྲངས་ནས། །"ཨཱཿ2ཡིག་རྣམ་པར་འོད་ཞུ་"ཚུར3་འདུས་ཐིམ། །སྒྲིབ་

སྦྱངས་སྐུ་གསུང་ཐུགས་ཀྱི་དངོས་གྲུབ་ཐོབ། །ཡང་འཕྲོས་འཕགས་མཆོད་སེམས་

ཅན་སྡིག་སྒྲིབ་སྦྱངས། །སྲིད་གསུམ་ཐམས་ཅད་"ཨཱཿ ཡིག་རྣམ་པར་ཞུ། །དངུལ་ཆུ་

ལྟར་གྱུར་ཟེས་པོ་ལ་ཐིམ་པས། །རྣམ་ཤེས་"ཨཱཿ ཡིག་དཀར་པོའི་རྣམ་པར་གྱུར། །ཚེ་

ལྷག་ཚུར་བསྡུས་རྣམ་ཤེས་ཞལ་དུ་ཞུགས། །ཧཱུཾ་གྱུར་འོག་མིན་གནས་སུ་རིགས་ལྔ་

ཡི། །མཉམ་སྦྱོར་ཁར་བསྐྲུན་རིགས་ཀྱི་སྲས་སུ་གྱུར། །

རལ་གྲི་གཤིན་རྗེར་བསྐྱེད་པ་ནི། ༀ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཏྨ་ཀོ྅ཧཾ། པཾ་པདྨ་

མཎྜ་ལ། མ་སུ�་མཎྜ་ལ། ཧཱུཾ་སྥ་ར་ཎ་ཕཊ། སཾ་ཧ་ར་ཎ་ཧཱུཾ། ༀ་ཡ་མནྟ་ཀ་ཧཱུཾ་ཕཊཿ སྐད་

ཅིག་སྟོང་པའི་ངང་ལས་རལ་གྲི་ནི། །གཤིན་རྗེའི་གཤེད་ནག་ཞལ་གཅིག་ཕྱག་གཉིས་

པ། །གྲི་ཐོད་འཛིན་ཅིང་དུར་ཁྲོད་ཆས་ཀྱིས་བརྒྱན། །མེ་དཔུང་དབུས་བཞུགས་

གནས་གསུམ་ཡི་གེས་མཚན། །ཡེ་ཤེས་ཛཿ ཧཱུཾ་བཾ་ཧོཿ ས་གཉིས་མེད་བསྟིམ། །དབང་

བསྐུར་རིགས་ཀྱི་བདག་པོས་དབུ་བརྒྱན་གྱུར། །གཤིན་རྗེའི་གཤེད་པོ་འོད་དུ་ཞུ་བ་

ལས། །

གནམ་ལྕགས་རལ་གྲི་རྣོ་ངར་ལྡན་པར་གྱུར། །ༀ་ཧྲཱིཿ ཥྚྲཱིཿ ཝི་ཀྲི་ཏཱ་ན་ན་ཧཱུཾ་

1  མ་ཕྱི། ༡༦༩ཕྲེང་༡༠ན།  གཞོན    * གནོན

2  མ་ཕྱི། ༡༦༩ཕྲེང་༡༢ན།  ཨཱ    * ཨཱཿ

3  མ་ཕྱི། ༡༦༩ཕྲེང་༡༣ན།  ཞུར    * ཚུར

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཕཊ། དགྲ་བགེགས་ཐམས་ཅད་"མཱ1་ར་ཡ་ནཱ་ཤ་ཡ་སྟྭཾ་པ་ཡ་ཧཱུཾ་ཕཊ། དབང་ཆེན་ཐོ་

ཐོགས་ཐུགས་ཀྱི་དཀྱིལ་འཁོར་ནས། །ཡེ་ཤེས་མཚོན་ཆ་ལྔ་ཡི་ཆར་ཕབ་པས། །དུག་

ལྔ་བདུད་རྩི་ལྔ་རུ་དག་བྱས་ཏེ། །ཡེ་ཤེས་ལྔ་ཡི་ལྷ་ཚོགས་མཉེས་པར་བྱས། །ཧཱུཾ་བྷྲུཾཿ 

ༀ་བྷྲུཾཿ  ཏྲཱཾ་བྷྲུཾཿ  ཧྲཱི་བྷྲུཾཿ ཨཱཿ བྷྲུཾཿ   

བསྒྲལ་མཆོད་ཞལ་དུ་གདབ་པ་ནི། ཧྲཱིཿ དམར་ནག་གྲུ་གསུམ་དཀྱིལ་འཁོར་

ནས། །བཅོམ་ལྡན་པདྨ་དབང་ཆེན་ནི། །དབུ་གསུམ་ཕྱག་དྲུག་ཞབས་བཞི་

བགྲད། །ཕྱག་དྲུག་མཚོན་ཆས་རྒྱུད་དྲུག་སྒྲོལ། །རབ་ཏུ་མི་བཟད་ཁྲོས་པ་ཡི། །ཞལ་

གསུམ་རྔམས་པའི་ཞལ་གདངས་ཤིག །ཞལ་ནི་ཧོམ་ཁུང་གདངས་པ་འདྲ། །ཚེམས་

ནི་གངས་རི་བལྟམས་པ་འདྲ། །མཆེ་བ་ཟངས་ཕུར་གཞིབས་པ་འདྲ། །ལྗགས་ནི་ཧོམ་

གཟར་བརྐྱང་པ་འདྲ། །ཉམས་པ་གདབ་པོ་ཁ་རཾ་ཁཱ་ཧི། །ཉམས་པ་སྒྲོལ་བའི་ལས་

མཛོད་ཅིག །ཡུམ་ཆེན་ཁྲོ་མོ་ཞལ་གདོངས་ཤིག །གར་གྱི་དབང་ཕྱུག་ཞལ་དུ་

གདབ། །རྡོ་རྗེའི་རིགས་མཆོག་ཞལ་གདོངས་ཤིག །མཐུ་ཆེན་རྔམ་པའི་ཞལ་དུ་ཞལ་

དུ་གདབ། །རིན་ཆེན་རིགས་མཆོག་གདོངས་ཤིག །སེར་ནག་འཁྲུག་པའི་ཞལ་དུ་

གདབ། །པདྨ་རིགས་མཆོག་གདོངས་ཤིག །དམར་ནག་འཁྱིལ་བའི་ཞལ་དུ་

གདབ། །ལས་ཀྱི་རིགས་མཆོག་གདོངས་ཤིག །ལྗང་ནག་ཁྲོས་པའི་ཞལ་དུ་

གདབ། །མཁའ་འགྲོ་རིགས་བཞིའི་གདོངས་ཤིག །སྲིང་མོ་བཞི་ཡི་ཞལ་དུ་

གདབ། །བསྒྲལ་བའི་ཞིང་བཅུར་གྱུར་པ་ཡི། །གཟུགས་ཅན་དགྲ་དང་གཟུགས་མེད་

བགེགས། །དབང་ཆེན་ལྷ་དགུའི་ཞལ་དུ་གདབ། །ཞལ་དུ་གདབ་པོ་ཁ་རཾ་ཁཱ་ཧི། མཧཱ་

1  མ་ཕྱི། ༡༧༠ཕྲེང་༢ན།  ཀཱ    * མཱ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

པཉྩ་ཨ་མྲ�་ཏ་ཁཱ་ཧི། མཧཱ་བ་ལ�་ཏ་ཁཱ་ཧི། མཧཱ་མཾ་ས་ཁཱ་ཧི། མཧཱ་རཀྟ་ཁཱ་ཧི། མཧཱ་ཙིཏྟ་

ཁཱ་ཧི། མཧཱ་བ་སུ་ཏ་ཁཱ་ཧི། མཧཱ་ཀ໊་ནི་རི་ཏི་ཁཱ་ཧི། མཧཱ་གོ་རོ་ཙ་ན་ཁཱ་ཧི། 

ཁ༽ ཚོགས་གྲངས་བསོག་བྱེད་ན་འདི་ལྟར། བླ་མེད་མཆོག་གི་མཆོད་པ་དམ་པ་འདི། །ཡེ་

ཤེས་ལྔ་ཡི་འོད་ཟེར་རྣམ་པར་འཕྲོ། །འདོད་པའི་ཡོན་ཏན་ལྔ་ཡིས་རབ་བརྒྱན་

ཏེ། །དམ་ཚིག་བཞིན་དུ་ཅི་བདེར་བཞེས་སུ་གསོལ། །མཧཱ་པདྨ་ཤྭ་རི་ས་པ་ར་ཝཱ་ར་

ཨ຋ཾ། དྷུ་པེ། པུཥྤེ། དཱི་པཾ། གནྡྷེ། ནེ་ཝི་དྱ་པྲ་ཏཱིཙྪ་ཡེ་སྭཱཧཱ། གཟུགས་སྒྲ་དྲི་རོ་རེག་བྱ་

ཆོས་ཀྱི་མཆོད་པ་འདི། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་ལོ་

བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །བྱེ་བྲག་ཐོག་མར་སྟོད་དེ་འབུལ། ཧྲཱིཿ སྒེག་

པ་དཔའ་བ་འཇིགས་སུ་རུང་བ་དང༌། །རྒོད་དང་གཤེ་དང་འཇིགས་པར་བྱེད་པ་

དང༌། །སྙིང་རྗེ་རྔམས་དང་ཞི་བ་ལ་སོགས་པ། །སྐུ་ཡི་དངོས་པོ་ཤིན་ཏུ་སྒྱུར་བ་

ནི། །གར་བཅས་སྒྲུབ་པོ་རྣལ་འབྱོར་པ། །གར་གྱི་དབང་ཕྱུག་གཙོ་བོ་ཆེ། །ཟླ་བ་ལ་

སོགས་སྙིང་པོ་ཅན། །མཾ་ས་ལ་སོགས་རོ་མཆོག་བསིལ། །མེ་ཏོག་ལ་སོགས་ཙནྡན་

དྲི། །བཟང་རྒུ་འབུལ་ལོ་བཞེས་སུ་གསོལ། །མི་མོ་རྣམས་ཀྱི་རེག་བྱ་མཆོག །བྱིན་

གྱིས་རློབས་ཤིག་རྣལ་འབྱོར་པ། །སྒྲུབ་པའི་རྫས་འདི་ཐམས་ཅད་ལ། །ཧཱུཾ་དང་ཕཊ་

ཀྱིས་ལྡན་པར་མཛོད། །མཧཱ་པདྨ་ཤྭ་རི་ས་པ་རི་ཝཱ་ར་ག་ཎ་ཙ་ཀྲ་པཱུ་ཛ་ཁ་རཾ་ཁཱ་ཧི། 

བར་བ་བཤགས་ཏེ་འབུལ་བ་ནི། ཧཱུཾ། བླ་མ་དཀྱིལ་འཁོར་ལྷ་ཚོགས་དགོངས་སུ་

གསོལ། །བདག་ཅག་མ་རིག་ལུས་དང་ངག་སེམས་ཀྱིས། །བག་མེད་ཚུལ་གྱིས་དམ་

ལས་འགལ་གྱུར་ཏེ། །པདྨ་དབང་ཆེན་དཀྱིལ་འཁོར་ལྷ་ཚོགས་ཀྱི། །ཐུགས་དང་འགལ་

བའི་ལས་རྣམས་ཅི་བགྱིས་པ། །ཐུགས་རྗེ་ཆེ་མངའ་ཁྱེད་ལ་བཟོད་པར་གསོལ། །བཟོད་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པ་གསོལ་ལོ་ཚངས་པ་སྩལ་དུ་གསོལ། །ཚངས་པ་འཕྲུལ་གྱི་དངོས་གྲུབ་སྩལ་དུ་

གསོལ། །ༀ་པདྨ་ཤྲཱི་ཧེ་རུ་ཀ་ས་མ་ཡ་ཞེས་པ་ནས། མཧཱ་ས་མ་ཡ་ས་ཏྭ་ཨཱཿ ཧཱུཾ། 

ཧཱུཾ། བྱིན་རླབས་ཐུགས་རྗེའི་གཏེར་མཛོད་བླ་མ་དང༌། །དངོས་གྲུབ་ཆར་

འབེབས་ཡི་དམ་བཀའ་བརྒྱད་ལྷ། །དགྲ་བགེགས་སྒྲོལ་མཛད་བཀའ་སྡོད་སྲུང་མའི་

ཚོགས། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། །དབང་ཆེན་

དཀྱིལ་འཁོར་ཁྲག་འཐུང་ལྷ་དགུའི་ཚོགས། །གིང་ལྔ་གཟའ་གདོང་བེག་ཙེ་ལྕམ་སྲིང་

སོགས། །དམ་པའི་ཆོས་སྐྱོང་གཏེར་གྱི་སྲུང་མའི་ཚོགས། །གསེར་སྐྱེམས་འདི་

བཞེས་བཅོལ་བའི་འཕྲིན་ལས་མཛོད། །གཞན་ཡང་བསྟན་སྲུང་དམ་ཅན་རྒྱ་མཚོའི་

ཚོགས། །ཡུལ་ལྷ་གཞི་བདག་ས་ཡི་ལྷ་མོ་དང༌། །ལོ་ཟླ་ཞག་དུས་གཟའ་དང་ཚེས་ཀྱི་

ལྷ། །གསེར་སྐྱེམས་འདི་བཞེས་བཅོལ་བའི་འཕྲིན་ལས་མཛོད། །

ༀ་མི་མངོན་དབྱིངས་ན་བཞུགས་པའི་རྒྱལ་བ་ཞི་ཁྲོའི་ཚོགས། །ཨཱཿ 

བཞེངས་ཤིག་བཞེངས་ཤིག་ཆོས་ཀྱི་དབྱིངས་ནས་བཞེངས། །ཧཱུཾ་བསྐུལ་ལོ་བསྐུལ་

ལོ་འགྲོ་བའི་དོན་ལ་བསྐུལ། ། ཧྲཱིཿ མཛོད་ཅིག་མཛོད་ཅིག་བཅོལ་པའི་འཕྲིན་ལས་

མཛོད། །ཨེ་རཾ་ཕཊ་རཾ། ཛྭ་ལ་རཾ། ཎི་ཛཿ ཏྲི་ཛཿ ཧཱུཾ་སྤྲུལ་པའི་ཁྲོ་བོ་འབར་བ་ཡིས། །ཞིང་

བཅུ་མ་ལུས་ཐམས་ཅད་དང༌། །འཁོར་བ་ཉོན་མོངས་རྒྱ་དྲལ་ནས། །དུག་ལྔ་དབྱིངས་

སུ་བསྒྲལ་བར་བྱའོ། །ཨ་མུ་ཀ་མ་ར་ཡ་ཕཊ། 

ཧཱུཾ། ཞིང་གྱུར་ཐམས་ཅད་རང་བཞིན་བསྒྲལ། །ཤ་ཁྲག་སྲོག་དབུག་མཆོད་པ་

འདི། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་ལོ་བཞེས་སུ་གསོལ། །མ་

ཧ་མཾ་ས། མཧཱ་རཀྟ།  མཧཱ་ཀ໊་ནི་རི་ཏི། མཧཱ་པཉྩ་ཨ་མྲ�་ཏ་ཁ་རཾ་ཁཱ་ཧི། དེ་ལྟར་ལེགས་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

བཤམས་མཐུན་པའི་བསྐང་རྫས་ཀྱིས། །རྒྱལ་བ་དགོངས་པའི་བརྒྱུད་པའི་ཐུགས་

དམ་བསྐང༌། །རིག་འཛིན་བརྡ་ཡི་བརྒྱུད་པའི་ཐུགས་དམ་བསྐང༌། །གང་ཟག་སྙན་ཁུང་

བརྒྱུད་པའི་ཐུགས་དམ་བསྐང༌། །ལས་འཕྲོ་གཏེར་གྱི་བརྒྱུད་པའི་ཐུགས་དམ་

བསྐང༌། །སྨོན་ལམ་གཏད་རྒྱ་བརྒྱུད་པའི་ཐུགས་དམ་བསྐང༌། །བཀའ་བབས་ལུང་

བསྟན་བརྒྱུད་པའི་ཐུགས་དམ་བསྐང༌། །བྱིན་རླབས་དབང་བསྐུར་བརྒྱུད་པའི་ཐུགས་

དམ་བསྐང༌། །ཞི་བ་བཞི་བཅུ་རྩ་གཉིས་ཐུགས་དམ་བསྐང༌། །ཁྲག་འཐུང་ལྔ་བཅུ་རྩ་

བརྒྱད་ཐུགས་དམ་བསྐང༌། །སྒྲུབ་ཆེན་བཀའ་བརྒྱད་ལྷ་ཚོགས་ཐུགས་དམ་

བསྐང༌། །ཁྱད་པར་པདྨ་དབང་ཆེན་ཐུགས་དམ་བསྐང༌། །ཡུམ་ཆེན་གར་གྱི་དབང་

ཕྱུག་ཐུགས་དམ་བསྐང༌། །དབང་ཆེན་རིགས་བཞིའི་ལྷ་ཡི་ཐུགས་དམ་བསྐང༌། །སྒོ་

སྲུང་ཁྲོ་མོ་བཞི་ཡི་ཐུགས་དམ་བསྐང༌། །སྲོག་བདག་འོད་ཀྱི་རྒྱལ་པོའི་ཐུགས་དམ་

བསྐང༌། །ཚངས་པ་དུང་གི་ཅོད་པཎ་ཐུགས་དམ་བསྐང༌། །དམ་ཅན་རྡོ་རྗེ་ལེགས་པའི་

ཐུགས་དམ་བསྐང༌། །བདུད་པོ་རི་ནག་སྤུངས་པའི་ཐུགས་དམ་བསྐང༌། །སྲོག་བདག་

ཡམ་ཤད་དམར་པོའི་ཐུགས་དམ་བསྐང༌། །གཟའ་རྒོད་ར་ཧུ་ལ་ཡི་ཐུགས་དམ་

བསྐང༌། །བཀའ་ཉན་གདོང་མོ་བཞི་ཐུགས་དམ་བསྐང༌། །ཆོས་སྐྱོང་བེཀྩེ་ལྕམ་སྲིང་

ཐུགས་དམ་བསྐང༌། །ལས་མཁན་སྲོག་བདག་དམར་པོའི་ཐུགས་དམ་བསྐང༌། །གྲི་

ཐོགས་བཤན་པའི་ཚོགས་ཀྱི་ཐུགས་དམ་བསྐང༌། །འཁོར་ཚོགས་དམ་ཅན་རྒྱ་

མཚོའི ་ཐུགས་དམ་བསྐང༌། །ཐུགས་དམ་གཉན་པོ་དབྱིངས་སུ་སྐོང་གྱུར་

ནས། །བདག་སོགས་རྒྱུ་སྦྱོར་སྦྱིན་པའི་བདག་པོ་ཡི། །འགལ་རྐྱེན་ཟློག་ལ་དངོས་

གྲུབ་སྩལ་དུ་གསོལ། །

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དབང་བསྐུར་སྨོན་ལམ་གདབ་པ་ནི། ཧོཿ བདག་ཅག་རྡོ་རྗེ་སློབ་དཔོན་མཆེད་དང་ལྕམ་

དྲལ་རྣམས་ཀྱིས་མཧཱ་མཾ་ས་གསོལ་བ་ལ་བརྟེན་ནས་རྡོ་རྗེ་སེམས་དཔའི་སྐུ་ཚེ་དང་

ལང་ཚོ་ལ་མངའ་བརྙེས་པར་གྱུར་ཅིག །ཛ་གད་དཔའ་བོ་གསོལ་བ་ལ་བརྟེན་ནས་

འགྲོ་བ་མང་པོ་དབང་དུ་འདུས་པར་གྱུར་ཅིག །ཞལ་ཟས་ཀྱི་བྱེ་བྲག་མང་པོ་གསོལ་བ་

ལ་བརྟེན་ནས་དཔལ་ཆེན་པོ་པདྨ་དབང་ཆེན་གྱི་རྫུ་འཕྲུལ་བསམ་གྱིས་མི་ཁྱབ་པ་ལ་

མངའ་བརྙེས་པར་གྱུར་ཅིག །

ཡར་མཆོད་མར་སྐྱོང་ཚུལ་འདི་ལ། །ཚོགས་མཆོད་དཀྱུས་ལྟར་བྱ་བའི་སྐབས། །སྒོ་དབྱེ་གསེར་སྐྱེམས་ཟོར་

མནན་དོར། །ཞར་བྱུང་ཚོགས་ཟློག་བྱ་འདོད་ཚེ། །སྒྲུབ་གཏོར་ཡོད་ན་སྔར་བསྐྱེད་པའི། །ལྷ་ཚོགས་སྔགས་ཀྱིས་སླར་

གསལ་འདེབས། །སྒྲུབ་གཏོར་མེད་དམ་ཡོད་ན་ཡང༌། །གཏོར་མ་ཟུར་དུ་བཤམས་པ་ན། །སྔགས་ཀྱིས་ལྷ་ཚོགས་

ལེགས་པར་བསྐྱེད། །ཡར་གནས་མཆོད་པས་མཉེས་པར་བྱས། །དེ་རྗེས་མར་གནས་ལྷག་གཏང་རྣམས། །ལྷན་ཅིག་

ཟོར་དུ་བྱས་ནས་འཕེན། །འདི་ཡང་གསང་སྔགས་སྔ་འགྱུར་ལ། །གྲགས་པའི་མན་ངག་ཟུར་པ་སྟེ། །རྒྱས་བཀབ་རང་

གཟོའི་འདྲ་ཆོས་མིན། །དེ་ཕྱིར་ཡར་གནས་མཆོད་པ་ནི། བྷྲུཾ་བི་ཤ་བི་ཤུདྡྷེ་ཛྙཱ་ན་ཙཀྲ་མཎྜ་ལ་བྷྲུཾ། ༀ་

བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊཿ ༀ་བཛྲ་ཤྭ་ར་

ཀྲོ་དྷ་ཧཱུཾ་ཕཊཿ ༀ་རཏྣ་ཤྭ་ར་ཀྲོ་དྷ་ཧཱུཾ་ཕཊཿ ༀ་པདྨ་ཤྭ་ར་ཀྲོ་དྷ་ཧཱུཾ་ཕཊཿ ༀ་ཀརྨ་ཤྭ་ར་

ཀྲོ་དྷ་ཧཱུཾ་ཕཊཿ ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾཿ "ༀ་བཛྲ་སྥོཊ་བཾ།1 ༀ་བཛྲ་

གཎྜེ་ཧོཿ 

ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊཿ ༀ་

བཛྲ་ཤྭ་ར་ཀྲོ་དྷ་ཧཱུཾ་ཕཊཿ ༀ་རཏྣ་ཤྭ་ར་ཀྲོ་དྷ་ཧཱུཾ་ཕཊཿ ༀ་པདྨ་ཤྭ་ར་ཀྲོ་དྷ་ཧཱུཾ་ཕཊཿ ༀ་

1  མ་ཕྱི། ༡༧༡ཕྲེང་༨ན།  -ༀ་བཛྲ་སྥོཊ་བཾ།    * ༀ་བཛྲ་སྥོཊ་བཾ།

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཀརྨ་ཤྭ་ར་ཀྲོ་དྷ་ཧཱུཾ་ཕཊཿ ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾཿ "ༀ་བཛྲ་སྥོཊ་བཾ།1 

ༀ་བཛྲ་གཎྜེ་ཧོཿ ཡར་གྱི་གནས་རྣམས་ཀྱི་ཞལ་དུ་མཧཱ་པཉྩ་ཨ་མྲ�་ཏ་ཁཱ་ཧི། མཧཱ་བ་

ལ�་ཏ་ཁཱ་ཧི། མཧཱ་རཀྟ་ཁཱ་ཧི། "ཧྲཱིཿ2 དམར་ནག་གྲུ་གསུམ་དབང་གི་དཀྱིལ་འཁོར་

ནས། །བཅོམ་ལྡན་དཔལ་ཆེན་པདྨ་ཧེ་རུ་ཀཿ །འཁོར་དུ་དྲེགས་པའི་ཚོགས་རྣམས་

འབུམ་གྱིས་བསྐོར། །དབང་ཆེན་རྔམས་པའི་གནས་ནས་སྐུ་བཞེངས་ལ། །དམ་རྫས་

རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་གི་དངོས་གྲུབ་བདག་ལ་

སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་འབྱོར་བཅོལ་པའི་

འཕྲིན་ལས་གྲུབ་པར་མཛོད། །དབྱིངས་ཉིད་རྣམ་པར་དག་པའི་དཀྱིལ་འཁོར་

ནས། །ཡུམ་ཆེན་པདྨ་གར་གྱི་དབང་ཕྱུག་མ། །འཁོར་དུ་མ་མོ་ཆེན་མོ་འབུམ་གྱིས་

བསྐོར། །མ་ཚོགས་གནས་ནས་འཁོར་བཅས་སྐུ་བཞེངས་ལ། །དམ་རྫས་རྒྱན་གྱི་

གཏོར་མ་འདི་བཞེས་ལ། །ཐུན་མོང་མཆོག་གི་དངོས་གྲུབ་བདག་ལ་སྩོལ། །གནོད་

པའི་དགྲ་བགེགས་ཐལ་བའི་རྡུལ་དུ་རློག །རྣལ་འབྱོར་བཅོལ་པའི་འཕྲིན་ལས་གྲུབ་

པར་མཛོད། །ཤར་ཕྱོགས་འཁོར་ལོ་དྲི་ཟའི་གདན་སྟེང་དུ། །སྤྲུལ་པའི་ཁྲོ་རྒྱལ་རྡོ་རྗེ་

དབང་ཆེན་ཡང༌། །འཁོར་དུ་དྲི་ཟའི་ཚོགས་རྣམས་འབུམ་གྱིས་བསྐོར། །དྲི་ཟའི་

གནས་ནས་འཁོར་བཅས་སྐུ་བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་

ལ། །ཐུན་མོང་མཆོག་གི་དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་

བའི་རྡུལ་དུ་རློག །རྣལ་འབྱོར་བཅོལ་པའི་འཕྲིན་ལས་གྲུབ་པར་མཛོད། །ལྷོ་ཕྱོགས་

འཁོར་ལོ་གྲུལ་བུམ་གདན་སྟེང་དུ། །སྤྲུལ་པའི་ཁྲོ་རྒྱལ་རིན་ཆེན་དབང་ཆེན་

1  མ་ཕྱི། ༡༧༡ཕྲེང་༨ན།  -ༀ་བཛྲ་སྥོཊ་བཾ།    * ༀ་བཛྲ་སྥོཊ་བཾ།

2  མ་ཕྱི། ༡༧༡ཕྲེང་༩ན།  ཧཱུཾ།    * ཧྲཱིཿ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཡང༌། །འཁོར་དུ་གྲུལ་བུམ་ཚོགས་རྣམས་འབུམ་གྱིས་བསྐོར། །གྲུལ་བུམ་གནས་

ནས་འཁོར་བཅས་སྐུ་བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་ལ། །ཐུན་

མོང་མཆོག་གི་དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་བའི་རྡུལ་

དུ་རློག །རྣལ་འབྱོར་བཅོལ་པའི་འཕྲིན་ལས་གྲུབ་པར་མཛོད། །ནུབ་ཕྱོགས་འཁོར་

ལོ་ཀླུ་དབང་གདན་སྟེང་དུ། །སྤྲུལ་པའི་ཁྲོ་རྒྱལ་པདྨ་དབང་ཆེན་ཡང༌། །འཁོར་དུ་ཀླུ་

དབང་ཚོགས་རྣམས་འབུམ་གྱིས་བསྐོར། །ཀླུ་རྒྱལ་གནས་ནས་འཁོར་བཅས་སྐུ་

བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་གི་

དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་

འབྱོར་བཅོལ་པའི་འཕྲིན་ལས་གྲུབ་པར་མཛོད། །བྱང་ཕྱོགས་འཁོར་ལོ་གནོད་སྦྱིན་

གདན་སྟེང་དུ། །སྤྲུལ་པའི་ཁྲོ་རྒྱལ་ལས་རབ་དབང་ཆེན་ཡང༌། །འཁོར་དུ་གནོད་སྦྱིན་

ཚོགས་རྣམས་འབུམ་གྱིས་བསྐོར། །གནོད་སྦྱིན་གནས་ནས་འཁོར་བཅས་སྐུ་

བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་གི་

དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་

འབྱོར་བཅོལ་པའི་འཕྲིན་ལས་གྲུབ་པར་མཛོད། །ཐམས་ཅད་ཞི་བར་བྱེད་པའི་དཀྱིལ་

འཁོར་ནས། །ཤར་ཕྱོགས་སྒོ་མ་ཆེན་མོ་ལྕགས་ཀྱུ་མ། །འཁོར་དུ་རང་འདྲའི་དཀར་

མོ་འབུམ་གྱིས་བསྐོར། །དུང་གི་སྒོ་ཁྱུད་གནས་ནས་སྐུ་བཞེངས་ལ། །དམ་རྫས་རྒྱན་

གྱི་གཏོར་མ་འདི་བཞེས་ལ། །ཐུན་མོང་མཆོག་གི་དངོས་གྲུབ་བདག་ལ་སྩོལ། །གནོད་

པའི་དགྲ་བགེགས་ཐལ་བའི་རྡུལ་དུ་རློག །རྣལ་འབྱོར་བཅོལ་པའི་འཕྲིན་ལས་གྲུབ་

པར་མཛོད། །ཐམས་ཅད་རྒྱས་པར་བྱེད་པའི་དཀྱིལ་འཁོར་ནས། །ལྷོ་ཕྱོགས་སྒོ་མ་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཆེན་མོ་ཞགས་པ་མ། །འཁོར་དུ་རང་འདྲའི་སེར་མོ་འབུམ་གྱིས་བསྐོར། །གསེར་གྱི་

སྒོ་ཁྱུད་གནས་ནས་སྐུ་བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་

ལ། །ཐུན་མོང་མཆོག་གི་དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་

བའི་རྡུལ་དུ་རློག །རྣལ་འབྱོར་བཅོལ་པའི་འཕྲིན་ལས་གྲུབ་པར་མཛོད། །ཐམས་ཅད་

དབང་དུ་བྱེད་པའི་དཀྱིལ་འཁོར་ནས། །ནུབ་ཕྱོགས་སྒོ་མ་ཆེན་མོ་ལྕགས་སྒྲོག་

མ། །འཁོར་དུ་རང་འདྲའི་དམར་མོ་འབུམ་གྱིས་བསྐོར། །ཟངས་ཀྱི་སྒོ་ཁྱུད་གནས་

ནས་སྐུ་བཞེངས་ལ། །དམ་རྫས་རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་

གི་དངོས་གྲུབ་བདག་ལ་སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་

རློག །རྣལ་འབྱོར་བཅོལ་པའི་འཕྲིན་ལས་གྲུབ་པར་མཛོད། །ཐམས་ཅད་དྲག་པོས་

ལས་ཀྱི་དཀྱིལ་འཁོར་ནས། །བྱང་ཕྱོགས་སྒོ་མ་ཆེན་མོ་དྲིལ་བུ་མ། །འཁོར་དུ་རང་

འདྲའི་ལྗང་མོ་འབུམ་གྱིས་བསྐོར། །གཡུ་ཡི་སྒོ་ཁྱུད་གནས་ནས་སྐུ་བཞེངས་ལ། །དམ་

རྫས་རྒྱན་གྱི་གཏོར་མ་འདི་བཞེས་ལ། །ཐུན་མོང་མཆོག་གི་དངོས་གྲུབ་བདག་ལ་

སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་འབྱོར་བཅོལ་པའི་

འཕྲིན་ལས་གྲུབ་པར་མཛོད། །

མར་གནས་ལྷག་མར་གཏོང་བ་ནི། དཔལ་ཆེན་པོའི་ཕམ་བབས་ལ་དབང་བའི་ལྷ་

ཚོགས་རྣམས་ཨེ་ཧྱེ་ཧི་ཛཿ ཛཿ མུ་དྲ་ས་མཱ་ཡ་ཧཱུཾ། མུ་དྲ་ས་མ་ཡ་ཕཊ། པཾ་པདྨ་མཎྜ་

ལ། ཨ་ཙནྡ་མཎྜ་ལ། ཨཾ་སྱཾ་ས་མཱ་ཡ་སྟྭཾ།  སྥ་ར་ཎ་ཕཊ། སཾ་ཧ་ར་ཎ་ཧཱཾ། སྣང་བ་མཐའ་

ཡས་ཡབ་ཡུམ་དུ་གྱུར། མ་སུ་རྱ་མཎྜ་ལ་ཧཱུཾ་ཕཊ། པཾ་པདྨ་མཎྜལ། ཨེ་ཨཾ་ས་མ་ཡ་ཧོ། 

ས་མ་ཡ་སྟྭཾ། ཨཱ་ནུ་རཱ་ག་ཡ་མི། ཨཱ་ནུ་རཱ་ག་ཡ་ཧོ། ཛཿ ཧཱུཾ་བཾ་ཧོཿ བོ་དྷི་ཙིཏྟ་སྥ་ར་ཎ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཕཊ། ཧཱུཾ། དང་པོ་ཕུད་ཀྱིས་མི་མཆོད་དུ། །བཅོམ་ལྡན་དཔའ་ཆེན་ཕུད་ཀྱི་བདག །བར་

དུ་ཚོགས་ལ་མི་རོལ་དུ། །མ་དང་སྲིན་མོ་ཚོགས་ལ་དགྱེས། །ཐ་མ་ལྷག་མ་མི་བྱ་

རུ། །དབང་ཆེན་བྲན་གཡོག་ལྷག་མ་དབང༌། །ལྷག་མར་ཁ་ཆུས་མི་བྲན་དུ། །རྗེ་དང་

འབངས་གཉིས་ཁྱད་པར་ཆེ། །རྣམ་གསུམ་གཅིག་ཏུ་མི་བསྲེ་རུ། །ཆོས་ཀྱི་དབྱིངས་

ལ་བཟང་ངན་མེད། །མཆོད་ནས་ལས་རྣམས་མི་འཆོལ་དུ། །ཆོས་འཁོར་བསྟན་པ་

བཤིག་པ་བྱུང་། ། ཧྲཱིཿ  དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་པདྨ་

ཧེ་རུ་ཀ །ཡུམ་ཆེན་པདྨ་གར་དབང་ལ། །བདེ་གཤེགས་ཁྱུང་གིས་བསྐོར་བ་ནི། །བུདྡྷ་

རིགས་ཀྱི་ཁྱུང་ཆེན་དང༌། །རྡོ་རྗེ་རིགས་ཀྱི་ཁྱུང་ཆེན་དང༌། །རིན་ཆེན་རིགས་ཀྱི་ཁྱུང་

ཆེན་དང༌། །པདྨ་རིགས་ཀྱི་ཁྱུང་ཆེན་དང༌། །ལས་ཀྱི་རིགས་ཀྱི་ཁྱུང་ཆེན་ཏེ། །རང་

རང་འཁོར་དང་བཅས་པ་ལ། །རྒྱན་གྱི་གཏོར་མ་འདི་འབུལ་གྱི། །བཅོལ་བའི་འཕྲིན་

ལས་བསྒྲུབ་པར་མཛོད། །དཔག་བསམ་རྩེ་ནས་བཞེངས་པ་ཡི། །ལས་ཀྱི་ཁྱུང་ཆེན་

ཕོ་མོ་ལ། །རྒྱན་གྱི་གཏོར་མ་འདི་འབུལ་གྱི། །བཅོལ་བའི་འཕྲིན་ལས་བསྒྲུབ་པར་

མཛོད། །བུདྡྷ་ག་རུ་ཌ། བཛྲ་ག་རུ་ཌ། རཏྣ་ག་རུ་ཌ། པདྨ་ག་རུ་ཌ། ཀརྨ་ག་རུ་ཌ། ཨི་

དཾ་བ་ལ�་གྲིཧྣ་ཁ་ཁ་ཁཱ་ཧི་ཁཱ་ཧི། པཱུ་ཛ་ཧོཿ རཀྵ་སི་པཾ་སྭཱ་ཧཱ། 

ཧྲཱིཿ  དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་པདྨ་ཧེ་རུ་ཀ 

།ཡུམ་ཆེན་པདྨ་གར་དབང་ལ། །སྲིན་པོ་ཕོ་མོས་བསྐོར་བ་ནི། །ཕྱོགས་བཞི་ནམ་

མཁའི་ཀློང་ཡངས་ནས། །གཟའ་མཆོག་ཆེན་པོ་ར་ཧུ་ལ། །ངན་སྔགས་བདག་མོ་

གདོང་མོ་བཞི། །ཤར་གྱི་ཟོར་སྲིན་སྟག་གི་གདོང༌། །ལྷོ་ཡི་བཾ་སྲིན་དྲེད་མོའི་

གདོང༌། །ནུབ་ཀྱི་ཀོང་སྲིན་བ་ལང་གདོང༌། །བྱང་གི་འབྲོག་སྲིན་ཆུ་སྲིན་གདོང༌། །ངན་

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

སྔགས་བདག་མོ་ཁྱེད་བཞི་ཡང༌། །གཏོར་མ་ལེན་པའི་ལེན་ཚུལ་ནི། །ནམ་མཁའི་

དཀྱིལ་ནས་འབྲུག་ལྡིར་བ། །བར་སྣང་ཁམས་ནས་གློག་འཁྱུག་པ། །སད་དང་ཐོག་དང་

སེར་འབེབས་མ། །སྤྲིན་དང་རླུང་ཚུབ་ནང་ཤེད་ན། །འུར་འུར་ཐོག་ཐོག་འཇིགས་

བྱེད་མ། །རྒྱན་གྱི་གཏོར་མ་འདི་འབུལ་གྱི། །བཅོལ་བའི་འཕྲིན་ལས་བསྒྲུབ་པར་

མཛོད། །ར་ཧུ་ལ་བཛྲ་རཀྵ་མ་ར་ཙ་ཤ་དྷ་ཡ་ཨི་དམ་བ་ལ�་གྲིཧྣ་ཁ་ཁ་ཁཱ་ཧི་ཁཱ་ཧི། པཱུ་

ཛ་ཧོ། རཀྵ་སི་པཾ་སྭཱ་ཧཱ། ཧྲཱིཿ  དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་

པདྨ་ཧེ་རུ་ཀ༔ །ཡུམ་ཆེན་པདྨ་གར་དབང་ལ། །མ་མོའི་ཚོགས་ཀྱི་བསྐོར་བ་ནི། །མ་

ཚོགས་རང་བྱུང་གཞལ་ཡས་ནས། །སྟོང་གསུམ་ཕུང་བྱེད་མ་མོ་ནི། །ནག་སེར་

དམར་ལྗང་རལ་པ་ཅན། །ཕྱག་ན་སྦྲུལ་གྱི་ཞགས་པ་བསྣམས། །སྦྲུལ་དང་ཐོད་འཕྲེང་

རྒྱན་དུ་བྱས། །རྨ་བྱའི་ཐུལ་ལ་སྐུ་ལ་གསོལ། །གཏོར་མ་ལེན་པའི་ལེན་ཚུལ་ནི། །ཁ་

ནས་གཤུག་པའི་སྒྲ་འབོད་ཅིང༌། །ལག་ན་ཐོད་པའི་རྔ་ཆེན་རྡུང་། །མ་ཚོགས་འབུམ་

སྡེ་དམ་ལ་སྡུད། །རྒྱན་གྱི་གཏོར་མ་འདི་འབུལ་གྱི། །བཅོལ་བའི་འཕྲིན་ལས་བསྒྲུབ་

པར་མཛོད། །མ་མ་"རཀྨོ1་མཧཱ་ཀཱ་ལི་ཨི་དམ་བ་ལ�་གྲིཧྣ་"ཁ་ཁ་ཁཱ་ཧི་ཁཱ་ཧི།2 པཱུ་ཛ་

ཧོ། རཀྵ་སི་པཾ་སྭཱ་ཧཱ། ཧྲཱིཿ  དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་

པདྨ་ཧེ་རུ་ཀ །ཡུམ་ཆེན་པདྨ་གར་དབང་ལ། །དྲེགས་པའི་ཚོགས་ཀྱིས་བསྐོར་བ་

ནི། །བདུད་བཙན་རྒྱལ་པོ་ལ་སོགས་ཏེ། །སྡེ་བརྒྱད་ལྷ་སྲིན་ཐམས་ཅད་ཀྱང༌། །གཏོར་

མ་ལེན་པའི་ལེན་ཚུལ་ནི། །སྟོང་ཁམས་ཐམས་ཅད་ཁུ་སྒྲས་འདེབས། །ཤ་ཁྲག་ཟ་ཞིང་

དགྲ་ལ་ཆས། །མཚོན་ཆ་དགྲ་ལ་སྟོན་ཅིང་རྔམས། །རྒྱན་གྱི་གཏོར་མ་འདི་འབུལ་

1  མ་ཕྱི། ༡༧༣ཕྲེང་༡༨ན།  རག་མོ    * རཀྨོ

2  མ་ཕྱི། ༡༧༣ཕྲེང་༡༨ན།  -ཁ་ཁ་ཁཱ་ཧི་ཁཱ་ཧི།    * ཁ་ཁ་ཁཱ་ཧི་ཁཱ་ཧི།

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གྱི། །བཅོལ་བའི་འཕྲིན་ལས་བསྒྲུབ་པར་མཛོད། །ར་ཛ་སྲོག་ལ་"ཧྲཱིཿ 1ཨ་ཤུ་མེ་ཏྲི་

སྲོག་ལ་ཛཿ ཙ་པ་ལ་ཨག་ཤུ་ཛ། ཏྲི་ལི་ཛ། བཛྲ་ས་ཏུ་ཧྲཱིཿ དུན་དུན། ཤུ་ལ་གྲཱི་བ་ཨི་དཾ་

བ་ལ�་གྲིཧྣ་ཁ་ཁ་ཁཱ་ཧི་ཁཱ་ཧི། པཱུ་ཛ་ཧོ། རཀྵ་སི་པཾ་སྭཱ་ཧཱ། 

གཏོར་མའི་ལམ་བསྟན་སྒོ་དབྱེ་བ། བྷྱོཿ ད་ནི་གཤེགས་སོ་ཤ་ར་ར། །ད་ནི་བཞུད་དོ་

སིལ་ལི་ལི། །ད་ནི་གཤེགས་སོ་དབྱིངས་སུ་གཤེགས། །ད་ནི་དབྱིངས་སུ་མི་

གཤེགས་སུ། །གནས་ངན་ཐ་མ་དུར་ཁྲོད་གནས། །ཟས་ངན་ཐ་མ་མི་གཙང་

ཟས། །གོས་ངན་ཐ་མ་ཤུན་ཆེན་གོས། །རྒྱན་ངན་ཐ་མ་སྦྲུལ་ནག་རྒྱན། །གནས་ངན་

ཐ་མ་མ་ལགས་ཏེ། །འཁོར་བའི་"སྒོ2་བཅད་གཞལ་ཡས་ཁང༌། །ཟས་ངན་ཐ་མ་མ་

ལགས་ཏེ། །དུག་ལྔ་འཇོམས་པ་བདུད་རྩིའི་ཟས། །གོས་ངན་ཐ་མ་མ་ལགས་ཏེ། །རྣམ་

རྟོག་འཇོམས་པ་ཤུན་ཆེན་གོས། །རྒྱན་ངན་ཐ་མ་མ་ལགས་ཏེ། །ཞེ་སྡང་འཇོམས་པ་

སྦྲུལ་གྱི་རྒྱན། །ད་ནི་གཤེགས་སོ་ཤ་ར་ར། །ད་ནི་བཞུད་དོ་སིལ་ལི་ལི། །དང་པོ་

འབུབ་ཅིང་འབུབ་ཅིང་འགྲོ། །བར་དུ་མཆོང་ཞིང་མཆོང་ཞིང་འགྲོ། །ཐ་མ་འཐེང་ཞིང་

འཐེང་ཞིང་འགྲོ། །དང་པོ་འབུབ་ཅིང་མི་འགྲོ་རུ། །གཏི་མུག་ཕུང་པོ་ལྷུན་རེ་སྟུག །གཏི་

མུག་ཕུང་པོ་ལྷུན་མི་སྟུག །ཤ་ཡི་ཕུང་པོ་ལྷུན་རེ་སྟུག །བར་དུ་མཆོང་ཞིང་མི་འགྲོ་

རུ། །འདོད་ཆགས་ཕུང་པོ་གཏིང་རེ་ཟབ། །འདོད་ཆགས་ཕུང་པོ་གཏིང་མི་ཟབ། །ཁྲག་

གི་རྒྱ་མཚོ་གཏིང་རེ་ཟབ། །ཐ་མ་མཐེང་ཞིང་མི་འགྲོ་རུ། །ཞེ་སྡང་ཕུང་པོ་རྩེ་རེ་

རྩུབ། །ཞེ་སྡང་ཕུང་པོ་རྩེ་མི་རྩུབ། །རུས་པའི་ཕུང་པོ་རྩེ་རེ་རྩུབ། །ད་ནི་གཤེགས་སོ་

ཤ་ར་ར། །ད་ནི་བཞུད་དོ་སིལ་ལི་ལི། །སྒོ་མ་མ་ཡི་སྒོ་ཕྱེ་དང༌། །འཕྲང་མ་མ་ཡི་འཕྲང་

1  མ་ཕྱི། ༡༧༤ཕྲེང་༢ན།  ཧྲི    * ཧྲཱིཿ

2  མ་ཕྱི། ༡༧༤ཕྲེང་༧ན།  མགོ    * སྒོ



  105  

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཕྱེ་ཞིག །སྒོ་མ་མ་ཡིས་སྒོ་ཕྱེ་ན། །བཅས་སུ་གཟུགས་ཅན་དགྲ་འབུལ་ལོ། །གཡས་

སུ་རེ་ཞིག་ཐལ་བ་རེ། །འཕྲང་མ་མ་ཡིས་འཕྲང་ཕྱེ་ན། །བཅས་སུ་གཟུགས་མེད་

བགེགས་འབུལ་ལོ། །གཡོན་དུ་རེ་ཞིག་འབུབ་པ་རེ། །ད་ནི་གཤེགས་སོ་ཤ་ར་ར། །ད་

ནི་བཞུད་དོ་སིལ་ལི་ལི། །

ཁ༽ ཧྲཱིཿ དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་དབང་ཆེན་ལྷ་

ཚོགས་ལ། །ཁྱུང་ཆེན་རིགས་ལྔ་གཟའ་གདོང་དང༌། །མ་མོ་བདུད་བཙན་རྒྱལ་པོ་

སོགས། །ལྷ་སྲིན་སྡེ་བརྒྱད་དམག་ཚོགས་ཀྱིས། །ཡོངས་བསྐོར་གཏོར་མ་ལེན་

མཛད་རྣམས། །རྒྱན་གྱི་གཏོར་མ་འདི་འབུལ་གྱིས། །བཅོལ་བའི་འཕྲིན་ལས་སྒྲུབ་

པར་མཛད། །ༀ་ག་རུ་ཌ་ར་ཧུ་ལ་བཛྲ་རཀྵ་མ་ར་ཙ་ཤ་དྷ་ཡ་མ་མ་རཀྨོ་མཧཱ་ཀ་ལི་རཱ་

ཛ་སྲོག་ལ་ཛཿ ཙ་པ་ལ་ཨཱ་ཤུགྨེ་ཛཿ ཏྲི་ལི་ཛཿ བཛྲ་ས་དྷུ་ཧྲིཿ དུན་དུན། ཤུ་ལ་གྲི་བ་ཨི་

དཾ་བ་ལིང་ཏ་གྲིཧྣ་ཁ་ཁ་ཁཱ་ཧི་པུ་ཛ་ཧོཿ རཀྵ་སི་པཾ་སྭཱ་ཧཱ། ཞེས་མར་གནས་བསྐྱངས་ལ་ལྷག་མ་

ཕྱིར་བཏང་ངོ༌། །

སྒོ་དབྱེ་ནི།  ཁ༽ བཅོམ་ལྡན་ཁྲོ་རྒྱལ་རྟ་མགྲིན་ལ། །དོ་ནུབ་ཟོར་གྱི་ལས་གཞོལ་

གྱིས། །ཟོར་འཕངས་སླད་ལ་ལོག་པ་མཆིའོ། །གཉན་བྱས་དགྲ་རུ་སོང་བར་

མཆིའོ། །བྱས་ལ་དེ་ནས་ཟོར་ལམ་དབྱེ་སྟེ། སྒོ་བ་རྣམས་ནི་སྒོ་ཕྱེ་ཞིག །འཕྲང་བ་རྣམས་ཀྱིས་

འཕྲང་སོལ་ཅིག །བདག་ནི་རྣལ་འབྱོར་སྒྲུབ་པ་པོ། །སྒྲུབ་པ་པོ་ལ་དགྲ་བྱུང་གི །ཁྲོ་

བོའི་རྒྱལ་པོས་ར་མདའི་སློག །ཆོས་སྐྱོང་སྲུང་མས་ར་མདའ་སློག །སྲིན་པོའི་ཡུལ་དུ་

དམག་འདྲེན་གྱིས། །དམག་དཔོན་ཡེ་ཤེས་ལྷ་ཡིས་མཛོད། །དམག་དཔུང་ཆོས་སྐྱོང་

སྲུང་མས་མཛོད། །སྟེང་གི་ལྷ་ལ་མི་འཕེན་ནོ། །འོག་གི་ཀླུ་ལ་མི་འཕེན་ནོ། །བར་གྱི་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཙན་ལ་མི་འཕེན་ནོ། །མཐོ་བ་རྣམས་ཀྱང་ཞབས་སྡུས་ཤིག །དམའ་བ་རྣམས་ཀྱང་

དབུ་ཆུམས་ཤིག །བར་བ་རྣམས་ཀྱང་སྐུ་གཟུར་ཞིག །ཟོར་ལམ་ཆེན་པོ་ཁྱེད་ཀྱིས་

ཕྱེ། །ད་ནི་གཤེགས་སོ་ཤ་ར་ར། །ད་ནི་བཞུད་དོ་སིལ་ལི་ལི། །

གསེར་སྐྱེམས་གཟུ་དཔང་བྱ་བ་ནི།  ཧཱུཾཿ བྱིན་རླབས་ཐུགས་རྗེའི་གཏེར་མཛོད་བླ་མ་

དང༌། །དངོས་གྲུབ་ཆར་འབེབས་ཡི་དམ་བཀའ་བརྒྱད་ལྷ། །དགྲ་བགེགས་སྒྲོལ་མཛད་

བཀའ་སྡོད་སྲུང་མའི་ཚོགས། །གསེར་སྐྱེམས་འདི་བཞེས་གཟུ་དང་དཔང་མཛོད་

ཅིག །དབང་ཆེན་དཀྱིལ་འཁོར་ཁྲག་འཐུང་ལྷ་དགུའི་ཚོགས། །གིང་ལྔ་གཟའ་གདོང་

བེག་ཙེ་ལྕམ་སྲིང་སོགས། །དམ་པའི་ཆོས་སྐྱོང་གཏེར་གྱི་སྲུང་མའི་ཚོགས། །གསེར་

སྐྱེམས་འདི་བཞེས་གཟུ་དང་དཔང་མཛོད་ཅིག །གཞན་ཡང་བསྟན་སྲུང་དམ་ཅན་རྒྱ་

མཚོའི་ཚོགས། །ཡུལ་ལྷ་གཞི་བདག་ས་ཡི་ལྷ་མོ་དང༌། །ལོ་ཟླ་ཞག་དུས་གཟའ་དང་

ཚེས་ཀྱི་ལྷ། །གསེར་སྐྱེམས་འདི་བཞེས་གཟུ་དང་དཔང་མཛོད་ཅིག །ཚུལ་ལྡན་དམ་

ཚིག་སྡོམ་པའི་གཞི་རྟེན་བཟུང༌། །ཐོས་དང་བསམ་པའི་ནོར་གྱིས་རྒྱུད་"གཏམས1་

ནས། །གསང་སྔགས་ཉེ་ལམ་བསྒྲུབ་པའི་རྣལ་འབྱོར་ལ། །གནོད་པའི་དགྲ་བགེགས་

བྱུང་ངོ་ར་མདའ་མཛོད། །རང་དོན་སྲིད་ཞིའི་བདེ་འབྲས་རྒྱབ་ཏུ་བསྐྱུར། །གཞན་ཕྱིར་

སྐུ་གསུམ་གོ་འཕང་འཐོབ་པའི་ལམ། །སྙིང་ནས་ཚུལ་བཞིན་སྒྲུབ་པར་འདོད་པ་

ལ། །གནོད་པའི་དགྲ་བགེགས་བྱུང་ངོ་ར་མདའ་མཛོད། །ལྟ་སྒོམ་རྩལ་ལྡན་དམ་རྫས་

མ་ལུས་བཤམས། །བསྙེན་སྒྲུབ་མཆོད་གཏོར་ཆུ་བོའི་རྒྱུན་བཞིན་འབད། །དམ་ཅན་

ལུས་དང་གྲིམ་མ་ལྟར་བསྟེན་ན། །གནོད་པའི་དགྲ་བགེགས་བྱུང་ངོ་ར་མདའ་མཛོད། །

1  མ་ཕྱི། ༡༧༥ཕྲེང་༤ན།  བལྟམས    * གཏམས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ཚོགས་ཟློག་ཚུལ་གྱིས་ཟོར་འཕེན་པ། ཧྲཱིཿ རབ་ཏུ་བརྗིད་པའི་ལྕགས་སླང་ནག་པོའི་

ནང༌། །གཏོར་མ་ཚོགས་དང་ལྷག་མར་བཅས་པ་རྣམས། །ཐོག་མདར་བྱིན་བརླབས་

དགྲ་བགེགས་སྟེང་དུ་འཕེན། །ནད་གདོན་བར་ཆད་ཆགས་ཆེ་ཉམ་ང་ཟློག ། 

ཆད་ཐོ་བྱ་བའི་རིམ་པ་ནི། ཧྲཱིཿ སྔོན་ཚེ་རྔམས་པ་འབར་བའི་གནས་མཆོག་ཏུ། །བཅོམ་

ལྡན་པདྨ་ཁྲག་འཐུང་ཧེ་རུ་ཀས། །ཁྱད་པར་བསྟན་པ་ཞེས་བྱའི་ཏིང་འཛིན་

གྱིས། །དྲེགས་པ་དབང་དུ་བསྡུས་ནས་རྒྱུད་གསུངས་ཚེ། །བཀའ་སྡོད་སྲུང་མར་

བཅས་པའི་ཚོགས་རྣམས་ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་

བླངས་དམ་བཅས་ཇི་བཞིན་དེང་གི་དུས། །གཏོར་མ་འདི་ལོངས་བཅོལ་བའི་

འཕྲིནལས་མཛོད། །བར་དུ་སློབ་དཔོན་པདྨ་འབྱུང་གནས་དང༌། །གཏེར་སྟོན་རྣམ་

གསུམ་གྲུབ་ཐོབ་མདར་ཆར་གྱིས། །ཁྲག་འཐུང་ལྷ་དགུའི་དཀྱིལ་འཁོར་ཞལ་ཕྱེ་

ནས། །སྔོན་གྱི་དམ་ཚིག་གཉན་པོ་བསྒྲགས་པའི་ཚེ། །བཀའ་སྡོད་སྲུང་མར་བཅས་

པའི་ཚོགས་རྣམས་ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་བླངས་དམ་

བཅས་ཇི་བཞིན་དེང་གི་དུས། །གཏོར་མ་འདི་ལོངས་བཅོལ་བའི་འཕྲིནལས་

མཛོད། །ད་ལྟ་བཀྲ་ཤིས་བྱིན་ཆགས་གནས་མཆོག་འདིར། །རྡོ་རྗེ་སློབ་དཔོན་མཆེད་

དང་ལྕམ་དྲལ་གྱིས། །བསྙེན་སྒྲུབ་ལས་སྦྱོར་མཆོད་བསྟོད་བསྐང་བ་སོགས། །རིག་

འཛིན་བརྒྱུད་པའི་སྲོལ་བཞིན་བགྱིས་ལགས་ན། །བཀའ་སྡོད་སྲུང་མར་བཅས་པའི་

ཚོགས་རྣམས་ཀྱིས། །སྒྲུབ་པ་པོ་ཡི་སྡོང་གྲོགས་བྱེད་དོ་ཞེས། །ཁས་བླངས་དམ་

བཅས་ཇི་བཞིན་དེང་གི་དུས། །གཏོར་མ་འདི་ལོངས་བཅོལ་བའི་འཕྲིནལས་མཛོད། ། 

ཁ༽ ཟློག་པ་ནི། སྤྲུལ་པ་ཡང་སྤྲུལ་འཁོར་དང་བཅས་རྣམས་ཀྱིས། །བ་ལིང་ཤ་

ཁྲག་གཏོར་མ་འདི་བཞེས་ལ། །ཆགས་ཆེ་ཉམས་ང་བཟློག་པའི་ལས་མཛོད་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཅིག །བྱད་ཁ་ཕུར་ཁ་བཟློག་པའི་ལས་མཛོད་ཅིག །རྨི་ལྟས་མཚན་ངན་བཟློག་པའི་

ལས་མཛོད་ཅིག །གནོད་བྱེད་དགྲ་བགེགས་བཟློག་པའི་ལས་མཛོད་ཅིག །ལོ་སྐག་

ཟླ་སྐག་བཟློག་པའི་ལས་མཛོད་ཅིག །ཞག་སྐག་ཟ་སྐག་བཟློག་པའི་ལས་མཛོད་

ཅིག །མི་ནད་ཕྱུག་ནད་བཟློག་པའི་ལས་མཛོད་ཅིག །བགེགས་རིགས་སྟོང་ཕྲག་

བརྒྱད་ཅུ་རྩ་བཞི་བཟློག །ནད་སྣ་བརྒྱད་ཅུ་རྩ་བཞིའི་སྤྲིན་འཐིབ་བཟློག །གློ་བུར་

བརྒྱད་ཅུ་རྩ་བཞིའི་རླུང་གཡོས་བཟློག །ཡེ་འགྲོགས་སུམ་བརྒྱ་དྲུག་ཅུ་རྩ་བཞི་

བཟློག །རྐྱེན་ངན་ཉི་ཁྲི་ཆིག་སྟོང་ཐོག་འབྲུག་ཟློག །བསོད་ཐབས་བརྒྱད་ཅུ་རྩ་བཞིའི་

གློག་འཁྱུག་ཟློག །དུས་མིན་འཆི་བ་བཅོ་བརྒྱད་ཐོག་སེར་ཟློག །ངན་དགུ་སྡིག་བཅུ་

ཐར་བཅད་ཐམས་ཅད་ཟློག །ཕོ་བདུད་དལ་ཁ་ཐམས་ཅད་གཡས་སུ་སྒྱུར། །མོ་བདུད་

དལ་ཁ་ཐམས་ཅད་གཡོན་དུ་སྒྱུར། །སྤྱི་བདུད་དལ་ཁ་ཐམས་ཅད་ཁ་ལ་སྒྱུར། །བཟློག་

སྒྱུར་མ་ལུས་སྡང་བའི་དགྲ་ལ་བྷྱོ༔ ཟློག་སྒྱུར་མ་ལུས་གནོད་པའི་བགེགས་ལ་བྷྱོ༔ 

ཟློག་སྒྱུར་བཅོལ་བའི་འཕྲིན་ལས་འགྲུབ་པ་མཛོད། །སརྦ་པཱ་པཾ་སརྦ་དུ་ཏྲཾ་མ་ར་ཡ་

ཟློག་ཟློག །བྷྱོཿ གནོད་བྱེད་རྦད་ཟོར་སརྦ་ཨ་པ་ན་ཡ་ཟློག་བཟློག །

ཕྱི་རོལ་བསྟན་མ་སྐྱོང་བ་ནི། ཧོཿ ནག་མོ་བཞིན་མི་སྡུག་གི་བུ་མོ་བདུད་མོ་ཆེན་མོ་

བཞི་དང༌། དམར་མོ་ཁྲོ་གཉེར་ཅན་གྱི་བུ་མོ་གནོད་སྦྱིན་མོ་ཆེན་མོ་བཞི་དང༌། དཀར་

བཟང་བཞིན་ལེགས་ཀྱི་བུ་མོ་སྨན་བཙུན་ཆེན་མོ་བཞི་སྟེ། བོད་ཁམས་སྐྱོང་བའི་

བསྟན་མ་བཅུ་གཉིས་འཁོར་ཞིང་གི་རྡུལ་སྙེད་དང་བཅས་པ། །དཔལ་ཆེན་པོའི་ཕམ་

བབས་དང་སྒྲུབ་པ་པོའི་སྟོངས་གྲོགས་ལ་འདིར་གཤེགས་ཤིག །ཛཿ ཧཱུཾ་བཾ་ཧོཿ ཨེ་ཨ་

ར་ལི་ཧྲ�་ཧྲ�་ཛ། མུ་དྲ་ས་མ་ཡ་ཧཱུཾཿ མུ་དྲ་ས་མ་ཡ་ཕཊཿ 

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

བྷྱོཿ  བཀའ་ཡི་ཚོགས་དང་བཅས་པ་ཉིད། །ཁྲག་འཐུང་དེ་བཞིན་ནམ་མཁའི་

སྐུ། །ཚུར་གཤེགས་ཚུར་གཤེགས་སྐྱོང་མ་རྣམས། །འདིར་གཤེགས་དམ་སྐོང་འཕྲིན་

ལས་མཛོད། །བདག་ཉིད་ཆེན་མོ་རྡོ་རྗེ་ཀུན་གྲགས་མ། །དཔལ་ལྡན་ཧ་རི་རྡོ་རྗེ་གཡའ་

མ་སྐྱོང༌། །གསང་བའི་ཡུམ་ཆེན་རྡོ་རྗེ་ཀུན་ཏུ་བཟང༌། །འབྲོག་ཆེན་འཁོར་འདུལ་རྡོ་རྗེ་

བགེགས་ཀྱི་གཙོ། །བདུད་མོ་ཆེན་མོ་ཁྱེད་བཞི་ཡང༌། །སྔོན་གྱི་ཐུགས་དམ་རྗེས་

དགོངས་ལ། །བྲན་གཡོག་མང་པོའི་འཁོར་དང་བཅས། །ལྷབ་ལྷུབ་མང་པོའི་རྒྱན་དང་

བཅས། །སིལ་སིལ་མང་པོའི་སྒྲ་དང་བཅས། །འདིར་གཤེགས་དམ་སྐོང་འཕྲིན་ལས་

མཛོད། །གངས་དཀར་ཤ་མེད་རྡོ་རྗེ་གཡུ་བུན་མ། །གསེར་ཆེན་མཁའ་ལྡིང་རྡོ་རྗེ་ཀླུ་

མོ་དང༌། །ཁ་རག་ཁྱུང་བཙུན་རྡོ་རྗེ་དཔལ་གྱི་ཡུམ། །རྨ་རི་རབ་འབྱམས་རྡོ་རྗེ་གྲགས་

མོ་རྒྱལ། །གནོད་སྦྱིན་ཆེན་མོ་ཁྱེད་བཞི་ཡང༌། །སྔོན་གྱི་ཐུགས་དམ་རྗེས་དགོངས་

ལ། །བྲན་གཡོག་མང་པོའི་འཁོར་དང་བཅས། །ལྷབ་ལྷུབ་མང་པོའི་རྒྱན་དང་

བཅས། །སིལ་སིལ་མང་པོའི་སྒྲ་དང་བཅས། །འདིར་གཤེགས་དམ་སྐོང་འཕྲིན་ལས་

མཛོད། །ཀོང་བཙུན་དེ་མོ་རྡོ་རྗེ་བོད་ཁམས་སྐྱོང་། །བཙན་ལ་རོལ་པ་རྡོ་རྗེ་སྨན་

གཅིག་མ། །སྨན་བཙུན་ཨུག་ཆོས་རྡོ་རྗེ་གཡའ་མོ་སིལ། །གཡུ་ཡི་དྲིལ་བུ་རྡོ་རྗེ་

གཟུགས་ལེགས་མ། །སྨན་བཙུན་ཆེན་མོ་ཁྱོད་བཞི་ཡང༌། །སྔོན་གྱི་ཐུགས་དམ་རྗེས་

དགོངས་ལ། །བྲན་གཡོག་མང་པོའི་འཁོར་དང་བཅས། །ལྷབ་ལྷུབ་མང་པོའི་རྒྱན་དང་

བཅས། །སིལ་སིལ་མང་པོའི་སྒྲ་དང་བཅས། །འདིར་གཤེགས་དམ་སྐོང་འཕྲིན་ལས་

མཛོད། །སློབ་དཔོན་པདྨ་ཐོད་འཕྲེང་དང༌། །བཤེས་གཉེན་ལང་དཀར་དཔལ་བརྩེགས་

ཀྱིས། །རྒྱ་ཡུལ་དེ་ནི་བརྟན་བཟང་དུ། །ཞིང་ཆེན་འཁྲིགས་པའི་གདན་སྟེང་དུ། །རྣམ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལྔ་ཞིང་གི་མཆོད་བཀྲམ་སྟེ། །ལག་ཏུ་རྡོ་རྗེ་གཏད་ནས་ནི། །རྣལ་འབྱོར་སྒྲུབ་པའི་དམ་

ལ་བཏགས། །རྡོ་རྗེ་འཆང་གི་གྲལ་དུ་བཞག །ཐར་པ་འཐོབ་ཕྱིར་མིང་ཡང་

བཏགས། །ཇི་ལྟར་ཁས་བླངས་དམ་བཅས་བཞིན། །དམ་ཚིག་བཞིན་ལས་མ་འདའ་

བར། །བོད་ཁམས་སྐྱོང་ཞིང་བསྲུང་བ་དང༌། །སྒྲུབ་པ་པོ་ཡི་སྟོངས་གྲོགས་

མཛོད། །བཀའ་ཡི་གཏོར་མ་འདི་ལོངས་ལ། །ཅི་ལས་གྱུར་པའི་ནད་རྣམས་

དང༌། །རིམས་ནད་ཐམས་ཅད་ཟློག་པ་དང༌། །བཅོལ་བའི་འཕྲིན་ལས་བསྒྲུབ་པར་

མཛོད། །བོད་ཁམས་སྐྱོང་བའི་བསྟན་མ་བཅུ་གཉིས་ཀྱི་ཞལ་དུ་མཧཱ་པཉྩ་ཨ་མྲ�་ཏ་ཁཱ་

ཧི། མཧཱ་རཀྟ་ཁཱ་ཧི། མཧཱ་བ་ལ�་ཏ་ཁཱ་ཧི། 

གཏོར་གཞོང་སྟེང་དུ་བྲོ་བརྡུང་པ། ཨེ་རཾ། ཕཊ་རཾ། ཛྭ་ལ་རཾ། "ཎི་ཛཿ ཏྲི་ཛཿ1 པྲ་བེ་ཤ་

ཡ་ཕཊ།  ཨ་བེ་ཤ་ཡ་ཨཱཿ ཧྲཱིཿ  དམར་ནག་གྲུ་གསུམ་འཁྱིལ་བ་ཡི། །དབང་ཆེན་

དཀྱིལ་འཁོར་ཆེན་པོ་ནས། །བཅོམ་ལྡན་པདྨ་ཧེ་རུ་ཀ །དབང་ཆེན་རྔམས་པའི་སྒྲ་

སྒྲོག་ཅིང༌། །དབང་གི་རྟ་སྐད་"འཚེར2་རེ་རེ། །ཁྲོ་བོའི་འབྲུག་སྒྲ་"འུ3་རུ་རུ། །རོལ་

བའི་རྟ་བྲོ་ཆེམ་སེ་ཆེམ། །གསང་བའི་བཤུག་གླུ་"ཀྱུ4་རུ་རུ། །བསྐལ་བའི་གློག་དམར་

ལྗིབ་སེ་ལྗིབ། །རྡོ་རྗེའི་ཐོག་འབེབ་ལམ་སེ་ལམ། །ཧཱུཾ་གིས་ཁམས་གསུམ་དབང་དུ་

སྡུད། །ཕཊ་ཀྱིས་དྲེགས་པའི་བདུད་དཔུང་བསྲེག །རྔམས་ཆེན་སྐུ་ཡི་དཀྱིལ་འཁོར་

ནས། །འབར་ཆེན་རུས་པའི་ཕུང་པོ་ལ། །གསོད་བྱེད་བྱམས་པའི་བྲོ་བརྡུངས་

པས། །ཞེ་སྡང་མེ་ཡི་ཚོགས་ཆེན་བཅོམ། །ཁྲ་འཐུང་གསུང་གི་དཀྱིལ་འཁོར་

1  མ་ཕྱི། ༡༧༧ཕྲེང་༡ན།  ཙི་ཛ་ཏྲི།    * ཎི་ཛཿ ཏྲི་ཛཿ

2  མ་ཕྱི། ༡༧༧ཕྲེང་༣ན།  ཚེར    * འཚེར

3  མ་ཕྱི། ༡༧༧ཕྲེང་༣ན།  འུར    * འུ

4  མ་ཕྱི། ༡༧༧ཕྲེང་༤ན།  ཀྱུར    * ཀྱུ

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

ནས། །སྲེག་བྱེད་རཀྟའི་ཆུ་བོ་ལ། །རྡུང་བྱེད་དབང་པོའི་བྲོ་བརྡུངས་པས། །འདོད་

ཆགས་རྒྱ་མཚོའི་རྦ་ཀློང་བཅོམ། །དཔལ་ཆེན་ཐུགས་ཀྱི་དཀྱིལ་འཁོར་ནས། །མ་

རིག་ཤ་ཡི་ཕུང་པོ་ལ། །ཀུན་མཁྱེན་གསལ་བའི་བྲོ་བརྡུང་པས། །གཏི་མུག་མུན་པའི་

ཚོགས་ཆེན་བཅོམ། །གཏུམ་ཆེན་ཡོན་ཏན་དཀྱིལ་འཁོར་ནས། །ངར་འཛིན་དྲེགས་

པའི་ཕུང་པོ་ལ། །བདག་མེད་རྡོ་"རྗེའི1་བྲོ་བརྡུངས་པས། །ང་རྒྱལ་བྲག་རིའི་ཚོགས་

ཆེན་བཅོམ། །འཇིགས་བྱེད་འཕྲིན་ལས་དཀྱིལ་འཁོར་ནས། །འགྲོ་རྒྱུད་སེར་ཆེན་

འཁྱིལ་བ་ལ། །འདོད་ཆེན་སྙིང་རྗེའི་བྲོ་བརྡུངས་པས། །ཕྲག་དོག་འདོད་པའི་ཚོགས་

ཆེན་བཅོམ། །མ་ཆགས་པདྨའི་དཀྱིལ་འཁོར་ནས། །རྣམ་རྟོགས་བགེགས་ཀྱི་ཕུང་པོ་

ལ། །གཉིས་མེད་རོལ་པའི་བྲོ་བརྡུངས་པས། །གཉིས་འཛིན་གདོན་གྱི་ཚོགས་ཆེན་

བཅོམ། །ཉོན་མོངས་རྡུལ་དུ་རློག་པའི་བྲོ། །ཉོན་མོངས་སྟེང་དུ་ད་རྡུངས་ཤིག །རྣམ་

རྟོག་ཕྱེ་རུ་འཐག་པའི་བྲོ། །རྟོག་པའི་མགོ་ལ་ད་རྡུངས་ཤིག །སྐྱེ་མེད་ཀློང་དུ་ཆེམ་སེ་

ཆེམ། །འགག་མེད་ཀློང་དུ་ཁྲིག་སེ་ཁྲིག །དགྲ་བགེགས་ཐམས་ཅད་མ་ར་ཡ་

ནན། །དགྲ་བགེགས་ཐམས་ཅད་སྟམ་བྷ་ཡ་ནན། །

ཁ༽ ཚེ་བསྒྲུབ་ནི། རང་གི་སྤྱི་བོར་རིགས་ཀྱི་བདག་པོ་ནི། །རྩ་བརྒྱུད་བླ་མ་ཀུན་

འདུས་ཚེ་དཔག་མེད། །སྐུ་མདོག་དམར་པོ་ཕྱག་གཉིས་མཉམ་གཞག་སྟེང༌། །འཆི་

མེད་བདུད་རྩིས་གང་བའི་བུམ་པ་བསྣམས། །ཡུམ་མཆོག་གོས་དཀར་དམར་པོ་

མདའ་དར་དང༌། །ཚེ་བུམ་འཛིན་པས་སྙོམས་འཇུག་བདེ་བས་རོལ། །གཉིས་ཀའང་

དར་དང་རིན་ཆེན་རྒྱན་གྱིས་སྤྲས། །རྡོ་རྗེ་པདྨོའི་སྐྱིལ་མོ་ཀྲུང་གིས་བཞུགས། །དེ་ཡི་

1  མ་ཕྱི། ༡༧༧ཕྲེང་༡༡ན།  རྗེས    * རྗེའི

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཐུགས་ཀར་ཟླ་བའི་དཀྱིལ་འཁོར་གྱི། །སྟེང་དུ་ཐུགས་སྲོག་ཧྲཱིཿ ཡིག་དམར་པོ་

ལ། །གཟུགས་སྔགས་རྣམས་ཀྱིས་སྐོར་བ་ལས་འོད་འཕྲོས། །རང་གཞན་ཚེ་སྲོག་

སྣོད་བཅུད་འབྱུང་པོ་ཡིས། །བརྐུས་འཕྲོགས་ཡལ་ཞིང་འཐོར་བ་ཅི་མཆིས་

ཀུན། །ཕྱོགས་བཅུའི་རྒྱལ་བ་ཞི་ཁྲོའི་བྱིན་རླབས་བསྡུས། །འབྱུང་བའི་རྩི་བཅུད་ལྷ་

མིའི་ཚེ་དཔལ་སོགས། །འཁོར་འདས་ཀུན་གྱི་ཡོན་ཏན་མ་ལུས་པ། །ལྷ་སྔགས་ཕྱག་

མཚན་དཀར་དམར་བདུད་རྩི་དང༌། །བཀྲ་ཤིས་རྫས་རྟགས་རིན་ཆེན་སྣ་བདུན་

སོགས། །དགེ་མཚན་གཟི་འོད་འབར་བའི་དངོས་ཀུན་གྱི། །རྣམ་པར་བསྡུས་ཏེ་རང་

དང་བསྒྲུབ་བྱར་ཐིམ། །ཚེ་དཔག་མེད་མགོན་ཡབ་ཡུམ་སྦྱོར་མཚམས་དང༌། །ཕྱག་

གི་བུམ་པ་ལས་བྱུང་འཆི་མེད་ཀྱི། །བདུད་རྩི་སྦགས་པས་ལུས་ཀྱི་རྩ་ནང་ཀུན། །བདེ་

ཆེན་རང་བཞིན་བཅུད་ཀྱི་ལེགས་གཏམས་ནས། །མི་འགྱུར་སྲོག་གི་གཟུགས་སུ་

རབ་བརྟན་ཅིང༌། །རྡོ་རྗེའི་ཚེ་ཡི་དངོས་གྲུབ་ཐོབ་པར་ཤོག ། 

ཧྲཱིཿ བཛྲ་ཀྲོ་དྷ་ཧ་ཡ་གྲི་ཝ་ཧུ་ལུ་ཧུ་ལུ་ཧཱུཾ་ཕཊ། ནྲི་བྷྲུཾ་ཧཱུཾ་ཛཿ བཛྲ་ཨ་ཡུ་ཥེ་པུ་

ནྱེ་ཛྙཱ་ན་པུཥྚ�་ཀུ་རུ་ཡེ་སྭཱཧཱ། ༀ་པུ་ནྱེ་པུ་ནྱེ་མཧཱ་པུ་ནྱེ་ཨ་པ་རི་མེ་ཏ་ཨ་ཡུཿ པུ་ནྱེ་

ཛྙཱ་ན་སམྦྷ་རོ་པ་ཙི་ཏེ་སྭཱཧཱ། ༀ་བཛྲ་ཨ་ཡུ་ཥེ་ཧཱུཾ་ཨཱཿ ༀ་ཨ་ཡུ་རྫྙཱ་ན་སིདྡྷཱི་བྷྲུཾ། ཞེས་ཅི་

མང་བཟླ། མཇུག་ཏུ། དུས་མི་འཆི་བའི་མཚན་མ་མཐོང་བ་ན། །དེ་ཡི་མོད་ལ་ཚེ་དཔག་

མེད་མགོན་སྐུ། །གསལ་བར་མཐོང་ནས་འཆི་བདག་དཔའ་བཅོམ་སྟེ། །འཆི་མེད་རིག་

འཛིན་མྱུར་དུ་ཐོབ་པར་ཤོག ། དགེ་བ་འདི་ཡི་མྱུར་དུ་བདག །ཚེ་དཔག་མེད་མགོན་

འགྲུབ་གྱུར་ནས། །འགྲོ་བ་གཅིག་ཀྱང་མ་ལུས་པ། །ཁྱེད་ཀྱི་ས་ལ་འགོད་པར་ཤོག ། 

ཞེས་སོགས་བརྗོད། 

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

དཀྱིལ་འཁོར་གསལ་གདབ་གཏང་རག་ནི། བྷྲུཾ་བི་ཤ་བི་ཤུད་དྷེ་ཛྙཱ་ན་ཙཀྲ་མཎྜལ་བྷྲུཾ། ༀ 

བཛྲ་ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊ། ༀ་བཛྲ་ཤྭ་ར་

ཀྲོ་དྷ་ཧཱུཾ་ཕཊ། ༀ་རཏྟ་ཤྭ་ར་ཀྲོ་དྷ་ཧཱུཾ་ཕཊ། ༀ་པདྨ་ཤྭ་ར་ཀྲོ་དྷ་ཧཱུཾ་ཕཊ། ༀ་ཀརྨ་ཤྭ་ར་

ཀྲོ་དྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾ། ༀ་བཛྲ་སྥོ་ཊ་བཾ། ༀ་བཛྲ་གཎྜེ་

ཧོཿ གཏང་རག་མཆོད་པ་འབུལ་བ་ནི།  དབང་ཆེན་ལྷ་དགུ་གིང་ལྔ་གཟའ་གདོང་དང༌། །ཆོས་

སྐྱོང་བེག་ཙེ་ལྕམ་སྲིང་འཁོར་བཅས་ལ། །སྨན་རག་གཏོར་མ་མཆོད་ཡོན་ཉེར་སྤྱོད་

དང༌། །རོལ་མོ་འབུལ་གྱི་བརྩེ་བས་བཞེས་སུ་གསོལ། །ༀ་སརྦ་ཏ་ཐཱ་ག་ཏ་མཧཱ་པདྨ་

ཤྭ་ར་ས་པ་རི་ཝཱ་རའི་མཐར། སརྦ་མཧཱ་པཉྩ་ཨ་མྲ�་ཏ་ཁཱ་ཧི། མཧཱ་རཀྟ་ཁཱ་ཧི། མཧཱ་བ་ལ�་

ཏ་ཁཱ་ཧི། ཡང་གོང་གི་སྔགས་གཤམ་དུ། ཨ຋ཾ་ནས་ཤཔྟའི་བར་བརྗོད། གིང་ལྔ་གཟའ་གདོང་དང་བེག་ཙེ་རྣམས་

ཀྱི་རང་རང་གི་སྔགས་མཐར་སྨན་རག་གཏོར་གསུམ་དང་ཆུ་གཉིས་ཉེར་སྤྱོད་རོལ་མོ་རྣམས་གོང་བཞིན་བྱ། 

བསྟོད་ཅིང་འཕྲིལ་ལས་འཆོལ་བ་ནི། ཧྲཱིཿ ཟག་མེད་བདེ་བའི་གར་བསྒྱུར་རྟ་མཆོག་

དཔལ། །སྟོང་ཉིད་སྙིང་རྗེའི་ཉམས་ལྡན་གར་དབང་མ། །སྣ་ཚོགས་སྤྲུལ་པའི་དཀྱིལ་

འཁོར་ལྷ་ཡི་ཚོགས། །གིང་ལྔ་གཟའ་གདོང་བེག་ཙེ་རྣམས་ལ་བསྟོད། །ཁྲག་འཐུང་ལྷ་

དགུ་བཀའ་སྡོད་སྲུང་མ་ཡིས། །ཕན་བདེའི་རྩ་ལག་དྲི་མེད་རྒྱལ་བའི་བསྟན། །བཤད་

དང་སྒྲུབ་པའི་སྒོ་ནས་རབ་རྒྱས་ཤིང༌། །དེ་འཛིན་འདུས་པའི་སྡེ་རྣམས་འཕེལ་བར་

མཛོད། །འཇིག་རྟེན་ཀུན་ཏུ་སད་སེར་མུ་གེ་དང༌། །ནད་རིམས་འཁྲུག་རྩོད་ལ་སོགས་

རྒུད་པ་ཀུན། །ཞི་ཞིང་ཕན་དང་བདེ་བའི་དཔལ་ཆེན་པོར། །རྫོགས་ལྡན་བཞིན་དུ་

ལོངས་སུ་སྤྱོད་པར་མཛོད། །ཁྱད་པར་རྒྱལ་ཀུན་ཡབ་གཅིག་ཙོང་ཁ་པའི། །ལུང་

རྟོགས་བསྟན་པའི་ཡིད་བཞིན་ནོར་བུ་མཆོག །སྲིད་ཞིའི་རྒྱལ་མཚན་རྩེ་མོར་ལེགས་

བཀོད་དེ། །དོན་གཉིས་འདོད་རྒུའི་ཆར་ཆེན་འབེབས་པར་མཛོད། །སུམ་རྩེན་ཡུལ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གྲུ་ཉང་སྟོད་གནས་རྙིང་དུ། །ཆོས་སྲིད་བཤད་སྒྲུབ་བསྟན་པ་རབ་འཕེལ་ཞིང༌། །འཇིག་

རྟེན་དབང་ཕྱུག་དྲི་མ་མེད་པའི་གདུང༌། །གངྒཱའི་རྒྱུན་ལྟར་ཆད་པ་མེད་པར་

མཛོད། །ཟབ་རྒྱས་ཐེག་པ་ཆེན་པོའི་དམ་པའི་ཆོས། །ཐོས་བསམ་སྒོམ་པའི་ཁྲིམས་

ལྡན་འདུས་པའི་གླིང༌། །ཉི་ཟླའི་འོད་ཀྱིས་འཇིག་རྟེན་གསལ་བྱེད་པར། །དབྱར་གྱི་ཆུ་

གཏེར་ལྟ་བུར་འཕེལ་བར་མཛོད། །རྨད་བྱུང་སྙན་གྲགས་ཀྱིས་བོས་"རིས1་བྲལ་

གྱི། །མཁས་རྣམས་ལེགས་བཤད་ཉན་པར་རབ་འདུ་བའི། །མུས་སྲས་བཀའ་བརྒྱུད་

རབ་འཛིན་བྱེས་གྲྭ་ཚང༌། །བསྐལ་བརྒྱའི་བར་དུ་དར་ཞིང་རྒྱས་པར་མཛོད། །ཡང་

སྒོས་དབང་ཆེན་གཏོར་མས་ལེགས་སྒྲུབ་པའི། །དམ་ཚིག་གཅིག་པའི་རྡོ་རྗེ་སྤུན་

གྲོགས་རྣམས། །བར་ཆད་ཀུན་ཞི་མཐུན་རྐྱེན་མ་ལུས་ཚང༌། །བསམས་པ་ལྷུན་གྱིས་

གྲུབ་པའི་དགེ་ལེགས་མཛོད། །

ལྕམ་སྲིང་གི་མངའ་གསོལ་ནི། ཁ༽ ཀྱེ། དངོས་གྲུབ་མཆོག་སྩོལ་རྩ་བརྒྱུད་བླ་མ་

དང༌། །བསླུ་མེད་དཀོན་མཆོག་གསུམ་དང་ཡི་དམ་ལྷ། །རབ་འབྱམས་དཔའ་བོ་མཁའ་

འགྲོ་མ་ལུས་པའི། །བདག་ཉིད་སྐྱབས་ཀྱི་དམ་པར་མངའ་གསོལ་ལོ། །དྲན་པ་ཡིས་

ཀྱང་བར་གཅོད་ཀུན་སེལ་ཞིང༌། །ཞི་རྒྱས་དབང་དང་དྲག་པོའི་འཕྲིན་ལས་

རྣམས། །མ་ལུས་ཐོགས་པ་མེད་པར་བསྒྲུབ་མཛད་པའི། །བཀའ་སྲུང་ཀུན་གཙོ་བོར་

མངའ་གསོལ་ལོ། །རྣལ་འབྱོར་བྱང་ཆུབ་བསྒྲུབ་པའི་མཐུན་པའི་རྐྱེན། །ནོར་དང་

ལོངས་སྤྱོད་འཁོར་དང་གཞོན་པ་སོགས། །བསྲུང་དང་སྐྱོབ་དང་སྤེལ་བར་བྱེད་པ་

ཡི། །གཉེར་མཛད་ནོར་གྱི་བདག་པོར་མངའ་གསོལ་ལོ། །མདོར་ན་རྣལ་འབྱོར་དཔོན་

1  མ་ཕྱི། ༡༧༨ཕྲེང་༡༦ན།  རིགས    * རིས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

སློབ་འཁོར་བཅས་ཀྱི། །ཕྱི་ནང་དངོས་པོ་མི་ནོར་དགོན་གནས་བཅས། །བཅོལ་ལོ་

བལྟོས་སོ་དེང་ནས་བྱང་ཆུབ་བར། །མགོན་སྐྱབས་དཔུང་གཉེན་གཡེལ་བ་མེད་པར་

མཛོད། །

ནོངས་པ་བཟོད་པར་གསོལ་བ་ནི། པདྨ་ཧེ་རུ་ཀའི་ཡི་གེ་བརྒྱ་པ་བརྗོད།  བླ་མ་དཀྱིལ་འཁོར་

ལྷ་ཚོགས་དགོངས་སུ་གསོལ། །བདག་ཅག་མ་རིག་ལུས་དང་ངག་སེམས་

ཀྱིས། །བག་མེད་ཚུལ་གྱིས་དམ་ལས་འགལ་གྱུར་ཏེ། །པདྨ་དབང་ཆེན་དཀྱིལ་འཁོར་

ལྷ་ཚོགས་ཀྱི། །ཐུགས་དང་འགལ་བའི་ལས་རྣམས་ཅི་བགྱིས་པ། །ཐུགས་རྗེ་ཆེ་

མངའ་ཁྱེད་ལ་བཟོད་པ་གསོལ། །གཟོད་པ་གསོལ་ལོ ་ཚངས་པ་སྩལ་དུ་

གསོལ། །ཚངས་པ་འཕྲུལ་གྱི་དངོས་གྲུབ་སྩལ་དུ་གསོལ། །

རྟག་དང་ཆད་པའི་མཐའ་གསལ་བ། ༀ་མཧཱ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཏྨ་ཀོ྅ཧཾ།  

ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ཧ་ཡ་གྲཱི་ཝ་ཧྲཱིཿ གབ། བ་མོ་དྷ་ཡ་ཧྲཱིཿ 

གབ། པདྨ་བྷནྡྷ་ཧྲཱིཿ གབ། ཙན་དྷ་རཀྵ་ཧྲཱིཿ གབ། རུ་ལུ་རུ་ལུ་ཧཱུཾ་བྷྱོ་ཧཱུཾཿ སྣོད་བཅུད་

གཞལ་ཡས་དེ་ཡང་འཁོར་ལ་ཐིམ། །འཁོར་རྣམས་གཙོ་བོ་ཡུམ་ཡང་ཡབ་ལ་

ཐིམ། །དབང་ཆེན་སྐུ་ཡང་འཇའ་ཚོན་ལྟར་ཡལ་ནས། །ཀ་དག་གདོད་མའི་ཀློང་དུ་

བཛྲ་མུཿ སླར་ཡང་ཆུ་ལས་ཆུ་བུར་རྡོལ་བ་ལྟར། །རང་ཉིད་ཡང་གསང་ཁྲོས་པར་

གསལ་བ་ཡི། །སྐུ་ལས་ཡེ་ཤེས་མེ་དཔུང་རབ་འབར་བས། །འཇིགས་མེད་སྲུང་བའི་

གོ་ཆ་བཙན་པོར་གྱུར། །ཧྲཱིཿ བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ཧཱུཾ་ཕཊ། 

དྲི་མེད་སྨོན་ལམ་"མཚམས་སྦྱར1 ་ནི། དགེ་བ་འདི་ཡིས་འགྲོ་ཀུན་སེམས་ཅན་

1  མ་ཕྱི། ༡༧༩ཕྲེང་༡༠ན།  འཚམས་སྦྱར    * མཚམས་སྦྱོར

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྣམས། །པདྨ་རྒྱལ་པོའི་གོ་འཕང་མཆོག་ཐོབ་ནས། །མ་རིག་ལྡོངས་པའི་སྐྱེས་ཚོགས་

ཐམས་ཅད་ལ། །རོལ་བའི་རྟ་སྐད་ཕྱོགས་བཅུར་སྒྲོག་པར་ཤོག །

དུས་ཀུན་དགེ་བའི་བཀྲ་ཤིས་ནི། རྨད་བྱུང་ཐུགས་རྗེ་ཆེན་པོའི་རླབས་ཀྱི་འཕྲེང༌། །ནམ་

ཡང་ཡོལ་བ་མེད་པའི་ཆུ་གཏེར་ལས། །བྱིན་རླབས་དགོས་འདོད་འབྱུང་བའི་ནོར་

བུའི་གཏེར། །སྦྱིན་མཛད་རྩ་རྒྱུད་བླ་མའི་བཀྲ་ཤིས་ཤོག །སྐུ་གསུང་ཐུགས་ཡོན་

འཕྲིན་ལས་ཟ་མ་ཏོག །དངོས་གྲུབ་འཆི་མེད་བདུད་རྩིས་ལེགས་"གཏམས1་

ནས། །མཆོག་ཐུན་དོན་ཀུན་འགྲུབ་པ་རྡོ་རྗེའི་སྲོག །སྒྲུབ་མཛད་རྟ་མགྲིན་ལྷ་ཚོགས་

བཀྲ་ཤིས་ཤོག །བར་གཅོད་དགྲ་དང་བགེགས་ཀྱི་བྲག་གི་རི། །མཐུ་སྟོབས་རྡོ་རྗེའི་

ཐོག་གིས་ཕྱེར་འཐག་པའི། །གིང་ལྔ་གཟའ་གདོང་བེག་ཙེ་ལྕམ་སྲིང་སོགས། །བསྟན་

སྲུང་དམ་ཅན་རྒྱ་མཚོའི་བཀྲ་ཤིས་ཤོག །གྲྭ་ཚང་གི་གསུང་རྒྱུན། གངས་རིའི་ར་བས་བསྐོར་

བའི་ཞིང་ཁམས་སུ། །ཕན་དང་བདེ་བ་མ་ལུས་འབྱུང་བའི་གནས། །སྤྱན་རས་

གཟིགས་དབང་བསྟན་འཛིན་རྒྱ་མཚོ་ཡི། །ཞབས་པད་སྲིད་མཐའི་བར་དུ་བརྟན་གྱུར་

ཅིག །ཁྱད་པར་མཁས་མང་བརྒྱ་ཕྲག་འདུས་པའི་གནས། །བྱེས་པ་གྲྭ་ཚང་དཔོན་

སློབ་འཁོར་བཅས་ཀྱི། །སྡང་དགྲ་བསམ་སྦྱོར་ངན་པ་ཞི་བ་དང་། །འཆད་རྩོད་རྩོམ་ལ་

ནམ་ཡང་དབྱེར་མེད་ཤོག །དགེ་བ་འདི་ཡིས་འགྲོ་ཀུན་སེམས་ཅན་རྣམས། །པདྨ་

རྒྱལ་པོའི་གོ་འཕང་མཆོག་ཐོབ་ནས། །མ་རིག་ལྡོངས་པའི་སྐྱེས་ཚོགས་ཐམས་ཅད་

ལ། །རོལ་བའི་རྟ་སྐད་ཕྱོགས་བཅུར་སྒྲོག་པར་ཤོག །

དེ་ལྟར་ཡང་གསང་ཁྲོས་པ་བཀའ་སྡོད་དང་བཅས་པའི་འཕྲིན་ལས་རང་གཞུང་གཙང་མ་གཞན་དང་མ་འདྲེས་

1  མ་ཕྱི། ༡༧༩ཕྲེང་༡༥ན།  བལྟམས    * གཏམས

གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་།

པར་བཀོད་པ་ཡིན་"གྱི།1 མགོན་པོ་ཨ་གྷོ་ར་སོགས་ལུགས་སྲོལ་འདི་ལ་མེད་ཀྱང་བྱེས་གྲྭ་ཚང་དུ་གཏོང་སྲོལ་འདུག་

པ་མ་ཆགས་པ་ལེགས་པས་ཡིག་རྙིང་གི་ནང་ལྟར་བྱས་ལ། འདིར་ནི་ཚོགས་དང་འབྲེལ་བའི་གཏོར་ཟློག་ཙམ་བཀོད་

ཅིང༌།  རྒྱས་པར་འདོད་ན་རྟ་པོད་དུ་བཞུགས་པ་ལས་ཤེས་པར་བྱའོ། ། 

སྨྲས་པ། ཐེག་ཀུན་སྙིང་པོ་མཧཱ་ཡོ་ག་ལས། །བཀའ་གཏེར་ཟུང་འཇུག་ཡང་

གསང་ཁྲོས་པ་ཞེས། །བྱིན་རླབས་ནུས་མཐུའི་སྙན་པ་དབྱར་རྔ་ལྟར། །སྒྲོག་ཀྱང་

ཚུལ་ལྡན་ཤེས་པ་ཉིན་སྐར་ཙམ། །ལ་ལ་རྟ་མགྲིན་གཤིན་རྗེ་ཕུར་པ་སོགས། །སྔ་

འགྱུར་ཆོས་ལ་གསར་མའི་རྒྱས་བཀབ་སྟེ། །ཤེལ་དཀར་ཚོན་གྱིས་བསྒྱུར་པའི་

དམར་འོད་ཀྱིས། །བྱིས་པའི་སྐྱེ་བོ་འཁྲུལ་བའི་ལམ་དུ་འཁྲིད། །མཁས་རློམ་འགའ་

ཞིག་གསར་མའི་ཕྱག་བཞི་བར། །གསང་ཆེན་རྙིང་མའི་ཆོ་ག་དཔེར་གཟུང་སྟེ། །བློས་

བྱས་ཚིག་གི་རྒྱུད་མང་དང་པོའི་སྒྲས། །དབང་རྟུལ་མང་པོའི་གྲུ་གཟིངས་ཆུ་མཚོར་

བཤིག །ཁོ་བོ་རང་བཟོར་དཔྱོད་པའི་ཤེས་རབ་དམན། །ཁུངས་མེད་དཔེ་ཧྲུལ་སྡུད་

ལ་བརྩོན་པ་ཆུང༌། །འགལ་དུམ་འཕྲེང་བར་སྤེལ་བའི་སྙིང་ཁམས་ཞན། །དེ་ཕྱིར་

བརྒྱུད་པའི་མན་ངག་རང་སོར་བཞག །དལ་བའི་རྟེན་ཐོབ་བཤེས་གཉེན་མགོན་གྱིས་

ཟིན། །མདོ་སྔགས་ཐ་སྙད་ཆོས་ཚུལ་མང་དུ་ཐོས། །གསར་རྙིང་ལག་ལེན་མ་འདྲེས་

ཁོང་དུ་ཆུད། །ཚུལ་དེས་ལེགས་པར་བཤད་པས་དཔྱོད་ལྡན་མགུ། །རྒྱལ་བ་ཀུན་

དངོས་པདྨ་འབྱུང་གནས་དང༌། །གྲུབ་པའི་དབང་ཕྱུག་འདར་ཆར་བཞེད་སྲོལ་

བཞིན། །ཡང་གསང་ཁྲོས་པའི་འཕྲིན་ལས་བཀོད་པའི་དགེས། །འགྲོ་ཀུན་སྐུ་གསུམ་

གོ་འཕང་འཐོབ་གྱུར་ཅིག །

1  མ་ཕྱི། ༡༧༩ཕྲེང་༡༩ན།  གྱིས་    * གྱི།

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཅེས་པདྨ་ཡང་གསང་ཁྲོས་པ་ཁྲག་འཐུང་ལྷ་དགུའི་ལས་བྱང་གྱེར་སྒོམ་འཇིགས་མེད་རྡོ་རྗེའི་སྒྲ་དབྱངས་

ཞེས་བྱ་བ་འདི་ཡང་རྒྱ་སྔགས་འཆང་ཆེན་པོ་འཇམ་དཔལ་གསང་བའི་རིགས་ལས་འཇིག་རྟེན་དབང་ཕྱུག་ཕྱག་ན་པད་

དཀར་གྱིས་རྗེས་སུ་བཟུང་བའི་གདུང་དྲི་མ་མེད་པ་ལས་བྱུང་བ་གནས་རྙིང་ཆོས་ཀྱི་རྗེ་སྐུ་འབྲིང་པོའི་གསུང་གིས་སྔ་

གོང་ནས་བསྐུལ་བ་དང༌། ཉེ་ལམ་ཆོས་སྡེ་ཆེན་པོ་ཐེག་ཆེན་གླིང་གི་བྱེས་མཁས་སྙན་གྲྭ་ཚང་པའི་སློབ་དཔོན་བསོད་

ནམས་རྒྱལ་མཚན་གཏོར་སྒྲུབ་པར་བཅས་པ་རྣམས་དང༌། གྲོང་སྨད་པ་འཕྲིན་ལས་རྒྱ་མཚོ་སོགས་ཀྱིས་བསྐུལ་བ་ལ་

བརྟེན་ནས། མཁོན་སྟོན་རྡོ་རྗེ་འཆང་དཔལ་འབྱོར་ལྷུན་གྲུབ་སོགས་ལམ་འདིའི་སྒོ་ནས་གྲུབ་པ་བརྙེས་པའི་ཡོངས་འཛིན་

དམ་པ་ཆོས་བཞིན་དུ་སྤྱོད་པ་རྣམས་ཀྱི་བཀའ་དྲིན་ལ་བརྟེན་ནས། ཟབ་མོའི་ཚུལ་འདི་ལ་བློ་གྲོས་ཀྱི་སྣང་བ་ཅུང་ཟད་

རྒྱས་པའི་ཟ་ཧོར་གྱི་རིགས་ལས་ཨ་ཝ་དྷུ་ཏཱི་པའི་བཙུན་པ་ངག་དབང་བློ་བཟང་རྒྱ་མཚོ་འམ། མིང་གཞན་གང་ཤར་རང་

གྲོལ་དུ་འབོད་པའི་སྡོམ་བུ་པས་ཡང་གསང་ཁྲོས་པའི་རྒྱུད་ལོ་ཆེན་བ་ཻརོ་ཙ་ནའི་འགྱུར་ཡེར་པ་སེ་བ་གདོང་ནས་གཏེར་

སྟོན་རྣམ་གསུམ་གྱིས་སྤྱན་དྲངས་པའི་གཏེར་མ་གྲུབ་ཐོབ་འདར་ཆར་ལ་བཀའ་བབས་པ། སློབ་དཔོན་པདྨ་འབྱུང་

གནས་ཀྱིས་མཛད་པའི་ལས་བྱང༌།  མུས་སྲས་པ་དཔལ་ལྡན་སེང་གེས་མཛད་པའི་འཕྲིན་ལས་ཀྱིས་སྒོམ་ཁོག་རིན་

ཆེན་འཕྲེང་བ། བླ་ཆེན་ཆོས་དཔལ་བཟང་པོས་མཛད་པའི་སྒོམ་ཁོག །གཉགས་ཀྱི་བན་དྷེ་རྣམ་རྒྱལ་བཟང་པོས་མཛད་

པའི་ལས་བྱང༌། ཚར་ཆེན་ཆོས་ཀྱི་རྒྱལ་པོས་མཛད་པའི་ཆོས་སྐྱོང་སྐོར་གྱི་ཡི་གེ་རྣམས་ལ་གཞི་བྱས། ཡིག་རྙིང་སོ་

སོའི་ཚིགས་གཅད་རྣམས་བྱིན་རླབས་ཀྱི་ཚན་ཁ་ཆེ་བའི་ཕྱིར་རང་སོར་བཞག གསར་དུ་ཁ་སྐོང་དགོས་པ་རྣམས་དང་

ཚིག་ལྷུག་ཕལ་ཆེ་བ་ཚིགས་བཅད་དུ་སྡེབས་ནས་མྱོས་བྱེད་ཀྱི་ལོ་ཧོར་ཟླ་ལྔ་པའི་དཀར་ཕྱོགས་ཀྱི་དགའ་བ་གཉིས་

པའི་ཚེས་ལ་དགའ་ལྡན་ཕོ་བྲང་དུ་སྦྱར་བའི་ཡི་གེ་པ་ནི་སྔགས་བན་དབང་དྲག་འཕྲིན་ལས་སོ། །སརྦ་མངྒ་ལཾ། །

༄༅། །བཅོམ་ལྡན་འདས་པདྨ་དབང་ཆེན་ཡང་གསང་ཁྲོས་པ་ལྷ་དགུའི་

འཕྲིན་ལས་ལ་བརྟེན་ནས་ཚོགས་མཆོད་དང་འབྲེལ་བའི་སྐོང་བཤགས་

ཇི་ལྟར་བྱ་ཚུལ་དབང་ཆེན་དགྱེས་པའི་མཆོད་སྤྲིན་ 

ཞེས་བྱ་བ་བཞུགས་སོ།། 

ཤྲཱི་མཱ་ནཱ་དེ་གོ་སམ་རས་ཀ་ལཽ་བྷ་ངྒ་དྷ་རྨཿསྱ་ཥཎྜོ། དཔལ་ལྡན་དང་པོའི་

སངས་རྒྱས་འོད་མི་འགྱུར་བ་ཆོས་ཀྱི་སྐུ། །བྷཱ་རཱུ་ཀཱ་བྱཱ་ཌཿ གྷ་ཏུ་ཀ་ཧ་རིཎཱཿ རཱ་ཛ་ཡོ་

རཀྟ་པི་ལཿ མ་རུངས་གདུགས་པ་མཐར་བྱེད་ཁྲོ་བོའི་རྒྱལ་པོ་ཧེ་རུ་ཀ །བུདྡྷཿ ཡོ་གཱ་

ཏཱ་ཀ་མ་ལ་ཀ་པ་ལཱ་ལཾ་ར་སེ་ནི་རྨ་ཀཱ་ཡཿ བདེ་གཤེགས་རིགས་ཀུན་འདུས་པ་སྤྲུལ་སྐུ་

པདྨ་ཐོད་ཕྲེང་རྩལ། །ཏཱ་རཾ་པྲཱ་སཱ་དེ་ལ་ཤར་ཎ་ས་རཱ་ཀཿ ཧྲ�་དཱེ་སྱཾ་བི་ཧཱ་རཾ། །གཅིག་

བསྡུས་སྐྱབས་ཀྱི་ཉིང་ཁུ་དྲིན་ཅན་བླ་མ་སྙིང་དབུས་བཞུགས། །སྟོང་གསུམ་ཁྱབ་པའི་

འཇིགས་གཟུགས་དུས་ཀྱི་མེ་ལྕེ་ལྟར་འབར་ཁམས་གསུམ་གར་དགུའི་སྟོབས་ཀྱིས་

བརྫིས། །ས་གསུམ་འདར་བྱེད་རྔམས་པའི་གད་རྒྱངས་ཧ་ཧར་བཞད་པས་སྲིད་

གསུམ་མ་ལུས་སྐྲག་པར་བྱེད། །དུག་གསུམ་དབང་གྱུར་རྒྱུད་དྲུག་འགྲོ་ལ་བརྩེ་བའི་

སྙིང་རྗེས་དུས་གསུམ་གཟིགས་ནས་ཐབས་ཀྱིས་སྒྲོལ། །སྐུ་གསུམ་དབྱེར་མེད་

དཔལ་ཆེན་ཁྲག་འཐུང་ལྷ་དགུའི་འཁོར་ལོ་སྒོ་གསུམ་དྭངས་བས་ཕྱག་གི་ཡུལ། །མ་

དག་འགྲོ་བ་ལས་ཉོན་དུཿ ཁས་གཟིར། །གཟུང་འཛིན་འཁྲུལ་བའི་གདོན་གྱིས་མྱོས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གྱུར་པ། །དབང་མེད་འཁོར་བར་འཁྱམ་པ་འདི་མཐོང་ཚེ། །མྱུར་བར་བླ་མེད་བྱང་ཆུབ་

ཅིས་མི་སྒྲུབ། །ཁྱད་པར་ཉེ་ལམ་རྡོ་རྗེ་ཐེག་པའི་ཆོས། །བླ་མའི་དྲིན་གྱིས་སྐལ་བར་

གྱུར་འདི་ལ། །ཁ་ན་མ་ཐོའི་སྒྲིབ་པ་དག་བྱས་ནས། །ཚེ་གཅིག་འོད་སྐུ་འབད་པས་

སྒྲུབ་པར་རིགས། །སྨིན་བྱེད་དབང་གི་ཆུ་བོ་མ་ནུབ་པའི། །གྲོལ་བྱེད་ཉེ་ལམ་རྟ་སྐད་

ཐེངས་གཅིག་གི །ལམ་འདི་བསྐལ་བར་བཙལ་ཀྱང་རྙེད་དཀའ་བས། །གདམས་དོན་

སྙིང་པོ་ལོན་པར་བདག་ཉིད་སྤྲོ། །དེང་དུས་སྡེ་སྣོད་གསུམ་དང་རྒྱུད་སྡེའི ་

དོན། །མཁས་རློམ་ཕལ་ཆེར་ལོ་འདོད་རྣམ་གཡེང་དང་། །དྲང་དོན་ཚིག་གི་སྦུན་པར་

ཕྱིར་ཕྱོགས་ཏེ། །མཐར་ཐུགས་ངེས་དོན་ཆོས་ཀྱི་གཏིང་མ་སླེབ། །དེ་བཞིན་ཨོ་ཌཱི་ཡ་

ནཱའི་སློབ་དཔོན་གྱིས། །བཞེད་གཞུང་བཀའ་གཏེར་སྙིང་པོ་ཐིག་དགུའི་བཅུད། །མ་

ཤེས་བླུན་པོ་ཟོལ་སྦྱོར་ཟོག་ཆོས་མཁན། །སྣོད་ངན་དྲི་མ་དག་གིས་སྦགས་པའང་

མཐོང་། །ཁྱད་པར་དབང་ཆེན་ཟབ་ལམ་ཆེས་གསང་བའི། །རྒྱུད་དོན་བྱང་བུའི་བཀའ་

གནད་མ་ཁྲོལ་བས། །འཕྲལ་མཁོ་གྱེར་ཚིག་འཕྲིན་ལས་དམ་དུམ་ལའང་། །ལོག་རྟོག་

འཁྲུལ་བའི་རྭ་བར་ཆུད་པ་མང་། །དེ་ཕྱིར་ཚད་ལྡན་མཁས་པའི་དེད་དཔོན་ལ། །བརྟེན་

ནས་རིས་མེད་ཐོས་པའི་རྒྱ་མཚོ་ཆེར། །ཞུགས་ཏེ་གདམས་པའི་ནོར་བུ་དུ་མ་

ཞིག །ཐོབ་པའི་དེང་དུས་ཁོ་བའི་རིས་སུ་བབས། །དེས་ན་བདག་ཡིད་བརྩེ་བའི་

ཤུགས་བསྐྱེད་ནས། །པདྨའི་བཞེད་གཞུང་དྲི་མ་མེད་པའི་དོན། །དབང་ཆེན་ལམ་གྱི་

མི་མཐུན་སྦྱོང་ཕྱིར་དུ། །སྤྲོས་འདིར་བཀའ་སྐྱོང་ཚོགས་ཀྱིས་བཟོད་པར་བཞེས། །

དེ་ལ་འདིར་བཅོམ་ལྡན་འདས་པདྨ་དབང་ཆེན་རྟ་མགྲིན་ཡང་གསང་ཁྲོས་པ་ཁྲག་འཐུང་ལྷ་དགུའི་འཕྲིན་ལས་

ལ་བརྟེན་ནས་དམ་ཚིག་ཉམས་ཆགས་སོགས་སྡིག་སྒྲིབ་སྦྱོང་ཞིང་ཚོགས་གཉིས་ཀྱི་འབྱོར་པ་གོང་དུ་སྤེལ་བར་བྱེད་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

པའི་ཐབས་མཆོག་རྨད་དུ་བྱུང་བ་ཚོགས་མཆོད་དང་འབྲེལ་བར་སྐོང་བཤགས་ཇི་ལྟར་བྱ་ཚུལ་གྱི་རིམ་པ་གསལ་བར་

བཀོད་པ་ལ་གསུམ། སྔོན་འགྲོ།  དངོས་གཞི། འཇུག་གི་རིམ་པའོ། །དང་པོ་ལ་གཉིས། སྦྱོར་བ་ཡོ་བྱད་ཀྱི་བཤམས་

དང་། སྔོན་དུ་བྱ་བའི་ཆོ་གའི་རིམ་པའོ། །དང་པོ་ནི། དུས་ཚེས་དགེ་བར་གང་དུ་བྱ་བའི་གནས་གཙང་ཞིང་བག་ཕེབས་

པར་ཡི་དམ་གྱི་སྐུ་རྟེན་བྲིས་འབུར་གང་རིགས་བཤམས་པའི་མདུན་དུ་སྟེགས་བུ་གྲུ་བཞི་པ་ཁོག་ཡངས་པ་བརྒྱན་གྱིས་

ཁྱད་པར་གྱི་མཛེས་པར་བྱས་པའི་སྟེང་རས་བྲིས་ཀྱི་དཀྱིལ་འཁོར་མཚན་ཉིད་ཚང་བ་བཀྲམ་པའི་དབུས་སུ་མཉྫིའི་ཁར་

ཐོད་པའམ་རིན་པོ་ཆེའི་སྣོད་དུ་དབང་ཆེན་གཙོ་འཁོར་དགུའི་དཔལ་གཏོར་གཙོ་འཁོར་དགུ་པ་རྟ་མགོ་དང་སྐུའི་ཙཀླིས་

བརྒྱན་པ་ལ་དར་དམར་པོའི་གདུགས་ཕུབ་པ་ཉིད་ཤེས་པ་གསུམ་ལྡན་དང་། གཞན་ཡང་དབང་དང་འབྲེལ་ཚེ་བུམ་པ་

བཅུད་ལྡན་ལ་སོགས་པའི་དབང་རྫས་རྣམས་ཀྱང་དབང་གཞུང་ལྟར་བསྒྲིགས། གང་ལྟར་ཡང་དཀྱིལ་འཁོར་གྱི་མཐའ་

མར་མདུན་དུ་མར་མེ། གཡས་སུ་སྨན། རྒྱབ་ཏུ་ཨ຋ཾ། གཡོན་དུ་རཀྟ། དེའི་མཐར་ཕྱི་ནང་གི་ཉེར་སྤྱོད་རྣམས་སྒོར་

མཆོད་དམ་འགྲེང་མཆོད་གང་རུང་བཤམས་པའི་ཕྱིའི་ཟུར་བཞིར་སྣོད་སོ་སོར་རྨད་བྱུང་བསྐང་བའི་གཏོར་མ་བང་རིམ་

བཞི་པའི་རྩེར་པད་གཏོར་རྒྱན་ཅན་ཐེབ་ཀྱུས་བསྐོར་བ་བཞི། དེ་དག་གི་བར་གྱི་ཕྱོགས་སོ་སོར་འཁོར་གཏོར་པད་

བཤོས་ཆུང་བ་ངོས་རེར་ཉེར་མདུན་ཙམ་ཏེ་བརྒྱ་རྩ་བརྒྱད་ལས་མི་ཉུང་བ་དང་། བང་རིམ་གཉིས་པའི་ཟུར་བཞིར་སྨན་

ཕུད་ཀྱི་ཞལ་བུ་ཆེ་བ་བཞི། བང་རིམ་གསུམ་པར་རཀྟའི་ཞལ་བུ་ཆེ་བ་བཞི། བང་རིམ་བཞི་པར་ཞུན་ཆེན་གྱི་མར་མེའི་

ཀོང་བུ་ཆེ་བ་བཞི་རྣམས་སོ་སོར་སྟེགས་དང་བཅས་པ། དེ་དག་གི་མཚམས་ཀྱི་ཕྱོགས་སོ་སོར་རང་རང་གི་སྡེ་ཚན་

རྣམས་གྲངས་གོང་དང་འདྲ་བར་སྦྲེང་ཚར་དུ་བསྟར་བ་ཐམས་ཅད་དམ་རྫས་ཀྱི་ཕབ་དང་ལྡན་པའི་རྫས་སོ་སོས་གཏམས་

པ་དང་། ཕྱི་རོལ་གྱི་ཕྱོགས་བཞིར་སྟེགས་ཆུང་རེ་བཀོད་པར།  མཆོད་ཡོན། མེ་ཏོག །བདུག་སྤོས། མར་མེ། དྲི་ཆབ། 

ཞལ་ཟས། རོལ་མོ། འདོད་ཡོན་ལྔ་།  རྒྱལ་སྲིད་སྣ་མདུན། བཀྲ་ཤིས་རྟགས་བརྒྱད་སོགས་དངོས་དང་བྲིས་འབུར་གྱི་

མཆོད་རྫས་རྣམས་བཀོད་ལེགས་སུ་བསྒྲིགས་ཤིང་གོང་གི་ཟུར་བཞིའི་དམ་རྫས་དང་མཆོད་རྫས་འདི་རྣམས་ཕྱོགས་

སོ་སོ་ནས་རྡོ་རྗེ་ལས་པས་བཏེག་ཆོག་པར་བཤམས། གཞན་ཡང་དཀྱིལ་འཁོར་གྱི་མདུན་ནམ། ཉེ་ལོགས་ཅི་བདེ་བར་



  122  

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྩ་གསུམ་བསྐང་བའི་གཏོར་མ། གིང་ཆེན་ལྔ། བཟའ་གདོང་།  བེག་ཙེ་ལྕམ་"དྲལ1། གཏེར་བསྲུང་། བཀའ་བསྲུང་སྤྱི་

སྒོས་ཀྱི་གཏོར་མ་གང་དགོས་རྣམས་དམ་རྫས་ཀྱི་བརྒྱན་པའི་མདུན་དུ་ཁྲག་ཆང་ལ་སོགས་པའི་ཞལ་བུ་དམ་རྫས་ཀྱི་

བཀང་བ་བཞག །ཞིང་ངམ་གཅན་གཟན་གྱི་པགས་པའི་ཁར་མཾ་ས་ལས་མ་ད་ན་གཙོ་བོར་གྱུར་པའི་ཚོགས་རྫས་རྣམས་

དང་། ཆད་ཐོ་དང་བསྟན་སྐྱོང་གི་གཏོར་མ། སྤྲོ་ན་ཚོགས་བཟློག་གི་ཟོར།  གཞན་ཡང་རྟེན་རྫས་མཐུན་རྫས་བསྐང་རྫས་

སོགས་བྲིས་འབུར་ཅི་རིགས་པ་རྣམས་ཀྱང་བཀོད་པས་མཛེས་པར་བཤམས་ཤིང་། ཌཱ་དྲིལ་ལ་སོགས་པའི་རོལ་མོའི་

བྱེ་བྲག །མེ་ཏོག །སྦྱར་སྤོས། འབྲུང་ཁུང་། ཕུར་བུ། རལ་གྲི། སྤྲོས་པའི་ཚེ་རྡོ་རྗེ་ལས་པ་རྣམས་ཀྱི་ཆས་དང་ལག་ལྗིབ་

སྟེང་ཁེབས་སོགས་འོག་ཏུ་དགོས་པའི་ཡོ་བྱད་རྣམས་མ་ཚང་བ་མེད་པར་འདུ་བ་བྱའོ། །གཉིས་པ་ནི་སྒྲུབ་པ་པོ་རྣམས་

གྲལ་ཕྱག་སྔོན་དུ་འགྲོ་བས་བསྟན་ལ་འདུག་སྟེ། ལས་གཞུང་འཇིགས་མེད་རྡོ་རྗེ་སྒྲ་དབྱངས་མའི་རྒྱུད་འདེབས་དང་

སྐྱབས་སེམས་ནས་བཟུང་། འཛབ་ཀྱི་དངོས་གྲུབ་བླངས་པ་རྫོགས་པའི་བར་བསངས་ཏེ། གྱེར་སྒོམས་བཟུང་འབྲེལ་

གྱི་སྒོ་ནས་བདག་མདུན་ཕྱོགས་གཅིག་ཏུ་སྒྲུབ་ཅིང་མཆོད་པར་བྱའོ། །གཉིས་པ་དངོས་གཞི་ལ་བཞི། འགྱོད་ཚངས་

བཤགས་པའི་རིམ་པ། ཐུགས་དམ་བསྐང་བའི་རིམ་པ། འདོད་གསོལ་སྨོན་ལམ་གྱི་རིམ་པ།  རྒྱས་པའི་ཡན་ལག་ཏུ་ཇི་

ལྟར་བྱ་བའི་ཚུལ་ལོ། །དང་པོ་ལ་དྲུག །ཚོགས་དང་དམ་རྫས་བྱིན་གྱིས་བརླབས་སྟེ་མཆོད་ཡུལ་སྤྱན་དྲངས་པ། ལུས་

ཀྱི་སྡིག་སྒྲིབ་སྦྱོང་བ་མོས་གུས་ཕྱག་གི་བཤགས་པ། ངག་གི་སྡིག་སྒྲིབ་སྦྱོང་བ་བཟླས་པ་སྔགས་ཀྱི་བཤགས་པ། ཡིད་

ཀྱི་སྡིག་སྒྲིབ་སྦྱོང་བ་བརྗོད་མེད་ཀློང་གི་བཤགས་པ། སྒོ་གསུམ་ཐུན་མོང་གི་སྡིག་སྦྱོང་བ་འགྱོད་ཚངས་ཀྱི་སྨྲེ་སྔགས་

གསོལ་བ། སླན་ཆད་དམ་བཅའ་བའོ། །

དང་པོ་ནི། ཚོགས་དང་ཡོ་བྱད་རྣམས་ལ་མེ་རླུང་ཆུ་གསུམ་གྱིས་སྦྱངས་པ་སྔོན་དུ་འགྲོ་བའི"་2བདུད་རྩི་

འཐོར་ལ། ༀ་རཾ་ཀྲོ་དྷ་རཀྵ་བཛྲ་ཛྭ་ལ་རཾ། ཏིཀྵ་ན་བི་ཤྭ་ཛྭ་ལ་རཾ། ཕཊ་རཾ་རཾ། ཐུགས་ཀ་ནས་

སྤྲོས་པའི་ཁྲོ་བོ་སྤྲིན་རབ་འབྱམས་ཀྱིས་སྣོད་བཅུད་ཀྱི་བགེགས་བསྐྲད། རཾ་ཡཾ་ཁཾ། ཉེས་སྐྱོན་རྣམས་བསྲེགས་

1  སེར་བྱེས། ༥བ༢ན།   བྲལ    * དྲལ།

2  སེར་བྱེས། ༦ན༥ན།   །    * ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

གཏོར་བཀྲུས། ༀ་སྭ་བྷཱ་ཝ་ཤུད་དྷ་སརྦ་དྷརྨ་སྭ་བྷ་ཤུདྡྷོຌཧཾ། ཚོགས་ཀྱི་ཡོ་བྱད་དང་དམ་

རྫས་རྣམས་མི་དམིགས་པའི་སྟོང་པ་ཉིད་དུ་གྱུར། སྟོང་པའི་ངང་ལས་བྷྲུཾ་ལས་བྱུང་

བའི་རིན་པོ་ཆེའི་སྣོད་དུ་ༀ་ཨཱཿ ཧཱུཾ་ཞུ་བ་ལས་བྱུང་བའི་ཚོགས་ཀྱི་ཕུང་པོ་འདོད་པའི་

ཡོན་ཏན་མི་ཟད་པ་རིན་པོ་ཆེའི་གཏེར་དུ་གྱུར། ༀ་མཧཱ་རཏྣ་ཀ་མ་ལ་དྷེ་བི་ཤུད་དྷེ་ཧཱུཾ། 

གཞན་ཡང་བསྐང་བའི་རྫས་སུ་གྱུར་པ། ཆུ་གཉིས་ཉེར་སྤྱོད་འདོད་ཡོན། རིན་ཆེན་སྣ་

བདུན། བཀྲ་ཤིས་རྫས་རྟགས་སྲོག་ཆགས་གོ་མཚོན་ལ་སོགས་པ་སྲིད་ཞིའི་འདོད་

ཡོན་གྱི་རྣམ་པ། མཁོ་རྒུ་ཚང་བ། བཟང་རྒུས་འབྱོར་བ། མཛེས་རྒུས་བརྒྱན་པ་སྤྱི་

དང་། བྱེ་བྲག་ཁྲག་གི་ཨ຋ཾ། དབང་པོའི་མེ་ཏོག །བསུར་ཆེན་གྱི་བདུག་སྤོས། ཞུན་

ཆེན་གྱི་སྒྲོན་མེ། མཁྲིས་ཆེན་གྱི་དྲི་ཆབ་ཤ་རུས་དམ་པའི་བཟའ་བ། རྐང་གླིང་སྙན་

པོའི་རོལ་མོ། ཐོད་པ་ལྟག་སྤྲོད་རྔ་སྒྲ། གཡང་གཞིའི་བླ་བྲེ། རྒྱུ་རློན་གྱི་ལྡ་ལྡི། གསང་

བའི་རྔ་ཆུང་། ཁྱད་པར་གྱི་དམ་རྫས་འཆི་མེད་བདུད་རྩི་སྨན་གྱི་རྒྱ་མཚོ། ཆགས་མེད་

གདུག་ཅན་རཀྟའི་མཆོད་པ། རྨད་བྱུང་གཏོར་མ་འདོད་ཡོན་ཕུང་པོ། ཡེ་ཤེས་སྣང་

གསལ་ཞུན་ཆེན་སྒྲོན་མེ། དངོས་གྲུབ་གསང་བ་བམ་ཆེན་སོགས་ཕྱི་འདོད་ཡོན་གྱི་

ལྷ་མོ། ནང་ཡེ་ཤེས་ཀྱི་བདུད་རྩི། གསང་བ་བྱང་ཆུབ་ཀྱི་སེམས་ཀྱི་རང་བཞིན། རྒྱ་

ནམ་མཁའ་དང་མཉམ་ཞིང་། དུས་འཁོར་བ་ཇི་སྲིད་མ་སྟོང་གི་བར་དུ་གནས་པ། 

དཔལ་ཀུན་ཏུ་བཟང་པོའི་རྣམ་པར་ཐར་པ་ལས་བྱུང་བའི་མཆོད་པའི་སྤྲིན་གྱི་ཕུང་པོ་

ལྟ་བུ་བསམ་གྱིས་མི་ཁྱབ་པ། རྩ་གསུམ་རྒྱལ་བ་རྒྱ་མཚོ། བདེ་གཤེགས་ཞི་ཁྲོ་བཀའ་

བརྒྱད། ཁྱད་པར་དབང་ཆེན་ཁྲག་འཐུང་ཡང་གསང་ཁྲོས་པ་ལྷ་དགུའི་དཀྱིལ་འཁོར་

གྱི་ལྷ་ཚོགས། བཀའ་སྡོད་གིང་ལྔ་། གཟའ་གདོང་ཆོས་སྐྱོང་བེག་ཙེ་ལྕམ་སྲིང་། མུ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རན་སྐྱོང་བའི་ཌཱ་ཀི་"སྲུང1་མ་དམ་ཆེན་རྒྱ་མཚོའི་ཚོགས་རྣམས་ཀྱི་ཐུགས་དམ་གྱི་

རྒྱུན་མ་སྐོང་བ་བསྐོར་བར་ནུས་པའི་བྱེད་ལས་ཁྱད་པར་ཅན་དང་ལྡན་པར་གྱུར། ༀ་

ཨ་ཧ་ར་ཨ་ཧ་ར་ཧཱུཾ། ༀ་བཛྲ་དྷུ་པེ་ཧཱུཾ། ༀ་བཛྲ་པུཥྤེ་ཧཱུཾ། ༀ་བཛྲ་ཨ་ལོ་ཀེ་ཧཱུཾ། ༀ་

བཛྲ་གནྡྷེ་ཧཱུཾ། ༀ་བཛྲ་ནི་ཝི་དྱ་ཧཱུཾ། ༀ་བཛྲ་ཤཔྟ་ཧཱུཾ། ༀ་སརྦ་པཉྩ་ཨ་མྲ�་ཏ་ཧཱུཾ། ལན་

བདུན། ༀ་མཧཱ་བ་"ལ�་ཏ་པཱུ་ཛ་ཏེ2་ཛྭ་ཧཱུཾ། ལན་བདུན། ༀ་མཧཱ་པདྨ་རཀྟ་ཧཱུཾ།  ལན་བདུན། ༀ་

སརྦ་བིད། པཱུ་ར་པཱུ་ར། སུ་ར་སུ་ར། ཨཱ་ཝརྟ་ཡ་ཨཱ་ཝརྟ་ཡ་ཧོཿ བཛྲ་སྥ་ར་ཎ་ཁཾ་སྭཱཧཱ། 

ལན་བདུན། ༀ་ན་མོ་བྷ་ག་ཝ་ཏེ་བཛྲ་སཱ་ར་པྲ་མརྡྷ་ནེ་ཏ་ཐཱ་ག་ཏ་ཡ། ཨརྷ་ཏེ་སམྱཀྶཾ་བུད་

དྷ་ཡ། ཏ་དྱ་ཐཱ། ༀ་བཛྲེ་བཛྲེ། མཧཱ་བཛྲེ། མཧཱ་ཏེ་ཛྭ་བཛྲེ། མཧཱ་བིདྱཱ་བཛྲེ། མཧཱ་བོ་

དྷི་ཙིཏྟ་བཛྲེ།  མཧཱ་བོ་དྷི་མཎྜོ་པ་སཾ་ཀྲ་མ་ན་བཛྲེ། སརྦ་ཀརྨ་ཨ་ཝ་ར་ཎ་བི་ཤྭ་དྷ་ནེ་

བཛྲེ་སྭཱཧཱ། ལན་གསུམ། བདག་གི་བསམ་པའི་སྟོབས་དང་ནི། །ཞེས་སོགས་བདེན་སྟོབས་ཀྱང་

བརྗོད་ལ་བྱིན་གྱིས་བརླབས། 

མཆོད་ཡུལ་སྤྱན་དྲངས་པ་ནི། རང་དང་མདུན་བསྐྱེད་པདྨ་དབང་ཆེན་ཡང་གསང་ལྷ་

དགུ་གསལ་བའི་ཐུགས་ཀའི་འོད་ཟེར་གྱིས་ཕྱོགས་བཅུ་དུས་བཞིའི་རྩ་གསུམ་རྒྱལ་

བ་རབ་འབྱམས་ཐམས་ཅད་དཔལ་ཆེན་པོ་པདྨ་དབང་ཆེན་གྱི་དཀྱིལ་འཁོར་གྱི་

འཁོར་ལོ་ལ་བླ་མ་བདེ་གཤེགས་ཞི་ཁྲོས་བསྐོར་བའི་རྣམ་པར་སྤྱན་དྲངས་པར་གྱུར་

པར་བསམ་ལ། ཧཱུཾཿ སྔོན་གྱི་བསྐལ་པའི་དང་པོ་ལ༔  ཨྱོན་ཡུལ་གྱི་ནུབ་བྱང་མཚམས༔ 

པདྨ་གེ་སར་སྡོང་པོ་ལ༔ ཡ་མཚན་མཆོག་གི་དངོས་གྲུབ་བརྙེས༔ པདྨ་འབྱུང་གནས་

ཞེས་སུ་གྲགས༔  འཁོར་དུ་མཁའ་འགྲོ་མང་པོས་བསྐོར༔ ཁྱེད་ཀྱི་རྗེས་སུ་བདག་སྒྲུབ་

1  སེར་བྱེས། ༨ན༡ན།  བསྲུང    * སྲུང

2  སེར་བྱེས། ༨ན༤ན།  ལིངྟ་ཏ་པུ་ཛཏེ    * ལ�་ཏ་པཱུ་ཛ་ཏེ

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ཀྱི༔ བྱིན་གྱིས་བརླབས་ཕྱིར་གཤེགས་སུ་གསོལ༔ ཧཱུཾ། གནས་ཡུལ་བྱིན་བརླབས་

བརྟུལ་ཞུགས་མཛད། །སྤྲུལ་པའི་མཚན་བརྒྱད་ལྷ་ཚོགས་གཤེགས། །དགོངས་

"བརྡ1་ཚིག་ལུང་གཏེར་བརྒྱུད་སོགས། །བདུན་ལྡན་དུས་གསུམ་བླ་མ་གཤེགས། །ཧཱུཾ་

ཧྲཱིཿ བརྗོད་མེད་ངོ་བོ་ཀ་ནས་དག །ཆོས་ཀྱི་སྐུ་ཡི་ལྷ་ཚོགས་གཤེགས། །ལྷུན་གྲུབ་

ཐིག་ལེ་ཉག་གཅིག་ཟླུམ། །ལོངས་སྤྱོད་རྫོགས་སྐུའི་ལྷ་ཚོགས་གཤེགས། །ཀུན་ཁྱབ་

ཀུན་སྣང་ཐུགས་རྗེའི་རྩལ། །སྤྲུལ་པའི་སྐུ་ཡི་ལྷ་ཚོགས་གཤེགས། །སྐུ་དང་ཞིང་

ཁམས་ཁྱབ་ཅིང་བརྡལ། །བཅོམ་ལྡན་ཞི་བའི་ལྷ་ཚོགས་གཤེགས། །གདུལ་དཀའ་

རྒྱུད་དྲུག་ཐབས་ཀྱི་འདུལ། །ཁྲག་འཐུང་ཁྲོ་བོའི་ལྷ་ཚོགས་གཤེགས། ། ཧཱུཾ། འགྱུར་

མེད་རྡོ་རྗེའི་རང་བཞིན་སྟེ། །འཇམ་དཔལ་སྐུ་ཡི་ལྷ་ཚོགས་གཤེགས། །གཞོམ་མེད་

དབྱངས་ཅན་བརྗོད་པ་ཅན། །པདྨ་གསུང་གི་ལྷ་ཚོགས་གཤེགས། །མི་རྟོག་སྙིང་རྗེ་

ཟུང་དུ་འཇུག །ཡང་དག་ཐུགས་ཀྱི་ལྷ་ཚོགས་གཤེགས། །དོན་གཉིས་སྤངས་རྟོགས་

ཕ་མཐར་ཕྱིན། །ཆེ་མཆོག་ཡོན་ཏན་ལྷ་ཚོགས་གཤེགས། །ཐབས་མཁས་བྱ་རྩོལ་

དང་བྲལ་བ། །ཕུར་པ་འཕྲིན་ལས་ལྷ་ཚོགས་གཤེགས། །སྲིད་པ་མ་མོ་ཀུན་དབང་

ཕྱུག །རྦོད་གཏོང་བླ་མེད་ལྷ་ཚོགས་གཤེགས། །ལྷུན་གྲུབ་ཕྱག་རྒྱ་རྣམ་སྨིན་

ཚེའི། །རིག་འཛིན་སློབ་དཔོན་ལྷ་ཚོགས་གཤེགས། །རྟགས་ཆགས་དྲེགས་པ་མ་

ལུས་འདུལ། །འཇིག་རྟེན་མཆོད་"བསྟོད2་ལྷ་ཚོགས་གཤེགས། །དམོད་པ་དྲག་པོས་

འཇིགས་བྱེད་པ། །རིགས་སྔགས་སྟོབས་ལྡན་ལྷ་ཚོགས་གཤེགས། །གཞན་ཡང་རིག་

འཛིན་ཞི་ཁྲོ་དང་། །དཔའ་བོ་ཌཱ་ཀིའི་ཚོགས་རྣམས་གཤེགས། །ཧྲཱིཿ ཆོས་ཀྱི་དབྱིངས་

1  སེར་བྱེས། ༩ན༤ན།  བརྡའ    * བརྡ

2  སེར་བྱེས། ༡༠ན༣ན།  སྟོད    * བསྟོད

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལས་སྐུ་བཞེངས་པ། །དབང་ཆེན་ཁྲོས་པའི་རྒྱལ་པོ་བཞེངས། །དབུས་ཉིད་ཡེ་ཤེས་

གཞལ་ཡས་ནས། །པདྨ་རྟ་མཆོག་གཤེགས་སུ་གསོལ། །མཁའ་དབྱིངས་ཡུམ་གྱི་

གཞལ་ཡས་ནས། །ཡུམ་ཆེན་ཁྲོ་མོ་གཤེགས་སུ་གསོལ། །ཕྱོགས་བཞིའི་འཁོར་ལོའི་

རྩིབས་སྟེང་ནས། །སྤྲུལ་པའི་ཁྲོ་བོ་གཤེགས་སུ་གསོལ། །སྒོ་བཞིའི་གནས་ཀྱི་གཞལ་

ཡས་ནས། །སྒོ་མ་བཞི་རྣམས་གཤེགས་སུ་གསོལ། །དུར་ཁྲོད་ཆེན་པོའི་གནས་

མཆོག་ནས། །དབང་ཆེན་བྲན་གཡོག་གཤེགས་སུ་གསོལ། །ཧཱུཾ། རང་བཞིན་རྣམ་

དག་དབྱིངས་ཉིད་ལས། །སྤྲུལ་པའི་ཁྲོ་བོ་མི་ཟད་པ། །པདྨ་དབང་ཆེན་དཀྱིལ་འཁོར་

ལྷ། །ལོངས་སྤྱོད་ཚོགས་ལ་གཤེགས་སུ་གསོལ། །ༀ་ཨེ་ཧྱ་ཧི་བྷ་ག་ཝ་ན་མཧཱ་ཀ་རུ་

ཎི་ཀ་མཧཱ་པདྨ་ཤྭ་ར་ས་པ་རི་ཝཱ་ར་བཛྲ་ས་མ་ཛཿ  པདྨ་ཀ་མ་ལ་ཡེ་སྟྭཾ། ཞེས་སྤྱན་དྲངས་

ལ་གདན་འབུལ། དེ་ལ་དཀྱིལ་འཁོར་གྱི་ལྷ་ཚོགས་རྣམས་སྔར་ནས་གསལ་བཏབ་པའི་མདུན་བསྐྱེད་ཀྱི་འཁོར་ལོ་དང་

རོ་གཅིག་ཏུ་མོས་ཤིང་། དེའི་སྟེང་གི་ནམ་མཁར་སྐུ་གསུམ་བརྒྱུད་པ་དྲུག་ལྡན་གྱི་བླ་མ་རྣམས་དང་། སྤྲུལ་པའི་མཚན་

བརྒྱད། རྒྱ་དང་བོད་ཀྱི་"རིག1་འཛིན་བརྒྱད་སོགས་སྤྱི་བརྒྱུད། ཆོས་སྐུ་སྣང་བ་མཐའ་ཡས་ནས་རྩ་བའི་བླ་མའི་བར་

གྱི་སྒོས་བརྒྱུད། གཡས་སུ་ཀུན་བཟང་ཡབ་ཡུམ་སོགས་ཞི་བ་བཞི་བཅུ་རྩ་གཉིས། གཡོན་དུ་བུདྡྷ་ཧེ་རུ་ཀ་སོགས་ཁྲག་

འཐུང་ལྔ་བཅུ་རྩ་བརྒྱད། མདུན་དུ་ཆེ་མཆོག་ཧེ་རུ་ཀ་ལ་སྒྲུབ་སྡེ་བརྒྱད་ཀྱིས་བསྐོར་བའི་དཔལ་ཆེན་གཙོ་དགུ། གཞན་

ཡང་ཞི་ཁྲོ་རབ་འབྱམས་དཔའ་བོ་དཔའ་མོ་དམ་ཅན་བསྲུང་མ་ཐམས་ཅད་མཐའ་བསྐོར་ཀུན་ཏུ་ནམ་མཁའ་ལ་སྐར་

ཚོགས་བཀྲ་བཞིན་བཞུགས་པར་མོས་པའམ། ཡང་ན་དེ་དག་ཐམས་ཅད་ཀུན་གོ་གཅིག་ཆོད་ཀུན་འདུས་ནོར་བུའི་

ལུགས་སུ་དབང་ཆེན་གཙོ་དགུ་ཉིད་ལ་རྫོགས་པར་བལྟས་ཏེ།  འོག་ནས་འབྱུང་བའི་མཆོད་བཤགས་བསྐང་བ་སོགས་

ཀྱང་དེ་གར་དམིགས་པས་ཁྱབ་པས།  མཐའ་གཅིག་ཏུ་ཞེན་པས་གུ་དོག་གི་རང་འཚངས་མ་སྟོན་ཅིག །གཉིས་པ་ཐོག་

1  སེར་བྱེས། ༡༡ན༣ན།  རིགས    * རིག

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

མར་ལུས་ཀྱི་སྡིག་སྒྲིབ་སྦྱོང་བ་མོས་གུས་ཕྱག་གིས་བཤགས་པ་ནི། མཆོད་ཡུལ་དེ་དག་གི་སྤྱན་སྔར་རང་དང་གཞན་

གྱི་ལུས་ཞིང་གི་རྡུལ་སྙེད་དུ་སྤྲུལ་ནས་ལུས་གུས་པས་ཕྱག །ངག་གུས་པས་གདུང་དབྱངས། ཡིད་ཁྱེད་ཤེས་ཀྱི་མོས་

གུས་དང་བཅས་པས། 

དང་པོར་དངོས་གྲུབ་ཀྱི་རྩ་བ་རྩ་བརྒྱུད་ཀྱི་བླ་མ་རྣམས་ལ་ཕྱག་འཚལ་བ་ནི། བླ་མ་མཉམ་མེད་

སངས་རྒྱས་རིན་པོ་ཆེ། །དུས་གསུམ་བདེ་གཤེགས་སྲས་བཅས་ཐམས་ཅད་

ཀྱིས། །སྐུ་གསུང་ཐུགས་ཀྱི་རང་བཞིན་བྱིན་རླབས་པ། །བཀའ་དྲིན་ཆེན་པོའི་ཞབས་

ལ་ཕྱག་འཚལ་ལོ། །མ་བཅོས་སྤྲོས་བྲལ་བླ་མ་ཆོས་ཀྱི་རྗེ། །བདེ་ཆེན་ལོངས་སྤྱོད་བླ་

མ་ཆོས་ཀྱི་རྗེ། །པད་སྡོང་ལས་འཁྲུངས་བླ་མ་སྤྲུལ་པའི་སྐུ། །སྐུ་གསུམ་རྡོ་རྗེ་འཆང་ལ་

ཕྱག་འཚལ་ལོ། །རྒྱ་མཚོར་སྐུ་འཁྲུངས་ཨྱོན་ཡུལ་དུ་བྱོན། །རྒྱལ་པོའི་སྲས་མཛད་རྫུ་

འཕྲུལ་སྣ་ཚོགས་བསྟན། །འཁོར་བར་མ་ཆགས་ཐབས་ཀྱི་རོལ་རྩེད་མཛད། །པདྨ་

རྒྱལ་པོའི་སྐུ་ལ་ཕྱག་འཚལ་ལོ། །རྒྱ་གར་ཡུལ་བྱོན་རྡོ་རྗེ་གདན་དུ་བཞུགས། །བདུད་

བཞི་བཅོམ་པས་སངས་རྒྱས་ཀུན་དང་མཉམ། །འདུལ་ཁྲིམས་ལྡན་"པས1་དགེ་སློང་

ཆ་ལུགས་འཛིན། །ཤཱཀྱ་སེང་གེའི་སྐུ་ལ་ཕྱག་འཚལ་ལོ། །ཟ་ཧོར་ཡུལ་བྱོན་མ་ག་དྷ་

རུ་བཞུགས། །བསིལ་པའི་ཚལ་དུ་བམ་རོའི་སྒྲུབ་པ་མཛད། །སྡེ་སྣོད་བཅུ་གཉིས་

ཐུགས་ཀྱི་ཀློང་ནས་གསལ། །པདྨ་སཾ་བྷའི་སྐུ་ལ་ཕྱག་འཚལ་ལོ། །མུ་སྟེགས་ཡུལ་

བྱོན་དགའ་བ་ཚལ་དུ་བཞུགས། །སྙན་པའི་སྒྲ་ཡི་ཕྱོགས་མཚམས་ཀུན་ཏུ་

ཁྱབ། །གསང་སྔགས་ཕྱི་ནང་ཐུགས་ཀྱི་ཀློང་ནས་གསལ། །རྡོ་རྗེ་གྲོ་ལོད་སྐུ་ལ་ཕྱག་

འཚལ་ལོ། །ཡངས་པ་ཅན་བྱོན་སོ་ཟ་གླིང་དུ་བཞུགས། །ལྟ་བ་མི་འཚོལ་ཞི་གནས་

1  སེར་བྱེས། ༡༢ན༤ན།  བས    * པས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སྒོམ་མི་བྱེད། །ཐ་དད་ཕྱོགས་འཛིན་མ་དགོས་ནམ་མཁར་གདལ། །པདྨ་ཐོད་ཕྲེང་སྐུ་

ལ་ཕྱག་འཚལ་ལོ། །ཁ་ཆེའི་ཡུལ་བྱོན་སེངྒ་ལ་རུ་བཞུགས། །ཐོས་བསམ་ལྡན་པས་

འགྲོ་བ་མ་ལུས་འདུལ། །བྱམས་པ་ཆེན་པོས་ཕ་མ་ལྟ་བུར་མཛད། །བློ་ལྡན་མཆོག་

སྲེད་སྐུ་ལ་ཕྱག་འཚལ་ལོ། །ལི་ཡི་ཡུལ་བྱོན་ལྕང་"ར1་སྨུག་པོར་བཞུགས། །ཤེལ་

གོང་བྲག་ལ་མངོན་ཤེས་མཁའ་ལྟར་ཁྱབ། །གཞན་དོན་འཕྲིན་ལས་འབྲས་བུ་ལོ་

འདབ་རྒྱས། །ཉི་མ་འོད་ཟེར་སྐུ་ལ་འཚལ་ལོ། །བལ་པོའི་ཡུལ་བྱོན་ཡང་ལེ་ཤོད་དུ་

བཞུགས། །གནོད་སྦྱིན་རྫོང་དུ་དམ་སྲི་སྡེ་བརྒྱད་བརྟུལ། །ཁམས་གསུམ་དབང་སྡུད་

སྲིད་གསུམ་ཟིལ་གྱིས་གནོན། །སེང་གེ་སྒྲ་སྒྲོགས་སྐུ་ལ་ཕྱག་འཚལ་ལོ། །སྔ་རབས་

འདས་པའི་རྡོ་རྗེ་སློབ་དཔོན་དང་། །ད་ལྟར་བཞུགས་པའི་རྡོ་རྗེ་སློབ་དཔོན་དང་། །སླད་

ནས་"འབྱོན2་པའི་རྡོ་རྗེ་སློབ་དཔོན་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་

མཆི། །རྒྱལ་བ་དགོངས་"པའི3་བརྒྱུད་པའི་བླ་མ་དང་། །རིག་འཛིན་རིག་པའི་བརྒྱུད་

པའི་བླ་མ་དང་། །གང་ཟག་སྙན་ཁུང་བརྒྱུད་པའི་བླ་མ་ལ། །སྒོ་གསུམ་གུས་པས་ཕྱག་

འཚལ་སྐྱབས་སུ་མཆི། །ཆོས་སྐུ་སྤྲོས་བྲལ་སྣང་བ་མཐའ་ཡས་དང་། །ལོངས་སྐུ་བདེ་

ཆེན་ཁྲོ་རྒྱལ་རྟ་མགྲིན་དཔལ། །སྤྲུལ་པའི་སྐུ་མཆོག་པདྨ་འབྱུང་གནས་ལ། །སྒོ་གསུམ་

གུས་པས་ཕྱག་འཚལ་སྐྱབས་སུ་མཆི། །ལོ་ཆེན་བཻ་རོ་མངའ་བདག་ཁྲི་སྲོང་

རྗེ། །གཏེར་སྟོན་གསུམ་ལས་སུམ་པ་དབང་ཕྱུག་དང་། །འབྲེ་སྟོན་ཆེན་པོ་ཤེས་རབ་

བླ་མ་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །རྐྱང་པོ་གྲགས་བྱང་

1  སེར་བྱེས། ༡༣ན༡ན།  རྭ    * ར

2  སེར་བྱེས། ༡༣ན༥ན།  བྱོན    * འབྱོན

3  སེར་བྱེས། ༡༣བ༡ན།  པས    * པའི

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

རྣམ་གསུམ་ལས་འཕྲོ་ཅན། །འབྲུ་ཚང་གཉགས་སྟོན་ཆེན་པོ་གཟི་བརྗིད་འབར། །རྟ་

ནག་བླ་མ་རྒྱ་ཡི་མཚན་ཅན་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་

མཆི། །རབ་དགའི་སར་གནས་གྲུབ་ཐོབ་འདར་ཆར་དང་། །ཆོས་ཀྱི་རྒྱལ་པོ་བོ་དོང་

རིན་པོ་ཆེ། །མཁས་གྲུབ་ཆེན་པོ་བསོད་ནམས་བརྟན་པ་ལ། །སྒོ་གསུམ་གུས་པས་

ཕྱག་འཚལ་སྐྱབས་སུ་མཆི། །འགྲོ་བའི་མགོན་པོ་ཆོས་རྒྱལ་དཔལ་བཟང་པོ། །ཀུན་

མཁྱེན་ཆེན་པོ་དཔལ་ལྡན་སེངྒེ་དང་། །མཚུངས་མེད་ཆོས་རྗེ་རིན་ཆེན་བཀྲ་ཤིས་

ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །རྟོགས་ལྡན་ཆེན་པོ་ཡོན་ཏན་

མགོན་པོ་དང་། །འགྲོ་བའི་བླ་ཆེན་ཆོས་ཀྱི་དཔལ་བཟང་པོ། །དཀོན་མཆོག་གསུམ་

དངོས་རྡོ་རྗེ་རྒྱལ་མཚན་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །མཐུ་

སྟོབས་དབང་ཕྱུག་རྣམ་རྒྱལ་བཟང་པོ་དང་། །འཁྲུལ་ཞིག་ཆེན་པོ་དཀོན་མཆོག་བཟང་

པོ་དང་། །རྡོ་རྗེ་འཆང་དངོས་བློ་གསལ་རྒྱ་མཚོ་ལ། །སྒོ་གསུམ་གུས་པས་ཕྱག་

འཚལ་སྐྱབས་སུ་མཆི། །ལྷ་རིགས་འ་ཞའི ་སྔགས་འཆང་མཁྱེན་བརྩེའི ་

ཞབས། །སྔགས་འཆང་ཆེན་པོ་གཞོན་ནུ་སྟོབས་ལྡན་དང་། །རྫོགས་ཆེན་རྣལ་འབྱོར་

བྱམས་པ་རྡོ་རྗེ་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །སླར་ཡང་

འཇམ་དབྱངས་མཁྱེན་བརྩེས་རྗེས་བཟུང་བའི། །མཐུ་སྟོབས་དབང་ཕྱུག་བསོད་

ནམས་ཆོས་འཕེལ་དང་། །གྲུབ་པ་མཆོག་བརྙེས་དབང་ཕྱུག་རབ་བརྟན་ལ། །སྒོ་

གསུམ་གུས་པས་ཕྱག་འཚལ་སྐྱབས་སུ་མཆི། །འཁོར་ལོའི་མགོན་པོ་བསོད་ནམས་

མཆོག་ལྡན་ཞབས། །དཀྱིལ་འཁོར་རྒྱ་མཚོའི་བྱེད་པོ་ཨཱ་ནནྟ། །ངག་གི་དབང་ཕྱུག་

བློ་བཟང་རྒྱ་མཚོ་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །གསང་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཐིག་བཀའ་བབས་གནས་བསྟན་འཇམ་དབྱངས་གྲགས། །དཔལ་གྱི་ལུང་བརྩལ་བློ་

བཟང་ནོར་བུས་ཞབས། །ཡོངས་འཛིན་ཆེན་པོ་ངག་དབང་དོན་གྲུབ་ལ། །སྒོ་གསུམ་

གུས་པས་ཕྱག་འཚལ་སྐྱབས་སུ་མཆི། །ཡང་ཐིག་དོན་རྟོག་གྲུབ་དབང་བསྟན་འཕེལ་

དང་། །དཀྱིལ་འཁོར་བྱེད་པོ་དབང་དྲག་རོལ་བ་རྩལ། །རིགས་ཀུན་འདུས་པ་དྲིན་

ཆེན་བླ་མ་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །

ཞི་ཁྲོ་བདེ་གཤེགས་སྤྱི་ལ་ཕྱག་འཚལ་བ་ནི། ཆོས་རྣམས་རྣམ་དག་ཡེ་ནས་ལྷུན་གྲུབ་

པའི། །བྱ་བ་བྱེད་དང་ཡིད་ཆོས་རྣམ་པར་དག །ནམ་མཁའ་བཞིན་དུ་ཀུན་ལ་ཁྱབ་

མཛད་པའི། །ཀུན་བཟང་ཡབ་ཡུམ་གཉིས་ལ་ཕྱག་འཚལ་ལོ། །ཆོས་སྐུ་ནམ་མཁའ་

བཞིན་དུ་དབྱེར་མེད་ཀྱང་། །གཟུགས་སྐུ་འཇའ་ཚོན་བཞིན་དུ་སོ ་སོར་

གསལ། །ཐབས་དང་ཤེས་རབ་མཆོག་ལ་མངའ་བརྙེས་པའི། །རིགས་ལྔ་བདེ་བར་

གཤེགས་ལ་ཕྱག་འཚལ་ལོ། །གང་དང་གཉིས་མེད་བདེ་བ་མཆོག་གི་མཛོད། །ངོ་

མཚར་ཕོ་བྲང་བདེ་བར་གཤེགས་པའི་ཡུལ། །དུས་གསུམ་རྒྱལ་སྲས་ཐམས་ཅད་

བསྐྱེད་མཛད་མ། །རིགས་ཀྱི་ཡུམ་གྱུར་ལྔ་ལ་ཕྱག་འཚལ་ལོ། །ཁམས་གསུམ་གྱིས་

བསྡུས་འགྲོ་བ་མ་ལུས་པའི། །རྣམ་ཤེས་ཚོགས་བརྒྱད་དབང་པོ་རྣམ་དག་པ། །བདེ་

བར་གཤེགས་པ་ཀུན་གྱི་སྲས་མཆོག་སྟེ། །སེམས་དཔའ་ཆེན་པོ་བརྒྱད་ལ་ཕྱག་

འཚལ་ལོ། །སྒེག་མོ་འཕྲེང་ཐོགས་རིན་ཆེན་གླུ་གར་ཅན། །མེ་ཏོག་བདུག་སྤོས་མར་

མེ་དྲི་ཆབ་མ། །ནམ་མཁའ་མཉམ་པའི་མཆོད་པས་རྒྱལ་བ་མཆོད། །བྱང་ཆུབ་ལྷ་མོ་

བརྒྱད་ལ་ཕྱག་འཚལ་ལོ། །བདུད་བཞི་སྡུག་པའི་ཚོགས་རྣམས་མཐར་བྱེད་

ཅིང་། །དྲག་ཤུལ་ཐབས་ཀྱི་འགྲོ་བ་འདུལ་མཛད་པའི། །ཚད་མེད་བཞི་ལྡན་སྒོ་བཞི་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ཐུབ་པར་བསྲུང་། །ཏ་ཀྲ�ཏ་སྒོ་བ་བཞི་ལ་ཕྱག་འཚལ་ལོ། །རྟག་ཆག་མཐར་ཕྱིན་གསང་

བ་ཡུམ་གྱི་དང་། །ལྕགས་ཀྱུ་ཞགས་པ་ལྕགས་སྒྲོགས་དྲིལ་བུ་འཁྲོལ། །དགུག་འཆིང་

སྡོམ་མྱོས་བཞི་ཡིས་ལས་མཛད་མ། །ཡེ་ཤེས་སྒོ་མ་བཞི་ལ་ཕྱག་འཚལ་ལོ། །སྟེང་

འོག་ཕྱོགས་བཞིའི་འཇིག་རྟེན་ཁམས་ཀུན་གྱི། །རིགས་དྲུག་གནས་ནས་འགྲོ་བ་

འདྲེན་པའི་སྐུ། །ཉོན་མོངས་དྲུག་འཇོམས་བརྒྱུད་དྲུག་དག་པར་སྦྱོར། །བཅོམ་ལྡན་

ཐུབ་པ་དྲུག་ལ་ཕྱག་འཚལ་ལོ། །ཀུན་ཏུ་བཟང་པོའི ་ཐུགས་ཀྱི་སྒྱུ་འཕྲུལ་

ལས། །འཇིགས་བྱེད་འདས་པའི་དུས་སུ་སྔོན་བྱུང་བ། །བདུག་པ་འདུལ་ཕྱིར་དུས་

ལས་མི་འདའ་བའི། །དཔལ་ཆེན་ཁྲག་འཐུང་ལྔ་ལ་ཕྱག་འཚལ་ལོ། །ཁྲོ་བོའི་དབང་

ཕྱུག་སྐུ་ལ་འཁྲིལ་མཛད་ཅིང་། །བདེ་ཆེན་མེ་ཏོག་སྤྲོ་བའི་ཕོ་ཉ་མོ། །མཁའ་འགྲོ་མི་

བཟད་འབར་བའི་སྤྲིན་འཕྲོ་མ། །བདུད་འདུལ་ཡུམ་ཆེན་ལྔ་ལ་ཕྱག་འཚལ་ལོ། །བསྐལ་

པའི་མེ་ལྟར་འབར་བའི་ཀློང་དཀྱིལ་ན། །ཡེ་ཤེས་སྐུ་མཆོག་འཇིགས་བྱེད་ལས་སུ་

བཞུགས། །ལེགས་ཉེས་སྟངས་འཛིན་དམ་ཚིག་རྗེས་གཅོད་མའི། །མ་མོ་ཆེན་མོ་

བརྒྱད་ལ་ཕྱག་འཚལ་ལོ། །ནམ་མཁའི་ལུས་ཅན་གར་ཡང་ཐོགས་མེད་ཅིང་། །འདོད་

རྒུར་བསྒྱུར་བའི་གཟུགས་ཅན་མཐུ་མོ་ཆེ། །རྣལ་འབྱོར་བདེ་ཆེན་ལམ་ལ་སྦྱོར་

མཛད་མ། །ཕྲ་མེན་ཆེན་མོ་བརྒྱད་ལ་ཕྱག་འཚལ་ལོ། །ཕྱི་དང་ནང་གི་མཚམས་

གཅོད་གཉེར་མཛད་པའི། །རྡོ་རྗེ་གདོང་མོ་ཕོ་ཉ་མགྱོགས་མ་བཞི། །ཤར་ལྷོ་ནུབ་བྱང་

སྒོ་བཞི་ཐུབ་པར་བསྲུང་། །སྒོ་སྐྱོང་ཁྲོ་མོ་བཞི་ལ་ཕྱག་འཚལ་ལོ། །གནས་ཡུལ་ཞིང་

དུ་ལངྐའི་དབང་ཕྱུག་མ། །དཔལ་གྱི་འཁོར་ཚོགས་བཛྲ་ཨ་ར་ལི། །མཁའ་ལ་ཤུགས་

འགྲོ་མ་ཚོགས་ཕོ་ཉ་མོ། །རྣལ་འབྱོར་ཉི་ཤུ་བརྒྱད་ལ་ཕྱག་འཚལ་ལོ། །དུས་གསུམ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྒྱལ་བའི་ཡོན་ཏན་གཞིར་གྱུར་ཏེ། །བདེ་ཆེན་ལྷུན་གྲུབ་ཆོས་དབྱིངས་ཡེ་ཤེས་

སྐུ། །འགྲོ་བའི་གཏི་མུག་མུན་པ་སེལ་མཛད་པའི། །ཆེ་མཆོག་ཡོན་ཏན་ལྷ་ལ་ཕྱག་

འཚལ་ལོ། །དུས་གསུམ་བདེ་གཤེགས་ཐུགས་མཆོག་སྤྲོས་དང་བྲལ། །དྲི་བྲལ་

གསལ་དག་མེ་ལོང་ཡེ་ཤེས་སྐུ། །འགྲོ་བའི་ཞེ་སྡང་མེ་ཚོགས་ཞི་མཛད་པ། །ཡང་དག་

ཐུགས་ཀྱི་ལྷ་ལ་ཕྱག་འཚལ་ལོ། །དུས་གསུམ་བདེ་གཤེགས་སྐུ་ཡི་བདག་ཉིད་

མཆོག །རང་བཞིན་མི་འགྱུར་མཉམ་ཉིད་ཡེ་ཤེས་སྐུ། །ཁྲོ་བོའི་ང་རྒྱལ་རི་བོ་འཇོམས་

མཛད་པ། །འཇམ་དཔལ་སྐུ་ཡི་ལྷ་ཚོགས་ཕྱག་འཚལ་ལོ། །དུས་གསུམ་བདེ་

གཤེགས་གསུང་གི་དབང་ཕྱུག་གཙོ། །སོ་སོར་ཀུན་ཏུ་རྟོག་པའི་ཡེ་ཤེས་སྐུ། །འགྲོ་

བའི་འདོད་ཆགས་རྒྱ་མཚོ་"སྐེམ1་མཛད་པ། །པདྨ་གསུང་གི་ལྷ་ལ་ཕྱག་འཚལ་

ལོ། །དུས་གསུམ་བདེ་གཤེགས་འགྲོ་འདུལ་འཕྲིན་ལས་གཙོ། །ལྷུན་གྲུབ་བྱ་བ་སྒྲུབ་

པའི་ཡེ་ཤེས་སྐུ། །འགྲོ་བའི་ཕྲག་དོག་རླུང་འཚུབ་ཞི་མཛད་པ། །ཕུར་པ་འཕྲིན་ལས་

ལྷ་ལ་ཕྱག་འཚལ་ལོ། །དུས་གསུམ་བདེ་གཤེགས་དབྱིངས་ཀྱི་མ་མོའི་གཙོ། །མངོན་

རྫོགས་མི་འགྱུར་ཡེ་ཤེས་རྡོ་རྗེའི་སྐུ། །སྣང་སྲིད་འཁོར་འདས་འབྱུང་བ་མ་མོའི་

ཡུམ། །མ་མོ་རྦོད་གཏོང་ལྷ་ལ་ཕྱག་འཚལ་ལོ། །དུས་གསུམ་བདེ་གཤེགས་རིག་པ་

འཛིན་པའི་གཙོ། །ལྷུན་གྲུབ་ཕྱག་རྒྱ་ཆེན་པོའི་ཡེ་ཤེས་སྐུ། །འགྲོ་རྣམས་བདེ་ཆེན་ས་

ལ་འགོད་མཛད་པའི། །རིག་འཛིན་སློབ་དཔོན་ལྷ་ལ་ཕྱག་འཚལ་ལོ། །དུས་གསུམ་

བདེ་གཤེགས་དྲེགས་པ་ཀུན་འདུལ་གཙོ། །ཁྲོ་གཏུམ་རབ་འཇིགས་དཔའ་བོ་མཆོག་

གི་སྐུ། །འཕྲིན་ལས་དྲག་པོས་སངས་རྒྱས་བསྟན་པ་བསྲུང་། །འཇིག་རྟེན་མཆོད་

1  སེར་བྱེས། ༡༨ན༤ན།  སྐོམ    * སྐེམ

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

"བསྟོད1་ལྷ་ལ་ཕྱག་འཚལ་ལོ། །དུས་གསུམ་བདེ་གཤེགས་དྲག་སྔགས་ཀུན་འདུས་

གཙོ། །སྟོབས་ལྡན་ནག་པོ་འཇིགས་བྱེད་འབར་བའི་སྐུ། །ཞིང་བཅུ་སྒྲོལ་མཛད་

སྔགས་ཀྱི་དངོས་གྲུབ་སྩོལ། །དམོད་པ་དྲག་སྔགས་ལྷ་ལ་ཕྱག་འཚལ་ལོ། །གཞན་

ཡང་འདས་དང་མ་འོངས་ད་ལྟར་གྱིས། །བསྐལ་པ་གངྒའི་རྡུལ་སྙེད་ཞིང་བཞུགས་

པའི། །རྒྱལ་བ་ཞི་ཁྲོ་སེམས་དཔའ་ཉན་རང་ཚོགས། །ཌཱཀྐི་དམ་ཅན་རྣམས་ལ་ཕྱག་

འཚལ་ལོ། ། 

བྱེ་བྲག་དཀྱིལ་འཁོར་གི་ལྷ་ལ་ཕྱག་འཚལ་བ་ནི། ཧྲཱིཿ དམར་ནག་གྲུ་གསུམ་དབང་གི་དཀྱིལ་

འཁོར་ནས། །པདྨ་ཉི་ཟླ་བདུད་བསྣོལ་གདན་སྟེང་དུ། །རྣམ་ཤེས་གནས་གྱུར་པདྨ་ཧེ་

རུ་ཀཿ  ཞེ་སྡང་རྣམ་དག་ཆོས་དབྱིངས་ཡེ་ཤེས་ངང་། །རྒྱུད་དྲུག་ཉོན་མོངས་ཞེ་སྡང་

འཇོམས་མཛད་པ། །ཁྲོ་རྒྱལ་རྟ་མཆོག་དཔལ་ལ་ཕྱག་འཚལ་ལོ། །དགའ་བཞི་བདེ་བ་

ཆེན་པོའི་དཀྱིལ་འཁོར་ནས། །དུས་གསུམ་སངས་རྒྱས་ཐམས་ཅད་བསྐྱེད་པའི་

ཡུམ། །བདེ་སྟོང་ཟུང་འཇུག་ཤེས་རབ་ཐབས་ལ་རོལ། །དབྱིངས་དང་ཡེ་ཤེས་དབྱེར་

མེད་ཁྲོ་མོའི་སྐུ། །རྒྱུད་དྲུག་ལས་དང་ཉོན་མོངས་འཇོམས་མཛད་མ། །ཁྲོ་མོ་གར་

དབང་ཡུམ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་རོལ་བ་

ལས། །ཤར་ཕྱོགས་འཁོར་ལོ་དྲི་ཟའི་གདན་སྟེང་ན། །གཟུགས་ཕུང་གནས་གྱུར་རྡོ་རྗེ་

དབང་ཆེན་སྐུ། །གཏི་མུག་གནས་དག་མེ་ལོང་ཡེ་ཤེས་ངང་། །རྒྱུད་དྲུག་ཉོན་མོངས་

གཏི་མུག་འཇོམས་མཛད་པ། །རྡོ་རྗེ་དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་

ཐབས་ཤེས་གཉིས་མེད་རོལ་བ་ལས། །ལྷོ་ཕྱོགས་འཁོར་ལོ་གྲུལ་བུམ་གདན་སྟེང་

1  སེར་བྱེས། ༡༩ན༡ན།  སྟོད    * བསྟོད

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ན། །ཚོར་ཕུང་གནས་གྱུར་རིན་ཆེན་དབང་ཆེན་སྐུ། །ང་རྒྱལ་རྣམ་དག་མཉམ་ཉིད་ཡེ་

ཤེས་དང་། །རྒྱུད་དྲུག་ཉོན་མོངས་ང་རྒྱལ་འཇོམས་མཛད་པ། །རིན་ཆེན་དབང་ཆེན་

སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་རོལ་བ་ལས། །ནུབ་

ཕྱོགས་འཁོར་ལོ་ཀླུ་དབང་གདན་སྟེང་དུ། །འདུ་ཤེས་གནས་གྱུར་པདྨ་དབང་ཆེན་

སྐུ། །འདོད་ཆགས་རྣམ་དག་ཀུན་རྟོགས་ཡེ་ཤེས་ངང་། །རྒྱུད་དྲུག་ཉོན་མོངས་འདོད་

ཆགས་འཇོམས་མཛད་པ། །པདྨ་དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་

ཤེས་གཉིས་མེད་རོལ་བ་ལས། །བྱང་ཕྱོགས་འཁོར་ལོ་གནོད་སྦྱིན་གདན་སྟེང་

དུ། །འདུ་བྱེད་གནས་གྱུར་ལས་རབ་དབང་ཆེན་སྐུ། །ཕྲག་དོག་རྣམ་དག་བྱ་གྲུབ་ཡེ་

ཤེས་ངང་། །རྒྱུད་དྲུག་ཉོན་མོངས་ཕྲག་དོག་འཇོམས་མཛད་པ། །ལས་རབ་དབང་

ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་རོལ་བ་ལས། །ཤར་

ཕྱོགས་སྒོ་ཁྱུད་ཟླ་བའི་གདན་སྟེང་དུ། །ས་ཁམས་རྣམ་དག་སྒོ་མ་ལྕགས་ཀྱུ་

མ། །བྱམས་པ་ཚད་མེད་ཞི་བའི་ལས་རྣམས་སྒྲུབ། །རྒྱུད་དྲུག་ལས་དང་ཉོན་མོངས་

ཞི་མཛད་མ། །རྡོ་རྗེ་ལྕགས་ཀྱུ་མ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་

མེད་རོལ་བ་ལས། །ལྷོ་ཕྱོགས་སྒོ་ཁྱུད་ཟླ་བའི་གདན་སྟེང་དུ། །ཆུ་ཁམས་རྣམ་དག་སྒོ་

མ་ཞགས་པ་མ། །སྙིང་རྗེ་ཚད་མེད་རྒྱས་པའི་ལས་རྣམས་སྒྲུབ། །ཚེ་དང་ཡེ་ཤེས་མ་

ལུས་རྒྱས་མཛད་མ། །རྡོ་རྗེ་ཞགས་པ་མ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་

གཉིས་མེད་སྦྱོར་བ་ལས། །ནུབ་ཕྱོགས་སྒོ་ཁྱུད་ཟླ་བའི་གདན་སྟེང་དུ། །མེ་ཁམས་

རྣམ་དག་སྒོ་མ་ལྕགས་སྒྲོག་མ། །དགའ་བ་ཚད་མེད་དབང་གི་ལས་རྣམས་

སྒྲུབ། །ཁམས་གསུམ་མ་ལུས་དབང་དུ་སྡུད་མཛད་མ། །རྡོ་རྗེ་ལྕགས་སྒྲོག་མ་ལ་ཕྱག་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

འཚལ་ལོ། །ཡབ་ཡུམ་ཐབས་ཤེས་གཉིས་མེད་སྦྱོར་བ་ལས། །བྱང་ཕྱོགས་སྒོ་ཁྱུད་

ཟླ་བའི་གདན་སྟེང་དུ། །རླུང་ཁམས་རྣམ་དག་སྒོ་མ་དྲིལ་བུ་མ། །བཏང་སྙོམས་ཚད་

མེད་དྲག་པོའི་ལས་རྣམས་སྒྲུབ། །དགྲ་བགེགས་མངོན་སྤྱོད་ལས་ཀྱིས་ཚར་གཅོད་

མ། །རྡོ་རྗེ་དྲིལ་བུ་མ་ལ་ཕྱག་འཚལ་ལོ། །གིང་ལྔ་གཟའ་གདོང་བེག་ཙེ་ལྕམ་སྲིང་

དང་། །གནས་གསུམ་དཔའ་བོ་དཔའ་མོ་མཁའ་འགྲོའི་ཚོགས། །ཆོས་འཁོར་སྐྱོང་བའི་

"སྲུང1་མ་ཐམས་ཅད་ལ། །སྒོ་གསུམ་གུས་པས་ཕྱག་འཚལ་སྐྱབས་སུ་མཆི། །ཞེས་

སོ། །སྐབས་འདིར་ཕྱག་རྒྱ་ལས་མི་ཉུང་བར་བྱ་དགོས་པ་བླ་མ་དགོངས་འདུས་ལས་བཤད་དོ། །

གསུམ་པ་ངག་གི་སྡིག་སྒྲིབ་"སྦྱོང2་བ་བཟླས་པ་སྔགས་ཀྱི་བཤགས་པ་ནི། ༈ རང་གི་སྤྱི་བོར་པད་

ཟླའི་གདན་ལ་བཅོམ་ལྡན་འདས་རྡོ་རྗེ་སེམས་དཔའི་ཐུགས་ཀར་ཟླ་བའི་སྟེང་དུ་ཧཱུཾཿ 

ཡིག་སྔགས་ཕྲེང་དང་བཅས་པ་ལས་འོད་ཟེར་འཕྲོས། བདེ་བར་གཤེགས་པ་སྲས་

བཅས་ཀྱི་ཐུགས་རྒྱུད་བསྐུལ་ཞིང་བྱིན་བརླབས་བསྡུས། དེ་ལས་སྐུ་དང་ཡེ་ཤེས་ཀྱི་

བདུད་རྩིའི་རྒྱུན་བབས། ཞབས་ཀྱི་མཐེ་བོང་ལས་ལུད། བདག་དང་ཕ་མར་གྱུར་པའི་

སེམས་ཅན་རྣམས་ཀྱི་སྤྱི་བོའི་ཚངས་པའི་བུ་ག་ནས་ཞུགས། འཁོར་བ་ཐོག་མ་མེད་

པ་ནས་བསགས་པའི་ལས་ཉོན་གྱི་སྡིག་སྒྲིབ་དམ་ཚིག་ཉམས་ཆགས་ཉེས་ལྟུང་

ཐམས་ཅད་"དུ3་ཁུའི་རྣམ་པར་རྐང་པའི་མཐེབ་སོར་དང་བཤང་གཅིའི་ལམ་ནས་

འཐེན་ཏེ། ལུས་ཤེལ་གོང་དྲི་མ་མེད་པ་ལྟ་བུར་གྱུར་པར་བསམ་ལ། པདྨ་ཧེ་རུ་ཀའི་ཡིག་བརྒྱ་བརྒྱ་

རྩ་ལས་མི་ཉུང་བ་དང་། གཞན་ཡང་སྡིག་སྒྲིབ་སྦྱངས་པའི་སྔགས། ཧྲཱིཿ བཛྲ་ཀྲོ་དྷཱ་ཧ་ཡ་"གྲཱི4་ཝ་ཧུ་ལུ་ཧུ་

1  སེར་བྱེས། ༢༡བ༤ན།  བསྲུང    * སྲུང

2  སེར་བྱེས། ༢༡བ༥ན།  སྦྱོངས    * སྦྱོང

3  སེར་བྱེས། ༢༢ན༥ན།  དུད    * དུ

4  སེར་བྱེས། ༢༢བ༢ན།  གྷྲི    * གྲཱི

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལུ་ཧཱུཾ་ཕཊ། བཛྲ་ཛྙཱ་ན་ས་ཏྭ་མ་མ་ཀཱ་ཡ་ཝ་ཀ་ཙིཏྟཱ་ས་མ་ཡ་ཨཱཿ ཨཱཿ ༀ་བཛྲ་ས་ཏྭ་ཧཱུཾ། 

ཞེས་ཉེར་གཅིག་ལ་སོགས་པ་བཟླས་པར་བྱའོ། །

བཞི་པ་ཡིད་ཀྱི་སྡིག་སྒྲིབ་སྦྱོང་བ་བརྗོད་མེད་ཀློང་གི་བཤགས་པ་ནི། ཧཱུཾ། ཡེ་ཤེས་སྐུ་མཆོག་རང་

བཞིན་དཀྱིལ་འཁོར་འདིར། །ཟླ་རྒྱས་བཞིན་དུ་སྤྲོས་པ་མི་མངའ་ཡང་། །ཐུགས་རྗེ་ཉི་

གསལ་འོད་བཞིན་སྙོམས་མཛད་པ། །འདིར་གཤེགས་བདག་ལ་དགོངས་ཤིང་

བཞུགས་སུ་གསོལ། །བརྗོད་མེད་ཤེས་རབ་མི་གཡོ་ཆོས་ཀྱི་སྐུ། །བདེ་ཆེན་ལོངས་

སྤྱོད་རྫོགས་སྐུ་རིགས་ལྔའི་གཙོ། །ཐུགས་རྗེ་ཐབས་མཁས་རྒྱ་ཆེན་རོལ་པའི་ལྷ། །ཞི་

ཁྲོ་སྤྲུལ་པའི་སྐུ་ལ་ཕྱག་འཚལ་ལོ། །དངོས་སུ་འབྱོར་དང་ཡིད་ཀྱིས་རྣམ་སྤྲུལ་

པའི། །ཀུན་ཏུ་བཟང་པོ་བླ་མེད་མཆོད་སྤྲིན་གྱིས། །མཁའ་དབྱིངས་རྣམ་དག་རྒྱ་ཆེར་

ཡོངས་བཀོད་དེ། །ཕྱི་ནང་གསང་བའི་མཆོད་པ་རྒྱ་མཚོས་མཆོད། །ཀུན་ཏུ་བཟང་མོ་

གསང་བའི་བྷ་ག་ལ། །རྒྱལ་བའི་དཀྱིལ་འཁོར་རབ་འབྱམས་མ་ལུས་ཀུན། །འདུ་

འབྲལ་མེད་པའི་ངང་དུ་རོ་གཅིག་པས། །གཉིས་མེད་བྱང་ཆུབ་སེམས་ཀྱི་མཉེས་གྱུར་

ཅིག །སེམས་ཀྱི་རང་བཞིན་ཆོས་དབྱིངས་ནམ་མཁའ་ཆེ། །ཆོས་རྣམས་རྣམ་དག་ཡེ་

ནས་འོད་གསལ་ཞིང་། །རྣལ་འབྱོར་ཉིད་དབྱིངས་སྨྲ་བསམ་ལས་འདས་པའི། །མཉམ་

ཉིད་བྱང་ཆུབ་སེམས་ལ་རྟག་ཏུ་འདུད། །ཀུན་བཟང་རྫོགས་ཆེན་ཡེ་ནས་བརྡལ་བ་

ལ། །ཕྱི་ནང་གསང་བར་བཀོད་པའི་དཀྱིལ་འཁོར་ནི། །སྣང་སྲིད་རྣམ་དག་ལྷ་དང་ལྷ་

མིའི་དབྱིངས། །བྱུང་དང་འབྱུང་འགྱུར་ཡབ་ཡུམ་ལྷུན་རྫོགས་རྣམས། །གསང་ཆེན་

རབ་དགྱེས་བཟུང་ཆེན་བདག་ཉིད་མའི། །མཁའ་དབྱིངས་ཀློང་ཡངས་པདྨ་འཁྱིལ་བ་

ལ། །གཉིས་མེད་ཐིག་ལེ་ཆེན་པོར་འོད་གསལ་ཞིང་། །མ་བཅོས་སྤྲོས་མེད་བྱང་ཆུབ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

སྙིང་པོའི་སྐུ། །ཅི་ཡང་སྣང་བ་བདེ་ཆེན་གཡུ་དྲུང་ལྷ། །འདུ་འབྲལ་མེད་པ་གསང་བའི་

དཀྱིལ་འཁོར་འདིར། །བདག་ཉིད་ཆེན་པོ་རིགས་ལྔ་ཡབ་ཡུམ་དང་། །བྱང་ཆུབ་ལྕམ་

"དྲལ1་ཁྲོ་བོ་ཁྲོ་མོའི་ཚོགས། །རྡོ་རྗེ་ལྷ་མོ་ཚོགས་རྗེ་ཚོགས་ཀྱི་བདག །རིགས་ལྔ་

དཔལ་ཆེན་ཁྲོ་བོ་ཡབ་ཡུམ་བཅུ། །གནས་དང་ཡུལ་གྱི་ཕྱག་རྒྱ་སྒོ་མ་བཞི། །ཡེ་ཤེས་

སྤྲུལ་པའི་ལྷ་ཚོགས་མང་པོ་དང་། །མ་ལྟར་བྱམས་ཤིང་སྲིང་ལྟར་དུང་ལ་

སོགས། །ལེགས་ཉེས་སྟངས་འཛིན་དམ་ཚིག་རྗེས་གཅོད་མ། །ཕྱི་ནང་མཁའ་འགྲོ་

རྣལ་འབྱོར་མ་ཡི་ཚོགས། །དབང་འགྱུར་རྡོ་རྗེ་དམ་ཅན་དགོངས་སུ་གསོལ། །ཧཱུཾ 

ཐུགས་རྗེའི་གདུང་འཚོབ་རིག་འཛིན་བདག་ཅག་གི །འགྲོ་བའི་དོན་དུ་བྱང་ཆུབ་

སེམས་བསྐྱེད་དེ། །བླ་མེད་གོ་འཕང་"བགྲོད2་པར་བྱ་བའི་ཕྱིར། །བསྟན་པ་རྒྱ་མཚོ་

སོ་སོའི་འདུལ་ཁྲིམས་དང་། །སྐུ་གསུང་ཐུགས་དང་མཉམ་སྦྱོར་སྡོམ་པའི་མཆོག །རྡོ་

རྗེ་འདའ་བཀའ་དམ་ཚིག་གཉན་གྱི་གཏེར། །སྤྱི་དང་ཁྱད་པར་ལྷག་པའི་དམ་ཚིག་

རྣམས། །སྔ་ཕྱིར་ནོས་ཤིང་གཉེར་དུ་སྨྲས་སོ་འཚལ། །ཡུན་དུ་མི་གཏོང་འདའ་བར་མི་

བགྱིད་ཅིང་། །དོན་ལ་གོ་ཞིང་ལྡོག་སེམས་མ་མཆིས་ཀྱང་། །སྡོད་བྱ་ལོང་ཡོད་སྙམ་

པའི་ལེ་ལོ་ཡི། །ཀློང་དུ་མ་གྱུར་རྩལ་ཤུགས་ཆུང་བ་དང་། །ཤེས་བཞིན་མི་ལྡན་བག་

མེད་དབང་གྱུར་ཏེ། །བསྒོམ་ལ་མི་བརྩོན་བསྙེན་"སྒྲུབ3་གཡེལ་ལ་སོགས། །ཚོར་དང་

མི་ཚོར་མ་རིག་དབང་གིས་ནི། །སྟོན་པའི་བཀའ་དང་དམ་ལས་འདས་གྱུར་ཏེ། །རྣལ་

འབྱོར་གང་ཞིག་དམ་ཚིག་ཉམས་པ་དང་། །སྐད་ཅིག་ཙམ་ཡང་འཕྲད་པར་མི་བྱ་

1  སེར་བྱེས། ༢༤ན༢ན།  བྲལ    * དྲལ

2  སེར་བྱེས། ༢༤བ༡ན།  བསྒྲོད    * བགྲོད

3  སེར་བྱེས། ༢༥ན༡ན།  བསྒྲུབ    * སྒྲུབ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཞེས། །བཀའ་ལས་བྱུང་ཞིང་དེ་ལྟར་མ་ལྕོགས་ཏེ། །གསང་སྒོ་འཆོལ་བས་དབྱེ་

གསལ་དཀའ་བ་དང་། །མངོན་ཤེས་མེད་པའི་སྐྱོན་ཅན་མ་རྟོགས་ཏེ། །ཉམས་དང་

ཚོགས་འདྲེས་ཉམས་པ་བསྐང་བ་དང་། །ཉམས་དང་སྣོད་མིན་རྣམས་ལ་ཆོས་བཤད་

དང་། །ཉམས་ལ་མི་འཛེམས་ཉམས་པའི་སྐྱོན་ལ་སོགས། །ཉམས་དང་འགྲོགས་ཤིང་

ཉམས་པ་དེ་དག་གིས། །ཉམས་གྲིབ་སྐྱོན་གྱིས་གོས་པར་གྱུར་ཏེ་འཚལ། །ཚེ་འདིའི་

རྐྱེན་དང་ཡུན་གྱི་སྒྲིབ་གྱུར་རྣམས། །རབ་གནོང་འགྱོད་པའི་སེམས་ཀྱི་མཐོལ་ལོ་

བཤགས། །བྱམས་པའི་ཐུགས་རྗེས་བདག་ལ་དགོངས་ནས་ཀྱང་། །གཉིས་མེད་

དབྱིངས་ལས་མི་འགྱུར་བདག་བཀོད་དེ། །མི་དམིགས་བཏང་སྙོམས་ངང་དུ་བཞུགས་

ནས་ཀྱང་། །གཉིས་མེད་དོན་གྱིས་ཚངས་པར་"སྩལ1་དུ་གསོལ། །དོན་དམ་བརྗོད་

མེད་སྤྲོས་ལས་འདས་པ་ལ། །རྣམ་རྟོག་གང་ཡང་དམིགས་པར་མི་འགྱུར་ཞིང་། །ཀུན་

རྫོབ་སྒྱུ་མ་ཙམ་གྱི་དབང་གིས་ནི། །ནོངས་པར་མཆིས་རྣམས་རབ་ནོངས་བཟོད་པར་

གསོལ། །ཞེས་སྡིག་སྒྲིབ་དང་ཉམས་ཆགས་ཐམས་ཅད་ཡེ་ནས་རང་བཞིན་གྱིས་མ་གྲུབ་པའི་དོན་ལ་མཉམ་པར་

གཞག་སྟེ་ཆོས་ཉིད་ཀྱི་ཀློང་དུ་བཟླ་བར་བྱའོ། །ལྔ་པ་སྒོ་གསུམ་ཐུན་མོང་གི་སྡིག་སྒྲིབ་སྦྱོང་བ་འགྱོད་ཚངས་ཀྱི་སྨྲེ་

སྔགས་གསོལ་ཏེ་བཤགས་པ་ནི། རྒྱས་པར་སྤྲོ་ན་རུས་ཟུངས་བཞིའི་བཤགས་པ་ཚང་བར་བྱེད་ན་ལེགས་པས།  དེ་

ལྟར་ན་བརྗོད་མེད་ཀྱི་བཤགས་པ་གོང་དུ་སོང་ཟིན་པས་མ་དགོས་ཤིང་། ན་རག་དོང་སྤྲུག །རྡོ་རྗེ་དཔལ་ཆེན། ཡེ་ཤེས་

མཁའ་འགྲོ་སྟེ་རུས་ཟུངས་ལྷག་མ་གསུམ་ཡང་དྲི་མེད་བཤགས་རྒྱུད་ལས་བྱུང་བ་བཞིན་བྱའོ། །

བསྡུ་ན་ཡང་། ཧཱུཾ། ཆོས་ཀྱི་དབྱིངས་ཉིད་སྤྲོས་པ་མེད་པ་ལ། །ཡོད་མེད་གཉིས་སུ་

བལྟ་བ་ཐང་རེ་ཆད། །དངོས་པོར་མཚན་མར་འཛིན་པ་ཉོན་རེ་མོངས། །སྤྲོས་མེད་

1  སེར་བྱེས། ༢༥བ༤ན།  རྩལ    * སྩལ

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བདེ་ཆེན་ཀློང་དུ་བཤགས་པར་བགྱི། །ཀུན་ཏུ་བཟང་པོ་བཟང་ངན་མེད་པ་ལ། །གཙང་

དང་དམེ་བར་བལྟ་བ་ཐང་རེ་ཆད། །བཟང་ངན་གཉིས་སུ་འཛིན་པ་ཉོན་རེ་

མོངས། །ཀུན་བཟང་བདེ་ཆེན་ཀློང་དུ་བཤགས་པར་བགྱི། །མཉམ་པ་ཉིད་ལ་ཆེ་ཆུང་

མེད་པ་ལ། །བདག་དང་གཞན་དུ་བལྟ་བ་ཐང་རེ་ཆད། །ཆེ་ཆུང་གཉིས་སུ་འཛིན་པ་

ཉོན་རེ་མོངས། །མཉམ་ཉིད་བདེ་ཆེན་ཀློང་དུ་བཤགས་པར་བགྱི། །བྱང་ཆུབ་སེམས་

ལ་སྐྱེ་ཤི་མེད་པ་ལ། །འདི་དང་ཕྱི་མར་བལྟ་བ་ཐང་རེ་ཆད། །སྐྱེ་ཤི་གཉིས་སུ་འཛིན་

པ་ཉོན་རེ་མོངས། །འཆི་མེད་གཡུང་དྲུང་ཀློང་དུ་བཤགས་པར་བགྱི། །ཐིག་ལེ་ཆེན་

པོ་གྲྭ་ཟུར་མེད་པ་ལ། །གཟུགས་དང་རྫས་སུ་བལྟ་བ་ཐང་རེ་ཆད། །གྲྭ་ཟུར་དབྱིངས་

སུ་འཛིན་པ་ཉོན་རེ་མོངས། །ཀུན་ནས་ཟླུམ་པོ་ཐིག་ལེའི་ཀློང་དུ་བཤགས། །དུས་

གསུམ་འགྱུར་བ་མེད་པའི་ངང་ཉིད་ལ། །ཐོག་མ་མཐའ་མར་བལྟ་བ་ཐང་རེ་ཆད། །འཕྲོ་

འགྱུར་གཉིས་སུ་འཛིན་པ་ཉོན་རེ་མོངས། །དུས་གསུམ་འགྱུར་བ་མེད་པའི་ཀློང་དུ་

བཤགས། །རང་བྱུང་ཡེ་ཤེས་རྩོལ་གྲུབ་བྲལ་བ་ལ། །རྒྱུ་འབྲས་གཉིས་སུ་བལྟ་བ་ཐང་

རེ་ཆད། །རྩོལ་གྲུབ་གཉིས་སུ་འཛིན་པ་ཉོན་རེ་མོངས། །རང་བྱུང་རྩོལ་མེད་ཀློང་དུ་

བཤགས་པར་བགྱི། །རིག་པ་ཡེ་ཤེས་རྟག་ཆད་བྲལ་བ་ལ། །"གཟུང1་འཛིན་གཉིས་

སུ་བལྟ་བ་ཐང་རེ་ཆད། །རྟག་ཆད་གཉིས་སུ་འཛིན་པ་ཉོན་རེ་མོངས། །རིག་པ་ཡེ་

ཤེས་ཀློང་དུ་བཤགས་པར་བགྱི། །ཆོས་ཉིད་རྣམ་དག་སྤྲོས་པ་མེད་པ་ལས། །ཟུག་རྔུ་

གཉིས་སུ་བལྟ་བ་ཐང་རེ ་ཆད། །མཐའ་དབུས་གཉིས་སུ་འཛིན་པ་ཉོན་རེ ་

མོངས། །ཆོས་ཉིད་རྣམ་དག་ཀློང་དུ་བཤགས་པ་བགྱི། །གཞལ་ཡས་ཁང་ལ་ཡངས་

1  སེར་བྱེས། ༢༧ན༤ན།  བཟུང    * གཟུང

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དོག་མེད་པ་ལ། །ཕྱི་དང་ནང་དུ་བལྟ་བ་ཐང་རེ་ཆད། །ཡངས་དོག་གཉིས་སུ་འཛིན་པ་

ཉོན་རེ་མོངས། །གཞལ་ཡས་ཡངས་དོག་མེད་པའི་ཀློང་དུ་གཤགས། །ཡུམ་གྱི་མཁའ་

ལ་མཐོ་དམན་མེད་པ་ལ། །སྟེང་དང་འོག་ཏུ་བལྟ་བ་ཐང་རེ་ཆད། །མཐོ་དམན་གཉིས་

སུ་འཛིན་པ་ཉོན་རེ་མོངས། །བྷ་ག་ཡངས་དོག་མེད་པའི་ཀློང་དུ་བཤགས། །ཆོས་ཀྱི་

སྐུ་ལ་གཉིས་སུ་མེད་པ་ལ། །ཕྱི་དང་ནང་དུ་བལྟ་བ་ཐང་རེ་ཆད། །སྣོད་བཅུད་གཉིས་

སུ་འཛིན་པ་ཉོན་རེ་མོངས། །ཆོས་སྐུ་འགྱུར་བ་མེད་པའི་ཀློང་དུ་བཤགས། །མ་རིག་

འཁྲུལ་པའི་སེམས་ཅན་སྙིང་རེ་རྗེ། །གཟུགས་མེད་ཆོས་ལ་དངོས་པོ་མཚན་མར་

འཛིན། །གང་ཟག་འཁྲུལ་བའི་སེམས་འདི་ཡོངས་རེ་གོལ། །སྐྱེ་མེད་ཆོས་ལ་ང་དང་

བདག་ཏུ་རྟོག །སྣང་སྲིད་སྒྱུ་མ་ཡིན་པར་མི་ཤེས་པར། །ཟང་ཟིང་ནོར་ལ་སེམས་ཀྱི་

ཆགས་པ་སྐྱེས། །འཁོར་བ་རང་བཞིན་མེད་པར་མི་ཤེས་པར། །གཉེན་བཤེས་འཁྲུལ་

བའི་གྲོགས་ལ་རྟག་པར་འཛིན། །མི་ཤེས་སྐྱེ་བོའི་བློ་འདི་ཡོངས་རེ་གོལ། །བདེན་

པའི་དོན་བོར་ཡི་དྭགས་ལས་ལ་བརྩོན། །སྟོན་པའི་བཀའ་བོར་མི་ཆོས་གཡེངས་བས་

བསླུས། །རང་རིག་དོན་མེད་གཡེང་བའི་ལས་ལ་བརྩོན། །འདི་འདྲའི་དོན་མེད་སེམས་

ཅན་སྙིང་རེ་རྗེ། །དབྱེ་སྲིད་མེད་པའི་ཀློང་དུ་བཤགས་པར་བགྱི། །ཞེས་པ་དང་། 

ཧཱུཾ། བདག་གིས་དང་པོ་བྱང་ཆུབ་སེམས་བསྐྱེད་ནས། །གྲུབ་པའི་རིག་འཛིན་

དབང་ཕྱུག་གོ་འཕང་དུ། །ཡི་དམ་ལྷ་དང་རྡོ་རྗེ་སློབ་དཔོན་ལ། །འདའ་བར་མི་བྱ་བསྲུང་

བར་དམ་བཅས་ཏེ། །ལས་ངན་དབང་གྱུར་སྐྱེ་བོ་བདག་འདྲ་བ། །འདོད་ཆགས་ཞེ་སྡང་

གཏི་མུག་དབང་དུ་གྱུར། །སྐུ་ཡི་དམ་ཚིག་ཉམས་པ་མཐོལ་ལོ་བཤགས། །ཡི་དམ་ལྷ་

ཡི་ཕྱག་རྒྱ་མི་གསལ་ཏེ། །སྔགས་དང་བཟླས་བརྗོད་བསྙེན་པའི་གྲངས་ཀྱང་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ཆག །བསྙེན་སྒྲུབ་བསྐང་ཕྱིར་དུས་ཀྱི་ཆོ་ག་ཆག །ཉ་ཤི་དུས་དྲུག་མཆོད་པ་ལོ་ཟླ་

འདས། །ཁས་བླངས་དམ་བཅས་བཞིན་དུ་མ་བགྱིས་ཏེ། །གསུང་གི་དམ་ཚིག་ཉམས་

པ་མཐོལ་ལོ་བཤགས། །སྙན་ཁུང་བརྒྱུད་ནས་ཐུགས་ཀྱི་དཀྱིལ་འཁོར་དུ། །ལྟ་སྤྱོད་

གསང་བའི་མན་ངག་གཉེར་གཏད་པ། །སྤྱོད་པ་གཡེལ་བས་མན་ངག་གཉེར་མ་

ཐུབ། །ཉམས་ཤིང་ཚོགས་ཆག་ཉམས་པའི་སྐྱོན་དང་འདྲེས། །ཐུགས་ཀྱི་དམ་ཚིག་

ཉམས་པ་མཐོལ་ལོ་བཤགས། །སྣང་གསལ་སྒྲོན་མེ་རྡོ་རྗེ་སློབ་དཔོན་དང་། །དམ་

ཚིག་ཟུང་གིས་འབྲེལ་བའི་ཡུམ་རྣམས་ལ། །སྙིང་ནས་སྨོད་ཅིང་ཐུགས་དང་འགལ་

གྱུར་པ། །བཀའ་ཆད་གནས་སུ་གྱུར་པ་མཐོལ་ལོ་བཤགས། །དམ་ཚིག་བསྲུང་བས་

འབྲེལ་བའི་མཆེད་ལྕམ་ལ། །སྐུ་བརྡུངས་འགྲན་སེམས་ཞེ་སྡང་བསྡིགས་ལ་

སོགས། །ངན་སོང་གསུམ་གྱི་སྡུག་བསྔལ་མི་བཟོད་པར། །ལྟུང་"བའི1་ལུ་གུ་རྒྱུད་དེ་

རྒྱུན་ཐག་ཆོད། །དབྱིངས་ཉིད་ནམ་མཁའི་དབྱིངས་སུ་བཟོད་པར་གསོལ། །བཟོད་

པར་གསོལ་ལོ་ཚངས་པར་སྩལ་དུ་གསོལ། །ཞེས་དང་། གཞན་ཡང་བཤགས་པའི་རིགས་ཅི་རིགས་

ཅི་འགྲུབ་ལ་གཙོ་བོར་འབད་དོ། །

དྲུག་པ་སླན་ཆད་དམ་བཅའ་བ་ནི། ༀ། རྣལ་འབྱོར་དབང་པོ་ཡེ་ཤེས་མཐར་ཕྱིན་

པ། །འགྲོ་ལ་ཕན་མཛད་ཐུགས་རྗེས་དབང་བསྒྱུར་ཞིང་། །སྲིད་པ་གསུམ་གྱི་གཉེན་

གྱུར་གཅིག་པུ་པ། །ལྷ་ཡི་ལྷ་ཁྱོད་བདག་ལ་དགོངས་སུ་གསོལ། །བདེ་བར་གཤེགས་

པའི་སྤྲུལ་པ་རྒྱ་མཚོ་དང་། །རྣལ་འབྱོར་དབང་ཕྱུག་གྲུབ་པའི་ཚོགས་ཆེན་པོ། །ལྷ་དང་

ལྷ་མིན་སྔགས་འཆང་དམ་ཚིག་ཅན། །ཀུན་ནས་འདུས་པ་རྣམས་ཀྱང་དགོངས་སུ་

1  སེར་བྱེས། ༢༩བ༣ན།  པའི    * བའི

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གསོལ། །བདག་ནི་རྒྱལ་སྲས་མཐོ་རིས་ལོངས་སྤྱོད་དང་། །འདོད་པའི་ཡོན་ཏན་

བདག་སྒྲུབ་མ་ལགས་ཏེ། །འགྲོ་ལ་སྙིང་བརྩེ་ཁོ་ནས་དོན་བརྩོན་པ། །འདི་ལ་ཀུན་

མཁྱེན་ཁྱོད་ནི ་དགོངས་སུ་གསོལ། །མགོན་པོ་ཡེ་ཤེས་སྒྲིབ་པ་མི་མངའ་

བས། །བདག་གིས་ལྷག་པའི་བསམ་པ་ཁྱེད་ཀྱིས་མཁྱེན། །འཕགས་མཆོག་སྤྱན་སྔར་

ཇི་ལྟར་དམ་བཅས་པ། །སུན་པར་མ་བགྱིད་མགོན་ཁྱོད་བསླུ་མ་ལགས། །སྙིང་ནས་

བདག་ནི་ཁེ་དང་གྲགས་ལ་སོགས། །གཡོ་དང་ཟང་ཟིང་སེམས་ནི་གཏན་སྤངས་

ནས། །གཞན་དོན་སྒྲུབ་པ་གཅིག་པུའི་སེམས་བཞག་སྟེ། །རྣལ་འབྱོར་སྤྱོད་པ་ཆེན་པོ་

བདག་གི་སྤྱད། །ཀུན་ཏུ་བཟང་པོ་བླ་ན་མེད་པ་ཡི། །བྱང་ཆུབ་མཆོག་ཏུ་བདག་གིས་

སེམས་བསྐྱེད་དེ། །དོན་དམ་དང་ནི་ཀུན་རྫོབ་བྱང་ཆུབ་སེམས། །དེང་ནས་ཚུལ་

བཞིན་ཡོངས་སུ་བཟུང་བར་བགྱི། །སྲོག་ཆགས་ཐམས་ཅད་གལ་ཏེ་བདུད་གྱུར་

ནས། །དུམ་བུ་སྟོང་དུ་བདག་གི་ལུས་གཏུབས་ཀྱང་། །བྱང་ཆུབ་སེམས་མཆོག་ཤེས་

རབ་སྙིང་རྗེ་དང་། །ཡི་དམ་རྒྱལ་བ་ཁྱེད་ནི་ཡོངས་མི་སྤོང་། །རྡོ་རྗེའི་དམ་ཚིག་ཆེན་

པོ་རྣམས་དང་ནི། །རྡོ་རྗེ་སློབ་དཔོན་རྡོ་རྗེ་མཆེད་ལྕམ་དང་། །གཞན་ཡང་ཐེག་པ་

མཆོག་ལ་བཞུགས་པ་རྣམས། །སྲོག་གི་ཕྱིར་ཡང་མི་གཏོང་ཅི་ནུས་བསྲུང་། །འཁོར་

བ་བདག་མེད་སྒྱུ་མའི་རང་བཞིན་ལ། །བདག་ནི་འཇིགས་པ་ཅི་ཡང་མ་མཆིས་ཏེ། །མ་

རིག་སྐྱེ་བོ་རྣམས་ཀྱི་དོན་སླད་དུ། །ཕྱི་མཐར་ཐུག་གི་བར་དུ་གནས་པར་སྤྲོ། །གཞན་

དོན་འཁོར་བ་རྣམས་སུ་སྤྱོད་པ་ན། །བྱང་ཆུབ་སྤྱོད་པ་རླབས་ཆེན་བདག་གིས་

སྤྱད། །འགྲོ་དྲུག་སེམས་ཅན་རྣམས་ལ་ཕན་གདགས་ཕྱིར། །རང་དབང་དུ་ནི་སྐྱེ་བ་

བླང་བར་བགྱི། །བདག་ནི་ཡོངས་སུ་བཟུང་བའི་འཇིག་རྟེན་ནམ། །མྱ་ངན་འདས་པ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

སྤྲོ་བ་མ་མཆིས་ཏེ། །གང་དང་གང་དུ་སྡུག་བསྔལ་གནས་རྣམས་སུ། །བསྐལ་པ་རྒྱ་

མཚོར་གནས་ཤིང་གནས་པར་བགྱི། །སྲིད་པར་ཡུན་རིང་དུས་སུ་བརྩོན་པ་ན། །བྱང་

ཆུབ་སེམས་དཔའི་ཡི་དམ་ལགས་པས་ན། །ཇི་བཞིན་ངན་སོང་སྟོང་པར་མ་གྱུར་

བ། །དེ་སྲིད་བདག་གིས་སྐྱོ་བའི་སེམས་མི་"བསྐྱེད1། །ཤེས་རབ་ཐབས་ཀྱིས་འགྲོ་

བའི་དོན་བགྱིད་པ། །སྙིང་རྗེའི་ལོངས་སྤྱོད་དེ་ལས་མ་མཆིས་པས། །སེམས་དམྱལ་

ཡི་དྭགས་གཤིན་རྗེའི་འཇིག་རྟེན་ཡང་། །ལྷ་ཡི་དགའ་ཚལ་ལྟ་བུར་བལྟ་བར་

བགྱི། །འགྲོ་ལ་ཐུགས་བརྩེས་དཔལ་གྱི་མགུར་ལས་གསུངས། །རྣལ་འབྱོར་དམ་

ཆོས་བདུད་རྩི་མཆོག་རྣམས་ནི། །བདག་གི་འཇིག་རྟེན་ཐུག་པ་མ་མཆིས་པར། །ཇི་

ལྟར་འཚམས་པ་བཞིན་དུ་རྒྱས་པར་བགྱི། །སྲིད་པར་ལས་དང་རྐྱེན་གྱི་དབང་གྱུར་

ཏེ། །གང་དང་གང་དུ་དམ་ཆོས་འཇིག་པ་དེར། །མེ་ཚོགས་སྤུ་གྲིའི་སོ་ཡང་བརྒལ་

ནས་ནི། །ཕྱི་མཐར་ཐུག་གི་བར་དུ་དམ་ཆོས་བཟུང་། །བླ་མེད་བྱང་ཆུབ་མཆོག་ཏུ་

སེམས་བསྐྱེད་དེ། །སྒྲུབ་པ་མཆོག་ཏུ་བཞུགས་པའི་སྐྱེ་བོ་ལ། །ཚེ་རབས་རྣམས་སུ་

མཐུ་རྩལ་ཅི་མཆིས་ཀྱིས། །སྐྱེས་ཆེན་རྣམས་ཀྱི་དགོངས་པ་རྟག་ཏུ་བསྐང་། །དམ་

པའི་ཆོས་དང་བསྒྲུབ་པའི་བགེགས་གྱུར་པ། །མི་དང་མི་མིན་གདུག་པ་གང་ཡང་

རུང་། །བདག་གིས་ཞི་དང་ཁྲོ་བོའི་འཕྲིན་ལས་ཀྱིས། །ཡོངས་སུ་ཞི་ཞིང་རྣམ་པར་

གཞོམ་པར་བགྱི། །རྣལ་འབྱོར་མཆོག་གི་ཐེག་ཆེན་བླ་མེད་དང་། །རྡོ་རྗེ་རྒྱལ་པོ་ཁྱེད་

ལ་བརྟེན་ནས་ནི། །སངས་རྒྱས་ཞིང་སྦྱངས་འགྲོ་ལ་སྨན་སླད་དུ། །བྱང་ཆུབ་སྙིང་པོ་

བདག་གི་རྟོགས་པར་བགྱི། །བདག་ནི་འཕགས་མཆོག་ཕྱག་རྒྱ་མངོན་སྤྲུལ་ཏེ། །གལ་

1  སེར་བྱེས། ༣༡བ༤ན།  བསྐྱོད    * བསྐྱེད

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཏེ་སྐབས་མིན་འཆི་བའི་དུས་བྱུང་ཚེ། །གསང་སྔགས་མགོན་པོ་ཡེ་ཤེས་དཀྱིལ་

འཁོར་ཅན། །ཁྱོད་ཀྱི་ཞབས་ཀྱི་དྲུང་དུ་འཆི་བར་བགྱི། །སྲིད་གསུམ་སྡུག་བསྔལ་ཅི་

འདྲ་ཁྱེད་ཀྱིས་མཁྱེན། །དམྱལ་སོགས་མེ་དཔུང་ཞི་བར་བགྱིད་ལ་སོགས། །སེམས་

ཅན་དོན་ལ་མྱུར་དུ་བདག་འཆི་ན། །སྨན་པ་རྣམས་ཀྱིས་ནུས་མཐུ་"བསྩལ1་དུ་

གསོལ། །ཞེས་བརྗོད་དོ། །

གཉིས་པ་ཐུགས་དམ་བསྐང་བའི་རིམ་པ་ལ་བཞི། ཕྱི་ཐུན་"མོང2་མཆོད་པས་བསྐངས་བ། ནང་ཐུན་"མོང་

མ་ཡིན་པ་དམ་རྫས་"ཀྱིས3་བསྐངས་བ། གསང་བ་ཁྱད་པར་ཚོགས་ཀྱིས་བསྐང་བ།  དེ་ཁོ་ན་ཉིད་དོན་དམ་བྱང་ཆུབ་

སེམས་ཀྱིས་བསྐངས་བའོ། །དང་པོ་ནི། དཀྱིལ་འཁོར་གྱི་ཕྱོགས་བཞིར་རྡོ་རྗེ་ལས་པར་རྟགས་པ་བཞིས་ལྷའི་གར་ཆས་

སུ་ཞུགས་པའམ། མ་ཞུགས་ཀྱང་རུང་སྟེ། ཇི་ལྟར་ཡང་གུས་ཕྱག་ལན་གསུམ་སྔོན་དུ་འགྲོ་བས། འགྲེང་ནས་ཕྱོགས་སོ་

སོ་ནས་མཆོད་པས་རྫས་རྣམས་ཚིག་དང་བསྟུན་ནས་རིམ་བཞིན་ལག་ཏུ་བཏེག་ལ། ཧཱུཾ་ཧྲཱིཿ སྟོང་གསུམ་

འདིའམ་གཞན་དག་ན༔ ལྷ་རྫས་མཆོག་གི་ཡོན་ཆབ་འདི༔ རྒྱུ་རྐྱེན་རྣམ་པར་དག་པའི་

རྫས༔ བླ་མེད་མཆོག་གི་མཆོད་པ་སྟེ༔ བླ་མ་ཡི་དམ་མཁའ་འགྲོ་དང་༔ དམ་ཅན་རྒྱ་

མཚོ་ལ་སོགས་པའི༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་

དབང་དང་དངོས་གྲུབ་སྩོལ༔ སྟོང་གསུམ་འདིའམ་གཞན་དག་ན༔ ལྷ་རྫས་མཆོག་གི་

མེ་ཏོག་འདི༔ རྒྱུ་རྐྱེན་རྣམ་པར་དག་པའི་རྫས༔ བླ་མེད་མཆོག་གི་མཆོད་པ་སྟེ༔ བླ་

མ་ཡི་དམ་མཁའ་འགྲོ་དང་༔ དམ་ཅན་རྒྱ་མཚོ་ལ་སོགས་པའི༔ དཀྱིལ་འཁོར་ལྷ་

ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ སྟོང་

1  སེར་བྱེས། ༣༣ན༢ན།  རྩལ    * བསྩལ

2  སེར་བྱེས། ༣༣ན༣ན།  མོངས    * མོང

3  སེར་བྱེས། ༣༣ན༣ན།  ཀྱི    * ཀྱིས

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

གསུམ་འདིའམ་གཞན་དག་ན༔ ལྷ་རྫས་མཆོག་གི་བདུག་སྤོས་འདི༔ རྒྱུ་རྐྱེན་རྣམ་

པར་དག་པའི་རྫས༔ བླ་མེད་མཆོག་གི་མཆོད་པ་སྟེ༔ བླ་མ་ཡི་དམ་མཁའ་འགྲོ་དང་༔  

དམ་ཅན་རྒྱ་མཚོ་ལ་སོགས་པའི༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་སྩོལ༔ སྟོང་གསུམ་འདིའམ་གཞན་དག་ན༔ ལྷ་

རྫས་མཆོག་གི་མར་མེ་འདི༔ རྒྱུ་རྐྱེན་རྣམ་པར་དག་པའི་རྫས༔ བླ་མེད་མཆོག་གི་

མཆོད་པ་སྟེ༔ བླ་མ་ཡི་དམ་མཁའ་འགྲོ་དང་༔ དམ་ཅན་རྒྱ་མཚོ་ལ་སོགས་པའི༔ 

དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་

སྩོལ༔ སྟོང་གསུམ་འདིའམ་གཞན་དག་ན༔ ལྷ་རྫས་མཆོག་གི་དྲི་ཆབ་འདི༔ རྒྱུ་རྐྱེན་

རྣམ་པར་དག་པའི་རྫས༔ བླ་མེད་མཆོག་གི་མཆོད་པ་སྟེ༔ བླ་མ་ཡི་དམ་མཁའ་འགྲོ་

དང་༔ དམ་ཅན་རྒྱ་མཚོ་ལ་སོགས་པའི༔ དཀྱིལ་འཁོར་ལྷ་ཚོགས་ཐུགས་དམ་

བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ སྟོང་གསུམ་འདིའམ་གཞན་

དག་ན༔ ལྷ་རྫས་མཆོག་གི་ཞལ་ཟས་འདི༔ རྒྱུ་རྐྱེན་རྣམ་པར་དག་པའི་རྫས༔ བླ་མེད་

མཆོག་གི་མཆོད་པ་སྟེ༔ བླ་མ་ཡི་དམ་མཁའ་འགྲོ་དང་༔  དམ་ཅན་རྒྱ་མཚོ་ལ་སོགས་

པའི༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་

གྲུབ་སྩོལ༔ སྟོང་གསུམ་འདིའམ་གཞན་དག་ན༔ ལྷ་རྫས་མཆོག་གི་རོལ་མོ་འདི༔ རྒྱུ་

རྐྱེན་རྣམ་པར་དག་པའི་རྫས༔ བླ་མེད་མཆོག་གི་མཆོད་པ་སྟེ༔ བླ་མ་ཡི་དམ་མཁའ་

འགྲོ་དང་༔ དམ་ཅན་རྒྱ་མཚོ་ལ་སོགས་པའི༔ དཀྱིལ་འཁོར་ལྷ་ཚོགས་ཐུགས་དམ་

བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཞེས་དང་། 

ཧཱུཾ། འདི་ན་སྣ་ཚོགས་གཟུགས་མཆིས་ཀྱི། །གཟུགས་ཀྱི་ལྷ་མོ་གཟུགས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཆོག་འཛིན། །ནམ་མཁའི་ཁམས་ཀུན་ཡོངས་བཀང་ནས། །དཀྱིལ་འཁོར་ལྷ་

ཚོགས་སྤྱན་ལ་འབུལ། །སྣང་སྟོང་གཟུགས་ཀྱི་མཆོད་པ་འདི། །སྒྱུ་འཕྲུལ་གར་གྱིས་

བཞེས་ནས་ཀྱང་། །ཐུགས་དམ་བསྐོངས་ལ་དངོས་གྲུབ་སྩོལ། །འདི་ན་སྣ་ཚོགས་སྒྲ་

མཆིས་ཀྱི། །སྒྲ་ཡི་ལྷ་མོ་སྒྲ་མཆོག་འཛིན། །ནམ་མཁའི་ཁམས་ཀུན་ཡོངས་བཀང་

ནས། །དཀྱིལ་འཁོར་ལྷ་ཚོགས་སྙན་ལ་འབུལ། །གྲགས་སྟོང་སྒྲ་ཡི་མཆོད་པ་འདི། །སྒྱུ་

འཕྲུལ་གར་གྱི་བཞེས་ནས་ཀྱང་། །ཐུགས་དམ་བསྐོངས་ལ་དངོས་གྲུབ་སྩོལ། །འདི་

ན་སྣ་ཚོགས་དྲི་མཆིས་ཀྱི། །དྲི་ཡི་ལྷ་མོ་དྲི་མཆོག་འཛིན། །ནམ་མཁའི་ཁམས་ཀུན་

ཡོངས་བཀང་ནས། །དཀྱིལ་འཁོར་ལྷ་ཚོགས་ཤངས་ལ་འབུལ། །ཚོར་སྟོང་དྲི་ཡི་

མཆོད་པ་འདི། །སྒྱུ་འཕྲུལ་གར་གྱིས་བཞེས་ནས་ཀྱང་། །ཐུགས་དམ་བསྐོངས་ལ་

དངོས་གྲུབ་སྩོལ། །འདི་ན་སྣ་ཚོགས་རོ་མཆིས་ཀྱི། །རོ་ཡི་ལྷ་མོ་རོ་མཆོག་

འཛིན། །ནམ་མཁའི་ཁམས་ཀུན་ཡོངས་བཀང་ནས། །དཀྱིལ་འཁོར་ལྷ་ཚོགས་

ལྗགས་ལ་འབུལ། །མྱོང་སྟོང་རོ་ཡི་མཆོད་པ་འདི། །སྒྱུ་འཕྲུལ་གར་གྱིས་བཞེས་ནས་

ཀྱང་། །ཐུགས་དམ་བསྐོངས་ལ་དངོས་གྲུབ་སྩོལ། །འདི་ན་སྣ་ཚོགས་རེག་མཆིས་

ཀྱི། །རེག་བྱའི་ལྷ་མོ་རེག་མཆོག་འཛིན། །ནམ་མཁའི་ཁམས་ཀུན་ཡོངས་བཀང་

ནས། །དཀྱིལ་འཁོར་ལྷ་ཚོགས་སྐུ་ལ་འབུལ། །བདེ་སྟོང་རེག་བྱའི་མཆོད་པ་འདི། །སྒྱུ་

འཕྲུལ་གར་གྱིས་བཞེས་ནས་ཀྱང་། །ཐུགས་དམ་བསྐོངས་ལ་དངོས་གྲུབ་སྩོལ། །འདི་

ན་སྣ་ཚོགས་ཆོས་མཆིས་ཀྱི། །ཆོས་ཀྱི་ལྷ་མོ་ཆོས་མཆོག་འཛིན། །ནམ་མཁའི་

ཁམས་ཀུན་ཡོངས་བཀང་ནས། །དཀྱིལ་འཁོར་ལྷ་ཚོགས་ཐུགས་ལ་འབུལ། །རིག་

སྟོང་ཆོས་ཀྱི་མཆོད་པ་འདི། །སྒྱུ་འཕྲུལ་གར་གྱིས་བཞེས་ནས་ཀྱང་། །ཐུགས་དམ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བསྐོངས་ལ་དངོས་གྲུབ་སྩོལ། །ཞེས་དང་། 

ཧཱུཾ། འཇིག་རྟེན་འདིའམ་གཞན་ཀུན་ན། །འཁོར་ལོ་རིན་ཆེན་མཆིས་པ་

ཀུན། །རྩ་གསུམ་ལྷ་ཡི་ཚོགས་ལ་འབུལ། །ཐུགས་དམ་བསྐོངས་ལ་དངོས་གྲུབ་

སྩོལ། །འཇིག་རྟེན་འདིའམ་གཞན་ཀུན་ན། །ནོར་བུ་རིན་ཆེན་མཆིས་པ་ཀུན། །རྩ་

གསུམ་ལྷ་ཡི་ཚོགས་ལ་འབུལ། །ཐུགས་དམ་བསྐོངས་ལ་དངོས་གྲུབ་སྩོལ། །འཇིག་

རྟེན་འདིའམ་གཞན་ཀུན་ན། །བཙུན་མོ་རིན་ཆེན་མཆིས་པ་ཀུན། །རྩ་གསུམ་ལྷ་ཡི་

ཚོགས་ལ་འབུལ། །ཐུགས་དམ་བསྐོངས་ལ་དངོས་གྲུབ་སྩོལ། །འཇིག་རྟེན་འདིའམ་

གཞན་ཀུན་ན། །བློན་པོ་རིན་ཆེན་མཆིས་པ་ཀུན། །རྩ་གསུམ་ལྷ་ཡི་ཚོགས་ལ་

འབུལ། །ཐུགས་དམ་བསྐོངས་ལ་དངོས་གྲུབ་སྩོལ། །འཇིག་རྟེན་འདིའམ་གཞན་ཀུན་

ན། །གླང་པོ་རིན་ཆེན་མཆིས་པ་ཀུན། །རྩ་གསུམ་ལྷ་ཡི་ཚོགས་ལ་འབུལ། །ཐུགས་

དམ་བསྐོངས་ལ་དངོས་གྲུབ་སྩོལ། །འཇིག་རྟེན་འདིའམ་གཞན་ཀུན་ན། །རྟ་མཆོག་

རིན་ཆེན་མཆིས་པ་ཀུན། །རྩ་གསུམ་ལྷ་ཡི་ཚོགས་ལ་འབུལ། །ཐུགས་དམ་བསྐོངས་

ལ་དངོས་གྲུབ་སྩོལ། །འཇིག་རྟེན་འདིའམ་གཞན་ཀུན་ན། །དམག་དཔོན་རིན་ཆེན་

མཆིས་པ་ཀུན། །རྩ་གསུམ་ལྷ་ཡི་ཚོགས་ལ་འབུལ། །ཐུགས་དམ་བསྐོངས་ལ་དངོས་

གྲུབ་སྩོལ། །ཞེས་དང་། ཧཱུཾ།  བཀྲ་ཤིས་རྣམ་པར་རྒྱལ་བའི་རྟགས། །འཁོར་ལོ་དུང་དང་

པདྨ་དང་། །གདུགས་དང་རྒྱལ་མཚན་དཔལ་བེའུ། །བུམ་པ་གསེར་ཉ་པདྨར་

བཅས། །རྩ་གསུམ་ལྷ་ཡི་ཚོགས་ལ་འབུལ། །ཐུགས་དམ་བསྐོངས་ལ་དངོས་གྲུབ་

སྩོལ། །ཞེས་འབུལ་ལོ། །གཉིས་པ་ནང་དམ་རྫས་ཀྱིས་བསྐང་བ་ལ་བཞི། བདུད་རྩི་སྨན་གྱིས་བསྐངས་བ། དམར་

ཆེན་རཀྟའི་བསྐངས་བ། རྨད་བྱུང་གཏོར་མས་བསྐངས་བ། སྣང་གསལ་མར་མེས་བསྐངས་བའོ། །

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དང་པོ་ནི། རྡོ་རྗེ་ལས་པ་རྣམས་ཀྱི་ལག་པ་གཡས་སུ་དཀྱིལ་འཁོར་གྱི་ཟུར་བཞིའི་སྨན་ཕུད་ཆེ་བ་བཞི་སོ་

སོར་ཐོགས་པ་གཡོན་པའི་མཐེབ་སྲིན་གྱིས་འཐོར་ཞིང་། ཧཱུཾ་ཧྲཱིཿ ཀུན་གཞི་ཀློང་ཡངས་བྷན་དྷ་

རུ༔ བྱང་ཆུབ་སེམས་ཀྱི་བདུད་རྩིས་བཀང་༔ བསྐངས་པའི་རྫས་མཆོག་བླ་ན་མེད༔ 

ཆོས་ཀྱི་སྐུ་ཡི་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ བློ་

མདངས་གསལ་འབར་བྷན་དྷ་རུ༔ ཡེ་ཤེས་སྒྲིབ་མེད་བདུད་རྩིས་བཀང་༔ བསྐངས་

བའི་རྫས་མཆོག་བླ་ན་མེད༔ ལོངས་སྤྱོད་རྫོགས་སྐུའི་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་སྩོལ༔ མཆོག་གི་འོད་གསལ་བྷན་དྷ་རུ༔ ཐིག་

ལེ་འབར་བའི་བདུད་རྩིས་བཀང་༔ བསྐངས་བའི་རྫས་མཆོག་བླ་ན་མེད༔  སྤྲུལ་པའི་

སྐུ་ཡི་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཡེ་ཤེས་རྩ་

ཡི་བྷན་དྷ་རུ༔ སྐྱེ་མེད་ཨ་དཀར་བདུད་རྩིས་བཀང་༔ བསྐངས་བའི་རྫས་མཆོག་བླ་ན་

མེད༔ ཞི་བའི་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་

སྩོལ༔  ཤེས་རབ་འབྲུ་ལྔའི་བྷན་དྷ་རུ༔ ཤེས་རབ་རང་གསལ་བདུད་རྩིས་བཀང་༔ 

བསྐངས་བའི་རྫས་མཆོག་བླ་ན་མེད༔ ཁྲོ་བོའི་ལྷ་ཚོགས་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་སྩོལ༔  སྟོང་གསུམ་སྣོད་ཀྱི་བྷན་དྷ་རུ༔ རང་

རྩལ་བཅུད་ཀྱི་བདུད་རྩིས་བཀང་༔ བསྐངས་བའི་རྫས་མཆོག་བླ་ན་མེད༔ བཀྲམ་པའི་

ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཞེས་

བརྗོད་དོ། །

གཉིས་པ་དམར་ཆེན་རཀྟས་བསྐངས་པ་ནི། ལས་པ་རྣམས་ཀྱིས་ལག་གཡོན་དུ་ཟུར་བཞིའི་རཀྟ་ཐོགས་པ་

གཡས་པ་སྦྲེང་བའི་འཐོར་ཞིང་། ཧཱུཾ་ཧྲཱིཿ སྤྱི་གཙུག་བདེ་ཆེན་འཁོར་ལོའི་བྷན་དྷ་རུ༔ སྡུག་

བསྔལ་རྣམ་པར་གྲོལ་བའི་རཀྟས་བཀང་༔ གཉིས་མེད་བདེ་བ་ཆེན་པོའི་ཆགས་པས་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བསྐྱེད༔ འདི་ཡང་རྨད་བྱུང་བསྐང་བའི་རཀྟ་སྟེ༔ བླ་མ་ཡི་དམ་མཁའ་འགྲོའི་ཐུགས་

དམ་བསྐངས༔ བསྐོངས་གྱུར་དབང་དང་དངོས་གྲུབ་སྩལ་དུ་གསོལ༔ མགྲིན་པ་

ལོངས་སྤྱོད་འཁོར་ལོའི་བྷན་དྷ་རུ༔ སྣ་ཚོགས་ཡིད་ལས་གྲོལ་བའི་རཀྟས་བཀང་༔ 

གཉིས་མེད་བདེ་བ་ཆེན་པོའི་ཆགས་པས་བསྐྱེད༔ འདི་ཡང་རྨད་བྱུང་བསྐང་བའི་རཀྟ་

སྟེ༔ བླ་མ་ཡི་དམ་མཁའ་འགྲོའི་ཐུགས་དམ་བསྐངས༔ བསྐོངས་གྱུར་དབང་དང་

དངོས་གྲུབ་སྩལ་དུ་གསོལ༔ སྙིང་ཁ་ཆོས་ཀྱི་འཁོར་ལོའི་བྷན་དྷ་རུ༔ བསམ་གཏན་

བློ་ལས་གྲོལ་བའི་རཀྟས་བཀང་༔ གཉིས་མེད་བདེ་བ་ཆེན་པོའི་ཆགས་པས་བསྐྱེད༔ 

འདི་ཡང་རྨད་བྱུང་བསྐང་བའི་རཀྟ་སྟེ༔ བླ་མ་ཡི་དམ་མཁའ་འགྲོའི་ཐུགས་དམ་

བསྐངས༔ བསྐོངས་གྱུར་དབང་དང་དངོས་གྲུབ་སྩལ་དུ་གསོལ༔ ལྟེ་བ་སྤྲུལ་བའི་

འཁོར་ལོའི་བྷན་དྷ་རུ༔  ཉོན་མོངས་རྩ་མདུད་གྲོལ་བའི་རཀྟས་བཀང༔ གཉིས་མེད་

བདེ་བ་ཆེན་པོའི་ཆགས་པས་བསྐྱེད༔ འདི་ཡང་རྨད་བྱུང་བསྐང་བའི་རཀྟ་སྟེ༔ བླ་མ་

ཡི་དམ་མཁའ་འགྲོའི་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་

སྩལ་དུ་གསོལ༔ གསང་གནས་བདེ་སྐྱོངས་འཁོར་ལོའི་བྷན་དྷ་རུ༔ ཡེ་ཤེས་བདེ་བ་

ཐིག་ལེའི་རཀྟས་བཀང་༔ གཉིས་མེད་བདེ་བ་ཆེན་པོའི་ཆགས་པས་བསྐྱེད༔ འདི་ཡང་

རྨད་བྱུང་བསྐང་བའི་རཀྟ་སྟེ༔ བླ་མ་ཡི་དམ་མཁའ་འགྲོའི་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་བསྩལ་དུ་གསོལ༔ ཞེས་པས་ཕུལ། 

གསུམ་པ་རྨད་བྱུང་གཏོར་མས་"བསྐངས1་བ་ནི། གོང་བཞིན་ཟུར་གྱི་རྨད་བྱུང་"བསྐངས2་བའི་གཏོར་མ་

རྣམས་བཏེག་ལ། ཧཱུཾ་ཧྲཱིཿ བྷན་དྷ་འབར་བའི་གཏོར་གཞོང་དུ༔ ཤངས་ཀྱི་རླུང་སྒྲོམ་དཔལ་

1  སེར་བྱེས། ༣༩ན༣ན།  བཀང    * བསྐངས

2  སེར་བྱེས། ༣༩ན༣ན།  བཀང    * བསྐངས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཤོས་གཙུག༔ འཁོར་ལོ་འབར་བའི་མཐེབ་ཀྱུས་སྒྲོན༔ སྒྲོན་མ་མིག་གི་ཛ་གད་

གསལ༔ དབང་པོ་ལྔ་ཡི་རཀྟ་བྲན༔ བསྐངས་བའི་གཏོར་མ་བླ་ན་མེད༔ རྩ་བ་གསུམ་

གྱི་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཉི་ཟླ་གའུའི་

གཏོར་གཞོང་དུ༔ ཙིཏྟ་འབར་བའི་དཔལ་བཤོས་བཙུགས༔ པདྨ་འདབ་བརྒྱད་མཐེབ་

ཀྱུས་སྒྲོན༔ རྣམ་ཤེས་ཚོགས་བརྒྱད་ཛ་གད་གསལ༔ རྩ་ཆེན་བཞི་ཡི་རཀྟ་བྲན༔ 

བསྐང་བའི་གཏོར་མ་བླ་ན་མེད༔ རྩ་བ་གསུམ་གྱི་ཐུགས་དམ་བསྐངས༔ བསྐོངས་

གྱུར་དབང་དང་དངོས་གྲུབ་སྩོལ༔ ཁྱབ་གདལ་པགས་པའི་གཏོར་གཞོང་དུ༔ རུས་པ་

རང་གསལ་དཔལ་བཤོས་བཙུགས༔ རང་སྣང་ཤ་ཡི་མཐེབ་ཀྱུས་སྒྲོན༔ བཀྲག་དང་

གཟི་མདངས་ཛ་གད་གསལ༔ ཁྲག་དང་ཆུ་སེར་རཀྟས་བྲན༔ བསྐངས་བའི་གཏོར་མ་

བླ་ན་མེད༔ རྩ་བ་གསུམ་གྱི་ཐུགས་དམ་བསྐངས༔ བསྐོངས་གྱུར་དབང་དང་དངོས་

གྲུབ་སྩོལ༔ ཁོག་པ་སྟོང་པའི་གཏོར་གཞོང་དུ༔ མཆིན་པ་རང་གསལ་དཔལ་བཤོས་

གཙུགས༔ གློ་མཚེར་མཁལ་མའི་མཐེབ་ཀྱུས་སྒྲོན༔ གུ་ཧྱ་ནང་ཁྲོལ་ཛ་གད་གསལ༔ 

རང་སྣང་མཁྲིས་པའི་རཀྟས་བྲན༔ བསྐངས་བའི་གཏོར་མ་བླ་ན་མེད༔ རྩ་བ་གསུམ་

གྱི་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཅེས་བསྐང་ངོ་། །

བཞི་པ་སྣང་གསལ་མར་མེས་བསྐངས་བ་ནི། ཟུར་གྱི་མར་མེ་བཞི་བཏེག་ལ། ཧཱུཾ་ཧྲཱིཿ གདལ་ཁྱབ་

པགས་པའི་ཀོང་བུ་རུ༔ ཁྲག་དང་ཆུ་སེར་མར་ཁུས་གཏམས༔ ཤ་དང་རུས་པའི་སྡོང་

བུ་བཙུགས༔ རང་གསལ་བཀྲག་མདངས་སྒྲོན་མེ་སྤར༔ འདི་ཡང་རང་བྱུང་ཞུན་མར་

ཏེ༔ བསྐངས་བའི་ཞུན་ཆེན་བླ་ན་མེད༔ དཀྱིལ་འཁོར་ལྷ་ཚོགས་ཐུགས་དམ་

བསྐངས༔  བསྐོངས་གྱུར་དབང་དང་དངོས་གྲུབ་སྩོལ༔ བྷན་དྷ་འབར་བའི་ཀོང་བུ་རུ༔ 

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

གོ་རོ་ཙཱ་ནཱའི་མར་ཁུས་གཏམས༔ གསལ་བྱེད་རྩ་ཡི་སྡོང་བུ་བཙུགས༔ དབང་པོ་ལྔ་

ཡི་སྒྲོན་མེ་སྤར༔ འདི་ཡང་རང་བྱུང་ཞུན་མར་ཏེ༔ བསྐངས་བའི་ཞུན་ཆེན་བླ་ན་མེད༔ 

དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་

སྩོལ༔  ཙིཏྟ་འབར་བའི་ཀོང་བུ་རུ༔ སྙིང་ཚིལ་དཀར་དམར་མར་ཁུས་གཏམས༔ པདྨ་

འདབ་བརྒྱད་སྡོང་བུ་བཙུགས༔ རྣམ་ཤེས་ཚོགས་བརྒྱད་སྒྲོན་མེ་སྤར༔ འདི་ཡང་རང་

བྱུང་ཞུན་མར་ཏེ༔ བསྐངས་བའི་ཞུན་ཆེན་བླ་ན་མེད༔ དཀྱིལ་འཁོར་ལྷ་ཚོགས་

ཐུགས་དམ་བསྐངས༔  བསྐོངས་གྱུར་དབང་དང་དངོས་གྲུབ་སྩོལ༔ དྭངས་མ་ལྔ་ཡི་

ཀོང་བུ་རུ༔ སྒྲིབ་མེད་འོད་ལྔའི་མར་ཁུས་གཏམས༔ དོན་སྙིང་ལྔ་ཡི་སྡོང་བུ་བཙུགས༔ 

འགྱུ་བྱེད་དབུགས་ཀྱི་སྒྲོན་མེ་སྤར༔ འདི་ཡང་རང་བྱུང་ཞུན་མར་ཏེ༔ བསྐངས་བའི་

ཞུན་ཆེན་བླ་ན་མེད༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་

དབང་དང་དངོས་གྲུབ་སྩོལ༔ ཨ་བ་དྷུ་ཏིའི་ཀོང་བུ་རུ༔ རང་གསལ་འོད་ཀྱི་མར་ཁུས་

གཏམས༔ འཁོར་ལོ་བདུན་བརྩེགས་སྡོང་བུ་བཙུགས༔ བྱང་ཆུབ་སེམས་ཀྱི་སྒྲོན་མེ་

སྤར༔ འདི་ཡང་རང་བྱུང་ཞུན་མར་ཏེ༔ བསྐངས་བའི་ཞུན་ཆེན་བླ་ན་མེད༔ དཀྱིལ་

འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ 

མི་ཤིགས་ཐིག་ལེའི་ཀོང་བུ་རུ༔ སྐྱེ་མེད་ཡེ་ཤེས་མར་ཁུས་གཏམས༔ རྩ་བྲན་ཆུ་ཡི་

སྡོང་བུ་བཙུགས༔ རིགས་པ་རང་བྱུང་སྒྲོན་མེ་སྤར༔ འདི་ཡང་རང་བྱུང་ཞུན་མར་ཏེ༔ 

བསྐངས་བའི་ཞུན་ཆེན་བླ་ན་མེད༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་སྩོལ༔ ཡེ་ཤེས་རྩ་ཡི་ཀོང་བུ་རུ༔ ཨ་ཀར་རྩ་

གཅིག་མར་ཁུས་གཏམས༔ ཡེ་ཤེས་འོད་ཟེར་སྡོང་བུ་བཙུགས༔ ཤེས་རབ་འབྲས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བུའི་སྒྲོན་མེ་སྤར༔ འདི་ཡང་རང་བྱུང་ཞུན་མར་ཏེ༔ བསྐངས་བའི་ཞུན་ཆེན་བླ་ན་མེད༔ 

དཀྱིལ་འཁོར་ལྷ་ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་

སྩོལ༔ མཆོག་གི་འོད་གསལ་ཀོང་བུ་རུ༔ མདངས་གསལ་འོད་ཀྱི་མར་ཁུས་

གཏམས༔ ཐིག་ལེ་འབར་བའི་སྡོང་བུ་བཙུགས༔ ཡེ་ཤེས་ལྔ་ཡི་སྒྲོན་མེ་སྤར༔ འདི་

ཡང་རང་བྱུང་ཞུན་མར་ཏེ༔ བསྐངས་བའི་ཞུན་ཆེན་བླ་ན་མེད༔ དཀྱིལ་འཁོར་ལྷ་

ཚོགས་ཐུགས་དམ་བསྐངས༔ བསྐོངས་གྱུར་དབང་དང་དངོས་གྲུབ་སྩོལ༔ ཀུན་གཞི་

ཀློང་ཡངས་ཀོང་བུ་རུ༔ ཆོས་ཀྱི་དབྱིངས་ཀྱི་མར་ཁུས་གཏམས༔ བྱང་ཆུབ་སེམས་

ཀྱི་སྡོང་བུ་བཙུགས༔ སྐུ་ལྔ་ལྷུན་གྲུབ་སྒྲོན་མེ་སྤར༔ འདི་ཡང་རང་བྱུང་ཞུན་མར་ཏེ༔ 

བསྐངས་བའི་ཞུན་ཆེན་བླ་ན་མེད༔ དཀྱིལ་འཁོར་ལྷ་ཚོགས་ཐུགས་དམ་བསྐངས༔ 

བསྐོངས་གྱུར་དབང་དང་དངོས་གྲུབ་སྩོལ༔ ཞེས་པས་འབུལ་ལོ། །

དེ་ལྟར་སྨན་རག་གཏོར་གསུམ་མར་མེ་བསྐོངས་ཆེན་བཞི་པོ་དེ་སྐབས་འདིར་དམ་རྫས་ཀྱི་གཙོ་བོ་ཡིན་པས་

བསྐོངས་གྲངས་མང་དུ་གསོག་དགོས་པའི་རིགས་ལའང་འདི་ཁོ་ན་གསོག་ཅིང་། གོང་གི་ཚིག་རྒྱས་པ་ཉིད་མ་གྲུབ་ན། 

རྫས་རྣམས་ཚར་གྲངས་སོ་སོར་གསོ་བྲན་མ་ཆག་པར་བྱས་པ་ལ། བཀའ་གསང་སྨད་དུ་བྱུང་བའི་

དཀྱིལ་འཁོར་དུ༔ བླ་མ་ཡི་དམ་ཚོགས་རྣམས་ཡོངས་རྫོགས་ལ༔ རང་བྱུང་ཆོས་ཀྱི་

དབྱིངས་ཀྱི་ཀོང་བུ་རུ༔ རིག་པའི་ཡེ་ཤེས་མར་མེས་"གཏམས1་སྟེ་འབུལ༔ རྩ་

བརྒྱད་ཡན་ལག་སྟོང་སྦྱར་ཨ་མྲ�་ཏ༔ སྐུ་ལྔ་ཡེ་ཤེས་ཡོངས་རྫོགས་མཆོད་པ་འབུལ༔ 

གཏོར་གཞོང་རྣམ་དག་དཔལ་གྱི་གཏོར་མས་གཏམས༔ འདོད་ཡོན་ཡོངས་སུ་

རྫོགས་པའི་མཆོད་པ་འབུལ༔ ཁམས་གསུམ་འཁོར་བ་ཡོངས་གྲོལ་མཁའ་དབྱིངས་

1  སེར་བྱེས། ༤༢བ༡ན།  གཏམ    * གཏམས



  153  

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

དག༔ ཆགས་མེད་རཀྟ་དམར་གྱི་མཉེས་མཆོད་འབུལ༔ ཨ་ལ་ལ་ཏེ་དགྱེས་པར་

བཞེས་སུ་གསོལ༔ ཉམས་ཆགས་བསྐངས་ཞིང་རྟོག་སྒྲིབ་དག་གྱུར་ཅིག༔ ༀ་ཨཱཿ ཧཱུཾ་

སྭཱཧཱཿ བཛྲ་ས་མ་ཡ་ཛཿ ན་ར་ཀ༔  པྲེ་ཏ་ཀ༔ ཏིརྱ་ཀ༔ ནི་པི་ཤི༔ དེ་བ་ཨ་ལི་བི་ཤུདྡྷེ༔ 

དཀྵ་ཀ་ཤུདྡྷེ་ཤུདྡྷེ་སྭཱཧཱ༔ ཞེས་གྲངས་གང་དགོས་བསགས་པས་འགྲུབ་བོ། །

ཞར་བྱུང་མར་མེའི་སྨོན་ལམ་བྱ་བ་ནི། འདུས་པ་རྣམས་ལག་པ་གཉིས་བསྣོལ་ལ་སྲིན་མཛུབ་སྤེལ་བས་

ཐམས་ཅད་ཀྱིས་གཡོན་པས་མར་མེའི་ཀོང་བུ་དང་༔ གཡས་པས་སྤོས་རེ་བཟུང་། སྤྲོ་ན་ལུང་གི་ཁུང་དང་བཅས་པའི་

ཕན་ཡོན་དང་མཚམས་སྦྱོར་གྱི་བཤད་པ་ཡང་མཛད་སྲོལ་ཡོད་ཅིང་གང་ལྟར་ཡང་སློབ་དཔོན་གྱིས་བྱང་དྲངས་པའི་

རྗེས་ཟློས་སམ། མཉམ་འདོན་ཀྱང་རུང་སྟེ། ཧཱུཾ། དུར་ཁྲོད་གསང་བ་མཆོག་གི་དཀྱིལ་འཁོར་

དུ། །སྙིང་པོ་བྱང་ཆུབ་ལམ་ལ་ཞུགས་པ་ཡིས། །འཁོར་བའི་གཡང་ས་ཆེན་པོར་མི་

ལྟུང་ཞིང་། །ཆགས་སྡང་གཅོང་རོང་གནས་སུ་མི་སྐྱེ་དང་། །ལོག་ལྟ་དམྱལ་བའི་ཟངས་

ཁར་རྦབ་མི་འདྲིལ། །འཁོན་འཛིན་གཅན་གཟན་གདུག་པའི་སྐད་མི་ཐོས། །ཉོན་

མོངས་མཚོན་རྩེ་གདུག་པའི་ཟེར་མི་འཕོག །དགེ་བའི་བཤེས་གཉེན་བཀའ་དྲིན་ཆེ་

བ་དང་། །སྲོག་གི་སྦྲེལ་བའི་མཆེད་དང་ལྕམ་"དྲལ1་དང་། །གསུམ་པའི་དབང་གིས་

"སྦྲེལ2་བའི་རིག་མ་གསུམ། །སྐྱེ་བ་འདི་དང་ཚེ་རབས་ཐམས་ཅད་དུ། །མི་འབྲལ་རྩེ་

གཅིག་འགྲོགས་པའི་ཏིང་འཛིན་གྱིས། །ས་བཅུ་ཁྱད་པར་རིམ་གྱིས་བགྲོད་པར་

ཤོག །ནམ་ཞིག་ཚེ་འཕོས་ལུས་བརྗེའི་དུས་བྱུང་ནས། །འཁོར་བའི་གཡང་སར་ལེན་

གཅིག་ལྷུང་སྲིད་ཀྱང་། །སྣང་བའི་གོ་འབྱེད་ཞུན་མར་མདངས་གསལ་འདིས། །རིག་

འཛིན་སྒྲུབ་པ་པོ་ཡི་ཤུལ་མཚོན་ཅིང་། །ཀུན་ཏུ་འོད་ཀྱི་ས་ལ་རྒྱུད་སྦྱངས་ནས། །པདྨ་

1  སེར་བྱེས། ༤༣བ༡ན།  བྲལ    * དྲལ

2  སེར་བྱེས། ༤༣བ༡ན།  སྤྲེལ    * སྦྲེལ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཆེན་པོའི་ས་ལ་ལྷུན་གྱིས་གྲུབ། །འཁོར་ལོ་ཚོགས་ཆེན་ས་ལ་གཤེགས་པའི་

ཚེ། །སྔོན་གྱི་རྒྱལ་བ་རྣམས་ཀྱི་མདུན་བསུས་ཤིག །ཡི་དམ་ལྷ་ཡིས་རྒྱབ་ནས་སྲོག་

བརྟེན་ཅིག །བྱང་ཆུབ་སེམས་དཔའ་རྣམས་ཀྱི་མཐའ་སྐྱོར་ཅིག །མཆོད་པའི་ལྷ་མོ་

རྣམས་ཀྱིས་སྣ་དྲངས་ཤིག །མ་ཚོགས་དབང་མོ་རྣམས་ཀྱིས་རྗེས་སྐྱོངས་ཤིག །ལྕང་

ལོ་ཅན་གྱི་ས་ལ་ཕྱིན་པའི་ཚེ། །མི་ལྡོག་པ་ཡི་ས་ལ་གནས་ནས་ཀྱང་། །རྡོ་རྗེ་ཁྲོ་རྒྱལ་

ཁྱོད་ཀྱི་ཞལ་མཐོང་ནས། །རིག་འཛིན་རྣམས་དང་དབྱེར་མེད་གྱུར་ནས་ཀྱང་། །བླ་

མེད་སྐུ་གསུང་ཐུགས་གསུམ་འགྲུབ་པར་ཤོག །ཅེས་སོ། །

གསུམ་པ་ཁྱད་པར་ཚོགས་ཀྱི་བསྐང་བ་ལ་བཞི། སྤྱིར་འབུལ་བ། བྱེ་བྲག་ཏུ་འབུལ་བ། ཚོགས་ལ་རོལ་ཞིང་

སྨོན་ལམ་བཏབ་པ། ལྷག་གཏོར་བསྔོ་བའོ། །དང་པོ་ནི། ཧཱུཾ། བླ་མེད་མཆོག་གི་མཆོད་པ་དམ་པ་

འདི། །ཡེ་ཤེས་ལྔ་ཡི་འོད་ཟེར་རྣམ་པར་འཕྲོ། །འདོད་པའི་ཡོན་ཏན་ལྔ་ཡིས་རབ་

བརྒྱན་ཏེ། །དམ་ཚིག་བཞིན་དུ་ཅི་བདེར་བཞེས་སུ་གསོལ། །མཧཱ་པདྨ་ཤྭ་རི་ས་པ་རི་

ཝཱ་ར་ཨ຋ཾ། དྷུ་པེ། པུཥྤེ། དཱི་པཾ། གནྡྷེ། ན་ཻཝི་དྱེ་པྲ་ཏཱིཙྪ་ཡེ་སྭཱཧཱ། ཧཱུཾ། འདི་ན་སྣ་ཚོགས་

གཟུགས་མཆིས་ཏེ། །གཟུགས་ཀྱི་ལྷ་མོ་མེ་ལོང་མ། །མེ་ལོང་ལས་ཀྱང་གཟུགས་

རྣམས་འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་

བཀང་སྟེ། །དཀྱིལ་འཁོར་ལྷ་ཡི་སྤྱན་ལ་འབུལ། །གཟུགས་ཀྱི་མཆོད་པ་བཞེས་སུ་

གསོལ། །ཨ་ལ་ལ་ཏེ་དགྱེས་པར་མཛོད། །འདི་ན་སྣ་ཚོགས་སྒྲ་མཆིས་ཏེ། །སྒྲ་ཡི་ལྷ་

མོ་པི་ཝང་མ། །པི་ཝང་ལས་ཀྱང་སྒྲ་རྣམས་འབྱུང༌། །མང་པོ་བསམ་གྱིས་མི་ཁྱབ་

པ། །ཕྱོགས་བཅུ་ནམ་མཁའི་ཁམས་བཀང་སྟེ། །དཀྱིལ་འཁོར་ལྷ་ཡི་སྙན་ལ་

འབུལ། །སྒྲ་ཡི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །འདི་ན་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

སྣ་ཚོགས་དྲི་མཆིས་ཏེ། །དྲི་ཡི་ལྷ་མོ་སྤོས་ཁང་མ། །སྤོས་ཁང་ལས་ཀྱང་དྲི་རྣམས་

འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་བཀང་

སྟེ། །དཀྱིལ་འཁོར་ལྷ་ཡི་ཤངས་ལ་འབུལ། །དྲི་ཡི་མཆོད་པ་བཞེས་སུ་གསོལ། །ཨ་

ལ་ལ་ཏེ་དགྱེས་པར་མཛོད། །འདི་ན་སྣ་ཚོགས་རོ་མཆིས་ཏེ། །རོ་ཡི་ལྷ་མོ་ཞལ་ཟས་

མ། །ཞལ་ཟས་ལས་ཀྱང་རོ་རྣམས་འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་

བཅུ་ནམ་མཁའི ་ཁམས་བཀང་སྟེ །  །དཀྱིལ ་འཁོར ་ལྷ ་ཡི ་ལྗགས་ལ་

འབུལ། །རོ་ཡི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །འདི་

ན་སྣ་ཚོགས་རེག་མཆིས་ཏེ། །རེག་བྱའི་ལྷ་མོ་ན་བཟའ་མ། །ན་བཟའ་ལས་ཀྱང་རེག་

རྣམས་འབྱུང༌། །མང་པོ་བསམ་གྱིས་མི་ཁྱབ་པ། །ཕྱོགས་བཅུ་ནམ་མཁའི་ཁམས་

བཀང་སྟེ། །དཀྱིལ་འཁོར་ལྷ་ཡི་སྐུ་ལ་འབུལ། །རེག་བྱའི་མཆོད་པ་བཞེས་སུ་

གསོལ། །ཨ་ལ་ལ་ཏེ་དགྱེས་པར་མཛོད། །འདི་ན་སྣ་ཚོགས་ཆོས་མཆིས་ཏེ། །ཆོས་

ཀྱི་ལྷ་མོ་པུ་ཏི་མ། །པུ་ཏི་ལས་ཀྱང་ཆོས་རྣམས་འབྱུང༌། །མང་པོ་བསམ་གྱིས་མི་ཁྱབ་

པ། །ཕྱོགས་བཅུ་ནམ་མཁའི་ཁམས་བཀང་སྟེ། །དཀྱིལ་འཁོར་ལྷ་ཡི་ཐུགས་ལ་

འབུལ། །ཆོས་ཀྱི་མཆོད་པ་བཞེས་སུ་གསོལ། །ཨ་ལ་ལ་ཏེ་དགྱེས་པར་མཛོད། །ཞེས་

བརྗོད་ཅིང་འབུལ་ལོ། །

གཉིས་པ་བྱེ་བྲག་ཏུ་འབུལ་བ་ལ་གསུམ། དང་པོར་བསྟོད་ཅིང་བསྐང་བ། བར་པ་མཆོད་ཅིང་བཤགས་པ། ཐ་

མ་བསྒྲལ་ཞིང་བཏབ་པའོ། །དང་པོ་ནི། ཚོགས་ཕུད་ནས་ཆ་དང་པོ་བཅད་ལ། དཀྱིལ་འཁོར་ཀྱི་དྲུང་དུ་ཕུལ་བ་ལ་སྨན་

རག་བྲན་ཏེ། ཧྲཱིཿ སྒེག་པ་དཔའ་བ་འཇིགས་སུ་རུང་བ་དང༌། །དགོད་དང་གཤེ་དང་

འཇིགས་པར་བྱེད་པ་དང༌། །སྙིང་རྗེ་རྔམ་དང་ཞི་བ་ལ་སོགས་པ། །སྐུ་ཡི་དངོས་པོ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཤིན་ཏུ་བསྒྱུར་བ་ནི། །གར་བཅས་སྒྲུབ་པོ་རྣལ་འབྱོར་པ། །གར་གྱི་དབང་ཕྱུག་གཙོ་

བོ་ཆེ། །ཟླ་བ་ལ་སོགས་སྙིང་པོ་ཅན། །མཾ་ས་ལ་སོགས་རོ་མཆོག་བསིལ། །མེ་ཏོག་

ལ་སོགས་ཙན་དན་དྲི། །བཟང་རྒུ་འབུལ་ལོ་བཞེས་སུ་གསོལ། །མི་མོ་རྣམས་ཀྱི་རེག་

བྱ་མཆོག །བྱིན་གྱིས་རློབས་ཤིག་རྣལ་འབྱོར་པ། །སྒྲུབ་པའི་རྫས་འདི་ཐམས་ཅད་

ལ། །ཧཱུཾ་དང་ཕཊ་ཀྱིས་ལྡན་པར་མཛོད། །མཧཱ་པདྨ་ཤྭ་རི་ས་པ་རི་ཝཱ་ར་ག་ཎ་ཙ་ཀྲ་པཱུ་

ཛ་ཁ་རཾ་ཁཱ་ཧི། །ཞེས་འབུལ། 

དེ་ནས་བསྐང་བ་བྱ་བ་ལ་སྤྱིར་བསྐངས་བ་ནི། ཧྲིཿ ཏིང་འཛིན་སྤྲུལ་པའི་དཀྱིལ་འཁོར་

དུ། །ཕྱི་ནང་འདོད་ཡོན་རྒྱ་མཚོར་འཁྱིལ། །སྤྱན་གཟིགས་མཐུན་རྫས་གནམ་ས་

གང་། །ནམ་མཁའ་མཛོད་ཀྱིས་ཐུགས་དམ་བསྐངས། །བདག་གིར་བཟུང་དང་མ་

བཟུང་བའི། །སྲིད་པ་གསུམ་གྱི་ལོངས་སྤྱོད་རྣམས། །ཏིང་འཛིན་སྔགས་རྒྱས་བྱིན་

བརླབས་ཏེ། །བཞེད་དགུར་སྤེལ་བས་ཐུགས་དམ་བསྐངས། །འཇིག་རྟེན་དྲེགས་པ་

མཐུ་བོ་ཆེའི། །བསོད་ནམས་རྫུ་འཕྲུལ་གྱིས་བསྒྲུབ་པའི། །ལེགས་ཚོགས་བཀོད་པ་

རྒྱ་མཚོའི་སྤྲིན། །ཅིར་ཡང་འཆར་བས་ཐུགས་དམ་བསྐངས། །རྩ་རླུང་ཐིག་ལེའི་ཆོ་

འཕྲུལ་ལས། །ཤར་བའི་རྣལ་འབྱོར་ཉམས་ཀྱི་རྩལ། །ཕྱོགས་དང་རིས་སུ་མ་ཆད་

པ། །ལྟད་མོར་ཆེ་བས་ཐུགས་དམ་བསྐངས། །སར་གནས་རྒྱལ་བའི་སྲས་པོ་ཡི། །རྫུ་

འཕྲུལ་ཏིང་འཛིན་ཆོ་འཕྲུལ་ལས། །བྱུང་བའི་རྣམ་འགྱུར་མཐའ་ཡས་པ། །ཡོད་དོ་ཅོག་

གིས་ཐུགས་དམ་བསྐངས། །དུས་གསུམ་རྒྱལ་བའི་སྨོན་ལམ་གྱིས། །བསྒྲུབས་པའི་

སྐུ་དང་ཞིང་ཁམས་ལས། །འགྲོ་བ་འདུལ་བའི་འཕྲིན་ལས་ཀྱི། །ཆར་ཆེན་འབེབས་

པས་ཐུགས་དམ་བསྐངས། །ཞེས་དང་། 

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བྱེ་བྲག་བསྐང་བ་ནི། ཧྲཱིཿ མ་བཅོས་སྤྲོས་བྲལ་གནས་ལུགས་མངོན་གྱུར་པའི༔ རྒྱལ་

བ་དགོངས་"པའི1་བརྒྱུད་པའི་ཐུགས་དམ་བསྐངས༔ ཏིང་འཛིན་མཆོག་བརྙེས་བརྡ་

ཡི་བརྒྱུད་པ་སྟེ༔ རིག་འཛིན་རིག་པས་བརྒྱུད་པའི་ཐུགས་དམ་ཐུགས་དམ་

བསྐངས༔ བཀའ་ལུང་ལྷག་ཆད་མེད་པའི་གང་ཟག་མཆོག༔ སྙན་ཁུང་བརྒྱུད་པའི་བླ་

མའི་ཐུགས་དམ་བསྐངས༔ བཀའ་བརྒྱུད་གཏེར་དུ་སྦས་པའི་བྱ་ར་མཛད༔ མཁའ་

འགྲོ་གཏེར་རྒྱ་བརྒྱུད་པའི་ཐུགས་དམ་བསྐངས༔ མ་འོངས་ལས་འཕྲོ་ཅན་ལ་ལུང་

སྟོན་པའི༔ སྨོན་ལམ་དབང་བསྐུར་བརྒྱུད་པའི་ཐུགས་དམ་བསྐངས༔ ཤེས་བྱ་ཐམས་

ཅད་རྣམ་པ་ཀུན་མཁྱེན་པའི༔ དུས་གསུམ་སངས་རྒྱས་རྣམས་ཀྱིས་ཐུགས་དམ་

བསྐངས༔ འགྲོ་ཀུན་ཞི་བདེའི་ལམ་ལ་འདྲེན་མཛད་པའི༔ གསུང་མཆོག་དམ་ཆོས་

རྣམས་ཀྱིས་ཐུགས་དམ་བསྐངས༔ ས་དང་ལམ་ལ་གནས་ཤིང་ཞིང་མཆོག་སྐྱོང་༔ 

འཕགས་པའི་དགེ་འདུན་རྣམས་ཀྱིས་ཐུགས་དམ་བསྐངས༔ ལྟ་བསྒོམས་མཁྱེན་པ་

མཆོག་ལ་མངའ་བརྙེས་པའི༔ སྐྱེས་མཆོག་བླ་མ་རྣམས་ཀྱི ་ཐུགས་དམ་

བསྐངས༔ དངོས་གྲུབ་ཐོགས་པ་མེད་པ་གཏེར་མཛད་པའི༔ ཡི་དམ་རྒྱལ་བ་ཞི་ཁྲོའི་

ཐུགས་དམ་བསྐངས༔ ཕྱི་ནང་གསང་བའི་བར་ཆད་ཀུན་སེལ་བའི༔ མཁའ་འགྲོ་དམ་

ཅན་རྣམས་ཀྱི་ཐུགས་དམ་བསྐངས༔ མ་སྐྱེས་རང་བཞིན་གདོན་ནས་དག་པ་སྟེ༔ རང་

བཞིན་སྤྲོས་བྲལ་ཆོས་སྐུའི་ཐུགས་དམ་བསྐངས༔ དུག་ལྔ་ཡེ་ཤེས་ལྔ་ཡི་ངོ་བོར་

སྨིན༔ ཞི་ཁྲོ་ལོངས་སྤྱོད་རྫོགས་སྐུའི་ཐུགས་དམ་བསྐངས༔ རང་སྣང་མ་འགགས་

གཞན་སྣང་དེར་སྟོན་པའི༔ སྤྲུལ་སྐུ་འགྲོ་དོན་མཛད་པའི་ཐུགས་དམ་བསྐངས༔ ཞི་བ་

1  སེར་བྱེས། ༤༧ན༤ན།  པས    * པའི

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལྷུན་གྱིས་གྲུབ་པའི་དཀྱིལ་འཁོར་ནས༔ བཞི་བཅུ་རྩ་གཉིས་རྒྱལ་བའི་ཐུགས་དམ་

བསྐངས༔ ཁྲག་འཐུང་རོལ་པའི་དུར་ཁྲོད་ཆེན་པོ་ནས༔ ལྔ་བཅུ་རྩ་བརྒྱད་ཁྲོ་བོའི་

ཐུགས་དམ་བསྐངས༔ སྐུ་མཆོག་འགྱུར་བ་མེད་པའི་དཀྱིལ་འཁོར་ནས༔ འཇམ་

དཔལ་སྐུ་ཡི་ལྷ་ཚོགས་ཐུགས་དམ་བསྐངས༔ གསུང་མཆོག་འགགས་པ་མེད་པའི་

དཀྱིལ་འཁོར་ནས༔ པདྨ་གསུང་གི་ལྷ་ཚོགས་ཐུགས་དམ་བསྐངས༔ ཐུགས་མཆོག་

གཡོ་བ་མེད་པའི་དཀྱིལ་འཁོར་ནས༔ ཡང་དག་ཐུགས་ཀྱི་ལྷ་ཚོགས་ཐུགས་དམ་

བསྐངས༔ ཡོན་ཏན་ལྷུན་གྱིས་གྲུབ་པའི་དཀྱིལ་འཁོར་ནས༔ བདུད་རྩི་ཡོན་ཏན་ལྷ་

ཚོགས་ཐུགས་དམ་བསྐངས༔ འཕྲིན་ལས་དྲག་པོ་སྒྲོལ་བྱེད་དཀྱིལ་འཁོར་ནས༔ 

ཕུར་པ་འཕྲིན་ལས་ལྷ་ཚོགས་ཐུགས་དམ་བསྐངས༔ ཤ་ཁྲག་རྒྱ་མཚོར་འཁྱིལ་བའི་

དཀྱིལ་འཁོར་ནས༔ རྦོད་གཏོང་མ་མོའི་ལྷ་ཚོགས་ཐུགས་དམ་བསྐངས༔ ཐུགས་རྗེའི་

གདུང་གསོབ་སྐུ་ཡི་དཀྱིལ་འཁོར་ནས༔ རིག་འཛིན་སློབ་དཔོན་ལྷ་ཚོགས་ཐུགས་

དམ་བསྐངས༔ དམ་རྫས་རྫ་ལྟར་ལྷག་པའི་དཀྱིལ་འཁོར་ནས༔  འཇིག་རྟེན་མཆོད་

སྟོད་ལྷ་ཚོགས་ཐུགས་དམ་བསྐངས༔ དགྲ་བགེགས་གདུག་པ་འདུལ་བྱེད་དཀྱིལ་

འཁོར་ནས༔ དམོད་པ་དྲག་སྔགས་ལྷ་ཚོགས་ཐུགས་དམ་བསྐངས༔ 

ཧྲཱིཿ ཁྱད་པར་རབ་འབྱམས་དཀྱིལ་འཁོར་རྒྱ་མཚོའི་གཙོ། །ཁྲག་འཐུང་པདྨ་

དབང་ཆེན་ཐུགས་དམ་བསྐངས། །གང་དང་གཉིས་མེད་བདེ་བ་བསྐྱེད་པའི་

ཡུམ། །པདྨ་གར་གྱི་དབང་ཕྱུག་ཐུགས་དམ་བསྐངས༔ ཕྱོགས་བཞིའི་གདོན་དང་

བདུད་བཞི་འདུལ་མཛད་པ། །དབང་ཆེན་རིགས་བཞིའི་ལྷ་ཡི་ཐུགས་དམ་

བསྐངས༔ གདུག་པ་ཅན་རྣམས་དགུགས་འཆིང་སྡོམ་མྱོས་མཛད། །སྒོ་སྐྱོང་ཁྲོ་མོ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བཞི་ཡི་ཐུགས་དམ་བསྐངས༔ ལས་བཞི་འཕྲིན་ལས་ཐོགས་མེད་སྒྲུབ་མཛད་

པ། །སྐྱེས་མཆོག་གིང་ཆེན་ལྔ་ཡི་ཐུགས་དམ་བསྐངས༔ རྣལ་འབྱོར་བུ་བཞིན་སྐྱོང་

བའི་ཐུགས་དམ་ཅན། །དྲེགས་པ་གཟའ་གདོང་ལྕམ་དྲལ་ཐུགས་དམ་བསྐངས༔ དམ་

ལ་གནས་ཤིང་གང་བཅོལ་ལས་རྣམས་སྒྲུབ། །"གཤན1་པ་བེག་ཙེ་ལྕམ་དྲལ་ཐུགས་

དམ་བསྐངས༔ དབང་ཆེན་མུ་རན་སྐྱོང་མཛད་ཁམ་རྒྱ་ལོང་། །ཁྱི་སྤྱང་འབྲུག་ཆེན་

རྣམས་ཐུགས་དམ་བསྐངས༔ རྒྱས་བཏབ་གསང་བ་གཏེར་གྱི ་གཉེར་དུ་

བསྐོས། །གཏེར་བདག་གཏེར་བསྲུང་རྣམས་ཀྱི་ཐུགས་དམ་བསྐངས༔ དཔལ་ཆེན་

བཀའ་གཉེན་མཐུ་སྟོབས་དྲག་རྩལ་ཅན། །དྲེགས་པའི་སྡེ་དཔོན་སུམ་ཅུའི་ཐུགས་དམ་

བསྐངས༔ རྣལ་འབྱོར་སྒྲུབ་པ་པོ་ཡི་གྲོགས་མཛད་པའི། །གནས་བདག་གཞི་བདག་

རྣམས་ཀྱིས་ཐུགས་དམ་བསྐངས༔ གཞན་ཡང་མཆོད་པར་འོས་པའི་མགྲོན་ཀུན་

གྱི། །ཐུགས་ཀྱི་དགྱེས་པ་ཡོངས་སུ་བསྐོངས་གྱུར་ཅིག ། 

ཧྲཱིཿ མཐའ་བྲལ་ཆོས་དབྱིངས་བརྡལ་བའི་ཁྱོན་གང་བའི། །རབ་འབྱམས་རྒྱལ་

བ་དགྱེས་བྱེད་རྨད་བྱུང་རྫས། །མེ་ཏོག་བདུག་སྤོས་མར་མེ་དྲི་ཆབ་བཤོས། །སྙན་

པའི་སྒྲ་དབྱངས་རྒྱལ་སྲིད་སྣ་བདུན་དང་། །ཕུན་ཚོགས་རྟགས་རྫས་བརྒྱད་དང་འདོད་

ཡོན་ལྔ། །གླིང་བཞི་རི་རབ་བཅས་པའི་མཎྜལ་སོགས། །མི་ཟད་ལྷ་མིའི་ལོངས་སྤྱོད་

སྣ་ཚོགས་ཀྱིས། །ནམ་མཁའ་རབ་འབྱམས་གང་བས་ཐུགས་དམ་བསྐངས། །དབང་

པོ་ལྔ་དང་ཚིལ་ཆེན་ཏིལ་མར་མེ། །ཁྲག་མཁྲིས་དྲི་ཆུ་མཧཱ་མཾ་ས་དང་། །ཅང་ཏེའུ་རྐང་

གླིང་ང་རོའི་སྒྲ་ཆེན་སྒྲོགས། །ཤ་སྣ་སྙིང་སྣ་རུས་ཆེན་ཞིང་ལྤགས་སོགས། །དུག་ལྔ་

1  སེར་བྱེས། ༤༩བ༣ན།  གཤེན    * གཤན

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རང་དག་ཡེ་ཤེས་རྫས་མཆོག་འདིས། །བདེ་ཆེན་དྭངས་མའི་ཀློང་དུ་ཐུགས་དམ་

བསྐངས། །རྣམ་བཀྲ་རིག་པའི་མེ་ཏོག་སྙིང་རྗེའི་བསུར། །འོད་གསལ་མར་མེ་ཟབ་

དོན་བྱུགས་པ་དང་། །ཏིང་འཛིན་ཟས་མཆོག་གྲག་སྟོང་སྙན་པའི་སྒྲ། །མ་འགགས་རང་

བྱུང་རང་ཤར་མཆོད་སྤྲིན་གྱིས། །སྐྱེ་མེད་རིགས་པའི་རྩ་གསུམ་ལྷ་ཚོགས་

རྣམས། །སྤང་བླང་དག་པ་རབ་འབྱམས་ཐུགས་དམ་བསྐངས། །རྩ་བརྒྱད་ལོ་འདབ་

སྟོང་སྦྱར་ཨ་མྲ�་ཏ། །འཁོར་བ་རྒྱུན་གཅོད་དམར་གསལ་ཁྲག་མཚོ་བསྐྱིལ། །སྣང་སྲིད་

དཔལ་གྱི་དམ་རྫས་གཏོར་མ་དང་། །རང་བྱུང་ལྷུན་གྲུབ་ཤ་ལྔ་བདུད་རྩི་ལྔ། །ཐབས་

ཤེས་དྭངས་མ་བྱང་སེམས་ཛ་གད་དང་། །ཡིད་འཕྲོག་འཇོ་སྒེག་ལྡན་པའི་མུ་དྲ་

ཡིས། །རང་སྣང་རིགས་འདུས་ལྷ་ཚོགས་ཐུགས་དམ་བསྐངས། །ལོངས་སྤྱོད་མི་ཟད་

ག་ནའི་རྫས་ཆེན་པོ། །བཟའ་བཅའ་བཏུང་བའི་བྱེ་བྲག་སྣ་ཚོགས་དང་། །དར་འཕན་

རྒྱལ་མཚན་ཕྱེ་ཕུར་བླ་"བྲེ1་དང་། །ལྡ་ལྡི་ཡོལ་བ་དར་དཔྱངས་ཅོད་པན་གྱིས། །དག་

པ་རབ་འབྱམས་རྒྱལ་བའི་དཀྱིལ་འཁོར་རྣམས། །རང་ཤར་རང་གྲོལ་ཆེན་པོའི་ཀློང་

དུ་བསྐངས། །གཞན་ཡང་སྒྲུབ་རྟེན་བསྐངས་དང་མཆོད་རྫས་རྣམས། །དངོས་འབྱོར་

མི་ཟད་འདོད་ཡོན་རྒྱ་མཚོ་དང་། །ཡིད་སྤྲུལ་ནམ་མཁའ་རབ་འབྱམས་ཁྱོན་བཀང་

སྟེ། །མ་ལུས་འདུས་པའི་གཙོ་མཆོག་དགྱེས་བསྐོངས་ཕྱིར། །མ་ཚང་མེད་པའི་དམ་

རྫས་འདི་དག་གིས། །ཁྱབ་བརྡལ་ཆོས་དབྱིངས་ཀློང་དུ་ཐུགས་དམ་བསྐངས། །ཞེས་

བསྐང་ངོ་། །

བར་པ་མཆོད་ཅིང་བཤགས་པ་ནི། ཕུད་བར་པ་བཅད་དེ་དུམ་བུ་བརྒྱ་ཕྲག་ཏུ་སྤེལ་བ་བསྐངས་གཏོར་རྣམས་

1  སེར་བྱེས། ༥༡ན༤ན།  བྲེས    * བྲེ

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ཀྱི་དྲུང་དུ་ཆ་དགོས་ནས་ཕུལ་བ་ལ་སྨན་རག་བྲན་ཏེ། ཧཱུཾ། བླ་མ་དཀྱིལ་འཁོར་ལྷ་ཚོགས་དགོངས་སུ་

གསོལ། །བདག་ཅག་མ་རིག་ལུས་དང་ངག་སེམས་ཀྱིས། །བག་མེད་ཚུལ་གྱིས་དམ་

ལས་འགལ་གྱུར་ཏེ། །པདྨ་དབང་ཆེན་དཀྱིལ་འཁོར་ལྷ་ཚོགས་ཀྱི། །ཐུགས་དང་

འགལ་བའི་ལས་རྣམས་ཅི་བགྱིས་པ། །ཐུགས་རྗེ་ཆེ་མངའ་ཁྱེད་ལ་གཟོད་པ་

གསོལ། །གཟོད་པ་གསོལ་ལོ་ཚངས་པ་སྩལ་དུ་གསོལ། །ཚངས་པ་འཕྲུལ་གྱི་དངོས་

གྲུབ་སྩལ་དུ་གསོལ། །ༀ་པདྨ་ཤྲཱི་ཧེ་རུ་ཀ་ས་མ་ཡ། མ་ནུ་པཱ་ལ་ཡ། པདྨ་ཤྲཱི་ཧེ་རུ་

ཀ་ཏཱེ་ནོ་པ་ཏིཥྛ། དྲི་ཌྷོ་མེ་བྷ་ཝ། སུ་ཏོ་ཥྱོ་མེ་བྷ་ཝ། ཨ་ནུ་རཀྟོ་མེ་བྷཱ་ཝ། སུ་པོ་ཥྱོ་མེ་

བྷཱ་ཝ། སརྦ་སིདྡྷི་མེ་པྲ་ཡཙྪ། སརྦ་ཀརྨ་སུ་ཙ་མེ། ཙིཏྟཱཾ་ཤྲཱི་ཡཾ། ཀུ་རུ་ཧཱུཾ། ཧ་ཧ་ཧ་ཧ་

ཧོཿ བྷ་ག་ཝན། པདྨ་ཤྲཱི་ཧེ་རུ་ཀ་མ་མེ་མུཉྩ། པདྨ་ཤྲཱི་ཧེ་རུ་ཀ་བྷཱ་ཝ། མཧཱ་ས་མ་ཡ་

སཏྭ་ཨཱཿ ཧཱུཾཿ ཞེས་བརྗོད་དེ་བཤགས། 

ཐ་མ་བསྒྲལ་ཞིང་བཏབ་པ་ནི། ཚོགས་ལིང་ཡོད་ན་དང་མེད་ན་ཚོགས་ཟན་དུམ་བུ་འབྲུབ་ཁུང་དུ་བཅུག་པ། 

སློབ་དཔོན་གྱི་མདུན་དུ་བཀོད་ནས་ཧཱུཾ་ཞེས་མཆོད་པའི་ལྷ་མོ་སྙིང་གར་བསྡུས་ཏེ།  བླ་སྲོག་ཆགས་པའི་ཕྱིར་བྱིན་གྱིས་

མ་རླབས་པའི་རཀྟ་བྲན་ལ། རྒྱས་པར་སྤྲོ་ན་ལས་གཞུང་ལྟར་དང་། རྒྱུན་བར་གདབ་ལས་རྒྱས་པ་མི་འགྲུབ་པས། ཨེ་

ནྲི་ཏྲི་ཛཿ ན་མོ་རྗེ་བཙུན་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་པ་

རྣམས་དང༌།  ཡི་དམ་རྒྱལ་བ་ཞི་ཁྲོ། བཀའ་སྲུང་དམ་ཅན་རྒྱ་མཚོའི་ཚོགས་ཀྱི་བདེན་

པའི་མཐུ་ལ་བརྟེན་ནས། བསྟན་པ་དང་འགྲོ་བ་ལ་བསམ་ངན་སྦྱོར་རྩུབ་འཆང་བའི་

དགྲ་བགེགས་ཐམས་ཅད་སྐད་ཅིག་ལ་འདིར་ཁུག་ཅིག །རྩ་སྔགས་དང་། སྒོ་བ་བཞིའི་སྔགས་

རྒྱས་བཀུག་བསྟིམ། བཛྲ་པྲ་བཻ་ཤ་ཡ་ཕཊ ཨ་བཻ་ཤ་ཡ་ཨ། ཕྱག་རྒྱ་དང་བཅས་སྟེ་དམིགས་བྱ་དགུག་

བསྟིམ་བྱས་ལ། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཧཱུཾ། སྤྲུལ་པའི་ཁྲོ་བོ་འབར་བ་ཡིས། །ཞིང་བཅུ་མ་ལུས་ཐམས་ཅད་

དང༌། །འཁོར་བ་ཉོན་མོངས་རྒྱ་དྲལ་ནས། །དུག་ལྔ་དབྱིངས་སུ་བསྒྲལ་བར་

བྱའོ། །སརྦ་ཤ་ཏྲུཾ་མ་ར་ཡ་ཕཊ། ཅེས་ཚེ་ཁྲུས་ཀྱི་དགོངས་པ་དང་ལྡན་པས་ཕུར་པས་བསྒྲལ་ལ་རལ་གྲིས་

གཏུབ།  ལིང་རོ་གཏོར་མར་བྲན་ཅིང་སློབ་དཔོན་གྱིས་སྟོབ་པའི་ཕྱག་རྒྱ་དང་བཅས། ཧཱུཾ། ཞིང་གྱུར་ཐམས་

ཅད་རང་བཞིན་བསྒྲལ། །ཤ་ཁྲག་སྲོག་དབུགས་མཆོད་པ་འདི། །པདྨ་དབང་ཆེན་

དཀྱིལ་འཁོར་ལ། །མཆོད་པ་འབུལ་ལོ་བཞེས་སུ་གསོལ། །མ་ཧ་མཾ་ས། མཧཱ་རཀྟ། 

མཧཱ་ཀ໊་ནི་རི་ཏི། མཧཱ་པཉྩ་ཨ་མྲ�་ཏ་ཁ་རཾ་ཁཱ་ཧི། ཞེས་སྟོབ། སླར་ཡང་སྨན་ཕུད་ནས་བདུད་རྩི་སྦྲེང་

ཞིང་། ཧཱུཾ། རྣམ་དག་རང་བྱུང་གྲུབ་སྨན་འདི། །པདྨ་དབང་ཆེན་དཀྱིལ་འཁོར་ལ། །བདག་

ཅག་དད་པས་འབུལ་ལགས་ཀྱི། །མཆོད་པར་འབུལ་ལོ་བཞེས་སུ་གསོལ། །མཧཱ་པཉྩ་

ཨ་མྲ�་ཏ་ཛ་གད་ཁཱ་ཧི། ཞེས་གསང་བ་ནན་ཏན་གྱི་མཆོད་པ་ཕུལ། བར་འདིར་ཆོས་སྐྱོང་སྤྱི་སྒོས་གིང་ལྔ་གཟའ་

བེག་ཙེ་རྗེས་འབངས་སོགས་བཀའ་སྐྱོང་གཏེར་སྐྱོང་གི་བསྐང་བ་འཕྲིན་ལས་བཅོལ་བ་སོགས་སྒེར་གསོལ་གྱི་རིགས་

གང་དགོས་བྱས་མཐར་སྤྲོ་ན་གནམ་ཕུད་དང་བཅས་ཏེ་ལས་བྱང་གི་རྩ་གསུམ་བསྐང་གསོའང་བཏང་ན་ལེགས་ཤིང་མ་

བྱས་ཀྱང་སྐབས་འདིར་ཆད་སྐྱོན་དུ་མི་འགྱུར་རོ། །

གསུམ་པ་ཚོགས་ལ་རོལ་ཞིང་སྨོན་ལམ་བཏབ་པ་ནི། གཙང་ལྷག་གཅད་ནས་ལོགས་སུ་སྣོད་གཅིག་ཏུ་བཞག་ལ། 

བརྡ་དང་བརྡའི་ལན་དང་བཅས་སྒྲུབ་པ་པོ་རྣམས་ཚོགས་རྫས་ལ་ཚིམ་པར་ལོངས་སྤྱོད་རྗེས། ཧོཿ བདག་ཅག་རྡོ་

རྗེ་སློབ་དཔོན་མཆེད་དང་ལྕམ་དྲལ་རྣམས་ཀྱིས་མཧཱ་མཾ་ས་གསོལ་བ་ལ་བརྟེན་ནས་རྡོ་

རྗེ་སེམས་དཔའི་སྐུ་ཚེ་དང་ལང་ཚོ་ལ་མངའ་བརྙེས་པར་གྱུར་ཅིག །ཛ་གད་དཔའ་བོ་

གསོལ་བ་ལ་བརྟེན་ནས་འགྲོ་བ་མང་པོ་དབང་དུ་འདུས་པར་གྱུར་ཅིག །ཞལ་ཟས་ཀྱི་

བྱེ་བྲག་མང་པོ་གསོལ་བ་ལ་བརྟེན་ནས་དཔལ་ཆེན་པོ་པདྨ་དབང་ཆེན་གྱི་རྫུ་འཕྲུལ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བསམ་གྱིས་མི་ཁྱབ་པ་ལ་མངའ་བརྙེས་པར་གྱུར་ཅིག །སྨོན་ལམ་གདབ། བཞི་པ་ལྷག་གཏོར་བསྔོ་

བ་ནི། དམེ་ལྷག་ལ་སློབ་དཔོན་གྱི་ཁ་ཕྲུས་བཏབ་པ་དང་། གོང་གི་གཙང་རྣམས་ཕྱིར་བསྡུས་ཏེ་སྨན་རག་བྲན་ལ། ཡར་

གནས་མཆོད་ཅིང་མར་གནས་བསྐྱང་བའི་གྱེར་ཚིག་རྒྱས་པར་ན་ལས་གཞུང་ལྟར་དང་། 

བསྡུས་པར་བྱེད་ན། ཧྲཱིཿ དམར་ནག་གྲུ་གསུམ་དབང་གི་དཀྱིལ་འཁོར་ན། །བཅོམ་

ལྡན་དཔལ་ཆེན་ཁྲག་འཐུང་ལྷ་ཚོགས་ལ། །འཁོར་དུ་དྲེགས་པའི་ཚོགས་རྣམས་

འབུམ་གྱིས་བསྐོར། །དབང་ཆེན་རྔམས་པའི་གནས་ནས་སྐུར་བཞེངས་ཏེ། །དམ་རྫས་

རྒྱན་གྱིས་གཏོར་མ་འདི་བཞེས་ལ། །ཐུན་མོང་མཆོག་གི་དངོས་གྲུབ་བདག་ལ་

སྩོལ། །གནོད་པའི་དགྲ་བགེགས་ཐལ་བའི་རྡུལ་དུ་རློག །རྣལ་འབྱོར་བཅོལ་བའི་

འཕྲིན་ལས་སྒྲུབ་པར་མཛོད། །ཞེས་ཡར་གནས་མཆོད། ཧཱུཾ། དང་པོ་ཕུད་ཀྱིས་མི་མཆོད་

དུ། །བཅོམ་ལྡན་དཔལ་ཆེན་ཕུད་ཀྱི་བདག །བར་དུ་ཚོགས་ལ་མི་རོལ་དུ། །མ་དང་

སྲིན་མོའི་ཚོགས་ལ་དགྱེས། །ཐ་མ་ལྷག་མ་མི་བྱ་རུ། །དབང་ཆེན་བྲན་གཡོག་ལྷག་

ལ་དབང་། །ལྷག་མ་ཁ་ཆུ་མི་བྲན་དུ། །རྗེ་དང་འབངས་གཉིས་ཁྱད་པར་ཆེ། །རྣམ་

གསུམ་གཅིག་ཏུ་མི་བསྲེ་རུ། །ཆོས་ཀྱི་དབྱིངས་ལ་བཟང་ངན་མེད། །མཆོད་གནས་

ལས་རྣམས་མི་འཆོལ་དུ། །ཆོས་འཁོར་བསྟན་པ་བཤིག་པ་བྱུང་། །ཞེས་ཕུད་ལྷག་མཚམས་

སྦྱར་ཏེ། ཧྲཱིཿ དམར་ནག་གྲུ་གསུམ་དཀྱིལ་འཁོར་ནས། །བཅོམ་ལྡན་དབང་ཆེན་ལྷ་

ཚོགས་ལ། །ཁྱུང་ཆེན་རིགས་ལྔ་གཟའ་གདོང་དང༌། །མ་མོ་བདུད་བཙན་རྒྱལ་པོ་

སོགས། །ལྷ་སྲིན་སྡེ་བརྒྱད་དམག་ཚོགས་ཀྱིས། །ཡོངས་བསྐོར་གཏོར་མ་ལེན་

མཛད་རྣམས། །རྒྱན་གྱི་གཏོར་མ་འདི་འབུལ་གྱིས། །བཅོལ་བའི་འཕྲིན་ལས་སྒྲུབ་

པར་མཛད། །ༀ་ག་རུ་ཌ་ར་ཧུ་ལ་བཛྲ་རཀྵ་མ་ར་ཙ་ཤ་དྷ་ཡ་མ་མ་རཀྨོ་མཧཱ་ཀ་ལི་རཱ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཛ་སྲོག་ལ་ཧྲཱིཿ ཨ་ཤུ་མེ་ཏྲི་སྲོག་ལ་ཛཿ ཙ་པ་ལ་ཨཱ་ཤུག་ཛཿ ཏྲི་ལི་ཛཿ བཛྲ་ས་དྷུ་ཧྲཱིཿ 

དུན་དུན། ཤུ་ལ་གྲི་བ་ཨི་དཾ་བ་ལིང་གྷྲིཧྣ་ཁ་ཁ་ཁཱ་ཧི་པཱུ་ཛ་ཧོཿ རཀྵ་སི་པཾ་སྭཱཧཱ། ཞེས་མར་

གནས་བསྐྱངས་ལ་ལྷག་མ་ཕྱིར་བཏང་ངོ་། །

བཞི་པ་དེ་ཁོ་ན་ཉིད་དོན་དམ་བྱང་ཆུབ་སེམས་ཀྱིས་བསྐངས་བ་ནི། རྣལ་འབྱོར་པ་རྣམས་རིགས་རྩལ་མ་

འགགས་པ་བདེ་སྟོང་སྒྱུ་མ་ལྟ་བུ་ཉམ་པ་ཉིད་ལྟ་བའི་གདེངས་དང་ལྡན་པས། ཧཱུཾ་ཧྲཱིཿ དང་པོ་ཆོས་ཉིད་ཡངས་

བའི་ཀློང་དུ་བསྐངས༔ སྣང་བ་ཡེ་ཤེས་ཆེན་པོའི་ཀློང་དུ་བསྐངས༔ གསལ་བ་ཤེས་

རབ་འབར་བའི་ཀློང་དུ་བསྐངས༔ དུག་ལྔ་ཀ་དག་ཆོས་ཉིད་ཀློང་དུ་བསྐངས༔ ཀུན་

རྫོབ་དོན་དམ་གཉིས་མེད་ཀློང་དུ་བསྐངས༔ ཁམས་དང་སྐྱེ་མཆེད་གནས་དག་པའི༔ 

ཞི་བའི་ལྷ་ཚོགས་ཀློང་དུ་བསྐངས༔ ཉོན་མོངས་རྟོག་ཚོགས་གནས་འགྱུར་བ༔ ཁྲོ་

བོའི་ལྷ་ཚོགས་ཀློང་དུ་བསྐངས༔ བསྐང་དུ་མེད་དེ་སྐྱེ་མེད་ངང་དུ་བསྐངས༔ མཆོད་

དུ་མེད་དེ་གཉིས་མེད་རོལ་བར་མཆོད༔ སྦྱོར་དུ་མེད་དེ་ཟུང་འཇུག་ཆེན་པོར་སྦྱོར༔ 

བསྒྲལ་དུ་མེད་དེ་མཉམ་ཉིད་དབྱིངས་སུ་བསྒྲལ༔ ཡེ་སྦྱོར་ཡེ་གྲོལ་ཆེན་པོས་ཐུགས་

དམ་བསྐངས༔ ཞེས་དང་། དེ་ལྟར་ཐུགས་དམ་བསྐོངས་གྱུར་ནས། །བདག་སོགས་རྡོ་

རྗེའི་མཆེད་ལྕམ་གྱིས། །ནོངས་པར་གྱུར་པ་ཇི་སྙེད་པ། །མཐོལ་ལོ་བཤགས་སོ་

བཟོད་པར་བཞེས། །བདག་ཅག་ལས་ཉོན་དབང་གྱུར་པས། །དབང་མེད་སྡིག་པའི་

ལས་ལ་སྤྱོད། །ནོངས་པར་གྱུར་པ་བཤགས་ལགས་ན། །བཟོད་པར་བཞེས་ཤིག་

དབང་ཆེན་ལྷ། །ཁྱེད་ཀྱང་སྔོན་གྱི་དུས་ཀྱི་ཚེ། །བདག་དང་འདྲ་བ་ཞིག་མཛད་

དེ། །ནོངས་པར་གྱུར་པའི་དུས་སྲིད་ན། །མཁྱེན་པར་མཛོད་ཅིག་དབང་ཆེན་ལྷ། །ཁྱེད་

ནི་ཡེ་ཤེས་དབྱིངས་སུ་གཤེགས། །བདག་སོགས་འཁོར་བའི་འདམ་འདིར་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ལུས། །མཐོ་དམན་ཁྱད་པར་འདི་ཞུགས་ན། །གཟིགས་པར་མཛོད་ཅིག་དབང་ཆེན་

ལྷ། །དཀའ་བའི་སྤྱོད་པ་མང་དུ་སྤྱད། །བདག་ཅག་སྒྲོལ་བར་ཐུགས་བསྐྱེད་ནས། །ཞལ་

བཞེས་དམ་བཅའ་མཛད་ལགས་ན། །བྲན་པར་མཛོད་ཅིག་དབང་ཆེན་ལྷ། །ཀྱེ་མ་ཀྱི་

ཧུད་བདག་སོགས་ཀྱིས། །ཁྱོད་ལ་སྐྱབས་གསོལ་མགོན་བཅས་ནས། །རྩེ་གཅིག་

གསོལ་བ་བཏབ་ལགས་ན། །ཐུགས་རྗེ་གཟིགས་ཤིག་དབང་ཆེན་ལྷ། །མིག་ནས་

གདུང་བའི་མཆི་མ་འཁྲུག །ངག་ནས་ཤུགས་རིང་སྨྲེ་སྔགས་ཕྱུང་། །ཡིད་ནས་

བཤགས་ཅིང་གསོལ་འདེབས་ན། །ཚངས་པར་སྩོལ་ཅིག་དབང་ཆེན་ལྷ། །སྒྲུབ་ཁང་

ཞྭ་ལྟར་གྱོན་ནས་"བསྒྲུབས1། །དམ་རྫས་མེད་པ་བཙལ་ནས་བསགས། །གདུང་བས་

ཁྱོད་བོས་གསོལ་འདེབས་ན། །ད་ལྟ་སྒྲོལ་ཅིག་དབང་ཆེན་ལྷ། །ཐུགས་རྗེ་ཉེ་རིང་མི་

མངའ་ཞིང་། །འཕྲིན་ལས་དུས་ལས་མི་ཡོལ་ཞེས། །ཞལ་གྱིས་བཞེས་ཤིང་སྔགས་

ལགས་ན། །འཇོག་པར་ཕོད་དམ་དབང་ཆེན་ལྷ། །བདག་གི་ཐུགས་དམ་བསྐངས་བ་

དང་། །ནོངས་པ་ལེགས་པར་བཤགས་པ་དང་། །ཁྱོད་ཀྱི་ཐུགས་རྗེ་འཛོམས་པའི་

མཐུས། །མཆོག་དང་ཐུན་མོངས་དངོས་གྲུབ་སྩོལ། །ཞེས་བསྐང་བ་བྱའོ།། 

༈ གསུམ་པ་འདོད་གསོལ་སྨོན་ལམ་གྱི་རིམ་པ་ནི། གུས་པ་ཆེན་པོས་མེ་ཏོག་དང་བཅས་པའི་ཐལ་མོ་སྦྱར་

ཏེ། ཧོཿ སྤྲོས་པ་མེད་པའི་དབྱིངས།  རང་བཞིན་གྱི་དཀྱིལ་འཁོར་རྣམ་པར་དག་པ་ན། 

དུས་གསུམ་དུ་གཤེགས་ཤིང་བཞུགས་པའི་སངས་རྒྱས་བཅོམ་ལྡན་འདས། རྣམ་པ་

ཐམས་ཅད་མཁྱེན་པའི་ཡེ་ཤེས་ཀྱི་བྱེ་བྲག་དང་ལྡན་པ། བཅོམ་ལྡན་འདས་དཔལ་

ཆེན་པོ་ཡང་གསང་ཁྲོས་པའི་དཀྱིལ་འཁོར་རྩ་གསུམ་ཞི་ཁྲོ་རབ་འབྱམས་རྒྱལ་བའི་

1  སེར་བྱེས། ༥༦བ༤ན།  སྒྲུབས    * བསྒྲུབས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འཁོར་ལོ། ཡེ་ཤེས་ཆེན་པོའི་དབང་ཕྱུག་ཐབས་ལ་མཁས་པའི་བདག་ཉིད་སྒྲོལ་བའི་

མཁའ་འགྲོ། རང་བཞིན་གྱི་རྣལ་འབྱོར། ངོ་བོ་ཉིད་སྐུ། མ་ལུས་མི་ལུས་ལུས་པ་མེད་

པ་ཐམས་ཅད་དགོངས་སུ་གསོལ། བདག་ཅག་གསང་བའི་དཀྱིལ་འཁོར་འདིར་

ཚོགས་པ་རྣམས་ཀྱི། དང་པོ་གསང་བ་རྡོ་རྗེ་ཐེག་པའི་སྒོར་ཁས་ཆེས་ཏེ། དམ་ཚིག་

གཉེན་པོ་མ་ནོར་བར་མནོས་པ་ལས་རྩ་བ་དང་ཡན་ལག་གིས་དམ་ཚིག་ཉམས་

ཆགས་དང་འགལ་འཁྲུལ་དུ་གྱུར་པ། ལྷ་ཉེ་བ་མ་བསྒོམས་པ། སྙིང་པོ་དག་པར་མ་

བགྲངས་བ། སྦྱོར་བ་མང་པོའི་བར་བསྒོམས་པ། དད་པ་ཅན་གྱི་ཚོགས་བཅག་པ། 

དགེ་བ་ཅན་གྱི་ཐུགས་དཀྲུགས་པ་དང་། མཆོད་པ་ལོ་ཟླ་ལས་འདས་པ། དམ་རྫས་

ལག་ལེན་རྔོ་མ་ཐོགས་པ། འཛབ་བཟླས་གྲངས་ཉུང་བ། བསྙེན་པ་ཡུན་ཐུང་བ། ཏིང་

ངེ་འཛིན་ཐང་ལྷོད་དུ་གྱུར་པ། དེ་བཞིན་གཤེགས་པའི་མཛད་སྤྱོད་དམ་པ་ཀློང་དུ་མ་

གྱུར་ཅིང་། སེམས་ཅན་གྱི་སྤྱོད་པར་རང་ཐད་དུ་གྱུར་པ་དང་། ཁྱད་པར་དུ་སྒྲུབ་པའི་

དམ་ཚིག་དང་། ཁྱད་པར་གྱི་དམ་ཚིག་གཉན་པོ་མངོན་པར་མནོས་པ་ལས།  ཉམས་

ཤིང་ཞིག་རལ་དུ་གྱུར་པ་ཅི་མཆིས་པ་ཐམས་ཅད་ཤིན་ཏུ་གནོང་ཞིང་འགྱོད་པའི་

སེམས་ཀྱིས་མཐོལ་ཞིང་བཤགས་པར་མཆིས་ན། དབྱིངས་ཉིད་ནམ་མཁའ་དང་འདྲ་

བའི་ངང་གིས་སྐུ་ལ་བཟོད་པར་ཆེན་པོའི་ངང་དུ་བཞེས་ནས། ཚངས་པ་མཆོག་ཡིད་

བཞིན་དུ་ཐོབ་པར་མཛད་དུ་གསོལ། བདག་གི་སྐྱེ་བ་འདི་དང་སྐྱེ་བ་གཞན་དག་ཏུ་

སྦྱིན་པ་ལས་བྱུང་བ་དང་། ཚུལ་ཁྲིམས་ལས་བྱུང་བ་དང་། སྒོམ་བཟླས་ལས་བྱུང་བ་

ལ་སོགས་པའི་བསོད་ནམས་དང་ཡེ་ཤེས་ཀྱི་ཚོགས་སུ་གྱུར་པ་ཅི་དང་ཅི་བགྱིད་པ་

དང་། བགྱིད་དུ་སྩལ་བ་དང་བགྱིད་པ་ལ་རྗེས་སུ་ཡིད་རང་བ་ལ་སོགས་པའི་དགེ་

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

བའི་རྩ་བ་འདིས། བདག་དང་སེམས་ཅན་ཐམས་ཅད་མྱུར་དུ་བླ་ན་མེད་པ་ཡང་དག་

པར་རྫོགས་པའི་བྱང་ཆུབ་རིན་པོ་ཆེ་ཐོབ་པར་གྱུར་ཅིག །དེ་ལྟར་མ་གྱུར་གྱི་བར་དུ་

ཡང་བདག་ཚེ་རབས་ཐམས་ཅད་དུ་མཐོ་རིས་ལྷ་དང་མི་ཡི་གོ་འཕང་ཐོབ་པར་གྱུར་

ཅིག །རིགས་མཆོག་ཏུ་གྱུར་པ་ལ་སོགས་ཏེ་མཐོ་རིས་ཀྱི་ཡོན་ཏན་མཐའ་དག་དང་

ལྡན་པར་གྱུར་ཅིག །བླ་མ་དགེ་བའི་བཤེས་གཉེན་དམ་པ་རྣམས་དང་མཇལ་ཞིང་

རྗེས་སུ་འཛིན་པར་གྱུར་ཅིག །ཐེག་པ་ཆེན་པོའི་ཆོས་ལ་ལོངས་སྤྱོད་ཅིང་རང་གཞན་

ཐམས་ཅད་ལ་ཕན་ཐོགས་པར་གྱུར་ཅིག །ལེ་ལོ་དང་གཡེང་བ་ཐམས་ཅད་རབ་ཏུ་

སྤངས་ཏེ་སྒྲུབ་པ་ཚུལ་བཞིན་དུ་བྱེད་པར་གྱུར་ཅིག །ཏིང་ངེ་འཛིན་གསལ་ཞིང་རྟོགས་

པ་ཁྱད་པར་ཅན་རྒྱུད་ལ་སྐྱེ་བར་གྱུར་ཅིག །ལམ་གྱི་འགལ་རྐྱེན་བར་ཆད་མེད་ཅིང་

མཐུན་རྐྱེན་ཕུན་སུམ་ཚོགས་པར་གྱུར་ཅིག །བླ་ན་མེད་པ་ཡང་དག་པར་རྫོགས་པའི་

བྱང་ཆུབ་རིན་པོ་ཆེ་ཐོབ་པར་གྱུར་ཅིག །དེ་ལྟར་གྱུར་ནས་ལྷུན་གྱི་གྲུབ་པའི་འཕྲིན་

ལས་རྒྱ་མཚོ་ལྟ་བུ་ལ་མངའ་བརྙེས་ཏེ། འགྲོ་བ་མཐའ་དག་གི་དོན་ཕུན་སུམ་ཚོགས་

པ་འབྱུང་བར་གྱུར་ཅིག །གཞན་ཡང་ནམ་ཞིག་ཚེའི་དུས་བྱེད་པའི་ཚེ་ནའང་བླ་མ་དང་

དཀོན་མཆོག་བདེ་བར་གཤེགས་པ་མཁའ་འགྲོ་རིག་འཛིན་གྱི་ལྷ་ཚོགས་ནམ་མཁའི་

ཁམས་གང་བ་དང་། ཡི་དམ་གྱི་ལྷ་ཚོགས་དང་འཇིག་རྟེན་གསུམ་གྱི་མགོན་པོ་པདྨ་

འབྱུང་གནས་ཀྱི་ཞལ་མངོན་སུམ་དུ་མཐོང་ཞིང་རྗེས་སུ་འཛིན་པར་གྱུར་ཅིག །གསུང་

ཐོས་ཏེ་ལུང་སྟོན་པར་གྱུར་ཅིག །ཕྱག་བརྐྱང་ཏེ་ལམ་སྟོན་པར་གྱུར་ཅིག །བཤུལ་

མཚོན་ཏེ་པདྨོ་བདེ་བ་ཅན་གྱི་ཞིང་ཁམས་སུ་གྱུར་ཅིག །དེར་ཡང་རྟོགས་པའི་རིམ་པ་

གོང་ནས་གོང་དུ་འཕེལ་ཏེ་རྫོགས་པའི་སངས་རྒྱས་རིན་པོ་ཆེ་ཐོབ་པར་གྱུར་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཅིག །བདག་མྱུར་དུ་མངོན་པར་རྫོགས་པར་སངས་རྒྱས་ནས་ཀྱང་འགྲོ་བ་ཐམས་

ཅད་འདྲེན་པའི་བླ་མ་དང་སྟོན་པར་གྱུར་ཅིག །དཔལ་དང་མགོན་དུ་གྱུར་ཅིག །སྐྱབས་

དང་གཉེན་དུ་གྱུར་ཅིག །དཔུང་དང་མགོན་དུ་གྱུར་ཅིག །ཉོན་མོངས་པའི་བུད་ཤིང་

བསྲེགས་པའི་མེ་ལྟ་བུར་གྱུར་ཅིག །ལས་ཀྱི་དྲི་མ་འཁྲུད་པའི་ཆུ་རྒྱུན་ལྟ་བུར་གྱུར་

ཅིག །བག་ཆགས་ཀྱི་སྤྲིན་དཔུང་གཏོར་བའི་རླུང་ལྟ་བུར་གྱུར་ཅིག །མ་རིག་པའི་མུན་

པ་སེལ་བའི་སྒྲོན་མེ་ལྟ་བུར་གྱུར་ཅིག །འགྲོ་བའི་ཁ་ལོ་བསྒྱུར་བའི་དབང་པོ་ལྟ་བུར་

གྱུར་ཅིག །འཁོར་བའི་ཆུ་བོ་ལས་བསྒྲོལ་བའི་གྲུ་བོ་ལྟ་བུར་གྱུར་ཅིག །མྱ་ངན་ལས་

འདས་པའི་གྲོང་ཁྱེར་དུ་འགྲོ་བའི་དེད་དཔོན་ལྟ་བུར་གྱུར་ཅིག །དགོས་འདོད་ཐམས་

ཅད་ཡིད་བཞིན་དུ་འབྱུང་བའི་ནོར་བུ་རིན་པོ་ཆེ་ལྟ་བུར་གྱུར་ཅིག །དེ་ཁོ་ན་བཞིན་དུ་

འགྲུབ་པར་གྱུར་ཅིག །ཅེས་སྨོན་ལམ་གདབ་བོ། ། 

བཞི་པ་རྒྱས་པའི་ཡན་ལག་ཏུ་ཇི་ལྟར་བྱ་ཚུལ་ནི། སྤྲོ་ཞིང་ནུས་ན་རང་དོན་དུ་བདག་འཇུག་བླངས་བ་དང་། 

གཞན་དོན་དུ་དབང་དང་གནས་ལུང་། རང་གཞན་ཅི་རིགས་པའི་དོན་དུ་སྦྱིན་"སྲེག1་སོགས་ཀྱང་བྱང་བུ་སོ་སོའི་

དགོངས་དོན་མ་"འཕྱུགས2་པར་ཉམས་སུ་བླངས་ན་ལེགས་པའི་ཡན་ལག་ཏུ་འགྱུར་རོ། །གསུམ་པ་འཇུག་བསྡུས་ནི། 

ཆད་"མདོ3། བསྟན་སྐྱོངས།  བྲོ་བརྡུངས། གཏང་རག །བཟོད་གསོལ་ཉེར་བསྡུ་སྨོན་ལམ་ཤིས་བརྗོད་སོགས་ནི་ལས་

གཞུང་ལྟར་མཐའ་རྒྱས་སུ་བྱའོ། །

སྨྲས་པ། མང་མང་གཞུང་གི་བཤད་པས་ཡིད་རངས་པའི། །མཁས་མཁས་

སྤྲོས་པའི་ཀྲལ་རིང་མ་སྙེགས་ཀྱང་། །ངེས་ངེས་ཚད་ཐུབ་དམ་པའི་བཀའ་དྲིན་

1  སེར་བྱེས། ༦༠བ༤ན།  བསྲེགས    * སྲེག

2  སེར་བྱེས། ༦༠བ༤ན།  ཕྱུགས    * འཕྱུགས

3  སེར་བྱེས། ༦༠བ༥ན།  མཐོ    * མདོ

ཚོགས་མཆོད་དང་འབྲེལ་བའི་སྐོང་བཤགས་ཇི་ལྟར་བ།

ལས། །རྨོངས་རྨོངས་བློ་ཡི་མདུད་པ་རང་སལ་གྲོལ། །གསར་རྙིང་དགོངས་པ་དོན་

ལ་མི་འགལ་ཡང་། །ཁོག་འབུབ་རྣམ་གྲངས་དབྱེ་བ་འབྱེད་དགོས་པ། །མི་ཤེས་བླུན་

པོའི་ཚོགས་རྣམས་ཟོལ་སྦྱོར་གྱིས། །མུ་ཏོའི་ཕྱེ་ལྟར་བསག་ནས་གདམ་པ་རློམ། །ལ་

ལ་གཏེར་གཞུང་ཡིག་ནགས་ཐུགས་ཕྲད་ཀྱིས། །གབ་དཀྲུགས་རྦས་དང་འཐོར་བ་

བསྡུས་མ་ཤེས། །མཐོང་བརྒྱུད་མན་ངག་དག་གིས་མ་ཟིན་པར། །ཅི་བརྡོལ་གཞན་

མགོ་བསྐོར་བའི་རང་མཚང་སྟོན། །ཕལ་ཆེར་མཛེས་མཛེས་བཤོམ་ཀྱི་སྤྲོས་པ་

དང་། །དབྱངས་རོལ་འུར་འུར་གཞན་སྣང་འཕྲོག་བྱེད་ཙམ། །རྨོངས་པ་མགུ་མགུ་

འདྲ་ཡང་དཔྱོད་ལྡན་རྣམས། །ཁྲེལ་བའི་ངལ་ངལ་བྱ་བ་ཨ་ཐང་ཆད། །དེ་ཕྱིར་དབང་

ཆེན་དགྱེས་པའི་མཆོད་སྤྲིན་གྱིས། །ཉམས་ཆགས་བསྐོངས་དང་བཤགས་པའི་

ཐབས་དམ་པ། །གཞུང་དོན་མ་ནོར་དམ་པའི་ཕྱག་བཞེས་བཞིན། །སྤེལ་འདིས་བསྒྲུབ་

པ་པོ་རྣམས་དགྱེས་བསྐོངས་མཛོད། །རང་ཉིད་སྐྱེས་སྦྱངས་བློ་གྲོས་དམན་གྱུར་

པས། །ནོངས་པ་མཆིས་ན་མཁས་རྣམས་སྤྱན་སྔར་ཆགས། །དོན་དུ་གྱུར་བའི་དགེ་

ཚོགས་གང་ཡིན་དེས། །འགྲོ་རྣམས་དཔལ་ཆེན་གོ་འཕང་ཐོབ་གྱུར་ཅིག །

ཅེས་ཡེར་པ་སེ་བ་ལུང་ནས་གཏེར་སྟོན་རྣམ་གསུམ་གྱི་སྤྱན་དྲངས་པའི་པདྨ་དབང་ཆེན་ཡང་གསང་ཁྲོས་པ་

ལྷ་དགུའི་འཕྲིན་ལས་ཚོགས་མཆོད་དང་འབྲེལ་བར་བསྐོངས་བཤགས་ཇི་ལྟར་བྱ་བའི་རིམ་པ་དབང་ཆེན་དགྱེས་པའི་

མཆོད་སྤྲིན་ཞེས་བྱ་བ་འདི་ཡང་སེར་བྱེས་མཁས་སྙན་གྲྭ་ཚང་གི་དབང་ཆེན་གཏོར་སྒྲུབ་པ་འདུས་སྤྱིས་ནན་ཏན་བསྐུལ་

མ་མཛད་ཐོག །བཀའ་དྲིན་མཚུངས་མེད་ཡོངས་འཛིན་པ་༸རྡོ་རྗེ་ཟབ་དོན་ནས་ཀྱང་ལེགས་སོའི་མཐུན་འགྱུར་མཛད་

ཅིང་། གམ་བཅར་ལྷ་འདིའི་རྣལ་འབྱོར་པ་དམ་ཚིག་རྡོ་རྗེ་སོགས་དམ་ལྡན་གྱི་སློབ་བུ་ཀྱང་མགྲིན་གཅིག་ཏུ་བསྐུལ་མ་

མཛད་པ་དོན་ཡོད་པར་བྱ་བའི་ཕྱིར་སྒྱུ་འཕྲུལ་ཞི་ཁྲོའི་སྐོངས། བླ་མ་དགོངས་འདུས་སོགས་བཀའ་གཏེར་གྱི་གཞུང་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཆེན་མོ་སྐོངས་བཤགས་ཀྱི་ཟིན་སོ་ཆེ་བ་རྣམས་ཀྱི་ཁོག་ཡུབས་ལུགས་ལ་ཚད་ཐུབ་དུ་གྱུར་བའི་མཁས་གྲུབ་དམ་པ་

དུ་མའི་གསུང་གི་ལེགས་ཆ་ནས་ཀྱང་ཁ་བསྐངས། སྐབས་ཐོག་ཀྱི་འབྲི་བསྣན་དང་ཚིག་ཟུར་བསྒྱུར་དགོས་ཕྲན་ཚེགས་

མ་གཏོགས་རྒྱུད་དང་རྡོ་རྗེའི་གསུང་ཕལ་ཆེ་བ་བྱིན་རླབས་ཀྱི་ཁྱད་ཆེ་བ་རང་སོར་བཞག །གསར་རྩོམ་གང་དགོས་ངག་

བསྒྲིགས་སུ་བགྱིས་ཏེ་གསང་འཛིན་འཁོར་ལོའི་མགོན་པོ་སྣང་མཛད་རྡོ་རྗེའི་ཞལ་སྔ་ནས་དང་ལམ་འདིའི་གྲུབ་བརྙེས་

བློ་བཟང་བསྟན་འཕེལ་བཟང་པོ་གཙོ་བོར་གྱུར་བའི་བཀའ་གཏེར་གསང་མཛོད་འཛིན་པའི་བཤེས་གཉེན་བཅུ་ཕྲག་ཙམ་

གྱི་དྲིན་ལས་གསར་རྙིང་གི་ཆོས་ཚུལ་ཀུན་ལ་བློ་མིག་ཡངས་པོར་སྤྱོད་པའི་སྐལ་བ་ཅན་མཁའ་རྡོའི་སྔགས་བན་ཆོས་

ཀྱི་རྡོ་རྗེའམ་མིང་གཞན་བདེ་མཆོག་དགའ་བཞི་མཛད་མེད་དུ་འབོད་པ་དེས་རང་གི་བསྟི་གནས་བསམ་གཏན་གླིང་གི་

གཟིམས་ཆུང་བདེ་གསལ་རོལ་གར་སྦྱར་བའི་ཡི་གེ་པ་ནི་གཞུང་ལུགས་དུ་མར་སྤོབས་པ་དགེ་བ་རྡོ་རྗེའི་སློབ་བུ་སྣང་

སྟོང་གུལ་རྫོགས་ཀྱི་བགྱིས་པ་འདིའི་ལེགས་ཚོགས་རྣམ་པར་དཀར་བའི་མཐུས་འགྲོ་ཀུན་དབང་ཆེན་པདྨའི་ས་ལ་

འགོད་པའི་རྒྱུར་གྱུར་ཅིག །

༄༅། །བཅོམ་ལྡན་འདས་པདྨ་དབང་ཆེན་ཡང་གསང་ཁྲོས་པ་ལྷ་

དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་གདུང་སེལ་ 

གཏན་བདེའི་སྣང་བ་གསར་དངོམས་ 

ཞེས་བྱ་བ་བཞུགས་སོ། །

འོད་མཚན་སྟོང་འབར་བདེར་གཤེགས་སྣང་མཐའ་ཡས། །ཁྲོ་གཏུམ་རྟ་སྐད་

བཞད་པའི་གྲག་སྟོང་སྒྲས། །སྲིད་གསུམ་འགས་བཟོད་པདྨ་ཧེ་རུ་ཀར། །དུས་ཀུན་

འདུད་དོ་དངོས་གྲུབ་རྣམ་གཉིས་སྩོལ། །རྒྱལ་བ་རྒྱ་མཚོའི་གསང་གསུམ་ཡེ་ཤེས་

ཀྱི། །བདག་ཉིད་མཐའ་ཡས་འགྲོ་བའི་མགོན་གཅིག་པུ། །དྲིན་ཅན་བླ་མ་སྙིང་གའི་

པདྨོ་ཡི། །ཟེའུ་འབྲུར་རྟག་བཞུགས་གདམས་པའི་བཅུད་ཀྱིས་སྐྱོངས། །དབང་ཆེན་

བསྙེན་ཐབས་གསང་སྔགས་ཉེར་བཟླས་འབྲས། །དངོས་གྲུབ་འབྱིན་ཞིང་ནད་གདོན་

བར་ཆད་ཀུན། །ཞི་བྱེད་མེ་ཡི་འཕྲིན་ལས་ཆོ་གའི་ཁྲིགས། །སྔ་འགྱུར་ལུགས་སྲོལ་

ཇི་བཞིན་འདི་ན་སྤེ། ། དེའང་ཡི་དམ་འདིའི་དབང་ཐོབ་ཅིང་གྲངས་བསྙེན་སོང་བ་དམ་ཚིག་དང་སྡོམ་པ་ལ་

གནས་པའི་སྔགས་པས་བཅོམ་ལྡན་འདས་པདྨ་དབང་ཆེན་ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་

ཇི་ལྟར་བྱ་བའི་ཚུལ་ལ། སྦྱོར་དངོས་རྗེས་གསུམ་ལས། དང་པོ་ནི། སྐྱེ་བོ་སྐལ་ངན་དག་གིས་དབེན་པའི་གནས་སུ་ཞི་

བའི་ལས་ལ་ཤིས་པའི་གཟའ་སྐར་ཚེས་གྲངས་ཕུན་སུམ་ཚོགས་པ་དང་བསྟུན། གནས་དེར་སྔར་ས་ཆོག་བྱས་པའི་

རྒྱུན་ཡིན་ན་ས་ཆོག་མ་བྱས་ཀྱང་སྐྱོན་མེད་ཅིང་། དེ་ལྟར་མིན་ན་ས་ཆོག་སྔོན་དུ་གཏོང་དགོས་པས་དེའི་ཚུལ་ནི། སྦྱིན་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བསྲེག་གང་དུ་བྱ་བའི་གཞིར་སྟེགས་ཀྱི་ཁར་གཡས་སུ་དཀར་གཏོར་དང་། གཡོན་དམར་གཏོར་བཤམས་ལ་ཆབ་བྲན། 

རྡོར་དྲིལ་གུལ་ཡུངས་རྣམས་སྟ་གོན་བྱ། ཁ་ཤར་དུ་ཕྱོགས་པས་སྟན་ལ་འཁོད། 

སྐྱབས་སུ་འགྲོ་ནི། བདག་དང་མཁའ་མཉམ་སེམས་ཅན་མ་ལུས་པ། །ཁྱབ་བདག་

ཀུན་བཟང་གོ་འཕང་མ་ཐོབ་བར། །དཀོན་མཆོག་འདུས་པའི་བདག་ཉིད་རྩ་བ་

གསུམ། །དཀྱིལ་འཁོར་ལྷ་ཚོགས་རྣམས་ལ་སྐྱབས་སུ་མཆི། །

སེམས་བསྐྱེད་ནི། མཐའ་མེད་མར་གྱུར་དྲིན་ཅན་འགྲོ་བ་ཀུན། །བླ་མེད་སངས་རྒྱས་

ས་ལ་འགོད་པའི་ཆེད། །དབང་ཆེན་ཡང་གསང་ཁྲོས་པ་བསྒྲུབ་པའི་ཐབས། །ཟབ་མོའི་

འཕྲིན་ལས་ཉམས་སུ་བླང་བར་བྱ། །ཞེས་སྐྱབས་སེམས་སྔོན་འགྲོ་བས། རང་ཉིད་སྐད་ཅིག་གིས་

རྟ་མགྲིན་ཡང་གསང་སྐུ་མདོག་དམར་ནག་ཞལ་གཅིག་ཕྱག་གཉིས་པ་མཚན་ཉིད་

ཐམས་ཅད་ཡོངས་སུ་རྫོགས་པའི་སྐུར་གྱུར་པར་བསམས་ལ། རཾ་ཡཾ་ཁཾ་གིས་གཏོར་མའི་དངོས་

འཛིན་སྲེག་གཏོར་བཀྲུས། "ༀ1་ཨཱཿ ཧཱུཾ་ལན་གསུམ་གྱིས་འདོད་ཡོན་ལྔ་ལྡན་གྱི་བདུད་རྩིར་བྱིན་གྱིས་བརླབས། 

དེ་ནས་ལག་པ་གཡས་པའི་ཐལ་མོ་བརྐྱང་བ་རྡོ་རྗེ་དང་བཅས་པ་ས་ལ་ཁ་སྦུབ་ཏུ་བཞག་སྟེ། རང་ཡི་དམ་

དུ་གསལ་བའི་ཕྱག་ས་ལ་བརྡབ་པའི་རྐྱེན་གྱིས་ས་གཞིའི་དབུས་ནས་སའི་ལྷ་མོ་

འཁོར་དང་བཅས་པ་བྱོན་པར་གྱུར་པར་བསམས་ལ། 

ཧཱུཾ། ཇི་ལྟར་སྔོན་ཚེ་དཔང་མཛད་ལྟར། །བདག་ནི་བྱང་ཆུབ་ངེས་པར་

བསྒྲུབ། །མཆོད་འབུལ་དཔང་མཛོད་ས་འདི་ཞུ། །བཅུ་གཉིས་ལོ་ཡི་རྟ་ལ་ཞོན། །ཀོ་

ལོང་སྡོམ་པའི་ལྷ་དགུ་སོགས། །འབྱུང་པོའ་ིཚོགས་རྣམས་མ་ལུས་ཀུན། །ས་གླུད་

མཆོད་གཏོར་འདི་བཞེས་ལ། །ས་ཕྱོགས་འདི་དག་བདག་ལ་ཞུ། །འབྱུང་པོ་ས་ཡི་

1  མ་ཕྱི། ༢ན༡ན།  ཨཱ    * ༀ

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

བདག་པོ་རྣམས། །གནས་རྟེན་གཞན་དུ་ཁྱོད་སོང་ལ། །ས་འདི་བཀྲ་ཤིས་མཛད་དུ་

གསོལ། །སརྦ་བྷུ་ཏ་པཱུ་ཛ་ཁཱ་ཧི་ཤནྟ�་ཀུ་རུ་ཡེ་སྭཱཧཱ། ཞེས་ས་ལྷ་དང་། 

ཧཱུཾ། ས་འདི་རྣམས་ལ་དབང་མཛད་པའི། །ལྷ་ཀླུ་གནོད་སྦྱིན་ནམ་མཁའ་

ལྡིང་། །དྲི་ཟ་ལྷ་མིན་མི་འམ་ཅི། །འབྱུང་པོ་མཐུ་ཆེན་དམ་པ་རྣམས། །འདོད་ཡོན་

གཏོར་མ་འདི་བཞེས་ལ། །ཁྱེད་ཀྱི་གནས་འདི་བདག་གཡར་གྱི། །འདི་རུ་བར་ཆད་

མ་བྱེད་པར། །ཅི་བདེ་བར་ནི་གཞན་དུ་གཟུར། །ཞེས་བརྗོད་ལ་གཏོར་མ་ཕྱིར་བཏང་ལ་སྣོད་བཤལ། 

ས་ལྷས་གནང་བ་སྦྱིན་ནས་ས་ལ་ཐིམ་པས་ས་ཕྱོགས་གསེར་གྱི་རང་བཞིན་དུ་གྱུར་

པར་བསམས་ལ། ནག་ཕྱོགས་པ་རྣམས་རྩ་སྔགས་ཀྱིས་བསྐྲད། གུལ་གུལ་གྱིས་བདུག །ཡུངས་ཀར་གྱིས་བྲབ། བསྲུང་

འཁོར་བསྒོམ། དེ་ནས་ལག་པ་གཡས་པ་རྡོ་རྗེ་དང་བཅས་པ་ས་ལ་བཞག་ནས། 

ༀ་སྭ་བྷ་ཝ་ཤུདྷ་སརྦ་དྷརྨ་སྭ་བྷ་ཝ་ཤུདྡྷོຌཧཾ། རང་ལྷར་གསལ་བའི་ཐུགས་

ཀའི་ས་བོན་ལས་རཾ་ཡཾ་ཁཾ་གི་ཡི་གེ་སྤྲོས་པས་དེ་ལས་མེ་རླུང་ཆུ་གསུམ་བྱུང་སྟེ་

དངོས་འཛིན་དག་པར་གྱུར། ཅེས་བརྗོད་ཅིང་བསམ། དེ་གནས་ཁང་བྱི་དོར་བྱ་ཞིང་བདུད་རྩི་དང་བ་བྱུང་

ལྔས་རྐྱང་ནུལ་བྱ། ས་གཞི་རང་བཞིན་གྱིས་དཀར་པོ་འམ། ས་དཀར་བྱུགས་པ་ལ་ཞི་བའི་ཐབ་ཁུང་བྲིས་ཐབ་ཀྱི་དབང་

དུ་བྱས་ན། སྟེགས་བུ་རྒྱར་ཁྲུ་དོ་གྲུ་བཞི་པ། དཔངས་སུ་སོར་བཞི་ཙམ་ཡོད་པ་སྟེང་ངོས་འཇམ་ཞིང་འཁོད་སྙོམས་པ་

ཞིག་བྱས་ལ་དབུས་བཙལ་ནས་ཚངས་ཟུར་གྱི་ཐིག་གདབ། དེ་ནས་ཐིག་སྐུད་ཁྲུ་ཕྱེད་པས་དབུས་ནས་ཟླུམ་པོར་བསྐོར། 

དེ་ནས་ཁྲུ་ཕྱེད་ལ་སོར་བཞི་བཞི་བསྣན་ནས་བསྐོར་བ་ནི་རིམ་པ་བཞིན་ཐབ་དང་ཁ་ཁྱེར་དང་མུ་རན་གྱི་ཐིག་གོ །དེ་

ནས་ཟླུམ་ཐིག་ཕྱི་མ་དང་ཚངས་ཐིག་ཕྲད་མཚམས་ནས་སོར་གཉིས་དོར་བར་མཚན་མ་བྱས་ལ། དེའི་སྟེང་ནས་ཟུར་

བཞིར་བྱ་རྗེས་བཙལ་ཏེ་ཟུར་ཐིག་ནས་ཟུར་ཐིག་གི་བར་གྲུ་བཞིར་གདབ་པ་སྟེགས་བུའི་ཐིག་གོ །ཐབ་ཀྱི་ལྟེ་བ་ནས་

མཐོ་གང་བསྐོར་བའི་དབུས་སུ་ཆོས་འབྱུང་གི་ལྟེ་བར་ལྷ་མཚན་པདྨ། དེའི་ཕྱིར་འཁོར་ལོ་རྩིབས་བཞི་པ་ལ་རྡོ་རྗེ་རིན་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པོ་ཆེ་པདྨ་རལ་གྲི། རྩིབས་ཀྱི་ཕྱིའི་མུ་ཁྱུད་ལ་ལྕགས་ཀྱུ་སོགས་སྒོ་མ་བཞིའི་ཕྱག་མཚན་ནམ་ས་བོན། བསྡུ་ན་ཚོན་

སྤུངས་རང་མདོག་ཅན་གྱིས་ཀྱང་རུང་། མུ་རན་ལ་རྡོ་རྗེའི་འཕྲེང་བས་བསྐོར་བ། གྲྭ་བཞིར་ཟླ་ཕྱེད་རྡོ་རྗེས་མཚན་པ་བྲི། 

ཡང་ན་ཆོས་འབྱུང་སོགས་མི་བྱེད་པར་དབུས་ནས་སོར་བཞིས་བསྐོར་བའི་སྟེ་བ་ལ་རྡོ་རྗེ་སོར་བརྒྱད་པ། དེ་ནས་སོར་

བརྒྱད་བསྐོར་བ་ལ་པད་དཀར་འདབ་བརྒྱད་བྲིས་པ་སྟབས་བདེ་བར་མ་ཟད་བརྒྱུད་ལྡན་དམ་པའི་ཕྱག་བཞེས་ལ་ཡང་

མཛད་འདུག་གོ །ཐབ་ཀྱི་སྟེང་ནས་ཡམ་ཤིང་དང་རྒྱུ་མཚུངས་པའི་བུད་ཤིང་སྐམ་པོ་སྲོག་ཆགས་མེད་པའམ། འབྲོག་

དགོན་པའི་བ་གླང་གི་ལྕི་བ་སྐམ་པོ་སྲོག་ཆགས་མེད་པས་ཀྱང་རུང་སྟེ་ཟླུམ་པོར་བརྩིགས། ཐབ་ཀྱི་ཕྱི་ནང་ཐམས་ཅད་

ས་དཀར་པོས་བྱུགས། ཤར་ལྷོའི་མཚམས་སུ་ཏིང་ལོ་ཆེ་བ་ཞིག་འཇོག །ཐབ་ཁང་གི་ནང་ལས་མཐུན་གྱི་ཤིང་ཕྲ་མོས་

ཟང་ཟེང་དུ་བཀང། ཐབ་དང་སྒྲུབ་པ་པོའི་བར་དུ་མེ་ཡོལ་ལ་ཆུའི་ས་བོན་བཾ་ཡིག་དང་གངས་རི་སྤངས་གཤོང་སོགས་

འབྲི་བའམ། ཡང་ན་གངས་ཆུ་དངོས་བསྟན་སྣོད་དུ་བཞག་ཀྱང་རུང་། འོ་མ་ཅན་གྱི་ཤིང་གང་ཡང་རུང་བ་ལས་བྱས་པ་

གས་ཆག་སོགས་ཀྱི་སྐྱོན་དང་བྲལ་བ་ཤིང་གི་རྩེ་མོའི་ཆ་ལས་བྱུང་བའི་ཡམ་ཤིང་སྲིད་དུ་སོར་བཅུ་གཉིས་པ། སྦོམ་ཕྲ་

མཐེའུ་ཆུང་གི་ཚད་ཙམ་པ་བརླན་དང་བཅས་པ་མཉམ་པར་བཅད་པ་རྩེ་གཉིས་མར་དང་སྦྲང་རྩིས་བསྙུགས་པ། འཇིག་

རྟེན་པའི་མེ་ལྷར་བདུན་ཚན་གཉིས་སོགས་དང་། གཙོ་བོ་ཡབ་ཡུམ་ལ་བརྒྱ་དང་འཁོར་རྣམས་ལ་ཉེར་གཅིག་སོགས་

གྲངས་ཅི་ཙམ་འབུལ་བའི་གྲངས་ལྟར་བཤམ། ཙན་དན་དཀར་པོ་སོགས་ཀྱི་ཕྱེ་མ་བཏབ་པ་ཙག་ཐག་ཆོད་པའི་མར་ཁུ། 

འབྲས་སོ་གྲ་མ་མེད་པ། སྲན་དཀར། ཏིལ་དཀར་ནག །འབྲས་མ་གྲུབས་པ། ནས་དཀར་རྣམས་ཤུན་པ་མ་བུད་ཅིང་དྲི་

མ་མེད་པ་ས་རྡོ་ཕུབ་མ་སོགས་མེད་པ། ཞོ་མར་འོ་མ་དང་མངར་གསུམ་སྦྱར་བ་ལ་འབྲས་ཕྱེ་འམ་ནས་དཀར་གྱི་ཕྱེས་

སྦྲུལ་པའི་ཞོ་ཟན། གྲོ། ཀུ་ཤ་རྩ་རྩེ་མ་ཉམས་པ། དུར་བ་འམ་མ་འབྱོར་ན་རམ་པ་རྩ་རྩེ་མ་ཉམས་པ་རྐང་གཉིས་རེ་རས་

སྐུད་དཀར་པོ་སོགས་ཀྱིས་སོར་བསྡམས་པ། སྲེག་རྫས་འདི་རྣམས་འབྲས་དཀར་གྱི་ཁུ་བ་འམ་ཙན་དན་དཀར་པོ་འོ་

མ་སོགས་ཀྱིས་མདོག་བསྒྱུར་ན་ལེགས། ཁྱད་པར་གྱི་རྫས། སྤོས་དཀར། ཙན་དན་དཀར་པོ། དུར་བ། པྲི་ཡངྐུ། ཐང་

ཆུ། འབྲས་ཡོས། ཙམ་པ་ཀ་རྣམས་ཞིབ་ཏུ་བཏགས་པ་འམ། རྩམ་དཀར་དང་བསྲེས་པ་མངར་གསུམ་དང་མར་ཁུས་

སྦྲུས་པའི་རིལ་བུར་བསྒྲིལ་བ་གང་འཛོམ། ཤིང་བྱང་བྱེད་ན་ཤུག་པ་སོགས་ཀྱི་བྱང་བུར་བདག་གི་ནད་གདོན་སྡིག་སྒྲིབ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ཐམས་ཅད་ཤིནྟཾ་ཞེས་པ་ལྟ་བུས་མཚོན་པའི་འདོད་གསོལ་བྲིས་པ་འདུ་བྱ། སྲེག་རྫས་ཀུ་རུ་ཡེ་སྭཱཧཱ། འདི་རྣམས་ལས་

བསྙེན་པའི་དུས། ཡམ་ཤིང་། མར་ཁུ། ཁྱད་པར་གྱི་རྫས་རྣམས་མེད་དུ་མི་རུང་ཞིང་། རྫས་ཆེན་གཞན་རྣམས་མེད་ཀྱང་

ཆད་སྐྱོན་མི་འབྱུང་། སློབ་དཔོན་གྱི་གཡས་ཕྱོགས་སུ་སྟན་དཀར་དྲི་མ་མེད་པའི་ཁར་དངུལ་དང་ཉ་ཕྱིས་སོགས་ཀྱི་

སྣོད་དཀར་པོར་ནང་དུ་མེ་ལྷ་ལ་འབུལ་རྒྱུ་ཉུང་བ་དང་། དེའི་ཕྱིར་ཡེ་ཤེས་པ་ལ་འབུལ་རྒྱུའི་སྲེག་རྫས་མང་བ་བྱས་ཏེ་

འབུལ་བའི་རིམ་པ་བཞིན་འགོད། དེའི་མཐར་ཕྱི་མཆོད་ཆུ་གཅིག་སྔོན་འགྲོའ་ིཉེར་སྤྱོད་ཚར་གཉིས། ནང་གི་སྨན་རཀ་

གཏོར་གསུམ། འདས་ལྷའི་གཏོར་མ་སྙིང་གཟུགས་མ། མེ་ལྷའི་གཏོར་མ་ཟླུམ་གཏོར་སྐེད་དཀྲིས་བཞི་པ་མར་དཀར་

གྱིས་བརྒྱན་པ། ཚོགས་ཕུད། ལས་མཐུན་གྱི་གོས་ཟུང་དྲི་མ་མེད་པ་ཟུང་རེ། མར་དཀར་ལ་སྟོད་ཇ། གོ་ཡུ། གོ་ལའི་

ཕྱེ་མ་བཏབ་པའི་སོ་རྩི་དབྱིབས་ཟླུམ་པོ་དབུས་བའི་ནུ་མ་ལྟར་བྱེད་པ་རྣམས་དང་། རང་གི་མདུན་ནམ་གཡས་སུ་ཅོག་

ཙེའི་སྟེང་དུ་རས་དཀར་སོགས་ཀྱིས་གཡོགས་པའི་སྟེང་། རྡོར་དྲིལ། ནང་མཆོད་ཌཱ་མ་རུ། དགང་བླུགས། ཀུ་ཤའི་ཆུན་

པོ། དཔལ་འབར། རླུང་གཡབ་རི་མོ་ཅན། ལས་བུམ་རྣམས་ཕྱག་ལེན་ལྟར་བཤམ། དེ་ལྟར་ཚུལ་བཞིན་བཤམ་ཚར་བ་

དང་རྫས་ཐམས་ཅད་ལ་བདུད་རྩི་རིལ་བུ་འམ་བྱིན་གྱིས་བརླབ་པའི་ནང་མཆོད་ཀྱིས་བྲན་ཞིང་། སྤོས་ཞིམ་པོས་

བསངས་བདུག་ལེགས་པར་བྱའོ། །

གཉིས་པ་དངོས་གཞི་ནི། སྒྲུབ་པ་པོ་རྣམས་སྲོད་ཀྱི་དུས་ནས་འགོ་བརྩམས་ཏེ་ཁྲུས་བྱས། དྲི་ཞིམ་པོས་

བྱུགས། ཆས་གོས་དཀར་པོ་དང་ཐོར་ཚུགས་ཅོད་པན་དར་དཔྱངས་དང་བཅས་པས་འཇམ་ཞིང་བདེ་བའི་སྟན་ལ་པདྨའི་

འདུག་སྟངས་ཀྱིས་ཁ་ཤར་དུ་ཕྱོགས། བྱམས་སྙིང་རྗེ་ཞི་བའི་སེམས་དང་ལྡན་པར་བྱ་ཞིང་། མ་སེམས་ཅན་ཐམས་ཅད་

མྱུར་བ་མྱུར་བར་སྡུག་བསྔལ་རྒྱུ་བཅས་ལས་བསྒྲལ་བའི་ཕྱིར་སྔགས་ཀྱི་ཐབས་མཁས་འདི་ལ་བརྟེན་ནས་སྡིག་སྒྲིབ་

བག་ཆགས་དང་བཅས་པ་ཐམས་ཅད་དང་། ཁྱད་པར་གཉིས་སྣང་འཁྲུལ་བའི་བག་ཆགས་ཐམས་ཅད་བདེ་ཆེན་ལྷན་

ཅིག་སྐྱེས་པའི་ཡེ་ཤེས་ཀྱི་མེས་བསྲེགས་ཏེ་དག་པར་བྱས་ནས་ཟུང་འཇུག་པདྨ་ཧེ་རུ་ཀའི་གོ་འཕང་མྱུར་དུ་བསྒྲུབ་

པར་བྱའོ་སྙམ་དུ་བྱང་ཆུབ་ཀྱི་སེམས་ཤུགས་དྲག་ཏུ་གསལ་གདབ། སྦྱིན་སྲེག་གི་འཁོར་གསུམ་ཐམས་ཅད་དེ་ཁོ་ནར་

ཅིར་ཡང་མ་གྲུབ་པར་ངེས་པ་བསྐྱེད་ནས་ལྷ་དང་མཆོད་པའི་རྫས་དང་ཐབ་དང་དགང་བླུགས་ལ་སོགས་པ་རྣམས་སྒྱུ་མ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལྟ་བུར་ཤར་བའི་ངང་ནས་ཡང་ཡང་དེའི་དྲན་པ་གསོ་ཞིང་ཆོ་ག་ལ་རིམ་གྱིས་འཇུག་པར་བྱའོ། །དེ་ཡང་རྒྱས་པར་ན་

ལས་བྱང་རྡོ་རྗེ་སྒྲ་དབྱངས་མའི་ཚོགས་ཡན་དང་། དེ་མིན་སྟབས་བདེ་བྱེད་ན་མངོན་རྟོགས་གང་རིགས་ཀྱི་བཟླས་པ་

ཡན་ཆད་རྫོགས་པར་བསྒོམ་ཞིང་སྐུ་ལས་འོད་ཟེར་དཀར་པོ་འཕྲོ་བར་བསམ། དེ་ནས་སྨྲར་བ་གཞན་བཅད་དེ། རྡོར་

དྲིལ། ཐོད་རྔ། གཟར་བུ་རྣམས་བྱིན་གྱིས་བརླབས་པ་ནི། 

རྡོ་རྗེ་སྟོང་པ་ཉིད་དུ་གྱུར། སྟོང་པའི་ངང་ལས་ཧཱུཾ་ལས་བྱུང་བའི་རྡོ་རྗེ་ཡར་གྱི་

རྭ་ལྔ་རིགས་ལྔ་ཡབ་ལྔ་དང་། མར་གྱི་རྭ་ལྔ་རིགས་ལྔ་ཡུམ་ལྔར་གསལ་བའི་ལྟེ་བ་

མཁའ་གསང་བྱང་ཆུབ་ཀྱི་སེམས་སུ་འཁྱིལ་བ་ལས་འོད་འཕྲོས་པས་འཕགས་པ་

མཆོད་ཅིང་འགྲོ་དོན་བྱུང་བར་གྱུར་པར་བསམས་ལ། རྡོ་རྗེ་བླངས་ཏེ་ཐུགས་ཀར་བཟུང་། ༀ་ཨཱཿ ཧཱུཾ་

བཛྲ་ཏིཥྛ་ཛྙཱ་ན་ས་མ་ཡེ་ཧཱུཾ། ཞེས་བརྗོད་ཅིང་གསོར། 

དྲིལ་བུ་སྟོང་པར་ཉིད་དུ་གྱུར། སྟོང་པའི་ངང་ལས་མུཾ་ལས་བྱུང་བའི་དྲིལ་བུ་

ཡུམ་གྱི་མཁའ་ནང་དུ་ཡབ་ཀྱི་རྡོ་རྗེ་དྲིལ་ལྕེར་གྱུར་པས་སྦྱོར་བ་བྱས་པས་བྱང་ཆུབ་

ཀྱི་སེམས་ཆོས་ཉིད་ཀྱི་རང་སྒྲས་སྟོང་གསུམ་གང་བར་གྱུར། དྲིལ་བུ་བླངས་ཏེ་དཀུར་བཟུང་། 

ༀ་ཨཱཿ ཧཱུཾ་མུཾ་ཀུ་ལནྡྷ་རི་གྷཎྜ་ཨཱཿ ཞེས་བརྗོད་ཅིང་དཀྲོལ། འདི་ནས་སྦྱིན་བསྲེག་མ་ཚར་གྱི་བར་དུ་ལག་

པ་རྡོར་དྲིལ་དང་མ་བྲལ་བར་བྱ། 

རྔ་རྔ་ལྕག་དང་བཅས་པ་སྟོང་པར་ཉིད་དུ་གྱུར། སྟོང་པའི་ངང་ལས་རྔ་ཨ་དང་

རྔ་ལྕག་ཧཱུཾ་ལས་བྱུང་བའི་ཀུན་བཟང་ཡབ་ཡུམ་མཁའ་གསང་སྦྱར་བའི་བྱང་ཆུབ་ཀྱི་

སེམས་ནམ་མཁའི་མཐའ་ཀླས་པའི་བླ་མེད་ཀྱི་སྙིང་པོའི་ཆོས་སྒྲས་གང་བར་གྱུར། ཌ་

མ་རུ་ཕྲག་གོང་དུ་འཕྱར་ཏེ། ༀ་ཨཱཿ ཧཱུཾ་ཌ་མ་རུ་ཧཱུཾ་ཧཱུཾ། ཞེས་བརྗོད་ཅིང་དཀྲོལ། 

ལག་པ་གཉིས་ཀྱིས་དགང་བླུགས་བཟུང་སྟེ། རང་གི་ཐུགས་ཀ་ནས་འོད་ཟེར་འཕྲོས། ཡེ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ཤེས་ལྷའི་ཐུགས་རྒྱུད་བསྐུལ། བྱིན་རླབས་རྣམས་འོད་ཟེར་གྱི་ཚུལ་དུ་བཀུག་སྟེ་

གཟར་བུ་གཉིས་ལ་ཐིམ། དེ་ཞུ་བ་ལས་ཧཱུཾ་ལས་བླུགས་གཟར་རྡོ་རྗེ་དང་། ཨ་ལས་

དགང་གཟར་དྲིལ་བུའི་རྣམ་པ་ཅན་ཡོངས་སུ་གྱུར་པ་ལས་དབང་ཆེན་དམར་ནག་བེ་

ཅོན་དང་སྡིགས་མཛུབ་མཛད་པ། པདྨ་གར་དབང་མཐིང་ནག་ཙིཏྟ་དང་ཐོད་ཁྲག་

འཛིན་པ་སྙོམས་པར་ཞུགས་པའི་རྐྱེན་གྱིས་འོད་དུ་ཞུ་ནས་བླུགས་གཟར་དང་དགང་

གཟར་གྱི་རྣམ་པར་གྱུར། ཅེས་བརྗོད་ཅིང་ཁ་སྦྱར་ཏེ་བཞག །

དེ་ནས་ལས་བུམ་རཾ་ཀྲོ་དྷས་བསངས། སྭ་བྷ་ཝས་སྦྱངས། སྟོང་པའི་ངང་ལས་རིན་པོ་

ཆེའི་བུམ་པ་མཚན་ཉིད་ཐམས་ཅད་དང་ལྡན་པའི་ནང་ཆུ་དང་བཅུད་སྣ་ཚོགས་ཀྱིས་

གང་བའི་དབུས་སུ་པཾ་ལས་པདྨ་དང་རཾ་ལས་ཉི་མའི་སྟེང་དུ་ཧཱུཾ་ལས་ཁྲོ་བོ་བདུད་རྩི་

འཁྱིལ་བ་ལྗང་ནག་ཞལ་གཅིག་ཕྱག་གཉིས་པ་གཡས་སྣ་ཚོགས་རྡོ་རྗེ་དང་། གཡོན་

དེས་ཡུ་བ་བྱས་པའི་དྲིལ་བུ་འཛིན་པ། རྒྱན་ཆས་ཡོངས་སུ་རྫོགས་པ། ཞབས་

གཡས་བསྐུམ་གཡོན་བརྐྱང་གིས་བཞུགས་པའི་དཔྲལ་བར་ༀ། མགྲིན་པར་ཨཱཿ 

ཐུགས་ཀར་ཧཱུཾ། ཐུགས་ཀའི་ས་བོན་ལས་འོད་ཟེར་འཕྲོས་རང་འདྲའི་ཡེ་ཤེས་པ་

དབང་ལྷ་དང་བཅས་པ་སྤྱན་དྲངས། ཛཿ ཧཱུཾ་བཾ་ཧོཿ གཉིས་སུ་མེད་པར་གྱུར། དབང་

ལྷས་དབང་བསྐུར། དོན་ཡོད་གྲུབ་པས་དབུ་རྒྱན་པར་གྱུར། 

ༀ་ཨ຋ཾ་ནས་ཤཔྟའི་བར་གྱིས་མཆོད། སྟོབས་པོ་ཆེ་ལ་དྲག་ཤུལ་ཆེ། །རིག་སྔགས་

རྒྱལ་པོ་དགེ་བ་ཅན། །གདུག་པ་མ་ལུས་འདུལ་མཛད་པ། །རྡོ་རྗེ་བསྣམས་ལ་ཕྱག་

འཚལ་ལོ། །ༀ་བཛྲ་ཨ་མྲ�་ཏ་ཀུཎྜ་ལི་ཧ་ན་ཧ་ན་ཧཱུཾ་ཕཊ། ཅི་ནུས་བཟླས་རྗེས། བདུད་རྩི་

འཁྱིལ་བ་ཞུ་བ་ལས་བྱུང་བའི་ཆུ་བགེགས་སོགས་མི་མཐུན་ཕྱོགས་ཀུན་འཇོམ་པའི་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ནུས་པ་དང་ལྡན་པར་གྱུར། ཅེས་ལས་བུམ་བསྒྲུབ། 

དེ་ནས་མཆོད་པ་སྨན་གཏོར་རཀྟ་རྣམས་ལ་བུམ་པའི་ཁ་རྒྱན་གྱིས་བསངས་ཆུ་བླངས་ཏེ། ཨ་མྲ�་ཏའི་

སྔགས་བརྗོད་ཅིང་གཡས་བསྐོར་དུ་བསངས། དེ་བཞིན་དུ་ནང་མཆོད་ཀྱི་བདུད་རྩི་ཡང་འཐོར་ལ། རང་ཉིད་ལྷར་

གསལ་ཐུགས་ཀའི་ས་བོན་ལས། །སྤྲོས་པའི་རཾ་ལས་ཡེ་ཤེས་མེད་དཔུང་འབར། །ཕྱི་

ནང་གསང་བའི་མཆོད་ཚོགས་མ་ལུས་པའི། །མ་དག་ཉེས་སྐྱོན་བསྲེགས་ཤིང་བྱང་

བར་གྱུར། །རང་གི་ཐུགས་ཀའི་ས་བོན་ལས་སྤྲོས་པའི། །ཨ་ཡིག་འོད་ཟེར་འབར་བའི་

ནུས་མཐུ་ཡིས། །ཆུང་དང་ཉུང་ངུའི་མཆོད་པའི་ཚོགས་རྣམས་ཀྱང་། །མང་པོར་

འཕེལ་ཞིང་རྒྱ་ཆེར་རྒྱས་གྱུར་ཅིག །རཾ་ཡཾ་ཁཾ་ལས་མེ་རླུང་ཆུ་གསུམ་བྱུང་། །ཕྱི་ཡི་

མཆོད་པའི་དྲི་མ་བསྲེགས་གཏོར་བཀྲུས། ཨ་དྷུ་པུ་ཨ་ག་ན་ཤཿ ས་མ་ཡ་སྟྭཾཿ  སྥ་ར་

ཎ་ཕཊ། སཾ་ཧ་ར་ཎ་ཧཱུཾ། ས་བོན་ལས་གྲུབ་མཆོད་པའི་ལྷ་མོ་ནི། །ཆུ་དང་ཉེར་སྤྱོད་རོལ་

མོ་ལེགས་ཐོགས་པ། །དམ་ཚིག་དབང་"གིས1་བྱོན་ཞིང་འོད་ཟེར་འཕྲོས། །འཕགས་

པ་མཆོད་ཅིང་སེམས་ཅན་དོན་ཀུན་བྱས། །སྲིད་ཞིའི་འདོད་པའི་ཡོན་ཏན་ཚོགས་

ཀུན་བསྡུས། །ཀུན་ཏུ་བཟང་པོའི་མཆོད་པའི་སྤྲིན་ཕུང་སྤྲོས། ༀ་ཨཱ་ཧ་ར་ཨཱ་ཧ་ར་ཧཱུཾཿ 

ༀ་བཛྲ་དྷུ་པེ་ཧཱུཾཿ ༀ་བཛྲ་པུཥྤེ་ཧཱུཾཿ ༀ་བཛྲ་ཨ་ལོ་ཀཻ་ཧཱུཾཿ ༀ་བཛྲ་གནྡྷེ་ཧཱུཾཿ ༀ་བཛྲ་

ནཻ་ཝི་དྱ་ཧཱུཾཿ ༀ་བཛྲ་ཤཔྟ་ཧཱུཾཿ 

སྨན་ཕུད་བྱིན་གྱིས་བརླབ་པ་ནི། རཾ་ཡཾ་ཁཾ་གྱིས་བདུད་རྩི་སྨན་མཆོད་ཀྱི། །སྣོད་དང་

བཅས་པ་བསྲེགས་གཏོར་བཀྲུས་ཤིང་སྦྱངས། །བྷྲུཾ་བྷི་ཤ་བི་ཤུདྡྷེཿ "པདྨཿ 2སུ�ཿ རཏྣཿ 

ཙནྡྲཿ ཨེ་མཎྜ་ལ་བྷྲུཾ། འཁོར་ལོ་རྩིབས་བཞིའི་ལྟེ་བར་པདྨ་ནི། །འདབ་བརྒྱད་རྩིབས་

1  མ་ཕྱི། ༡༤༣ཕྲེང་༡༠ན།  གྱི    * གིས

2  མ་ཕྱི། ༡༤༣ཕྲེང་༡༤ན།  ས་མཿ    * པདྨཿ

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ཀྱི་ཤར་དུ་ཉི་མ་དང༌། །ལྷོ་རུ་རིན་ཆེན་ཟུར་བརྒྱད་ནུབ་ཟླ་བ། །བྱང་དུ་རྡོ་རྗེ་རྒྱ་གྲམ་

དག་གིས་མཚན། །དབུས་ནས་རིམ་བཞིན་གཡས་སྐོར་རཀྟ་དང༌། །དྲི་ཆུ་ཤ་ཆེན་དྲི་

ཆེན་ཀླད་པ་ལྔ། །ཨཾ་སྱཾ། ཧཱུཾ་མུཾཿ སྭ་མཾཿ ༀ་ལཾཿ ཧ་རཾ། སྥ་ར་ཎ་ཕཊཿ སཾ་ཧ་ར་ཎ་ཧཱུཾ། 

ས་བོན་བཅུ་ལས་འོད་འཕྲོས་དོན་གཉིས་བྱས། །ཚུར་འདུས་འོད་དུ་ཞུ་བ་ཡོངས་གྱུར་

ལས། །པདྨ་གཎྜཿ བཛྲ་གཎྜཿ རཏྣ་གཎྜཿ ཙཀྲ་གཎྜཿ  ཁངྒ་གཎྜཿ ས་མ་ཡ་སྟྭཾཿ སྥ་ར་ཎ་

ཕཊཿ སཾ་ཧ་ར་ཎ་ཧཱུཾ། དབུས་ནས་བརྩམས་ཏེ་རིམ་བཞིན་གཡས་སྐོར་དུ། །སྣང་མཐའ་

དམར་པོ་གོས་དཀར་མོ་དང་"སྦྱོར1། །མི་བསྐྱོད་མཐིང་ག་དབྱིངས་ཕྱུག་མ་དང་

སྦྱོར། །རིན་འབྱུང་སེར་པོ་རིན་ཆེན་སྒྲོལ་མས་འཁྱུད། །རྣམ་སྣང་དཀར་པོ་སངས་

རྒྱས་སྤྱན་མས་འཁྱུད། །དོན་གྲུབ་ལྗང་གུ་དམ་ཚིག་སྒྲོལ་མས་འཁྱུད། །ཡབ་རྣམས་

གཡས་པ་རང་རྟགས་གཡོན་དྲིལ་བུ། །ཡུམ་རྣམས་གཡས་འཁྱུད་གཡོན་པ་དྲིལ་བུ་

འཛིན། །སྙོམས་པར་ཞུགས་པས་བྱང་སེམས་གསང་གནས་ཕབ། །འོད་འཕྲོས་དོན་

གཉིས་བྱས་ཤིང་འབྲུ་གསུམ་གྱིས། །འཇིག་རྟེན་འདས་དང་མ་འདས་སྣོད་བཅུད་

ཀྱི། །བདུད་རྩིའི་སྙིང་པོ་བསྡུས་ཏེ་ཡུམ་ལྔར་ཐིམ། །ཡུམ་ལྔ་འོད་ཞུ་བདུད་རྩིའི་རང་

བཞིན་གྱུར། །མུ་ཏིག་དཀར་པོ་དྲི་མ་མེད་ལྟ་བུའི། །སྟེང་དུ་ཟླ་བའི་གདན་ལ་ༀ་

དཀར་པོ། །ཡེ་ཤེས་ལྔ་དང་ལྡན་པའི་མཚན་མ་ཅན། །མཧཱ་སུརྱ་མཎྜ་ལ་ཧཱུཾ་ཕཊཿ པཾ་

པདྨ་མཎྜ་ལ་ཨེ་ཨཾ། ས་མ་ཡ་ཧོ། ས་མ་ཡ་སྟྭཾཿ ཨ་ནུ་རཱ་ག་མིཿ ཨ་ནུ་རཱ་ག་ཡ་ཧོཿ ཛཿཧཱུཾ་

བཾ་ཧོཿ ༀ་ཨཿ མ་པཾཿ ཧྲཱིཿ སུརྱཿ ཙནྡྲཿ  པདྨ་དྷ་ར་ཧྲཱིཿ གཡོན་པའི་མཐེབ་སྲིན་བར་དུ་

ཨ་ཡིག་དང༌། །མ་ལས་ཉི་ཟླ་ཁ་སྦྱར་གུར་ཁང་དང༌། །བདུད་རྩིའི་སྟེང་དུ་པདྨ་འདབ་

1  མ་ཕྱི། ༡༤༣ཕྲེང་༢༠ན།  སྤྱོད    * སྦྱོར

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཞིའི་དབུས། །རྟ་མགྲིན་དམར་ནག་པདྨ་རྒྱ་གྲམ་འཛིན། །ཕྱོགས་བཞིར་གསང་ཡུམ་

མི་ཕམ་ཁྲོ་གཉེར་ཅན། །རལ་གཅིག་རོ་ལངས་དཀར་སེར་དམར་ལྗང་མདོག །ལྕགས་

ཀྱུ་ཞགས་པ་ལྕགས་སྒྲོག་དྲིལ་བུ་འཛིན། །བཞི་ཀའང་རྒྱབ་མདུན་ཟུར་ནས་ཡབ་དང་

སྦྱོར། །ༀ་སརྦ་པཉྩ་ཨ་མྲི་ཏ་ཧཱུཾ། རྟ་མགོའི་སྟེང་གི་ཧྲཱིཿ ལས་འོད་འཕྲོས་པས། །འོག་

མིན་གནས་ཀྱི་སངས་རྒྱས་ཡབ་ཡུམ་མཆོད། །མདུན་དུ་སྤྱན་དྲངས་སྙོམས་པར་

ཞུགས་པ་ཡི། །བྱང་སེམས་ཡབ་ཀྱི་ཞལ་ཞུགས་སྒལ་ཚིགས་བརྒྱུད། །ཡུམ་བཞིའི་

བྷ་གར་ཐིག་ལེ་དུས་གཅིག་བབས། །ཡབ་ཡུམ་ལྔ་པོ་བདུད་རྩིར་ཞུ་ནས་

འདྲེས། །བདག་གྲོགས་རྫས་ལ་གཏོར་པས་ཉེས་པ་ཀུན། །མ་ལུས་དག་པའི་བྱེད་

ལས་ལྡན་པར་གྱུར། །ༀ་སྭ་བྷཱ་ཝ་བི་ཤདྡྷེ་ཧཱུཾཿ དྷརྨ་ཨམྲ�་ཏེ་ཧཱུཾ། རཾ་ཀྲོ་དྷ་རཀྵ་བཛྲ་ཛྭ་

ལ་རཾ་ཕཊཿ རཾ་རཾཿ ༀ་ཨཱཿ ཧཱུཾ། 

གཏོར་མ་བྱིན་གྱིས་བརླབ་པ་ནི། རཾ ་ཡཾ ་ཁཾ ་གྱིས་གཏོར་མའི ་དངོས་འཛིན་

རྣམས། །བསྲེགས་གཏོར་བཀྲུས་ཏེ་རྣམ་པར་དག་པར་གྱུར།  བྷྲུཾ་པདྨ་བ་ལ�་ཏ་བི་ཤ་

ཙཀྲ་བྷྲུཾ། མཧཱ་སུ�་མཎྜ་ལ་ཧཱུཾཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ པཾ་པདྨ་མཎྜ་

ལ་ཨཱཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ ཨ་ཙནྡྲ་མཎྜ་ལ་"ༀཿ1 ས་མ་ཡ་སྟྭཾཿ  

སྥ་ར་ཎ་ཕཊཿ སཾ་ཧ་ར་ཎ་ཧཱུཾ། གཏོར་མ་གཞལ་ཡས་ཁང་དུ་གསལ་བ་ཡི། །ཉི་མའི་སྟེང་

དུ་ཧཱུཾ་ལས་འོད་འཕྲོས་པས། །དོན་གཉིས་བྱས་ཤིང་ཚུར་འདུས་ཡོངས་གྱུར་

ལས། །གཏོར་མའི་དངོས་པོ་ཆོས་ཉིད་ངང་དུ་སྦྱངས། །སླར་ཡང་གཏོར་མའི་སྟེང་དུ་

1  མ་ཕྱི། ༡༤༤ཕྲེང་༡༩ན།  ཨཾ    * ༀཿ

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

པདྨ་བརྒྱད། །དབུས་སུ་"ཨཱཿ1ཡིག་དམར་པོ་གསལ་ཞིང་"དྭངས2། །དེ་ལས་བྱུང་

བའི་འོད་ཟེར་འཕྲོ་འདུ་ཡིས། །བདུད་རྩི་ཡེ་ཤེས་ལྔ་ཡི་ངོ་བོར་འབར། །སླར་ཡང་

གཏོར་སྟེང་ཟླ་བའི་དཀྱིལ་འཁོར་དབུས། །ༀ་ཡིག་དཀར་པོ་འོད་ཟེར་འཕྲོ་འདུ་

ལས། །གཟུགས་སྒྲ་དྲི་རོ་རེག་བྱ་ཆོས་ལ་སོགས། །འདོད་ཡོན་མཆོད་པའི་སྤྲིན་ཕུང་

རྒྱས་གྱུར་ཅིག །ༀ་མཧཱ་བ་ལ�་ཏ་"པཱུ་ཛ་ཏེ་ཛྭ་3ཧཱུཾ། 

རཀྟ་བྱིན་གྱིས་བརླབ་པ་ནི། རཾ་ཡཾ་ཁཾ་གྱིས་རཀྟའི་དྲི་མ་ཀུན། །མ་ལུས་སྦྱངས་ཤིང་

ཡོངས་སུ་དག་པར་གྱུར། །བྷྲུཾ་བིན་དྷ་ཤ་ཀཿ མ་སུརྱ་མཎྜ་ལ། རཾ་ས་མ་ཡ་སྟྭཾཿ སྥ་ར་ཎ་

ཕཊཿ སཾ་ཧ་ར་ཎ་ཧཱུཾ། ནང་དམར་ཕྱི་དཀར་ཐོད་པའི་གཞལ་ཡས་སུ། །མ་ལས་ཉི་མའི་

དཀྱིལ་འཁོར་དམར་སེར་སྟེང༌། །ཐུགས་ཀའི་ཧྲཱིཿལས་འཕྲོས་པའི་རཾ་དམར་པོ། །འཕྲོ་

འདུ་འོད་ཞུ་ཡོངས་སུ་གྱུར་པ་ལས། །རཀྟའི་རྒྱ་མཚོས་སྟོང་གསུམ་ཁྱོན་ཀུན་

གང༌། །རླབས་འཁྲུག་ཞིང་འཕྱོ་ཚིལ་ཆེན་དར་ཆགས་པ། །ཕྱི་ལྟར་ཁྲག་མཚོ་ནང་ནི་

ཆོས་ཀྱི་དབྱིངས། །གསང་བ་ཡུམ་གྱི་པདྨ་རཀྟ་འཁྱིལ། །ༀ་མཧཱ་པདྨ་རཀྟ་ཧཱུཾ། ཞེས་

སྨན་གཏོར་རཀྟ་རྣམས་ལས་བྱང་ལྟར་བྱིན་གྱིས་བརླབས་ལ། 

དེ་ནས་སྲེག་རྫས་རྣམས་ནང་མཆོད་དང་བསངས་ཆུས་བསངས་སྦྱངས། སྟོང་པའི་ངང་ལས་ཨཱཿ 

ལས་ཉི་ཟླའི་གཞོང་པ་གའུ་ཁ་སྦྱར་གྱི་ནང་དུ་རང་རང་གི་མིང་ཡིག་དང་པོ་ཐིག་ལེས་

བརྒྱན་པ་ཞུ་བ་ལས་བྱུང་བའི་སྲེག་རྫས་རྣམས་དྭངས་ཤིང་ཐོགས་པ་མེད་པ་སོ་སོའི་

མཚན་ཉིད་ཡོངས་སུ་རྫོགས་ཤིང་། ཞི་བའི་ལས་རབ་འབྱམས་སྒྲུབ་པའི་ནུས་པ་དང་

1  མ་ཕྱི། ༡༤༥ཕྲེང་༡ན།  ཨ    * ཨཱཿ

2  མ་ཕྱི། ༡༤༥ཕྲེང་༢ན།  དངས    * དྭངས

3  མ་ཕྱི། ༡༤༥ཕྲེང་༥ན།  པུ་ཛ་ཏེ་ཛ་    * པཱུ་ཛ་ཏེ་ཛྭ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལྡན་པར་གྱུར། ཕྱག་རྒྱ་དང་བཅས། ༀ་ༀ་སྭཱཧཱ། ༀ་ཨཱཿ སྭཱཧཱ། ༀ་ཤྲ�་སྭཱཧཱ། ༀ་ཛྲ�་སྭཱཧཱ། 

ༀ་ཀུ་རུ་ཀུ་རུ་སྭཱཧཱ། ༀ་ཨཱཿ ཧཱུཾ། བདག་ཅག་གི་མི་མཐུན་པའི་ཕྱོགས་ཐམས་ཅད་

ཤཱནྟ�་ཀུ་རུ་ཡེ་སྭཱཧཱ། ཅེས་བརྗོད་ཅིང་རྫས་རྣམས་ཀྱི་ཉེས་སྐྱོན་དག་ནས་ནུས་པ་དང་ལྡན་པར་བསམ། 

རྩུབ་ཤིང་ལས་བྱུང་བའི་མེ། སྦྱིན་བསྲེག་གི་མེ། དགེ་སློང་དང་སྨན་པ་ལས་བླངས་པའི་མེ་གང་ཡང་རུང་བ་

ལས་དཔལ་འབར་སྦར་བ་ཐལ་མོ་སྦྱར་བའི་བར་དུ་བཟུང་བ་ཐབ་ལ་ལན་གསུམ་གཡས་སུ་བསྐོར་ཏེ་རྩ་སྔགས་ཀྱི་

མཐར། ༀ་ཨགྣེ་ཡེ་ཛྭ་ལ་རཾ། ཞེས་བརྗོད་ཅིང་ཏིང་ལོ་སྦར། དེ་ནས་ཐབ་བསངས་སྦྱངས། སྟོང་པའི་ངང་

ལས་པཾ་ལས་པདྨ་དང་རཾ་ལས་ཉི་མའི་དཀྱིལ་འཁོར་གྱི་སྟེང་དུ་ཧཱུཾ་ལས་བྱུང་བའི་ཞི་

བའི་ཐབ་ཁུང་དཀར་པོ་དབྱིབས་ཟླུམ་པོ་རྒྱར་ཁྲུ་གང་བ། དཔངས་སུ་ཁྲུ་ཕྱེད་པ། ཁ་

ཁྱེར་མུ་རན་དང་བཅས་པ། མུ་རན་ལ་རྡོ་རྗེའི་ཕྲེང་བས་ཟླུམ་པོར་བསྐོར་བ། ཕྱི་རོལ་

གྱི་གྲྭ་བཞིར་ཟླ་ཕྱེད་རྡོ་རྗེས་མཚན་པ་"དྭངས1་ཤིང་ཐོགས་པ་མེད་པའི་ནང་མེ་འབར་

བའི་དབུས་སུ་པཾ་ལས་པདྨ་དང་རཾ་ལས་ཉི་མའི་དཀྱིལ་འཁོར་གྱི་སྟེང་དུ་རང་གི་

ཐུགས་ཀའི་ཧྲཱིཿ ལས་རཾ་ཡིག་གཅིག་ཆད་པ་ལས་འོད་ཟེར་འཕྲོས། འདུས་ཡོངས་སུ་

གྱུར་པ་ལས་མེ་ལྷ་སྐུ་མདོག་དཀར་པོ་ར་སྐྱེས་ལ་ཞོན་པ་ཞལ་གཅིག་ཕྱག་གཉིས་པ་

གཡས་མེ་དར་དང་། གཡོན་སྐྱབས་སྦྱིན་གྱི་ཕྱག་རྒྱས་བགྲང་ཕྲེང་འཛིན་པ། གསུས་

ཁྱིམ་ཆེ་བ་རལ་བའི་ཐོར་ཚུགས་ཅན། སྨ་ར་དང་ཨག་ཚོམ་དང་ཚངས་པའི་སྐུད་པ་

འཆང་བ། སྐུ་ལས་འོད་ཟེར་དཔག་ཏུ་མེད་པ་འཕྲོ་ཞིང་དྲང་སྲོང་གི་ཚོགས་ཀྱིས་

བསྐོར་བའི་ཐུགས་ཀར་ཉི་གདན་ལ་རཾ་ཡིག་གིས་མཚན་པར་གྱུར་པར་བསམས་ལ། 

སྙན་གསན་ནི། ཧོཿ མེ་ལྷའི་རྒྱལ་པོ་དྲང་སྲོང་ཁྱེད་སྡོན་ལྷ་ཡི་ཡུལ་དུ་སྦྱིན་བསྲེག་

1  མ་ཕྱི། ༦ན༤ན།  དངས    * དྭངས

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

མཛད་འཚལ་ཏེ། དེང་བདག་ཅག་གི་ནད་གདོན་བར་ཆད་སོགས་མི་མཐུན་པའི་

ཕྱོགས་ཐམས་ཅད་ཞི་བའི་སླད་དུ་ཞེས་དང་། བསྙེན་པའི་ཁ་སྐོང་ལ། སྔགས་ཀྱི་ཆད་ལྷག་གི་

ཉེས་པ་ཞི་བའི་སླད་དུ་སྦྱིན་བསྲེག་གི་མཆོད་པ་འབུལ་ལགས་ན་ཐུགས་རྗེ་དང་དམ་

ཚིག་གི་དབང་གིས་འདི་ཉིད་དུ་གཤེགས་སུ་གསོལ། བཛྲ་ས་མཱ་ཛཿ 

ལག་པ་གཡས་མི་འཇིགས་པ་སྦྱིན་པའི་ཕྱག་རྒྱའི་མཐེ་བོང་གཡོབ་ཅིང་། སྤྲོ་ན་ལས་རྡོར་གྱིས་མདའ་དར་

དམར་པོའི་མེ་དར་གཡབ། དབྱངས་རོལ་དང་བཅས། ཧཱུཾ། དད་པ་དང་ནི་དམ་ཚིག་གིས། །ཚུར་

གཤེགས་ཚུར་གཤེགས་འབྱུང་པོ་ཆེ། །མེ་ལྷ་དྲང་སྲོང་བྲམ་ཟེ་མཆོག །སྲེག་བླུགས་

ཞལ་ཟས་བཞེས་སླད་དུ། །འདི་ཉིད་དུ་ནི་བཞུགས་སུ་གསོལ། །ཨ་ལ་ལ་ཏེ་དགྱེས་

པར་མཛོད། །ༀ་ཨགྣེ་ཡེ་དེ་ཝ་རི་ཥི་ཛཿ ཛཿ ཞེས་སྤྱན་དྲངས། ཛཿ ཧཱུཾ་བཾ་ཧོཿ ས་གཉིས་སུ་

མེད་པར་བསམ། པདྨ་ཀ་མ་ལ་ཡེ་སྟྭཾ། ཞེས་གདན་འབུལ། ཐབ་ཏུ་མེ་ཏོག་འཐོར། པདྨའི་གདན་འབུལ་བར་

བསམ། ལྷ་ཚོགས་རྣམས་ཀྱི་སྤྱི་བོར་ༀ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་

པར་གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས། དབང་གི་ལྷ་རིགས་ལྔ་

འཁོར་བཅས་སྤྱན་དྲངས། བུམ་པའི་ཆུས་སྤྱི་བོ་ནས་དབང་བསྐུར། སྐུ་གང་། དྲི་མ་

དག །ཆུ་ལྷག་མ་ཡར་ལུད་པ་ལས་སྣང་བ་མཐའ་ཡས་ཀྱིས་དབུ་བརྒྱན་པར་བསམས། 

མར་ཁུ་བླུགས་གཟར་གསུམ་གྱིས་མེ་གསོ་ཞིང། རླུང་གཡབ་ཀྱིས་གཡབ། འདི་ལ་སྔགས་བརྗོད་མི་དགོས། 

དེ་ནས། ཧཱུཾ་མེ་ལྷའི་རྒྱལ་པོ་དྲང་སྲོང་མཆོག །ཞི་བའི་དོན་ལ་དམ་ཚིག་

དགོངས། །གཟི་བརྗིད་ཆེ་ཞིང་ཐུགས་རྗེ་ལྡན། །བདག་ཅག་གུས་པས་ཁྱེད་ཕྱག་

འཚལ། །ༀ་ཨགྣེ་ཡེ་དེ་ཝ་རི་ཥི་ཨ་ཏི་པུ་ཧོཿ པྲ་ཏཱིཙྪ་ཧོཿ ས་ཕྱག་རྒྱ། མཆོད་པ་ནི། ཧཱུཾ་བདུག་

སྤོས་སྣང་གསལ་ཞུགས་ཏོག་སྒྲ། །ཞལ་ཟས་དྲི་ཆབ་འདི་རྣམས་ཀྱང་། །མེ་ལྷ་དྲང་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སྲོང་འཁོར་བཅས་ལ། །བདག་གིས་དད་པས་འབུལ་ལགས་ཀྱི། །ཐུགས་རྗེས་

དགོངས་ལ་བཞེས་སུ་གསོལ། །ༀ་ཨགྣེ་ཡེ་དེ་ཝ་རི་ཥི་བཛྲ་ཨ຋ཾ་པཱུ་ཛ་ཧཱུཾ་ནས་ཤཔྟ་

པཱུ་ཛ་ཧཱུཾ་གི་བར་དང་། སྔགས་ཀྱི་མཇུག་ཏུ། སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། མཧཱ་བ་ལ�་ཏ་ཁ་རཾ་

ཁཱ་ཧི། མཧཱ་རཀྟ་ཁ་རཾ་ཁཱ་ཧི། གྷ་ན་ཙཀྲ་པཱུ་ཛ་ཁཱ་ཧི། ཞེས་སྨན་གཏོར་རཀྟ་ཚོགས་ཕུད་རྣམས་

འབུལ། 

ཀུ་ཤ་ལག་པ་གཡོན་དུ་བཟུང་སྟེ་བསངས་སྦྱངས། སྟོང་པའི་ངང་ལས་ཧཱུཾ་ལས་བྱུང་བའི་ཀུ་ཤ་

སྔོ་ལྗང་རྩ་རྩེ་མ་ཉམས་པ་དྭངས་ཤིང་ཐོགས་པ་མེད་པ་ཞི་བའི་ལས་རབ་འབྱམས་

བསྒྲུབ་པའི་ནུས་པ་དང་ལྡན་པར་བསམས་ལ། ཀུ་ཤ་འདི་ནི་གཙང་ཞིང་དགེ །ས་ལས་

སྐྱེས་པའི་སྙིང་པོ་མཆོག །དཀོན་མཆོག་གསུམ་གྱི་དགེ་བྱེད་དེ། །ཚངས་པ་ལྷ་ཡི་དག་

བྱེད་ཡིན། །འདི་ཡིས་བདག་ལ་བགེགས་མེད་ཅིང་། །ལས་ཀྱི་དངོས་གྲུབ་སྩལ་དུ་

གསོལ། །བཛྲ་ས་ཏྭ་ཨ། ཞེས་བརྗོད་ཅིང་ཀུ་ཤ་ཐབ་ཀྱི་གཡས་བསྐོར་དུ་ཕྱག་ལེན་བཞིན་བཀྲམ། ཐབ་ཀྱི་

བགེགས་བསྲུང་ཞིང་དྲང་སྲོང་གི་བསྟི་གནས་ཕུན་སུམ་ཚོགས་པར་གྱུར་པར་བསམ། 

བྱོན་ཟན་འབུལ་བ་ནི། མེ་ལྷའི་ཞལ་འཛུམ་ཞིང་ཅུང་ཟད་གདངས་པའི་ལྕེ་ཧཱུཾ་ལས་རྡོ་

རྗེ་རྩེ་ལྔ་པ་ལ་ཧཱུཾ་དང་དགང་བླུགས་ཀྱི་རྩེ་ལ་རཾ་ཡིག་གི་མཚན་པར་མོས་ནས། ༀ་

བཛྲ་ཨགྣེ་ཡེ་སྭཱཧཱ། ཞེས་ལན་བདུན་བརྗོད་ཅིང་བླུགས་གཟང་བདུན་གྱིས་དགང་གཟར་བཀང་ལ་ལག་གཉིས་

བྱང་ཆུབ་མཆོག་གི་ཕྱག་རྒྱས་པུས་མོའི་ནང་ནས་ཕྱིར་མི་འདའ་བས་གཟར་བུ་གཉིས་ཁ་སྦྱར་ནས་གཡས་སུ་བསྐོར་

ཏེ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ་བདག་ཅག་དཔོན་སློབ་

འཁོར་དང་བཅས་པ་ཐམས་ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་

དུ་གཅོད་པ་དང་། སྡོམ་པ་གསུམ་དང་འགལ་བའི་བཅས་པ་དང་རང་བཞིན་གྱི་ཁ་ན་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

མ་ཐོབ་དང་བཀྲ་མི་ཤིས་པ་རྣམས་དང་ཁྱད་པར་དུ་ཡང་འདོད་དོན་ཕུན་སུམ་ཚོགས་

པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ། ཞེས་པ་ལྟ་བུ་སྤྱི་འགྲོ་གང་ཡང་རུང་བ་འམ། 

བསྙེན་པ་ཁ་སྐོང་གི་ཚེ། ཁྱད་པར་དུ་ཡང་ཏིང་ངེ་འཛིན་མི་གསལ་ཞིང་ཆོ་ག་དང་སྔགས་ཀྱི་

ཆད་ལྷག་ལ་སོགས་པའི་ཉེས་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ། ཞེས་དང་། ནད་ཞི་བ་ལ། 

ནད་ཐམས་ཅད་ཤནྟ�་ཀུ་རུ་ཡེ་སྭཱཧཱ། ཞེས་དང་།  དེ་བཞིན་དུ་ནད་ཅེས་པའི་ཚབ་ཏུ། གདོན། 

བགེགས། བྱད། རྨི་ལམ་ངན་པ། ལྟས་ངན་པ། བར་གཅོད། གྲིབ། ཉེར་བར་འཚེ་བ། 

སྡིག་པ། ལས་སྒྲིབ། བྱུར། སྐལ་བ་ངན་པ། དུས་མ་ཡིན་འཆི་བ། རྒྱལ་པོའི་ཆད་པ། 

ཞེས་པ་ལྟ་བུའི་དམིགས་བསལ་གང་དགོས་འཇོག །བླ་དཔོན་ཆེན་པོའི་རིམ་གྲོ་ལྟ་བུ་ལ། དཔལ་ལྡན་བླ་མ་དམ་

པ་ཆེ་གེ་མོ། ཞེས་པ་འམ། ས་སྐྱོང་མིའི་དབང་པོ་ཆེ་གེ་མོའ་ིསྐུ་ཚེ་མཛད་པ་འཕྲིན་ལས་

ལ་བར་དུ་གཅོད་པའི་འགལ་རྐྱེན་མི་མཐུན་པའི་ཕྱོགས་ཐམས་ཅད་ཅེས་དང་། དགེ་འདུན་

སྤྱིའི་རིམ་གྲོ་ལྟ་བུ་ལ། ཆོས་སྡེ་འམ། སྒྲུབ་སྡེ་ཆེ་གེ་མོའི་དགེ་འདུན་རྣམས་ཀྱི་སྐུ་ཚེ་དང་། 

ཆོས་སྲིད་ཀྱི་ལེགས་ཚོགས་ལ་བར་དུ་གཅོད་པའི་ནད་རིམས་གདོན་བགེགས་བར་

ཆད་མི་མཐུན་པའི་ཕྱོགས་ཐམས་ཅད་ཅེས་དང་། སྦྱིན་བདག་གི་རིམ་གྲོ་ལ། སྦྱིན་པའི་བདག་

པོ་ཆེ་གེ་མོ་འཁོར་དང་བཅས་པའི་སྡིག་སྒྲིབ་ཉེས་ལྟུང་ནད་རིམས་གདོན་བགེགས་

བར་ཆད་མི་མཐུན་པའི་ཕྱོགས་ཐམས་ཅད་ཅེས་པ་ལྟ་བུ་དམིགས་བསལ་ཚིག་ཕྲད་བསྒྱུར་དགོས་

འབྱིན་འཇུག་ཤེས་པར་བྱའོ། །དེ་ལྟར་ལན་གསུམ་ཕུལ་སྐབས་རོལ་མོའི་སྒྲ་རྒྱ་ཆེར་བྱ་ཞིང་སྲེག་བླུགས་ལེན་ཅིང་ལས་

སྒྲུབ་པར་ཞལ་གྱིས་བཞེས་པར་བསམ། དགང་བླུགས་འཇོག་དུས་ཁ་སྦྱར་ཏེ་བཞག །སྐབས་འདིར་མེ་པྲ་བརྟག །མཚན་

མ་ངན་ན་རྩ་སྔགས་བཟླས་ནས་ཁྲོ་མེ་སྤྲོས་པས་བགེགས་ཚར་བཅད་ཅིང་བསྲེག །མེ་ལ་བསངས་ཆུ་འཐོར་ཏེ་འཁྱིལ་

སྔགས་ལན་གསུམ་བརྗོད། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དེ་ནས་བསྒྲུབ་བྱ་མདུན་དུ་པད་ཟླའི་གདན་ལ་འཁོད་པར་མོས་ལ། ཧཱུཾ། མེ་ལྷའི་ཐུགས་ནས་འོད་

འཕྲོས་པས། །བསྒྲུབ་བྱའི་ནད་གདོན་སྡིག་སྒྲིབ་སོགས། །མི་མཐུན་ཕྱོགས་ཀུན་དུད་

ཁུ་དང་། །རྣག་ཁྲག་སྲོག་ཆགས་གཟུགས་བརྙན་ཚུལ། །བ་སྤུའི་བུ་ག་ཐམས་ཅད་

ནས། །ཕྱིར་ཐོན་བསྲེག་རྫས་རྣམས་ལ་ཐིམ། ། ཧཱུཾ། དྲང་སྲོང་མེ་ལྷ་འཁོར་བཅས་

ལ། །རྫས་ཆེན་སྣ་ཚོགས་བསྲེག་རྫས་འབུལ། །ཚེ་དཔལ་བསོད་ནམས་སྟོབས་

འབྱོར་དང་། །ལུང་རྟོགས་ཆོས་སྲིད་ལེགས་ཚོགས་ལ། །བར་དུ་གཅོད་པའི་གདོན་

བགེགས་དགྲ། །གཏད་སེལ་མནན་དབྱེ་རྦོད་གཏོང་བྱད། །དབུལ་ཕོངས་ནད་རིམས་

དུས་མིན་འཆི། །སྡིག་སྒྲིབ་ཉེས་ལྟུང་ཇི་སྙེད་པ། །མ་ལུས་བྱང་ཞིང་དག་འགྱུར་

པའི། །ཞི་བའི་འཕྲིན་ལས་དུས་ལ་བབས། །ཞེས་དང་། དྲང་སྲོང་ཆེན་པོས་སྔོན་ཆད་

མ་བསྟར་བའི། །ཏིང་འཛིན་དབང་བསྒྱུར་ཞལ་ཟས་བདུད་རྩི་འདི། །དག་ཅིང་གཙང་

མར་བཤམས་པ་འབུལ་ལགས་ཀྱི། །ཡེ་ཤེས་ཐུགས་རྗེས་དགོངས་ལ་བཞེས་སུ་

གསོལ། །ཞེས་བརྗོད་དེ། 

ལག་པ་གཡས་པའི་མཐེབ་སྲིན་གྱིས་མཆོག་སྦྱིན་པའི་ཕྱག་རྒྱས་ཡམ་ཤིང་། ༀ་ཨགྣེ་ཡེ་དི་བྱ་དི་

བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། རྫས་སྔགས། "ༀ་1བཛྲ་ཡ་ཛྙཱ་ཡ། 

བདག་ཅག་དཔོན་སློབ་འཁོར་དང་བཅས་པ་ཐམས་ཅད་ཀྱི་ཐར་པ་དང་ཐམས་ཅད་

མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་དང་འགལ་བའི་བཅས་པ་

དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་དང་ཁྱད་པར་དུ་ཡང་གཟི་

བརྗིད་ཕུན་སུམ་ཚོགས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ། ཞེས་

1  མ་ཕྱི། ༩ན༤ན།  -ༀ་    * ༀ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

པའམ། དམིགས་བསལ་བསྙེན་པའི་ཁ་སྐོང་སོགས་ཀྱི་སྤེལ་ཚིག་བཏགས་ཏེ་འབུལ། 

མར་ཁུ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་ཨགྣེ་ཡེ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་ཀྱི་

ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་འབྱོར་བ་ཕུན་སུམ་ཚོགས་པ་ལ་བར་དུ་གཅོད་པ་ཐམས་ཅད་

ཤནྟ�་ཀུ་རུ་ཡེ་སྭཱཧཱ།

སོ་བ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་བཛྲ་བི་ཛ་ཡ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་ནོར་དང་འབྲུ་རྒྱས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་

ཡེ་སྭཱཧཱ།

སྲན་མ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་མཧཱ་བ་ལཱ་ཡ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་སྟོབས་རྒྱས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་

སྭཱཧཱ། 

ཏིལ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྫས་སྔགས། ༀ་སརྦ་པཱ་པཾ་ད་ཧ་ན་བཛྲ་ཡ། བདག་ཅག་དཔོན་སློབ་འཁོར་དང་བཅས་

པ་ཐམས་ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། 

སྡོམ་པ་གསུམ་དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་

ཤིས་པ་རྣམས་དང་ཁྱད་པར་དུ་ཡང་བཀྲ་མི་ཤིས་པ་དང་སྡིག་པ་ཐམས་ཅད་ཤནྟ�་ཀུ་

རུ་ཡེ་སྭཱཧཱ།

འབྲས་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་བཛྲ་པུཥྚ་ཡ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་བསོད་ནམས་རྒྱས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་

རུ་ཡེ་སྭཱཧཱ། 

ནས་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་མཧཱ་བེ་གཱ་ཡ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་མྱུར་བའི་ཤུགས་ཕུན་སུམ་ཚོགས་པ་ལ་བར་དུ་གཅོད་པ་

ཐམས་ཅད་ཤནྟ�་ཀུ་རུ་ཡེ་སྭཱཧཱ། 

ཞོ་ཟན་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་སརྦ་སཾ་བཱ་དེ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་བདེ་མཆོག་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ།

གྲོ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་བཛྲ་གྷསྨ་རི། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་ནད་མེད་པ་ཕུན་སུམ་ཚོགས་པ་ལ་བར་དུ་གཅོད་པ་ཐམས་ཅད་

ཤནྟ�་ཀུ་རུ་ཡེ་སྭཱཧཱ།

ཡུངས་དཀར་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་

སྔགས་དང་། རྫས་སྔགས། ༀ་སརྦ་ཨརྠ་སིདྷ་ཡ། བདག་ཅག་དཔོན་སློབ་འཁོར་དང་བཅས་

པ་ཐམས་ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། 

སྡོམ་པ་གསུམ་དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་

ཤིས་པ་རྣམས་དང་ཁྱད་པར་དུ་ཡང་བགེགས་མེད་པ་ཕུན་སུམ་ཚོགས་པ་ལ་བར་དུ་

གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ།

ཀུ་ཤ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་ཨ་པྲ་ཏི་ཧ་ད་བཛྲ། བདག་ཅག་དཔོན་སློབ་འཁོར་དང་བཅས་པ་ཐམས་

ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་

གསུམ་དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་

རྣམས་དང་ཁྱད་པར་དུ་ཡང་བསྲུང་བ་མཆོག་ཕུན་སུམ་ཚོགས་པ་ལ་བར་དུ་གཅོད་

པ་ཐམས་ཅད་ཤནྟ�་ཀུ་རུ་ཡེ་སྭཱཧཱ།

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དུར་བ་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་སྔགས་དང་། 

རྫས་སྔགས། ༀ་བཛྲ་ཨ་ཡུ་ཥེ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་

ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་

དང་འགལ་བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་

དང་ཁྱད་པར་དུ་ཡང་ཚེ་མཐར་ཕྱིན་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་

སྭཱཧཱ།

ཁྱད་པར་གྱི་རྫས་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། ལྷ་

སྔགས་དང་། རྫས་སྔགས། ༀ་ཨགྣེ་ཡེ་དེ་ཝ་ཧ་བྱ་ཀ་བྱ་ཏི་སྱ་མཧཱ་ན་ཡེ། བདག་ཅག་དཔོན་

སློབ་འཁོར་དང་བཅས་པ་ཐམས་ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་

བར་དུ་གཅོད་པ་དང་། སྡོམ་པ་གསུམ་དང་འགལ་བའི་བཅས་པ་དང་རང་བཞིན་གྱི་

ཁ་ན་མ་ཐོབ་དང་བཀྲ་མི་ཤིས་པ་རྣམས་དང་ཁྱད་པར་དུ་ཡང་མཆོག་དང་ཐུན་མོང་

གི་དངོས་གྲུབ་སྒྲུབ་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ།

ཤིང་བྱང་འབུལ་བར་སྤྲོ་ན། སྔགས་གོང་བཞིན། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་

ཀ་བྱ་བ་ཧ་ན་ཡེ། ལྷ་སྔགས་དང་། རྫས་སྔགས། ༀ་ཨགྣེ་ཡེ་དེ་ཝ་ཧ་བྱ་ཀ་བྱ་ཏི་སྱ་མཧཱ་ན་ཡེ། 

བདག་ཅག་དཔོན་སློབ་འཁོར་དང་བཅས་པ་ཐམས་ཅད་ཀྱི་ཐར་པ་དང་ཐམས་ཅད་

མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་དང་འགལ་བའི་བཅས་པ་

དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་དང་ཁྱད་པར་དུ་ཡང་

འཇིགས་པ་བརྒྱད་པོ་ཐམས་ཅད་ཤནྟ�་ཀུ་རུ་ཡེ་སྭཱཧཱ། ཞེས་པ་རྣམས་ཀྱིས་གོ་རིམ་བཞིན་འབུལ། 

འདིར་བཀོད་པ་ལྟར་བསྲེག་རྫས་རྣམ་གྲངས་མང་པོ་དེ་བཞིན་འབུལ་ན་རང་དང་སྦྱིན་བདག་གི་ནད་གདོན་བར་ཆད་ཞི་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

བ་དང་ཚོགས་གསོག་སྒྲིབ་སྦྱོང་སོགས་ལ་ཁྱད་ཆེན་པོ་ཡོང་བར་མ་ཟད། དེ་ལྟར་འབུལ་སྲོལ་ཡང་འདུག་ལ། ཡང་ཀུན་

མཁྱེན་ལྔ་པ་སོགས་འདི་པའི་བླ་མ་གོང་མ་རྣམས་ཀྱིས་བཞེད་པ་ལྟར། བསྙེན་པའི་ཁ་སྐོང་སོགས་ལ་ཡམ་ཤིང་། མར་

ཁུ། དེའི་རྗེས་སུ་རྫས་ཁྱད་པར་བ་མ་གཏོགས་རྫས་ཆེན་གཞན་རྣམས་མི་འབུལ་བ་ཕྱག་ལེན་བདེ་ཞིང་ཁུངས་དག་པ་

ཡིན་པས་དེ་ལྟར་འབུལ་ཚེ་རྫས་གཞན་རྣམས་ཀྱི་སྔགས་དང་སྤེལ་ཚིག་འདོར་བས་འཐུས། དེ་ནས། 

ཧཱུཾ། བསྲེག་རྫས་མཆོད་པས་མེ་ཡི་ལྷ། །མཉེས་ཏེ་སྐུ་ལས་འོད་ཟེར་

འཕྲོས། །བསྒྲུབ་བྱའི་སྙིང་གར་ཕོག་པ་ཡིས། །སླར་ཡང་སྒོ་གསུམ་སྡིག་སྒྲིབ་

བསྲེག །འོད་ཟེར་བདུད་རྩིའི་ཆུ་རྒྱུན་ལྟར། །བབས་པས་ནད་གདོན་སྡིག་སྒྲིབ་

སོགས། །མི་མཐུན་ཕྱོགས་རྣམས་རབ་བཀྲུས་ཏེ། །བཤང་གཅིའི་ལམ་ནས་ཐོན་པར་

གྱུར། །ཅེས་དང་། ཧཱུཾ། སངས་རྒྱས་རིགས་ཀྱི་སྤྲུལ་པ་མཆོག །མེ་ཡི་ལྷ་ནི་སྣང་མཐའ་

ཡས། །མེ་ཡི་ལྷ་མོ་གོས་དཀར་མོ། །རྒྱལ་བ་ཀུན་གྱི་འོད་མཆོག་སྟེ། །འབྱུང་བ་མེ་ལ་

དབང་སྒྱུར་ཞིང་། །ཐམས་ཅད་ཀུན་གྱི་སྲོག་བདག་ཡིན། །སྲིད་གསུམ་བསྲེག་པར་

ཞལ་གྱིས་བཞེས། །འཁོར་བ་བསྲེག་པའི་འཕྲིན་ལས་ལ། །ཐུགས་རྗེའི་དབང་གིས་

ཡོངས་མི་འདའ། །མེ་ཡི་ལས་ནི་གཏད་བྱའི་ཕྱིར། །མེ་ལྷའི་རྒྱལ་པོ་འཁོར་བཅས་

ལ། །མཆོད་ཅིང་བསྟོད་དེ་ཕྱག་ཀྱང་འཚལ། །ཞེས་བསྟོད་དེ། མེ་ལྷ་དྲང་སྲོང་གི་རྒྱལ་པོ་

ཁྱེད་ལ་འཕྲིན་ལས་སུ་གསོལ་བ་ནི། སྔོན་ཐུགས་དམ་ཞལ་གྱིས་བཞེས་པ་བཞིན་དུ་

མེ་འབར་བ་དང་གཉིས་སུ་མེད་པར་བཞུགས་ནས་སྦྱིན་བསྲེག་གི་ཞལ་ཟས་རྣམས་

ཁྲག་འཐུང་ལྷ་དགུའི་དཀྱིལ་འཁོར་དུ་གནས་སྟོན་པར་མཛད་དུ་གསོལ། ཞེས་གསོལ་བ་

བཏབ་ཅིང་། ༀ་ཨགྣེ་ཡེ་ཛྭལ་རཾ། ཞེས་པས་མར་ཁུ་བླུགས་གཟར་གསུམ་འབུལ། མེ་ལྷ་འོད་དུ་ཞུ་ནས་

མེ་འབར་བའི་རྣམ་པར་ཅན་དུ་གྱུར་པར་བསམ། 

དེ་ནས་འཇིག་རྟེན་ལས་འདས་པའི་མེ་ལྷ་མཆོད་པ་ལ། ཐོག་མར་ལྷ་བསྐྱེད་ཚུལ་ས་བོན་དང་སྙིང་པོ་བརྗོད་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པ་ཙམ་གྱིས་རྟེན་བརྟེན་པའི་དཀྱིལ་འཁོར་གསལ་གདབ་པར་གསུངས་པ་དབང་པོར་རབ་ལ་ཏིང་ངེ་འཛིན་འཕེལ་བའི་

རྒྱུར་འགྲོ་ཡང་། རང་ཅག་ལྟ་བུས་ལས་བྱང་གི་ཚིག་རིས་དང་བསྟུན་ནས་བསྒོམ་ན་ལེགས་པར་འདུག་པས་འདི་ལྟར། 

ཡེ་ཤེས་མེ་དཔུང་རབ་ཏུ་འབར་བའི་དབུས། །བྷྲུཾ་ལས་ཐོད་པ་རིན་ཆེན་གཞལ་ཡས་

ཁང་། །དབུས་སུ་གྲུ་གསུམ་དམར་ནག་དཀྱིལ་འཁོར་ལ། །ཟླ་གམ་དམར་པོ་ཐོད་པའི་

ར་བ་ཅན། །ཕྱི་རོལ་འཁོར་ལོ་རྩིབས་བཞི་ཕྱོགས་ཀྱི་མདོག །མགོ་བོ་རློན་པའི་ཕྲེང་

བས་ཟླུམ་པོར་བསྐོར། །དེའི་ཕྱིར་གྲུ་བཞི་སྒོ་བཞི་གཞལ་ཡས་ཁང༌། །ཕྱོགས་སྐྱོང་

བཅུ་ཡིས་རྩིག་པའི་རྨང་གཞི་བྱས། །ནང་ནི་བནྡྷ་སྐམ་རློན་རྙིད་པ་ཡིས། །རྩིག་པ་

གནམ་ལྕགས་འབར་བའི་གཟེར་གྱིས་བཏབ། །ཕྱི་ནི་སྣ་ཚོགས་རིན་ཆེན་ལས་གྲུབ་

པའི། །དམར་དཀར་སེར་ལྗང་ནག་པོའི་རྩིག་པ་ཅན། །བར་དུ་ལྷ་ཆེན་བརྒྱད་ཀྱི་རྩིག་

པས་གཏམས། །རྩིག་སྟེང་རིན་ཆེན་རུས་པའི་ཕ་གུ་ལ། །རྒྱུ་མ་རློན་པའི་དྲ་བ་དྲ་ཕྱེད་

འཕྱང༌། །དེའི་སྟེང་རིན་ཆེན་རུས་པ་སྤེལ་མ་ཡིས། །མདའ་ཡབ་པུ་ཤུ་རྩིག་པའི་རྩ་བ་

ན། །འདོད་སྣམ་དམར་པོ་མཆོད་པའི་ལྷ་མོས་གང༌། །རྒྱལ་ཆེན་བཞི་དང་ཐོད་པ་སྐམ་

པོ་ལས། །གྲུབ་པའི་ཀ་བ་བརྒྱད་ཀྱིས་ལེགས་བཏེག་པའི། །ཐོད་པ་རློན་པའི་ཀ་གཞུ་

རབ་ཏུ་བརྗིད། །ཀླུ་ཆེན་བརྒྱད་ཀྱི་གདུང་མས་ཕྱོགས་མཚམས་བྲེས། །དེ་ལ་མཛེས་

པའི་མེ་ཏོག་རྒྱན་དུ་སྤུད། །གཟའ་ཆེན་བརྒྱད་ཀྱི་བད་ཕུར་བཏང་བ་ལ། །རྒྱུ་སྐར་ཉི་

ཤ་རྩ་བརྒྱད་དྲལ་ཕྱམ་བྱས། །བདུད་རྩི་ལྔ་ལས་གྲུབ་པའི་ཞལ་བ་ཅན། །དབུས་ཀྱི་ལྟེ་

བ་ཕྱུར་བུར་མཐོ་བའི་རྩེར། །པདྨས་བཏེག་པའི་ཙིཏྟའི་ཏོག་གིས་བརྒྱན། །སྒོ་བཞི་ཀ་

བ་བཞི་བཞིས་བཏེག་པ་ཡི། །རྟ་བབས་བང་རིམ་བཞི་དང་ལྡན་པའི་སྟེང༌། །པདྨ་ཆོས་

འཁོར་བཅུ་གསུམ་གདུགས་རི་དྭགས། །མགོ་སྙིང་ཏོག་མཛེས་ཞིང་ཆེན་རྒྱལ་མཚན་

དང༌། །ལག་པའི་འཕན་དང་སྐྲ་ཡི་རྔ་ཡབ་ཅན། །དབང་པོའི་མེ་ཏོག་སྤེལ་བའི་ཕྲེང་བ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

གཡོ། །མདོར་ན་རྔམས་བརྗིད་མཛེས་པའི་རྒྱན་གྱིས་སྤུད། །ཕྱི་རོལ་པད་ར་དུར་ཁྲོད་

ཆེན་པོ་བརྒྱད། །རྡོ་རྗེའི་ར་བ་བསྐལ་བའི་མེ་དཔུང་འབར། །དབུས་ཀྱི་གྲུ་གསུམ་

དམར་ནག་དཀྱིལ་འཁོར་སྟེང༌། །པཾ་ལས་སྣ་ཚོགས་པདྨ་མཛེས་པའི་གདན། །ཨ་ལས་

ཟླ་བའི་དཀྱིལ་འཁོར་ཉ་གང་བ། །མ་ལས་ཉི་མའི་དཀྱིལ་འཁོར་འོད་ཟེར་འབར། །བཾ་

ལས་རུ་ཏྲ་ཕོ་མོ་བསྣོལ་བ་ཡི། །གན་རྐྱལ་ཁ་སྦུབ་བརྩེགས་པའི་གདན་སྟེང་དུ། །

ཧྲཱིཿ མཾ། སྥ་ར་ཎ་ཕཊ། སཾ་ཧ་ར་ཎ་ཧཱུཾ། ཏིཥྛ་བཛྲ། ༀ་བཛྲ་ཀྲོ་དྷ་ཧ་ཡ་གྲཱི་ཝ་ཧུ་

ལུ་ཧུ་ལུ་ཧཱུཾ་ཕཊ། 

ཧྲཱིཿ ཡིག་དམར་ནག་མཾ་ཡིག་སྔོན་པོ་གྱུར། །དེ་ལས་འོད་འཕྲོས་འཕགས་

ཚོགས་མཆོད་པས་མཉེས། །སེམས་ཅན་རྣམས་ཀྱི་སྡིག་སྒྲིབ་མ་ལུས་སྦྱངས། །སླར་

ཡང་འདུས་ཤིང་བརྟན་པར་བྱས་པ་ལས། །དེ་ཉིད་རྟ་མགྲིན་པདྨ་དབང་ཆེན་སྐུ། །ཞེས་

ཚིག་གི་ཁ་བསྒྱུར་ལ། ཞལ་གསུམ་གཡས་དཀར་གཡོན་ལྗང་དབུས་དམར་ནག །སྤྱི་བོའི་

གཙུག་ཏུ་རྟ་མགོ་ལྗང་གུའི་ཞལ། །རྔོག་མ་དམར་པོ་ཕྲུཾ་ཕྲུཾ་སེར་པོ་དང༌། །ཞུར་དཀར་

རྟ་སྐད་སྒྲ་དབྱངས་ཕྱོགས་བཅུར་འཚེར། །ཞལ་རྣམས་ཀུན་ལ་སྤྱན་གསུམ་དམར་

ཞིང་ཟླུམ། །སྨིན་མ་སྨ་ར་སེར་པོ་གློག་ལྟར་འཁྱུག །དབུ་སྐྲ་རལ་པ་ཁམ་ནག་གྱེན་དུ་

བརྫེས། །ཕྱག་དྲུག་གཡས་ཀྱི་དང་པོ་པདྨ་བསྣམས། །གཡོན་གྱི་དང་པོ་ཁྲག་གང་ཀ་

པཱ་ལ། །བཟུང་སྟེ་བདེ་ཆེན་ཡུམ་གྱི་མགུལ་ནས་འཁྱུད། །ལྷག་མ་གཡས་གཉིས་

ལྕགས་ཀྱུ་བེ་ཅོན་དང༌། །གཡོན་གཉིས་ཞགས་པ་རལ་གྲི་མེ་འབར་འཛིན། །སྐུ་སྟོད་

ཞིང་ལྤགས་གླང་ཆེན་ཀོ་རློན་གསོལ། །སྐུ་སྨད་སྟག་གི་པགས་པའི་ཤམ་ཐབས་

ཀླུབས། །ཐོད་སྐམ་དབུ་རྒྱན་རིན་ཆེན་རྩེ་ཕྲན་ཅན། །མགོ་བོ་སྐམ་རློན་རྙིད་པ་ལྔ་བཅུ་

ཡི། །ཚར་གསུམ་ཕྲེང་བའི་དོ་ཤལ་སྐུ་ལ་གསོལ། །རུས་པ་རིན་ཆེན་སྦྲུལ་རིགས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཞི་ཡིས་བརྒྱན། །ཞག་གི་སོར་རིས་རཀྟའི་ཐིག་ལེ་དང༌། །ཐལ་ཆེན་ཚོམ་བུ་སྐུ་ཡི་

གནས་སུ་བྱུགས། །ཁམས་གསུམ་རྣམ་པར་རྒྱལ་བའི་ཁྱུང་གཤོག་ཅན། །གར་དགུའི་

ཉམས་ལྡན་ཞབས་བཞི་བརྐྱང་བསྐུམ་བཞུགས། །གཙོ་བོའི་གཡོན་ནས་སྐུ་ལ་འཁྲིལ་

ཚུལ་ཅན། །གསང་ཡུམ་པདྨ་གར་གྱི་དབང་ཕྱུག་ནི། །སྐུ་མདོག་མཐིང་ནག་ཞལ་

གཅིག་ཕྱག་གཉིས་མ། །སྤྱན་གསུམ་གདངས་མིག་ཞལ་བགྲད་མཆེ་བ་

གཙིགས། །དབུ་སྐྲ་རལ་པ་ནག་པོ་མུན་ལྟར་གཏིབས། །ཕྱག་གཡས་ཙིཏྟ་ཐོགས་ནས་

ཡབ་ལ་འཁྱུད། །གཡོན་པ་དུང་ཆེན་ཁྲག་གིས་གང་བའི་མཚོ། །དཔལ་ཆེན་གཙོ་བོའི་

ཞལ་དུ་འདེབས་ཚུལ་མཛད། །ཡབ་ཡུམ་གཉིས་ཀྱི་སྤྱི་བོར་ཟླ་བ་དང༌། །མགྲིན་པར་

པདྨ་ཐུགས་ཀར་ཉི་མའི་སྟེང༌། །ༀ་དཀར་ཨཱཿ དམར་ཧཱུཾ་སྔོན་ཡི་གེ་ཡིས། །མཚན་

པས་སྐུ་གསུང་ཐུགས་རྣམས་བྱིན་གྱིས་བརླབས། །དབུ་ལ་ཐོད་པའི་ཁང་བུ་ལྔས་

བརྒྱན་པའི། །སྤྱི་གཙུག་ཧཱུཾ་སྔོན་མཚོག་མར་ༀ་དཀར་པོ། །རྣ་ལྟག་གཡས་སུ་སྭཱ་

སེར་ལྟག་པ་ན། །ཨཾ་དམར་རྣ་ལྟག་གཡོན་ན་ཧཾ་ལྗང་གུ། །དེ་རྣམས་སྐད་ཅིག་ཡོངས་

སུ་གྱུར་པ་ལས། །རྡོ་རྗེ་ཁྲག་འཐུང་སྔོན་པོ་རྡོར་དྲིལ་འཛིན། །སངས་རྒྱས་ཁྲག་འཐུང་

དཀར་པོ་འཁོར་དྲིལ་འཛིན། །རིན་ཆེན་ཁྲག་འཐུང་སེར་པོ་རིན་ཆེན་དྲིལ། །པདྨ་ཁྲག་

འཐུང་དམར་པོ་པད་དྲིལ་འཛིན། །ལས་ཀྱི་ཁྲག་འཐུང་ལྗང་གུ་རལ་གྲི་དྲིལ། །རྒྱན་

དང་ཆ་ལུགས་གཙོ་བོ་དག་དང་མཐུན། །ཁྲག་འཐུང་རིགས་ལྔ་དབུ་ཡི་རྒྱན་དུ་

རྫོགས། །ཞེས་པའི་བར་གྱིས་གཙོ་བོ་བསྐྱེད། 

ཧཱུཾ་ཧཱུཾ་ཧཱུཾ་ཧཱུཾ། ཛཿ ཧཱུཾ་བཾ་ཧོཿ ཤར་གྱི་རྩིབས་སྟེང་དེ་ཝ་བཾ་ཡོངས་གྱུར། །དྲི་ཟ་

དཀར་པོ་ཕོ་མོ་བསྣོལ་གདན་ལ། །ༀ་ལས་རྡོ་རྗེ་དབང་ཆེན་སྐུ་མདོག་དཀར། །ཞལ་

གཅིག་ཕྱག་གཉིས་གཡས་པ་རྡོ་རྗེ་དང༌། །གཡོན་པ་དབྱུག་ཐོ་བསྣམས་ཤིང་འགྱིང་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

པའི་ཚུལ། །ལྷོ་ཡི་རྩིབས་སྟེང་ཡ་མ་བཾ་ཡོངས་གྱུར། །གྲུལ་བུམ་སྔོན་པོ་ཕོ་མོ་བསྣོལ་

གདན་ལ། །སྭཱ་ལས་རིན་ཆེན་དབང་ཆེན་སྐུ་མདོག་སྔོ། །ཞལ་གཅིག་ཕྱག་གཉིས་

གཡས་པ་རིན་ཆེན་དང༌། །གཡོན་པ་ལྕགས་ཀྱུ་འགུག་པའི་ཚུལ་གྱིས་འཛིན། །ནུབ་

ཀྱི་རྩིབས་སྟེང་ན་ག་བཾ་ཡོངས་གྱུར། །ཀླུ་རྒྱལ་དམར་པོ་ཕོ་མོ་བསྣོལ་གདན་ལ། །ཨཾ་

ལས་པདྨ་དབང་ཆེན་སྐུ་མདོག་དམར། །ཞལ་གཅིག་ཕྱག་གཉིས་གཡས་པ་པདྨ་

དང༌། །གཡོན་པ་ཞགས་པ་འཆིང་པའི་ཚུལ་གྱིས་འཛིན། །བྱང་ཕྱོགས་རྩིབས་སྟེང་

ཡཀྵ་བཾ་ཡོངས་གྱུར། །གནོད་སྦྱིན་ལྗང་གུ་ཕོ་མོ་བསྣོལ་གདན་ལ། །ཧ་ལས་ལས་རབ་

དབང་ཆེན་ལྗང་དམར་མདོག །ཞལ་གཅིག་ཕྱག་གཉིས་གཡས་པ་རལ་གྲི་

དང༌། །གཡོན་པ་རྩེ་གསུམ་བསྣུན་པའི་ཚུལ་གྱིས་འཛིན། །ཀུན་ཀྱང་སྤྱན་གསུམ་ཞལ་

བགྲད་མཆེ་བ་གཙིགས། །དབུ་སྐྲ་ཁམ་ནག་གྱེན་བརྫེས་སྦྲུལ་གྱིས་བཅིངས། །དུར་

ཁྲོད་ཆས་རྣམས་མ་ལུས་སྐུ་ལ་བརྒྱན། །མེ་དཔུང་ཀློང་ན་གར་སྟབས་ཚུལ་གྱིས་

བཞུགས། །སྒོ་བཞིར་ཨ་དང་ཙནྜ་བཾ་ཡོངས་གྱུར། །ཟླ་བའི་དཀྱིལ་འཁོར་རེ་རེའི་

གདན་སྟེང་དུ། །ཛ་ཡོངས་གྱུར་སྒོ་མ་ལྕགས་ཀྱུ་མ། །དཀར་མོ་ཁྲག་རལ་ལྕགས་ཀྱུ་

གློ་སྙིང་འཛིན། །ཧཱུཾ་ཡིག་ཡོངས་གྱུར་སྒོ་མ་ཞགས་པ་མ། །སེར་མོ་གཡུ་རལ་ཞགས་

པ་གློ་སྙིང་འཛིན། །བཾ་ཡིག་ཡོངས་གྱུར་སྒོ་མ་ལྕགས་སྒྲོག་མ། །དམར་མོ་ཐིང་རལ་

ལྕགས་སྒྲོག་གློ་སྙིང་འཛིན། །ཧོ་ཡིག་ཡོངས་གྱུར་སྒོ་མ་དྲིལ་བུ་མ། །ལྗང་གུ་གསེར་

རལ་དྲིལ་བུ་གློ་སྙིང་འཛིན། །ཀུན་ཀྱང་ཞལ་གཅིག་ཕྱག་དང་ཞབས་གཉིས་པ། །དུར་

ཁྲོད་ཆས་བརྒྱན་མེ་དཔུང་ཀློང་ན་བཞུགས། །གཙོ་འཁོར་ཀུན་ཀྱང་སྐུ་མདོག་རྩ་བའི་

ཞལ། །རབ་དཀར་ཞི་མ་ཁྲོ་ཡི་འཛུམ་མདངས་ཅན། །དཀར་ལ་འཚེར་བའི་འོད་ཟེར་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འཕྲོ་བ་ཡིས། །ཞི་བའི་ལས་ཀུན་མཛད་པའི་རྣམ་པར་གྱུར། །

དབྱངས་རོལ་དང་བཅས། ཧྲཱིཿ ཡེ་ནས་ཀ་དག་ཆོས་སྐུའི་ཀློངས་ཡངས་ནས། །སངས་

རྒྱས་སྐུ་ལྔའི་བདག་ཉིད་ལོངས་སྤྱོད་རྫོགས། །ཁྲག་འཐུང་དབང་ཆེན་ལྷ་དགུའི་

དཀྱིལ་འཁོར་པ། །སྣ་ཚོགས་སྤྲུལ་པའི་གར་གྱིས་དབྱིངས་ནས་བཞེངས། །ༀ་བཛྲ་

ས་མ་ཡ་ཧཱུཾ་ཛཿ 

ཡེ་ཤེས་ལྷ་ཚོགས་སྤྱན་འདྲེན་པ། ཧྲཱིཿ ཆོས་ཀྱི་དབྱིངས་ནས་སྐུར་བཞེངས་པ། །དབང་

ཆེན་ཁྲོས་པའི་རྒྱལ་པོ་བཞེངས། །དབུས་ཉིད་ཡེ་ཤེས་གཞལ་ཡས་ནས། །པདྨ་རྟ་

མཆོག་གཤེགས་སུ་གསོལ། །མཁའ་དབྱིངས་ཡུམ་གྱི་གཞལ་ཡས་ནས། །ཡུམ་ཆེན་

ཁྲོ་མོ་གཤེགས་སུ་གསོལ། །ཕྱོགས་བཞི་འཁོར་ལོའི་རྩིབས་སྟེང་ནས། །སྤྲུལ་པའི་ཁྲོ་

བོ་གཤེགས་སུ་གསོལ། །སྒོ་བཞི་གནས་ཀྱི་གཞལ་ཡས་ནས། །སྒོ་མ་བཞི་རྣམས་

གཤེགས་སུ་གསོལ། །དུར་ཁྲོད་ཆེན་པོའི་གནས་མཆོག་ནས། །དབང་ཆེན་བྲན་

གཡོག་གཤེགས་སུ་གསོལ། །ཨེ་ཧྱ་ཧི་བྷ་ག་ཝན་མཧཱ་ཀ་རུ་ཎི་ཀ་ཏྲི་ཤྱ་ཧོ། ས་མ་ཡ་

ཛཿ ས་མ་ཡ་སྟྭཾ། 

བརྟན་པར་བཞུགས་སུ་གསོལ་བ་ནི། ཧྲཱིཿ  དམ་ཚིག་དབང་གི་དཀྱིལ་འཁོར་འདིར། །ཡེ་

ཤེས་དབང་ཆེན་དཀྱིལ་འཁོར་མཆོག །ཕོ ་བྲང་དམ་ཚིག་དཀྱིལ་འཁོར་

འདིར། །དགྱེས་བཞིན་བརྟན་པར་བཞུགས་སུ་གསོལ། །ཛཿ ཧཱུཾ་བཾ་ཧོཿ ས་མ་ཡ་སྟྭཾ། 

ཧྲཱིཿ བདུག་སྤོས་སྣང་གསལ་ཞུགས་ཏོག་སྒྲ། །ཞལ་ཟས་དྲི་ཆབ་འདི་རྣམས་

ཀྱང་། །པདྨ་དབང་ཆེན་དཀྱིལ་འཁོར་ལ། །མཆོད་པར་འབུལ་ལོ་བཞེས་སུ་

གསོལ། །ༀ་བཛྲ་ཀྲོ་དྷ་ཧ་ཡ་གྲཱི་ཝ་ས་པཱ་རི་ཝ་ར་བཛྲ་ཨ຋ཾ་པཱུ་ཛ་མེ་གྷ་ས་མུ་དྲ་སྥ་ར་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ཎ་ས་མ་ཡེ་ཨཱཿ ཧཱུཾ་ནས། བཛྲ་ཤཔྟའི་བར་ཕྱི་མཆོད། 

བདུད་རྩི་སྨན་མཆོད་འབུལ་བ་ནི།  རང་བྱུང་གདོད་ནས་རྣམ་པར་དག །རྩ་བརྒྱད་སྟོང་

ལས་སྦྱར་བའི་སྨན། །རིགས་ལྔ་དམ་ཚིག་ལྔ་ཡི་དངོས། །ཡེ་ཤེས་ལྔ་རྫོགས་སྒྲུབ་

བའི་རྫས། །རྒྱུད་དྲུག་སེམས་ཅན་ཀུན་སྒྲོལ་བའི། །དུག་ལྔ་སེལ་བའི་བདུད་རྩི་

འདི། །ཇི་སྙེད་སངས་རྒྱས་ཐམས་ཅད་དང༌། །བྱང་ཆུབ་སེམས་དཔའི་ཚོགས་ཆེན་

ལ། །བདག་ཅག་དད་པས་འབུལ་ལགས་ཀྱི། །ཐུགས་རྗེས་དགོངས་ལ་བཞེས་སུ་

གསོལ། །བཞེས་ནས་བདག་ལ་དགྱེས་པར་མཛོད། །བླ་མེད་འཕྲུལ་གྱི་དངོས་གྲུབ་

སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། སྔ་རབས་འདས་པའི་རྡོ་རྗེ་སློབ་དཔོན་

དང༌། །ད་ལྟ་བཞུགས་པའི་རྡོ་རྗེ་སློབ་དཔོན་དང༌། །སླད་ནས་འབྱོན་པའི་རྡོ་རྗེ་སློབ་

དཔོན་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་

དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རྒྱལ་བ་

དགོངས་པའི་བརྒྱུད་པའི་བླ་མ་དང༌། །རིག་འཛིན་རིག་པའི་བརྒྱུད་པའི་བླ་མ་

དང༌། །གང་ཟག་སྙན་ཁུང་བརྒྱུད་པའི་བླ་མ་ལ། །རྣམ་དག་དམ་རྫས་བདུད་རྩིའི་

མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཆོས་སྐུ་སྤྲོས་བྲལ་སྣང་བ་མཐའ་ཡས་དང༌། །ལོངས་

སྐུ་བདེ་ཆེན་ཁྲོ་རྒྱལ་རྟ་མགྲིན་དཔལ། །སྤྲུལ་པའི་སྐུ་མཆོག་པདྨ་འབྱུང་གནས་

ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་

དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ལོ་ཆེན་བཻ་རོ་མངའ་

བདག་ཁྲི་སྲོང་རྗེ། །གཏེར་སྟོན་གསུམ་ལས་སུམ་པ་དབང་ཕྱུག་དང༌། །འབྲེ་སྟོན་ཆེན་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པོ་ཤེས་རབ་བླ་མ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་

རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རྐྱང་

པོ་གྲགས་བྱང་རྣམ་གསུམ་ལས་འཕྲོ་ཅན། །འབྲུ་ཚང་གཉགས་སྟོན་ཆེན་པོ་གཟི་

བརྗིད་འབར། །རྟ་ནག་བླ་མ་རྒྱ་ཡི་མཚན་ཅན་ལ། །རྣམ་དག་དམ་རྫས་བདུད་རྩིའི་

མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། རབ་དགའི་སར་གནས་གྲུབ་ཐོབ་འདར་ཆར་

དང༌། །ཆོས་ཀྱི་རྒྱལ་པོ་བོ་དོང་རིན་པོ་ཆེ། །མཁས་གྲུབ་ཆེན་པོ་བསོད་ནམས་བརྟན་

པ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་

ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། འགྲོ་བའི་མགོན་

པོ་ཆོས་རྒྱལ་དཔལ་བཟང་པོ། །ཀུན་མཁྱེན་ཆེན་པོ་དཔལ་ལྡན་སེངྒེ་དང༌། །མཚུངས་

མེད་ཆོས་རྗེ་རིན་ཆེན་བཀྲ་ཤིས་ལ། །རྣམ་དག་དམ་རྫས་བདུད་རྩིའི་མཉེས་མཆོད་

འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་

ཁ་རཾ་ཁཱ་ཧི། རྟོགས་ལྡན་ཆེན་པོ་ཡོན་ཏན་མགོན་པོ་དང༌། །འགྲོ་བའི་བླ་ཆེན་ཆོས་ཀྱི་

དཔལ་བཟང་པོ། །དཀོན་མཆོག་གསུམ་དངོས་རྡོ་རྗེ་རྒྱལ་མཚན་ལ། །རྣམ་དག་དམ་

རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་

གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། མཐུ་སྟོབས་དབང་ཕྱུག་རྣམ་རྒྱལ་

བཟང་པོ་དང༌། །འཁྲུལ་ཞིག་ཆེན་པོ་དཀོན་མཆོག་བཟང་པོ་དང༌། །རྡོ་རྗེ་འཆང་དངོས་

བློ་གསལ་རྒྱ་མཚོ་ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་

རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ལྷ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

རིགས་འ་ཞྭའི་སྔགས་འཆང་མཁྱེན་བརྩེའི་ཞབས། །སྔགས་འཆང་ཆེན་པོ་གཞོན་ནུ་

སྟོབས་ལྡན་དང༌། །རྫོགས་ཆེན་རྣལ་འབྱོར་བྱམས་པ་རྡོ་རྗེ་ལ། །རྣམ་དག་དམ་རྫས་

བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་

སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། སླར་ཡང་འཇམ་དབྱངས་མཁྱེན་བརྩེས་

རྗེས་བཟུང་བའི། །མཐུ་སྟོབས་དབང་ཕྱུག་བསོད་ནམས་ཆོས་འཕེལ་དང༌། །གྲུབ་པ་

མཆོག་བརྙེས་དབང་ཕྱུག་རབ་བརྟན་ལ། །རྣམ་དག་དམ་རྫས་བདུད་རྩིའི་མཉེས་

མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་

ཨ་མྲ�་ཏ་ཁ་རཾ་ཁཱ་ཧི། འཁོར་ལོའི་མགོན་པོ་བསོད་ནམས་མཆོག་ལྡན་ཞབས། །དཀྱིལ་

འཁོར་རྒྱ་མཚོའི་བྱེད་པོ་ཨཱ་ནནྟ། །ངག་གི་དབང་ཕྱུག་བློ་བཟང་རྒྱ་མཚོ་ལ། །རྣམ་

དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་

དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི།  

ཁ༽ གསང་ཐིག་བཀའ་བབས་གནས་བརྟན་འཇམ་དབྱངས་གྲགས། །དཔལ་

གྱི་ལུང་སྩལ་བློ་བཟང་ནོར་བུའི་ཞབས། །ཡོངས་འཛིན་ཆེན་པོ་ངག་དབང་དོན་འགྲུབ་

ལ། །རྣམ་དག་དམ་རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་

དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཡང་ཐིག་དོན་རྟོགས་

གྲུབ་དབང་བསྟན་འཕེལ་དཔལ། །དཀྱིལ་འཁོར་བདག་པོ་དབང་གྲགས་རོལ་པ་

རྩལ། །རིགས་ཀུན་འདུས་པ་དྲིན་ཅན་བླ་མ་ལ། །རྣམ་དག་དམ་རྫས་བདུད་རྩིའི་

མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། བཅོམ་ལྡན་རྟ་མཆོག་པདྨ་ཧེ་རུ་ཀ །ཡུམ་ཆེན་ཁྲོ་མོ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གར་གྱི་དབང་ཕྱུག་མ། །རིགས་བཞིའི་ཁྲོ་བོ་སྒོ་མ་བཞི་རྣམས་ལ། །རྣམ་དག་དམ་

རྫས་བདུད་རྩིའི་མཉེས་མཆོད་འབུལ། །ཐུགས་རྗེས་དགོངས་ཏེ་དབང་དང་དངོས་

གྲུབ་སྩོལ། །ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི།  གིང་ལྔ་གཟའ་གདོང་བེག་ཙེ་ལྕམ་

སྲིང་དང༌། །གནས་གསུམ་དཔའ་བོ་དཔའ་མོ་མཁའ་འགྲོའི་ཚོགས། །ཆོས་འཁོར་

སྐྱོང་བའི་སྲུང་མ་ཐམས་ཅད་ལ། །རྣམ་དག་དམ་རྫས་བདུད་རྩིའི་མཉེས་མཆོད་

འབུལ། །ཐུགས་རྗེས་དགོངས་ཏེ་དབང་དང་དངོས་གྲུབ་སྩོལ། །ༀ་སརྦ་པཉྩ་ཨ་མྲ�་ཏ་

ཁ་རཾ་ཁཱ་ཧི།  

ཧྲཱིཿ ཁྱད་པར་འདོད་ཡོན་མཆོད་པ་མཆོག །ཤ་ཁྲག་ཀེང་རུས་གཏོར་མ་ཡིས། །ཁྲོ་

རྒྱལ་དབང་ཆེན་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་

མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །ཡུམ་ཆེན་ཁྲོ་མོའི་ཐུགས་དམ་

བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་མཆོད་པའི་མཆོག །ཤ་ཁྲག་

ཀེང་རུས་གཏོར་མ་ཡིས། །ཁྲོ་རྒྱལ་བཞི་ཡི་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་

ཁཱ་ཧི།ཁྱད་པར་འདོད་ཡོན་མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །སྒོ་

མ་བཞི་ཡི་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི།

ཧྲཱིཿ སྣ་ཚོགས་ཁྲག་གི་མཚོ་འཁྱིལ་བའི། །རཀྟ་དམར་ཆེན་མཆོད་པ་

འདི། །པདྨ་དབང་ཆེན་དཀྱིལ་འཁོར་ལ། །མཆོད་པ་འབུལ་ལོ་བཞེས་སུ་

གསོལ། །མཧཱ་རཀྟ་ཁཱ་རཾ་ཁཱ་ཧི། ནང་གི་མཆོད་པ་གསུམ་འབུལ། 

དེ་ནས་ཚོགས་ཕུད་དགང་གཟར་དུ་བླུགས་ཤིང་། གཟུགས་སྒྲ་དྲི་རོ་རེག་བྱ་ཆོས་ལ་

སོགས། །འདོད་ཡོན་ལྔ་ལྡན་ཚོགས་ཀྱི་མཆོད་པ་འདི། །བཅོམ་ལྡན་པདྨ་དབང་ཆེན་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ལྷ་ཚོགས་ལ། །གུས་པས་འབུལ་ལོ་ཞི་བའི་འཕྲིན་ལས་མཛོད། །ༀ་བཛྲ་ཀྲོ་དྷ་ཧ་ཡ་

གྷྲ�་ཝ་ག་ན་ཙཀྲ་པཱུ་ཛ་ཁཱ་ཧིས་འབུལ། 

བྱོན་ཟན་འབུལ་བ་ནི། ཡེ་ཤེས་པའི་ལྷ་ཚོགས་རྣམས་ཀྱི་ཞལ་ཅུང་ཟད་གདངས་

པའི་ལྗགས་ཧཱུཾ་ལས་རྡོ་རྗེ་རྩེ་ལྔ་པ་ལ་ཧཱུཾ་དང་། དགང་བླུགས་ཀྱི་རྩེ་ལ་རཾ་ཡིག་གིས་

མཚན་པར་བསམས་ལ། ཧྲཱིཿ བཛྲ་ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ཚར་བདུན་བརྗོད་ནས་

བླུགས་གཟར་བདུན་གྱིས་དགང་གཟར་བཀང་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་

ཧ་ན་ཡེ། བདག་ཅག་དཔོན་སློབ་འཁོར་དང་བཅས་པ་ཐམས་ཅད་ཀྱི་ཐར་པ་དང་

ཐམས་ཅད་མཁྱེན་པ་སྒྲུབ་པ་ལ་བར་དུ་གཅོད་པ་དང་། སྡོམ་པ་གསུམ་དང་འགལ་

བའི་བཅས་པ་དང་རང་བཞིན་གྱི་ཁ་ན་མ་ཐོབ་དང་བཀྲ་མི་ཤིས་པ་རྣམས་དང་ཁྱད་

པར་དུ་ཡང་འདོད་དོན་ཕུན་སུམ་ཚོགས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་

ཡེ་སྭཱཧཱ། ཅེས་སོགས་སྤེལ་ཚིག་གང་ཡང་རུང་བ་བཏགས་ལ་དགང་བླུགས་གསུམ་འབུལ། 

འདས་ལྷའི་ཐུགས་ནས་འོད་འཕྲོས་པས། །བསྒྲུབ་བྱའི་ནད་གདོན་སྡིག་སྒྲིབ་

སོགས། །མི་མཐུན་ཕྱོགས་ཀུན་དུད་ཁུ་དང་། །རྣག་ཁྲག་སྲོག་ཆགས་གཟུགས་བརྙན་

ཚུལ། །བ་སྤུའི་བུ་ག་ཐམས་ཅད་ནས། །ཕྱིར་ཐོན་བསྲེག་རྫས་རྣམས་ལ་ཐིམ། །ཞེས་དང་། 

ཧྲཱིཿ ཁམས་གསུམ་ཟ་བར་ནུས་པའི་རྐན་སྒྲ་ཅན། །གདུགས་པ་འདུལ་མཛད་དབང་

ཆེན་ལྷ་ཚོགས་ལ། །ཡེ་ཤེས་ཀློང་ཡངས་འཁྱིལ་པའི་ཧ�་ཁུང་དུ། །རྒྱུད་ལྔའི་བག་

ཆགས་མ་ལུས་བསྲེག་སྦྱངས་ནས། །བདུད་རྩི་སྨན་དང་གསང་བའི་མཆོད་པ་

སོགས། །དམ་རྫས་གཏོར་མ་སྦྱིན་བསྲེག་མཆོད་པ་འབུལ། །ཡེ་ཤེས་ཐུགས་རྗེས་

དགོངས་ལ་བཞེས་སུ་གསོལ། །དམ་ཉམས་དམ་སྐོང་མཐུ་དང་དངོས་གྲུབ་སྩོལ། །ཞེས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བརྗོད་ལ་བསྲེག་རྫས་འབུལ་ལ། 

ཧྲཱིཿ བཛྲ་ཀྲོདྷ་ཧ་ཡ་གྲི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊ། གཙོ་

བོ་ཡབ་ཡུམ་གྱི་སྔགས་ཀྱི་མཐར། བཛྲ་ཡ་ཛྙ་ཡ་ཞེས་རྫས་སྔགས་དང་། བདག་ཅག་དཔོན་སློབ་ཅེས་

སོགས་ལས་སྔགས་སམ་སྤེལ་ཚིག་སྦྱར་ཏེ་ཡམ་ཤིང་ནས་ཤིང་བྱང་གི་བར་དབུལ། འབུལ་སྔགས་གསུམ་སྤེལ་མ་

ལྕོགས་ན་རྫས་སྔགས་འགར་སྦྱོར་ཞིང་གཙོ་བོར་རྩ་སྔགས་བཟླ། ཐོག་མཐའ་གཉིས་སུ་གསུམ་སྤེལ་བྱ། འཁོར་རྣམས་

ལ་ཡང་རང་རང་གི་སྔགས་ཀྱི་ཁྱད་པར་ཙམ་ལ་རིགས་འགྲེ་སྦྱོར། 

ༀ་བཛྲ་ཤྭ་ར་ཀྲོ་དྷ་ཧཱུཾ་ཕཊ། ༀ་རཏྟ་ཤྭ་ར་ཀྲོ་དྷ་ཧཱུཾ་ཕཊ། ༀ་པདྨ་ཤྭ་ར་ཀྲོ་དྷ་ཧཱུཾ་

ཕཊ། ༀ་ཀརྨཱ་ཤྭ་ར་ཀྲོ་དྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿༀ་བཛྲ་པཱ་ཤ་ཧཱུཾ། ༀ་བཛྲ་སྥོ་ཊ་

བཾ། ༀ་བཛྲ་གཎྜེ་ཧོཿ གྲངས་ནི་གཙོ་བོ་ཡབ་ཡུམ་ལ་བརྒྱ་རྩ་དང་། འཁོར་རྣམས་ལ་ཉེར་གཅིག་འབུལ་བར་

གསུངས་པ་རྒྱུད་ཀྱི་དགོངས་པ་ཡིན་ལ། དེ་ཡང་ཡམ་ཤིང་དང་། མར་ཁུ། རྫས་ཁྱད་པར་བ་རྣམས་གཙོ་བོ་ཡིན་པས་དེ་

ལ་གྲངས་འཛིན་པས་ཆོག །རྫས་གཞན་རྣམས་མང་ཉུང་ཇི་ལྟར་རིགས་པ་འབྱོར་འཁོས་དང་བསྟུན། ཡང་སྡིག་པ་ཞི་བ་ལ་

ཏིལ། ཚེའི་བར་ཆད་ཞི་བ་ལ་དུར་བ་མང་བར་འབུལ་བ་སོགས་ཤེས་པར་བྱ། གོང་དུ་མེ་ལྷའི་སྐབས་དང་། འདིར་ཡང་ཕྱི་

ལྔ་ནང་གསུམ་གྱི་མཆོད་པ་འབུལ་ཚུལ་རྒྱས་པར་སྤྲོ་ན་ཚར་ཆེན་གྱིས་མཛད་པའི་སྦྱིན་བསྲེག་གི་ཆོ་ག་དངོས་གྲུབ་རིན་

པོ་ཆེའི་བང་མཛོད་ལྟར་བྱ་ཞིང་། རྒྱས་བསྡུས་འཚམ་ལ་འཇུག་པ་བདེ་བ་ནི་འདིར་བཤད་པ་ལྟར་གྱིས་རུང་ངོ། །

དེ་ནས། ཧཱུཾ། སྲེག་རྫས་མཆོད་པས་ཡེ་ཤེས་ལྷ། །མཉེས་ཏེ་སྐུ་ལས་འོད་ཟེར་

འཕྲོས། །བསྒྲུབ་བྱའི་སྙིང་གར་ཕོག་པ་ཡིས། །སླར་ཡང་སྒོ་གསུམ་སྡིག་སྒྲིབ་

བསྲེག །འོད་ཟེར་བདུད་རྩིའི་ཆུ་རྒྱུན་ལྟར། །བབས་པས་ནད་གདོན་སྡིག་སྒྲིབ་

སོགས། །མི་མཐུན་ཕྱོགས་ཅེས་རྣམས་རབ་བཀྲུས་ཏེ། །བཤང་གཅིའི་ལམ་ནས་ཐོན་

པར་གྱུར། །བརྗོད། ཧྲཱིཿ དམར་ནག་གྲུ་གསུམ་དབང་གི་དཀྱིལ་འཁོར་ནས། །པདྨ་ཉི་ཟླ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

བདུད་བསྣོལ་གདན་སྟེང་དུ། །རྣམ་ཤེས་གནས་གྱུར་པདྨ་ཧེ་རུ་"ཀ1 །ཞེ་སྡང་རྣམ་

དག་ཆོས་དབྱིངས་ཡེ་ཤེས་"ངང2༌། །རྒྱུད་དྲུག་ཉོན་མོངས་ཞེ་སྡང་འཇོམས་མཛད་

པ། །ཁྲོ་རྒྱལ་རྟ་མཆོག་དཔལ་ལ་ཕྱག་འཚལ་ལོ། །ཕྱི་ནང་གསང་བའི་མཆོད་པ་འདི་

བཞེས་ལ། །རྨད་བྱུང་རོལ་པའི་དངོས་གྲུབ་སྩལ་དུ་གསོལ། །དགའ་བཞི་བདེ་བ་ཆེན་

པོའི་དཀྱིལ་འཁོར་ནས། །དུས་གསུམ་སངས་རྒྱས་ཐམས་ཅད་བསྐྱེད་པའི་

ཡུམ། །བདེ་སྟོང་ཟུང་འཇུག་ཤེས་རབ་ཐབས་ལ་རོལ། །"དབྱིངས3་དང་ཡེ་ཤེས་

དབྱེར་མེད་ཁྲོ་མོའི་སྐུ། །རྒྱུད་དྲུག་ལས་དང་ཉོན་མོངས་འཇོམས་མཛད་མ། །ཁྲོ་མོ་

གར་དབང་ཡུམ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་རོལ་བ་

ལས། །ཤར་ཕྱོགས་འཁོར་ལོ་དྲི་ཟའི་གདན་སྟེང་ན། །གཟུགས་ཕུང་"གནས4་གྱུར་རྡོ་

རྗེ་དབང་ཆེན་སྐུ། །གཏི་མུག་"རྣམ5་དག་མེ་ལོང་ཡེ་ཤེས་ངང༌། །རྒྱུད་དྲུག་ཉོན་

མོངས་གཏི་མུག་འཇོམས་མཛད་པ། །རྡོ་རྗེ་དབང་ཆེན་སྐུ་ལ་ཕྱག་འཚལ་ལོ། །ཡབ་

ཡུམ་ཐབས་ཤེས་གཉིས་མེད་རོལ་བ་ལས། །ལྷོ་ཕྱོགས་འཁོར་ལོ་གྲུལ་བུམ་གདན་

སྟེང་ན། །ཚོར་ཕུང་གནས་གྱུར་རིན་ཆེན་དབང་ཆེན་སྐུ། །ང་རྒྱལ་རྣམ་དག་མཉམ་

ཉིད་ཡེ་ཤེས་ངང༌། །རྒྱུད་དྲུག་ཉོན་མོངས་ང་རྒྱལ་འཇོམས་མཛད་པ། །རིན་ཆེན་

དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་རོལ་བ་

ལས། །ནུབ་ཕྱོགས་འཁོར་ལོ་ཀླུ་དབང་གདན་སྟེང་དུ། །འདུ་ཤེས་གནས་གྱུར་པདྨ་

1  མ་ཕྱི། ༡༥༣ཕྲེང་༡༡ན།  -ཀ    * ཀ

2  མ་ཕྱི། ༡༥༣ཕྲེང་༡༢ན།  དང    * ངང

3  མ་ཕྱི། ༡༥༣ཕྲེང་༡༥ན།  དབང    * དབྱིངས

4  མ་ཕྱི། ༡༥༣ཕྲེང་༡༨ན།  དབང    * གནས

5  མ་ཕྱི། ༡༥༣ཕྲེང་༡༨ན།  གནས    * རྣམ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དབང་ཆེན་སྐུ། །འདོད་ཆགས་རྣམ་དག་ཀུན་རྟོགས་ཡེ་ཤེས་"ངང1༌། །རྒྱུད་དྲུག་ཉོན་

མོངས་འདོད་ཆགས་འཇོམས་མཛད་པ། །པདྨ་དབང་ཆེན་སྐུ་ལ་ཕྱག་འཚལ་

ལོ། །ཡབ་ཡུམ་ཐབས་ཤེས་གཉིས་མེད་རོལ་བ་ལས། །བྱང་ཕྱོགས་འཁོར་ལོ་གནོད་

སྦྱིན་གདན་སྟེང་དུ། །འདུ་བྱེད་གནས་གྱུར་ལས་རབ་དབང་ཆེན་སྐུ། །ཕྲག་དོག་རྣམ་

དག་བྱ་གྲུབ་ཡེ་ཤེས་"ངང2་། །རྒྱུད་དྲུག་ཉོན་མོངས་ཕྲག་དོག་འཇོམས་མཛད་

པ། །ལས་རབ་དབང་ཆེན་སྐུ་ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་

རོལ་བ་ལས། །ཤར་ཕྱོགས་སྒོ་ཁྱུད་ཟླ་བའི་གདན་སྟེང་དུ། །ས་ཁམས་རྣམ་དག་སྒོ་མ་

ལྕགས་ཀྱུ་མ། །བྱམས་པ་ཚད་མེད་ཞི་བའི་ལས་རྣམས་སྒྲུབ། །རྒྱུད་དྲུག་ལས་དང་

ཉོན་མོངས་ཞི་མཛད་མ། །རྡོ་རྗེ་ལྕགས་ཀྱུ་མ་ལ་ཕྱག་འཚལ་ལོ། །ཡབ་ཡུམ་ཐབས་

ཤེས་གཉིས་མེད་རོལ་བ་ལས། །ལྷོ་ཕྱོགས་སྒོ་ཁྱུད་ཟླ་བའི་གདན་སྟེང་དུ། །ཆུ་ཁམས་

རྣམ་དག་སྒོ་མ་ཞགས་པ་མ། །སྙིང་རྗེ་ཚད་མེད་རྒྱས་པའི་ལས་རྣམས་སྒྲུབ། །ཚེ་དང་

ཡེ་ཤེས་མ་ལུས་རྒྱས་མཛད་མ། །རྡོ་རྗེ་ཞགས་པ་མ་ལ་ཕྱག་འཚལ་ལོ། །ཡབ་ཡུམ་

ཐབས་ཤེས་གཉིས་མེད་སྦྱོར་བ་ལས། །ནུབ་ཕྱོགས་སྒོ་ཁྱུད་ཟླ་བའི་གདན་སྟེང་

དུ། །མེ་ཁམས་རྣམ་དག་སྒོ་མ་ལྕགས་སྒྲོག་མ། །དགའ་བ་ཚད་མེད་དབང་གི་ལས་

རྣམས་སྒྲུབ། །ཁམས་གསུམ་མ་ལུས་དབང་དུ་སྡུད་མཛད་མ། །རྡོ་རྗེ་ལྕགས་སྒྲོག་མ་

ལ་ཕྱག་འཚལ་ལོ། །ཡབ་ཡུམ་ཐབས་ཤེས་གཉིས་མེད་སྦྱོར་བ་ལས། །བྱང་ཕྱོགས་

སྒོ་ཁྱུད་ཟླ་བའི་གདན་སྟེང་དུ། །རླུང་ཁམས་རྣམ་དག་སྒོ་མ་དྲིལ་བུ་མ། །བཏང་སྙོམས་

ཚད་མེད་དྲག་པོའི་ལས་རྣམས་སྒྲུབ། །དགྲ་བགེགས་མངོན་སྤྱོད་ལས་ཀྱིས་ཚར་

1  མ་ཕྱི། ༡༥༤ཕྲེང་༣ན།  དང    * ངང

2  མ་ཕྱི། ༡༥༤ཕྲེང་༦ན།  དང    * ངང

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

གཅོད་མ། །རྡོ་རྗེ་དྲིལ་བུ་མ་ལཕྱག་འཚལ་ལོ། །ཞིང་ཁམས་ཐམས་ཅད་དབང་དྲག་

དཀྱིལ་འཁོར་ནས། །ཕུང་པོ་ཁམས་དང་སྐྱེ་མཆེད་ཡེ་ཤེས་ལྷ། །སྐུ་ལྔ་ཡེ་ཤེས་ལྔ་ཡི་

རང་བཞིན་ཅན། །ཚད་མེད་བཞི་དང་འཕྲིན་ལས་རྣམ་བཞིར་ལྡན། །ཐུགས་རྗེ་ཁྲོས་

པའི་ཁྲོ་བཞད་བརྔམས་པའི་ཞལ། །ཡབ་ཡུམ་གཙོ་འཁོར་བཅུ་ལ་ཕྱག་ཕྱག་འཚལ་

ལོ། །ཞེས་པའི་བར་གྱིས་བསྟོད། 

"ཧྲཱིཿ བཛྲ་ཀྲོ་དྷ་ཧ་ཡ་གྷྲཱི་ཝ་ཧུ་ལུ་ཧུ་ལུ་ལུ་ཧཱུཾ་ཕཊ།1 དགང་བླུགས་བདུན་ཚན་གསུམ་

བྱོན་ཟན་ལྟར་འབུལ། དབང་ཆེན་ཡང་གསང་ཁྲོས་པ་ཡབ་ཡུམ་དང་། །རིགས་བཞིའི་སྒོ་བ་

དཀྱིལ་འཁོར་ལྷ་ཚོགས་ལ། །ཉེར་སྤྱོད་ལྔ་དང་སྨན་རཀ་གཏོར་གསུམ་སོགས། །གུས་

པས་འབུལ་གྱི་བརྩེ་བས་བཞེས་སུ་གསོལ། ། ༀ་བཛྲ་ཀྲོ་དྷ་ཧ་ཡ་གྲཱི་ཝ་ས་པཱ་རི་ཝ་

ར་བཛྲ་ཨ຋ཾ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཨཱཿ ཧཱུཾ། སརྦ་པཉྩ་ཨ་མྲ�་

ཏ་ཁ་རཾ་ཁཱ་ཧི།  མཧཱ་རཀྟ་ཁཱ་རཾ་ཁཱ་ཧི། 

གཏོར་མ་དགང་གཟར་གྱི་ནང་དུ་བཞག་སྟེ་ཐབ་ཀྱི་དབུས་སུ་བཟུང་ལ་ལས་བྱང་ལྟར་གཏོར་མ་བྱིན་གྱིས་

བརླབ་པ་ནི། རཾ་ཡཾ་ཁཾ་གྱིས་གཏོར་མའི་དངོས་འཛིན་རྣམས། །བསྲེགས་གཏོར་བཀྲུས་

ཏེ་རྣམ་པར་དག་པར་གྱུར།  བྷྲུཾ་པདྨ་བ་ལ�་ཏ་བི་ཤ་ཙཀྲ་བྷྲུཾ། མཧཱ་སུ�་མཎྜ་ལ་ཧཱུཾཿ ས་

མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ པཾ་པདྨ་མཎྜ་ལ་ཨཱཿ ས་མ་ཡ་སྟྭཾཿ  སྥ་ར་ཎ་ཕཊཿ 

སཾ་ཧ་ར་ཎ་ཧཱུཾཿ ཨ་ཙནྡྲ་མཎྜ་ལ་ༀཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾ། གཏོར་

མ་གཞལ་ཡས་ཁང་དུ་གསལ་བ་ཡི། །ཉི་མའི་སྟེང་དུ་ཧཱུཾ་ལས་འོད་འཕྲོས་པས། །དོན་

གཉིས་བྱས་ཤིང་ཚུར་འདུས་ཡོངས་གྱུར་ལས། །གཏོར་མའི་དངོས་པོ་ཆོས་ཉིད་ངང་

1  མ་ཕྱི། ༡༢ན༤ན།  -ཧྲཱིཿ བཛྲ་ཀྲོ་དྷ་ཧ་ཡ་གྷྲཱི་ཝ་ཧུ་ལུ་ཧུ་ལུ་ལུ་ཧཱུཾ་ཕཊ།    * ཧྲཱིཿ བཛྲ་ཀྲོ་དྷ་ཧ་ཡ་གྷྲཱི་ཝ་ཧུ་ལུ་ཧུ་ལུ་ལུ་ཧཱུཾ་ཕཊ།

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དུ་སྦྱངས། །སླར་ཡང་གཏོར་མའི་སྟེང་དུ་པདྨ་བརྒྱད། །དབུས་སུ་ཨཱཿ ཡིག་དམར་པོ་

གསལ་ཞིང་དྭངས། །དེ་ལས་བྱུང་བའི་འོད་ཟེར་འཕྲོ་འདུ་ཡིས། །བདུད་རྩི་ཡེ་ཤེས་ལྔ་

ཡི་ངོ་བོར་འབར། །སླར་ཡང་གཏོར་སྟེང་ཟླ་བའི་དཀྱིལ་འཁོར་དབུས། །ༀ་ཡིག་

དཀར་པོ་འོད་ཟེར་འཕྲོ་འདུ་ལས། །གཟུགས་སྒྲ་དྲི་རོ་རེག་བྱ་ཆོས་ལ་སོགས། །འདོད་

ཡོན་མཆོད་པའི་སྤྲིན་ཕུང་རྒྱས་གྱུར་ཅིག །ༀ་མཧཱ་བ་ལ�་ཏ་པཱུ་ཛ་ཏེ་ཛྭ་ཧཱུཾ། 

ཧཱུཾ། ཁྱད་པར་འདོད་ཡོན་མཆོད་པ་མཆོག །ཤ་ཁྲག་ཀེང་རུས་གཏོར་མ་

ཡིས། །ཁྲོ་རྒྱལ་དབང་ཆེན་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་

འདོད་ཡོན་མཆོད་པའི་མཆོག །ཤ་ཁྲག་ཀེང་རུས་གཏོར་མ་ཡིས། །ཡུམ་ཆེན་ཁྲོ་མོའི་

ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི། ཁྱད་པར་འདོད་ཡོན་མཆོད་པའི་

མཆོག །ཤ་ཁྲག་ཀེང་རུས་གཏོར་མ་ཡིས། །ཁྲོ་རྒྱལ་བཞི་ཡི་ཐུགས་དམ་

བསྐང༌། །མཧཱ་བ་ལ�་ཏ་ཁ་རཾ་ཁཱ་ཧི།ཁྱད་པར་འདོད་ཡོན་མཆོད་པའི་མཆོག །ཤ་ཁྲག་

ཀེང་རུས་གཏོར་མ་ཡིས། །སྒོ་མ་བཞི་ཡི་ཐུགས་དམ་བསྐང༌། །མཧཱ་བ་ལ�་ཏ་ཁ་རཾ་ཁཱ་

ཧི། ཞེས་བརྗོད་ཅིང་དབུལ། 

ༀ་བཛྲ་ཏམྦུ་ལ་ཡེ་སྭཱཧཱས་སོ་རྩི། ༀ་བཛྲ་ཝསྟྲ་ཡེ་སྭཱཧཱས་གོས་ཟུང་དབུལ། ༀ་བཛྲ་

ཀྲོ་དྷ་ཧ་ཡ་གྲཱི་ཝ་ས་པཱ་རི་ཝ་ར་བཛྲ་ཨ຋ཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཨཱཿ ཧཱུཾ་

ནས། བཛྲ་ཤཔྟའི་བར་ཕྱི་མཆོད་ཀྱིས་མཆོད། ཧྲཱིཿ དམར་ནག་གྲུ་གསུམ་དབང་གི་དཀྱིལ་འཁོར་

ནས། །བཅོམ་ལྡན་དཔལ་ཆེན་པདྨ་ཧེ་རུ་ཀ །ཡུམ་ཆེན་པདྨ་གར་གྱི་དབང་ཕྱུག་

མ། །ཡབ་ཡུམ་གཉིས་མེད་རོལ་བའི་དབང་བསྐུར་རོ། །ཞེས་སོགས་ཀྱིས་བསྟོད། 

ཧོཿ དམར་ནག་གྲུ་གསུམ་འབར་བའི་གཞལ་ཡས་ཁང་དུ་བཅོམ་ལྡན་འདས་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

པདྨ་དབང་ཆེན་འཁོར་དང་བཅས་པ་ལ་སྦྱིན་བསྲེག་གི་མཆོད་པ་ཚུལ་བཞིན་དུ་སྦྱར་

ཏེ་ཕུལ་བས་སྐུ་གསུང་ཐུགས་ཀྱི་རྒྱུད་མཉེས་ཏེ་དགྱེས་ཤིང་ལོངས་སྤྱོད་པར་གྱུར་

ཅིག །དེའི་བྱིན་རླབས་ཀྱིས་བདག་ཅག་གིས་ཀྱང་ཆགས་སྡང་གི་སྒོ་ནས་ལས་ངན་

པའི་བག་ཆགས་ཅི་བསགས་པ་ཐམས་ཅད་དག་སྟེ་བསོད་ནམས་དང་ཡེ་ཤེས་ཀྱི་

ཚོགས་རྫོགས་ནས་བཅོམ་ལྡན་འདས་པདྨ་དབང་ཆེན་གྱི་ཞལ་མངོན་སུམ་དུ་མཐོང་

བར་གྱུར་ཅིག །དེ་ལྟ་བུའི་དགེ་བའི་རྩ་བ་ལ་བརྟེན་ནས་ཡོན་བདག་བསོད་ནམས་

ཀྱིས་འཛིན་ཞིང་། སྨོན་ལམ་གྱི་བྱེད་པ་རྣམས་ཀྱིས་འཕྲིན་ལས་སུ་གསོལ་བ་ནི། 

གནས་སྐབས་སུ་ནད་གདོན་བར་ཆད་དགྲ་བགེགས་འབྱུང་པོའི་གནོད་པ་དང་། 

མཐར་ཐུག་བྱང་ཆུབ་བསྒྲུབ་པར་བགེགས་བྱེད་ཀྱི་སྒྲིབ་གཉིས་བག་ཆགས་དང་

བཅས་ཉེ་བར་ཞི་བར་བྱིན་གྱིས་བརླབ་ཏུ་གསོལ། ཞེས་དང་། བསྙེན་པའི་ཁ་སྐོང་ལ། ཁྱད་པར་

དུ་ཡང་ཆོ་ག་དང་སྔགས་ཀྱི་ཆད་ལྷག་གི་ཉེས་པ་ཐམས་ཅད་བྱང་ཞིང་དག་པ་དང་། 

མཆོག་དང་ཐུན་མོང་གི་དངོས་གྲུབ་ཐམས་ཅད་བདེ་བླག་ཏུ་སྩོལ་བར་མཛད་དུ་

གསོལ། ཞེས་དང་། བླ་མའི་ཞབས་བརྟན་ལ། ཁྱད་པར་དུ་ཡང་དཔལ་ལྡན་བླ་མ་དམ་པའི་སྐུ་ཚེ་

མཛད་པ་འཕྲིན་ལས་ལ་བར་དུ་གཅོད་པའི་འགལ་རྐྱེན་བར་ཆད་ཐམས་ཅད་ཞི་ཞིང་

མཐུན་རྐྱེན་ལེགས་ཚོགས་ཐམས་ཅད་ཡིད་བཞིན་དུ་འགྲུབ་པར་མཛད་དུ་གསོལ། 

ཞེས་སོགས་སྐབས་གང་ཡིན་གྱི་འདོད་དོན་གསོལ། པདྨ་ཧེ་རུ་ཀའི་ཡིག་བརྒྱ་དང་། མ་འབྱོར་བ་དང་སོགས་

ཀྱིས་ནོངས་པ་བཤགས། ༀ་ཁྱེད་ཀྱིས་སེམས་ཅན་དོན་ཀུན་མཛད། །ཅེས་སོགས་ཀྱི་མཇུག་ཏུ། 

བཛྲ་མུཿ ཡེ་ཤེས་པ་རང་བཞིན་གྱི་གནས་སུ་གཤེགས། དམ་ཚིག་པ་བདག་ཉིད་ལ་

ཐིམ་པར་བསམ་མོ། །

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གསུམ་པ་རྗེས་ཀྱི་རིམ་པ་ལ། འཇིག་རྟེན་པའི་མེ་ལྷར་གཏང་རག་གཏོང་བ་ནི། ༀ་ཨགྣེ་ཡེ་ཛྭ་ལ་རཾ། 

ཞེས་བརྗོད་ཅིང་ཐབ་ཏུ་མར་ཁུ་བླུགས་གཟར་གང་ཕུལ་བས། མེ་ལྷ་མེ་འབར་བའི་རྣམ་པ་དེ་ཉིད་སླར་

ཡང་འཇིག་རྟེན་པའི་མེ་ལྷའི་རྣམ་པར་གྱུར། 

བདུག་སྤོས་སྣང་གསལ་ཞུགས་ཏོག་སྒྲ། །ཞལ་ཟས་དྲི་ཆབ་འདི་རྣམས་

ཀྱང་། །མེ་ལྷ་དྲང་སྲོང་འཁོར་བཅས་ལ། །བདག་གིས་དད་པས་འབུལ་ལགས་

ཀྱི། །ཐུགས་རྗེས་དགོངས་ལ་བཞེས་སུ་གསོལ། །ༀ་ཨགྣེ་ཡེ་དེ་ཝ་རི་ཥི་བཛྲ་ཨ຋ཾ་

པཱུ་ཛ་ཧཱུཾ་ནས། ཤཔྟ་པཱུ་ཛ་ཧཱུཾ་གི་བར་དང་། སྔགས་ༀ་ཨགྣེ་ཡེ་དེ་ཝ་རི་ཥི་འི་མཇུག་ཏུ། སརྦ་པཉྩ་

ཨ་མྲ�་ཏ་ཁ་རཾ་ཁཱ་ཧི། མཧཱ་བ་ལ�་ཏ་ཁ་རཾ་ཧི། མཧཱ་རཀྟ་ཁ་རཾ་ཁཱ་ཧི། བར་བརྗོད། ཧཱུཾ་དྲང་

སྲོང་མེ་ལྷ་འཁོར་བཅས་ལ། །རྫས་ཆེན་སྣ་ཚོགས་བསྲེག་རྫས་འབུལ། །ཚེ་དཔལ་

བསོད་ནམས་སྟོབས་འབྱོར་དང་། །ལུང་རྟོགས་ཆོས་སྲིད་ལེགས་ཚོགས་ལ། །བར་

དུ་གཅོད་པའི་གདོན་བགེགས་དགྲ། །གཏད་སེལ་མནན་དབྱེ་རྦོད་གཏོང་བྱད། །དབུལ་

ཕོངས་ནད་རིམས་དུས་མིན་འཆི། །སྡིག་སྒྲིབ་ཉེས་ལྟུང་ཇི་སྙེད་པ། །མ་ལུས་བྱང་ཞིང་

དག་འགྱུར་པའི། །ཞི་བའི་འཕྲིན་ལས་དུས་ལ་བབས། ༀ་ཨགྣེ་ཡེ། བཛྲ་ཡ་ཛྙཱ་ཡ། 

ཞེས་སོགས་ཀྱིས་རྫས་རྣམས་སྔར་ལྟར་དང་། 

གཤེགས་སྐྱེམས་ནི། ༀ་ཨགྣེ་ཡེ་སྭཱཧཱ། ཞེས་བརྗོད་ཅིང་བླུགས་གཟར་བདུན་གྱིས་དགང་གཟར་

བཀང་ལ། ༀ་ཨགྣེ་ཡེ་དི་བྱ་དི་བྱ་བི་ཤུདྡྷེ་ཤྲི་ཧ་བྱ་ཀ་བྱ་བ་ཧ་ན་ཡེ། བདག་ཅག་དཔོན་

སློབ་འཁོར་དང་བཅས་པ་ཐམས་ཅད་ཀྱི་ཐར་པ་དང་ཐམས་ཅད་མཁྱེན་པ་སྒྲུབ་པ་ལ་

བར་དུ་གཅོད་པ་དང་། སྡོམ་པ་གསུམ་དང་འགལ་བའི་བཅས་པ་དང་རང་བཞིན་གྱི་

ཁ་ན་མ་ཐོབ་དང་བཀྲ་མི་ཤིས་པ་རྣམས་དང་ཁྱད་པར་དུ་ཡང་འདོད་དོན་ཕུན་སུམ་

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

ཚོགས་པ་ལ་བར་དུ་གཅོད་པ་ཐམས་ཅད་ཤནྟ�་ཀུ་རུ་ཡེ་སྭཱཧཱ། སོགས་སྤེལ་ཚིག་དང་བཅས་

ལན་གསུམ། 

ༀ་བཛྲ་ཏམྦུ་ལ་ཡེ་སྭཱཧཱ། སོ་རྩི་དང་། ༀ་བཛྲ་ཝསྟྲ་ཡེ་སྭཱཧཱ། གོས་ཟུང་འབུལ།  གཏོར་

རླབས་སྔར་བཞིན་བྱ་བ་ནི། རཾ་ཡཾ་ཁཾ་གྱིས་གཏོར་མའི་དངོས་འཛིན་རྣམས། །བསྲེགས་

གཏོར་བཀྲུས་ཏེ་རྣམ་པར་དག་པར་གྱུར།  བྷྲུཾ་པདྨ་བ་ལ�་ཏ་བི་ཤ་ཙཀྲ་བྷྲུཾ། མཧཱ་སུ�་

མཎྜ་ལ་ཧཱུཾཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ པཾ་པདྨ་མཎྜ་ལ་ཨཱཿ ས་མ་ཡ་

སྟྭཾཿ  སྥ་ར་ཎ་ཕཊཿ སཾ་ཧ་ར་ཎ་ཧཱུཾཿ ཨ་ཙནྡྲ་མཎྜ་ལ་ༀཿ ས་མ་ཡ་སྟྭཾཿ  སྥ་ར་ཎ་ཕཊཿ སཾ་

ཧ་ར་ཎ་ཧཱུཾ། གཏོར་མ་གཞལ་ཡས་ཁང་དུ་གསལ་བ་ཡི། །ཉི་མའི་སྟེང་དུ་ཧཱུཾ་ལས་འོད་

འཕྲོས་པས། །དོན་གཉིས་བྱས་ཤིང་ཚུར་འདུས་ཡོངས་གྱུར་ལས། །གཏོར་མའི་

དངོས་པོ་ཆོས་ཉིད་ངང་དུ་སྦྱངས། །སླར་ཡང་གཏོར་མའི་སྟེང་དུ་པདྨ་བརྒྱད། །དབུས་

སུ་ཨཱཿ ཡིག་དམར་པོ་གསལ་ཞིང་དྭངས། །དེ་ལས་བྱུང་བའི་འོད་ཟེར་འཕྲོ་འདུ་

ཡིས། །བདུད་རྩི་ཡེ་ཤེས་ལྔ་ཡི་ངོ་བོར་འབར། །སླར་ཡང་གཏོར་སྟེང་ཟླ་བའི་དཀྱིལ་

འཁོར་དབུས། །ༀ་ཡིག་དཀར་པོ་འོད་ཟེར་འཕྲོ་འདུ་ལས། །གཟུགས་སྒྲ་དྲི་རོ་རེག་

བྱ་ཆོས་ལ་སོགས། །འདོད་ཡོན་མཆོད་པའི་སྤྲིན་ཕུང་རྒྱས་གྱུར་ཅིག །ༀ་མཧཱ་བ་ལ�་

ཏ་པཱུ་ཛ་ཏེ་ཛྭ་ཧཱུཾ། ཞེས་བྱིན་གྱིས་བརླབས། ༀ་ཨགྣེ་ཡེ་དེ་ཝ་རི་ཥི་ས་པཱ་རི་ཝ་ར་མཧཱ་བ་ལ�་

ཏ་པཱུ་ཛ་ཁཱ་ཧི། ལན་གསུམ་དང་། 

མཆོད་སྦྱིན་གཏོར་མ་འདི་བཞེས་ལ། །རྣལ་འབྱོར་བདག་ཅག་འཁོར་བཅས་

ལ། །ནད་མེད་ཚེ་དང་དབང་ཕྱུག་དང༌། །དཔལ་དང་གྲགས་དང་སྐལ་པ་

བཟང༌། །ལོངས་སྤྱོད་རྒྱ་ཆེན་ཀུན་ཐོབ་ཅིང༌། །ཞི་དང་རྒྱས་ལ་སོགས་པ་ཡི། །ལས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཀྱི་དངོས་གྲུབ་བདག་ལ་སྩོལ། །དམ་ཚིག་ཅན་གྱིས་བདག་ལ་སྲུངས། །དངོས་གྲུབ་

ཀུན་གྱི་སྡོངས་གྲོགས་མཛོད། །དུས་མིན་འཆི་དང་ནད་རྣམས་དང༌། །གདོན་དང་

བགེགས་རྣམས་མེད་པར་མཛོད། །རྨི་ལམ་ངན་དང་མཚན་མ་ངན། །བྱ་བྱེད་ངན་པ་

མེད་པར་མཛོད། །འཇིག་རྟེན་བདེ་ཞིང་ལོ་ལེགས་དང༌། །འབྲུ་རྣམས་འཕེལ་ཞིང་

ཕྱུགས་འཕེལ་བ། །དགེ་ལེགས་ཐམས་ཅད་འབྱུང་བའི་གནས། །ཡིད་ལ་འདོད་པ་ཀུན་

འགྲུབ་ཤོག །བར་བརྗོད། 

ཧཱུཾ། སངས་རྒྱས་རིགས་ཀྱི་སྤྲུལ་པ་མཆོག །མེ་ཡི་ལྷ་ནི་སྣང་མཐའ་ཡས། །མེ་

ཡི་ལྷ་མོ་གོས་དཀར་མོ། །རྒྱལ་བ་ཀུན་གྱི་འོད་མཆོག་སྟེ། །འབྱུང་བ་མེ་ལ་དབང་སྒྱུར་

ཞིང་། །ཐམས་ཅད་ཀུན་གྱི་སྲོག་བདག་ཡིན། །སྲིད་གསུམ་བསྲེག་པར་ཞལ་གྱིས་

བཞེས། །འཁོར་བ་བསྲེག་པའི་འཕྲིན་ལས་ལ། །ཐུགས་རྗེའི་དབང་གིས་ཡོངས་མི་

འདའ། །མེ་ཡི་ལས་ནི་གཏད་བྱའི་ཕྱིར། །མེ་ལྷའི་རྒྱལ་པོ་འཁོར་བཅས་ལ། །མཆོད་

ཅིང་བསྟོད་དེ་ཕྱག་ཀྱང་འཚལ། །ཞེས་སོགས་ཀྱིས་བསྟོད། མེ་ལྷ་འཁོར་བཅས་ཁྱེད་རྣམས་

ཀྱིས། །བདག་ཅག་དཔོན་སློབ་རྒྱུ་སྦྱོར་ལ། །གནོད་བྱེད་ནད་གདོན་དགྲ་བགེགས་

ཀུན། །ཞི་བའི་འཕྲིན་ལས་འགྲུབ་པར་མཛོད། །ཅེས་འདོད་དོན་གསོལ། ༀ་ཨགྣེ་ཡེ་དེ་ཝ་

རི་ཥི་བཛྲ་དྷུ་པེ་སོགས་སྔར་བཞིན་ཕྱི་མཆོད་ཀྱིས་མཆོད། པདྨ་ཧེ་རུ་ཀའི་ཡིག་བརྒྱ་དང་། མ་འབྱོར་

བ་དང་སོགས་ཀྱིས་བཟོད་པར་གསོལ། བདག་གི་དོན་དང་གཞན་གྱི་དོན། །བྱིན་ཟ་ཁྱོད་ཀྱིས་

མཛད་ལགས་ཀྱི། །ཚིམ་ཞིང་དགྱེས་པར་མཛད་ནས་ཀྱང་། །རང་གནས་བཟང་པོར་

གཤེགས་སུ་གསོལ། །ༀ་ཨགྣེ་ཡེ་དེ་ཝ་རི་ཥི་ཡ་ཧི་གཙྪ། ཡེ་ཤེས་པ་རང་བཞིན་གྱི་

གནས་སུ་གཤེགས། དམ་ཚིག་པ་ཛཿ ཧཱུཾ་བཾ་ཧོཿ  རང་དང་གཉིས་སུ་མེད་པར་གྱུར་



  211  

ཡང་གསང་ཁྲོས་པ་ལྷ་དགུའི་ཞི་བའི་སྦྱིན་བསྲེག་གི་ཆོ་ག་སྲིད་ཞིའི་།

པར་བསམས་ལ། 

སྒྲུབ་པ་པོ་རྣམས་གྲལ་ཟླུམ་པོར་བསྐོར་ཞིང་སྲིན་ལག་སྦྲེལ་ལ། ཧཱུཾ། དཔལ་ཆེན་ཐུགས་ཀྱི་

དཀྱིལ་འཁོར་ནས། །མ་རིག་ཤ་ཡི་ཕུང་པོ་ལ། །ཀུན་མཁྱེན་གསལ་བའི་བྲོ་བརྡུངས་

པས། །མ་རིག་མུན་པའི་ཚོགས་ཆེན་བཅོམ། །སུམྦྷ་ནིའི་སྔགས་ཀྱི་མཇུག་ཏུ་སྟཾ་བྷ་ཡ་ནན། 

ཤནྟ�་ཀུ་རུ་སྭཱཧཱ་ཞེས་བརྗོད་ཅིང་བྲོ་བརྡུངས། 

སློབ་མས་ཐལ་བ་ཅུང་ཟད་བླངས་པ་ལས། བླ་མས་གཡོན་པའི་མཐེབ་སྲིན་གྱིས་བླངས་ཏེ་གནས་གསུམ་དུ་

བྱུགས། ཧྲཱིཿ ཡེ་ཤེས་ཁྲོ་རྒྱལ་དབང་ཆེན་གྱི། །སྐུ་གསུང་ཐུགས་ཀྱི་དངོས་གྲུབ་

མཆོག །རྣམ་འབྱོར་ལུས་ངག་ཡིད་ལ་ཐིམ། །གཉིས་མེད་གྱུར་ནས་བརྟན་པ་ཆེ། །ཀཱ་

ཡ་སིདྡྷི་ༀ། ཝཱ་ཀ་སིདྡྷི་ཨཱཿ ཙིཏྟ་སིདྡྷི་ཧཱུཾ། ཞེས་དངོས་གྲུབ་བླངས། ལས་བྱང་ཡིན་ན་ཚོགས་ལ་རོལ། 

ལྷག་མ་བསྔོ། ཆད་མཐོ་བསྟན་སྐྱོང་མཆོད་བསྟོད་བཟོད་གསོལ་སོགས་དཀྱུས་ལྟར་བཏང་། མངོན་རྟོགས་རྐྱང་པ་ཡིན་

ཚེ་མི་དམིགས་པའི་ངང་ནས་ལྷར་ལངས་ལ་བསྔོ་སྨོན་ཤིས་བརྗོད་སྤྱི་ལྟར་བྱ། སྦྱིན་བསྲེག་སྦྲེལ་མ་བྱེད་ན་ཐལ་བ་ནེམ་

ཙམ་བྱས་པའི་སྟེང་དུ་ལྕི་བའི་ཐབ་ཁུང་བརྩིགས་ཤིང་མེ་ཚང་བཅའ་བ་དང་། སྲེག་རྫས་བཤམས་པ་སོགས་སྔ་མ་ཇི་ལྟ་

བཞིན་བྱེད་པ་ཡིན། བསྙེན་པའི་ཁ་སྐོང་ལ་མེ་མ་ཤིའི་བར་དུ་གཞིལ་བར་མི་བྱ་ལ་དཀྲུགས་པ་དང་བརྡལ་བ་དང་འགོམ་

པར་ཡང་མི་བྱ། གཞན་དུ་ལོང་མེད་ན་དྲི་ཆབ་དཀར་པོས་མེ་གཞིལ་ལ། མཆོད་རྫས་ཐབ་ཀྱི་རྡུལ་ཚོན་དང་ཐལ་བ་

སོགས་བུམ་པར་བླུགས་ལ་ཆུ་བོ་ལ་སོགས་པར་བསྐུར། ལས་ཀྱི་རྗེས་མི་མངོན་པར་བྱའོ། །དཔལ་ཆེན་ཡང་

གསང་ཁྲོས་པའི་བསྲེག་ཆོག་འདི། །ཟིལ་མནོན་དྲག་རྩལ་རྡོ་རྗེའི་ལེགས་བཤད་

ལ། །ཚད་མར་གྱུར་པ་དམ་པའི་མན་ངག་གིས། །བརྒྱན་ཏེ་གཟུར་གནས་རྣམས་ཀྱི་

དོན་དུ་བཀོད། །ནོངས་པ་གང་མཆིས་བགྲང་རིང་སྐྱེ་བ་རུ། །བསགས་པའི་སྡིག་སྒྲིབ་

ནགས་ཚལ་འཐུག་པོ་དང་། །ལྷན་ཅིག་ཡེ་ཤེས་མེ་ལྕེས་རབ་བསྲེགས་ནས། །ཀུན་

བཟང་གདོད་མའི་མགོན་ཞལ་མྱུར་མཐོང་ཤོག །

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཅེས་བཅོམ་ལྡན་འདས་པདྨ་དབང་ཆེན་ཡང་གསང་ཁྲོས་པ་ལྷ་དགུའི་ཞི་བའི་སྦྱེན་བསྲེག་གི་ཆོ་ག་སྲིད་ཞིའི་

གདུང་སེལ་གཏན་བདེའི་སྣང་བ་གསར་དངོམས་ཞེས་བྱ་བ་འདི་ནི་ལུང་རིགས་སྨྲ་བ་དཀའ་བཅུ་འཇིགས་མེད་བསྟན་

འཛིན་དང་། དགེ་སློང་ངག་དབང་བློ་བཟང་གཉིས་ནས་ནན་གྱིས་བསྐུལ་ངོར། བཙུན་པ་ངག་དབང་བློ་བཟང་བསྟན་པའི་

རྒྱལ་མཚན་ནམ། པདྨ་དགྱེས་པ་རྩལ་དུ་འབོད་པས་མེ་འབྲུག་ས་ག་ཟླ་བའི་ཚེས་དགེ་བར་རབ་ཞི་བདེ་ལྡན་དགའ་ཚལ་

དུ་བྲིས་པའི་ཡི་གེ་པ་ནི་ཉེ་གནས་ཡེ་ཤེས་རྒྱལ་མཚན་ནོ། །འདིས་ཀྱང་སྡིག་སྒྲིབ་ཀྱི་ཚོགས་བྱང་ཞིང་ཡེ་ཤེས་ཀྱི་སྣང་

བ་རྒྱས་པར་གྱུར་ཅིག །   ། །



  213  

༄༅། །བཅོམ་ལྡན་འདས་པདྨ་དབང་ཆེན་ཡང་གསང་གི་དཀྱིལ་འཁོར་དུ་

བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་བཀོད་པ་ 

དབང་བཞིའི་ཆུ་རྒྱུན་ཡོངས་འཁྱིལ་ཀ་ལ་ཤ་བཟང་ 

ཞེས་བྱ་བ་བཞུགས་སོ། ། 

ན་མོ་གུ་རུ་བཛྲ་དྷ་ར་པདྨ་ཀྲོ་དྷ་ཧ་ཡ་"གྲཱི1་ཝ་སརྦ་སིདྡྷི་ཕ་ལ་ཧོ། རབ་

བྱམས་རྒྱལ་ཀུན་གསང་གསུམ་རྡོ་རྗེའི་སྐུ། །ངོ་མཚར་སྒྱུ་འཕྲུལ་མ་ལུས་གཅིག་

བསྡུས་པ། །རིགས་ཀུན་བདག་པོ་བཛྲ་དྷ་ར་ཡི། །ཞབས་རྡུལ་རིགས་ཀྱི་བདག་བོར་

རྟག་ཏུ་བཞུགས། །རབ་འབར་མཐུ་སྟོབས་བསྐལ་བ་ཟ་བའི་ཞུགས། །རབ་དམར་པད་

རག་ལྷུན་པོ་ལྟ་བུར་བརྗིད། །རབ་གཏུམ་སྡེ་བརྒྱད་རྒྱལ་འགོང་འབྱུང་པོའི་

གཤེད། །རབ་བརྗིད་ལྷག་པའི་ལྷ་དེས་རྟག་ཏུ་སྐྱོངས། །ལྷུན་གྲུབ་དབང་གཞུ་ལྟར་

བཀྲའི་དཀྱིལ་འཁོར་དུ། །དཀར་མིན་སྡིག་ལྟུང་ཉམས་ཆགས་ཉེས་པའི་དྲི། །འཁྲུད་

བྱེད་རྣམ་དག་དབང་བཞིའི་ཆུ་བོའི་རྒྱུན། །ཡོངས་འཁྱིལ་ཀ་ལ་ཤ་བཟང་འདི་ན་

མཚར། ། 

དེ་ལ་འདིར་ལྷག་པའི་ལྷ་མཆོག་པདྨ་ཡང་གསང་ཁྲོས་པའི་དཀྱིལ་འཁོར་དུ་སྨིན་བྱེད་ཀྱི་དབང་ལེགས་པར་

ཐོབ་ཅིང༌། དམ་ཚིག་དང་སྡོམ་པ་ལ་གནས་ཤིང་དུས་གྲངས་མཚན་མའི་བསྙེན་པ་གང་ཡང་རུང་བ་ལེགས་པར་སྔོན་དུ་

1  སེར་བྱེས། ༡ན༡ན།  གྲཱ�    * གྲཱི     འདི་ལ་འབྲི་ཚུལ་མི་མཐུན་པ་མང་པོ་འདུག དཔེར་ན། གྲཱི་གྲཱ�་གྷྲི་གྷྲཱི་གྷྲ�་སོགས་ཡོད་པ་རྣམས་ལས་

ཡིག་ཆ་རྙིང་པ་རྣམས་སུ་ཕལ་ཆེ་བ་གྲཱི་ཞེས་ཡོད་པར་བརྟེན་དེ་ལྟར་གཅིག་མཚུངས་སུ་བཀོད་ཡོད།

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སོང་བའི་གང་ཟག་གིས། དམ་ཚིག་ཉམས་ཆགས་ལ་སོགས་པ་སྦྱོང་བའི་ཕྱིར། གཞན་གྱི་དོན་དུ་བདག་ཉིད་འཇུག་

ཅིང་དབང་ལེན་པ་ལ། སྔོན་འགྲོ་གཞི་བཅའ་བ་དང་དངོས་གཞི་ཆོ་ག་གཉིས་ལས། དང་པོ་ནི། ཡིད་མཐུན་གྱི་གནས་

སུ་སྟེགས་བུ་ལ་སོགས་པའི་ཁར་རྡུལ་ཚོན་ནམ། ཆུ་མཚོན་གྱི་དཀྱིལ་འཁོར་ལེགས་པར་བཀྲམ་སྟེ། དར་གྱི་ལྡ་ལྡི། 

ཡོལ་བ་བླ་བྲེ། བ་དན། རྒྱལ་མཚན་གྱི་རྒྱན་བཀོད་ཕུན་སུམ་ཚོགས་པའི་དབུས་སུ་མཉྫིའི་སྟེང་དབང་གཏོར་ཡིད་

བཞིན་འབར་བ་ལྷ་ཙག་གཏོར་གདུགས་དང་བཅས་པའི་ཤར་དུ་ཞུན་ཆེན་གྱི་མར་མེ། ལྷོར་རྩ་བརྒྱད་སྟོང་སྦྱར་བདུད་

རྩི། ནུབ་ཏུ་ཁྱད་པར་གྱི་རྫས་བཞི་དང་ལྡན་པའི་ཨ຋ཾ། བྱང་དུ་རྩ་བ་དྭངས་མ་ཕལ་བ་ཡོངས་སྦྱོར་གྱི་ཕབ་དང་ལྡན་པའི་

རཀྟ། དཀྱིལ་འཁོར་གྱི་ཤར་དུ་རྣམ་རྒྱལ་བུམ་པ་དང༌། བྱང་ཤར་དུ་ལས་ཐམས་ཅད་པའི་བུམ་པ་གཉིས་ལེགས་ཤིང་

བུག་རྡོལ་སོགས་མེད་པར་ན་བཟའ་དང༌། རས་དར་ཁ་ཚར་མ་ཉམས་པའི་ཕྲོག་བདུན་ནམ། ལྔའམ་གསུམ་བྱས་པས་

མགུལ་བ་བརྒྱན་ཅིང༌། བླ་མེད་ཀྱི་བུམ་རྫས་ཉེར་ལྔ་བཏབ་པའི་དྲི་བཟང་གི་ཆུ་གཙང་མ་སྲོག་ཆགས་མེད་པས་བུམ་

པའི་སུམ་གཉིས་ཙམ་བཀང་འོ་མ་ཅན་གྱི་ཤིང་ལོ་མ་འབྲས་བུ་དང་བཅས་པས་ཁ་བརྒྱན་པ། དུང་ཆོས་དྲི་བཟང་གི་ཆུས་

བཀང་བ། རྡོ་རྗེ་གཟུངས་ཐག་བཅས་དང༌། དཀྱིལ་འཁོར་གྱི་མཐར། གཡོན་ནས་མགོ་ཙམ་སྟེ། ཁྲག་གི་མཆོད་ཡོན། 

དབང་པོའི་མེ་ཏོག ཤ་ཆེན་གྱི་བདུག་སྤོས། ཞུན་ཆེན་གྱི་མར་མེ། མཁྲིས་ཆེན་གྱི་དྲི་ཆབ། ཤ་རུས་གྱི་ཞལ་ཟས་བཅས་

གཡོན་སྐོར་དང་གཡས་ཕྱོགས་ནས་མགོ་རྩམ་སྟེ། ཆུ་བཞིའི་རྫས་དང་ལྡན་པའི་མཆོད་ཡོན། དངོས་སམ་བཅོས་མའི་

མེ་ཏོག དྲི་ཞིམ་པོའི་སྤོས་སམ་སྤོས་རིང༌། རྩི་བཅུད་ཀྱི་མར་མེ། ཙནྡན། ག་བུར། གུར་གུམ་སོགས་བསིལ་བའི་རྫས་

དང་ལྡན་པའི་དྲི་ཆབ། དཀར་གསུམ་མངར་གསུམ་སོགས་བཟའ་བཅའ་སྣ་ཚོགས་དང་ལྡན་པའི་ཞལ་ཟས་བཅས་

གཡས་སྐོར་དང༌། དེའི་འོག་ཏུ་ཕྱིའི་ཉེར་སྤྱོད། ལྷ་གྲངས་དང་མཉམ་པའམ། ཅི་འབྱོར་བ་བཤམས་གཞན་ཡང་བཀའ་

སྲུང༌། གཏེར་སྲུང་སོགས་ཀྱི་གཏོར་མ། ཚོགས་འཁོར། སྒྲོལ་ཕུར། སྒྲོལ་གྲི། ཆད་"མཐོ1། བསྟན་སྐྱོང་སོགས་མཆོད་

གཏོར་རྣམས་མཐོང་བ་བརྒྱུད་པའི་ཕྱག་ལེན་ལྟར་དང༌། ཆ་གསུམ་བགེགས་གཏོར་སོགས་མ་ཚང་བ་མེད་པར་

བཤམས། གཞན་ཡང་དབང་རྫས། དུང་ཕོར་དྲི་བཟང་གི་ཆུས་བཀང་བ། མིག་དར། མེ་ཏོག་གི་ཅོད་པཎ་རྙིང་མ་ལུགས། 

1  སེར་བྱེས། ༤ན༡ན།  ཐོ    * མཐོ

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

རྡོ་རྗེ་དྲིལ་བུ།  དབུ་རྒྱན། ཐལ་ཆེན། རཀྟ། ཞགས་ཆེན་བཅས་དངོས་དང༌། ཐོད་འཕྲེང་། སྦྲུལ་ཆུན། ཞིང་ལྤགས། གླང་

ལྤགས། སྟག་ལྤགས། རལ་པ། ཁྱུང་གཤོག །རྟ་མགོ །མེ། ཕྱག་མཚན་རྣམ་པ་དྲུག །རིགས་ལྔའམ་མཚན་མ་བཅས་

དང༌། ལྷ་དབང་གི་ཙཀླི་བཅུ། ཕུར་པ་ཚད་ལྡན། སློབ་མའི་མཆོད་པ་བདུག་སྤོས། མེ་ཏོག མར་མེ། དྲི་ཆབ། ཞལ་ཟས་

ཏེ་མཆོད་པ་རྣམ་པ་ལྔ་དང་གསང་དབང་གི་རྫས་ཐོད་པར་མ་ད་ན་བླུགས་པར་བུ་རམ་དང་བདུད་རྩི་རིལ་བུ་དང༌། 

མཆོད་སྨན་བཏབ་པ། གུ་གུལ་ཡུངས་དཀར་སོགས་འོག་ཏུ་དགོས་པའམ་མཁོ་བའི་ཡོ་བྱད་རྣམས་མ་ཚང་བ་མེད་པར་

མངོན་པར་འདུ་བྱའོ། དངོས་གཞིའི་ཆོ་ག་ལ། དཀྱིལ་འཁོར་སྒྲུབ་ཅིང་མཆོད་པ། བདག་ཉིད་འཇུག་ཅིང་དབང་ལེན་པ། 

རྗེས་ཀྱི་ཆོ་ག་དང་གསུམ་ལས་ཐོག་མར་ཕྱག་ལེན་མི་འཕྱུགས་པར་བྱ་བའི་ཕྱིར། ཆ་གསུམ་དང༌། མུས་སྲད་པའི་

གསེར་སྐྱེམས་འབྲིང་པོ་སྔོན་དུ་བཏང་ལ། བདག་མདུན་གྱི་དཀྱིལ་འཁོར་གཉིས་སུ་མེད་པར་སྒྲུབ་པ་ནི། ལས་བྱང་གྱེར་

སྒོམ་འཇིགས་མེད་རྡོ་རྗེ་སྒྲ་དབྱངས་མའི་གཞུང་བསྲངས་ཏེ་བརྒྱུད་འདེབས་ནས་བཟླས་པའི་བར་གྱི་དཀྱིལ་འཁོར་

གཉིས་སུ་མེད་པར་སྒོམ་ཞིང༌། ཛབ་བསྟོད་དངོས་གྲུབ་བླངས་པ་ཡན་གྱི་དཀྱིལ་འཁོར་སྒྲུབ་པ་དང༌། ལེ་ལག་བུམ་པ་

སྒྲུབ་ཚུལ་ནི། དབང་པོ་རྣོ་ཞིང་དམིགས་པས་ལྕོག་ན། རྣམ་རྒྱལ་བུམ་པ་བདག་མདུན་གྱི་དཀྱིལ་འཁོར་དང་ལྷན་ཅིག་

ཏུ་སྒྲུབ་ཅིང༌། ལས་བུམ་གྱི་ལྷ་དུར་ཁྲོད་ཆས་བརྒྱད་མེ་དཔུང་ཀློང་ན་བཞུགས་ཞེས་པ་དང༌། ཡེ་ནས་མའི་བར་དུ་སྒྲུབ་

ཞིང་སྙན་གསན་ནས་ལྷ་དགུའི་བཟླས་པའི་བར་སོང་རྗེས། གཙོ་བོའི་སྔགས་བརྒྱ་རྩ་དང༌། འཁོར་རྣམས་ལ་སྔགས་འོས་

མཚམས། ལས་བུམ་ལ་དམིགས་ནས་སྙིང་པོ་བརྒྱ་རྩ་བཟླས་རྗེས་ཡིག་བརྒྱ། ཛབ་བསྟོད་དངོས་གྲུབ་ལེན་པ་སོགས་

བྱ་བ་དང༌། བུམ་པ་ལོགས་སུ་སྒྲུབ་ཚེ་དངོས་གྲུབ་ལེན་པ་ཡན་སོང་རྗེས། 

རཾ་ཀྲོ་དྷས་བུམ་པ་གསངས། སྭ་བྷཱ་ཝས་སྦྱངས། སྟོང་པའི་ངང་ལས་བྷྲུཾ་བྷྲུཾ་ལས་རིན་པོ་

ཆེའི་བུམ་པ་ལྟོ་བ་ཆེ་བ། མགྲིན་པ་རིང་བ། མཆུ་འཕྱང་བ། ལྷ་རྫས་ཀྱི་ན་བཟས་

མགུལ་པ་བཅིངས་ཤིང༌། དཔག་བསམ་ཤིང་གིས་ཁ་བརྒྱན་པ། ཕྱི་བུམ་པ་ལ་ནང་

དབང་ཆེན་གྱི་གཞལ་ཡས་ཁང་ཡེ་ཤེས་ཀྱི་རང་རྩལ་ཅན་དུ་གྱུར་པའི་དབུས་དང་

ཕྱོགས་བཞིའི་འཁོར་ལོའི་སྟེང་དུ་པཾ་ལས་པདྨ་དང༌། རཾ་ལས་ཉི་མའི་དཀྱིལ་འཁོར་གྱི་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

སྟེང་དུ། རུ་ཏྲ་བཾ། དེ་ཝ་བཾ། ཡ་མ་བཾ། ན་ག་བཾ། ཡཀྵ་བཾ། སྒོ་བཞིར་ཨ་ཙནྜ་མཎྜ་ལ། 

དབུས་ཀྱི་གདན་གྱི་སྟེང་དུ་ཧྲཱིཿ མཾ་སྥ་ར་ཎ་ཕཊ། སཾ་ཧ་ར་ཎ་ཧཱུཾ། ཏིཥྛ་བཛྲ། "1ༀ་

[བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། བགེགས་གཏོར་ནི། རཾ་ཡཾ་ཁཾ་ༀ་ཨཱཿ ཧཱུཾ། ལན་

གསུམ་གྱིས་བྱིན་གྱིས་རླབས་ལ། ༀ་ཨ་ཀཱ་རོ་མུ་ཁཾ་སརྦ་དྷརྨ་ནཱཾ་ཨཱ་དྱ་ནུཏྤནྣ་ཏྭ་ཏ་ༀ་ཨཱཿ ཧཱུཾ་

ཕཊ་སྭཱཧཱ། ལན་གསུམ་གྱིས་བསྔོས་ནས། 

ཧྲཱིཿ དཔལ་ཆེན་མི་བཟད་དཀྱིལ་འཁོར་ནས། །འབར་བའི་ཁྲོ་བོ་མེ་དཔུང་

འབར། །གདུག་པའི་མཚོན་ཆ་སྣ་ཚོགས་བསྣམས། །བགེགས་དང་ལོག་འདྲེན་རྡུལ་

དུ་རློག །ༀ་སུམྦྷ་ནི་སུམྦྷ་ནི་ཧཱུཾ། གྲི་ཧ་ན་གྲི་ཧ་ན་ཧཱུཾ། གྲི་ཧ་ནཱ་པ་ཡ་གྲི་ཧ་ནཱ་པ་ཡ་ཧཱུཾ། 

ཨཱ་ན་ཡ་ཧོ་བྷ་ག་ཝ་ན། བིདྱཱ་རཱ་ཛ་ཧཱུཾ་ཕཊ། ཧཱུཾ་བཞིའི་སྔགས་བརྗོད། 

སྲུང་འཁོར་ནི། ཧྲཱིཿ སྟེང་འོག་ཕྱོགས་མཚམས་མ་ལུས་ཁྲོ་བོ་དང༌། །རྡོ་རྗེའི་ར་བ་

བསྐལ་བའི་མེ་འབར་བས། །བར་མཚམས་མེད་བར་གཏམས་པའི་གུར་ཁང་

གི། །སྲུང་བའི་འཁོར་ལོའི་མཚམས་ལས་མ་འདའ་ཞིག །ༀ་རཾ་ཀྲོདྷ་རཀྵ་བཛྲ་ཛྭ་ལ་

རཾ་ཏིཀྵ་ཎ་བི་ཤྭ་ཛྭ་ལ་རཾ་ཕཊ་རཾ་རཾ། 

བཤགས་པ་ནི། རང་ཉིད་ལྷར་གསལ་ཐུགས་ཀའི་ས་བོན་ལས། །འོད་འཕྲོས་

ཁྲག་འཐུང་ལྷ་དགུའི་དཀྱིལ་འཁོར་ལ། །བླ་མ་སངས་རྒྱས་བྱང་ཆུབ་སེམས་དཔའ་

ཡིས། །བསྐོར་བ་མདུན་དུ་བཛྲ་ས་མཱ་ཛཿ ཧཱུཾ། བདག་གིས་དང་པོར་བྱང་ཆུབ་

སེམས་བསྐྱེད་ནས། །གྲུབ་པའི་རིག་འཛིན་དབང་ཕྱུག་གོ་འཕང་དུ། །ཡི་དམ་ལྷ་དང་

རྡོ་རྗེ་སློབ་དཔོན་ལ། །འདའ་བར་མི་བྱ་བསྲུང་བར་དམ་བཅས་ཏེ། །ལས་ངན་དབང་

1  ༀ་བཛྲ་ཀྲོ་དྷ་ནས། དུར་ཁྲོད་ཆས་བརྒྱན་མེ་དཔུང་ཀློང་ན་བཞུགས། ཞེས་པའི་བར་ལས་བྱང་ལྟར་དང༌། * འདི་ནས་ལས་བྱང་སྙིང་པོ་

བཅུད་བསྡུས་བཞིན་བཅུག་ཡོད།

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

གྱུར་སྐྱེ ་བོ ་བདག་འདྲ་བ། །འདོད ་ཆགས་ཞེ ་སྡང་གཏི ་མུག་དབང་དུ་

གྱུར། །འཐོལ་ཞིང་བཤགས་སོ་ཚངས་པའི་དངོས་གྲུབ་སྩོལ། །

ༀ་པདྨ་ཤྲཱི་ཧེ་རུ་ཀ་ས་མ་ཡ། མ་ནུ་པཱ་ལ་ཡ། པདྨ་ཤྲཱི་ཧེ་རུ་ཀ་ཏཱེ་ནོ་པ་ཏིཥྛ།  

དྲི་ཌྷོ་མེ་བྷཱ་ཝ། སུ་ཏོ་ཤྱོ་མེ་བྷཱ་ཝ། ཨ་ནུ་རཀྟོ་མེ་བྷཱ་ཝ། སུ་པོ་ཥྱོ་མེ་བྷ་ཝ། སརྦ་སིདྡྷི་

མྨེ་པྲ་ཡ་ཙྪ། སརྦ་ཀརྨཱ་སུ་ཙ་མེ། ཙིཏྟཱཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝ་ན་པདྨ་

ཤྲཱི་ཧེ་རུ་ཀ་མ་མེ་མུཉྩ་པདྨ་ཤྲཱི་ཧེ་རུ་ཀ་བྷཱ་ཝ། མཧཱ་ས་མ་ཡ་སཏྭ་ཨཱཿ ཧཱུཾ། 

བྱིན་འབེབ་ནི། ཨ་ལ་ལ་ཧོ། བྷ་ག་ཝན་ས་མ་ཡ་ཧོ། ས་མ་ཡ་སྟྭཾ། འཕགས་མཆོག་

ཐུགས་རྗེའི་དུས་ལ་བབ། །ཁྱད་པར་སྟོན་པའི་དུས་ལ་བབ། །མཐུ་རྩལ་དབྱུང་བའི་

དུས་ལ་བབ། །དངོས་གྲུབ་སྩོལ་བའི་དུས་ལ་བབ། །དགྲ་བགེགས་སྒྲོལ་བའི་དུས་ལ་

བབ། །ཉམས་ཆགས་སྐོང་བའི་དུས་ལ་བབ། །མཐུ་ཆེན་མཐུ་སྩོལ་བཅོམ་ལྡན་

འདས། །དབང་ཆེན་དབང་བསྐུར་བཅོམ་ལྡན་འདས། །བྱིན་ཆེན་ཕོབ་ཅིག་བཅོམ་ལྡན་

འདས། །དངོས་གྲུབ་མཆོག་སྩོལ་བཅོམ་ལྡན་འདས། །བཅོམ་ལྡན་འདས་ཀྱིས་བདག་

རྣམས་ལ། །ལས་ཀྱི་འབྲས་བུ་མཆིས་པར་མཛོད། །ༀ་བཛྲ་ཨཾ་ཀུ་ཤ་ཛཿ 

མཆོད་རྫས་བྱིན་བརླབ་ནི། རཾ་ཡཾ་ཁཾ། ཨ་དྷུ་པུ་ཨ་ག་ན་ཤཿ ས་མ་ཡ་སྟྭཾཿ  སྥ་ར་ཎ་

ཕཊ། སཾ་ཧ་ར་ཎ་ཧཱུཾ། ༀ་ཨ་ཧ་ར་ཨ་ཧ་ར་ཧཱུཾ། ༀ་བཛྲ་དྷུ་པེ་ཧཱུཾ། ༀ་བཛྲ་པུཥྤེ་ཧཱུཾ། ༀ་

བཛྲ་ཨ་ལོ་ཀ་ཻཧཱུཾ། ༀ་བཛྲ་གནྡྷེ་ཧཱུཾ། ༀ་བཛྲ་ན་ཻཝི་དྱ་ཧཱུཾ། ༀ་བཛྲ་ཤཔྟ་ཧཱུཾ། ༀ་ཨཱཿ ཧཱུཾ། 

མཧཱ་པཉྩ་ཨ་མྲ�་ཏ་ཧཱུཾ་ཧྲཱིཿ ཋཿ  ༀ་བ་ལ�་ཏ་མཧཱ་བ་ལ�་ཏ་ཏེ་ཛྭ་བ་ལ�་ཏ་བ་ལ་བ་ཏེ་གུ་ཧྱ་

ས་མ་ཡ་ཧཱུཾ་ཧྲཱིཿ ༀ་ཨཱཿ ཧཱུཾ། མཧཱ་རཀྟ་ཛྭ་ལ་མཎྜ་ལ་ཧཱུཾ། 

ཏིང་འཛིན་རྣམ་གསུམ་རྟེན་བརྟེན་པ་བསྐྱེད་པ་ནི། ཧཱུཾ། ཆོས་ཉིད་ནམ་མཁའི་ཀློང་ཡངས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ནས། །ཆོས་རྣམས་སྣ་ཚོགས་རང་ཤར་བ། །རང་བཞིན་མེད་དེ་ཆུ་ཟླ་འདྲ། །ཐུགས་

རྗེ་ཆེན་པོས་ཀུན་ལ་ཁྱབ། །སྙིང་པོ་ཡེ་ཤེས་ཧཱུཾ་གི་དབྱིབས། །ས་བོན་སྔགས་རྣམས་

ཡོངས་སུ་གྱུར་པ་ལས། །འབྱུང་ལྔ་རི་རབ་གཞལ་ཡས་ལྷུན་གྱིས་གྲུབ། །ཨེ་ལས་

ནམ་མཁའ་སྔོ་སྐྱ་གྲུ་གསུམ་སྟེང༌། །ཡཾ་ལས་རླུང་དཀྱིལ་ཟླ་གམ་དུད་ཁ་གཡོ། །རཾ་

ལས་མེ་དཀྱིལ་དམར་པོ་ཟུར་གསུམ་འབར། །ཁཾ་ལས་ཁྲག་མཚོ་དམར་ནག་ཟླུམ་པོ་

འཁྲུག །སུཾ་ལས་ས་དཀྱིལ་སེར་པོ་གྲུ་བཞི་བརྟན། །ཀ໊་ལས་ཀེང་རུས་རི་རབ་གྲུ་བཞི་

དཀར། །བྷྲུཾ་ལས་ཐོད་པ་རིན་ཆེན་གཞལ་ཡས་ཁང༌། །དབུས་སུ་གྲུ་གསུམ་དམར་

ནག་དཀྱིལ་འཁོར་ལ། །ཟླ་གམ་དམར་པོ་ཐོད་པའི་ར་བ་ཅན། །ཕྱི་རོལ་འཁོར་ལོ་

རྩིབས་བཞི་ཕྱོགས་ཀྱི་མདོག །མགོ་བོ་རློན་པའི་ཕྲེང་བས་ཟླུམ་པོར་བསྐོར། །དེའི་

ཕྱིར་གྲུ་བཞི་སྒོ་བཞི་གཞལ་ཡས་ཁང༌། །ཕྱོགས་སྐྱོང་བཅུ་ཡིས་རྩིག་པའི་རྨང་གཞི་

བྱས། །ནང་ནི་བནྡྷ་སྐམ་རློན་རྙིད་པ་ཡིས། །རྩིག་པ་གནམ་ལྕགས་འབར་བའི་གཟེར་

གྱིས་བཏབ། །ཕྱི་ནི་སྣ་ཚོགས་རིན་ཆེན་ལས་གྲུབ་པའི། །དམར་དཀར་སེར་ལྗང་ནག་

པོའི་རྩིག་པ་ཅན། །བར་དུ་ལྷ་ཆེན་བརྒྱད་ཀྱི་རྩིག་པས་གཏམས། །རྩིག་སྟེང་རིན་ཆེན་

རུས་པའི་ཕ་གུ་ལ། །རྒྱུ་མ་རློན་པའི་དྲ་བ་དྲ་ཕྱེད་འཕྱང༌། །དེའི་སྟེང་རིན་ཆེན་རུས་པ་

སྤེལ་མ་ཡིས། །མདའ་ཡབ་པུ་ཤུ་རྩིག་པའི་རྩ་བ་ན། །འདོད་སྣམ་དམར་པོ་མཆོད་

པའི་ལྷ་མོས་གང༌། །རྒྱལ་ཆེན་བཞི་དང་ཐོད་པ་སྐམ་པོ་ལས། །གྲུབ་པའི་ཀ་བ་བརྒྱད་

ཀྱིས་ལེགས་བཏེག་པའི། །ཐོད་པ་རློན་པའི་ཀ་གཞུ་རབ་ཏུ་བརྗིད། །ཀླུ་ཆེན་བརྒྱད་

ཀྱི་གདུང་མས་ཕྱོགས་མཚམས་བྲེས། །དེ་ལ་མཛེས་པའི་མེ་ཏོག་རྒྱན་དུ་སྤུད། །གཟའ་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཆེན་བརྒྱད་ཀྱི་བད་ཕུར་བཏང་བ་ལ། །རྒྱུ་སྐར་ཉི་ཤ་རྩ་བརྒྱད་"དྲལ1་ཕྱམ་

བྱས། །བདུད་རྩི་ལྔ་ལས་གྲུབ་པའི་ཞལ་བ་ཅན། །དབུས་ཀྱི་ལྟེ་བ་ཕྱུར་བུར་མཐོ་བའི་

རྩེར། །པདྨས་བཏེག་པའི་ཙིཏྟའི་ཏོག་གིས་"བརྒྱན2། །སྒོ་བཞི་ཀ་བ་བཞི་བཞིས་

བཏེག་པ་ཡི། །རྟ་བབས་བང་རིམ་བཞི་དང་ལྡན་པའི་སྟེང༌། །པདྨ་ཆོས་འཁོར་བཅུ་

གསུམ་གདུགས་རི་དྭགས། །མགོ་སྙིང་ཏོག་མཛེས་ཞིང་ཆེན་རྒྱལ་མཚན་དང༌། །ལག་

པའི་འཕན་དང་སྐྲ་ཡི་རྔ་ཡབ་ཅན། །དབང་པོའི་མེ་ཏོག་སྤེལ་བའི་ཕྲེང་བ་གཡོ། །མདོར་

ན་རྔམས་བརྗིད་མཛེས་པའི་རྒྱན་གྱིས་སྤུད། །ཕྱི་རོལ་པད་ར་དུར་ཁྲོད་ཆེན་པོ་

བརྒྱད། །རྡོ་རྗེའི་ར་བ་བསྐལ་བའི་མེ་དཔུང་འབར། །དབུས་ཀྱི་གྲུ་གསུམ་དམར་ནག་

དཀྱིལ་འཁོར་སྟེང༌། །པཾ་ལས་སྣ་ཚོགས་པདྨ་མཛེས་པའི་གདན། །ཨ་ལས་ཟླ་བའི་

དཀྱིལ་འཁོར་ཉ་གང་བ། །མ་ལས་ཉི་མའི་དཀྱིལ་འཁོར་འོད་ཟེར་འབར། །བཾ་ལས་རུ་

ཏྲ་ཕོ་མོ་བསྣོལ་བ་ཡི། །གན་རྐྱལ་ཁ་སྦུབ་བརྩེགས་པའི་གདན་སྟེང་དུ། །

རབ་འབར་རྒྱུ་ཏིང་ཧཱུཾ་ཡིག་བབས་པ་ལས། །ཧྲཱིཿ ཡིག་དམར་ནག་བཾ་ཡིག་སྔོན་

པོར་གྱུར། །དེ་ལས་འོད་འཕྲོས་འཕགས་ཚོགས་མཆོད་པས་མཉེས། །སེམས་ཅན་

རྣམས་ཀྱི་སྡིག་སྒྲིབ་མ་ལུས་སྦྱངས། །སླར་ཡང་འདུས་ཤིང་བརྟན་པར་བྱས་པ་

ལས། །རང་ཉིད་རྟ་མགྲིན་པདྨ་དབང་ཆེན་སྐུ། །ཞལ་གསུམ་གཡས་དཀར་གཡོན་ལྗང་

དབུས་དམར་ནག །སྤྱི་བོའི་གཙུག་ཏུ་རྟ་མགོ་ལྗང་གུའི་ཞལ། །རྔོག་མ་དམར་པོ་ཕྲུཾ་ཕྲུཾ་

སེར་པོ་དང༌། །ཞུར་དཀར་རྟ་སྐད་སྒྲ་དབྱངས་ཕྱོགས་བཅུར་འཚེར། །ཞལ་རྣམས་ཀུན་

ལ་སྤྱན་གསུམ་དམར་ཞིང་ཟླུམ། །སྨིན་མ་སྨ་ར་སེར་པོ་གློག་ལྟར་འཁྱུག །དབུ་སྐྲ་རལ་

1  མ་ཕྱི། ༡༨༤ཕྲེང་༧ན།  གྲལ    * དྲལ

2  མ་ཕྱི། ༡༨༤ཕྲེང་༨ན།  རྒྱན    * བརྒྱན

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

པ་ཁམ་ནག་གྱེན་དུ་བརྫེས། །ཕྱག་དྲུག་གཡས་ཀྱི་དང་པོ་པདྨ་བསྣམས། །གཡོན་གྱི་

དང་པོ་ཁྲག་གང་ཀ་པཱ་ལ། །བཟུང་སྟེ་བདེ་ཆེན་ཡུམ་གྱི་མགུལ་ནས་འཁྱུད། །ལྷག་མ་

གཡས་གཉིས་ལྕགས་ཀྱུ་བེ་ཅོན་དང༌། །གཡོན་གཉིས་ཞགས་པ་རལ་གྲི་མེ་འབར་

འཛིན། །སྐུ་སྟོད་ཞིང་ལྤགས་གླང་ཆེན་ཀོ་རློན་གསོལ། །སྐུ་སྨད་སྟག་གི་པགས་པའི་

ཤམ་ཐབས་ཀླུབས། །ཐོད་སྐམ་དབུ་རྒྱན་རིན་ཆེན་རྩེ་ཕྲན་ཅན། །མགོ་བོ་སྐམ་རློན་

རྙིད་པ་ལྔ་བཅུ་ཡི། །ཚར་གསུམ་ཕྲེང་བའི་དོ་ཤལ་སྐུ་ལ་གསོལ། །རུས་པ་རིན་ཆེན་

སྦྲུལ་རིགས་བཞི་ཡིས་བརྒྱན། །ཞག་གི་སོར་རིས་རཀྟའི་ཐིག་ལེ་དང༌། །ཐལ་ཆེན་

ཚོམ་བུ་སྐུ་ཡི་གནས་སུ་བྱུགས། །ཁམས་གསུམ་རྣམ་པར་རྒྱལ་བའི་ཁྱུང་གཤོག་

ཅན། །གར་དགུའི་ཉམས་ལྡན་ཞབས་བཞི་བརྐྱང་བསྐུམ་བཞུགས། །གཙོ་བོའི་གཡོན་

ནས་སྐུ་ལ་འཁྲིལ་ཚུལ་ཅན། །གསང་ཡུམ་པདྨ་གར་གྱི་དབང་ཕྱུག་ནི། །སྐུ་མདོག་

མཐིང་ནག་ཞལ་གཅིག་ཕྱག་གཉིས་མ། །སྤྱན་གསུམ་གདངས་མིག་ཞལ་བགྲད་མཆེ་

བ་གཙིགས། །དབུ་སྐྲ་རལ་པ་ནག་པོ་མུན་ལྟར་གཏིབས། །ཕྱག་གཡས་ཙིཏྟ་ཐོགས་

ནས་ཡབ་ལ་འཁྱུད། །གཡོན་པ་དུང་ཆེན་ཁྲག་གིས་གང་བའི་མཚོ། །དཔལ་ཆེན་གཙོ་

བོའི་ཞལ་དུ་འདེབས་ཚུལ་མཛད། །ཡབ་ཡུམ་གཉིས་ཀྱི་སྤྱི་བོར་ཟླ་བ་དང༌། །མགྲིན་

པར་པདྨ་ཐུགས་ཀར་ཉི་མའི་སྟེང༌། །ༀ་དཀར་ཨཱཿ དམར་ཧཱུཾ་སྔོན་ཡི་གེ་ཡིས། །མཚན་

པས་སྐུ་གསུང་ཐུགས་རྣམས་བྱིན་གྱིས་བརླབས། །དབུ་ལ་ཐོད་པའི་ཁང་བུ་ལྔས་

བརྒྱན་པའི། །སྤྱི་གཙུག་ཧཱུཾ་སྔོན་མཚོག་མར་ༀ་དཀར་པོ། །རྣ་ལྟག་གཡས་སུ་སྭཱ་སེར་

ལྟག་པ་ན། །"ཨཾ1་དམར་རྣ་ལྟག་གཡོན་ན་ཧཾ་ལྗང་གུ། །དེ་རྣམས་སྐད་ཅིག་ཡོངས་སུ་

1  མ་ཕྱི། ༡༨༥ཕྲེང་༡༢ན།  ༀ    * ཨ

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

གྱུར་པ་ལས། །རྡོ་རྗེ་ཁྲག་འཐུང་སྔོན་པོ་རྡོར་དྲིལ་འཛིན། །སངས་རྒྱས་ཁྲག་འཐུང་

དཀར་པོ་འཁོར་དྲིལ་འཛིན། །རིན་ཆེན་ཁྲག་འཐུང་སེར་པོ་རིན་ཆེན་དྲིལ། །པདྨ་ཁྲག་

འཐུང་དམར་པོ་པད་དྲིལ་འཛིན། །ལས་ཀྱི་ཁྲག་འཐུང་ལྗང་གུ་རལ་གྲི་དྲིལ། །རྒྱན་དང་

ཆ་ལུགས་གཙོ་བོ་དག་དང་མཐུན། །ཁྲག་འཐུང་རིགས་ལྔ་དབུ་ཡི་རྒྱན་དུ་

རྫོགས། །ཡབ་ཀྱི་གསང་གནས་ཡི་གེ་ཧཱུཾ་ཡིག་ནི། །ཡོངས་གྱུར་རྡོ་རྗེ་རྩེ་ལྔའི་རྣམ་པ་

ཅན། །ཡུམ་གྱི་གསང་གནས་པཾ་ལས་པད་འདབ་བརྒྱད། །སྙོམས་པར་ཞུགས་པའི་

བདེ་བ་ཆེན་པོའི་སྒྲས། །སངས་རྒྱས་སྲས་དང་བཅས་པ་སྤྱན་དྲངས་ནས། །ཡབ་ཀྱི་

ཞལ་ཞུགས་ཐུགས་ཀར་འོད་དུ་ཞུ། །རྡོ་རྗེའི་ལམ་ནས་ཡུམ་གྱི་མཁར་བབས་

པའི། །ཐིག་ལེ་ཡིག་འབྲུ་བརྒྱད་ཀྱི་ངོ་བོར་གྱུར། ། 

སྔགས་དེ་དག་གསུང་རྒྱུན་དུ། ཧཱུཾ་ཧཱུཾ་ཧཱུཾ་ཧཱུཾ། ཛཿ ཧཱུཾ་བཾ་ཧོཿ  ཤར་གྱི་རྩིབས་སྟེང་དེ་ཝ་

བཾ་ཡོངས་གྱུར། །དྲི་ཟ་དཀར་པོ་ཕོ་མོ་བསྣོལ་གདན་ལ། །ༀ་ལས་རྡོ་རྗེ་དབང་ཆེན་སྐུ་

མདོག་དཀར། །ཞལ་གཅིག་ཕྱག་གཉིས་གཡས་པ་རྡོ་རྗེ་དང༌། །གཡོན་པ་དབྱུག་ཐོ་

བསྣམས་ཤིང་འགྱིང་པའི་ཚུལ། །ལྷོ་ཡི་རྩིབས་སྟེང་ཡ་མ་བཾ་ཡོངས་གྱུར། །གྲུལ་བུམ་

སྔོན་པོ་ཕོ་མོ་བསྣོལ་གདན་ལ། །སྭཱ་ལས་རིན་ཆེན་དབང་ཆེན་སྐུ་མདོག་སྔོ། །ཞལ་

གཅིག་ཕྱག་གཉིས་གཡས་པ་རིན་ཆེན་དང༌། །གཡོན་པ་ལྕགས་ཀྱུ་འགུག་པའི་ཚུལ་

གྱིས་འཛིན། །ནུབ་ཀྱི་རྩིབས་སྟེང་ན་ག་བཾ་ཡོངས་གྱུར། །ཀླུ་རྒྱལ་དམར་པོ་ཕོ་མོ་

བསྣོལ་གདན་ལ། །ཨཾ་ལས་པདྨ་དབང་ཆེན་སྐུ་མདོག་དམར། །ཞལ་གཅིག་ཕྱག་

གཉིས་གཡས་པ་པདྨ་དང༌། །གཡོན་པ་ཞགས་པ་འཆིང་པའི་ཚུལ་གྱིས་འཛིན། །བྱང་

ཕྱོགས་རྩིབས་སྟེང་ཡཀྵ་བཾ་ཡོངས་གྱུར། །གནོད་སྦྱིན་ལྗང་གུ་ཕོ་མོ་བསྣོལ་གདན་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ལ། །ཧ་ལས་ལས་རབ་དབང་ཆེན་ལྗང་དམར་མདོག །ཞལ་གཅིག་ཕྱག་གཉིས་

གཡས་པ་རལ་གྲི་དང༌། །གཡོན་པ་རྩེ་གསུམ་བསྣུན་པའི་ཚུལ་གྱིས་འཛིན། །ཀུན་

ཀྱང་སྤྱན་གསུམ་ཞལ་བགྲད་མཆེ་བ་གཙིགས། །དབུ་སྐྲ་ཁམ་ནག་གྱེན་བརྫེས་སྦྲུལ་

གྱིས་བཅིངས། །དུར་ཁྲོད་ཆས་རྣམས་མ་ལུས་སྐུ་ལ་བརྒྱན། །མེ་དཔུང་ཀློང་ན་གར་

སྟབས་ཚུལ་གྱིས་བཞུགས། །སྒོ་བཞིར་ཨ་དང་ཙནྜ་བཾ་ཡོངས་གྱུར། །ཟླ་བའི་དཀྱིལ་

འཁོར་རེ་རེའི་གདན་སྟེང་དུ། །ཛ་ཡོངས་གྱུར་སྒོ་མ་ལྕགས་ཀྱུ་མ། །དཀར་མོ་ཁྲག་

རལ་ལྕགས་ཀྱུ་གློ་སྙིང་འཛིན། །ཧཱུཾ་ཡིག་ཡོངས་གྱུར་སྒོ་མ་ཞགས་པ་མ། །སེར་མོ་

གཡུ་རལ་ཞགས་པ་གློ་སྙིང་འཛིན། །བཾ་ཡིག་ཡོངས་གྱུར་སྒོ་མ་ལྕགས་སྒྲོག་

མ། །དམར་མོ་ཐིང་རལ་ལྕགས་སྒྲོག་གློ་སྙིང་འཛིན། །ཧོ་ཡིག་ཡོངས་གྱུར་སྒོ་མ་དྲིལ་

བུ་མ། །ལྗང་གུ་གསེར་རལ་དྲིལ་བུ་གློ་སྙིང་འཛིན། །ཀུན་ཀྱང་ཞལ་གཅིག་ཕྱག་དང་

ཞབས་གཉིས་པ། །དུར་ཁྲོད་ཆས་བརྒྱན་མེ་དཔུང་ཀློང་ན་བཞུགས། །]

ལས་བུམ་གྱི་ནང༌། སྣ་ཚོགས་པདྨ་ཉི་མའི་གདན་སྟེང་དུ། །ལས་ཀྱི་རྟ་མགྲིན་ཞལ་

ཅིག་ཕྱག་གཉིས་པ། །ཕྱག་གཡས་ཙན་དན་བེ་ཅོན་མཁའ་ལ་འཕྱར། །གཡོན་པ་

སྡིགས་མཛུབ་ཞལ་འགྲད་མཆེ་བ་གཙིགས། །སྤྱན་གསུམ་སྨར་སྨིན་ཨག་ཚོམ་མེ་

ལྟར་འབར། །རལ་པ་གྱེན་བརྫེས་སྤྱི་གཙུག་རྟ་མགོ་ལྗང༌། །རྔོག་དམར་ཕྲུཾ་ཕྲུཾ་སེར་པོ་

ཞུར་དཀར་པོ། །དབང་གི་རྟ་སྐད་དྲག་པོ་ཕྱོགས་བཅུར་འཚེར། །སྦྲུལ་རིགས་ལྔ་དང་

རིན་ཆེན་རྒྱན་གྱིས་བརྒྱན། །སྐུ་སྨད་སྟག་གི་པགས་པའི་ཤམ་ཐབས་ཀླུབས། །ཞབས་

གཉིས་གཡས་བསྐུམས་གཡོན་བརྐྱངས་གར་སྟབས་ཀྱིས། །ཡེ་ཤེས་མེ་དཔུང་འབར་

བའི་ཀློང་ན་བཞུགས། །གནས་གསུམ་འབྲུ་གསུམ་གྱིས་མཚན་སྤྱི་བོ་རུ། །པདྨ་ཧེ་རུ་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཀ་ཡིས་དབུ་བརྒྱན་གྱུར། །ༀ་བཛྲ་ས་མ་ཡ་ཛཿ ཆོས་ཀྱི་དབྱིངས་ནས་སྐུ་བཞེངས་

པ། །དབང་ཆེན་ཁྲོས་པའི་རྒྱལ་པོ་བཞེངས། །ལྷ་ཚོགས་འཁོར་དང་བཅས་པ་

རྣམས། །གནས་འདིར་སྤྱན་འདྲེན་བཞུགས་སུ་གསོལ། །ཨེ་ཧྱ་ཧི་བྷ་ག་ཝན་མཧཱ་ཀ་

རུ་ཎི་ཀ་ཏྲི་ཤྱ་ཧོཿ ས་མ་ཡ་ཛཿ ས་མ་ཡ་སྟྭཾ། བཞུགས་སུ་གསོལ་བ་ནི། ཛཿ ཧཱུཾ་བཾ་ཧོཿ ས་མ་

ཡ་སྟྭཾ། ཕྱག་འཚལ་བ་ནི། ཨ་ཏི་པུ་ཧོཿ པྲ་ཏི་ཛ་ཧོཿ 

མཆོད་པ་འབུལ་བ་ནི། ༀ་སརྦ་ཏ་ཐཱ་ག་ཏ་མཧཱ་པདྨ་ཤྭ་རི་ས་པ་རི་ཝཱ་ར་ཨ຋ཾ་ནས་ཤཔྟ་

བར་པྲ་ཏཱིཙྪ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཨཱཿ ཧཱུཾ། དེ་གཞིན་དུ་རཱུ་པ་ནས་སྤརྴའི་མཐར་

དྷརྨ་དྷཱ་ཏུའི་བར་བརྗོད། ༀ་སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། ཀཱ་ཡ་སིདྡྷི་ༀ། ཝ་ཀ་སིདྡྷི་ཨཱཿ 

ཙིཏྟ་སིདྡྷི་ཧཱུཾ། མཧཱ་མཾ་ས་ཁཱ་ཧི། མཧཱ་རཀྟ་ཁཱ་ཧི། མཧཱ་ཀ໊་ནི་རི་ཏི་ཁཱ་ཧི། མཧཱ་བ་སུ་ཏ་ཁཱ་

ཧི། མཧཱ་གོ་རོ་ཙ་ན་ཁཱ་ཧི། མཧཱ་རཀྟ་ཁཱ་རཾ་ཁཱ་ཧི། པདྨ་སུ་ཁ་བོ་དྷི་ཙིཏྟ་སྭཱཧཱ། མཧཱ་མཾ་ས། 

མཧཱ་རཀྟ། མཧཱ་ཀ໊་ནི་རི་ཏི། མཧཱ་པཉྩ་ཨ་མྲ�་ཏ་ཁ་རཾ་ཁཱ་ཧི། འོད་གསལ་དབྱིངས་ལས་

མ་གཡོས་ཀྱང༌། །ཟུང་འཇུག་བདེ་ཆེན་རྣམ་སྤྲུལ་པ། །སྣ་ཚོགས་སྤྲུལ་པའི་སྐུར་སྟོན་

པ། །དཀྱིལ་འཁོར་ཚོགས་ལ་ཕྱག་འཚལ་བསྟོད། །སྙིང་པོ་བཅུད་བསྡུས་ལྟར་ལ། 

བཟླས་པའི་སྐབས། རང་གི་ཐུགས་ཀའི་ཧྲཱིཿ ཡིག་སྔགས་འཕྲེང་ལས། །འོད་འཕྲོས་

བུམ་པའི་ལྷ་ཚོགས་ཐུགས་རྒྱུད་བསྐུལ། །སྐུ་ཡི་ཆ་ལས་བདུད་རྩིའི་རྒྱུན་དཔག་

མེད། །བབས་པས་ཡེ་ཤེས་བདུད་རྩིས་གང་བར་གྱུར། །པར་བསམ་ལ། གཟུངས་ཐག་ལ་འཇུས་

ཏེ་རྣམ་བུམ་ལ་དམིགས་ནས་གཙོ་བོའི་སྔགས་བརྒྱ་རྩ་དང༌། འཁོར་རྣམས་ལ་སྔགས་ཇི་ལྟར་རིགས་པར་བཟླས་རྗེས་

ལས་བུམ་གྱི་མཁར་གཟུངས་རྡོར་སྤོས་ལ། སྙིང་པོ་བརྒྱ་རྩ་བརྒྱད་དང༌། མཚམས་སྔགས་སམ་ལས་སྔགས་སུ་གྲགས་

པ། རཾ་ཀྲོ་དྷ་ཅི་ནུས་སུ་བཟླས་རྗེས། ཡིག་བརྒྱས་ལྷག་ཆད་ཁ་བསྐང༌། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཧཱུཾ། ཁྲོ་རྒྱལ་བརྔམས་པ་རྟ་མཆོག་དཔལ། །དཔལ་གྱི་སྐུ་གསུང་ཐུགས་

མཆོག་ལས། །མཆོག་གི་དངོས་གྲུབ་ཡེ་ཤེས་དབྱིག །དུས་འདིར་རྣལ་འབྱོར་བདག་

ལ་སྩོལ། །ༀ་པདྨཱནྟ་ཀྲ�་པདྨ་ཤྭ་རི་མཧཱ་ཀྲོ་ངྷ་ཧ་ཡ་གྲཱི་ཝ་མ་མ་ཏྲག་མོ་དུན་ཏ�་ཧྲ�་ཧྲ�་ཧཱུཾ་

ཛཿ ༀ་པདྨ་ཀྲོ་ངྷ་ཀཱ་ཡ་ཝཱ་ཀ་ཙིཏྟ་སིདྡྷི་ཨ་ལ་ལ་ཧོཿ ས་དུང་ཆོས་ཀྱི་དྲི་བཟང་གི་ཆུ་བུམ་པ་གཉིས་

སུ་བླུགས། བུམ་པའི་ལྷ་རྣམས་བདེ་བ་ཆེན་པོའི་རང་བཞིན་ཞུ་བ་ལས་བྱུང་བའི་བུམ་

ཆུར་གྱུར་པར་བསམ། མཚམས་འདིར་བཀའ་སྲུང་གཏེར་སྲུང་རྣམས་མཆོད། ཚོགས་སྤྱན་འདྲེན། ཚོགས་ཀྱི་ཡོ་

བྱད་སྤྱིར་འབུལ་བ། ཚོགས་དང་པོ།  བར་བ། ཐ་མ་ཞལ་གདབ་དང༌། རྩ་གསུམ་བསྐང་བའི་བར་བཏང༌། 

གཉིས་པ་བདག་ཉིད་འཇུག་ཅིང་དབང་ལེན་པ་ནི། ཐོག་མར་བླ་མ་དང་དཀྱིལ་འཁོར་གྱི་ལྷ་ཚོགས་ངོ་བོ་

དབྱེར་མེད་དུ་ལྟས་ལ། བླ་མ་དང་གཙོ་བོ་ཐ་མི་དད་པའི་ཞབས་དྲུང་དུ། བཅོམ་ལྡན་འདས་

པདྨ་དབང་ཆེན་ཡང་གསང་ཁྲོས་པའི་དབང་བཞི་རྫོགས་པར་ཞུ་བའི་ཡོན་དུ་ཞིང་

ཁམས་འབུལ་བར་ཞུ། ༀ་བཛྲ་བྷཱུ་མི་ཨཱཿ ཧཱུཾ། དབང་ཆེན་གསེར་གྱི་ས་གཞི། ༀ་བཛྲ་

རེ་ཥེ་ཨཱཿ ཧཱུཾ། ཕྱི་ལྕགས་རི་ཁོར་ཡུག་གིས་བསྐོར་བའི་དབུས་སུ་རིའི་རྒྱལ་བོ་རི་

རབ། ཤར་ལུས་འཕགས་པོ། ལྷོར་འཛམ་བུ་གླིང༌། ནུབ་བ་གླིང་སྤྱོད། བྱང་སྒྲ་མི་སྙན། 

ལུས་དང་ལུས་འཕགས། རྔ་ཡབ་དང་རྔ་ཡབ་གཞན། གཡོ་ལྡན་དང་ལམ་མཆོག་འགྲོ 

། སྒྲ་མི་སྙན་དང་སྒྲ་མི་སྙན་གྱི་ཟླ། རིན་པོ་ཆེའི་རི་བོ། དཔག་བསམ་གྱི་ ཤིང༌། འདོད་

འཇོའི་བ། མ་རྨོས་པའི་ལོ་ཏོག འཁོར་ལོ་རིན་པོ་ཆེ། ནོར་བུ་རིན་པོ་ཆེ། བཙུན་མོ་

རིན་པོ་ཆེ། བློན་པོ་རིན་པོ་ཆེ། གླང་བོ་རིན་པོ་ཆེ། རྟ་མཆོག་རིན་པོ་ཆེ། དམག་དཔོན་

རིན་པོ་ཆེ། གཏེར་ཆེན་པོའི་བུམ་པ། སྒེག་མོ། ཕྲེང་བ་མ། གླུ་མ། གར་མ། མེ་ཏོག་

མ། གདུག་སྤོས་མ། སྣང་གསལ་མ། དྲི་ཆབ་མ། ཉི་མ། ཟླ་བ། རིན་པོ་ཆེའི་གདུགས། 

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཕྱོགས་ལས་རྣམ་པར་རྒྱལ་བའི་རྒྱལ་མཚན། དབུས་སུ་ལྷ་དང་མིའི་དཔལ་འབྱོར་

ཕུན་སུམ་ཚོགས་པ་མ་ཚང་བ་མེད་པ་གཙང་ཞིང་ཡིད་དུ་འོང་འདི་ཉིད་བླ་མ་དང་

གཙོ་བོ་ཐ་མི་དད་པའི་ཞབས་དྲུང་དུ་དབང་བཞི་རྫོགས་པར་ཞུ་བའི་ཡོན་དུ་ཞིང་

ཁམས་དབུལ་བར་བགྱིའོ། །ཐུགས་བརྩེ་བ་ཆེན་པོའི་སྒོ་ནས་བཞེས་ཏེ་བྱིན་གྱིས་

བརླབ་ཏུ་གསོལ། ས་གཞི་སྤོས་ཀྱིས་བྱུགས་ཤིང་མེ་ཏོག་བཀྲམ། །རི་རབ་གླིང་

བཞིར་ཉི་ཟླས་བརྒྱན་པ་འདི། །སངས་རྒྱས་ཞིང་དུ་དམིགས་ཏེ་ཕུལ་བ་ཡིས། །འགྲོ་

ཀུན་རྣམ་དག་ཞིང་ལ་སྤྱོད་པར་ཤོག །རྗེ་བཙུན་བླ་མ་དམ་པ་ཁྱེད་རྣམས་ཀྱི། །ཆོས་

སྐུའི་མཁའ་ལ་མཁྱེན་བརྩེའི་ཆུ་འཛིན་འཁྲིགས། །ཇི་ལྟར་འཚམས་པའི་གདུལ་བྱའི་

འཛིན་མ་ལ། །ཟབ་རྒྱས་ཆོས་ཀྱི་ཆར་པ་དབབ་ཏུ་གསོལ། །སོགས་ཆོས་འཁོར་བསྐོར་བར་

བསྐུལ་བའི་ཚིག་གང་རིགས་བརྗོད་ཅིང་། ཨི་དཾ་གུ་རུ་རཏྣ་མཎྜལ་ཁཾ་ནིརྱ་ཏ་ཡཱ་མི། 

ཐུན་མོང་གི་འཇུག་པ་གསུམ་ལས། ཐོག་མར་སྐྱབས་འགྲོའི་སྡོམ་པ་བཟུང་བ་ནི། ཕྱོགས་བཅུ་ན་

བཞུགས་པའི་སངས་རྒྱས་དང་བྱང་ཆུབ་སེམས་དཔའ་ཐམས་ཅད་བདག་ལ་དགོངས་

སུ་གསོལ། བདག་མིང་འདི་ཞེས་བགྱི་བས་དུས་འདི་ནས་བཟུང་སྟེ་བྱང་ཆུབ་སྙིང་

པོར་མཆིས་ཀྱི་བར་དུ། རྐང་གཉིས་རྣམས་ཀྱི་མཆོག་སངས་རྒྱས་ལ་སྐྱབས་སུ་

མཆིའོ། །འདོད་ཆགས་དང་བྲལ་བ་རྣམས་ཀྱི་མཆོག་ཆོས་ལ་སྐྱབས་སུ་

མཆིའོ། །ཚོགས་རྣམས་ཀྱི་མཆོག་འཕགས་པའི་དགེ་འདུན་རྣམས་ལ་སྐྱབས་སུ་

མཆིའོ། །ཡོན་ཏན་ཐམས་ཅད་ཀྱི་འབྱུང་གནས་བླ་མ་རིན་པོ་ཆེ་ལ་སྐྱབས་སུ་

མཆིའོ། །ཞེས་ལན་གསུམ་བརྗོད་ལ་སྐྱབས་སྡོམ་བཟུང༌། 

གཉིས་པ་བྱང་ཆུབ་མཆོག་ཏུ་སེམས་བསྐྱེད་པ་ལ། བདུན་རྣམ་དག་གི་བསོད་ནམས་ཀྱི་ཚོགས་གསོག་པ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ནི། ཕྱོགས་བཅུ་ན་བཞུགས་པའི་སངས་རྒྱས་དང་བྱང་ཆུབ་སེམས་དཔའ་ཐམས་ཅད་

དང༌། སློབ་དཔོན་བདག་ལ་དགོངས་སུ་གསོལ། བདག་མིང་འདི་ཞེས་བགྱི་བས། 

དུས་འདི་ནས་བྱང་ཆུབ་སྙིང་པོ་ལ་མཆིས་ཀྱི་བར་དུ། དཀོན་མཆོག་གསུམ་ལ་

སྐྱབས་སུ་མཆི། །དཀོན་མཆོག་གསུམ་ལ་མཆོད་པ་འབུལ། །སྡིག་པ་མི་དགེ་སོ་

སོར་བཤགས། །འགྲོ་བའི་དགེ་ལ་རྗེས་ཡི་རང༌། །ཆོས་ཀྱི་འཁོར་ལོ་བསྐོར་བར་

བསྐུལ། །མྱ་ངན་མི་འདའ་གསོལ་བ་འདེབས། །དགེ་བ་བྱང་ཆུབ་ཆེན་པོར་བསྔོ། །ཞེས་

པ་ལན་གསུམ་བརྗོད། 

སེམས་དངོས་གཞི་བསྐྱེད་པ་ནི། ཕྱོགས་བཅུ་ན་བཞུགས་པའི་སངས་རྒྱས་དང་བྱང་

ཆུབ་སེམས་དཔའ་ཐམས་ཅད་དང༌། སློབ་དཔོན་བདག་ལ་དགོངས་སུ་གསོལ། དེ་

བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་བཅོམ་ལྡན་

འདས་རྣམས་དང༌། ས་ཆེན་པོ་ལ་གནས་པའི་བྱང་ཆུབ་སེམས་དཔའ་ཆེན་པོ་རྣམས་

ཀྱིས་སེམས་ཅན་རྣམས་ལ་ཕན་པར་བྱ་བའི་ཕྱིར་དང༌། ནད་མེད་པར་བྱ་བའི་ཕྱིར་

དང༌། སེམས་ཅན་ཐམས་ཅད་གྲོལ་བར་བྱ་བའི་ཕྱིར་དང༌། བྱང་ཆུབ་ཀྱི་ཆོས་རྣམས་

ཡོངས་སུ་རྫོགས་པར་བྱ་བའི་ཕྱིར་དང༌། མྱུར་དུ་མངོན་པར་རྫོགས་པར་འཚང་རྒྱ་

བའི་ཕྱིར་དུ་སྨོན་པ་དང༌། འཇུག་པའི་བདག་ཉིད་ཅན་གྱི་བྱང་ཆུབ་ཀྱི་མཆོག་ཏུ་

སེམས་བསྐྱེད་པ་དེ་བཞིན་དུ། བདག་མིང་འདི་ཞེས་བགྱི་བས་ཀྱང༌། སེམས་ཅན་

ཐམས་ཅད་ལ་ཕན་པར་བྱ་བའི་ཕྱིར་དང༌། ནད་མེད་པར་བྱ་བའི་ཕྱིར་དང་། བྱང་ཆུབ་

ཀྱི་ཆོས་རྣམས་ཡོངས་སུ་རྫོགས་པར་བྱ་བའི་ཕྱིར་དང་། མྱུར་དུ་མངོན་པར་རྫོགས་

པར་འཚང་རྒྱ་བའི་ཕྱིར་དུ་སྨོན་པ་དང་། འཇུག་པའི་བདག་ཉིད་ཅན་གྱི་བྱང་ཆུབ་ཀྱི་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

མཆོག་ཏུ་སེམས་བསྐྱེད་པར་བྱའོ། །སངས་རྒྱས་དང་བྱང་ཆུབ་སེམས་དཔའ་ཐམས་

ཅད་ཀྱི་རྣམ་པར་ཐར་པ་བསམ་གྱིས་མི་ཁྱབ་པ་ལ་བསླབ་པར་བགྱིའོ། །ཞེས་ལན་གསུམ། 

གསུམ་པ་རིགས་ལྔའི་སྔགས་སྡོམ་བཟུང་བ་ནི། སྲས་བཅས་སངས་རྒྱས་ཐམས་ཅད་

དང༌། །དཔའ་བོ་རྣལ་འབྱོར་མ་རྣམས་ཀུན། །ཐམས་ཅད་བདག་ལ་དགོངས་སུ་

གསོལ། །བདག་མིང་འདི་ཞེས་བགྱི་བ་ཡི། །དུས་འདི་ནས་ནི་བཟུང་ནས་སུ། །ཇི་

སྲིད་བྱང་ཆུབ་སྙིང་པོའི་བར། །ཇི་ལྟར་དུས་གསུམ་མགོན་པོ་རྣམས། །བྱང་ཆུབ་ཏུ་ནི་

ངེས་མཛད་པའི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་བསྐྱེད་བར་

བགྱི། །ཚུལ་ཁྲིམས་ཀྱི་ནི་བསླབ་པ་དང༌། །དགེ་བའི་ཆོས་ནི་སྡུད་པ་དང༌། །སེམས་

ཅན་དོན་བྱེད་ཚུལ་ཁྲིམས་གསུམ། །སོ་སོར་བརྟན་པོར་བཟུང་བར་བགྱི། །སངས་

རྒྱས་ཆོས་དང་དགེ་འདུན་ཏེ། །བླ་ན་མེད་པའི་དཀོན་མཆོག་གསུམ། །སངས་རྒྱས་

རྣལ་འབྱོར་ལས་སྐྱེས་པའི། །སྡོམ་པ་དེང་ནས་བརྟན་པོར་བཟུང༌། །རྡོ་རྗེ་རིགས་

མཆོག་ཆེན་པོ་ཡི། །རྡོ་རྗེ་དྲིལ་བུ་ཕྱག་རྒྱ་ཡང༌། །ཡང་དག་ཉིད་དུ་བཟུང་བར་

བགྱི། །སློབ་དཔོན་དག་ཀྱང་བཟུང་བར་བགྱི། །རིན་ཆེན་རིགས་མཆོག་ཆེན་པོ་

ཡི། །དམ་ཚིག་ཡིད་དུ་འོང་བ་ལ། །ཉིན་རེ་བཞིན་དུ་དུས་དྲུག་ཏུ། །སྦྱིན་པ་རྣམ་བཞི་

རྟག་ཏུ་སྦྱིན། །བྱང་ཆུབ་ཆེན་པོ་ལས་བྱུང་བའི། །པདྨའི་རིགས་མཆོག་དག་པ་ལ། །ཕྱི་

དང་གསང་བ་ཐེག་པ་གསུམ། །དམ་པའི་ཆོས་ནི་མ་ལུས་བཟུང༌། །ལས་ཀྱི་རིགས་

མཆོག་ཆེན་པོ་ལ། །སྡོམ་པ་ཐམས་ཅད་ལྡན་པ་ནི། །ཡང་དག་ཉིད་དུ་བཟུང་བར་

བགྱི། །མཆོད་པའི་ལས་ནི་ཅི་ནུས་བགྱི། །བྱང་ཆུབ་སེམས་ནི་བླ་ན་མེད། །དམ་པ་

བདག་གིས་བསྐྱེད་པར་བགྱི། །སེམས་ཅན་ཀུན་གྱི་དོན་གྱི་ཕྱིར། །བདག་གི་སྡོམ་པ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མ་ལུས་བཟུང༌། །མ་བསྒྲལ་པ་རྣམས་བདག་གིས་བསྒྲལ། །མ་གྲོལ་པ་རྣམས་བདག་

གིས་དགྲོལ། །དབུགས་མ་ཕྱིན་པ་དབུགས་དབྱུང་ཞིང༌། །སེམས་ཅན་མྱ་ངན་འདས་

ལ་འགོད། །ཞེས་ལན་གསུམ་བརྗོད། གཉིས་པ་ཐུན་མོང་མ་ཡིན་པའི་འཇུག་པ་ལ། ཕྱི་འཇུག་དང་ནང་འཇུག་

གཉིས། ཕྱི་འཇུག་ལ་བཅུ་ལས། དང་པོ་གསུམ་སྔོན་དུ་སོང་ཞིང༌། 

བཞི་པ་གསོལ་བ་འདེབས་པ་ནི། སྙིམ་པ་མེ་ཏོག་དང་བཅས་པས་ལག་གཉིས་ཐལ་མོ་སྦྱར་ལ། པདྨ་

སེམས་སོགས་ཁྱོད་ལ་འདུད། །ཐར་ལམ་ཆེན་པོ་བདག་འདོད་དེ། །དེ་ཉིད་དབང་དང་

དངོས་གྲུབ་རྣམས། །མགོན་པོ་དཔའ་བོས་སྐྱབས་གསོལ་ཞིང༌། །ཐེག་ཆེན་ཁང་པར་

གཞུགས་པ་དང༌། །མཁྱེན་རབ་ཡེ་ཤེས་བདག་ལ་སྩོལ། །ཞེས་ལན་གསུམ་གསོལ་བ་འདེབས། 

ལྔ་པ་མིག་དགབ་པ། ཨཱཿ ཁཾ་བི་ར་ཧཱུཾ། ཞེས་མིག་དར་བཅིངས། དབང་རྫས་ཀྱི་ཆས་འཇུག་སོགས་

སྤྲོ་ན་མཚམས་འདིར་བཞེས། དྲུག་པ་ཕྲེང་བ་སྦྱིན་པ་ནི། ཨུ་དུ་ཝ་ར་མན་ད་ར། །ཡོངས་འདུ་དང་ནི་

ཀ་རྣི་ཀ །མ་ལི་ཀ་ཡི་ཕྲེང་བ་འདི། །ལེགས་པར་ནོད་ལ་བུས་ཟུངས་ཤིང༌། །ཅེས་བརྗོད་

ལ། མེ་ཏོག་གི་ཕྲེང་བ་སྲིན་ལག་གཡོན་ལ་བཅིངས། བདུན་པ་བདུད་རྩི་སྦྱིན་པ་ནི། ཐོད་པའི་བདུད་རྩི་ལག་མཐིལ་དུ་

ཅུང་ཟད་བཟུང་ལ། ༀ་ཨཱཿ ཧཱུཾ། སརྦ་པཉྩ་ཨ་མྲ�་ཏ་ཧཱུཾ། ཅེས་བརྗོད་ལ་མྱང༌། 

བརྒྱད་པ་བསྲུང་བར་བྱ་བ་ལ། ན་མོ་བླ་མ་དམ་པ་རྣམས་དང༌། ཡི་དམ་རྒྱལ་བའི་

དཀྱིལ་འཁོར་གྱི་ལྷ་ཚོགས། དཀོན་མཆོག་རིན་པོ་ཆེ་རྣམ་པ་གསུམ། སངས་རྒྱས་

དང་བྱང་ཆུབ་སེམས་དཔའ་ཐམས་ཅད་དང༌། རིག་པའི་རྒྱལ་པོ་ཁྲོ་བོ་དང་ཁྲོ་མོ་

རྣམས་ཀྱི་བྱིན་རླབས་ཀྱིས་རྡོ་རྗེ་སློབ་མ་འདི་དག་བླ་ན་མེད་པའི་བྱང་ཆུབ་ཏུ་སེམས་

བསྐྱེད་དེ། གསང་སྔགས་རྡོ་རྗེ་ཐེག་པའི་སྒོར་ཞུགས་ནས་རྣལ་འབྱོར་པ་ཆེན་པོའི་

གྲལ་ལ་འཁོད་པ་དང་བྱིན་རླབས་ནོད་པར་བྱེད་པ་ལ། བར་དུ་གཅོད་པའི་གདོན་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

བགེགས་ལོག་པར་འདྲེན་པ་ལུས་དང་གྲིབ་མའམ། ཤ་དང་རུས་པ་བཞིན་དུ་གནས་

པ་རྣམས་སྐད་ཅིག་ཡུད་ཙམ་ལ་འདིར་མ་གནས་པར་དེངས་ཤིག་གལ་ཏེ་མི་འགྲོ་ན་

ཡེ་ཤེས་ཀྱི་ཁྲོ་བོ་འབར་བ་མཚོན་ཆ་སྣ་ཚོགས་པ་འཛིན་པས་ལུས་རྡུལ་ཕྲན་བཞིན་

དུ་བརླག་པར་འགྱུར་ཏ་རེ། ༀ་རཾ་ཀྲོ་དྷ་རཀྵ་བཛྲ་ཛྭ་ལ་རཾ་ཏིཀྵ་ན་བི་ཤྭ་ཛྭ་ལ་རཾ་ཕཊཿ 

རཾ་རཾ། ཞེས་བརྗོད། ཡུངས་དཀར་གྱིས་བྲབ་ཅིང༌། གུ་གུལ་གྱི་དུད་པ་དང༌། རོལ་མོའི་སྒྲ་དྲག་ཏུ་བྱ། 

དགུ་པ་རིགས་ངེས་པ་ནི། བུ་ཁྱོད་སུ་ཡིན་ཅི་ལ་དགའ། །འདྲི་བ།  བདག་ནི་སྐལ་པ་

བཟང་པོ་སྟེ། །བདེ་བ་ཆེ་ལ་བདག་དགའོ། །ལན། དེ་ཡིས་ཁྱོད་ལ་ཅི་ཞིག་བྱ། །འདྲི་བ། 

སངས་རྒྱས་མཆོག་གི་རྣལ་འབྱོར་རོ། །བཅུ་པ་གནང་བ་སྦྱིན་པ་ལ། གསོལ་བ་འདེབས་པ། སྒོ་བཞི་སོ་

སོར་བསྐོར་ཕྱག་བྱ་བ་གནང་བ་དངོས་སྦྱིན་པ་གསུམ་ལས། དང་པོ་ནི། བླ་མ་དང་གཙོ་བོ་ཐ་མི་དད་པའི་

ཐུགས་ཀ་ནས་ལས་ཀྱི་ལྷ་རྡོ་རྗེ་རྒྱས་ཐེབ་ཞལ་གཅིག་ཕྱག་གཉིས་པས་དཀྱིལ་འཁོར་

གྱི་གཙོ་བོ་ལ་གསོལ་བར་གྱུར། རྡོ་རྗེ་ཡེ་ཤེས་ཐོབ་བྱེད་པའི། །དེ་བཞིན་གཤེགས་

པ་ཐམས་ཅད་ཀྱི། །ཕོ་བྲང་སྙིང་པོའི་དཀྱིལ་འཁོར་འདིར། །བདག་གི་སློབ་མ་གཞག་

པར་བགྱི། ། ཞེས་གསོལ་བ་བཏབ། བྷྲུཾ་པྲ་བེ་ཤ་ཡ་ཕཊ། ཞེས་ཡོལ་བ་བསལ། བླ་མ་རྡོ་རྗེ་རྒྱས་

ཐེབ་ཀྱིས་རང་ཉིད་དཀྱིལ་འཁོར་དུ་བཅུག་པའི་དཀྱིལ་འཁོར་གྱི་ལྷ་རྣམས་དངོས་སུ་

མཇལ་བར་གྱུར་པར་མོས་ལ། 

ཕྱག་བསྐོར་བྱ་བ་ནི། ཐལ་མོ་གནས་གསུམ་དུ་སྦྱར་ཏེ། ན་མོ་གུ་རུ་པདྨ་རཱ་ཛཱ་ཡ་ཧ་ཡ་"གྲཱི1་

ཝ་ས་པ་རི་ཝཱ་ར། ཞིང་ཁམས་ཐམས་ཅད་དབང་དྲག་དཀྱིལ་འཁོར་ནས། །ཕུང་པོ་

ཁམས་དང་སྐྱེ་མཆེད་ཡེ་ཤེས་ལྷ། །སྐུ་ལྔ་ཡེ་ཤེས་ལྔ་ཡི་རང་བཞིན་ཅན། །ཚད་མེད་

1  སེར་བྱེས། ༡༣ན༢ན།  གྷཱི    * གྲཱི

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཞི་དང་འཕྲིན་ལས་རྣམ་བཞིར་ལྡན། །ཐུགས་རྗེ་ཁྲོས་པའི་ཁྲོ་བཞད་རྔམས་པའི་

ཞལ། །ཡབ་ཡུམ་གཙོ་འཁོར་བཅུ་ལ་ཕྱག་འཚལ་ལོ། །ཞེས་ལན་བཞི་བརྗོད། 

གནང་བ་སྦྱིན་པ་ནི། བླ་མའི་ཕྱག་གི་རྡོ་རྗེ་ལ་འཇུས་པའི་སྟངས་ཀ་བྱས་ལ། འདིར་ཤོག་བུ་ཁྱོད་ཅི་

བདེ་བར། །ལས་སྤྱོད་རིམ་པ་འགྲོ་བ་དང༌། །སྐུ་གསུང་ཐུགས་ཀྱི་རྡོ་རྗེ་བཟུང༌། །རྫོགས་

པའི་བདེན་པ་ཡེ་ཤེས་ལ། །དམིགས་པ་མེད་པ་གནས་ཕྱིར་དུ། །སེར་སྣ་སྤངས་པའི་

ངང་ཉིད་ལས། །གཏོང་ཞིང་རང་སེམས་བརྟན་པོར་བཟུང༌། །པདྨའི་རིགས་ཀྱི་དབང་

རྫོགས་སྦྱིན། །ཞེས་བརྗོད། 

སླར་ཡང་དམ་ཚིག་བསྒྲགས་པ་ནི། རྡོ་རྗེ་སློབ་དཔོན་སྤྱི་བོའི་གཙུག་དང་མི་འབྲལ་

ཞིང༌། ཡི་དམ་གྱི་ལྷ་རྒྱུན་དུ་སྒོམ་པ་སྐུའི་དམ་ཚིག །སློབ་དཔོན་གྱི་བསྟོད་ཚིག་དང་

མི་འབྲལ་ཞིང་སྙིང་པོ་རྒྱུན་"དུ1་བགྲང་བ་གསུང་གི་དམ་ཚིག །རྡོ་རྗེ་སློབ་དཔོན་ལ་

མོས་གུས་དུང་སེམས་དང་མི་འབྲལ་ཞིང༌། ཡི་དམ་གྱི་ཐུགས་དང་རང་གི་རིག་པ་

བྱང་ཆུབ་ཀྱི་གསལ་སྟོང་འཇོག་པ་ཐུགས་ཀྱི་དམ་ཚིག་སྟེ། དེ་གསུམ་དང་མ་འབྲལ་

བར་གྱིས་ཤིག །པདྨ་དབང་ཆེན་གྱི་དབང་སྦྱིན་པར་བྱའོ། །ཞེས་བརྗོད། 

གཉིས་པ་ནང་འཇུག་ལ་བཅུ་བདུན་ལས། དང་པོ་ལུས་དབུལ་བ་ནི། ལག་གཉིས་ཐལ་མོ་སྦྱར་ཞིང༌། ༀ་

སརྦ་ཏ་ཐཱ་ག་ཏཱ་བུད་དྷཱ་པཱུ་ཛ་ཨུ་པཥྛ་ན་ཡ་ཨཏྨ་ནཾ་ནི་རྱ་ཏ་ཡ་མི། ༀ་གུ་རུ་བཛྲ་ཨ་

ཙ�་ཨུ་པཥྛ་ན་ཡ་ཨཏྨ་ནཾ་ནི་རྱ་ཏ་ཡ་མི། ༀ་ཨ་ཀ་ལ་ས་ཏྭ་པཱུ་ཛ་ཨུ་པཥྛ་ན་ཡ་ཨཏྨ་

ནཾ་ནི་རྱ་ཏ་ཡ་མི། 

གཉིས་པ་གནས་སྲུང་བ་ནི།  བླ་མ་དང་གཙོ་བོ་ཐ་མི་དད་པའི་གནས་གསུམ་ལས་

1  སེར་བྱེས། ༡༣བ༤ན།  ཏུ    * དུ

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

འོད་ཟེར་འཕྲོས།  རང་གི་གནས་གསུམ་དུ་ཕོག་པས་སྒོ་གསུམ་གྱི་དྲི་མ་སྦྱངས། 

གསེར་ཞུན་མའམ་དངུལ་ཆུ་ལྟ་བུར་ཞུ་བར་གྱུར། ཧྲཱིཿ རང་ཉིད་པདྨ་དབང་ཆེན་ཞལ་

གཅིག་ཕྱག་གཉིས་པ། གཡས་ཙན་དན་གྱི་བེ་ཅོན་ནམ་མཁར་འཕྱར་ཞིང༌། གཡོན་

ཐུགས་ཀར་སྡིགས་མཛུབ་མཛད་པ། སྤྱན་གསུམ་ཞལ་བགྲད་ཅིང་མཆེ་བ་གཙིགས་

པ། སྨིན་མ་དང་སྨ་ར་ཨག་ཚོམ་མེ་ལྟར་འབར་བ། སྤྱི་གཙུག་ན་རྟ་མགོ་ལྗང་གུ་རྔོག་

མ་དམར་པོ། "ཕྲུཾ1་ཕྲུཾ་སེར་པོ། ཞུར་དཀར་པོ། རྟ་སྐད་ཕྱོགས་བཅུར་སྒྲོག་པ།  བྱུ་རུ་

བཅག་པའི་མདོག་ལྟར་དམར་བ། ཞབས་གཡས་བསྐུམ་གཡོན་བརྐྱང་པ། སྐུ་ལ་དུར་

ཁྲོད་ཆས་བརྒྱད་དང༌། རིན་པོ་ཆེ་དང་སྦྲུལ་གྱིས་བརྒྱན་པ། མེ་དཔུང་གི་དབུས་ན་

བཞུགས་པར་གྱུར། དེ་ཡི་དཔྲལ་བར་ཟླ་བའི་དཀྱིལ་འཁོར། མགྲིན་པར་པདྨ། སྙིང་

གར་ཉི་མའི་དཀྱིལ་འཁོར་གྱིས་མཚན་པའི་སྤྱི་བོར་"ཧཾ2་ལྗང་གུ་འོད་ཟེར་འཕྲོ་བ་

"ཧཾ3་དེ་ཉིད་ཞུ་ཞིང་ལུས་ལ་ཐིམ་པས་རྡོ་རྗེའི་ཞུན་ཁྲབ་ཀྱིས་གཏམས་པར་གྱུར། །རང་

གི་སྤྱི་བོར་རྡོ་རྗེ་བཞག་ལ། ཧྲཱིཿ ཀ་ཝ་ཙི་བཛྲ་རཀྵ། ཞེས་བརྗོད། 

གསུམ་པ་དབང་སྦྱིན་པ་ནི། ཐལ་མོ་སྦྱར་ལ། དཔལ་ལྡན་རྡོ་རྗེ་སྐུ་འཆང་བ། །རྡོ་རྗེ་མི་ཕྱེད་

སྐུ་དང་ལྡན༌། །དེང་བདག་སངས་རྒྱས་སྐུ་འཛིན་པ། །སྐུ་ཡི་རྡོ་རྗེ་མཛད་དུ་

གསོལ། །ཞེས་གསོལ་བ་བཏབ་པས་བླ་མ་དང་གཙོ་བོ་ཐ་མི་དད་པའི་དཔྲལ་བའི་སྐུ་

རྡོ་རྗེ་ལས་མར་མེ་གཅིག་ལས་གཉིས་ཆད་ཀྱི་ཚུལ་དུ། སྐུ་རྡོ་རྗེ་དཀར་པོ་འཁོར་ལོ་

དང་དྲིལ་བུ་འཛིན་པ། དུར་ཁྲོད་ཀྱི་ཆས་བརྒྱད་ཀྱིས་བརྒྱན་པ་ཞིག་ཆད་དེ། རང་གི་

1  སེར་བྱེས། ༡༤བ༣ན།  ཕྲུམ    * ཕྲུཾ

2  སེར་བྱེས། ༡༥ན༡ན།  ཧང    * ཧཾ

3  སེར་བྱེས། ༡༥ན༢ན།  ཧང    * ཧཾ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

དཔྲལ་བའི་ཟླ་གདན་གྱི་སྟེང་དུ་བྱོན་པར་གྱུར། དཔྲལ་བར་རྡོ་རྗེ་གཞག་ལ། ཕྱོགས་བཅུར་

བཞུགས་པའི་སངས་རྒྱས་རྣམས། །རྡོ་རྗེ་མི་ཕྱེད་སྐུར་བསྒོམ་པས། །དེང་བདག་བྱིན་

གྱིས་བརླབས་ནས་ཀྱང༌། །སྐུ་ཡི་རྡོ་རྗེ་མཛད་དུ་གསོལ། །"ཀཱ1་ཡ་སིདྡྷི་ༀ། སྐུའི་

དབང་ཐོབ། དམ་ཚིག་ཏུ་རང་གི་ལུས་ཀྱང་པདྨ་དབང་ཆེན། ལུས་ལ་གནས་པའི་སྲིན་

བུའི་རིགས་སྟོང་ཕྲག་བརྒྱད་ཅུ་ཡང་ཡི་དམ། སྣང་བ་ཐམས་ཅད་ལྷར་བསྒོམ་པ་སྐུའི་

དམ་ཚིག་གོ །ཐལ་མོ་སྦྱར་ལ། དཔལ་ལྡན་རྡོ་རྗེ་གསུང་འཆང་བ། །རྡོ་རྗེ་མི་ཕྱེད་གསུང་

དང་ལྡན། །དེང་བདག་སངས་རྒྱས་གསུང་འཛིན་པ། །གསུང་གི་རྡོ་རྗེ་མཛད་དུ་

གསོལ། །ཞེས་གསོལ་བ་བཏབ་པས་བླ་མ་དང་གཙོ་བོ་ཐ་མི་དད་པའི་མགྲིན་པའི་

གསུང་རྡོ་རྗེ་ལས་གསུང་རྡོ་རྗེ་དམར་པོ་པདྨ་དང་དྲིལ་བུ་འཛིན་པ་དུར་ཁྲོད་ཀྱི་ཆས་

བརྒྱད་ཀྱིས་བརྒྱན་པ་ཞིག་ཆད་དེ། རང་གི་མགྲིན་པའི་པདྨའི་གདན་གྱི་སྟེང་དུ་བྱོན་

པར་གྱུར། རྡོ་རྗེ་མགྲིན་པར་བཞག་ལ། ཕྱོགས་བཅུར་བཞུགས་པའི་སངས་རྒྱས་རྣམས། །རྡོ་

རྗེ་མི་ཕྱེད་གསུམ་བསྒོམ་པས། །དེང་བདག་བྱིན་གྱིས་བརླབས་ནས་ནི། །གསུང་གི་

རྡོ་རྗེ་མཛད་དུ་གསོལ། །ཝ་ཀ་སིད་ངྷི་ཨཱཿ གསུང་གི་དབང་ཐོབ། གསུང་གི་དམ་ཚིག་

འབྱུང་བའི་སྒྲ་ཅི་བརྗོད་ཐམས་ཅད་སྔགས་སྒྲ་ལ་སོགས་པ་ཡི་དམ་གྱི་སྙིང་པོར་

བསྒོམ་པ་གསུང་གི་དམ་ཚིག་གོ །ལག་པ་ཐལ་མོ་སྦྱར་ལ། དཔལ་ལྡན་རྡོ་རྗེ་ཐུགས་འཆང་

བ། །རྡོ་རྗེ་མི་ཕྱེད་ཐུགས་དང་ལྡན། །དེང་བདག་སངས་རྒྱས་ཐུགས་འཛིན་

པ། །ཐུགས་ཀྱི་རྡོ་རྗེ་མཛད་དུ་གསོལ། །ཞེས་གསོལ་བ་བཏབ་པས་བླ་མ་དང་གཙོ་བོ་

ཐ་མི་དད་པའི་ཐུགས་ཀའི་ཐུགས་རྡོ་རྗེ་ལས་ཐུགས་རྡོ་རྗེ་སྔོན་པོ་རྡོ་རྗེ་དང་དྲིལ་བུ་

1  སེར་བྱེས། ༡༥བ༣ན།  ཀ    * ཀཱ

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

འཛིན་པ། དུར་ཁྲོད་ཀྱི་ཆས་བརྒྱད་ཀྱིས་བརྒྱན་པ་ཞིག་ཆད་དེ། རང་གི་སྙིང་གའི་ཉི་

གདན་གྱི་སྟེང་དུ་བྱོན་པར་གྱུར། རྡོ་རྗེ་སྙིང་གར་བཞག་ལ།  ཕྱོགས་བཅུར་བཞུགས་པའི་

སངས་རྒྱས་རྣམས། །རྡོ་རྗེ་མི་ཕྱེད་ཐུགས་བསྒོམ་པས། །དེང་བདག་བྱིན་གྱིས་

བརླབས་ནས་ཀྱང༌། །ཐུགས་ཀྱི་རྡོ་རྗེ་མཛད་དུ་གསོལ། །ཙིཏྟ་སིད་དྷི་ཧཱུཾ། ཐུགས་ཀྱི་

དབང་ཐོབ། དམ་ཚིག་རང་གི་ཅི་རྒྱུ་ཅི་དྲན་ཐམས་ཅད་ཐུགས་རྣམ་པར་མི་རྟོག་པའི་

ལྷའི་ཐུགས་སྙམ་དུ་བསྒོམ་པ་ཐུགས་ཀྱི་དམ་ཚིག་གོ །

བཞི་པ་མཆོད་པས་མཆོད་པ་ནི། བདུག་སྤོས་སྣང་གསལ་ཞུགས་ཏོག་སྒྲ། །ཞལ་ཟས་

དྲི་ཆབ་འདི་རྣམས་ཀྱང༌། །སྐུ་གསུང་ཐུགས་ཀྱི་ལྷ་ཚོགས་ལ། །མཆོད་པ་འབུལ་ལོ་

བཞེས་སུ་གསོལ། །ༀ་སརྦ་ཏ་ཐཱ་ག་ཏཱ་"ཀཱ1་ཡ་ཝ་ཀ་ཙིཏྟ་བཛྲ་ངྷུ་པེ་པྲ་ཏཱིཙྪ་ཧཱུཾ་སྭཱཧཱ། 

དེ་བཞིན་དུ། པུཥྤེ། ཨ་ལོ་ཀེ། གནྡྷེ།  ནཻ་ཝི་དྱ་ཨཱཿ ཧཱུཾ། ཞེས་བརྗོད། 

ལྔ་པ་ཉེས་དམིགས་ཀྱི་སྒོ་ནས་མནའ་ཆུ་སྦྱིན་པ་ནི། ལས་བུམ་གྱི་ཆུ་ལག་མཐིལ་དུ་བཟུང་ལ། འདི་ནི་

ཁྱོད་ཀྱི་དམྱལ་བའི་ཆུ། །དམ་ཚིག་འདས་ན་སྲེག་པར་བྱེད། །རྡོ་རྗེ་ཁྲོ་བོ་ཆེན་པོར་

འགྱུར། །རྡོ་རྗེ་བདུད་རྩིའི་ཆུ་འཐུང་ཞིག །བཛྲ་ཨུ་ཏ་ཀ་ཧཱུཾ། ཞེས་བརྗོད་ལ་མྱང༌། དེ་རིང་

ཕྱིན་ཆད་དམ་ཚིག་མ་ཉམས་པར་གྱིས་ཤིག །གལ་ཏེ་ཉམས་པར་གྱུར་ན་ཆུ་འདི་

དམྱལ་བའི་ཁྲོ་ཆུར་འགྱུར་རོ། །

དྲུག་པ་ཕན་ཡོན་གྱི་སྒོ་ནས་བདུད་རྩི་སྦྱིན་པ་ནི། ཐོད་པའི་བདུད་རྩི་ལག་མཐིལ་དུ་བཟུང་ལ། དེ་ལྟ་བས་

ན་བུ་ཁྱོད་ཀྱིས། །དམ་ཚིག་འདི་ནི་བསྲུང་བར་བྱ། །དམ་ཚིག་བསྲུང་ན་དངོས་གྲུབ་

འབྱུང༌། །རྡོ་རྗེ་བདུད་རྩིའི་ཆུ་འཐུང་ཞིག །བཛྲ་ཨུ་ཏ་ཀ་ཐ་ཋ། ཞེས་བདུད་རྩི་མྱང༌། དམ་

1  སེར་བྱེས། ༡༧ན༤ན།  ཀ    * ཀཱ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཚིག་བསྲུང་བར་གྱུར་ན། བདུད་རྩི་འདི་ཉིད་ཡེ་ཤེས་ཀྱི་ཁྲོ་བོ་དབང་ཆེན་དུ་གྱུར་ནས། 

འདི་དང་ཕྱི་མའི་འདྲེན་པར་འགྱུར་ཞིང༌། རིག་འཛིན་ཐོབ་པར་འགྱུར་རོ། །ཞེས་བརྗོད། 

བདུན་པ་གཉིས་ཀའི་སྒོ་ནས་དམ་ལ་བཞག་པ་ནི། རྡོ་རྗེ་སྙིང་གར་བཞག་ལ། སངས་རྒྱས་ཀུན་གྱི་

གསང་བ་འདི། །དམ་ཉམས་མ་འདྲེས་མོད་པ་ལ། །ནམ་ཡང་སྨྲ་བར་མི་བྱའོ། །བག་

མེད་སྨྲས་ན་ཉམས་པར་འགྱུར། །ༀ་བཛྲ་ས་ཏྭ་ཧཱུཾ། དེ་ཡང་འདི་ལྟ་བུའི་དབང་དང་

སྒྲུབ་ཐབས་འདི་དམ་ཉམས་ཁོ་ནར་གྱུར་པ་རྣམས་ཀྱི་མདུན་དུ་སྨྲ་བར་མ་བྱེད་ཅིག །རྡོ་

རྗེ་སྤྱི་བོར་བཞག་ལ། ཐེག་པ་ཆེན་པོ་སྟོན་བྱེད་པའི། །དེ་ལ་བརྙས་དང་སྨད་མི་བྱ། །སྐུ་

གསུང་ཐུགས་སུ་བརྟག་ནས་ནི། །མ་ལུས་སེམས་ཅན་དོན་གྱིས་ཤིག །བླ་མའི་བཀའ་

ཉན་པའི་ང་ལ་ཡང་བརྙས་པར་བྱ་མི་རུང་ཞིང༌། ངས་ཇི་ལྟར་བགོ་བ་བཞིན་བྱ་དགོས་

སོ། །ཞེས་བརྗོད། 

བརྒྱད་པ་ཡེ་ཤེས་དབབ་ཕྱིར་གསོལ་བ་འདེབས་པ་ནི། ཕྱོགས་བཅུའི་དེ་བཞིན་གཤེགས་པ་

ཐམས་ཅད་ཀྱིས་བྱིན་གྱིས་རློབས་ཤིག །དཔལ་དབང་ཆེན་བདག་ལ་དབབ་པར་

མཛད་དུ་གསོལ། །ཞེས་གསོལ་བ་ལན་གསུམ་འདེབས། དགུ་པ་ལུས་གནད་བཅོས་པ་ནི། བདག་འཇུག་གི་

སྐབས་དངོས་སུ་མི་དགོས། 

བཅུ་བ་བསྟིམ་ཞིང་དབབ་པ་ནི། ༀ་རཾ་ཀྲོ་དྷ་ཞེས་ལས་བུམ་གྱི་ཆུས་བསངས། སྭ་བྷ་ཝས་སྦྱངས། 

སྟོང་པ་ཉིད་དུ་གྱུར། སྟོང་པའི་ངང་ལས་རང་ཉིད་པདྨ་དབང་ཆེན་ཞལ་གཅིག་ཕྱག་

གཉིས་པ།  གཡས་ཙན་དན་གྱི་བེ་ཅོན་ནམ་མཁའ་ལ་འཕྱར་ཞིང༌། གཡོན་ཐུགས་

ཀར་སྡིགས་མཛུབ་མཛད་པ། སྤྱན་གསུམ་ཞལ་བགྲད་ཅིང་མཆེ་བ་གཙིགས་པ། སྨིན་

མ་དང༌། སྨ་ར་ཨག་ཚོམ་མེ་ལྟར་འབར་བ། སྤྱི་གཙུག་རྟ་མགོ་ལྗང་གུ་རྔོག་མ་དམར་



  235  

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

པོ་ཕྲུཾ་ཕྲུཾ་སེར་པོ་ཞུར་དཀར་པོ། རྟ་སྐད་ཕྱོགས་བཅུར་སྒྲོག་པ་ཞིག་དང་བཅས་པ་བྱུ་

རུ་བཅག་པའི་མདོག་ལྟར་དམར་བ། ཞབས་གཡས་བསྐུམ་ཞིང༌། གཡོན་བརྐྱངས་པ། 

སྐུ་ལ་དུར་ཁྲོད་ཀྱི་ཆས་བརྒྱད་ཀྱིས་བརྒྱན་ཅིང༌། རིན་པོ་ཆེ་དང་སྦྲུལ་གྱིས་བརྒྱན་པ། 

མེ་དཔུང་འབར་བའི་དབུས་ན་བཞུགས་པའི་སྤྱི་བོར་ༀ་དཀར་པོ། མགྲིན་པར་ཨཱ་

དམར་པོ། ཐུགས་ཀར་ཧཱུཾ་སྔོན་པོས་མཚན་པར་གྱུར། བླ་མ་དང་གཙོ་བོ་ཐ་མི་དད་

པའི་ཐུགས་ཀའི་ཧཱུཾ་ལས་འོད་ཟེར་འཕྲོས། པདྨ་འོད་ཀྱི་ཞིང་ཁམས་ནས་ཁྲོ་བོ་དབང་

ཆེན་བྱང་ཆུབ་སེམས་དཔའི་ཚོགས་དང་བཅས་པ་ཆེ་བ་རི་རབ་ཙམ། ཆུང་བ་ཡུངས་

འབྲུ་ཙམ་དཔག་ཏུ་མེད་པ་སྟེང་ནས་ཆར་ལྟར་བབས། འོག་ནས་ན་བུན་ལྟར་འཁྲིགས་

ཕྱོགས་བཅུ་ནས་ཁ་བ་བུ་ཡུག་འཚུབ་པ་ལྟར་བྱོན་ནས་རང་ལ་ཐིམ་པར་གྱུར། གུ་གུལ་

དཀར་པོའི་དུད་པ་བདུག་ཅིང༌། རོལ་མོའི་སྒྲ་དྲག་ཏུ་བྱ། ༀ་ཨེ་ཧྱེ་ཧི་བྷ་ག་ཝ་ན་མཧཱ་ཀ་རུ་ཎི་ཀ་ཏྲི་

ཤྱ་ཧོཿ ས་མ་ཡ་ཛཿ ས་མ་ལ་སྟྭཾ། ཛཿ ཧཱུཾ་བཾ་ཧོཿ བཛྲ་ཛྙ་ན་ཨ་བེ་ཤ་ཡ་ཨཱ་ཨཱ། 

བླ་མ་དང་བཙོ་བོ་ཐ་མི་དད་པའི་ཐུགས་ཀའི་ཧཱུཾ་ལས་འོད་ཟེར་འཕྲོས། པདྨ་

འོད་ཀྱི་ཞིང་ཁམས་ནས་དཔལ་ཆེན་པོའི་ལྷ་ཚོགས་རྣམས་ཀྱི་གསུང་ཨ་ལི་ཀ་ལི། 

སྙིང་པོ་ལ་སོགས་པ་སྔགས་ཀྱི་ཡི་གེ་འོད་དང་འོད་ཟེར་དཔག་ཏུ་མེད་པ་བྱུང༌། 

མགྲིན་པའི་གནས་སུ་ཐིམ་པར་གྱུར། སྤོས་རོལ་བྱས་ལ། ༀ་ཨེ་ཧྱེ་ཧི་བྷ་ག་ཝ་ན་མཧཱ་ཀ་

རུ་ཎི་ཀ་ཏྲི་ཤྱ་ཧོཿ ས་མ་ཡ་ཛཿ ས་མ་ལ་སྟྭཾ། ཛཿ ཧཱུཾ་བཾ་ཧོཿ བཛྲ་ཛྙ་ན་ཨ་བེ་ཤ་ཡ་ཨཱ་

ཨཱ། བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་ལས་འོད་ཟེར་འཕྲོས། པདྨ་འོད་

ཀྱི་ཞིང་ཁམས་ནས་དཔལ་ཆེན་པོའི་ལྷ་ཚོགས་རྣམས་ཀྱི་ཐུགས་ཀྱི་བྱིན་རླབས། 

པདྨ། བྷནྡྷ། རྡོ་རྗེ། རིན་ཆེན། འཁོར་ལོ། རལ་གྲི་སོགས་ཕྱག་མཚན་གྱི་རྣམ་པ་དཔག་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཏུ་མེད་པ་སྤྱན་དྲངས། སྙིང་གར་ཐིམ་པས་ཕྱི་ནང་གི་ཆོས་ཐམས་ཅད་ལ་མངོན་པར་

ཞེན་པ་བྲལ་བའི་ངང་ནས་རྨི་ལམ་སྒྱུ་མ་ལྟར་རང་བཞིན་མེད་པའི་རྟོགས་པ་བརྟན་པོ་

བསྐྱེད་པར་གྱུར། སྤོས་རོལ་བྱས་ལ། ༀ་ཨེ་ཧྱེ་ཧི་བྷ་ག་ཝ་ན་མཧཱ་ཀ་རུ་ཎི་ཀ་ཏྲི་ཤྱ་ཧོཿ ས་

མ་ཡ་ཛཿ ས་མ་ལ་སྟྭཾ། ཛཿ ཧཱུཾ་བཾ་ཧོཿ བཛྲ་ཛྙ་ན་ཨ་བེ་ཤ་ཡ་ཨཱ་ཨཱ། ཞེས་བརྗོད། 

བཅུ་གཅིག་པ་བརྟན་པར་བྱ་བ་ནི། དེ་ལྟར་རང་གི་ལུས་ངག་ཡིད་གསུམ་དང་དཔལ་

ཆེན་པོའི་སྐུ་གསུང་ཐུགས་དབྱེར་མེད་རོ་གཅིག་ཏུ་གྱུར། སྤྱི་བོར་རྡོ་རྗེ་བཞག་ལ། སུ་པྲ་ཏི་

ཥྠཿ བཛྲ་ཡེ་སྭཧཱཿ ཞེས་བརྗོད། བཅུ་གཉིས་པ་མེ་ཏོག་དོར་བ་ནི། སྲིན་ལག་ལ་དཀྲིས་པའི་མེ་ཏོག །སོར་མོ་སྤུག་

པོར་བྱས་པའི་ནང་དུ་བཅུག་སྟེ། མེ་ཏོག་ལ་སོགས་རིན་ཆེན་ཕྲེང༌། །སྔོན་ཚེ་ཡེ་ཤེས་བརྙེས་

པའི་ལྷ། །ཐུགས་ཀྱི་གནང་བར་དགོང་གནས་ཀྱང༌། །གང་ཡིན་དེ་ལ་དབབ་ཏུ་

གསོལ། །ༀ་པྲ་ཏཱིཙྪ་བཛྲ་ཧོ། ཞེས་མེ་ཏོག་དོར་བའི་སྟངས་ཀ་བྱ། ཨི་མཾ་སཏྭ་མཧཱ་བྷ་ལ། ཧྲཱིཿ 

བཛྲ་ཀྲོ་དྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། རང་གི་མིག་གཉིས་སུ་ༀ་ༀ། ཕྱོགས་

བཅུའི་སངས་རྒྱས་ཐམས་ཅད་ཀྱི། །ཁྱོད་ཀྱི་མིག་འབྱེད་བརྩོན་པར་མཛད། །མ་རིག་

སྒྲིབ་པ་བསལ་བྱས་ནས། །པདྨ་སྤྱན་བཟང་དྲི་མ་མེད། །ༀ་པདྨ་ཙཀྵུ་ཛྙ་ན་པྲ་བེ་ཤ་

ཡ་ཕཊཿ ཞེས་མིག་དར་ཕྱེ། 

བཅུ་གསུམ་པ་གསང་མཚན་"འདོགས1་པ་ནི། པདྨ་མི་བསྐྱོད་དགྱེས་པ་རྩལ། །བཅུ་བཞི་པ་

དཀྱིལ་འཁོར་བསྟན་པ་ནི། ལག་གཡས་རྡོ་རྗེ་བཏེག་ལ། ལེགས་པར་ལྟོས་ཤིག་བློ་གྲོས་ཆེ། །སྔོན་

གྱི་རྒྱལ་བ་ལ་སོགས་པ། །གསང་སྔགས་གསུམ་གྱི་དཀྱིལ་འཁོར་འདིར། །ལེགས་

པར་ཞུགས་ཏེ་སྒྲུབ་པ་ཡིན། །མེ་ཏོག་གང་ལ་ཕོག་པ་ཡི། །ལྷ་དེ་རིགས་ཀྱི་ཡི་དམ་

1  སེར་བྱེས། ༢༡ན༣ན།  འདོག    * འདོགས

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཡིན། །དེ་ཡང་ཕྱི་རོལ་ཏུ་ཡེ་ཤེས་ཀྱི་མེ་ཁ་དོག་སྣ་ལྔ་པའི་ནང་རྡོ་རྗེའི་"ར1་བ། དུར་

ཁྲོད་ཆེན་པོ་བརྒྱད་ཀྱིས་ཡོངས་སུ་བསྐོར་བའི་སྣ་ཚོགས་པདྨའི་དབུས་སུ་གཞལ་

ཡས་ཁང་གྲུ་བཞི་སྒོ་བཞི་པ་ཕ་གུ་དང་དྲ་ཕྱེད་སོགས་ཀྱིས་རབ་ཏུ་བརྒྱན་ཅིང་རྟ་

བབས་དང་རྩིག་པ་རིམ་པ་ལྔ་དང་ལྡན་པ། མགོ་རློན་གྱི་ཕྲེང་བས་ཟླུམ་པོར་བསྐོར་

བའི་ནང་འཁོར་ལོ་རྩིབས་བཞིའི་དབུས་སུ་ཐོད་པའི་ར་བས་བསྐོར་བའི་ཟླ་གམ་

གསུམ་ལྡན་དབུས་ཀྱི་གྲུ་གསུམ་དམར་ནག་དང་བཅས་པའི་རྟེན་གཞལ་ཡས་ཁང་གི་

ཤར་སྒོར་རྡོ་རྗེ་ལྕགས་ཀྱུ། ལྷོ་སྒོར་རྡོ་རྗེ་ཞགས་པ། ནུབ་སྒོར་རྡོ་རྗེ་ལྕགས་སྒྲོག །བྱང་

སྒོར་རྡོ་རྗེ་དྲིལ་བུ། ཤར་གྱི་རྩིབས་ལ་རྡོ་རྗེ་དབང་ཆེན།  ལྷོའི་རྩིབས་ལ་རིན་ཆེན་

དབང་ཆེན། ནུབ་ཀྱི་རྩིབས་ལ་པདྨ་དབང་ཆེན། བྱང་གི་རྩིབས་ལ་ལས་རབ་དབང་

ཆེན། དབུས་སུ་པདྨ་རྟ་མཆོག་རྒྱལ་པོ་ཡབ་ཡུམ་སྟེ། རྟེན་དང་བརྟེན་པ་འདི་རྣམས་

དུག་ལྔ་ལ་སོགས་པའི་ཉོན་མོངས་པ་རྣམ་པར་དག་ཅིང༌། འདོད་ཡོན་ལྔ་དང་ཕུང་

ཁམས་ཡོངས་སུ་སྦྱོང་བ། དྲན་པ་ཉེ་བར་བཞག་པ་དང༌། འཕགས་ལམ་ཡན་ལག་

བརྒྱད། ཚད་མེད་བཞི་དང༌། འཕྲིན་ལས་བཞི་དང༌། ཡེ་ཤེས་ལྔའི་རང་བཞིན་ཏེ་

མདོར་ན་འདི་དག་ཐམས་ཅད་ཡེ་ཤེས་ལྔའི་སྣང་ཆ་འབའ་ཞིག་ལས་ཤར་བ་ཡིན་

པས། བཟང་ངན་ལ་སོགས་པ་གང་ཡང་མེད་དོ། །དེ་ལྟར་རྟེན་དང་བརྟེན་པའི་དཀྱིལ་

འཁོར་མངོན་སུམ་དུ་མཐོང་བར་གྱུར། 

བཅོ་ལྔ་པ་ལྷ་སྒོམ་པར་གདམས་པ་ནི། བདག་ཉིད་ལྷ་དང་མཉམ་སྦྱོར་དུ། །ཡོན་ཏན་ཆུང་

ཡང་འགྲུབ་པར་འགྱུར། །ལྷ་སྤངས་དགེ་སྤྱད་དོན་མེད་ཡིན། །དད་མེད་རྣམས་ནི་ཕུང་

1  སེར་བྱེས། ༢༡བ༡ན།  རྭ    * ར

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བར་འགྱུར། །བཅུ་དྲུག་པ་སྔགས་ཀྱི་རྗེས་གནང་ནི། བླ་མ་དང་གཙོ་བོ་ཐ་མི་དད་པའི་ཐུགས་ཀ་

ནས་སྔགས་ཕྲེང་མར་མེ་གཅིག་ལས་གཉིས་ཆད་ཀྱི་ཚུལ་དུ་ཐོན་ཏེ། རང་ཉིད་དབང་

ཆེན་དུ་གསལ་བའི་སྙིང་གའི་ཧྲཱིཿ ཡིག་གི་མཐར་འཁོད་པར་གྱུར། ཧྲཱིཿ བཛྲ་ཀྲོ་དྷ་ཧ་

ཡ་གྲཱི་ཝ་ཧུ་ལུ་ཧུ་ཧཱུཾ་ཕཊ། ཞེས་ལན་གསུམ། 

བཅུ་བདུན་པ་གསང་བ་གདམས་པ་ནི། གསང་སྔགས་གསང་ཞེས་བྱ་བ་ནི། །ཆོས་ལ་

སྐྱོན་ཡོད་མ་ཡིན་ཏེ། །བློ་ཆུང་ཐེག་པ་དམན་ལ་གསང༌། །སྐལ་ལྡན་རྣམས་ཀྱི་སྨན་

ཡིན་ཏེ། །སྐལ་མེད་རྣམས་ལ་དུག་ཏུ་འགྱུར། །ཐབས་དང་ཤེས་རབ་གཉིས་མེད་

པས། །རྟག་ཏུ་གོས་པ་མེད་གྱིས་ལ། །འདོད་པའི་ཡོན་ཏན་ལྔ་ལ་སྤྱོད། །བྱ་འམ་མི་བྱ་

ཅུང་ཟད་མེད། །སེམས་ནི་ཐེག་པར་རབ་ངེས་ན། །ཉོན་མོངས་འདོད་པ་ཀུན་སྤྱོད་

ཀྱང༌། །པདྨ་ལ་ནི་འདམ་བཞིན་དུ། །ཚུལ་ཁྲིམས་སྡོམ་པ་ཕུན་སུམ་ཚོགས། །ཞེས་

སེམས་བསྐྱེད་ཟབ་མོ་དང་ལྡན་པའི་ངང་ནས་འདོད་ཡོན་ལྔ་ལ་ལོངས་སྤྱད་ཀྱང་ཉོན་

མོངས་པས་མི་གོས་པར་རྗེས་སུ་གནང་ཞིང༌། སྣོད་མ་ཡིན་པ་རྣམས་ལ་གསང་བར་

གདམས་པའོ། །ཞེས་བརྗོད། 

དབང་དངོས་བཞི་ལ་བུམ་དབང༌། གསང་དབང༌། ཤེས་རབ་ཡེ་ཤེས་ཀྱི་དབང༌། བརྗོད་མེད་བདེ་བ་ཆེན་པོའི་

དབང་དང་བཞི། དང་པོ་བུམ་དབང་ལ་བདུན། དང་པོ་ནི། མཎྜལ་ཕུལ་ཏེ་གསོལ་བ་འདེབས་པ་ལ། སྙིམ་པ་མེ་ཏོག་དང་

བཅས་པས་ཐལ་མོ་སྦྱར་ལ། ཨ་ལ་ལ་ཏེ་དམ་ཚིག་སྐོང༌། །ཨ་ལ་ལ་ཏེ་དངོས་གྲུབ་སྩོལ། །བྱང་

ཆུབ་རྡོ་རྗེས་སངས་རྒྱས་ལ། །མཆོད་ཆེན་ཇི་ལྟར་"བསྩལ1་བ་ལྟར། །བདག་ཀྱང་དྲང་

པའི་དོན་གྱི་ཕྱིར། །ནམ་མཁའི་རྡོ་རྗེ་དེང་བདག་སྩོལ། །ཞེས་ལན་གསུམ། 

1  སེར་བྱེས། ༢༣བ༣ན།  སྩལ    * བསྩལ

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

གཉིས་པ་ལྷ་བསྐྱེད་པ་ནི། རཾ་ཀྲོ་དྷས་བསངས། སྭ་བྷཱ་ཝས་སྦྱངས། སྐད་ཅིག་སྟོང་པའི་ངང་ལས་

རང་གནས་སུ། པཾ་ལས་སྣ་ཚོགས་པདྨ་མཛེས་པའི་གདན། །ཨ་ལས་ཟླ་བའི་དཀྱིལ་

འཁོར་ཉ་གང་བ། །མ་ལས་ཉི་མའི་དཀྱིལ་འཁོར་འོད་ཟེར་འབར། །བཾ་ལས་རུ་ཏྲ་ཕོ་མོ་

བསྣོལ་བ་ཡི། །གན་རྐྱལ་ཁ་སྦུབ་བརྩེགས་པའི་གདན་སྟེང་དུ། །རང་སེམས་ཧྲཱིཿ ཡིག་

དམར་པོ་མཾ་སྔོན་གྱུར། །དེ་ལས་འོད་འཕྲོས་འཕགས་ཚོགས་མཆོད་པས་

མཉེས། །སེམས་ཅན་རྣམས་ཀྱི་སྡིག་སྒྲིབ་མ་ལུས་སྦྱངས། །སླར་ཡང་འདུས་ཤིང་

བརྟན་པར་བྱས་པ་ལས། །རང་ཉིད་བཅོམ་ལྡན་རྟ་མཆོག་ཡབ་ཡུམ་དུ། །གསལ་བའི་སྐུ་

གསུང་ཐུགས་ཀྱི་གནས་རྣམས་སུ། །ༀ་དཀར་ཨཱཿ དམར་ཧཱུཾ་སྔོན་གྱིས་མཚན་གྱུར། 

གསུམ་པ་ཤིས་པར་བརྗོད་པ་ནི། ཕུན་སུམ་ཚོགས་པ་མངའ་བ་གསེར་གྱི་རི་བོ་

འདྲ། །འཇིག་བརྟེན་གསུམ་གྱི་མགོན་པོ་དྲི་མ་གསུམ་སྤངས་པ། །སངས་རྒྱས་པདྨ་

འདབ་མ་རྒྱས་འདྲའི་སྤྱན་མངའ་བ། །འདི་ནི་འཇིག་རྟེན་དགེ་བའི་བཀྲ་ཤིས་དང་

པོའ།ོ །དེ་ཡིས་ཉེ་བར་བསྟན་པའི་མཆོག་རབ་མི་གཡོ་བར། །འཇིག་རྟེན་གསུམ་དུ་

གྲགས་ཤིང་ལྷ་དང་མིས་མཆོད་པ། །ཆོས་མཆོག་དམ་པ་སྐྱེ་དགུ་རྣམས་ལ་ཞི་བྱེད་

པ། །འདི་ནི་འཇིག་རྟེན་དགེ་བའི་བཀྲ་ཤིས་གཉིས་པའོ། །དགེ་འདུན་དམ་པ་ཆོས་ལྡན་

ཐོས་པའི་ནོར་གྱིས་ཕྱུག །ལྷ་དང་མི་དང་ལྷ་མ་ཡིན་གྱི་མཆོད་པའི་གནས། །ཚོགས་

ཀྱི་མཆོག་རབ་ངོ་ཚ་ཤེས་དང་དཔལ་གྱི་གཞི། །འདི་ནི་འཇིག་རྟེན་དགེ་བའི་བཀྲ་

ཤིས་གསུམ་པའོ། །ཞེས་སོགས་ཀྱིས་ཤིས་པ་བརྗོད། 

བཞི་པ་ཁྲག་འཐུང་རིགས་ལྔའི་དབང་ནི། རཾ་ཀྲོ་དྷས་བསངས། སྭ་བྷཱ་ཝས་སྦྱངས། བདག་དང་

དབང་རྫས་བུམ་ཆུ་སྟོང་པ་ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་གདན་ལ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས་བཛྲ་ཧེ་རུ་ཀ་སྔོན་པོ་རྡོ་རྗེ་

དང་དྲིལ་བུ་འཛིན་པ་རང་འདྲའི་ཡུམ་གྲི་ཐོད་འཛིན་པ་དང་མཉམ་པར་སྦྱོར་བའི་

དཔྲལ་བར་ༀ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་

པས་རང་འདྲའི་ཡེ་ཤེས་པ་སྤྱན་དྲངས། ཛཿ ཧཱུཾ་བཾ་ཧོཿ དབང་རྫས་ཀྱི་ལྷ་འོད་དུ་ཞུ་ནས་

བུམ་ཆུའི་རྣམ་པར་གྱུར། བུམ་པ་སྤྱི་བོར་བཞག་ལ། སངས་རྒྱས་རྣམས་ནི་ཐམས་ཅད་

ཀྱི། །རྡོ་རྗེ་གསང་བ་གསུམ་ལས་བྱུང༌། །རྡོ་རྗེའི་རིགས་ཀྱི་དབང་བསྐུར་བས། །དབང་

བསྐུར་དམ་པ་ཆེན་པོ་སྦྱིན། །ཧཱུཾ་བཛྲ་ཧེ་རུ་ཀ་ཨ་བྷི་ཥིཉྩ་ཧཱུཾ། ཞེས་ཆུའི་དབང་བསྐུར་

བས་རང་གི་ཚེ་འཁོར་བ་ཐོག་མ་མེད་པ་ནས་ཞེ་སྡང་གིས་བསྐྱེད་པའི་སྡིག་སྒྲིབ་དང༌། 

གཟུང་འཛིན་གྱི་དྲི་མ་སྦྱངས། རྣམ་པར་ཤེས་པའི་ཕུང་པོ་དང་ཞེ་སྡང་གནས་འགྱུར། 

ལུས་ཟག་པ་མེད་པའི་ཆུ་རྒྱུན་གྱིས་ཁེངས་ཏེ་རང་ཉིད་དབང་ཆེན་དུ་གསལ་བའི་ཆུ་

ཞབས་གྱེན་དུ་འཁྱིལ་བ་ལས་ཆོས་དབྱིངས་ཡེ་ཤེས་ཀྱི་ངོ་བོ་བཛྲ་ཧེ་རུ་ཀ་སྔོན་པོ་

རྡོ་རྗེ་དང་དྲིལ་བུ་འཛིན་པས་དབུ་བརྒྱན་པར་གྱུར། 

རཾ་ཀྲོ་དྷས་བསངས། སྭ་བྷཱ་ཝས་སྦྱངས། བདག་དང་དབང་རྫས་བུམ་ཆུ་སྟོང་པ་ཉིད་

དུ་གྱུར། སྟོང་པའི་ངང་ལས་པདྨ་དང་ཉི་མའི་གདན་གྱི་སྟེང་དུ་ༀ་ལས་འཁོར་ལོ་ༀ་

གྱིས་མཚན་པ་ཡོངས་སུ་གྱུར་པ་ལས། བུད་དྷ་ཧེ་རུ་ཀ་དཀར་པོ་འཁོར་ལོ་དང་དྲིལ་

བུ་འཛིན་པས་རང་འདྲའི་ཡུམ་གྲི་ཐོད་འཛིན་པ་དང་མཉམ་པར་སྦྱོར་བའི་དཔྲལ་བར་

ༀ། མགྲིན་པར་ཨཱཿ  ཐུགས་ཀར་ཧཱུཾ། ཐུགས་ཀར་ཧཱུཾ་ལས་འོད་ཟེར་འཕྲོས་པས་རང་

འདྲའི་ཡེ་ཤེས་པ་སྤྱན་དྲངས། ཛཿ ཧཱུཾ་བཾ་ཧོཿ དབང་རྫས་ཀྱི་ལྷ་འོད་དུ་ཞུ་བ་བུམ་ཆུའི་

རྣམ་པར་གྱུར། བུམ་པ་དཔྲལ་བར་བཞག སངས་རྒྱས་རྣམས་ནི་ཐམས་ཅད་ཀྱི། །འཁོར་ལོ་



  241  

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

གསང་བ་གསུམ་ལས་བྱུང༌། །འཁོར་ལོའི་རིགས་ཀྱི་དབང་བསྐུར་བས། །དབང་

བསྐུར་དམ་པ་ཆེན་པོ་སྦྱིན། །ༀ་བུདྡྷ་ཧེ་རུ་ཀ་ཨ་བྷི་ཥིཉྩ་ཧཱུཾ། ཞེས་དབང་བསྐུར་བས་

རང་གི་ཚེ་འཁོར་བ་ཐོག་མ་མེད་པ་ནས་གཏི་མུག་གིས་བསྐྱེད་པའི་སྡིག་སྒྲིབ་དང་

གཟུང་འཛིན་གྱི་དྲི་མ་སྦྱངས། གཟུགས་ཀྱི་ཕུང་པོ་དང་གཏི་མུག་གནས་འགྱུར། 

ལུས་ཟག་པ་མེད་པའི་ཆུ་རྒྱུན་གྱིས་ཁེངས་ཏེ་ལུས་དབང་ཆེན་དུ་གསལ་བའི་ཆུ་

ཞབས་གྱེན་དུ་ལོག་པ་ལས་མེ་ལོང་ལྟ་བུའི་ཡེ་ཤེས་ཀྱི་ངོ་བོ་བུདྡྷ་ཧེ་རུ་ཀ་དཀར་པོ་

འཁོར་ལོ་དང་དྲིལ་བུ་འཛིན་པས་དབུ་བརྒྱན་པར་གྱུར། 

རཾ་ཀྲོ་དྷས་བསངས། སྭ་བྷཱ་ཝས་སྦྱངས།  བདག་དང་དབང་རྫས་བུམ་ཆུ་སྟོང་པ་ཉིད་

དུ་གྱུར། སྟོང་པའི་ངང་ལས་པདྨ་དང་ཉི་མའི་གདན་གྱི་སྟེང་དུ་སྭ་ལས་རིན་པོ་ཆེ་སྭས་

མཚན་པ་ཡོངས་སུ་གྱུར་པ་ལས་རཏྣ་ཧེ་རུ་ཀ་སེར་པོ་རིན་པོ་ཆེ་དང་དྲིལ་བུ་འཛིན་

པས་རང་འདྲའི་ཡུམ་གྲི་ཐོད་འཛིན་པ་དང་མཉམ་པར་སྦྱོར་བའི་དཔྲལ་བར་

ༀ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས། རང་

འདྲའི་ཡེ་ཤེས་པ་སྤྱན་དྲངས། ཛཿ ཧཱུཾ་བཾ་ཧོཿ དབང་རྫས་ཀྱི་ལྷ་འོད་དུ་ཞུ་བ་བུམ་ཆུའི་

རྣམ་པར་གྱུར། བུམ་པ་རྣ་ལྟག་གཡས་སུ་བཞག་ལ།  སངས་རྒྱས་རྣམས་ནི་ཐམས་ཅད་

ཀྱི། །རིན་ཆེན་གསང་བ་གསུམ་ལས་བྱུང༌། །རིན་ཆེན་རིགས་ཀྱི་དབང་བསྐུར་

བས། །དབང་བསྐུར་དམ་པ་ཆེན་པོ་སྦྱིན། །སྭ་རཏྣ་ཧེ་རུ་ཀ་ཨ་བྷི་ཥིཉྩ་ཧཱུཾ། ཞེས་དབང་

བསྐུར་བས་རང་གི་ཚེ་འཁོར་བ་ཐོག་མ་མེད་པ་ནས་ང་རྒྱལ་གྱིས་བསྐྱེད་པའི་སྡིག་

སྒྲིབ་དང་གཟུང་འཛིན་གྱི་དྲི་མ་སྦྱངས། ཚོར་བའི་ཕུང་པོ་དང་ང་རྒྱལ་གནས་འགྱུར། 

ལུས་ཟག་པ་མེད་པའི་ཆུ་རྒྱུན་གྱིས་ཁེངས་ཏེ་ལུས་དབང་ཆེན་དུ་གསལ་བའི་ཆུ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཞབས་གྱེན་དུ་འཁྱིལ་བ་ལས་མཉམ་པ་ཉིད་ཀྱི་ཡེ་ཤེས་ཀྱི་ངོ་བོ་རཏྣ་ཧེ་རུ་ཀ་སེར་པོ་

རིན་པོ་ཆེ་དང་དྲིལ་བུ་འཛིན་པས་དབུ་བརྒྱན་པར་གྱུར། 

ༀ་རཾ་ཀྲོ་དྷས་བསངས། སྭ་བྷཱ་ཝས་སྦྱངས། བདག་དང་དབང་རྫས་བུམ་ཆུ་སྟོང་པ་

ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་གདན་གྱི་སྟེང་དུ་ཨཾ་ལས་པདྨ་ཨཾ་

གིས་མཚན་པ་ཡོངས་སུ་གྱུར་བ་ལས་པདྨ་ཧེ་རུ་ཀ་དམར་པོ་པདྨ་དང་དྲིལ་བུ་འཛིན་

པས་རང་འདྲའི་ཡུམ་གྲི་ཐོད་འཛིན་པ་དང་མཉམ་པར་སྦྱོར་བའི་དཔྲལ་བར་ༀ། 

མགྲིན་བར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས་རང་འདྲའི་

ཡེ་ཤེས་པ་སྤྱན་དྲངས། ཛཿ ཧཱུཾ་བཾ་ཧོཿ དབང་རྫས་ཀྱི་ལྷ་འོད་དུ་ཞུ་བ་བུམ་ཆུའི་རྣམ་

པར་གྱུར།  བུམ་པ་ལྟག་པར་བཞག་ལ། སངས་རྒྱས་རྣམས་ནི་ཐམས་ཅད་ཀྱི། །པདྨ་གསང་

བ་གསུམ་ལས་བྱུང༌། །པདྨའི་རིགས་ཀྱི་དབང་བསྐུར་བས། །དབང་བསྐུར་དམ་པ་

ཆེན་པོ་སྦྱིན། །ཨཾ་པདྨ་ཧེ་རུ་ཀ་ཨ་བྷི་ཥིཉྩ་ཧཱུཾ། ཞེས་དབང་བསྐུར་བས་རང་གི་ཚེ་

འཁོར་བ་ཐོག་མ་མེད་པ་ནས་འདོད་ཆགས་ཀྱི་བསྐྱེད་པའི་སྡིག་སྒྲིབ་དང་གཟུང་

འཛིན་གྱི་དྲི་མ་སྦྱངས། འདུ་ཤེས་ཀྱི་ཕུང་པོ་དང་འདོད་ཆགས་གནས་འགྱུར། ལུས་

ཟག་པ་མེད་པའི་ཆུ་རྒྱུན་གྱིས་ཁེངས་ཏེ་ལུས་དབང་ཆེན་དུ་གསལ་བའི་ཆུ་ཞབས་

གྱེན་དུ་འཁྱིལ་བ་ལས་སོ་སོར་རྟོགས་པའི་ཡེ་ཤེས་ཀྱི་ངོ་བོ་པདྨ་ཧེ་རུ་ཀ་དམར་པོ་

པདྨ་དང་དྲིལ་བུ་འཛིན་པས་དབུ་བརྒྱན་པར་གྱུར། 

ༀ་རཾ་ཀྲོ་དྷས་བསངས། སྭ་བྷཱ་ཝས་སྦྱངས། བདག་དང་དབང་རྫས་བུམ་ཆུ་སྟོང་པ་

ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་གདན་གྱི་སྟེང་དུ་ཧཱ་ལས་རལ་གྲི་

ཧཱས་མཚན་པ་ཡོངས་སུ་གྱུར་པ་ལས་ཀརྨ་ཧེ་རུ་ཀ་ལྗང་གུ་རལ་གྲི་དང་དྲིལ་བུ་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

འཛིན་པས་རང་འདྲའི་ཡུམ་གྲི་ཐོད་འཛིན་པ་དང་མཉམ་པར་སྦྱོར་བའི་དཔྲལ་བར་ༀ། 

མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས་རང་འདྲའི་

ཡེ་ཤེས་པ་སྤྱན་དྲངས། ཛཿ ཧཱུཾ་བཾ་ཧོཿ དབང་རྫས་ཀྱི་ལྷ་འོད་དུ་ཞུ་བ་བུམ་ཆུའི་རྣམ་

པར་གྱུར། བུམ་པ་རྣ་ལྟག་གཡོན་དུ་བཞག་ལ། སངས་རྒྱས་རྣམས་ནི་ཐམས་ཅད་ཀྱི། །ལས་ཀྱི་

གསང་བ་གསུམ་ལས་བྱུང༌། །ལས་ཀྱི་རིགས་ཀྱི་དབང་བསྐུར་བས། །དབང་བསྐུར་

དམ་པ་ཆེན་པོ་སྦྱིན། །ཧཾ་ཀརྨ་ཧེ་རུ་ཀ་ཨ་བྷི་ཥིཉྩ་ཧཱུཾ། ཞེས་དབང་བསྐུར་བས་རང་གི་

ཚེ་འཁོར་བ་ཐོག་མ་མེད་པ་ནས་ཕྲག་དོག་གིས་བསྐྱེད་པའི་སྡིག་སྒྲིབ་དང་གཟུང་

འཛིན་གྱི་དྲི་མ་སྦྱངས། འདུ་བྱེད་ཀྱི་ཕུང་པོ་དང་ཕྲག་དོག་གནས་འགྱུར། ལུས་ཟག་

མེད་ཀྱི་བདུད་རྩིའི་ཆུ་རྒྱུན་གྱིས་ཁེངས་ཏེ་ལུས་དབང་ཆེན་དུ་གསལ་བའི་ཆུ་ཞབས་

གྱེན་དུ་འཁྱིལ་བ་ལས།  བྱ་བ་གྲུབ་པའི་ཡེ་ཤེས་ཀྱི་ངོ་བོ་ཀརྨ་ཧེ་རུ་ཀ་ལྗང་གུ་རལ་

གྲི་དང་དྲིལ་བུ་འཛིན་པས་དབུ་བརྒྱན་པར་གྱུར། 

ལྔ་པ་ཅོད་པཎ་གྱི་དབང་ནི། ཅོད་པཎ་ལག་ཏུ་ཐོག་ལ། སངས་རྒྱས་ཀུན་གྱི་ཅོད་པཎ་

དབང༌། །དེ་རིང་ཁྱོད་ལ་བསྐུར་བར་བྱ། །སངས་རྒྱས་ཀུན་ཏུ་རབ་སྒྲུབ་ཕྱིར། །ཅོད་

པཎ་དབང་དུ་ཁྱོད་ཀྱིས་བཟུང༌། །ༀ་བཛྲ་རཏྣ་མུ་ཀུ་ཏྲ་ཨ་བྷི་ཥིཉྩ་ཏྲཾ། ཞེས་རིགས་ལྔ་དར་

དཔྱངས་དང་བཅས་པ་གསོལ། 

དྲུག་པ་ལྷ་དབང་ཡིག་རྙིང་ནས་གསུངས་པའི་རྗེས་གནང་ཉི་ཤུའི་སྟེང་ཞལ་ལུང་ནས་གསུངས་པ་རྣམས་

ཀྱིས་ཁ་"བསྐངས་ཏེ1་སྐུ་གསུང་ཐུགས་ཡོན་ཏན་འཕྲིན་ལས་དང་བཅས་པའི་མཐའ་བརྟེན་རྗེས་གནང་ཉི་ཤུ་རྩ་བཞི་ནི། 

ཕྱོགས་བཅུ་དུས་གསུམ་རྒྱལ་བ་ཐམས་ཅད་ཀྱི། །སྐུ་གསུང་ཐུགས་ཀྱི་རང་བཞིན་རྡོ་

1  སེར་བྱེས། ༢༩ན༥ན།  བསྐང་སྟེ    * བསྐངས་ཏེ

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

རྗེ་འཛིན། །མཆོག་དང་ཐུན་མོང་དངོས་གྲུབ་སྩོལ་མཛད་པའི། །སྐུ་གསུམ་བདག་ཉིད་

གུ་རུའི་དབང་བསྐུར་རོ། །ༀ་གུ་རུ་པདྨ་སིངྡྷི་ཨ་བྷི་ཥིཉྩ་མཾ། སྐལ་ལྡན་ཁྱོད་ལ་བླ་

མའི་དབང་བསྐུར་བས། སྐུ་གསུང་ཐུགས་ཡོན་ཏན་འཕྲིན་ལས་ཐམས་ཅད་མངོན་དུ་

འགྱུར་བའི་དབང་ཐོབ་པར་གྱུར་ཅིག །ཧྲཱི་དམར་ནག་གྲུ་གསུམ་དབང་གི་དཀྱིལ་

འཁོར་ནས། །བཅོམ་ལྡན་དཔལ་ཆེན་པདྨ་ཧེ་རུ་ཀ །ཡུམ་ཆེན་པདྨ་གར་གྱི་དབང་

ཕྱུག་མ། །ཡབ་ཡུམ་གཉིས་མེད་རོལ་བའི་དབང་བསྐུར་རོ། །ༀ་བཛྲ་ཀྲོ་དྷ་ཧ་ཡ་གྲཱི་

ཝ་ཧུ་ལུ་ཧུ་ལུ་ཧཱུཾ་ཕཊཿ ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊཿ  ཨ་བྷི་ཥིཉྩ་མཾ། བླ་མ་ཡི་དམ་

དབང་ཆེན་ཡབ་ཡུམ་གྱི་དབང་བསྐུར་བས་ཐབས་ཤེས་གཉིས་སུ་མེད་པའི་དབང་

ཐོབ་པར་གྱུར་ཅིག ། 

ཧཱུཾ། ཤར་ཕྱོགས་འཁོར་ལོ་འབར་བའི་རྩིབས་སྟེང་ནས། །རྡོ་རྗེ་དབང་ཆེན་

དཀར་པོ་ཁྲོ་བོའི་སྐུ། །ཞལ་གཅིག་ཕྱག་གཉིས་དུར་ཁྲོད་ཆས་བརྒྱད་རྫོགས། །གཏི་

མུག་འདུལ་ཕྱིར་མེ་ལོང་དབང་བསྐུར་རོ། །ༀ་བཛྲ་ཤྭ་"རི1་ཀྲོ་དྷ་ཨ་བྷི་ཥིཉྩ་མཾ། བླ་

མ་རྡོ་རྗེ་དབང་ཆེན་གྱི་དབང་བསྐུར་བས་གཏི་མུག་རྣམ་པར་དག་པ་མེ་ལོང་ལྟ་བུའི་

ཡེ་ཤེས་མངོན་དུ་གྱུར་ནས་མངོན་པར་རྫོགས་པར་སངས་རྒྱས་པར་གྱུར་ཅིག ། ཧཱུཾ། 

ལྷོ་ཕྱོགས་འཁོར་ལོ་འབར་བའི་རྩིབས་སྟེང་ནས། །རིན་ཆེན་དབང་ཆེན་སེར་པོ་ཁྲོ་

བོའི་སྐུ། །ཞལ་གཅིག་ཕྱག་གཉིས་དུར་ཁྲོད་ཆས་བརྒྱད་རྫོགས། །ང་རྒྱལ་འདུལ་ཕྱིར་

མཉམ་ཉིད་དབང་བསྐུར་རོ། །ༀ་རཏྣ་ཤྭ་"རི2་ཀྲོ་དྷ་ཨ་བྷི་ཥིཉྩ་མཾ། བླ་མ་རིན་ཆེན་

དབང་ཆེན་གྱི་དབང་བསྐུར་བས་ང་རྒྱལ་རྣམ་པར་དག་པ་མཉམ་ཉིད་ཡེ་ཤེས་མངོན་

1  སེར་བྱེས། ༣༠ན༤ན།  ར    * རི

2  སེར་བྱེས། ༣༠བ༡ན།  ར    * རི

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

དུ་གྱུར་ནས་མངོན་པར་རྫོགས་པར་སངས་རྒྱས་པར་གྱུར་ཅིག ། ཧཱུཾ། ནུབ་ཕྱོགས་

འཁོར་ལོ་འབར་བའི་རྩིབས་སྟེང་ནས། །པདྨ་དབང་ཆེན་དམར་པོ་ཁྲོ་བོའི་སྐུ། །ཞལ་

གཅིག་ཕྱག་གཉིས་དུར་ཁྲོད་ཆས་བརྒྱད་རྫོགས། །འདོད་ཆགས་འདུལ་ཕྱིར་སོར་

རྟོགས་དབང་བསྐུར་རོ། །ༀ་པདྨ་ཤྭ་རི་ཀྲོ་དྷ་ཨ་བྷི་ཥིཉྩ་མཾ། བླ་མ་པདྨ་དབང་ཆེན་གྱི་

དབང་བསྐུར་བས་འདོད་ཆགས་རྣམ་པར་དག་པ་སོ་སོར་རྟོགས་པའི་ཡེ་ཤེས་མངོན་

དུ་གྱུར་ནས་མངོན་པར་རྫོགས་པར་སངས་རྒྱས་པར་གྱུར་ཅིག ། ཧཱུཾ། བྱང་ཕྱོགས་

འཁོར་ལོ་འབར་བའི་རྩིབས་སྟེང་ནས། །འཕྲིན་ལས་དབང་ཆེན་དམར་པོ་ཁྲོ་བོའི་

སྐུ། །ཞལ་གཅིག་ཕྱག་གཉིས་དུར་ཁྲོད་ཆས་བརྒྱད་རྫོགས། །ཕྲག་དོག་འདུལ་ཕྱིར་

བྱ་གྲུབ་དབང་བསྐུར་རོ། །ༀ་ཀརྨ་ཤྭ་རི་ཀྲོ་དྷ་ཨ་བྷི་ཥིཉྩ་མཾ། བླ་མ་ཀརྨ་དབང་ཆེན་

གྱི་དབང་བསྐུར་བས་ཕྲག་དོག་རྣམ་པར་དག་པ་བྱ་བ་གྲུབ་པའི་ཡེ་ཤེས་མངོན་དུ་

གྱུར་ནས་མངོན་པར་རྫོགས་པར་སངས་རྒྱས་པར་གྱུར་ཅིག ། ཛཿ ཤར་ཕྱོགས་དུང་

གི་སྒོ་འཁྱུད་ནས། །སྒོ་མ་དཀར་མོ་ལྕགས་ཀྱུ་འཛིན། །རྐྱེན་ངན་བར་ཆད་ཞི་བའི་

ཕྱིར། །བྱམས་པ་ཆེན་པོའི་དབང་བསྐུར་རོ། །ༀ་བཛྲ་ཨཾ་ཀུ་ཤ་ཛཿ ཨ་བྷི་ཥིཉྩ་མཾ། ཡེ་

ཤེས་ཀྱི་སྒོ་མ་ལྕགས་ཀྱུ་མའི་དབང་བསྐུར་བས་བྱམས་པ་ཚད་མེད་པ་མངོན་དུ་གྱུར་

ནས་རྐྱེན་ངན་བར་ཆད་ཞི་བའི་དབང་དང་ལྡན་པར་གྱུར་ཅིག ། ཧཱུཾ། ལྷོ་ཕྱོགས་གསེར་

གྱི་སྒོ་འཁྱུད་ནས། །སྒོ་མ་སེར་མོ་ཞགས་པ་འཛིན། །ཚེ་དང་བསོད་ནམས་རྒྱས་པའི་

ཕྱིར། །སྙིང་རྗེ་ཆེན་པོའི་དབང་བསྐུར་རོ། །ༀ་བཛྲ་པཱ་ཤ་ཧཱུཾཿ ཨ་བྷི་ཥིཉྩ་མཾ། ཡེ་ཤེས་

ཀྱི་སྒོ་མ་ཞགས་པ་མའི་དབང་བསྐུར་བས་སྙིང་རྗེ་ཚད་མེད་པ་མངོན་དུ་གྱུར་ནས་ཚེ་

དང་བསོད་ནམས་ཐམས་ཅད་རྒྱས་པའི་དབང་ཐོབ་པར་གྱུར་ཅིག ། བཾ། ནུབ་ཕྱོགས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

ཟངས་ཀྱི་སྒོ་འཁྱུད་ནས། །སྒོ་མ་དམར་མོ་ལྕགས་སྒྲོག་འཛིན། །ཐམས་ཅད་དབང་དུ་

སྡུད་པའི་ཕྱིར། །དགའ་བ་ཆེན་པོའི་དབང་བསྐུར་རོ། །ༀ་བཛྲ་སྥོཊ་"བཾ1། ཨ་བྷི་ཥིཉྩ་

མཾ། ཡེ་ཤེས་ཀྱི་སྒོ་མ་ལྕགས་སྒྲོག་མའི་དབང་བསྐུར་བས་དགའ་བ་ཚད་མེད་པ་

མངོན་དུ་གྱུར་ནས་སྣང་སྲིད་ཐམས་ཅད་དབང་དུ་འདུས་པའི་དབང་ཐོབ་པར་གྱུར་

ཅིག ། ཧོཿ བྱང་ཕྱོགས་གཡུ་ཡི་སྒོ་འཁྱུད་ནས། །སྒོ་མ་ལྗང་མོ་དྲིལ་བུ་འཛིན། །དགྲ་

བགེགས་དབྱིངས་སུ་བསྒྲལ་བའི་ཕྱིར། །བཏང་སྙོམས་ཆེན་པོའི་དབང་བསྐུར་

རོ། །ༀ་བཛྲ་གྷནྜེ་ཧོཿ ཨ་བྷི་ཥིཉྩ་མཾ། ཡེ་ཤེས་ཀྱི་སྒོ་མ་དྲིལ་བུ་མའི་དབང་བསྐུར་

བས་བཏང་སྙོམས་ཚད་མེད་པ་མངོན་དུ་གྱུར་ནས་དགྲ་བགེགས་དབྱིངས་སུ་སྒྲོལ་

བའི་དབང་ཐོབ་པར་གྱུར་ཅིག །ཧེ་རུ་ཀ་ཡི་གནས་བཅུ་དང༌། །དུར་ཁྲོད་ཆེན་པོའི་

གནས་བརྒྱད་ནས། །ཕོ་ཉ་ཀུན་དང་མཉམ་པའི་ཕྱིར། །ཐལ་ཆེན་ཚོམ་བུས་བརྒྱན་པ་

ཡང༌། །འདི་ཡང་རྟགས་ཀྱི་ཕྱག་རྒྱའོ། །འདི་ཡང་སྔོན་གྱི་ཐ་ཚིག་གོ །འདི་ཡང་དུར་

ཁྲོད་ཆེན་པོའི་དབང༌། །ཨ་ལ་ལ་ཏེ་བཞེས་སུ་གསོལ། །ཞེས་དཔྲལ་བར་ཐལ་ཆེན་གྱི་ཚོམ་བུ་

བྱུགས་པའི་སྟངས་ཀ་བྱ། ཧེ་རུ་ཀ་ཡི་གནས་བཅུ་དང༌། །དུར་ཁྲོད་ཆེན་པོའི་གནས་བརྒྱད་

ནས། །མ་མོ་ཀུན་དང་མཉམ་པའི་ཕྱིར། །རཀྟའི་ཐིག་ལེས་བརྒྱན་པ་ཡང༌། །འདི་ཡང་

རྟགས་ཀྱི་ཕྱག་རྒྱའོ། །འདི་ཡང་སྔོན་གྱི་ཐ་ཚིག་གོ །འདི་ཡང་དུར་ཁྲོད་ཆེན་པོའི་

དབང༌། །ཨ་ལ་ལ་ཏེ་བཞེས་སུ་གསོལ། །ཞེས་སྣ་རྩེ་མཁུར་ཚོས་གཡས་གཡོན་རཀྟའི་ཐིག་ལེས་སྟངས་

ཀ་བྱ། ཧེ་རུ་ཀ་ཡི་གནས་བཅུ་དང༌། །དུར་ཁྲོད་ཆེན་པོའི་གནས་བརྒྱད་ནས། །གིང་

ཆེན་ཀུན་དང་མཉམ་པའི་ཕྱིར། །ཞག་གི་སོར་རིས་བརྒྱན་པ་ཡང༌། །འདི་ཡང་རྟགས་

1  སེར་བྱེས། ༣༢ན༡ན།  པཾ    * བཾ



  247  

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཀྱི་ཕྱག་རྒྱའོ། །འདི་ཡང་སྔོན་གྱི་ཐ་ཚིག་གོ །འདི་ཡང་དུར་ཁྲོད་ཆེན་པོའི་དབང༌། །ཨ་

ལ་ལ་ཏེ་བཞེས་སུ་གསོལ། །སྙིང་གར་ཞག་གི་སོར་རིས་ཀྱི་སྟངས་ཀ་བྱ།  དུང་ཆེན་ཁོང་སེར་

དབང་པོ་ལྔ་དང་ལྡན། །སྐུ་གསུམ་ཚུལ་འཕྱང་སྐམ་རློན་ར་རིའི་ཚུལ། །འཁོར་བ་

གནས་སུ་སྡུད་པ་ཕྲེང་བས་བརྒྱན། །ཁམས་གསུམ་ཐོག་མེད་ཕྲེང་བའི་དབང་བསྐུར་

བས། །སྐུ་གསུང་ཐུགས་ཀྱི་དབང་མཆོག་ཐོབ་པར་ཤོག །ༀ་བྷན་དྷ་ཀ་པཱཿ ལ་དྡྷ་ཤ་

ཨ་བྷི་ཥིཉྩ་ཧཱུཾ། ཐོད་སྦྲུལ་མཉེན་ལྕུག་འཇིགས་བྱེད་རྒྱན་དུ་ཆེ། །སྦྲུལ་ནག་སྟོང་གིས་

བརྒྱན་པའི་རྔམ་བརྗིད་ཆེ། །སྐུ་ལ་མཆོད་ཕྱིར་སྐུ་ཡི་རྒྱན་དུ་འཁྱིལ། །དུག་ལྔ་མ་

སྤངས་དབང་གི་ཐབས་སུ་བསྟན། །མཉེན་ལྕུག་འཁྲིལ་ལྡེམ་ཞེ་སྡང་དྲག་པོས་

འཇོམས། །རྫུ་འཕྲུལ་ཤུགས་"ཀྱིས1་ཀླུ་བརྒྱད་དབང་དུ་སྡུད། །ཞེ་སྡང་འདུལ་བའི་

དབང་ཕྱུག་ཡིན་པའི་ཕྱིར། །སྦྲུལ་ནག་ཆུན་པོས་ཁྱོད་ལ་དབང་བསྐུར་བས། །ཞེ་སྡང་

དྲག་པོ་འབར་བ་གནས་དག་ནས། །ཐབས་མཁས་རྒྱལ་པོ་མཉེས་པའི་དབང་ཐོབ་

ཤོག །ༀ་ན་ག་རཱ་ཛཱ་ཨ་ལཾ་ཨ་བྷི་ཥིཉྩ་ཧཱུཾ། ཞིང་ལྤགས་སྐུ་ལ་གསོལ་བ་དུར་ཁྲོད་

བརྒྱན། །གཡང་གཞིའི་ཚ་བོ་སུག་རྡོས་སྐུ་ལ་བཅིངས། །འཁོར་བ་མ་སྤངས་གནས་

སུ་དག་པ་ནི། །དུར་ཁྲོད་ཚོགས་ཀྱི་བདག་པོ་ཡིན་པའི་ཕྱིར། །ཞིང་ཆེན་གཡང་

གཞིས་ཁྱོད་ལ་དབང་བསྐུར་བས། །ཞིང་རློན་ཐབས་ལ་མཁས་པ་འདི་ཉིད་

ཀྱིས། །འཁོར་བའི་གནས་ལས་ཐར་བའི་དབང་ཐོབ་ཤོག །ༀ་ན་ར་ཐ་ཝསྟྲ་ཨ་བྷི་ཥིཉྩ་

ཧཱུཾ། གླང་ཆེན་ཀོ་རློན་བརྗིད་དུ་ཆེ་བ་ཡི། །གཏི་མུག་མ་སྤངས་གནས་སུ་དག་པའི་

ཕྱིར། །ན་བཟའ་རྒྱན་གྱི་སྐུ་ལ་མངའ་གསོལ་ཞིང༌། །ཐབས་ཀྱི་ཀོ་རློན་རྒྱན་གྱི་དམ་པ་

1  སེར་བྱེས། ༣༣བ༡ན།  ཀྱི    * ཀྱིས

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འདི། །གང་ལ་དམིགས་པའི་དབང་མཆོག་འདི་བསྐུར་བས། །སྟོབས་ཀྱི་རྒྱལ་པོའི་

དབང་མཆོག་ཐོབ་པར་ཤོག །ༀ་ཧསྟི་པ་ཝསྟྲ་ཨ་བྷི་ཥིཉྩ་ཧཱུཾ། ཞེ་སྡང་དྲག་པོ་སྟག་གི་

ཤམ་ཐབས་འདི། །སྟག་ལྤགས་ཤམ་ཐབས་དཔའ་བར་ལྡན་པ་ཡི། །སུག་པོ་འདོམ་

བསྣོལ་ཕྱི་ནང་གསང་བ་བཅིངས། །ཕྲག་དོག་འཇོམས་མཛད་སྟག་ལྤགས་དབང་

བསྐུར་བས། །ཞེ་སྡང་གནས་འཇོམས་ཕྲག་དོག་ལས་རྒྱལ་པའི། །དབང་མཆོག་དམ་

པ་གནས་འདིར་ཐོབ་པར་ཤོག །ༀ་བྱཱ་གྷྲ་ཝསྟྲ་ཨ་བྷི་ཥིཉྩ་ཧཱུཾ། 

བླ་མ་དང་གཙོ་བོ་ཐ་མི་དད་པའི་ཐུགས་ཀའི་སྔགས་ཕྲེང་ལས་སྔགས་ཕྲེང་

གཉིས་པ་མར་མེ་གཅིག་ལས་གཉིས་ཆད་ཀྱི་ཚུལ་དུ་སྐུའི་དབྱིབས་བརྒྱུད། ཞལ་ནས་

ཐོན་ཏེ་རང་ཉིད་དབང་ཆེན་གསལ་བའི་ཞལ་དུ་ཞུགས། ཐུགས་ཀར་པདྨ་འདབ་

བརྒྱད་ཀྱི་གདན་ལ་འཁོད་པར་གྱུར། ཧྲཱིཿ བཛྲ་ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། 

ༀ་མཧཱ་ཀྲོ་དྷི་ཤྭ་རི་ཧཱུཾ་ཕཊ། ༀ་བཛྲ་ཤྭ་ར་ཀྲོ་དྷ་ཧཱུཾ་ཕཊ། ༀ་རཏྟ་ཤྭ་ར་ཀྲོ་དྷ་ཧཱུཾ་ཕཊ། 

ༀ་པདྨ་ཤྭ་ར་ཀྲོ་དྷ་ཧཱུཾ་ཕཊ། ༀ་ཀརྨཱ་ཤྭ་ར་ཀྲོ་དྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་

བཛྲ་པཱ་ཤ་ཧཱུཾ། ༀ་བཛྲ་སྥོ་ཊ་བཾ། ༀ་བཛྲ་གཎྜེ་ཧོཿ ཞེས་སོགས་གཙོ་འཁོར་རྣམས་ཀྱི་སྔགས་ལན་

གསུམ་བརྗོད། མེ་ཏོག་འཐོར་ལ། ཁྲོ་རྒྱལ་རྔམས་ཆེན་རྟ་མཆོག་དཔལ། །དཔལ་གྱི་སྐུ་གསུང་

ཐུགས་མཆོག་ལས། །མཆོག་གི་དངོས་གྲུབ་ཡེ་ཤེས་དབྱིག །དུས་འདིར་རྣལ་འབྱོར་

བདག་ལ་སྩོལ། །མེ་ཏོག་མགོ་བོར་བཞག་ལ། བཅོམ་ལྡན་འདི་ལ་སྩལ་ལགས་ཀྱིས། །འདི་ལ་

འགོ་བར་མཛད་དུ་གསོལ། །ཞེས་བརྗོད། གཟུངས་དང་ཏིང་འཛིན་མེ་ཏོག་ཕྲེང༌། །སངས་

རྒྱས་ཀུན་གྱི་རབ་བསྔགས་པའི། །རྒྱུ་ཡི་རྐྱེན་དུ་གྱུར་པའི་ཕྱིར། །དེ་ཕྱིར་ཕྲེང་བའི་

དབང་བསྐུར་རོ། །ༀ་རཏྣ་མ་ལ་ཨ་བྷི་ཥིཉྩ་ཧཱུཾ། བླ་མ་དང་ཕྲེང་བའི་དབང་བསྐུར་བས་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

སངས་རྒྱས་ཐམས་ཅད་ཀྱིས་སྔགས་པའི་གཟུངས་དང༌། ཏིང་ངེ་འཛིན་ཕུན་སུམ་

ཚོགས་པའི་དབང་དང་ལྡན་པར་གྱུར་ཅིག །ཕ་རོལ་ཕྱིན་པ་དྲུག་གི་རྟགས། །ཡེ་ཤེས་

དྲུག་གི་རང་བཞིན་ཏེ། །རྒྱུད་དྲུག་གནས་སུ་དག་བྱའི་ཕྱིར། །ཕྱག་མཚན་དྲུག་གི་

དབང་བསྐུར་རོ། །བླ་མ་དང་ཕྱག་མཚན་དྲུག་གི་དབང་བསྐུར་བས་རྒྱུད་དྲུག་གནས་

སུ་དག་ནས་ཕ་རོལ་ཏུ་ཕྱིན་པ་དྲུག་མངོན་དུ་གྱུར་པའི་དབང་ཐོབ་པར་གྱུར་ཅིག །དེ་

བཞིན་གཤེགས་པ་ཀུན་གྱི་ཐུགས། །རྡོ་རྗེ་འཁོར་ལོ་རིན་པོ་ཆེ། །པདྨ་དང་ནི་རྒྱ་གྲམ་

དང༌། །ཕྱག་རྒྱ་ལྔ་ཡི་དབང་བསྐུར་རོ། །ༀ་བཛྲ་ཙཀྲ་རཏྣ་པདྨ་ཁངྒ་ཨ་བྷི་ཥིཉྩ་མཾ། བླ་

མ་དང་ཕྱག་རྒྱ་ལྔའི་དབང་བསྐུར་བས་སྐུ་ལྔ་མངོན་དུ་གྱུར་པའི་དབང་ཐོབ་པར་གྱུར་

ཅིག །ཁམས་གསུམ་ཟིལ་གནོན་རྡོ་རྗེའི་གཤོག་པ་འདི། །སྲིད་གསུམ་བདེ་གཤེགས་

རླུང་གི་རང་བཞིན་ཏེ། །གཡས་པ་ཐབས་ལ་གཡོན་པ་ཤེས་རབ་སྟེ། །རྡོ་རྗེ་གཤོག་

པའི་དབང་མཆོག་ཐོབ་པར་ཤོག །བླ་མ་དང་རྡོ་རྗེ་གཤོག་པའི་དབང་བསྐུར་བས་

དབྱིངས་དང་ཡེ་ཤེས་གཉིས་སུ་མེད་པའི་དབང་ཐོབ་པར་གྱུར་ཅིག །ཁམས་ནག་

རལ་པ་ཆོས་དབྱིངས་ཆུན་བཅིངས་ཀྱིས། །འཁོར་བ་རྟག་ཆད་གཉིས་ཀྱི་མཐའ་

བསལ་ནས། །མི་གཡོ་དབུ་མ་ཆེན་པོའི་དོན་རྟོགས་ཤོག །བླ་མ་དང་རལ་པའི་དབང་

བསྐུར་བས་འཁོར་བ་རྟག་ཆད་གཉིས་ཀྱི་མཐའ་བསལ་ཏེ་མི་གཡོ་དབུ་མ་ཆེན་པོའི་

དོན་རྟོགས་པར་གྱུར་ཅིག ། ཧཱུཾ། དབང་གི་རྟ་མགོ་ལྗང་གུ་རྟ་སྐད་འཚེར། །སྐུ་གསུང་

ཐུགས་ལ་མྱུར་དུ་རྫོགས་པའི་སྐུ། །དྲེགས་པ་དབང་སྡུད་ཁྲོ་ཚོགས་ཟིལ་གྱིས་

གནོན། །རྟ་སྐད་རྔམས་པའི་དབང་མཆོག་ཐོབ་པར་ཤོག །གོ་ར་ཧྲཱི་ཨཱ། ཡེ་ཤེས་རྟ་

མགོའི་དབང་བསྐུར་བས་དྲེགས་པ་ཐམས་ཅད་དབང་དུ་འདུ་ཞིང༌། ཁྲོ་ཚོགས་ཟིལ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

གྱིས་གནོན་པའི་དབང་ཐོབ་པར་གྱུར་ཅིག །དམར་ནག་གྲུ་གསུམ་དབང་གི་དཀྱིལ་

འཁོར་ནས། །འབར་བ་འཕྲོ་འདུ་དབྱིངས་ཀྱི་རང་བཞིན་དང༌། །འཕྲིན་ལས་མི་ཟད་

གཉིས་སུ་མེད་པའི་དོན། །ཡེ་ཤེས་མེ་དཔུང་འབར་བའི་དབང་བསྐུར་རོ། །བླ་མ་དང་

ཡི་དམ་སྐལ་ལྡན་ཡེ་ཤེས་ཀྱི་མེ་དཔུང་གི་དབང་བསྐུར་བས་འཁོར་བའི་བག་ཆགས་

སྲེག་པའི་དབང་ཐོབ་པར་གྱུར་ཅིག །སྐུ་སྟོད་དབུ་གསུམ་ཕྱག་དྲུག་ཁྲོ་བོའི་སྐུ། །རྐེད་

པ་རྒྱ་མདུད་གདུག་པ་ཆུ་སྲིན་ཁ། །སྐུ་སྨད་དྲག་པོ་ཟུར་གསུམ་ཕུར་པའི་

དཔལ། །དྲེགས་པ་སྒྲོལ་ཕྱིར་ཕུར་བའི་དབང་བསྐུར་རོ། །ༀ་བཛྲ་ཀི་ལི་ཀཱི་ལ་ཡ་ཨ་

བྷི་ཥིཉྩ་ཧཱུཾ། འཕྲིན་ལས་དྲག་པོ་རྡོ་རྗེ་ཕུར་པའི་དབང་བསྐུར་བས་དགྲ་བགེགས་

དབྱིངས་སུ་སྒྲོལ་བ་ལ་ཐོགས་པ་མེད་པའི་དབང་ཐོབ་པར་གྱུར་ཅིག ཞེས་རྗེས་གནང་སོ་

སོར་ཙཀླི་འགྲེམས་པའམ། ཕྱག་རྒྱ་བཅའ་བ་གང་རིགས་བྱ།  གསང་སྔགས་གསང་ཞེས་བྱ་བ་

ནི། །ཐབས་དང་ཤེས་རབ་གཉིས་མེད་པས། །རྟག་ཏུ་གོས་པ་མེད་གྱིས་ལ། །འདོད་

པའི་ཡོན་ཏན་ལྔ་ལ་སྤྱོད། །སེམས་ནི་ཐེག་པར་རབ་ངེས་ན། །ཉོན་མོངས་འདོད་པ་

ཀུན་སྤྱད་ཀྱང༌། །པདྨ་ལ་ནི་འདམ་བཞིན་དུ། །ཚུལ་ཁྲིམས་སྡོམ་པ་ཕུན་སུམ་

ཚོགས། །ཞེས་རིག་མ་དང་འདོད་ཡོན་ལྔ་ལ་ལོངས་སྤྱད་ཀྱང་ཉོན་མོངས་པས་མ་

གོས་པ་བྱ་དགོས་སོ། །

བདུན་པ་མཐུ་རྩལ་བསྐྱེད་པ་གཏོར་མའི་དབང་ནི། སྙིམ་པ་མེ་ཏོག་དང་བཅས། ཁྲོ་རྒྱལ་རྔམས་ཆེན་

རྟ་མཆོག་དཔལ། །དཔལ་གྱི་སྐུ་གསུང་ཐུགས་མཆོག་ལས། །མཆོག་གི་དངོས་གྲུབ་

ཡེ་ཤེས་དབྱིག །དུས་འདིར་རྣལ་འབྱོར་བདག་ལ་སྩོལ། །ཞེས་ལན་གསུམ། བྷྲུཾ་བི་ཤ་བི་

ཤུད་དྷེ་ཛྙཱ་ན་ཙཀྲ་མཎྜལ་བྷྲུཾ། ༀ བཛྲ་ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

ཀྲོ་དྷི་ཤྭ་རི་ཧཱུཾ་ཕཊ། ༀ་བཛྲ་ཤྭ་ར་ཀྲོ་དྷ་ཧཱུཾ་ཕཊ། ༀ་རཏྟ་ཤྭ་ར་ཀྲོ་དྷ་ཧཱུཾ་ཕཊ། ༀ་པདྨ་

ཤྭ་ར་ཀྲོ་དྷ་ཧཱུཾ་ཕཊ། ༀ་ཀརྨ་ཤྭ་ར་ཀྲོ་དྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་

ཧཱུཾ། ༀ་བཛྲ་སྥོ་ཊ་བཾ། ༀ་བཛྲ་གཎྜེ་ཧོཿ

ༀ་ཨཱཿ ཧཱུཾ། ཧཱུཾ་བཛྲ་ཧེ་རུ་ཀ་ཨ་བྷི་ཥིཉྩ་ཧཱུཾ། ༀ་བུད་དྷ་ཧེ་རུ་ཀ་ཨ་བྷི་ཥིཉྩ་ཧཱུཾ། 

སྭ་རཏྣ་ཨ་བྷི་ཥིཉྩ་ཧཱུཾ། ཨཾ་པདྨ་ཨ་བྷི་ཥིཉྩ་ཧཱུཾ། ཧཾ་ཀརྨ་ཨ་བྷི་ཥིཉྩ་ཧཱུཾ། ཨེ་ཧྱེ་ཧི་བྷ་ག་

ཝ་ན་མཧཱ་ཀ་རུ་ཎི་ཀ་ཏྲི་ཤྱ་ཧོཿ ས་མ་ཡ་ཛཿ ས་མ་ཡ་སྟྭཾ། ཛཿ ཧཱུཾ་བཾ་ཧོཿ ཨ་ཏི་པུ་ཧོ་པྲ་

ཏི་ཛ་ཧོཿ ༀ་སརྦ་ཏ་ཐཱ་ག་ཏཱ་མཧཱཿ པདྨ་ཤྭ་རི་ས་པ་རི་ཝ་ར་ཨ຋ཾ་ནས། ཤཔྟ་ཨཱཿ ཧཱུཾ། 

སརྦ་པཉྩ་ཨ་མྲ�་ཏ་ཁ་རཾ་ཁཱ་ཧི། མཧཱ་བ་ལ�་ཏ་ཁ་རཾ་ཁཱ་ཧི། མཧཱ་རཀྟ་ཁ་རཾ་ཁཱ་ཧི། ཧྲཱིཿ 

འོད་གསལ་དབྱིངས་ལས་མ་གཡོས་ཀྱང༌། །ཟུང་འཇུག་བདེ་ཆེན་རྣམ་སྤྲུལ་པ། །སྣ་

ཚོགས་སྤྲུལ་པའི་སྐུར་སྟོན་པ། །རྟ་མཆོག་དཔལ་ལ་ཕྱག་འཚལ་བསྟོད། །

བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཧྲཱིཿ ལས་འོད་ཟེར་འཕྲོས་པས་

རང་བཞིན་གྱི་གནས་ནས་བདེ་བར་གཤེགས་པ་ཡབ་ཡུམ་གྱི་སྦྱོར་མཚམས་ནས་

ཡེ་ཤེས་ཀྱི་བདུད་རྩི་སྤྱན་དྲངས་ལ། གཏོར་མ་ལ་དབབ་པས་དམ་ཚིག་པ་དང་ཡེ་

ཤེས་ཀྱི་བདུད་རྩི་གཉིས་སུ་མེད་པར་གྱུར། ༀ་པདྨ་ཏ་ཀྲི་པདྨ་ཤྭ་རི་མཧཱ་ཀྲོ་དྷ་ཧ་ཡ་

"གྲཱི་ཝ་མ་མ་རཀྨོ་དུན་ཏ�་ཧྲཱ�་ཧྲཱ�་ཧཱུཾ་ཛཿ པདྨ་ཀྲོ་དྷ་ཀ་ཡ་ཝ་ཀ་ཙིཏྟ་སིང་དྷི་ཨ་ལ་ལ་ཧོཿ 

ཧཱུཾ་རྨད་དུ་བྱུང་བའི་དཔལ་གྱི་གཏོར་མ་འདི། །དབང་ཆེན་ལྷ་ཚོགས་ཐུགས་དམ་

བསྐང་བ་དང༌། །ཌཱ་ཀི་ཆོས་སྐྱོང་དམ་ཅན་མཆོད་པའི་ཕྱིར། །སྐལ་ལྡན་སློབ་བུ་ཁྱེད་

ལ་དབང་བསྐུར་རོ། །རྨད་བྱུང་མཆོད་པ་གཏོར་མའི་དབང་བསྐུར་བས། །དམ་ཅན་

འདུ་ཞིང་མཐུ་རྩལ་ལྡན་པར་ཤོག །མཧཱ་བ་ལ�་ཏ་ཧཱུཾ་ཨ་བྷི་ཥིཉྩ་ཧཱུཾ། ཆོས་སྐུ་སྣང་བ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

མཐའ་ཡས་ནས་བཟུང་རྩ་བའི་བླ་མའི་བར་གྱི་བླ་མ་དམ་པ་རྣམས་དང་ཡི་དམ་པདྨ་

དབང་ཆེན་གྱི་ལྷ་ཚོགས་རྣམས་ཀྱིས་བྱིན་གྱིས་རློབས་ཤིག །འགལ་རྐྱེན་བར་ཆད་

སེལ་ཞིང་མཐུན་རྐྱེན་ཆོས་བཞིན་དུ་འགྲུབ་པའི་འཕྲིན་ལས་དང་སྟོངས་གྲོགས་རྒྱ་

ཆེན་པོ་མཛད་དུ་གསོལ། ཧྲཱིཿ བཛྲ་ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། ༀ་མཧཱ་ཀྲོ་

དྷི་ཤྭ་རི་ཧཱུཾ་ཕཊ། ༀ་བཛྲ་ཤྭ་ར་ཀྲོ་དྷ་ཧཱུཾ་ཕཊ། ༀ་རཏྟ་ཤྭ་ར་ཀྲོ་དྷ་ཧཱུཾ་ཕཊ། ༀ་པདྨ་ཤྭ་

ར་ཀྲོ་དྷ་ཧཱུཾ་ཕཊ། ༀ་ཀརྨ་ཤྭ་ར་ཀྲོ་དྷ་ཧཱུཾ་ཕཊ། ༀ་བཛྲ་ཨཾ་ཀུ་ཤ་ཛཿ ༀ་བཛྲ་པཱ་ཤ་ཧཱུཾ། 

ༀ་བཛྲ་སྥོ་ཊ་བཾ། ༀ་བཛྲ་གཎྜེ་ཧོཿ

ཛཿ ཧཱུཾ་བཾ་ཧོཿ རང་གི་སྤྱི་བོ་ནས་ཞུགས་སྙིང་གའི་རྩ་འཁོར་གྱི་དབུས་སུ་ཐིམ། 

ལུས་ཐམས་ཅད་བདེ་བས་ཁེངས། མེ་ལོང་ལ་ཧ་བཏབ་པ་བསྡུས་པའི་ཚུལ་ཀྱིས་

ཐུགས་ཀའི་ལྷ་དགུ་ཐུགས་ཀའི་ཡེ་ཤེས་སེམས་དཔའ་ལ་ཐིམ་པར་གྱུར། ཧྲཱིཿ བཛྲ་

ཀྲོདྷ་ཧ་ཡ་གྲཱི་ཝ་ཧུ་ལུ་ཧུ་ལུ་ཧཱུཾ་ཕཊ། སྔགས་ཀྱི་ལུ་གུ་བརྒྱུད་ཀྱིས་"གཏམས1་ཏེ་

བསྐལ་པ་དུ་མའི་རླུང་གིས་ཀྱང་བསྐྱེད་མི་ནུས་པར་གྱུར། དེ་དག་གིས་བུམ་པའི་

དབང་ཐོབ། ལམ་བསྐྱེད་རིམ་བསྒོམ་པ་ལ་དབང༌། ལུས་ཀྱི་སྒོ་ནས་བསགས་པའི་

སྒྲིབ་པ་དག །ལམ་ཀུན་རྫོབ་དང་དོན་དམ་པ་བྱང་ཆུབ་ཀྱི་སེམས་བསྒོམ་པ་ལ་དབང༌། 

ས་བཅུ་གཅིག་པ་ཀུན་ཏུ་འོད་དང༌། ས་བཅུ་གཉིས་པ་སྟུགས་པོ་བཀོད་པ་ཐོབ་པ་ལ་

དབང༌། དགའ་བཞིའི་ཡེ་ཤེས་མངོན་དུ་བྱས།  ལྟ་བ་གང་སྣང་ལྷ་སྐུར་ཤར་བ་སྣང་

སྟོང་ཟུང་འཇུག་ཏུ་སྒོམ་པ་ལ་དབང༌། འབྲས་བུ་སྤྲུལ་པའི་སྐུ་འགྲུབ་པའི་ནུས་པ་

བཞག་གོ །

1  སེར་བྱེས། ༣༩ན༥ན།  གཏཾས    * གཏམས

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

གཉིས་བ་གསང་དབང་ལ། ཡིད་འོང་ལང་ཚོའི་དཔལ་འཛིན་དྲུག་ཅུ་བཞིའི། །འདོད་

པའི་སྒྱུ་རྩལ་ལ་མཁས་ལུས་ཕྲ་མ། །ཞིང་སྐྱེས་སྔགས་སྐྱེས་ལྷན་སྐྱེས་ཕོ་ཉའི་

ཚོགས། །མཛེས་སྡུག་སྒྱུ་མའི་ཕྱག་རྒྱ་རྣམས་ཀྱང་འབུལ། །མཎྜལ་ཕུལ། བྱང་སེམས་དྲི་

མེད་རིན་ཆེན་མཆོག །མ་རིག་ཉེས་པ་རབ་འཇོམས་པ། །གང་གི་བླ་མེད་བྱང་ཆུབ་

མཆོག །དེང་འདིར་བདག་གིས་ཐོབ་པར་མཛོད། །ཞེས་ལན་གསུམ། མིག་དར་གྱོན། རཾ་ཀྲོ་དྷས་

བསངས། སྭ་བྷ་ཝས་སྦྱངས། སྟོང་པའི་ངང་ལས་བླ་མ་དང་གཙོ་བོ་ཐ་མི་དད་པའི་པང་དུ་

རིག་མ་པདྨ་གར་གྱིས་དབང་ཕྱུག་མ་སྐུ་མདོག་མཐིང་ནག་ཞལ་གཅིག་ཕྱག་གཉིས་

པ་ཙིཏྟ་དང་དུང་ཁྲག་འཛིན་པས་འཁྱུད་པ། ཡབ་ཀྱི་གསང་གནས་ཧཱུཾ་ལས་རྡོ་རྗེ་སྔོན་

པོ་རྩེ་ལྔ་པ་ཧཱུཾ་གིས་མཚོན་པ། ཡུམ་གྱི་པདྨར་ཨ་ལས་པདྨ་དམར་པོ་འདབ་མ་བརྒྱད་

པ་ཨས་མཚན་པ། ཡབ་ཡུམ་སྙོམས་པར་ཞུགས་པས་དགའ་བཞིའི་འགྲོས་ཀྱིས་བྱང་

སེམས་དཀར་དམར་མཁའ་ནས་བྱུང་བ་ཐོད་པའི་ནང་དུ་བདུད་རྩི་དང་འདྲེས་པར་

གྱུར།  གསང་བ་ཐབས་དང་ཤེས་རབ་ལས། །པདྨ་ནོར་བུ་མཉམ་སྦྱར་བའི། །དགྱེས་

པ་ཆེན་པོའི་བདེ་ཆེན་དང༌། །བྱང་ཆུབ་སེམས་ཀྱི་དབང་བསྐུར་རོ། །པདྨ་སུ་ཁ་བོ་དྡྷི་

ཙིཏྟ་ཨ་བྷི་ཥིཉྩ་ཧཱུཾ། ཞེས་མྱང༌། དེ་ལྟར་བླ་མ་ཡབ་ཡུམ་གྱིས་བྱིན་པའི་བྱང་སེམས་

དཀར་དམར་མྱང་བས་གསང་དབང་གི་ངོ་བོ་དགའ་བདེ་སྐྱེ། གསང་བའི་དབང་

ཐོབ།  ལམ་གཏུམ་མོ་བསྒོམ་པ་ལ་དབང༌། ངག་གི་སྒོ་ནས་བསགས་པའི་སྒྲིབ་པ་

དག །ས་བཅུ་གསུམ་པ་པདྨ་ཅན་གྱི་ས་ཐོབ་པ་ལ་དབང༌།  མཆོག་དགའི་ཡེ་ཤེས་

མངོན་དུ་བྱས། ལྟ་བ་རིག་སྟོང་བློ་འདས་བསྒོམ་པ་ལ་དབང༌། འབྲས་བུ་ལོངས་སྤྱོད་

རྫོགས་སྐུ་འགྲུབ་པའི་ནུས་པ་བཞག་གོ །མིག་དར་བསལ། །

གསུམ་པ་ཤེས་རབ་ཡེ་ཤེས་ཀྱི་དབང་ནི། ཡིད་འོང་ལང་ཚོའི་དཔལ་འཛིན་དྲུག་ཅུ་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

བཞིའི། །འདོད་པའི་སྒྱུ་རྩལ་ལ་མཁས་ལུས་ཕྲ་མ། །ཞིང་སྐྱེས་སྔགས་སྐྱེས་ལྷན་སྐྱེས་

ཕོ་ཉའི་ཚོགས། །མཛེས་སྡུག་སྒྱུ་མའི་ཕྱག་རྒྱ་རྣམས་ཀྱང་འབུལ། །མཎྜལ་ཕུལ། ༀ། དམ་

ཚིག་ཀུན་གྱི་འབྱུང་གནས་གཙོ། །རྣམ་དག་པདྨ་དྲི་མ་མེད། །ཐུགས་རྗེ་ཆེན་པོས་

དོན་རབ་མཛད། །དེ་རིང་གནས་པར་མཛད་པ་རིགས། །ལན་གསུམ་གྱིས་གསོལ་བ་འདེབས། 

རིག་མའི་ཙཀླི་འམ་དྲིལ་བུ་ལག་པ་གཡོན་པས་བཏེག་ལ། གཟུང་མ་འདི་ནི་ཡིད་འོང་མ། །བསྟན་བྱར་

རྒྱལ་བ་རྣམས་ཀྱིས་གསུངས། །ཁྲོ་མོ་ཡུལ་དུ་བསྟེན་བྱས་ན། །འཁོར་ལོའི་རིམ་པའི་

བདེ་བ་མྱོང༌། ། ཞེས་གཏད། དྲི་བ། ཤ་ཆེན་བཤང་ལྕི་སོགས་དང་ནི། །བཙོག་པ་ལ་སོགས་

པདྨར་འོང༌། །བུ་ཁྱོད་སྤྲོ་ན་ཕྱག་རྒྱ་ཡི། །དངོས་གྲུབ་དམ་པ་བདག་ལས་འབྱུང༌། །ལན་

ནི། གསང་སྔགས་དངོས་གྲུབ་མཉམ་མེད་པ། །ཤེས་རབ་ཐབས་སྦྱོར་ལས་བྱུང་

བ། །ཇི་ལྟར་ཆོ་ག་བཞིན་གསུང་པ། །ཐམས་ཅད་སྤྲོ་བ་ལྷ་མོ་ཆེ། །ཞེས་བརྗོད། མིག་དར་གྱོན། 

ༀ་རཾ་ཀྲོ་དྷས་བསངས། སྭ་བྷ་ཝས་སྦྱངས་སྟོང་པའི་ངང་ལས་རང་པདྨ་དབང་ཆེན་ཞལ་

གསུམ་ཕྱག་དྲུག །ཞབས་བཞི་པར་གསལ་བའི་པང་ན་རིག་མ་པདྨ་གར་གྱི་དབང་

ཕྱུགས་སྐུ་མདོག་མཐིང་ནག་ཞལ་གཅིག་ཕྱག་གཉིས་ཀྱིས་འཁྱུད་པ།  ཡབ་ཀྱི་གསང་

གནས་ཧཱུཾ་ལས་རྡོ་རྗེ་སྔོན་པོ་རྩེ་ལྔ་པ་ཧཱུཾ་གིས་མཚན་པ། ཡུམ་གྱི་པདྨ་ཨ་ལས་པདྨ་

འདབ་མ་བརྒྱད་པ་ཨས་མཚན་པ།  རང་ཡབ་ཡུམ་སྙོམས་པར་ཞུགས་པའི་བྱང་

སེམས་སྤྱི་བོ་ནས་མགྲིན་པར་སླེབས་པས་དགའ་བ། སྙིང་གར་སླེབས་པས་མཆོག་

དགའ། ལྟེ་བར་སླེབས་པས་དགའ་བྲལ་གྱི་དགའ་བ། ནོར་བུའི་རྩེར་སླེབས་པས་ལྷན་

སྐྱེས་ཀྱི་དགའ་བ་མངོན་དུ་བྱེད་པ་ཡས་བབས་ཀྱི་དགའ་བཞི་དང༌། བྱང་སེམས་འཕོ་

མེད་གྱེན་དུ་དྲངས་ཏེ་ལྟེ་བར་སླེབས་པས་དགའ་བ། སྙིང་གར་སླེབས་པས་མཆོག་



  255  

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

དགའ། མགྲིན་པར་སླེབས་པས་དགའ་བྲལ་གྱི་དགའ་བ། སྤྱི་བོར་སླེབས་པས་ལྷན་

སྐྱེས་ཀྱི་དགའ་བ་སྟེ། མས་བརྟན་གྱི་དགའ་བཞིའི་ཡེ་ཤེས་དབང་གསུམ་པ་ཤེས་རབ་

ཡེ་ཤེས་ཀྱི་ངོ་བོ་བདེ་སྟོང་དབྱེར་མེད་གྱི་ཡེ་ཤེས་རྒྱུད་ལ་སྐྱེས། ཤེས་རབ་ཡེ་ཤེས་

ཀྱི་དབང་ཐོབ། ལམ་མགྱོགས་བྱེད་ཕོ་ཉ་བསྒོམ་པ་དང་དགའ་བྲལ་ཡེ་ཤེས་བསྒོམ་པ་

ལ་དབང༌། ཡིད་ཀྱི་སྒོ་ནས་བསགས་པའི་སྡིག་སྒྲིབ་དག །ས་བཅུ་བཞི་པ་ཡེ་ཤེས་

འཁོར་ལོ་ཚོགས་ཆེན་གྱི་ས་ཐོབ་པ་ལ་དབང༌། ལྟ་བ་བདེ་སྟོང་དབྱེར་མེད་ཀྱི་ཏིང་ངེ་

འཛིན་བསྒོམ་པ་ལ་དབང༌། འབྲས་བུ་ཆོས་ཀྱི་སྐུ་འགྲུབ་པའི་ནུས་པ་བཞག་གོ །མིག་

དར་བསལ། 

དབང་བཞི་པའི་དོན་དུ་མཎྜལ་ཕུལ། བཞི་པ་ཚིག་དབང་ནི། ཐུགས་རྗེ་ལྡན་པ་ཁྱེད་རྣམས་

ཀྱིས། །དབང་བསྐུར་གསུམ་པོ་བདག་ལ་གནང༌། །དབང་བསྐུར་བཞི་པོ་རིན་ཆེན་

མཆོག །བཀའ་དྲིན་ཆེན་པོས་བདག་ལ་སྩོལ། །ཞེས་ལན་གསུམ་བརྗོད། ལག་པ་གཡོན་པའི་མེ་ལོང་

གཟུང་བའམ་མེ་ལོང་གི་ཕྱག་རྒྱ་བསྟན་པའི་མདུན་དུ་གཡས་པས་རྡོ་རྗེ་གཟུང་ལ། མེ་ལོང་ནང་ཤར་བ་ཡུལ་

ཀུན་རྫོབ་དང་མཚུངས་ལ། གཟུགས་བརྙན་དེ་ལ་བརྟག་ན་ཕྱི་ནང་གང་དུའང་མ་གྲུབ། 

སྣང་བའི་ཕྱིར་མེད་པ་མིན། བཙལ་ན་གང་དུའང་མེད་པའི་རྟེན་ཅིང་འབྲེལ་བར་འབྱུང་

བ་མཐའ་ཐམས་ཅད་དང་བྲལ་བའི་རྫོགས་པ་ཆེན་པོ་བརྗོད་དུ་མེད་པར་གསུངས་

པས། ཡབ་ཡུམ་གྱི་ཁམས་རྩ་དང་བཅས་པ་འཕྲད། རླུང་གསུམ་གཅིག་ཏུ་འདྲེས་པ་

ལས་བརྗོད་བྲལ་གྱི་ཡེ་ཤེས་ངོ་སྤྲད་པ་ནི། མུ་ཏིག་དཀར་དང་ཙན་དན་སྨུག །ནམ་

མཁའི་ཁམས་སུ་འདྲེས་པ་ལས། །རྟོག་མེད་མཉམ་མེད་ཆོས་ཀྱི་སྐུ། །བཟུང་དུ་མེད་

པ་འཇའ་ཚོན་འདྲ། །མེད་པ་མ་ཡིན་སྙིང་པོའི་དོན། །ཡོད་མེད་གཉིས་ཀྱི་མཐའ་ལས་

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འདས། །རྫོགས་པ་ཆེན་པོའི་མན་ངག་ཡིན། །དེས་དབང་བཞི་པ་ཚིག་གི་དབང་ཐོབ། 

ལམ་རྫོགས་པ་ཆེན་པོ་ཨ་ཏི་ཡོ་ག་དང་ལྷན་སྐྱེས་ཀྱི་བདེ་བའི་ཡེ་ཤེས་བསྒོམ་པ་ལ་

དབང༌། ལུས་ངག་ཡིད་གསུམ་གྱི་སྒོ་ནས་བསགས་པའི་སྒྲིབ་པ་དག །ལྟ་བ་མཐའ་

བྲལ་བསྒོམ་པ་དང་བཅོ་ལྔ་པ་ཡེ་ཤེས་བླ་མ་ཐོབ་པ་ལ་དབང༌། འབྲས་བུ་དོན་དམ་པ་

རྡོ་རྗེའི་སྐུ་འགྲུབ་པའི་ནུས་པ་བཞག་གོ །

དམ་སྡོམ་ཁས་ལེན་ཅིང་ལུས་དབུལ་བ་ནི། རྡོ་རྗེ་འཛིན་པས་བཀའ་སྩལ་ལྟར། །ཕྱི་ནང་

དམ་སྡོམ་བདག་གིས་བཟུང༌། །སེམས་ཅན་ཀུན་གྱི་དོན་སྒྲུབ་ཕྱིར། །བདག་གིས་

ལུས་འདི་འབུལ་ལོ་བཞེས། །ཞེས་བརྗོད། བླ་མ་དང་གཙོ་བོ་ཐ་མི་དད་པའི་ཞབས་དྲུང་

དུ། བཅོམ་ལྡན་འདས་པདྨ་དབང་ཆེན་ཡང་གསང་ཁྲོས་པའི་དབང་བཞི་རྫོགས་པ་

ཐོབ་པའི་བཀའ་དྲིན་གཏང་རག་གི་ཡོན་དུ་ཞིང་ཁམས་འབུལ་བར་ཞུ། ༀ་བཛྲ་བྷཱུ་མི་

ཨཱཿ ཧཱུཾ། དབང་ཆེན་གསེར་གྱི་ས་གཞི། ༀ་བཛྲ་རེ་ཥེ་ཨཱཿ ཧཱུཾ། ཕྱི་ལྕགས་རི་ཁོར་

ཡུག་གིས་བསྐོར་བའི་དབུས་སུ་རིའི་རྒྱལ་བོ་རི་རབ། ཤར་ལུས་འཕགས་པོ། ལྷོར་

འཛམ་བུ་གླིང༌། ནུབ་བ་གླིང་སྤྱོད། བྱང་སྒྲ་མི་སྙན། ལུས་དང་ལུས་འཕགས། རྔ་ཡབ་

དང་རྔ་ཡབ་གཞན། གཡོ་ལྡན་དང་ལམ་མཆོག་འགྲོ ། སྒྲ་མི་སྙན་དང་སྒྲ་མི་སྙན་གྱི་

ཟླ། རིན་པོ་ཆེའི་རི་བོ། དཔག་བསམ་གྱི་ ཤིང༌། འདོད་འཇོའི་བ། མ་རྨོས་པའི་ལོ་ཏོག 

འཁོར་ལོ་རིན་པོ་ཆེ། ནོར་བུ་རིན་པོ་ཆེ། བཙུན་མོ་རིན་པོ་ཆེ། བློན་པོ་རིན་པོ་ཆེ། 

གླང་བོ་རིན་པོ་ཆེ། རྟ་མཆོག་རིན་པོ་ཆེ། དམག་དཔོན་རིན་པོ་ཆེ། གཏེར་ཆེན་པོའི་

བུམ་པ། སྒེག་མོ། ཕྲེང་བ་མ། གླུ་མ། གར་མ། མེ་ཏོག་མ། གདུག་སྤོས་མ། སྣང་གསལ་

མ། དྲི་ཆབ་མ། ཉི་མ། ཟླ་བ། རིན་པོ་ཆེའི་གདུགས། ཕྱོགས་ལས་རྣམ་པར་རྒྱལ་བའི་

ཡང་གསང་གི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་པའི་ཆོ་ག་ནག་འགྲོས་སུ་།

རྒྱལ་མཚན། དབུས་སུ་ལྷ་དང་མིའི་དཔལ་འབྱོར་ཕུན་སུམ་ཚོགས་པ་མ་ཚང་བ་མེད་

པ་གཙང་ཞིང་ཡིད་དུ་འོང་འདི་ཉིད་བླ་མ་དང་གཙོ་བོ་ཐ་མི་དད་པའི་ཞབས་དྲུང་དུ་

དབང་བཞི་རྫོགས་པར་ཐོབ་པའི་བཀའ་དྲིན་བཏང་རག་གི་ཡོན་དུ་ཞིང་ཁམས་འབུལ་

བར་བགྱིའོ། །ཐུགས་རྗེས་འགྲོ་བའི་དོན་དུ་བཞེས་སུ་གསོལ། བཞེས་ནས་ཀྱང་

བདག་སོགས་འགྲོ་བ་མ་གྱུར་ནམ་མཁའི་མཐའ་དང་མཉམ་པའི་སེམས་ཅན་ཐམས་

ཅད་ལ་ཐུགས་བརྩེ་བ་ཆེན་པོའི་སྒོ་ནས་མཆོག་དང་ཐུན་མོང་གི་དངོས་གྲུབ་མ་ལུས་

པ་སྩལ་དུ་གསོལ། ས་གཞི་སྤོས་ཀྱིས་བྱུགས་ཤིང་མེ་ཏོག་བཀྲམ། །རི་རབ་གླིང་

བཞིར་ཉི་ཟླས་བརྒྱན་པ་འདི། །སངས་རྒྱས་ཞིང་དུ་དམིགས་ཏེ་ཕུལ་བ་ཡིས། །འགྲོ་

ཀུན་རྣམ་དག་ཞིང་ལ་སྤྱོད་པར་ཤོག །རྡོ་རྗེའི་སྐུ་ལ་སྐྱེ་འཆི་མི་མངའ་ཡང་། །ཟུང་

འཇུག་དབང་གི་རྒྱལ་པོ་ཟ་མ་ཏོག །བདག་ཅག་མོས་པ་ཇི་བཞིན་སྲིད་མཐའི་

བར། །མྱ་ངན་མི་འདའ་བརྟན་པར་བཞུགས་སུ་གསོལ། །སོགས་ཆོས་འཁོར་བསྐོར་བར་བསྐུལ་

བའི་ཚིག་གང་རིགས་བརྗོད་ཅིང་། ཨི་དཾ་གུ་རུ་རཏྣ་མཎྜལ་ཁཾ་ནིརྱ་ཏ་ཡཱ་མི། 

གསུམ་པ་རྗེས་ཀྱི་ཆོ་ག་ནི་ཚོགས་ལ་རོལ་བ། ཆད་"མཐོ1། བསྟན་སྐྱོང་བྲོ་བརྡུང་སོགས་མཇུག་ཆོ་ག་

རྣམས་ལས་བྱང་དཀྱུས་ལྟར་བྱས་ལ། ཤིས་པ་བརྗོད་ཅིང་མེ་ཏོག་གི་ཆར་དབབས་པར་བྱའོ། །འདིར་སྨྲས་པ། ལྔ་

ལྡན་མགོན་པོ་ཟུང་འཇུག་རྡོ་རྗེ་འཆང༌། །བགྲང་ཡས་དཀྱིལ་འཁོར་བདག་པོར་མངོན་

བཞེས་ཏེ། །ལེགས་གསུང་རབ་འབྱམས་རྒྱུད་སྡེ་རྒྱ་མཚོ་ཡི། །ཟབ་མོའི་གནད་སྟོན་

མ་ཧཱ་ཡོ་གའི་ཆོས། །ཀུན་གྱི་ཉིང་ཁུ་རྒྱུད་ཀྱི་རྒྱ་པོ་ཆེ། །རྟ་མཆོག་རོལ་རྒྱུད་ཡང་

གསང་ཁྲོས་པ་ཞེས། །བདུན་ལྡན་བརྒྱུད་གསུམ་སྤྱི་དང་ཁྱད་པར་དུ། །འཆི་མེད་རིག་

1  སེར་བྱེས། ༤༤བ༡ན།  མཐོ    * སྤྱིར་འབྲི་ཚུལ་མི་འདྲ་བ་དཔེར་ན། ཆད་ཐོ། ཆད་མཐོ། ཡིག་རྙིང་རྣམས་ལས་ཆད་མདོ་ཞེས་ཀྱང་

གསལ། 

རྟ་མགྲིན་ཡང་གསང་གི་ཆོས་སྐོར་འདོན་ཆོག་ཕྱོགས་བསྒྲིགས།

འཛིན་གྲུབ་པ་མཚོ་སྐྱེས་རྗེས། །སྙིགས་དུས་རྒྱལ་འགོང་དམ་སྲིའི་མཉེན་པོ་

རུ། །མཆེད་བསྔགས་གདམས་པའི་སྙིང་པོ་ཨེ་མ་མཚར། །རང་ཉིད་སྐྱེས་དང་སྦྱངས་

པའི་ཡོན་ཏན་གྱིས། །ཤིན་ཏུ་དབེན་ཀྱང་དྲི་མེད་ལྷག་བསམ་གྱིས། །ཉེར་བླངས་ལྷག་

པའི་ལྷ་འདིས་རྗེས་གཟུང་ཕྱིར། །བདག་འཇུག་ནག་འགྲོས་བཀླག་ཆོག་ཚུལ་དུ་

བཀོད། །འདི་ལ་ནོར་འཁྲུལ་ནོངས་པ་ཅི་མཆིས་ཀུན། །རྩ་གསུམ་ལྷ་དང་བཀའ་དང་

གཏེར་སྲུང་གི །སྤྱན་སྔར་གནོང་འགྱོད་དྲག་པོས་བཤགས་ལགས་ན། །མི་ཤེས་

ནོངས་པའི་ཚོགས་རྣམས་བྱང་བར་མཛོད། །དགེ་འདིས་བདག་གཞན་འགྲོ་བ་མ་

ལུས་པ། །བླ་མ་ལྷ་ཡིས་མཉེས་བཞིན་རྗེས་གཟུང་སྟེ། །རྟ་སྐད་ཐེངས་གཅིག་དགོངས་

པ་ལ་གནས་པས། །ངེས་དོན་རྟ་མཆོག་རྒྱལ་པོ་འགྲུབ་པར་ཤོག །

ཅེས་པདྨ་དབང་ཆེན་ཡང་གསང་ཁྲོས་པའི་དཀྱིལ་འཁོར་དུ་བདག་ཉིད་འཇུག་ཅིང་དབང་ལེན་པའི་ཆོ་ག་

ནག་འགྲོས་བཀླགས་ཆོག་གི་ཚུལ་དུ་བཀོད་པ་དབང་བཞིའི་ཆུ་རྒྱུན་ཡོངས་འཁྱིལ་ཀ་ལ་ཤ་བཟང་ཞེས་བྱ་བ་འདི་ནི། 

ཡི་དམ་འདིའི་རྣལ་འབྱོར་པ་སློབ་དཔོན་དོན་གྲུབ་སྙན་གྲགས་དང༌། དབུ་མཛད་སྐལ་ལྡན་ཤེས་རབ་ཀྱིས་གཙོས་བསྐང་

གསོ་བ་སྤྱི་ནས་ནན་གྱིས་བསྐུལ་མ་བྱུང་བའི་ངོ་མ་ལྡོག་ནའང༌། རང་ཉིད་འཆད་རྩོད་རྩོམ་གསུམ་སོགས་ལུང་རྟོགས་

ཀྱི་ཡོན་ཏན་གང་གིས་ཀྱང་དབེན་སྟབས་རྩོམ་དཀའ་ཡང༌། བསྐུལ་བ་པོས་མཚམས་སྦྱར་བས་རྐྱེན་གྱི་ཚེ་རབས་ཀུན་

ཏུ་ལྷག་པའི་ལྷ་མཆོག་འདི་ཉིད་ཀྱིས་འབྲལ་མེད་མཉེས་བཞིན་རྗེས་སུ་འཛིན་པའི་ཕྱིར་དང༌། རང་འདྲའི་སྐྱེ་བོ་འགའ་

ཞིག་ལའང་ཕན་པར་སྲིད་མཉམ་པའི་སྒོ་ནས་སྒྲུབ་ཁང་པའི་སྐྱེ་བར་རློམ་པའི་ཆོས་མིང་ངག་དབང་ཡར་འཕེལ་གྱིས་

སྦྱར་བའོ། །



  259  

པར་བྱང་སྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌། །

ཚིག་གི་གཟེགས་མ་རེས་ཀྱང་དུག་གསུམ་གྱི། །

དྲི་མ་ཡོངས་འཁྲུད་ལེགས་བཤད་བདུད་རྩི་འདི། །

དཔར་དུ་བསྐྲུན་པའི་རྣམ་དཀར་ཕུང་པོའི་མཐུས། །

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ། །

གདངས་ཏེ་རྒྱུད་ལྔའི་འགྲོ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེངྒེའི་རིང་

ལུགས་སྒོ་ཀུན་ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་མའི་ཆེད་དུ་དམིགས། ནང་

བསྟན་གྲུབ་མཐའ་རིས་མེད་ཀྱི་གསུང་རབ་དག་དཔར་དུ་བསྐྲུན་དང་བསྐྲུན་འགྱུར་གང་ལའང་སྦྱར་

ཆོག་པའི་དགེ་བསྔོའི་སྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་བསྟན་འཛིན་

རྒྱ་མཚོས་སྦྱར་བའོ། །

༄༅། །ནམཿ སམནྟབུདདྷཱནཱཾ། ཨཙིནཏྱཱདབྷུཏརཱུཔཱིཎཱཾ། ༀཏཱརེསྭཱཧཱ། །

ཡི་གེ་ཉི་ཤུ་རྩ་དྲུག་པ་འདི་དཔེ་ཆའི་ནང་དུ་བཞུགས་ཚེ་འགོམ་ཡུག་གིཉེས་པ་མི་འབྱུང་

བར་འཇམ་དཔལ་རྩ་རྒྱུད་ལས་གསུངས་སོ། །


	ཞུ་སྒྲིག་པའི་གསལ་བཤད། 
	༄༅། །པདྨ་དབང་ཆེན་ཡང་གསང་ཁྲོས་པའི་ལས་བྱང་སྙིང་པོ་བཅུད་བསྡུས་ཞེས་བྱ་བ་བཞུགས་སོ། ། 
	 ༄༅། །དཔལ་རྟ་མགྲིན་ཡང་གསང་ཁྲོས་པའི་ཉམས་ལེན་ཟབ་གནད་སྨོན་ལམ་གྱི་རིམ་པ་བཞུགས་སོ།། 
	༄༅། །སྐུ་བཞིའི་བདག་ཉིད་མ་བཞུགས་སོ། ། 
	༄༅། །པདྨ་ཡང་གསང་ཁྲོས་པའི་ལས་བྱང་གྱེར་སྒོམ་འཇིགས་མེད་རྡོ་རྗེའི་སྒྲ་དབྱངས་ཞེས་བྱ་བ་བཞུགས་སོ། ། 

